
kauTilIya arthashAstraM

కౌటిలీయ అర్థశాస్త్రమ్ 

01.1.01 పృథివ్యా లాభే పాలనే చ యావన్త్యర్థశాస్త్రాణి   పూర్వాచార్యైః  ప్రస్తావితాని
ప్రాయశస్తాని  సంహృత్యకమిదమర్థశాస్త్రం   కృతమ్
01.1.02 తస్యాయం ప్రకరణాధికరణసముద్దేశః 
01.1.03a విద్యాసముద్దేశః , వృద్ధసముద్దేశః  , ఇన్ద్రియజయః , అమాత్య ఉత్పత్తిః,
మన్త్రిపురోహిత  ఉత్పత్తిః, ఉపధాభిః శౌచాశౌచజ్ఞానం  అమాత్యానాం, -
01.1.03b గూఢపురుషప్రణిధిః , స్వవిషయే కృత్యాకృత్యపక్షరక్షణం, పరవిషయే
కృత్యాకృత్యపక్ష ఉపగ్రహః ,
01.1.03ch మన్త్రాధికారః ,దూతప్రణిధిః , రాజపుత్రరక్షణం , అపరుద్ధవృత్తం  , అపరుద్ధే వృత్తిః ,
రాజప్రణిధిః , నిశాన్తప్రణిధిః ,ఆత్మరక్షితకం, , ఇతి వినయాధికారికం ప్రథమం  అధికరణమ్
01.1.04aజనపదనివేశః,భూమిచ్ఛిద్రాపిధానం ,దుర్గవిధానం ,దుర్గనివేశః ,సమ్నిధాతృనిచయకర్మ,
సమాహర్తృసముదయప్రస్థాపనం  ,అక్షపటలే గాణనిక్యాధికారః,
01.1.04b సముదయస్య యుక్తాపహృతస్య ప్రత్యానయనం , ఉపయుక్తపరీక్షా,

శాసనాధికారః, కోశప్రవేశ్యరత్నపరీక్షా , ఆకరకర్మాన్తప్రవర్తనం  , అక్షశాలాయాం
సువర్ణాధ్యక్షః
01.1.04ch విశిఖాయాం సౌవర్ణికప్రచారః  , కోష్ఠాగారాధ్యక్షః , పణ్యాధ్యక్షః, కుప్యాధ్యక్షః,
ఆయుధాధ్యక్షః,తులామానపౌతవం,
01.1.04d దేశకాలమానం, శుల్కాధ్యక్షః, సూత్రాధ్యక్షః , సీతాధ్యక్షః, సురాఽధ్యక్షః,
సూనాధ్యక్షః, గణికాఽధ్యక్షః,
01.1.04e నావ్ఽధ్యక్షః, గోఽధ్యక్షః, అశ్వాధ్యక్షః, హస్త్య్ఽధ్యక్షః, రథాధ్యక్షః,
పత్త్య్ఽధ్యక్షః, సేనాపతిప్రచారః ,ముద్రాఽధ్యక్షః , వివీతాధ్యక్షః, సమాహర్తృప్రచారః ,
01.1.04fగృహపతికవైదేహకతాపసవ్యఞ్జనాః   ప్రణిధయః ,నాగరికప్రణిధిః  ఇత్యధ్యక్షప్రచారో
ద్వితీయం అధికరణమ్
01.1.05a వ్యవహారస్థాపనా , వివాదపదనిబన్ధః , వివాహసమ్యుక్తం, దాయవిభాగః, వాస్తుకం,
సమయస్య అనపాకర్మ,ఋణాదానం,ఔపనిధికం,దాసకర్మకరకల్పః,
01.1.05b సమ్భూయ సముత్థానం , విక్రీతక్రీతానుశయః  , దత్తస్య అనపాకర్మ,
అస్వామివిక్రయః , స్వస్వామిసమ్బన్ధః , సాహసం, వాక్పారుష్యం, దణ్డపారుష్యం ,

కౌటిలీయ అర్థశాస్త్రమ్ 

ద్యూతసమాహ్వయం, ప్రకీర్ణకం   - ఇతి, ధర్మస్థీయం  తృతీయం అధికరణమ్
01.1.06a కారుకరక్షణం, వైదేహకరక్షణం , ఉపనిపాతప్రతీకారః , గూఢాజీవినాం రక్షా,

సిద్ధవ్యఞ్జనైర్మాణవప్రకాశనం    , శఙ్కారూపకర్మాభిగ్రహః ,
01.1.06bఆశుమృతకపరీక్షా,వాక్యకర్మానుయోగః, సర్వాధికరణరక్షణం
01.1.06ch ఏకాఙ్గవధనిష్క్రయః ,శుద్ధశ్చిత్రశ్చ   దణ్డ కల్పః, కన్యాప్రకర్మ , అతిచారదణ్డాః  -
ఇతి కణ్టకశోధనం  చతుర్థం  అధికరణమ్
01.1.07 దాణ్డకర్మికం , కోశాభిసంహరణం, భృత్యభరణీయం, అనుజీవివృత్తం,
సమయాచారికం, రాజ్యప్రతిసన్ధానం  , ఏకాఇశ్వర్యం - ఇతి యోగవృత్తం పఞ్చమం
అధికరణమ్
01.1.08 ప్రకృతిసమ్పదః , శమవ్యాయామికం - ఇతి మణ్డలయోనిః  షష్ఠం  అధికరణమ్
01.1.09aషాడ్గుణ్యసముద్దేశః  ,క్షయస్థానవృద్ధినిశ్చయః  ,సంశ్రయవృత్తిః ,సమహీనజ్యాయసాం
గుణాభినివేశః, హీనసన్ధయః , విగృహ్య ఆసనం, సన్ధాయ  ఆసనం, విగృహ్య యానం,
సన్ధాయ యానం,
01.1.09bసమ్భూయప్రయాణం ,యాతవ్యామిత్రయోరభిగ్రహచిన్తా  ,క్షయలోభవిరాగహేతవః
ప్రకృతీనాం ,సామవాయికవిపరిమర్శః,
01.1.09ch సంహిత ప్రయాణికం , పరిపణితాపరిపణితాపసృతాః సన్ధయః , ద్వైధీభావికాః
సన్ధివిక్రమాః  ,యాతవ్యవృత్తిః,అనుగ్రాహ్యమిత్రవిశేషాః  ,
01.1.09d మిత్రహిరణ్యభూమికర్మసన్ధయః  , పార్ష్ణిగ్రాహచిన్తా  , హీనశక్తిపూరణం, బలవతా
విగృహ్య ఉపరోధహేతవః, దణ్డ ఉపనతవృత్తం,
01.1.09eదణ్డ ఉపనాయివృత్తం,సన్ధికర్మ ,సమాధిమోక్షః,మధ్యమచరితం,ఉదాసీనచరితం,
మణ్డలచరితం  - ఇతి షాడ్గుణ్యం  సప్తమం అధికరణమ్
01.1.10 ప్రకృతివ్యసనవర్గః  , రాజరాజ్యయోర్వ్యసనచిన్తా, పురుషవ్యసనవర్గః , పీడనవర్గః ,
స్తమ్భవర్గః ,కోశసఙ్గవర్గః  ,మిత్రవ్యసనవర్గః   - ఇతి వ్యసనాధికారికం అష్టమం  అధికరణమ్
01.1.11aశక్తిదేశకాలబలాబలజ్ఞానం  ,యాత్రాకాలాః ,బల ఉపాదానకాలాః,సమ్నాహగుణాః,
ప్రతిబలకర్మ , పశ్చాత్ కోపచిన్తా,బాహ్యాభ్యన్తరప్రకృతికోపప్రతీకారాః 
01.1.11b క్షయవ్యయలాభవిపరిమర్శః, బాహ్యాభ్యన్తరాశ్చాపదః, దుష్యశత్రుసమ్యుక్తాః ,
అర్థానర్థసంశయయుక్తాః  ,తాసాం ఉపాయవికల్పజాః సిద్ధయః  - ఇత్యభియాస్యత్ కర్మ
నవమం అధికరణమ్
01.1.12 స్కన్ధావారనివేశః , స్కన్ధావారప్రయాణం  , బలవ్యసనావస్కన్దకాలరక్షణం ,
కూటయుద్ధవికల్పాః ,స్వసైన్య  ఉత్సాహనం,స్వబలాన్యబలవ్యాయోగః,యుద్ధభూమయః ,
పత్త్య్ఽశ్వరథహస్తికర్మాణి, పక్షకక్ష ఉరస్యానాం బలాగ్రతో  వ్యూహవిభాగః,

సారఫల్గుబలవిభాగః ,పత్త్య్ఽశ్వరథహస్తియుద్ధాని ,దణ్డభోగమణ్డలాసంహతవ్యూహవ్యూహనం  ,
తస్య ప్రతివ్యూహస్థాపనం   - ఇతి సాఙ్గ్రామికం  దశమం అధికరణమ్
01.1.13 భేద ఉపాదానాని, ఉపాంశుదణ్డాః  - ఇతి సఙ్ఘవృత్తం   ఏకాదశం అధికరణమ్
01.1.14దూతకర్మ,మన్త్రయుద్ధం  ,సేనాముఖ్యవధః,మణ్డలప్రోత్సాహనం  ,శస్త్రాగ్నిరసప్రణిధయః  ,
వీవధాసారప్రసారవధః ,యోగాతిసన్ధానం , దణ్డాతిసన్ధానం  , ఏకవిజయః - ఇత్యాబలీయసం
ద్వాదశం అధికరణమ్
01.1.15 ఉపజాపః, యోగవామనం, అపసర్పప్రణిధిః , పర్యుపాసనకర్మ, అవమర్దః ,
లబ్ధప్రశమనం   - ఇతి దుర్గలమ్భ  ఉపాయః త్రయోదశం  అధికరణమ్
01.1.16పరబలఘాతప్రయోగః ,ప్రలమ్భనం , స్వబల ఉపఘాతప్రతీకారః  - ఇత్యౌపనిషదికం
చతుర్దశం  అధికరణమ్
01.1.17 తన్త్రయుక్తయః  - ఇతి తన్త్రయుక్తిః  పఞ్చదశం అధికరణమ్
01.1.18శాస్త్రసముద్దేశః   పఞ్చదశాధికరణాని స-అశీతిప్రకరణశతం  స-పఞ్చాశద్ఽధ్యాయశతం
షట్శ్లోకసహస్రాణి   ఇతి
01.1.19abసుఖగ్రహణవిజ్ఞేయం   తత్త్వార్థపదనిశ్చితమ్  ।
01.1.19chdకౌటిల్యేన కృతం శాస్త్రం  విముక్తగ్రన్థవిస్తరమ్    (ఇతి)
Chapt . Section.1: Enumeration of the sciences

i) Establishing (the necessity of) philosophy

01.2.01ఆన్వీక్షికీ త్రయీ  వార్త్తా దణ్డనీతిశ్చ  ఇతి విద్యాః
01.2.02 త్రయీ  వార్త్తా దణ్డ నీతిశ్చ ఇతి మానవాః
01.2.03 త్రయీ  విశేషో హ్యాన్వీక్షికీ ఇతి
01.2.04వార్త్తా దణ్డనీతిశ్చ  ఇతి బార్హస్పత్యాః
01.2.05 సంవరణమాత్రం  హి త్రయీ  లోకయాత్రావిద  ఇతి
01.2.06 దణ్డనీతిరేకా  విద్యా ఇత్యౌశనసాః
01.2.07 తస్యాం హి సర్వవిద్యాఽఽరమ్భాః ప్రతిబద్ధా  ఇతి
01.2.08 చతస్ర ఏవ విద్యా ఇతి కౌటిల్యః
01.2.09తాభిర్ధర్మార్థౌ  యద్ విద్యాత్ తద్ విద్యానాం విద్యాత్వమ్
01.2.10సాఙ్ఖ్యం  యోగో లోకాయతం చ ఇత్యాన్వీక్షికీ
01.2.11 ధర్మాధర్మౌ త్రయ్యాం  అర్థానర్థౌ  వార్త్తాయాం  నయానయౌ దణ్డనీత్యాం  బలాబలే
చ ఏతాసాం హేతుభిరన్వీక్షమాణా లోకస్య ఉపకరోతి వ్యసనేఽభ్యుదయే చ బుద్ధిం
అవస్థాపయతి  ప్రజ్ఞావాక్యక్రియావైశారద్యం     చ కరోతి
01.2.12ab ప్రదీపః  సర్వవిద్యానాం ఉపాయః సర్వకర్మణామ్ ।

01.2.12chdఆశ్రయః  సర్వధర్మాణాం శశ్వద్ ఆన్వీక్షికీ మతా (ఇతి)
Chapt . Section.1, (I) Establishing (the necessity of) the Vedic Lore

01.3.01సామ।ఋగ్యజుర్వేదాః త్రయః  త్రయీ
01.3.02అథర్వవేద ఇతిహాసవేదౌ చ వేదాః
01.3.03 శిక్షా కల్పో వ్యాకరణం నిరుక్తం ఛన్దోవిచితిర్జ్యోతిషం   ఇతి చాఙ్గాని
01.3.04 ఏష త్రయీధర్మశ్చతుర్ణాం   వర్ణానాం  ఆశ్రమాణాం  చ స్వధర్మస్థాపనాద్
ఔపకారికః
01.3.05 స్వధర్మో బ్రాహ్మణస్య  అధ్యయనం అధ్యాపనం యజనం యాజనం దానం
ప్రతిగ్రహశ్చ 
01.3.06 క్షత్రియస్యాధ్యయనం  యజనం దానం శస్త్రాజీవో  భూతరక్షణం చ
01.3.07 వైశ్యస్యాధ్యయనం  యజనం దానం కృషిపాశుపాల్యే వణిజ్యా చ
01.3.08శూద్రస్య  ద్విజాతిశుశ్రూషా  వార్త్తా కారుకుశీలవకర్మ చ
01.3.09 గృహస్థస్య  స్వధర్మాజీవః తుల్యైరసమాన ।ఋషిభిర్వైవాహ్యం  ఋతుగామిత్వం
దేవపిత్ర్ఽతిథిపూజా  భృత్యేషు త్యాగః శేషభోజనం చ
01.3.10 బ్రహ్మచారిణః  స్వాధ్యాయో అగ్నికార్యాభిషేకౌ భైక్షవ్రతిత్వం   ఆచార్యే ప్రాణాన్తికీ
వృత్తిః  తద్ఽభావే గురుపుత్రే స-బ్రహ్మచారిణి  వా
01.3.11వానప్రస్థస్య   బ్రహ్మచర్యం భూమౌశయ్యా జటాఽజినధారణం అగ్నిహోత్రాభిషేకౌ
దేవతాపిత్ర్ఽతిథిపూజా  వన్యశ్చాహారః
01.3.12పరివ్రాజకస్య  జిత ఇన్ద్రియత్వం  అనారమ్భో నిష్కిఞ్చనత్వం సఙ్గత్యాగో  భైక్షవ్రతం 
అనేకత్రారణ్యే  చ వాసో బాహ్యాభ్యన్తరం చ శౌచమ్
01.3.13 సర్వేషాం అహింసా సత్యం శౌచం అనసూయ ఆనృశంస్యం క్షమా చ
01.3.14 స్వధర్మః స్వర్గాయానన్త్యాయ  చ
01.3.15 తస్యాతిక్రమే  లోకః సఙ్కరాద్ ఉచ్ఛిద్యేత
01.3.16ab తస్మాత్ స్వధర్మం భూతానాం రాజా న వ్యభిచారయేత్ ।
01.3.16chd స్వధర్మం సన్దధానో  హి ప్రేత్య  చ ఇహ చ నన్దతి
01.3.17ab వ్యవస్థితార్యమర్యాదః  కృతవర్ణాశ్రమస్థితిః    ।
01.3.17chd త్రయ్యాఽభిరక్షితో  లోకః ప్రసీదతి  న సీదతి (ఇతి)
Chapt . Ii) Establishing (the necessity of) Economics, and (iv) the Science of Politics

01.4.01 కృషిపాశుపాల్యే వణిజ్యా చ వార్తా, ధాన్యపశుహిరణ్యకుప్యవిష్టిప్రదానాద్ 
ఔపకారికీ
01.4.02 తయా స్వపక్షం పరపక్షం చ వశీకరోతి కోశదణ్డాభ్యామ్

01.4.03 ఆన్వీక్షికీ త్రయీ  వార్త్తానాం యోగక్షేమసాధనో దణ్డః , తస్య నీతిర్దణ్డ  నీతిః,
అలబ్ధలాభార్థా  లబ్ధపరిరక్షణీ  రక్షితవివర్ధనీ  వృద్ధస్య  తీర్థే ప్రతిపాదనీ  చ
01.4.04 తస్యాం ఆయత్తా లోకయాత్రా
01.4.05 తస్మాల్లోకయాత్రాఽర్థీ   నిత్యం ఉద్యతదణ్డః  స్యాత్
01.4.06 న హ్యేవంవిధం వశ ఉపనయనం అస్తిభూతానాం యథా దణ్డః  । ఇత్యాచార్యాః
01.4.07 న ఇతి కౌటిల్యః
01.4.08 తీక్ష్ణదణ్డో  హి భూతానాం ఉద్వేజనీయో భవతి
01.4.09మృదుదణ్డః  పరిభూయతే
01.4.10యథాఽర్హదణ్డః   పూజ్యతే
01.4.11సువిజ్ఞాతప్రణీతో   హి దణ్డః  ప్రజా  ధర్మార్థకామైర్యోజయతి 
01.4.12 దుష్ప్రణీతః కామక్రోధాభ్యాం  అవజ్ఞానాద్  వా వానప్రస్థపరివ్రాజకాన్    అపి
కోపయతి, కింఽఙ్గ పునర్గృహస్థాన్ 
01.4.13అప్రణీతః  తు మాత్స్యన్యాయం ఉద్భావయతి
01.4.14 బలీయాన్ అబలం హి గ్రసతే  దణ్డధరాభావే
01.4.15 స తేన గుప్తః ప్రభవతి  ఇతి
01.4.16ab చతుర్వర్ణాశ్రమో   లోకో రాజ్ఞా దణ్డేన  పాలితః ।
01.4.16chd స్వధర్మకర్మాభిరతో వర్తతే స్వేషు వర్త్మసు (ఇతి)
Chapt . Section.2: Association with elders

01.5.01 తస్మాద్ దణ్డమూలాః  తిస్రో విద్యాః
01.5.02 వినయమూలో దణ్డః  ప్రాణభృతాం యోగక్షేమావహః
01.5.03 కృతకః స్వాభావికశ్చ వినయః
01.5.04 క్రియా  హి ద్రవ్యం  వినయతి నాద్రవ్యమ్
01.5.05 శుశ్రూషా  శ్రవణగ్రహణధారణవిజ్ఞాన    ఊహాపోహతత్త్వాభినివిష్టబుద్ధిం   విద్యా
వినయతి న ఇతరమ్
01.5.06 విద్యానాం తు యథాస్వం ఆచార్యప్రామాణ్యాద్  వినయో నియమశ్చ
01.5.07 వృత్తచౌలకర్మా లిపిం సఙ్ఖ్యానం  చ ఉపయుఞ్జీత
01.5.08 వృత్త ఉపనయనః త్రయీం  ఆన్వీక్షికీం చ శిష్టేభ్యో  వార్త్తాం అధ్యక్షేభ్యో దణ్డనీతిం
వక్తృప్రయోక్తృభ్యః 
01.5.09 బ్రహ్మచర్యం  చ షోడశాద్ వర్షాత్
01.5.10అతో గోదానం దారకర్మ చాస్య
01.5.11 నిత్యశ్చ విద్యావృద్ధసమ్యోగో  వినయవృద్ధ్య్ఽర్థం  , తన్మూలత్వాద్ వినయస్య

01.5.12పూర్వం అహర్భాగం హస్త్య్ఽశ్వరథప్రహరణవిద్యాసు  వినయం గచ్ఛేత్ ।
01.5.13 పశ్చిమం ఇతిహాసశ్రవణే
01.5.14 పురాణం ఇతివృత్తం ఆఖ్యాయిక ఉదాహరణం ధర్మశాస్త్రం  అర్థశాస్త్రం   చ ఇతి
ఇతిహాసః
01.5.15 శేషం అహోరాత్రభాగం  అపూర్వగ్రహణం  గృహీతపరిచయం చ కుర్యాత్,
అగృహీతానాం ఆభీక్ష్ణ్యశ్రవణం   చ
01.5.16 శ్రుతాద్ద్  హి ప్రజ్ఞా  ఉపజాయతే ప్రజ్ఞాయా   యోగో యోగాద్ ఆత్మవత్తా ఇతి
విద్యానాం సామర్థ్యమ్
01.5.17ab విద్యావినీతో రాజా హి ప్రజానాం  వినయే రతః ।
01.5.17chdఅనన్యాం పృథివీం భుఙ్క్తే సర్వభూతహితే రతః (ఇతి)
Chapt . Section.3: Control over the senses, (i) Casting out the group of six enemies

01.6.01 విద్యా వినయహేతురిన్ద్రియజయః  కామక్రోధలోభమానమదహర్షత్యాగాత్   కార్యః
01.6.02కర్ణత్వగ్ఽక్షిజిహ్వాఘ్రాణ   ఇన్ద్రియాణాం  శబ్దస్పర్శరూపరసగన్ధేష్వవిప్రతిపత్తిరిన్ద్రియజయః    ,
శాస్త్రానుష్ఠానం   వా
01.6.03 కృత్స్నం హి శాస్త్రం  ఇదం ఇన్ద్రియజయః
01.6.04 తద్ విరుద్ధవృత్తిరవశ్య   ఇన్ద్రియశ్చాతురన్తో  అపి రాజా సద్యో వినశ్యతి
01.6.05 యథా దాణ్డక్యో  నామ భోజః కామాద్ బ్రాహ్మణకన్యాం  అభిమన్యమానః స-
బన్ధురాష్ట్రో   విననాశ, కరాలశ్చ వైదేహః
01.6.06కోపాజ్ జనమేజయో బ్రాహ్మణేషు  విక్రాన్తః  ,తాలజఙ్ఘశ్చ  భృగుషు
01.6.07లోభాద్ ఐలశ్చాతుర్వర్ణ్యం  అత్యాహారయమాణః,సౌవీరశ్చాజబిన్దుః  ।
01.6.08మానాద్ రావణః పరదారాన్ అప్రయచ్ఛన్ ,దుర్యోధనో రాజ్యాద్ అంశం చ
01.6.09మదాద్ దమ్భోద్భవో భూతావమానీ,హైహయశ్చార్జునః 
01.6.10హర్షాద్  వాతాపిరగస్త్యం అత్యాసాదయన్, వృష్ణిసఙ్ఘశ్చ   ద్వైపాయనం  ఇతి
01.6.11ab ఏతే చాన్యే చ బహవః శత్రుషడ్వర్గం   ఆశ్రితాః  ।
01.6.11chd స-బన్ధురాష్ట్రా   రాజానో వినేశురజిత ఇన్ద్రియాః
01.6.12ab శత్రుషడ్వర్గం   ఉత్సృజ్య జామదగ్న్యో జిత ఇన్ద్రియః  ।
01.6.12chdఅమ్బరీషశ్చ నాభాగో బుభుజాతే చిరం మహీమ్ (ఇతి)
Chapt . I) The life of a sage-like king

01.7.01 తస్మాద్ అరిషడ్వర్గత్యాగేన  ఇన్ద్రియజయం  కుర్వీత, వృద్ధసమ్యోగేన  ప్రజ్ఞాం  ,
చారేణ చక్షుః, ఉత్థానేన  యోగక్షేమసాధనం,కార్యానుశాసనేన స్వధర్మస్థాపనం , వినయం
విద్యా ఉపదేశేన,లోకప్రియత్వం  అర్థసమ్యోగేన  వృత్తిమ్

01.7.02 ఏవం వశ్య ఇన్ద్రియః  పరస్త్రీద్రవ్యహింసాశ్చ   వర్జయేత్ , స్వప్నం లౌల్యం అనృతం
ఉద్ధతవేషత్వం  అనర్థ్యసమ్యోగం  అధర్మసమ్యుక్తం అనర్థసమ్యుక్తం  చ వ్యవహారమ్
01.7.03 ధర్మార్థావిరోధేన  కామం సేవేత, న నిహ్సుఖః స్యాత్
01.7.04 సమం వా త్రివర్గం   అన్యోన్యానుబద్ధమ్
01.7.05 ఏకో హ్యత్యాసేవితో ధర్మార్థకామానాం  ఆత్మానం ఇతరౌ చ పీడయతి
01.7.06అర్థ ఏవ ప్రధాన  ఇతి కౌటిల్యః
01.7.07అర్థమూలౌ  హి ధర్మకామావితి
01.7.08మర్యాదాం స్థాపయేద్  ఆచార్యాన్ అమాత్యాన్ వా,య ఏనం అపాయ స్థానేభ్యో
వారయేయుః,ఛాయానాలికాప్రతోదేన  వా రహసి ప్రమాద్యన్తం  అభితుదేయుః
01.7.09ab సహాయసాధ్యం రాజత్వం చక్రం  ఏకం న వర్తతే ।
01.7.09chdకుర్వీత సచివాంః తస్మాత్ తేషాం చ శ‍ృణుయాన్ మతమ్ (ఇతి)
Chapt . Appointment of ministers

01.8.01 సహాధ్యాయినో అమాత్యాన్ కుర్వీత, దృష్టశౌచసామర్థ్యత్వాత్   ఇతి భారద్వాజః
01.8.02 తే హ్యస్య విశ్వాస్యా భవన్తి ఇతి
01.8.03 న ఇతి విశాలాక్షః
01.8.04 సహక్రీడితత్వాత్  పరిభవన్త్యేనమ్
01.8.05యేహ్యస్య గుహ్యసధర్మాణః తాన్ అమాత్యాన్కుర్వీత,సమానశీలవ్యసనత్వాత్
01.8.06 తే హ్యస్య మర్మజ్ఞభయాన్నాపరాధ్యన్తి  ఇతి
01.8.07సాధారణ ఏష దోషః ఇతి పారాశరాః
01.8.08 తేషాం అపి మర్మజ్ఞభయాత్  కృతాకృతాన్యనువర్తేత
01.8.09abయావద్భ్యో గుహ్యం ఆచష్టే జనేభ్యః పురుషాధిపః ।
01.8.09chdఅవశః కర్మణా తేన వశ్యో భవతి తావతామ్
01.8.10యఏనం ఆపత్సుప్రాణాబాధయుక్తాస్వనుగృహ్ణీయుః   తాన్ అమాత్యాన్ కుర్వీత,
దృష్టానురాగత్వాత్  ఇతి
01.8.11 న ఇతి పిశునః
01.8.12 భక్తిరేషా న బుద్ధిగుణః
01.8.13 సఙ్ఖ్యాతార్థేషు   కర్మసు నియుక్తా యే యథాఽఽదిష్టం  అర్థం  సవిశేషం వా కుర్యుః
తాన్ అమాత్యాన్ కుర్వీత, దృష్టగుణత్వాత్  ఇతి
01.8.14 న ఇతి కౌణపదన్తః
01.8.15అన్యైరమాత్యగుణైరయుక్తా   హ్యేతే
01.8.16 పితృపైతామహాన్  అమాత్యాన్ కుర్వీత, దృష్టావదానత్వాత్

01.8.17 తే హ్యేనం అపచరన్తం అపి న త్యజన్తి, సగన్ధత్వాత్
01.8.18అమానుషేష్వపి చ ఏతద్ దృశ్యతే
01.8.19గావో హ్యసగన్ధం  గోగణం అతిక్రమ్య  సగన్ధేష్వేవావతిష్ఠన్తే    ఇతి
01.8.20 న ఇతి వాతవ్యాధిః
01.8.21 తే హ్యస్య సర్వం అవగృహ్య స్వామివత్ ప్రచరన్తి
01.8.22 తస్మాన్నీతివిదో నవాన్ అమాత్యాన్ కుర్వీత
01.8.23 నవాః తు యమస్థానే  దణ్డధరం  మన్యమానా నాపరాధ్యన్తి ఇతి
01.8.24 న ఇతి బాహుదన్తీ పుత్రః
01.8.25శాస్త్రవిద్  అదృష్టకర్మా  కర్మసు విషాదం గచ్ఛేత్
01.8.26 తస్మాద్ అభిజనప్రజ్ఞాశౌచశౌర్యానురాగయుక్తాన్   అమాత్యాన్ కుర్వీత,
గుణప్రాధాన్యాత్  ఇతి
01.8.27 సర్వం ఉపపన్నం ఇతి కౌటిల్యః
01.8.28కార్యసామర్థ్యాద్ద్  హి పురుషసామర్థ్యం  కల్ప్యతే
01.8.29abసామర్థ్యశ్చ  విభజ్యామాత్యవిభవం దేశకాలౌ చ కర్మ చ ।
01.8.29chdఅమాత్యాః సర్వ ఏవ ఏతే కార్యాః స్యుర్న తు మన్త్రిణః  (ఇతి)
Chapt . Appointment of counsellors and chaplain

01.9.01 జానపదో అభిజాతః స్వవగ్రహః  కృతశిల్పశ్చక్షుష్మాన్ ప్రాజ్ఞో  ధారయిష్ణుర్దక్షో 
వాగ్మీ ప్రగల్భః  ప్రతిపత్తిమాన్  ఉత్సాహప్రభావయుక్తః  క్లేశసహః  శుచిర్మైత్రో  దృఢభక్తిః
శీలబలారోగ్యసత్త్వయుక్తః స్తమ్భచాపలహీనః  సమ్ప్రియో వైరాణాం  అకర్తా
ఇత్యమాత్యసమ్పత్
01.9.02అతః పాదార్ఘగుణహీనౌ  మధ్యమావరౌ
01.9.03 తేషాం జనపద్ఽభిజనం అవగ్రహం  చాప్తతః పరీక్షేత, సమానవిద్యేభ్యః శిల్పం
శాస్త్రచక్షుష్మత్తాం  చ, కర్మారమ్భేషు ప్రజ్ఞాం   ధారయిష్ణుతాం  దాక్ష్యం చ, కథాయోగేషు
వాగ్మిత్వం ప్రాగల్భ్యం  ప్రతిభానవత్త్వం  చ, సంవాసిభ్యః శీలబలారోగ్యసత్త్వయోగం
అస్తమ్భం అచాపలం చ, ప్రత్యక్షతః  సమ్ప్రియత్వం అవైరత్వం  చ
01.9.04 ప్రత్యక్షపరోక్షానుమేయా హి రాజవృత్తిః
01.9.05 స్వయం ద్ర్ష్టం  ప్రత్యక్షమ్
01.9.06 పర ఉపదిష్టం  పరోక్షమ్
01.9.07 కర్మసు కృతేనాకృతావేక్షణం అనుమేయమ్
01.9.08యౌగపద్యాత్ తు కర్మణాం అనేకత్వాద్ అనేకస్థత్వాచ్చ  దేశకాలాత్యయో మా
భూద్ ఇతి పరోక్షం అమాత్యైః  కారయేత్ ఇత్యమాత్యకర్మ ।

01.9.09పురోహితం ఉదిత ఉదితకులశీలం స-అఙ్గే వేదే దైవే  నిమిత్తే దణ్డనీత్యాం  చాభివినీతం
ఆపదాం దైవమానుషీణాం  అథర్వభిరుపాయైశ్చ  ప్రతికర్తారం  కుర్వీత
01.9.10 తం ఆచార్యం శిష్యః పితరం పుత్రో భృత్యః స్వామినం ఇవ చానువర్తేత
01.9.11abబ్రాహ్మణేన  ఏధితం క్షత్రం  మన్త్రిమన్త్రాభిమన్త్రితమ్    ।
01.9.11chd జయత్యజితం అత్యన్తం శాస్త్రానుగమశస్త్రితమ్   (ఇతి)
Chapt . Ascertainment of the integrity or the absence of integrity of ministerbymeans

of secret tests

01.10.01మన్త్రిపురోహితసఖః  సామాన్యేష్వధికరణేషు స్థాపయిత్వాఽమాత్యాన్  ఉపధాభిః
శోధయేత్
01.10.02 పురోహితం అయాజ్యయాజనాధ్యాపనే నియుక్తం అమృష్యమాణం
రాజాఽవక్షిపేత్
01.10.03 స సత్త్రిభిః  శపథపూర్వం ఏకైకం  అమాత్యం ఉపజాపయేత్ - అధార్మికో అయం
రాజా,సాధు ధార్మికం అన్యం అస్య తత్కులీనం అపరుద్ధం  కుల్యం ఏకప్రగ్రహం   సామన్తం
ఆటవికం ఔపపాదికం వా ప్రతిపాదయామః , సర్వేషాం ఏతద్ రోచతే, కథం వా తవ ఇతి
01.10.04 ప్రత్యాఖ్యానే  శుచిః । ఇతి ధర్మ ఉపధా
01.10.05 సేనాపతిరసత్ప్రగ్రహేణావక్షిప్తః  సత్త్రిభిరేకైకం   అమాత్యం ఉపజాపయేత్
లోభనీయేనార్థేన  రాజవినాశాయ, సర్వేషాం ఏతద్ రోచతే, కథం వా తవ ఇతి
01.10.06 ప్రత్యాఖ్యానే  శుచిః । ఇత్యర్థ ఉపధా
01.10.07 పరివ్రాజికా  లబ్ధవిశ్వాసాఽన్తఃపురే  కృతసత్కారా మహామాత్రం  ఏకైకం  ఉపజపేత్
-రాజమహిషీ త్వాం కామయతే కృతసమాగమ ఉపాయా,మహాన్ అర్థశ్చ  తే భవిష్యతి
ఇతి
01.10.08 ప్రత్యాఖ్యానే  శుచిః । ఇతి కామ ఉపధా
01.10.09 ప్రహవణనిమిత్తం  ఏకో అమాత్యః సర్వాన్ అమాత్యాన్ ఆవాహయేత్
01.10.10 తేన ఉద్వేగేన రాజా తాన్ అవరున్ధ్యాత్
01.10.11 కాపటికశ్చాత్ర పూర్వావరుద్ధః  తేషాం అర్థమానావక్షిప్తం  ఏకైకం  అమాత్యం
ఉపజపేత్ - అసత్ ప్రవృత్తో  అయం రాజా, సాధ్వేనం హత్వాఽన్యం ప్రతిపాదయామః ,
సర్వేషాం ఏతద్ రోచతే, కథం వా తవ ఇతి
01.10.12 ప్రత్యాఖ్యానే  శుచిః । ఇతి భయ ఉపధా
01.10.13 తత్ర ధర్మ ఉపధాశుద్ధాన్  ధర్మస్థీయకణ్టకశోధనేషు   కర్మసు స్థాపయేత్ ,
అర్థ ఉపధాశుద్ధాన్  సమాహర్తృసమ్నిధాతృనిచయకర్మసు, కామ ఉపధా శుద్ధాన్
బాహ్యాభ్యన్తరవిహారరక్షాసు, భయ ఉపధాశుద్ధాన్  ఆసన్నకార్యేషు రాజ్ఞః

01.10.14 సర్వ ఉపధాశుద్ధాన్  మన్త్రిణః  కుర్యాత్
01.10.15 సర్వత్రాశుచీన్  ఖనిద్రవ్యహస్తివనకర్మాన్తేషు  ఉపయోజయేత్
01.10.16ab త్రివర్గభయసంశుద్ధాన్    అమాత్యాన్ స్వేషు కర్మసు ।
01.10.16chdఅధికుర్యాద్ యథా శౌచం ఇత్యాచార్యా వ్యవస్థితాః
01.10.17ab న త్వేవ కుర్యాద్ ఆత్మానం దేవీం వా లక్ష్యం ఈశ్వరః ।
01.10.17chdశౌచహేతోరమాత్యానాం ఏతత్ కౌటిల్యదర్శనమ్
01.10.18ab న దూషణం అదుష్టస్య  విషేణ ఇవామ్భసశ్చరేత్ ।
01.10.18chd కదాచిద్ద్ హి ప్రదుష్టస్య   నాధిగమ్యేత భేషజమ్
01.10.19ab కృతా చ కలుషాబుద్ధిరుపధాభిశ్చతుర్విధా  ।
01.10.19chdనాగత్వాఽన్తం నివర్తేత స్థితా  సత్త్వవతాం ధృతౌ
01.10.20ab తస్మాద్ బాహ్యం అధిష్ఠానం  కృత్వా కార్యే చతుర్విధే ।
01.10.20chdశౌచాశౌచం అమాత్యానాం రాజా మార్గేత  సత్త్రిభిః  (ఇతి)
Chapt . Appointment of persons in secret service

01.11.01 ఉపధాభిః శుద్ధామాత్యవర్గో  గూఢపురుషాన్ ఉత్పాదయేత్ కాపటిక
ఉదాస్థితగృహపతికవైదేహకతాపసవ్యఞ్జనాన్    సత్త్రితీష్క్ణరసదభిక్షుకీశ్చ 
01.11.02 పరమర్మజ్ఞః  ప్రగల్భశ్ఛాత్రః   కాపటికః
01.11.03 తం అర్థమానాభ్యాం  ప్రోత్సాహ్య  మన్త్రీ బ్రూయాత్  -రాజానం మాం చ ప్రమాణం
కృత్వా యస్య యద్ అకుశలం పశ్యసి తత్ తదానీం ఏవ ప్రత్యాదిశ  ఇతి
01.11.04 ప్రవ్రజ్యా   ప్రత్యవసితః  ప్రజ్ఞాశౌచయుక్త   ఉదాస్థితః
01.11.05 స వార్త్తాకర్మప్రదిష్టాయాం   భూమౌ ప్రభూతహిరణ్యాన్తేవాసీ  కర్మ కారయేత్
01.11.06 కర్మఫలాచ్చ సర్వప్రవ్రజితానాం   గ్రాసాచ్ఛాదనావసథాన్  ప్రతివిదధ్యాత్
01.11.07 వృత్తికామాంశ్చ ఉపజపేత్ - ఏతేన ఏవ వేషేణ రాజార్థశ్చరితవ్యో  భక్తవేతనకాలే
చ ఉపస్థాతవ్యమ్  ఇతి
01.11.08 సర్వప్రవ్రజితాశ్చ   స్వం స్వం వర్గం  ఏవం ఉపజపేయుః
01.11.09 కర్షకో  వృత్తిక్షీణః ప్రజ్ఞాశౌచయుక్తో   గృహపతికవ్యఞ్జనః
01.11.10 స కృషికర్మప్రదిష్టాయాం   భూమౌ - ఇతి సమానం పూర్వేణ
01.11.11వాణిజకో వృత్తిక్షీణః ప్రజ్ఞాశౌచయుక్తో   వైదేహకవ్యఞ్జనః 
01.11.12 స వణిక్కర్మప్రదిష్టాయాం   భూమౌ - ఇతి సమానం పూర్వేణ
01.11.13ముణ్డో జటిలో వా వృత్తికామః తాపసవ్యఞ్జనః
01.11.14 స నగరాభ్యాశే ప్రభూతముణ్డజటిలాన్తేవాసీ   శాకం యవముష్టిం  వా
మాసద్విమాసాన్తరం ప్రకాశం  అశ్నీయాత్,గూఢం ఇష్టం  ఆహారమ్

01.11.15 వైదేహకాన్తేవాసినశ్చ  ఏనం సమిద్ధయోగైరర్చయేయుః 
01.11.16 శిష్యాశ్చాస్యావేదయేయుః -అసౌ సిద్ధః  సామేధికః ఇతి
01.11.17 సమేధాశాస్తిభిశ్చాభిగతానాం అఙ్గవిద్యయా  శిష్యసంజ్ఞాభిశ్చ  కర్మాణ్యభిజనే
అవసితాన్యాదిశేత్ - అల్పలాభం అగ్నిదాహం చోరభయం దూష్యవధం తుష్టిదానం
విదేశప్రవృత్తిజ్ఞానం   , ఇదం అద్య శ్వో వా భవిష్యతి, ఇదం వా రాజా కరిష్యతి ఇతి
01.11.18 తద్ అస్య గూఢాః సత్త్రిణశ్చ  సమ్పాదయేయుః
01.11.19 సత్త్వప్రజ్ఞావాక్యశక్తిసమ్పన్నానాం    రాజభాగ్యం అనువ్యాహరేత్, మన్త్రిసమ్యోగం
చ బ్రూయాత్
01.11.20మన్త్రీ చ ఏషాం వృత్తికర్మభ్యాం వియతేత
01.11.21యే చ కారణాద్ అభిక్రుద్ధాః   తాన్ అర్థమానాభ్యాం  శమయేత్, అకారణక్రుద్ధాంః 
తూష్ణీం  దణ్డేన ,రాజద్విష్టకారిణశ్చ
01.11.22abపూజితాశ్చార్థమానాభ్యాం  రాజ్ఞా రాజ ఉపజీవినామ్ ।
01.11.22chdజానీయుః శౌచం ఇత్యేతాః పఞ్చసంస్థాః  ప్రకీర్తితాః   (ఇతి)
Chapt . Appointment of roving spies Rules for secret servants

01.12.01 యే చాప్యస్మబన్ధినో  అవశ్యభర్తవ్యాః తే లక్షణం అఙ్గవిద్యాం  జమ్భకవిద్యాం
మాయాగతం ఆశ్రమధర్మం  నిమిత్తం అన్తరచక్రం  ఇత్యధీయానాః సత్త్రిణః , సంసర్గవిద్యాం
చ
01.12.02 యే జనపదే శూరాః త్యక్తాత్మానో హస్తినం వ్యాలం వా ద్రవ్యహేతోః
ప్రతియోధయేయుః  తే తీక్ష్ణాః
01.12.03యే బన్ధుషు  నిహ్స్నేహాః క్రూరా  అలసాశ్చ తే రసదాః
01.12.04 పరివ్రాజికా  వృత్తికామా దరిద్రా విధవా ప్రగల్భా  బ్రాహ్మణ్యన్తఃపురే  కృతసత్కారా
మహామాత్రకులాన్యభిగచ్ఛేత్
01.12.05 ఏతయాముణ్డా వృషల్యో వ్యాఖ్యాతాః ఇతి సఞ్చారాః ।
01.12.06తాన్రాజాస్వవిషయేమన్త్రిపురోహితసేనాపతియువరాజదౌవారికాన్తర్వంశికప్రశాస్తృ 
సమాహర్తృసమ్నిధాతృప్రదేష్టృనాయకపౌరవ్యావహారికకార్మాన్తికమన్త్రిపరిషద్ఽధ్యక్షదణ్డ  
దుర్గాన్తపాలాటవికేషు   శ్రద్ధేయదేశవేషశిల్పభాషాఽభిజనాపదేశాన్   భక్తితః
సామర్థ్యయోగాచ్చాపసర్పయేత్
01.12.07 తేషాం బాహ్యం చారం ఛత్రభృఙ్గారవ్యజనపాదుకాసనయానవాహన 
ఉపగ్రాహిణః  తీక్ష్ణా విద్యుః
01.12.08 తం సత్త్రిణః  సంస్థాస్వర్పయేయుః
01.12.09సూదారాలికస్నాపకసంవాహకాస్తరకకల్పకప్రసాధక  ఉదకపరిచారకా రసదాః

కుబ్జవామనకిరాతమూకబధిరజడాన్ధచ్ఛద్మానో   నటనర్తకగాయనవాదకవాగ్జీవనకుశీలవాః
స్త్రియశ్చాభ్యన్తరం  చారం విద్యుః
01.12.10 తం భిక్ష్క్యః సంస్థాస్వప్రయేయుః 
01.12.11 సంస్థానాం  అన్తేవాసినః సంజ్ఞాలిపిభిశ్చారసఞ్చారం  కుర్యుః
01.12.12 న చాన్యోన్యం సంస్థాః  తే వా విద్యుః
01.12.13 భిక్షుకీప్రతిషేధే  ద్వాహ్స్థపరమ్పరా  మాతాపితృవ్యఞ్జనాః  శిల్పకారికాః కుశీలవా
దాస్యో
వా గీతపాఠ్యవాద్యభాణ్డగూఢలేఖ్యసంజ్ఞాభిర్వా   చారం నిర్హరేయుః
01.12.14 దీర్ఘరోగ  ఉన్మాదాగ్నిరసవిసర్గేణ  వా గూఢనిర్గమనమ్
01.12.15 త్రయాణాం  ఏకవాక్యే సమ్ప్రత్యయః
01.12.16 తేషాం అభీక్ష్ణవినిపాతే  తూష్ణీన్దణ్డః    ప్రతిషేధః
01.12.17కణ్టకశోధన  ఉక్తాశ్చాపసర్పాః పరేషు కృతవేతనా వసేయురసమ్పాతినశ్చారార్థమ్
01.12.18 త ఉభయవేతనాః
01.12.19ab గృహీతపుత్రదారాంశ్చ  కుర్యాద్ ఉభయవేతనాన్ ।
01.12.19chdతాంశ్చారిప్రహితాన్  విద్యాత్ తేషాం శౌచం చ తద్విధైః
01.12.20ab ఏవం శత్రౌ చ మిత్రే చ మధ్యమే చావపేచ్చరాన్ ।
01.12.20chd ఉదాసీనే చ తేషాం చ తీర్థేష్వష్టాదశస్వపి 
01.12.21abఅన్తర్గృహచరాః  తేషాం కుబ్జవామనపణ్డకాః   ।
01.12.21chd శిల్పవత్యః స్త్రియో మూకాశ్చిత్రాశ్చ  మ్లేచ్ఛజాతయః
01.12.22abదుర్గేషు  వణిజః సంస్థా దుర్గాన్తే   సిద్ధతాపసాః  ।
01.12.22chd కర్షక  ఉదాస్థితా  రాష్ట్రే  రాష్ట్రాన్తే   వ్రజవాసినః
01.12.23ab వనే వనచరాః కార్యాః శ్రమణాటవికాదయః  ।
01.12.23chd పరప్రవృత్తిజ్ఞానార్థాః     శీఘ్రాశ్చారపరమ్పరాః
01.12.24ab పరస్య చ ఏతే బోద్ధవ్యాః  తాదృశైరేవ  తాదృశాః ।
01.12.24chdచారసఞ్చారిణః సంస్థా గూఢాశ్చాగూఢసంజ్ఞితాః
01.12.25abఅకృత్యాన్ కృత్యపక్షీయైర్దర్శితాన్   కార్యహేతుభిః ।
01.12.25chd పరాపసర్పజ్ఞానార్థం   ముఖ్యాన్ అన్తేషు వాసయేత్ (ఇతి)
Chapt . keeping a watch over the seducible and non-seducible parties in ones own

territory

01.13.01 కృతమహామాత్రాపసర్పః  పౌరజానపదాన్ అపసర్పయేత్
01.13.02 సత్త్రిణో  ద్వన్ద్వినః  తీర్థసభాపూగజనసమవాయేషు  వివాదం కుర్యుః

01.13.03 సర్వగుణసమ్పన్నశ్చాయం రాజా శ్రూయతే , న చాస్య కశ్చిద్ గుణో దృశ్యతే
యః పౌరజానపదాన్ దణ్డకరాభ్యాం  పీడయతి ఇతి
01.13.04 తత్ర యేఽనుప్రశంసేయుః  తాన్ ఇతరః తం చ ప్రతిషేధయేత్
01.13.05మాత్స్యన్యాయాభిభూతాః ప్రజా  మనుం వైవస్వతం  రాజానం చక్రిరే
01.13.06 ధాన్యషడ్భాగం పణ్యదశభాగం హిరణ్యం చాస్య భాగధేయం ప్రకల్పయామ్ -

ఆసుః
01.13.07 తేన భృతా రాజానః ప్రజానాం యోగక్షేమావహాః
01.13.08 తేషాం కిల్బిషం అదణ్డకరా  హరన్త్యయోగక్షేమావహాశ్చ ప్రజానామ్
01.13.09 తస్మాద్ ఉఞ్ఛషడ్భాగం ఆరణ్యకాఽపి నిర్వపన్తి - తస్య ఏతద్ భాగధేయం
యోఽస్మాన్ గోపాయతి ఇతి
01.13.10 ఇన్ద్రయమస్థానం   ఏతద్ రాజానః ప్రత్యక్షహేడప్రసాదాః 
01.13.11తాన్ అవమన్యమానాన్ దైవోఽపి  దణ్డః  స్పృశతి
01.13.12 తస్మాద్ రాజానో నావమన్తవ్యాః
01.13.13 ఇత్యేవం క్షుద్రకాన్  ప్రతిషేధయేత్
01.13.14 కింవదన్తీం చ విద్యుః
01.13.15యే చాస్య ధాన్యపశుహిరణ్యాన్యాజీవన్తి, తైరుపకుర్వన్తి  వ్యసనేఽభ్యుదయే వా,

కుపితం బన్ధుం  రాష్ట్రం  వా వ్యావర్తయన్తి, అమిత్రం  ఆటవికం వా ప్రతిషేధయన్తి , తేషాం
ముణ్డజటిలవ్యఞ్జనాః   తుష్టాతుష్టత్వం   విద్యుః
01.13.16తుష్టాన్  భూయోఽర్థమానాభ్యాం  పూజయేత్
01.13.17అతుష్టాంః  తుష్టిహేతోః  త్యాగేన సామ్నా చ ప్రసాదయేత్
01.13.18 పరస్పరాద్ వా భేదయేద్ ఏనాన్,సామన్తాటవికతత్కులీనాపరుద్ధేభ్యశ్చ
01.13.19 తథాఽప్యతుష్యతో దణ్డకరసాధనాధికారేణ  జనపదవిద్వేషం గ్రాహయేత్
01.13.20 వివిష్టాన్  ఉపాంశుదణ్డేన  జనపదకోపేన వా సాధయేత్
01.13.21గుప్తపుత్రదారాన్  ఆకరకర్మాన్తేషు వా వాసయేత్ పరేషాం ఆస్పదభయాత్
01.13.22క్రుద్ధలుబ్ధభీతమానినః    తు పరేషాం కృత్యాః
01.13.23 తేషాం కార్తాన్తికనైమిత్తికమౌహూర్తికవ్యఞ్జనాః    పరస్పరాభిసమ్బన్ధం
అమిత్రాటవికసమ్బన్ధం   వా విద్యుః
01.13.24తుష్టాన్  అర్థమానాభ్యాం  పూజయేత్ ।
01.13.25అతుష్టాన్  సామదానభేదదణ్డైః  సాధయేత్
01.13.26ab ఏవం స్వవిషయే కృత్యాన్ అకృత్యాంశ్చ విచక్షణః ।
01.13.26chd పర ఉపజాపాత్ సమ్రక్షేత్  ప్రధానాన్  క్షుద్రకాన్  అపి (ఇతి)

Chapt . Winning over the seducible and non-seducible parties in the enemy territory

01.14.01 కృత్యాకృత్యపక్ష ఉపగ్రహః  స్వవిషయే వ్యాఖ్యాతః, పరవిషయే వాచ్యః
01.14.02 సంశ్రుత్యార్థాన్   విప్రలబ్ధః  , తుల్యకారిణోః శిల్పే వా ఉపకారే వా విమానితః,
వల్లభావరుద్ధః  ,
సమాహూయ పరాజితః, ప్రవాస  ఉపతప్తః, కృత్వా వ్యయం అలబ్ధకార్యః , స్వధర్మాద్
దాయాద్యాద్ వా ఉపరుద్ధః ,
మానాధికారాభ్యాం భ్రష్టః  ,కుల్యైరన్తర్హితః   , ప్రసభాభిమృష్టస్త్రీకః   ,కారాభిన్యస్తః,
పర ఉక్తదణ్డితః , మిథ్యాఽఽచారవారితః, సర్వస్వం ఆహారితః, బన్ధనపరిక్లిష్టః   ,
ప్రవాసితబన్ధుః 
ఇతి క్రుద్ధవర్గః  
01.14.03 స్వయం ఉపహతః, విప్రకృతః ,పాపకర్మాభిఖ్యాతః,తుల్యదోషదణ్డేన  ఉద్విగ్నః,
పర్యాత్తభూమిః, దణ్డేన  ఉపనతః, సర్వాధికరణస్థః , సహసా ఉపచితార్థః , తత్కులీన
ఉపాశంసుః, ప్రద్విష్టో  రాజ్ఞా ,రాజద్వేషీ చ - ఇతి భీతవర్గః
01.14.04పరిక్షీణః,అన్యాత్తస్వః, కదర్యః, వ్యసనీ,అత్యాహితవ్యవహారశ్చ - ఇతి లుబ్ధవర్గః 
01.14.05 ఆత్మసమ్భావితః, మానకామః, శత్రుపూజాఽమర్షితః  , నీచైరుపహితః , తీక్ష్ణః ,
సాహసికః,భోగేనాసన్తుష్టః  - ఇతి మానివర్గః
01.14.06 తేషాం ముణ్డజటిలవ్యఞ్జనైర్యో    యద్భక్తిః కృత్యపక్షీయః తం తేన ఉపజాపయేత్
01.14.07 యథా మదాన్ధో హస్తీ మత్తేనాధిష్ఠితో  యద్ యద్ ఆసాదయతి తత్ సర్వం
ప్రమృద్నాతి , ఏవం అయం అశాస్త్రచక్షురన్ధో  రాజా పౌరజానపదవధాయాభ్యుత్థితః , శక్యం
అస్య ప్రతిహస్తిప్రోత్సాహనేనాపకర్తుం  ,అమర్షః  క్రియతామ్  ఇతి క్రుద్ధవర్గం    ఉపజాపయేత్
01.14.08 యథా లీనః సర్పో యస్మాద్ భయం పశ్యతి తత్ర విషం ఉత్సృజతి, ఏవం
అయం రాజా జాతదోషాశఙ్కః త్వయి పురా క్రోధవిషం  ఉత్సృజతి, అన్యత్ర గమ్యతామ్
ఇతి భీతవర్గం ।ఉపజాపయేత్
01.14.09 యథా శ్వగణినాం ధేనుః శ్వభ్యో దుహ్యతే న బ్రాహ్మణేభ్యః , ఏవం అయం
రాజా సత్త్వప్రజ్ఞావాక్యశక్తిహీనేభ్యో    దుహ్యతే నాత్మగుణసమ్పన్నేభ్యః, అసౌ రాజా
పురుషవిశేషజ్ఞః , తత్ర గమ్యతామ్ ఇతి లుబ్ధవర్గం  ।ఉపజాపయేత్
01.14.10 యథా చణ్డాల  ఉదపానశ్చణ్డాలానాం  ఏవ ఉపభోగ్యో నాన్యేషాం, ఏవం
అయం రాజా నీచో నీచానాం ఏవ ఉపభోగ్యో న త్వద్విధానాం ఆర్యాణాం, అసౌ రాజా
పురుషవిశేషజ్ఞః , తత్ర గమ్యతామ్ ఇతి మానివర్గం  ఉపజాపయేత్
01.14.11ab తథా ఇతి ప్రతిపన్నాంః  తాన్ సంహితాన్ పణకర్మణా ।
01.14.11chdయోజయేత యథాశక్తి స-అపసర్పాన్ స్వకర్మసు

01.14.12ab లభేత సామదానాభ్యాం కృత్యాంశ్చ పరభూమిషు ।
01.14.12chdఅకృత్యాన్ భేదదణ్డాభ్యాం  పరదోషాంశ్చ దర్శయన్ (ఇతి)
Chapt . The topic of counsel

01.15.01 కృతస్వపక్షపరపక్ష ఉపగ్రహః  కార్యారమ్భాంశ్చిన్తయేత్
01.15.02మన్త్రపూర్వాః  సర్వారమ్భాః
01.15.03 తద్।ఉద్దేశః  సంవృతః కథానాం అనిహ్శ్రావీ పక్షిభిరప్యనాలోక్యః స్యాత్ ।
01.15.04శ్రూయతే  హి శుకసారికాభిర్మన్త్రో భిన్నః, శ్వభిరప్యన్యైశ్చ  తిర్యగ్యోనిభిరితి
01.15.05 తస్మాన్ మన్త్ర ఉద్దేశం  అనాయుక్తో న ఉపగచ్ఛేత్
01.15.06 ఉచ్ఛిద్యేత మన్త్రభేదీ
01.15.07మన్త్రభేదో  హి దూతామాత్యస్వామినాం ఇఙ్గితాకారాభ్యామ్
01.15.08 ఇఙ్గితం  అన్యథావృత్తిః
01.15.09ఆకృతిగ్రహణం  ఆకారః
01.15.10 తస్య సంవరణం ఆయుక్తపురుషరక్షణం ఆకార్యకాలాద్ ఇతి
01.15.11 తేషాం హి ప్రమాదమదసుప్తప్రలాపాః  , కామాదిరుత్సేకః, ప్రచ్ఛన్నోఽవమతో  వా
మన్త్రం  భినత్తి
01.15.12 తస్మాద్ ఆద్రక్షేన్  మన్త్రమ్
01.15.13మన్త్రభేదో  హ్యయోగక్షేమకరో రాజ్ఞః  తద్।ఆయుక్తపురుషాణాం చ
01.15.14 తస్మాద్ గుహ్యం ఏకో మన్త్రయేత  ఇతి భారద్వాజః
01.15.15మన్త్రిణాం  అపి హి మన్త్రిణో  భవన్తి, తేషాం అప్యన్యే
01.15.16సా ఏషా మన్త్రిపరమ్పరా  మన్త్రం  భినత్తి
01.15.17ab తస్మాన్నాస్య పరే విద్యుః కర్మ కిఞ్చిచ్చికీర్షితమ్  ।
01.15.17chdఆరబ్ధారః  తు జానీయురారబ్ధం  కృతం ఏవ వా
01.15.18 న ఏకస్య మన్త్రసిద్ధిరస్తి    ఇతి విశాలాక్షః
01.15.19 ప్రత్యక్షపరోక్షానుమేయా హి రాజవృత్తిః
01.15.20అనుపలబ్ధస్య  జ్ఞానం  ఉపలబ్ధస్య  నిశ్చితబలాధానం అర్థద్వైధస్య   సంశయచ్ఛేదనం
ఏకదేశదృష్టస్య  శేష ఉపలబ్ధిరితి  మన్త్రిసాధ్యం  ఏతత్
01.15.21 తస్మాద్ బుద్ధివృద్ధైః   సార్ధం  అధ్యాసీత మన్త్రమ్
01.15.22ab న కఞ్చిద్ అవమన్యేత సర్వస్య శ‍ృణుయాన్ మతమ్ ।
01.15.22chdబాలస్యాప్యర్థవద్వాక్యం  ఉపయుఞ్జీత  పణ్డితః  ।
01.15.23 ఏతన్ మన్త్రజ్ఞానం  , న ఏతన్ మన్త్రరక్షణమ్  ఇతి పారాశరాః

artha.pdf 15



కౌటిలీయ అర్థశాస్త్రమ్ 

01.15.24యద్ అస్య కార్యం అభిప్రేతం  తత్ప్రతిరూపకం మన్త్రిణః  పృచ్ఛేత్ -కార్యం ఇదం
ఏవం ఆసీత్, ఏవం వా యది భవేత్, తత్ కథం కర్తవ్యమ్ ఇతి
01.15.25 తే యథా బ్రూయుః  తత్ కుర్యాత్
01.15.26 ఏవం మన్త్ర ఉపలబ్ధిః  సంవృతిశ్చ భవతి ఇతి
01.15.27 న ఇతి పిశునః
01.15.28 మన్త్రిణో  హి వ్యవహితం అర్థం  వృత్తం  అవృత్తం వా పృష్టా అనాదరేణ బ్రువన్తి 
ప్రకాశయన్తి  వా
01.15.29 స దోషః
01.15.30 తస్మాత్ కర్మసు యే యేష్వభిప్రేతాః  తైః  సహ మన్త్రయేత
01.15.31 తైర్మన్త్రయమాణో   హి మన్త్రసిద్ధిం   గుప్తిం చ లభతే ఇతి
01.15.32 న ఇతి కౌటిల్యః
01.15.33అనవస్థా హ్యేషా
01.15.34మన్త్రిభిః  త్రిభిశ్చతుర్భిర్వా  సహ మన్త్రయేత
01.15.35మన్త్రయమాణో  హ్యేకేనార్థకృచ్ఛ్రేషు  నిశ్చయం నాధిగచ్ఛేత్
01.15.36 ఏకశ్చ మన్త్రీ యథా ఇష్టం  అనవగ్రహశ్చరతి
01.15.37 ద్వాభ్యాం మన్త్రయమాణో  ద్వాభ్యాం సంహతాభ్యాం అవగృహ్యతే,
విగృహీతాభ్యాం వినాశ్యతే
01.15.38 తత్ త్రిషు  చతుషు వా కృచ్ఛ్రేణ ఉపపద్యతే
01.15.39మహాదోషం ఉపపన్నం తు భవతి
01.15.40 తతః పరేషు కృచ్ఛ్రేణార్థనిశ్చయో  గమ్యతే,మన్త్రో వా రక్ష్యతే
01.15.41 దేశకాలకార్యవశేన త్వేకేన సహ ద్వాభ్యాం ఏకో వా యథాసామర్థ్యం  మన్త్రయేత
alterNative views approved

01.15.42 కర్మణాం ఆరమ్భ ఉపాయః పురుషద్రవ్యసమ్పద్  దేశకాలవిభాగో
వినిపాతప్రతీకారః  కార్యసిద్ధిరితి  పఞ్చాఙ్గో మన్త్రః
01.15.43తాన్ ఏకైకశః  పృచ్ఛేత్ సమస్తాంశ్చ
01.15.44హేతుభిశ్చ ఏషాం మతిప్రవివేకాన్  విద్యాత్
01.15.45అవాప్తార్థః  కాలం నాతిక్రామయేత్
01.15.46 న దీర్ఘకాలం  మన్త్రయేత , న తేషాం పక్షీయైర్యేషాం  అపకుర్యాత్
01.15.47మన్త్రిపరిషదం  ద్వాదశామాత్యాన్ కుర్వీత ఇతి మానవాః
01.15.48షోడశ ఇతి బార్హస్పత్యాః
01.15.49 వింశతిమ్ ఇత్యౌశనసాః

01.15.50యథాసామర్థ్యం  ఇతి కౌటిల్యః
01.15.51 తే హ్యస్య స్వపక్షం పరపక్షం చ చిన్తయేయుః
01.15.52అకృతారమ్భం ఆరబ్ధానుష్ఠానం   అనుష్ఠితవిశేషం  నియోగసమ్పదం చ కర్మణాం
కుర్యుః
01.15.53ఆసన్నైః  సహ కర్మాణి పశ్యేత్
01.15.54అనాసన్నైః  సహ పత్త్రసమ్ప్రేషణేన  మన్త్రయేత
01.15.55 ఇన్ద్రస్య  హి మన్త్రిపరిషద్ ।ఋషీణాం సహస్రమ్
01.15.56 స తచ్చక్షుః
01.15.57 తస్మాద్ ఇమం ద్వ్య్ఽక్షం సహస్రాక్షం  ఆహుః
01.15.58ఆత్యయికే కార్యే మన్త్రిణో  మన్త్రిపరిషదం  చాహూయబ్రూయాత్
01.15.59 తత్ర యద్భూయిష్ఠా బ్రూయుః  కార్యసిద్ధికరం  వా తత్ కుర్యాత్
01.15.60కుర్వతశ్చ
01.15.60abనాస్య గుహ్యం పరే విద్యుశ్ఛిద్రం  విద్యాత్ పరస్య చ ।
01.15.60chdగూహేత్ కూర్మ ఇవాఙ్గాని  యత్ స్యాద్ వివృతం ఆత్మనః
01.15.61abయథా హ్యశ్రోత్రియః   శ్రాద్ధం   న సతాం భోక్తుం అర్హతి  ।
01.15.61chd ఏవం అశ్రుతశాస్త్రార్థో   న మన్త్రం  శ్రోతుం  అర్హతి  (ఇతి)
Chapt . Rules for the envoy

01.16.01 ఉద్వృత్తమన్త్రో దూతప్రణిధిః
01.16.02అమాత్యసమ్పదా ఉపేతో నిసృష్టార్థః 
01.16.03పాదగుణహీనః పరిమితార్థః
01.16.04అర్ధగుణహీనః  శాసనహరః
01.16.05సుప్రతివిహితయానవాహనపురుషపరివాపః  ప్రతిష్ఠేత 
01.16.06 శాసనం ఏవం వాచ్యః పరః, స వక్ష్యత్యేవం, తస్య ఇదం ప్రతివాక్యం , ఏవం
అతిసన్ధాతవ్యం , ఇత్యధీయానో గచ్ఛేత్
01.16.07అటవ్య్ఽన్తపాలపురరాష్ట్రముఖ్యైశ్చ   ప్రతిసంసర్గం   గచ్ఛేత్
01.16.08అనీకస్థానయుద్ధప్రతిగ్రహాపసారభూమీరాత్మనః     పరస్య చావేక్షేత
01.16.09దుర్గరాష్ట్రప్రమాణం    సారవృత్తిగుప్తిచ్ఛిద్రాణి  చ ఉపలభేత
01.16.10 పరాధిష్ఠానం  అనుజ్ఞాతః  ప్రవిశేత్
01.16.11శాసనం చ యథా ఉక్తం బ్రూయాత్ ,ప్రాణాబాధేఽపి  దృష్టే

01.16.12 పరస్య వాచి వక్త్రే దృష్ట్యాం  చ ప్రసాదం  వాక్యపూజనం ఇష్టపరిప్రశ్నం 
గుణకథాసఙ్గం  ఆసన్నం ఆసనం సత్కారం ఇష్టేషు  స్మరణం విశ్వాసగమనం చ లక్షయేత్
తుష్టస్య , విపరీతం అతుష్టస్య
01.16.13 తం బ్రూయాత్  -దూతముఖా హి రాజానః, త్వం చాన్యే చ
01.16.14 తస్మాద్ ఉద్యతేష్వపి శస్త్రేషు  యథా ఉక్తం వక్తారో దూతాః
01.16.15 తేషాం అన్తావసాయినోఽప్యవధ్యాః, కిం అఙ్గ పునర్బ్రాహ్మణాః
01.16.16 పరస్య ఏతద్ వాక్యమ్
01.16.17 ఏష దూతధర్మః ఇతి
01.16.18 వసేద్ అవిసృష్టః  పూజయా న ఉత్సిక్తః
01.16.19 పరేషు బలిత్వం న మన్యేత
01.16.20వాక్యం అనిష్టం  సహేత
01.16.21 స్త్రియః  పానం చ వర్జయేత్
01.16.22 ఏకః శయీత
01.16.23సుప్తమత్తయోర్హి భావజ్ఞానం  దృష్టమ్
01.16.24 కృత్యపక్ష ఉపజాపం అకృత్యపక్షే గూఢప్రణిధానం  రాగాపరాగౌ భర్తరి రన్ధ్రం  చ
ప్రకృతీనాం తాపసవైదేహకవ్యఞ్జనాభ్యాం   ఉపలభేత,తయోరన్తేవాసిభిశ్చికిత్సకపాషణ్డవ్యఞ్జన 
ఉభయవేతనైర్వా
01.16.25తేషాం అసమ్భాషాయాంయాచకమత్తఉన్మత్తసుప్తప్రలాపైః   పుణ్యస్థానదేవగృహచిత్రలేఖ్యసంజ్ఞాభిర్వా  
చారం ఉపలభేత
01.16.26 ఉపలబ్ధస్య  ఉపజాపం ఉపేయాత్
01.16.27 పరేణ చ ఉక్తః స్వాసాం ప్రకృతీనాం  ప్రమాణం  నాచక్షీత
01.16.28 సర్వం వేద భవాన్ ఇతి బ్రూయాత్ ,కార్యసిద్ధికరం  వా
01.16.29 కార్యస్యాసిద్ధావుపరుధ్యమానః  తర్కయేత్ - కిం భర్తుర్మే వ్యసనం ఆసన్నం
పశ్యన్, స్వం వా వ్యసనం ప్రతికర్తుకామః , పార్ష్ణిగ్రాహం   ఆసారం అన్తఃకోపం ఆటవికం
వా సముత్థాపయితుకామః , మిత్రం  ఆక్రన్దం   వా వ్యాఘాతయితుకామః, స్వం వా పరతో
విగ్రహం  అన్తఃకోపం ఆటవికం వా ప్రతికర్తుకామః , సంసిద్ధం  వా మే భర్తుర్యాత్రాకాలం
అభిహన్తుకామః, సస్యపణ్యకుప్యసఙ్గ్రహం  దుర్గకర్మ  బలసముద్దానం  వా కర్తుకామః,
స్వసైన్యానాం  వా వ్యాయామస్య దేశకాలావాకాఙ్క్షమాణః , పరిభవప్రమాదాభ్యాం  వా,

సంసర్గానుబన్ధార్థీ   వా,మాం ఉపరుణద్ధి ఇతి
01.16.30జ్ఞాత్వా  వసేద్ అపసరేద్ వా
01.16.31 ప్రయోజనం  ఇష్టం  అవేక్షేత వా

01.16.32 శాసనం అనిష్టం  ఉక్త్వా బన్ధవధభయాద్  అవిసృష్టోఽప్యపగచ్ఛేత్ , అన్యథా
నియమ్యేత
01.16.33ab ప్రేషణం  సన్ధిపాలత్వం  ప్రతాపో  మిత్రసఙ్గ్రహః   ।
01.16.33chd ఉపజాపః సుహృద్భేదో గూఢదణ్డాతిసారణమ్
01.16.34ab బన్ధురత్నాపహరణం  చారజ్ఞానం  పరాక్రమః  ।
01.16.34chd సమాధిమోక్షోదూతస్య కర్మ యోగస్య చాశ్రయః
01.16.35ab స్వదూతైః  కారయేద్ ఏతత్ పరదూతాంశ్చ రక్షయేత్ ।
01.16.35chd ప్రతిదూతాపసర్పాభ్యాం  దృశ్యాదృశ్యైశ్చ  రక్షిభిః (ఇతి)
Chapt . Guarding against princes

01.17.01రక్షితోరాజారాజ్యం రక్షత్యాసన్నేభ్యః పరేభ్యశ్చ,పూర్వం దారేభ్యః పుత్రేభ్యశ్చ
01.17.02దారరక్షణం నిశాన్తప్రణిధౌ  వక్ష్యామః
01.17.03పుత్రరక్షణం  తు
01.17.04 జన్మప్రభృతి  రాజపుత్రాన్  రక్షేత్
01.17.05 కర్కటకసధర్మాణో హి జనకభక్షా రాజపుత్రాః
01.17.06 తేషాం అజాతస్నేహే పితర్యుపాంశుదణ్డః  శ్రేయాన్  ఇతి భారద్వాజః
01.17.07 నృశంసం అదుష్టవధః  క్షత్రబీజవినాశశ్చ  ఇతి విశాలాక్షః
01.17.08 తస్మాద్ ఏకస్థానావరోధః  శ్రేయాన్  ఇతి
01.17.09అహిభయం ఏతద్ ఇతి పారాశరాః
01.17.10 కుమారో హి విక్రమభయాన్  మాం పితాఽవరుణద్ధి ఇతి జ్ఞాత్వా  తం ఏవాఙ్కే
కుర్యాత్
01.17.11 తస్మాద్ అన్తపాలదుర్గే వాసః శ్రేయాన్  ఇతి
01.17.12ఔరభ్రం  భయం ఏతద్ ఇతి పిశునః
01.17.13 ప్రత్యాపత్తేర్హి  తద్ ఏవ కారణం జ్ఞాత్వాఽన్తపాలసఖః  స్యాత్
01.17.14 తస్మాత్ స్వవిషయాద్ అపకృష్టే సామన్తదుర్గే వాసః శ్రేయాన్  ఇతి
01.17.15 వత్సస్థానం  ఏతద్ ఇతి కౌణపదన్తః
01.17.16 వత్సేన ఇవ హి ధేనుం పితరం అస్య సామన్తో దుహ్యాత్
01.17.17 తస్మాన్ మాతృబన్ధుషు  వాసః శ్రేయాన్  ఇతి
01.17.18 ధ్వజస్థానం  ఏతద్ ఇతి వాతవ్యాధిః
01.17.19 తేన హి ధ్వజేనాదితికౌశికవద్ అస్య మాతృబాన్ధవా  భిక్షేరన్
01.17.20 తస్మాద్ గ్రామ్య  సుఖేష్వేనం అవసృజేత్
01.17.21సుఖ ఉపరుద్ధా హి పుత్రాః  పితరం నాభిద్రుహ్యన్తి  ఇతి

01.17.22 జీవన్మరణం ఏతద్ ఇతి కౌటిల్యః
01.17.23కాష్ఠం  ఇవ ఘుణజగ్ధం  రాజకులం అవినీతపుత్రం  అభియుక్తమాత్రం  భజ్యేత
01.17.24 తస్మాద్ ఋతుమత్యాం మహిష్యాం ఋత్విజశ్చరుం ఐన్ద్రాబార్హస్పత్యం 
నిర్వపేయుః
01.17.25ఆపన్నసత్త్వాయాః కౌమారభృత్యో గర్భభర్మణి ప్రసవే  చ వియతేత
01.17.26 ప్రజాతాయాః  పుత్రసంస్కారం  పురోహితః కుర్యాత్
01.17.27 సమర్థం  తద్విదో వినయేయుః
01.17.28 సత్త్రిణాం  ఏకశ్చ ఏనం మృగయాద్యూతమద్యస్త్రీభిః  ప్రలోభయేత్  పితరి విక్రమ్య
రాజ్యం గృహాణ ఇతి
01.17.29 తం అన్యః సత్త్రీ ప్రతిషేధయేత్  ఇత్యామ్భీయాః
01.17.30మహాదోషం అబుద్ధబోధనం  ఇత్ కౌటిల్యః
01.17.31 నవం హి ద్రవ్యం  యేన యేనార్థజాతేన  ఉపదిహ్యతే తత్ తద్ ఆచూషతి
01.17.32 ఏవం అయం నవబుద్ధిర్యద్  యద్ ఉచ్యతే తత్ తత్శాస్త్ర ఉపదేశం ఇవాభిజానాతి
01.17.33 తస్మాద్ ధర్మ్యం అర్థ్యం  చాస్య ఉపదిశేన్నాధర్మ్యం అనర్థ్యం  చ
01.17.34 సత్త్రిణః  త్వేనం తవ స్మః ఇతి వదన్తః పాలయేయుః
01.17.35యౌవన ఉత్సేకాత్ పరస్త్రీషు  మనః కుర్వాణం ఆర్యావ్యఞ్జనాభిః  స్త్రీభిరమేధ్యాభిః
శూన్యాగారేషు రాత్రావుద్వేజయేయుః
01.17.36మద్యకామంయోగపానేన ఉద్వేజయేయుః
01.17.37ద్యూతకామం కాపటికైరుద్వేజయేయుః
01.17.38మృగయాకామం ప్రతిరోధకవ్యఞ్జనైః    త్రాసయేయుః
01.17.39 పితరి విక్రమబుద్ధిం   తథా ఇత్యనుప్రవిశ్య  భేదయేయుః - అప్రార్థనీయో   రాజా,

విపన్నే ఘాతః, సమ్పన్నే నరకపాతః, సఙ్క్రోశః, ప్రజాభిరేకలోష్టవధశ్చ   ఇతి
01.17.40 విరాగం వేదయేయుః
01.17.41 ప్రియం  ఏకపుత్రం  బధ్నీయాత్
01.17.42 బహుపుత్రః  ప్రత్యన్తం   అన్యవిషయం వా ప్రేషయేద్  యత్ర గర్భః పణ్యం డిమ్బో
వా న భవేత్
01.17.43ఆత్మసమ్పన్నం సైనాపత్యే  యౌవరాజ్యే వా స్థాపయేత్
01.17.44బుద్ధిమాన్ ।ఆహార్యబుద్ధిర్దుర్బుద్ధిరితి    పుత్రవిశేషాః
01.17.45 శిష్యమాణో ధర్మార్థావుపలభతే  చానుతిష్ఠతి  చ బుద్ధిమాన్
01.17.46 ఉపలభమానో నానుతిష్ఠత్యాహార్యబుద్ధిః 
01.17.47అపాయనిత్యో ధర్మార్థద్వేషీ  చ ఇతి దుర్బుద్ధిః

01.17.48 స యద్యేకపుత్రః  పుత్ర ఉత్పత్తావస్య ప్రయతేత
01.17.49పుత్రికాపుత్రాన్   ఉత్పాదయేద్ వా
01.17.50 వృద్ధః  తు వ్యాధితో వా రాజామాతృబన్ధుకుల్యగుణవత్సామన్తానాం  అన్యతమేన
క్షేత్రే బీజం ఉత్పాదయేత్
01.17.51 న చ ఏకపుత్రం  అవినీతం రాజ్యే స్థాపయేత్
01.17.52ab బహూనాం ఏకసమ్రోధః  పితా పుత్రహితో  భవేత్ ।
01.17.52chdఅన్యత్రాపద  ఐశ్వర్యం జ్యేష్ఠభాగి  తు పూజ్యతే
01.17.53abకులస్య వా భవేద్ రాజ్యం కులసఙ్ఘో హి దుర్జయః  ।
01.17.53chdఅరాజవ్యసనాబాధః శశ్వద్ ఆవసతి క్షితిమ్ (ఇతి)
Chapt . The conduct of a prince in disfavour

Behaviour towards a prince in disfavour

01.18.01 వినీతో రాజపుత్రః  కృచ్ఛ్రవృత్తిరసదృశే కర్మణి నియుక్తః పితరం అనువర్తేత,
అన్యత్ర ప్రాణాబాధకప్రకృతికోపకపాతకేభ్యః 
01.18.02పుణ్యే కర్మణి నియుక్తః పురుషం అధిష్ఠాతారం యాచేత్
01.18.03పురుషాధిష్ఠితశ్చ  సవిశేషం ఆదేశం అనుతిష్ఠేత్
01.18.04అభిరూపం చ కర్మఫలం ఔపాయనికం చ లాభం పితురుపనాయయేత్
01.18.05తథాఽప్యతుష్యన్తం అన్యస్మిన్ పుత్రే దారేషువా స్నిహ్యన్తం అరణ్యాయాపృచ్ఛేత
01.18.06బన్ధవధభయాద్ వాయఃసామన్తో న్యాయవృత్తిర్ధార్మికః  సత్యవాగ్ఽవిసంవాదకః
ప్రతిగ్రహీతా   మానయితా చాభిపన్నానాం తం ఆశ్రయేత
01.18.07 తత్రస్థః   కోశదణ్డసమ్పన్నః  ప్రవీరపురుషకన్యాసమ్బన్ధం   అటవీసమ్బన్ధం
కృత్యపక్ష ఉపగ్రహం  చ కుర్యాత్
01.18.08 ఏకచరః సువర్ణపాకమణిరాగహేమరూప్యపణ్యాకరకర్మాన్తాన్  ఆజీవేత్
01.18.09పాషణ్డసఙ్ఘద్రవ్యం    అశ్రోత్రియ   ఉపభోగ్యం వా దేవద్రవ్యం  ఆఢ్యవిధవాద్రవ్యం  వా
గూఢం అనుప్రవిశ్య  సార్థయానపాత్రాణి   చ మదనరసయోగేనాతిసన్ధాయాపహరేత్
01.18.10పారగ్రామికం  వాయోగం ఆతిష్ఠేత్
01.18.11మాతుః పరిజన ఉపగ్రహేణ  వా చేష్టేత
01.18.12కారుశిల్పికుశీలవచికిత్సకవాగ్జీవనపాషణ్డచ్ఛద్మభిర్ 
వా నష్టరూపః  తద్వ్యఞ్జనసఖశ్ఛిద్రేషు   ప్రవిశ్య  రాజ్ఞః  శస్త్రరసాభ్యాం
ప్రహృత్య  బ్రూయాత్  -అహం అసౌ కుమారః, సహభోగ్యం ఇదం రాజ్యం, ఏకో
నార్హతి  భోక్తుం,యే కామయన్తేమాం భర్తుం తాన్ అహం ద్విగుణేన
భక్తవేతనేన ఉపస్థాస్యామి  ఇతి ఇత్యపరుద్ధవృత్తమ్   ।

01.18.13 అపరుద్ధం  తు ముఖ్యపుత్రాపసర్పాః  ప్రతిపాద్యానయేయుః , మాతా వా
ప్రతిగృహీతా
01.18.14 త్యక్తం  గూఢపురుషాః శస్త్రరసాభ్యాం  హన్యుః
01.18.15 అత్యక్తం  తుల్యశీలాభిః స్త్రీభిః  పానేన మృగయయా వా ప్రసఞ్జయిత్వా 
రాత్రావుపగృహ్యానయేయుః
01.18.16ab ఉపస్థితం  చ రాజ్యేన మద్।ఊర్ధ్వం  ఇతి సాన్త్వయేత్ ।
01.18.16chd ఏకస్థం  అథ సమ్రున్ధ్యాత్   పుత్రవాంః  తు ప్రవాసయేత్  (ఇతి)
Chapt . Rules for the king

01.19.01రాజానం ఉత్థితం  అనూత్తిష్ఠన్తే   భృత్యాః
01.19.02 ప్రమాద్యన్తం  అనుప్రమాద్యన్తి
01.19.03 కర్మాణి చాస్య భక్షయన్తి
01.19.04 ద్విషద్భిశ్చాతిసన్ధీయతే  ।
01.19.05 తస్మాద్ ఉత్థానం  ఆత్మనః కుర్వీత
01.19.06నాలికాభిరహరష్టధా  రాత్రిం  చ విభజేత్,ఛాయాప్రమాణేన  వా
01.19.07త్రిపౌరుషీ పౌరుషీ చతుర్ఽఙ్గులా  నష్టచ్ఛాయో మధ్యాహ్న ఇతి చత్వారఃపూర్వే
దివసస్యాష్టభాగాః
01.19.08 తైః  పశ్చిమా వ్యాఖ్యాతాః
01.19.09 తత్ర పూర్వే దివసస్యాష్టభాగే  రక్షావిధానం ఆయవ్యయౌ చ శ‍ృణుయాత్
01.19.10 ద్వితీయే పౌరజానపదానాం కార్యాణి పశ్యేత్
01.19.11 తృతీయే స్నానభోజనం సేవేత,స్వాధ్యాయం చ కుర్వీత
01.19.12 చతుర్థే హిరణ్యప్రతిగ్రహం   అధ్యక్షాంశ్చ కుర్వీత
01.19.13 పఞ్చమే మన్త్రిపరిషదా  పత్త్రసమ్ప్రేషణేన  మన్త్రయేత ,చారగుహ్యబోధనీయాని చ
బుధ్యేత
01.19.14 షష్ఠే స్వైరవిహారం  మన్త్రం  వా సేవేత
01.19.15 సప్తమే హస్త్య్ఽశ్వరథాయుధీయాన్ పశ్యేత్
01.19.16అష్టమే  సేనాపతిసఖో విక్రమం  చిన్తయేత్
01.19.17 ప్రతిష్ఠితేఽహని   సన్ధ్యాం  ఉపాసీత
01.19.18 ప్రథమే  రాత్రిభాగే  గూఢపురుషాన్ పశ్యేత్
01.19.19 ద్వితీయే స్నానభోజనం కుర్వీత,స్వాధ్యాయం చ
01.19.20 తృతీయే తూర్యఘోషేణ సంవిష్టశ్చతుర్థపఞ్చమౌ   శయీత
01.19.21 షష్ఠే తూర్యఘోషేణ ప్రతిబుద్ధః   శాస్త్రం  ఇతికర్తవ్యతాం చ చిన్తయేత్

01.19.22 సప్తమే మన్త్రం  అధ్యాసీత,గూఢపురుషాంశ్చ ప్రేషయేత్
01.19.23 అష్టమే  ఋత్విగ్।ఆచార్యపురోహితస్వస్త్యయనాని ప్రతిగృహ్ణీయాత్  ,
చికిత్సకమాహానసికమౌహూర్తికాంశ్చ పశ్యేత్
01.19.24 సవస్తాం ధేనుం వృషభం చ ప్రదక్షిణీకృత్య  ఉపస్థానం  గచ్ఛేత్
01.19.25ఆత్మబలానుకూల్యేన వా నిశాఽహర్భాగాన్ ప్రవిభజ్య  కార్యాణి సేవేత
01.19.26 ఉపస్థానగతః  కార్యార్థినాం  అద్వారాసఙ్గం  కారయేత్
01.19.27దుర్దర్శో  హి రాజా కార్యాకార్యవిపర్యాసం ఆసన్నైః  కార్యతే
01.19.28 తేన ప్రకృతికోపం  అరివశం వా గచ్ఛేత్
01.19.29తస్మాద్ దేవతాఽఽశ్రమపాషణ్డశ్రోత్రియపశుపుణ్యస్థానానాం     బాలవృద్ధవ్యాధితవ్యసన్య్ఽనాథానాం
స్త్రీణాం  చ క్రమేణ  కార్యాణి పశ్యేత్,కార్యగౌరవాద్ ఆత్యయికవశేన వా
01.19.30ab సర్వం ఆత్యయికం కార్యం శ‍ృణుయాన్నాతిపాతయేత్ ।
01.19.30chd కృచ్ఛ్రసాధ్యం అతిక్రాన్తం   అసాధ్యం వాఽపి జాయతే
01.19.31abఅగ్న్య్ఽగారగతః కార్యం పశ్యేద్ వైద్యతపస్వినామ్  ।
01.19.31chdపురోహితాచార్యసఖః ప్రత్యుత్థాయాభివాద్య   చ
01.19.32ab తపస్వినాం తు కార్యాణి త్రైవిద్యైః   సహ కారయేత్ ।
01.19.32chdమాయాయోగవిదాం చైవ  న స్వయం కోపకారణాత్
01.19.33abరాజ్ఞో హి వ్రతం  ఉత్థానం  యజ్ఞః  కార్యానుశాసనమ్ ।
01.19.33chd దక్షిణా వృత్తిసామ్యం తు దీక్షా తస్యాభిషేచనమ్
01.19.34ab ప్రజాసుఖే  సుఖం రాజ్ఞః  ప్రజానాం  చ హితే హితమ్ ।
01.19.34chdనాత్మప్రియం  హితం రాజ్ఞః  ప్రజానాం  తు ప్రియం  హితమ్
01.19.35ab తస్మాన్నిత్య ఉత్థితో  రాజా కుర్యాద్ అర్థానుశాసనమ్  ।
01.19.35chdఅర్థస్య  మూలం ఉత్థానం  అనర్థస్య  విపర్యయః
01.19.36abఅనుత్థానే  ధ్రువో  నాశః ప్రాప్తస్యానాగతస్య   చ ।
01.19.36chdప్రాప్యతే  ఫలం ఉత్థానాల్లభతే   చార్థసమ్పదమ్  (ఇతి)
Chapt . Regulation for the royal residence

01.20.01 వాస్తుకప్రశస్తే   దేశే సప్రాకారపరిఖాద్వారం  అనేకకక్ష్యాపరిగతం అన్తఃపురం
కారయేత్
01.20.02 కోశగృహవిధానేన మధ్యే వాసగృహం, గూఢభిత్తిసఞ్చారం మోహనగృహం
తన్మధ్యే వా వాసగృహం, భూమిగృహం వాఽఽసన్నచైత్యకాష్ఠదేవతాఽపిధానద్వారం 
అనేకసురుఙ్గాసఞ్చారం  తస్య ఉపరిప్రాసాదం గూఢభిత్తిసోపానంసుషిరస్తమ్భప్రవేశాపసారం
వా వాసగృహం యన్త్రబద్ధతలావపాతం   కారయేత్,ఆపత్ప్రతీకారార్థం  ఆపది వా

01.20.03అతోఽన్యథా వా వికల్పయేత్, సహాధ్యాయిభయాత్
01.20.04మానుషేణాగ్నినా త్రిరపసవ్యం  పరిగతం అన్తఃపురం అగ్నిరన్యో న దహతి, న
చాత్రాన్యోఽగ్నిర్జ్వలతి  , వైద్యుతేన  భస్మనా మృత్సమ్యుక్తేన కరకవారిణాఽవలిప్తం చ
01.20.05 జీవన్తీశ్వేతాముష్కకపుష్పవన్దాకాభిరక్షీవే  జాతస్యాశ్వత్థస్య  ప్రతానేన  గుప్తం
సర్పా విషాణి వా న ప్రభవన్తి
01.20.06మయూరనకులపృషత ఉత్సర్గః  సర్పాన్ భక్షయతి
01.20.07శుకః సారికా భృఙ్గరాజో  వా సర్పవిషశఙ్కాయాం క్రోశతి
01.20.08 క్రౌఞ్చో  విషాభ్యాశే మాద్యతి, గ్లాయతి  జీవఞ్జీవకః , మ్రియతే  మత్తకోకిలః,
చకోరస్యాక్షిణీ విరజ్యేతే
01.20.09 ఇత్యేవం అగ్నివిషసర్పేభ్యః ప్రతికుర్వీత
01.20.10 పృష్ఠతః  కక్ష్యావిభాగే స్త్రీనివేశో  గర్భవ్యాధిసంస్థా వృక్ష ఉదకస్థానం  చ
01.20.11 బహిః కన్యాకుమారపురమ్
01.20.12పురస్తాద్ అలఙ్కారభూమిర్మన్త్రభూమిరుపస్థానం   కుమారాధ్యక్షస్థానం  చ
01.20.13 కక్ష్యాన్తరేష్వన్తర్వంశికసైన్యం  తిష్ఠేత్
01.20.14అన్తర్గృహగతః  స్థవిరస్త్రీపరిశుద్ధాం    దేవీం పశ్యేత్
01.20.15 దేవీగృహే లీనో హి భ్రాతా  భద్రసేనం  జఘాన,మాతుః శయ్యాఽన్తర్గతశ్చ  పుత్రః
కారూషమ్
01.20.16 లాజాన్ మధునా ఇతి విషేణ పర్యస్య దేవీ కాశిరాజం, విషదిగ్ధేన  నూప్రేణ
వైరన్త్యం  ,మేఖలామణినా సౌవీరం,జాలూథం ఆదర్శేన, వేణ్యాం గూఢం శస్త్రం  కృత్వా దేవీ
విదూరథం జఘాన
01.20.17 తస్మాద్ ఏతాన్యాస్పదాని పరిహరేత్
01.20.18ముణ్డజటిలకుహకప్రతిసంసర్గం    బాహ్యాభిశ్చ దాసీభిః ప్రతిషేధయేత్
01.20.19 న చ ఏనాః కుల్యాః పశ్యేయుః,అన్యత్ర గర్భవ్యాధిసంస్థాభ్యః
01.20.20రూపాజీవాః స్నానప్రఘర్షశుద్ధశరీరాః    పరివర్తితవస్త్రాలఙ్కారాః  పశ్యేయుః
01.20.21 అశీతికాః పురుషాః పఞ్చాశత్కాః స్త్రియో  వా మాతాపితృవ్యఞ్జనాః
స్థవిరవర్షధరాభ్యాగారికాశ్చావరోధానాం  శౌచాశౌచం విద్యుః,స్థాపయేయుశ్చ స్వామిహితే,
01.20.22ab స్వభూమౌ చ వసేత్ సర్వః పరభూమౌ న సఞ్చరేత్ ।
01.20.22chd న చ బాహ్యేన సంసర్గం  కశ్చిద్ ఆభ్యన్తరో వ్రజేత్
01.20.23ab సర్వం చావేక్షితం ద్రవ్యం  నిబద్ధాగమనిర్గమమ్   ।
01.20.23chd నిర్గచ్ఛేద్  అభిగచ్ఛేద్ వా ముద్రాసఙ్క్రాన్తభూమికమ్  (ఇతి)
Chapt . Concerning the protection of (the kings) own person

01.21.01 శయనాద్ ఉత్థితః  స్త్రీగణైర్ధన్విభిః    పరిగృహ్యతే, ద్వితీయస్యాం కక్ష్యాయాం
కఞ్చుక ఉష్ణీషిభిర్వర్షధరాభ్యాగారికైః   , తృతీయస్యాం కుబ్జవామనకిరాతైః  , చతుర్థ్యాం
మన్త్రిభిః  సమ్బన్ధిభిర్దౌవారికైశ్చ    ప్రాసపాణిభిః
01.21.02 పితృపైతామహం  సమ్బన్ధానుబద్ధం   శిక్షితం అనురక్తం కృతకర్మాణం చ జనం
ఆసన్నం కుర్వీత, నాన్యతోదేశీయం అకృతార్థమానం  స్వదేశీయం వాఽప్యపకృత్య
ఉపగృహీతమ్
01.21.03అన్తర్వంశికసైన్యం  రాజానం అన్తఃపురం చ రక్షేత్
01.21.04గుప్తే దేశే మాహానసికః సర్వం ఆస్వాదబాహుల్యేన కర్మ కారయేత్
01.21.05 తద్ రజా తథైవ  ప్రతిభుఞ్జీత   పూర్వం అగ్నయే వయోభ్యశ్చ బలిం కృత్వా
01.21.06అగ్నేర్జ్వాలాధూమనీలతా  శబ్దస్ఫోటనం  చ విషయుక్తస్య, వయసాం విపత్తిశ్చ
01.21.07a అన్నస్య ఊష్మా మయూరగ్రీవాభః  శైత్యం  ఆశు క్లిష్టస్య   ఇవ వైవర్ణ్యం   స-
ఉదకత్వం అక్లిన్నత్వం  చ
01.21.07b వ్యఞ్జనానాం  ఆశు శుష్కత్వం చ క్వాథధ్యామఫేనపటలవిచ్ఛిన్నభావో
గన్ధస్పర్శరసవధశ్చ
01.21.07ch ద్రవేషు  హీనాతిరిక్తచ్ఛాయాదర్శనం ఫేనపటలసీమన్త ఊర్ధ్వరాజీదర్శనం  చ
01.21.07d రసస్య మధ్యే నీలా రాజీ, పయసః తామ్రా , మద్యతోయయోః కాలీ, దధ్నః
శ్యామా, మధునః శ్వేతా, ద్రవ్యాణాం  ఆర్ద్రాణాం  ఆశు ప్రమ్లానత్వం   ఉత్పక్వభావః
క్వాథనీలశ్యావతా చ
01.21.07eశుష్కాణాం ఆశు శాతనం వైవర్ణ్యం   చ,
01.21.07f కఠినానాం మృదుత్వం మృదూనాం చ కఠినత్వం, తద్ఽభ్యాశే
క్షుద్రసత్త్వవధశ్చ  ,
01.21.07gఆస్తరణప్రవరణానాం  ధ్యామమణ్డలతా  తన్తురోమపక్ష్మశాతనం చ,
01.21.07hలోహమణిమయానాం పఙ్కమలోపదేహతాస్నేహరాగగౌరవప్రభావవర్ణస్పర్శవధశ్చ 
- ఇతి విషయుక్తస్య లిఙ్గాని
01.21.08 విషప్రదస్య  తు శుష్కశ్యావవక్త్రతా  వాక్సఙ్గః  స్వేదో విజృమ్భణం చాతిమాత్రం
వేపథుః ప్రస్ఖలనం   వాక్యవిప్రేక్షణం  ఆవేగః కర్మణి స్వభూమౌ చానవస్థానం  ఇతి
01.21.09 తస్మాద్ అస్య జాఙ్గులీవిదో  భిషజశ్చాసన్నాః స్యుః
01.21.10 భిషగ్భైషజ్యాగారాద్  ఆస్వాదవిశుద్ధం  ఔషధం గృహీత్వా పాచకపేషకాభ్యాం
ఆత్మనా చ ప్రతిస్వాద్య  రాజ్ఞే ప్రయచ్ఛేత్
01.21.11పానం పానీయం చాఉషధేన వ్యాఖ్యాతమ్

01.21.12కల్పకప్రసాధకాః  స్నానశుద్ధవస్త్రహస్తాః   సముద్రం  ఉపకరణం అన్తర్వంశికహస్తాద్
ఆదాయ పరిచరేయుః
01.21.13 స్నాపకసంవాహకాస్తరకరజకమాలాకారకర్మ దాస్యః ప్రసిద్ధశౌచాః   కుర్యుః,
తాభిరధిష్ఠితా  వా శిల్పినః
01.21.14ఆత్మచక్షుషి నివేశ్య వస్త్రమాల్యం  దద్యుః,స్నానానులేపనప్రఘర్షచూర్ణవాసస్నానీయాని  
చ స్వవక్షోబాహుషు చ
01.21.15 ఏతేన పరస్మాద్ ఆగతకం వ్యాఖ్యాతమ్
01.21.16కుశీలవాః శస్త్రాగ్నిరసక్రీడావర్జం    నర్మయేయుః
01.21.17ఆతోద్యాని చ ఏషాం అన్తః తిష్ఠేయుః ,అశ్వరథద్విపాలఙ్కారాశ్చ
01.21.18ఆప్తపురుషాధిష్ఠితం  యానవాహనం ఆరోహేత్,నావం చాప్తనావికాధిష్ఠితమ్
01.21.19అన్యనౌప్రతిబద్ధాం   వాతవేగవశాం చ న ఉపేయాత్
01.21.20 ఉదకాన్తే సైన్యం  ఆసీత
01.21.21మత్స్యగ్రాహవిశుద్ధం   ఉదకం అవగాహేత
01.21.22వ్యాలగ్రాహవిశుద్ధం   ఉద్యానం గచ్ఛేత్
01.21.23 లుబ్ధకశ్వగణిభిరపాస్తస్తేనవ్యాలపరాబాధభయం   చలలక్ష్యపరిచయార్థం
మృగారణ్యం గచ్ఛేత్
01.21.24ఆప్తశస్త్రగ్రాహాధిష్ఠితః    సిద్ధతాపసం  పశ్యేత్,మన్త్రిపరిషదా  సహ సామన్తదూతమ్
01.21.25 సమ్నద్ధోఽశ్వం  హస్తినం వాఽఽరూఢః సమ్నద్ధం  అనీకం పశ్యేత్
01.21.26నిర్యాణేఽభియానేచరాజమార్గం  ఉభయతః కృతారక్షం శస్త్రిభిర్దణ్డిభిశ్చాపాస్తశస్త్రహస్తప్రవ్రజితవ్యఙ్గం      
గచ్ఛేత్
01.21.27 న పురుషసమ్బాధం అవగాహేత
01.21.28యాత్రాసమాజ  ఉత్సవప్రహవణాని  చ దశవర్గికాధిష్ఠితాని   గచ్ఛేత్
01.21.29abయథా చయోగపురుషైరన్యాన్  రాజాఽధితిష్ఠతి  ।
01.21.30chd తథాఽయం అన్యాబాధేభ్యో రక్షేద్ ఆత్మానం ఆత్మవాన్ (ఇతి)
Book . The activityof the head of departments

Chapt . Sec, 19: Settlement of the countryside

02.01.01 భూతపూర్వం అభూతపూర్వం వా జనపదం పరదేశాపవాహనేన
స్వదేశాభిష్యన్దవమనేన  వా నివేశయేత్
02.01.02శూద్రకర్షకప్రాయం    కులశతావరం పఞ్చకులశతపరం గ్రామం  క్రోశద్విక్రోశసీమానం 
అన్యోన్యారక్షం నివేశయేత్
02.01.03 నలీశైలవనభృష్టిదరీసేతుబన్ధశమీశాల్మలీక్షీరవృక్షాన్    అన్తేషు సీమ్నాం స్థాపయేత్

02.01.04 అష్టశతగ్రామ్యా   మధ్యే స్థానీయం , చతుహ్శతగ్రామ్యా  ద్రోణముఖం ,
ద్విశతగ్రామ్యాః  కార్వటికం, దశగ్రామీసఙ్గ్రహేణ   సఙ్గ్రహం  స్థాపయేత్
02.01.05అన్తేష్వన్తపాలదుర్గాణి   జనపదద్వారాణ్యన్తపాలాధిష్ఠితాని  స్థాపయేత్
02.01.06 తేషాం అన్తరాణి వాగురికశబరపులిన్దచణ్డాలారణ్యచరా   రక్షేయుః
02.01.07aఋత్విగ్।ఆచార్యపురోహితశ్రోత్రియేభ్యో   బ్రహ్మదేయాన్యదణ్డకరాణ్యభిరూపదాయాదకాని 
ప్రయచ్ఛేత్
02.01.07b అధ్యక్షసఙ్ఖ్యాయకాదిభ్యో  గోపస్థానికానీకస్థచికిత్సకాశ్వదమకజఙ్ఘాకారికేభ్యశ్చ  
విక్రయాధానవర్జాని 
02.01.08 కరదేభ్యః కృతక్షేత్రాణ్యైకపురుషికాణి   ప్రయచ్ఛేత్
02.01.09అకృతాని కర్తృభ్యో నాదేయాని
02.01.10అకృషతాం ఆఛిద్యాన్యేభ్యః ప్రయచ్ఛేత్
02.01.11గ్రామభృతకవైదేహకా   వా కృషేయుః
02.01.12అకృషన్తో వాఽవహీనం దద్యుః
02.01.13ధాన్యపశుహిరణ్యైశ్చ  ఏతాన్ అనుగృహ్ణీయాత్
02.01.14తాన్యను సుఖేన దద్యుః
02.01.15 అనుగ్రహపరిహారౌ  చ ఏతేబ్భ్యః కోశవృద్ధికరౌ  దద్యాత్, కోశ ఉపఘాతకౌ
వర్జయేత్
02.01.16అల్పకోశో హి రాజా పౌరజానపదాన్ ఏవ గ్రసతే
02.01.17 నివేశసమకాలం యథాఽఽగతకం వా పరిహారం దద్యాత్
02.01.18 నివృత్తపరిహారాన్ పితా ఇవానుగృహ్ణీయాత్
02.01.19 ఆకరకర్మాన్తద్రవ్యహస్తివనవ్రజవణిక్పథప్రచారాన్    వారిస్థలపథపణ్యపత్తనాని  చ
నివేశయేత్
02.01.20 సహ ఉదకం ఆహార్య ఉదకం వా సేతుం బన్ధయేత్
02.01.21 అన్యేషాం వా బధ్నతాం భూమిమార్గవృక్ష  ఉపకరణానుగ్రహం  కుర్యాత్,
పుణ్యస్థానారామాణాం  చ
02.01.22 సమ్భూయసేతుబన్ధాద్  అపక్రామతః  కర్మకరబలీవర్దాః  కర్మ కుర్యుః
02.01.23 వ్యయకర్మణి చ భాగీ స్యాత్, న చాంశం లభేత
02.01.24మత్స్యప్లవహరితపణ్యానాం  సేతుషు రాజా స్వామ్యం గచ్ఛేత్
02.01.25దాసాహితకబన్ధూన్  అశ‍ృణ్వతో రాజా వినయం గ్రాహయేత్
02.01.26 బాలవృద్ధవ్యసన్య్ఽనాథాంశ్చ  రాజా బిభృయాత్, స్త్రియం  అప్రజాతాం
ప్రజాతాయశ్చ  పుత్రాన్

02.01.27బాలద్రవ్యం  గ్రామవృద్ధా  వర్ధయేయురా  వ్యవహారప్రాపణాత్ , దేవద్రవ్యం  చ
02.01.28 అపత్యదారం మాతాపితరౌ భ్రాతౄన్  అప్రాప్తవ్యవహారాన్   భగినీః కన్యా
విధవాశ్చాబిభ్రతః  శక్తిమతో  ద్వాదశపణో దణ్డః ,అన్యత్ర పతితేభ్యః,అన్యత్ర మాతుః
02.01.29పుత్రదారం  అప్రతివిధాయ ప్రవ్రజతః  పూర్వః సాహసదణ్డః ,స్త్రియం  చ ప్రవ్రాజయతః 
02.01.30లుప్తవ్యాయామః ప్రవ్రజేద్   ఆపృచ్ఛ్య ధర్మస్థాన్
02.01.31అన్యథా నియమ్యేత
02.01.32వానప్రస్థాద్   అన్యః ప్రవ్రజితభావః  ,సజాతాద్ అన్యః సఙ్ఘః ,సాముత్థాయికాద్  అన్యః
సమయానుబన్ధో వా నాస్య జనపదం ఉపనివిశేత
02.01.33 న చ తత్రారామా  విహారార్థా వా శాలాః స్యుః
02.01.34 నటనర్తకగాయనవాదకవాగ్జీవనకుశీలవా  న కర్మవిఘ్నం కుర్యుః
02.01.35నిరాశ్రయత్వాద్ గ్రామాణాం  క్షేత్రాభిరతత్వాచ్చ  పురుషాణాంకోశవిష్టిద్రవ్యధాన్యరసవృద్ధిర్భవతి  
02.01.36ab పరచక్రాటవీగ్రస్తం    వ్యాధిదుర్భిక్షపీడితమ్ ।
02.01.36chd దేశం పరిహరేద్ రాజా వ్యయక్రీడాశ్చ  వారయేత్
02.01.37ab దణ్డవిష్టికరాబాధై   రక్షేద్ ఉపహతాం కృషిమ్ ।
02.01.37chd స్తేనవ్యాలవిషగ్రాహైర్వ్యాధిభిశ్చ   పశువ్రజాన్
02.01.38ab వల్లభైః   కార్మికైః  స్తేనైరన్తపాలైశ్చ     పీడితమ్ ।
02.01.38chdశోధయేత్ పశుసఙ్ఘైశ్చ  క్షీయమాణం వణిక్పథమ్
02.01.39ab ఏవం ద్రవ్యద్విపవనం  సేతుబన్ధం  అథాకరాన్ ।
02.01.39chd రక్షేత్ పూర్వకృతాన్ రాజా నవాంశ్చాభిప్రవర్తయేత్   (ఇతి)
Chapt . Disposal of non-agricultural land

02.2.01అకృష్యాయాం భూమౌ పశుభ్యో వివీతాని ప్రయచ్ఛేత్
02.2.02 ప్రదిష్టాభయస్థావరజఙ్గమాని     చ బ్రహ్మసోమారణ్యాని  తపస్విభ్యో గోరుతపరాణి
ప్రయచ్ఛేత్
02.2.03 తావన్మాత్రం  ఏకద్వారం ఖాతగుప్తం స్వాదుఫలగుల్మగుచ్ఛం అకణ్టకిద్రుమం 
ఉత్తానతోయాశయందాన్తమృగచతుష్పదం భగ్ననఖదంష్ట్రవ్యాలం మార్గయుకహస్తిహస్తినీకలభం
మృగవనం విహారార్థం  రాజ్ఞః  కారయేత్
02.2.04 సర్వాతిథిమృగం ప్రత్యన్తే   చాన్యన్మృగవనం భూమివశేన వా నివేశయేత్
02.2.05కుప్యప్రదిష్టానాం   చ ద్రవ్యాణాం  ఏక ఏకశో వనాని నివేశయేత్, ద్రవ్యవనకర్మాన్తాన్
అటవీశ్చ ద్రవ్యవనాపాశ్రయాః 
02.2.06 ప్రత్యన్తే   హస్తివనం అటవ్య్।ఆరక్షం నివేశయేత్

02.2.07 నాగవనాధ్యక్షః పార్వతం నాదేయం సారసమానూపం చ నాగవనం
విదితపర్యన్తప్రవేశనిష్కాసం  నాగవనపాలైః  పాలయేత్
02.2.08హస్తిఘాతినం హన్యుః
02.2.09 దన్తయుగం స్వయంమృతస్యాహరతః సపాదచతుష్పణో లాభః
02.2.10నాగవనపాలాహస్తిపకపాదపాశికసైమికవనచరకపారికర్మికసఖా హస్తిమూత్రపురీషచ్ఛన్నగన్ధా
భల్లాతకీశాఖాప్రచ్ఛన్నాః   పఞ్చభిః సప్తభిర్వాహస్తిబన్ధకీభిః  సహ చరన్తః శయ్యాస్థానపద్యాలేణ్డకూలఘాత 
ఉద్దేశేన  హస్తికులపర్యగ్రం  విద్యుః
02.2.11యూథచరం ఏకచరం నిర్యూథం యూథపతిం హస్తినం వ్యాలం మత్తం పోతం
బన్ధముక్తం  చ నిబన్ధేన  విద్యుః
02.2.12అనీకస్థప్రమాణైః    ప్రశస్తవ్యఞ్జనాచారాన్    హస్తినో గృహ్ణీయుః
02.2.13హస్తిప్రధానం  విజయో రాజ్ఞః
02.2.14పరానీకవ్యూహదుర్గస్కన్ధావారప్రమర్దనా    హ్యతిప్రమాణశరీరాః ప్రాణహరకర్మాణో
హస్తినః
02.2.15abకాలిఙ్గాఙ్గరజాః   శ్రేష్ఠాః   ప్రాచ్యాశ్చేదికరూషజాః  ।
02.2.15chdదాశార్ణాశ్చాపరాన్తాశ్చ  ద్విపానాం మధ్యమా మతాః
02.2.16abసౌరాష్ట్రికాః  పాఞ్చనదాః తేషాం ప్రత్యవరాః  స్మృతాః ।
02.2.16chd సర్వేషాం కర్మణా వీర్యం జవః తేజశ్చ వర్ధతే  (ఇతి)
Chapt . Construction of forts

02.3.01 చతుర్దిశం  జనపదాన్తే సామ్పరాయికం దైవకృతం  దుర్గం  కారయేత్, అన్తర్ద్వీపం
స్థలం  వా నిమ్నావరుద్ధం  ఔదకం,ప్రాస్తరం   గుహాం వా పార్వతం, నిరుదకస్తమ్బం ఇరిణం
వా ధాన్వనం, ఖఞ్జన  ఉదకం స్తమ్బగహనం వా వనదుర్గమ్
02.3.02 తేషాం నదీపర్వతదుర్గం  జనపదారక్షస్థానం , ధాన్వనవనదుర్గం  అటవీస్థానం
ఆపద్యపసారో వా
02.3.03జనపదమధ్యే సముదయస్థానం  స్థానీయం  నివేశయేత్,వాస్తుకప్రశస్తే   దేశే నదీసఙ్గమే
హ్రదస్యావిశోషస్యాఙ్కే  సరసః తటాకస్య వా, వృత్తం దీర్ఘం  చతుర్ఽశ్రం  వా వాస్తువశేన వా
ప్రదక్షిణ  ఉదకం పణ్యపుటభేదనం అంసపథవారిపథాభ్యాం ఉపేతమ్
02.3.04 తస్య పరిఖాః తిస్రో దణ్డాన్తరాః   కారయేత్ చతుర్దశ  ద్వాదశ దశ ఇతి దణ్డాన్
విస్తీర్ణాః , విస్తారాద్ అవగాఢాః పాద ఊనం అర్ధం  వా, త్రిభాగమూలాః ,మూలచతుర్ఽశ్రా
వా,పాషాణ ఉపహితాః పాషాణ ఇష్టకాబద్ధపార్శ్వా   వా,తోయాన్తికీరాగన్తుతోయపూర్ణా
వా సపరివాహాః పద్మగ్రాహవతీశ్చ

02.3.05చతుర్దణ్డాపకృష్టం    పరిఖాయాః షడ్దణ్డ  ఉచ్ఛ్రితం అవరుద్ధం  తద్ద్విగుణవిష్కమ్భం
ఖాతాద్ వప్రం  కారయేద్ ఊర్ధ్వచయం  మఞ్చపృష్ఠం  కుమ్భకుక్షికం వా హస్తిభిర్గోభిశ్చ
క్షుణ్ణం  కణ్టకిగుల్మవిషవల్లీప్రతానవన్తమ్  
02.3.06పాంసుశేషేణ వాస్తుచ్ఛిద్రం  రాజభవనం వా పూరయేత్
02.3.07a వప్రస్య  ఉపరి ప్రాకారం  విష్కమ్భద్విగుణ ఉత్సేధం ఐష్టకం  ద్వాదశహస్తాద్
ఊర్ధ్వం  ఓజం యుగ్మం వా ఆ చతుర్వింశతిహస్తాద్ ఇతి కారయేత్
02.3.07b రథచర్యాసఞ్చారం తాలమూలం మురజకైః  కపిశీర్షకైశ్చాచితాగ్రమ్  
02.3.08 పృథుశిలాసంహతం వా శైలం  కారయేత్, న త్వేవ కాష్టమయమ్
02.3.09అగ్నిరవహితో హి తస్మిన్ వసతి
02.3.10 విష్కమ్భచతుర్ఽశ్రం  అట్టాలకం  ఉత్సేధసమావక్షేపసోపానం కారయేత్
త్రింశద్దణ్డాన్తరం     చ
02.3.11 ద్వయోరట్టాలకయోర్మధ్యే  సహర్మ్యద్వితలాం అధ్యర్ధాయాయామాం  ప్రతోలీం
కారయేత్
02.3.12 అట్టాలకప్రతోలీమధ్యే   త్రిధానుష్కాధిష్ఠానం   స-అపిధానచ్ఛిద్రఫలకసంహతం
ఇన్ద్రకోశం  కారయేత్
02.3.13అన్తరేషు ద్విహస్తవిష్కమ్భం పార్శ్వే చతుర్గుణాయామం  దేవపథం కారయేత్
02.3.14 దణ్డాన్తరా   ద్విదణ్డాన్తరా   వా చర్యాః కారయేత్, అగ్రాహ్యే  దేశే ప్రధావనికాం
నిష్కిరద్వారం చ
02.3.15బహిర్జానుభఞ్జనీశూలప్రకరకూపకూటావపాతకణ్టకప్రతిసరాహిపృష్ఠతాలపత్త్రశ       ‍ృఙ్గాటకశ్వదంష్ట్రార్గల  
ఉపస్కన్దనపాదుకామ్బరీష  ఉదపానకైః  ప్రతిచ్ఛన్నం  ఛన్నపథం కారయేత్
02.3.16 ప్రాకారం  ఉభయతో మేణ్ఢకం  అధ్యర్ధదణ్డం   కృత్వా ప్రతోలీషట్తులాఽన్తరం
ద్వారం నివేశయేత్ పఞ్చదణ్డాద్  ఏక ఉత్తరం ఆఽష్టదణ్డాద్   ఇతి చతుర్ఽశ్రం  షడ్భాగం
ఆయామాద్ఽధికం అష్టభాగం  వా
02.3.17 పఞ్చదశహస్తాద్ ఏక ఉత్తరం ఆఽష్టాదశహస్తాద్  ఇతి తల ఉత్సేధః
02.3.18స్తమ్భస్య పరిక్షేపః షడ్।ఆయామో,ద్విగుణో నిఖాతః,చూలికాయాశ్చతుర్భాగః
02.3.19ఆదితలస్య పఞ్చభాగాః శాలా వాపీ సీమాగృహం చ
02.3.20 దశభాగికౌ ద్వౌ ప్రతిమఞ్చౌ ,అన్తరం ఆణీహర్మ్యం చ
02.3.21 సముచ్ఛ్రయాద్ అర్ధతలే  స్థూణాబన్ధశ్చ 
02.3.22 అర్ధవాస్తుకం  ఉత్తమాగారం, త్రిభాగాన్తరం  వా, ఇష్టకాఽవబద్ధపార్శ్వం  , వామతః
ప్రదక్షిణసోపానం  గూఢభిత్తిసోపానం ఇతరతః
02.3.23 ద్విహస్తం తోరణశిరః
02.3.24 త్రిపఞ్చభాగికౌ  ద్వౌ కపాటయోగౌ

02.3.25ద్వౌ పరిఘౌ
02.3.26అరత్నిరిన్ద్రకీలః
02.3.27 పఞ్చహస్తం ఆణిద్వారమ్
02.3.28 చత్వారో హస్తిపరిఘాః
02.3.29 నివేశార్ధం  హస్తినఖమ్
02.3.30ముఖసమః సఙ్క్రమః సంహార్యో భూమిమయో వా నిరుదకే
02.3.31ప్రాకారసమం  ముఖం అవస్థాప్య  త్రిభాగగోధాముఖం  గోపురం కారయేత్
02.3.32ప్రాకారమధ్యే  వాపీం కృత్వా పుష్కరిణీద్వారం,చతుఃశాలం అధ్యర్ధాన్తరం   సాణికం
కుమారీపురం,ముణ్డహర్మ్యద్వితలం  ముణ్డకద్వారం ,భూమిద్రవ్యవశేన  వా నివేశయేత్
02.3.33 త్రిభాగాధికాయామా  భాణ్డవాహినీః  కుల్యాః కారయేత్
02.3.34abతాసు పాషాణకుద్దాలాః  కుఠారీకాణ్డకల్పనాః  ।
02.3.34chdముషుణ్ఢీముద్గరా   దణ్డాశ్చక్రయన్త్రశతఘ్నయః  
02.3.35abకార్యాః కార్మారికాః శూలా వేధనాగ్రాశ్చ  వేణవః ।
02.3.35chd ఉష్ట్రగ్రీవ్యోఽగ్నిసమ్యోగాః   కుప్యకల్పే చయో విధిః (ఇతి)
Chapt . Lay-out of the fortified city

02.4.01 త్రయః  ప్రాచీనా  రాజమార్గాః  త్రయ  ఉదీచీనా ఇతి వాస్తువిభాగః
02.4.02 స ద్వాదశద్వారోయుక్త ఉదకభ్రమచ్ఛన్నపథః
02.4.03 చతుర్దణ్డాన్తరా    రథ్యాః
02.4.04రాజమార్గద్రోణముఖస్థానీయరాష్ట్రవివీతపథాః     సమ్యానీయవ్యూహశ్మశానగ్రామపథాశ్చాష్టదణ్డాః  
02.4.05 చతుర్దణ్డః   సేతువనపథః, ద్విదణ్డో హస్తిక్షేత్రపథః , పఞ్చారత్నయో రథపథః,
చత్వారః పశుపథః,ద్వౌ క్షుద్రపశుమనుష్యపథః
02.4.06 ప్రవీరే  వాస్తుని రాజనివేశశ్చాతుర్వర్ణ్యసమాజీవే
02.4.07 వాస్తుహృదయాద్ ఉత్తరే నవభాగే యథా ఉక్తవిధానం అన్తఃపురం ప్రాన్ముఖం
ఉదన్ముఖం వా కారయేత్
02.4.08 తస్య పూర్వ ఉత్తరం భాగం ఆచార్యపురోహిత ఇజ్యాతోయస్థానం
మన్త్రిణశ్చావసేయుః ,పూర్వదక్షిణం భాగ్ం మహానసం హస్తిశాలా కోష్ఠాగారం  చ
02.4.09 తతః పరం గన్ధమాల్యరసపణ్యాః  ప్రసాధనకారవః  క్షత్రియాశ్చ  పూర్వాం దిశం
అధివసేయుః
02.4.10 దక్షిణపూర్వం భాగం భాణ్డాగారం  అక్షపటలం కర్మనిషద్యాశ్చ, దక్షిణపశ్చిమం
భాగం కుప్యగృహం ఆయుధాగారం చ

02.4.11తతః పరం నగరధాన్యవ్యావహారికకార్మాన్తికబలాధ్యక్షాః పక్వాన్నసురామాంసపణ్యా
రూపాజీవాః తాలావచరా వైశ్యాశ్చ  దక్షిణాం దిశం అధివసేయుః
02.4.12 పశ్చిమదక్షిణం భాగం ఖర ఉష్ట్రగుప్తిస్థానం   కర్మగృహం చ, పశ్చిమ ఉత్తరం
భాగం యానరథశాలాః
02.4.13తతః పరం ఊర్ణాసూత్రవేణుచర్మవర్మశస్త్రావరణకారవః   శూద్రాశ్చ  పశ్చిమాం దిశం
అధివసేయుః
02.4.14 ఉత్తరపశ్చిమం భాగం పణ్యభైషజ్యగృహం , ఉత్తరపూర్వం భాగం కోశో గవాశ్వం
చ
02.4.15 తతః పరం నగరరాజదేవతాలోహమణికారవో బ్రాహ్మణాశ్చ  ఉత్తరాం దిశం
అధివసేయుః
02.4.16వాస్తుచ్ఛిద్రానుశాలేషు  శ్రేణీప్రపణినికాయా   ఆవసేయుః
02.4.17 అపరాజితాప్రతిహతజయన్తవైజయన్తకోష్ఠాన్    శివవైశ్రవణాశ్విశ్రీమదిరాగృహాణి    చ
పురమధ్యే కారయేత్
02.4.18యథా ఉద్దేశం  వాస్తుదేవతాః స్థాపయేత్
02.4.19బ్రాహ్మాఇన్ద్రయామ్యసైనాపత్యాని    ద్వారాణి
02.4.20 బహిః పరిఖాయా ధనుఃశతాపకృష్టాశ్చైత్యపుణ్యస్థానవనసేతుబన్ధాః     కార్యాః,
యథాదిశం చ దిగ్దేవతాః
02.4.21 ఉత్తరః పూర్వో వా శ్మశానభాగో వర్ణ ఉత్తమానాం, దక్షిణేన శ్మశానం
వర్ణావరాణామ్
02.4.22 తస్యాతిక్రమే  పూర్వః సాహసదణ్డః
02.4.23పాషణ్డచణ్డాలానాం   శ్మశానాన్తే వాసః
02.4.24 కర్మాన్తక్షేత్రవశేన  కుటుమ్బినాం సీమానం స్థాపయేత్
02.4.25 తేషు పుష్పఫలవాటాన్ ధాన్యపణ్యనిచయాంశ్చానుజ్ఞాతాః  కుర్యుః
02.4.26 దశకులీవాటం కూపస్థానమ్
02.4.27సర్వస్నేహధాన్యక్షారలవణగన్ధభైషజ్యశుష్కశాకయవసవల్లూరతృణకాష్ఠలోహచర్మాఙ్గారస్నాయువిషవిషాణవేణువల్కలసారదారుప్రహరణావరణాశ్మనిచయాన్     
అనేకవర్ష ఉపభోగసహాన్ కారయేత్
02.4.28 నవేనానవం శోధయేత్
02.4.29హస్తిఽశ్వరథపాదాతం అనేకముఖ్యం అవస్థాపయేత్
02.4.30అనేకముఖ్యం హి పరస్పరభయాత్ పర ఉపజాపం న ఉపైతి
02.4.31 ఏతేనాన్తపాలదుర్గసంస్కారా  వ్యాఖ్యాతాః
02.4.32ab న చ బాహిరికాన్ కుర్యాత్ పురే రాష్ట్ర  ఉపఘాతకాన్ ।

02.4.32chd క్షిపేజ్ జనపదే చ ఏతాన్ సర్వాన్ వా దాపయేత్ కరాన్ (ఇతి)
Chapt . The work of store-keeping by the director of stories

02.5.01 సమ్నిధాతా కోశగృహం పణ్యగృహం కోష్ఠాగారం  కుప్యగృహం ఆయుధాగారం
బన్ధనాగారం  చ కారయేత్
02.5.02చతుర్ఽశ్రాం  వాపీం అన్-ఉదక ఉపస్నేహాం ఖానయిత్వా పృథుశిలాభిరుభయతః
పార్శ్వం మూలం చ ప్రచిత్య  సారదారుపఞ్జరం  భూమిసమం త్రితలం  అనేకవిధానం
కుట్టిమదేశస్థానతలం   ఏకద్వారం యన్త్రయుక్తసోపానం  భూమిగృహం కారయేత్
02.5.03 తస్య ఉపరి ఉభయతోనిషేధం స-ప్రగ్రీవం   ఐష్టకం  భాణ్డవాహినీపరిక్షిప్తం
కోశగృహం కారయేత్,ప్రాసాదం  వా
02.5.04 జనపదాన్తే ధ్రువనిధిం  ఆపద్ఽర్థం  అభిత్యక్తైః  కారయేత్
02.5.05aపక్వ ఇష్టకాస్తమ్భం  చతుఃశాలం ఏకద్వారం అనేకస్థానతలం  వివృతస్తమ్భాపసారం
ఉభయతః పణ్యగృహం కోష్ఠాగారం  చ
02.5.05b దీర్ఘబహుశాలం  కక్ష్యావృతకుడ్యం అన్తః కుప్యగృహం, తద్ ఏవ
భూమిగృహయుక్తం ఆయుధాగారం
02.5.05ch పృథగ్ధర్మస్థీయం   మహామాత్రీయం  విభక్తస్త్రీపురుషస్థానం   అపసారతః
సుగుప్తకక్ష్యం బన్ధనాగారం  కారయేత్
02.5.06సర్వేషాం శాలాఃఖాత ఉదపానవర్చస్నానగృహాగ్నివిషత్రాణమార్జారనకులారక్షాస్వదైవతపూజనయుక్తాః  
కారయేత్
02.5.07కోష్ఠాగారే  వర్షమానం  అరత్నిముఖం కుణ్డం  స్థాపయేత్
02.5.08 తత్జాతకరణాధిష్ఠితః   పురాణం నవం చ రత్నం సారం ఫల్గు కుప్యం వా
ప్రతిగృహ్ణీయాత్ 
02.5.09 తత్ర రత్న ఉపధావుత్తమో దణ్డః  కర్తుః కారయితుశ్చ సార ఉపధౌ మధ్యమః,
ఫల్గుకుప్య  ఉపధౌ తత్ చ తావత్ చ దణ్డః
02.5.10రూపదర్శకవిశుద్ధం  హిరణ్యం ప్రతిగృహ్ణీయాత్ 
02.5.11అశుద్ధం  ఛేదయేత్
02.5.12ఆహర్తుః పూర్వః సాహసదణ్డః
02.5.13శుద్ధం  పూర్ణం  అభినవం చ ధాన్యం ప్రతిగృహ్ణీయాత్ 
02.5.14 విపర్యయేమూల్యద్విగుణో దణ్డః
02.5.15 తేన పణ్యం కుప్యం ఆయుధం చ వ్యాఖ్యాతమ్
02.5.16సర్వాధికరణేషుయుక్తఉపయుక్తతత్పురుషాణాం పణాదిచతుష్పణపరమాపహారేషు
పూర్వమధ్యమ ఉత్తమవధా దణ్డాః

02.5.17కోశాధిష్ఠితస్య  కోశావచ్ఛేదే ఘాతః
02.5.18 తద్వైయావృత్యకరాణాం  అర్ధదణ్డాః 
02.5.19 పరిభాషణం అవిజ్ఞాతే
02.5.20చోరాణాం అభిప్రధర్షణే   చిత్రో ఘాతః
02.5.21 తస్మాద్ ఆప్తపురువాధిష్ఠితః  సమ్నిధాతా నిచయాన్ అనుతిష్ఠేత్
02.5.22aబాహ్యం అభ్యన్తరం చాయం విద్యాద్ వర్షశతాద్  అపి ।
02.5.22bయథా పృష్టో న సజ్జేత  వ్యయే శేషే చ సఞ్చయే (ఇతి)
Chapt . chapter 24 The setting up of revenue by the administration

02.6.01 సమాహర్తా దుర్గం  రాష్ట్రం  ఖనిం సేతుం వనం వ్రజం  వణిక్పథం చావేక్షేత
02.6.02శుల్కం దణ్డః  పౌతవం నాగరికో లక్షణాధ్యక్షోముద్రాఽధ్యక్షః  సురాసూనాసూత్రం
తైలం  ఘృతం క్షారః సౌవర్ణికః  పణ్యసంస్థా వేశ్యా ద్యూతం వాస్తుకం కారుశిల్పిగణో
దేవతాఽధ్యక్షో ద్వారబహిరికాఽఽదేయం చ దుర్గమ్
02.6.03 సీతా భాగో బలిః కరో వణిక్ నదీపాలః తరో నావః పత్తనం వివిచితం వర్తనీ
రజ్జుశ్చోరరజ్జుశ్చ   రాష్ట్రమ్
02.6.04సువర్ణరజతవజ్రమణిముక్తాప్రవాలశఙ్ఖలోహలవణభూమిప్రస్తరరసధాతవః       ఖనిః
02.6.05పుష్పఫలవాటషణ్డకేదారమూలవాపాః  సేతుః
02.6.06 పశుమృగద్రవ్యహస్తివనపరిగ్రహో   వనమ్
02.6.07గోమహిషం అజావికం ఖర ఉష్త్రం  అశ్వాశ్వతరం చ వ్రజః
02.6.08 స్థలపథో  వారిపథశ్చ వణిక్పథః
02.6.09 ఇత్యాయశరీరమ్
02.6.10మూల్యం భాగో వ్యాజీ పరిఘః క్ల్ప్తమ్  (క్లృప్తమ్  )రూపికం అత్యయశ్చాయముఖమ్
02.6.11 దేవపితృపూజాదానార్థం , స్వస్తివాచనం, అన్తఃపురం, మహానసం, దూతప్రావర్తిమం ,
కోష్ఠాగారం ,ఆయుధాగారం,పణ్యగృహం,కుప్యగృహం,కర్మాన్తో,విష్టిః ,పత్తిఽశ్వరథద్విపపరిగ్రహో ,

గోమణ్డలం , పశుమృగపక్షివ్యాలవాటాః,కాష్ఠతృణవాటాశ్చ  ఇతి వ్యయశరీరమ్
02.6.12రాజవర్షం  మాసః పక్షో దివసశ్చ వ్యుష్టం , వర్షాహేమన్తగ్రీష్మాణాం   తృతీయసప్తమా
దివస ఊనాః పక్షాః శేషాః పూర్ణాః , పృథగ్ఽధిమాసకః, ఇతి కాలః
02.6.13 కరణీయం సిద్ధం  శేషం ఆయవ్యయౌ నీవీ చ
02.6.14సంస్థానం  ప్రచారః  శరీరావస్థాపనం  ఆదానం సర్వసముదయపిణ్డః  సఞ్జాతం  -ఏతత్
కరణీయమ్
02.6.15 కోశార్పితం రాజహారః పురవ్యయశ్చ ప్రవిష్టం   పరమసంవత్సరానువృత్తం
శాసనముక్తం ముఖాజ్ఞప్తం   చాపాతనీయం - ఏతత్ సిద్ధమ్

02.6.16 సిద్ధికర్మయోగః  దణ్డశేషం  ఆహరణీయం బలాత్కృతప్రతిష్టబ్ధం    అవమృష్టం  చ
ప్రశోధ్యం  - ఏతత్శేషం,అసారం అల్పసారం చ
02.6.17 వర్తమానః పర్యుషితోఽన్యజాతశ్చాయః
02.6.18 దివసానువృత్తో వర్తమానః
02.6.19 పరమసాంవత్సరికః పరప్రచారసఙ్క్రాన్తో  వా పర్యుషితః
02.6.20 నష్టప్రస్మృతం   ఆయుక్తదణ్డః  పార్శ్వం పారిహీణికం ఔపాయనికం
డమరగతకస్వం అపుత్రకం  నిధిశ్చాన్యజాతః
02.6.21 విక్షేపవ్యాధితాన్తరారమ్భశేషం చ వ్యయప్రత్యాయః
02.6.22 విక్రియే  పణ్యానాం అర్ఘవృద్ధిరుపజా  , మాన ఉన్మానవిశేషో వ్యాజీ, క్రయసఙ్ఘర్షే 
వార్ధవృద్ధిః   - ఇత్యాయః
02.6.23 నిత్యో నిత్య ఉత్పాదికో లాభో లాభ ఉత్పాదిక ఇతి వ్యయః
02.6.24 దివసానువృత్తో నిత్యః
02.6.25 పక్షమాససంవత్సరలాభో లాభః
02.6.26 తయోరుత్పన్నో నిత్య ఉత్పాదికో లాభ ఉత్పాదిక ఇతి వ్యయః
02.6.27 సఞ్జాతాద్  ఆయవ్యయవిశుద్ధా నీవీ,ప్రాప్తా  చానువృత్తా చ
02.6.28ab ఏవం కుర్యాత్ సముదయం వృద్ధిం  చాయస్య దర్శయేత్ ।
02.6.28chdహ్రాసం  వ్యయస్య చ ప్రాజ్ఞః   సాధయేచ్చ విపర్యయమ్ (ఇతి)
Chapt . The topic of accounts in the records and audit office

02.7.01 అక్షపటలం అధ్యక్షః ప్రాన్ముఖం  ఉదన్ముఖం వా విభక్త ఉపస్థానం
నిబన్ధపుస్తకస్థానం   కారయేత్
02.7.02తత్రాధికరణానాం  సఙ్ఖ్యాప్రచారసఞ్జాతాగ్రం    ,కర్మాన్తానాం ద్రవ్యప్రయోగవృద్ధిక్షయవ్యయప్రయామవ్యాజీయోగస్థానవేతనవిష్టిప్రమాణం       ,
రత్నసారఫల్గుకుప్యానాం  అర్ఘప్రతివర్ణకమానప్రతిమాన     ఉన్మానావమానభాణ్డం ,
దేశగ్రామజాతికులసఙ్ఘానాం   ధర్మవ్యవహారచరిత్రసంస్థానం  , రాజ ఉపజీవినాం
ప్రగ్రహప్రదేశభోగపరిహారభక్తవేతనలాభం   , రాజ్ఞశ్చ  పత్నీపుత్రాణాం  రత్నభూమిలాభం
నిర్దేశ  ఉత్పాతికప్రతీకారలాభం ,మిత్రామిత్రాణాం   చ సన్ధివిగ్రహప్రదానాదానం    నిబన్ధపుస్తకస్థం 
కారయేత్
02.7.03 తతః సర్వాధికరణానాం కరణీయం సిద్ధం  శేషం ఆయవ్యయౌ నీవీం ఉపస్థానం
ప్రచారం  చరిత్రం  సంస్థానం  చ నిబన్ధేన  ప్రయచ్ఛేత్
02.7.04 ఉత్తమమధ్యమావరేషు చ కర్మసు తజ్జాతికం  అధ్యక్షం కుర్యాత్,
సాముదయికేష్వవక్లృప్తికమ్  (అవకౢప్తికమ్  )యం ఉపహత్య రాజా నానుతప్యేత

02.7.05 సహగ్రాహిణః  ప్రతిభువః  కర్మ ఉపజీవినః పుత్రా భ్రాతరో  భార్యా దుహితరో
భృత్యాశ్చాస్య కర్మచ్ఛేదం వహేయుః
02.7.06 త్రిశతం  చతుఃపఞ్చాశత్ చాహోరాత్రాణాం  కర్మసంవత్సరః
02.7.07 తం ఆషాఢీపర్యవసానం ఊనం పూర్ణం  వా దద్యాత్
02.7.08 కరణాధిష్ఠితం  అధిమాసకం కుర్యాత్
02.7.09అపసర్పాధిష్ఠితఞ్చ  ప్రచారమ్
02.7.10 ప్రచారచరిత్రసంస్థానాన్యనుపలభమానో    హి ప్రకృతః  సముదయం అజ్ఞానేన
పరిహాపయతి, ఉత్థానక్లేశాసహత్వాద్   ఆలస్యేన, శబ్దాదిష్విన్ద్రియార్థేషు    ప్రసక్తః   ప్రమాదేన ,
సఙ్క్రోశాధర్మానర్థభీరుభాయేన , కార్యార్థిష్వనుగ్రహబుద్ధిః    కామేన, హింసాబుద్ధిః  కోపేన,
విద్యాద్రవ్యవల్లభాపాశ్రయాద్    దర్పేణ,తులామానతర్కగణితాన్తర ఉపధానాత్ లోభేన
02.7.11 తేషాం ఆనుపూర్వ్యా యావాన్ అర్థ ఉపఘాతః తావాన్ ఏక ఉత్తరో దణ్డః  ఇతి
మానవాః
02.7.12 సర్వత్రాష్టగుణః   ఇతి పారాశరాః
02.7.13 దశగుణః ఇతి బార్హస్పత్యాః
02.7.14 వింశతిగుణః ఇత్యౌశనసాః
02.7.15యథాఽపరాధం ఇతి కౌటిల్యః
02.7.16గాణనిక్యాని ఆషాఢీం ఆగచ్ఛేయుః
02.7.17ఆగతానాం సముద్రపుస్తకభాణ్డనీవీకానాం   ఏకత్రాసమ్భాషాఽవరోధం  కారయేత్
02.7.18ఆయవ్యయనీవీనాం అగ్రాణి  శ్రుత్వా  నీవీం అవహారయేత్
02.7.19యచ్చాగ్రాద్  ఆయస్యాన్తరపర్ణే నీవ్యాం వర్ధేత  వ్యయస్య వాయత్ పరిహాపయేత్,
తద్ అష్టగుణం  అధ్యక్షం దాపయేత్
02.7.20 విపర్యయే తం ఏవ ప్రతి  స్యాత్
02.7.21యథాకాలం అనాగతానాం అపుస్తకభాణ్డనీవీకానాం  వా దేయదశబన్ధో దణ్డః
02.7.22కార్మికే చ ఉపస్థితే  కారణికస్యాప్రతిబధ్నతః  పూర్వః సాహసదణ్డః
02.7.23 విపర్యయే కార్మికస్య ద్విగుణః
02.7.24 ప్రచారసమం  మహామాత్రాః  సమగ్రాః  శ్రావయేయురవిషమమన్త్రాః 
02.7.25 పృథగ్భూతో మిథ్యావాదీ చ ఏషాం ఉత్తమం దణ్డం  దద్యాత్
02.7.26అకృతాహోరూపహరం మాసం ఆకాఙ్క్షేత
02.7.27మాసాద్ ఊర్ధ్వం  మాసద్విశత ఉత్తరం దణ్డం  దద్యాత్
02.7.28అల్పశేసలేఖ్యనీవీకం పఞ్చరాత్రం  ఆకాఙ్క్షేత
02.7.29తతః పరం కోశపూర్వం అహోరూపహరం ధర్మవ్యవహారచరిత్రసంస్థానసఙ్కలననిర్వర్తనానుమానచారప్రయోగైరవేక్షేత   

02.7.30 దివసపఞ్చరాత్రపక్షమాసచాతుర్మాస్యసంవత్సరైశ్చ   ప్రతిసమానయేత్
02.7.31వ్యుష్టదేశకాలముఖ  ఉత్పత్తిఽనువృత్తిప్రమాణదాయకదాపకనిబన్ధకప్రతిగ్రాహకైశ్చాయం    
సమానయేత్
02.7.32వ్యుష్టదేశకాలముఖలాభకారణదేయయోగప్రమాణాజ్ఞాపక    ఉద్ధారకవిధాతృకప్రతిగ్రాహకైశ్చ   
వ్యయం సమానయేత్
02.7.33 వ్యుష్టదేశకాలముఖానువర్తనరూపలక్షణప్రమాణనిక్షేపభాజనగోపాయకైశ్చ    నీవీం
సమానయేత్
02.7.34 రాజార్థే కారణికస్యాప్రతిబధ్నతః  ప్రతిషేధయతో  వాఽఽజ్ఞాం  నిబన్ధాద్
ఆయవ్యయం అన్యథా నీవీం అవలిఖతో ద్విగుణః
02.7.35 క్రమావహీనం  ఉత్క్రమం అవిజ్ఞాతం  పునర్।ఉక్తం వా వస్తుకం అవలిఖతో
ద్వాదశపణో దణ్డః
02.7.36 నీవీం అవలిఖతో ద్విగుణః
02.7.37 భక్షయతోఽష్టగుణః
02.7.38నాశయతః పఞ్చబన్ధః  ప్రతిదానం  చ
02.7.39మిథ్యావాదే స్తేయదణ్డః
02.7.40 పశ్చాత్ప్రతిజ్ఞాతే  ద్విగుణః, ప్రస్మృత  ఉత్పన్నే చ
02.7.41abఅపరాధం సహేతాల్పం తుష్యేద్ అల్పేఽపి చ ఉదయే ।
02.7.41chdమహా ఉపకారం చాధ్యక్షం ప్రగ్రహేణాభిపూజయేత్   (ఇతి)
Chapt . Recovery of revenue misappropriated by state employees

02.8.01కోశపూర్వాః సర్వారమ్భాః
02.8.02 తస్మాత్ పూర్వం కోశం అవేక్షేత
02.8.03 ప్రచారసమృద్ధిశ్చరిత్రానుగ్రహశ్చోరనిగ్రహో      యుక్తప్రతిషేధః  సస్యసమ్పత్
పణ్యబాహుల్యం ఉపసర్గప్రమోక్షః   పరిహారక్షయో హిరణ్య ఉపాయనం ఇతి కోశవృద్ధిః
02.8.04 ప్రతిబన్ధః   ప్రయోగో  వ్యవహారోఽవస్తారః పరిహాపణం ఉపభోగః పరివర్తనం
అపహారశ్చ ఇతి కోశక్షయః
02.8.05 సిద్ధీనాం  అసాధనం అనవతారణం అప్రవేశనం  వా ప్రతిబన్ధః 
02.8.06 తత్ర దశబన్ధో దణ్డః
02.8.07కోశద్రవ్యాణాం  వృద్ధిప్రయోగాః   ప్రయోగః
02.8.08 పణ్యవ్యవహారో వ్యవహారః
02.8.09 తత్ర ఫలద్విగుణో దణ్డః
02.8.10 సిద్ధం  కాలం అప్రాప్తం   కరోతి అప్రాప్తం   ప్రాప్తం   వా ఇత్యవస్తారః

02.8.11 తత్ర పఞ్చబన్ధో దణ్డః
02.8.12 క్లృప్తమ్  (కౢప్తమ్  )ఆయం పరిహాపయతి వ్యయం వా వివర్ధయతి  ఇతి పరిహాపణమ్
02.8.13 తత్ర హీనచతుర్గుణో  దణ్డః
02.8.14 స్వయం అన్యైర్వా  రాజద్రవ్యాణాం  ఉపభోజనం ఉపభోగః
02.8.15 తత్ర రత్న ఉపభోగే ఘాతః,సార ఉపభోగే మధ్యమః సాహసదణ్డః , ఫల్గుకుప్య
ఉపభోగే తచ్చ తావత్ చ దణ్డః
02.8.16రాజద్రవ్యాణాం  అన్యద్రవ్యేనాదానం  పరివర్తనమ్
02.8.17 తద్ ఉపభోగేన వ్యాఖ్యాతమ్
02.8.18 సిద్ధం  ఆయం న ప్రవేశయతి , నిబద్ధం  వ్యయం న ప్రయచ్ఛతి , ప్రాప్తాం  నీవీం
విప్రతిజానీత  ఇత్యపహారః
02.8.19 తత్ర ద్వాదశగుణో దణ్డః
02.8.20 తేషాం హరణ ఉపాయాశ్చత్వారింశత్
02.8.21aపూర్వం సిద్ధం  పశ్చాద్ అవతారితం,పశ్చాత్ సిద్ధం పూర్వం అవతారితం,సాధ్యం
న సిద్ధం , అసాధ్యం సిద్ధం , సిద్ధం  అసిద్ధం  కృతం, అసిద్ధం  సిద్ధం  కృతం, అల్పసిద్ధం  బహు
కృతం, బహుసిద్ధం  అల్పం కృతం, అన్యత్ సిద్ధం  అన్యత్ కృతం, అన్యతః సిద్ధం  అన్యతః
కృతం,
02.8.21bదేయం న దత్తం,అదేయం దత్తం,కాలే న దత్తం,అకాలే దత్తం,అల్పం దత్తం బహు
కృతం, బహు దత్తం అల్పం కృతం,అన్యద్ దత్తం అన్యత్ కృతం,అన్యతో దత్తం అన్యతః
కృతం,
02.8.21ch ప్రవిష్టం   అప్రవిష్టం   కృతం, అప్రవిష్టం   ప్రవిష్టం   కృతం, కుప్యం అదత్తమూల్యం
ప్రవిష్టం  , దత్తమూల్యం న ప్రవిష్టం 
02.8.21d సఙ్క్షేపో  విక్షేపః కృతః, విక్షేపః సఙ్క్షేపో  వా, మహాఽర్ఘం  అల్పార్ఘేణ  పరివర్తితం,
అల్పార్ఘం  మహాఽర్ఘేణ  వా
02.8.21e సమారోపితోఽర్ఘః , ప్రత్యవరోపితో  వా, సంవత్సరో మాసవిషమః కృతః,మాసో
దివసవిషమో వా, సమాగమవిషమః,ముఖవిషమః,కార్మికవిషమః
02.8.21f నిర్వర్తనవిషమః, పిణ్డవిషమః , వర్ణవిషమః , అర్ఘవిషమః , మానవిషమః,
మాపనవిషమః,భాజనవిషమః - ఇతి హరణ ఉపాయాః
02.8.22 తత్ర ఉపయుక్తనిధాయకనిబన్ధకప్రతిగ్రాహకదాయకదాపకమన్త్రివైయావృత్యకరాన్    
ఏక ఏకశోఽనుయుఞ్జీత
02.8.23మిథ్యావాదే చ ఏషాం యుక్తసమో దణ్డః
02.8.24 ప్రచారే  చావఘోషయేత్ అమునా ప్రకృతేన  ఉపహతాః ప్రజ్ఞాపయన్తు   ఇతి

02.8.25 ప్రజ్ఞాపయతో   యథా ఉపఘాతం దాపయేత్
02.8.26అనేకేషు చాభియోగేష్వపవ్యయమానః సకృద్ ఏవ పర ఉక్తః సర్వం భజేత
02.8.27 వైషమ్యే  సర్వత్రానుయోగం  దద్యాత్
02.8.28మహత్యర్థాపహారే  చాల్పేనాపి సిద్ధః  సర్వం భజేత
02.8.29 కృతప్రతిఘాతావస్థః   సూచకో నిష్పన్నార్థః  షష్ఠం  అంశం లభేత,ద్వాదశం అంశం
భృతకః
02.8.30 ప్రభూతాభియోగాద్  అల్పనిష్పత్తౌ నిష్పన్నస్యాంశం లభేత
02.8.31అనిష్పన్నే శారీరం హైరణ్యం  వా దణ్డం  లభేత, న చానుగ్రాహ్యః
02.8.32ab నిష్పత్తౌ నిక్షిపేద్ వాదం ఆత్మానం వాఽపవాహయేత్ ।
02.8.32chdఅభియుక్త ఉపజాపాత్ తు సూచకో వధం ఆప్నుయాత్ (ఇతి)
Chapt . Inspection of the Rork of officers

02.9.01అమాత్యసమ్పదా ఉపేతాః సర్వాధ్యక్షాః శక్తితః  కర్మసు నియోజ్యాః
02.9.02 కర్మసు చ ఏషాం నిత్యం పరీక్షాం కారయేత్, చిత్తానిత్యత్వాత్ మనుష్యానామ్
02.9.03అశ్వసధర్మాణో హి మనుష్యా నియుక్తాః కర్మసు వికుర్వతే
02.9.04 తస్మాత్ కర్తారం కరణం దేశం కాలం కార్యం ప్రక్షేపం  ఉదయం చ ఏషు విద్యాత్
02.9.05 తే యథాసన్దేశం  అసంహతా అవిగృహీతాః కర్మాణి కుర్యుః
02.9.06 సంహతా భక్షయేయుః, విగృహీతా వినాశయేయుః
02.9.07 న చానివేద్య భర్తుః కఞ్చిద్ ఆరమ్భం కుర్యుః,అన్యత్రాపత్ప్రతీకారేభ్యః
02.9.08 ప్రమాదస్థానేషు   చ ఏషాం అత్యయం స్థాపయేద్  దివసవేతనవ్యయద్విగుణమ్
02.9.09యశ్చ ఏషాం యథాఽఽదిష్టం  అర్థం  సవిశేషం వా కరోతి స స్థానమానౌ  లభేత
02.9.10అల్పాయతిశ్చేత్ మహావ్యయో భక్షయతి
02.9.11 విపర్యయే యథాఽఽయతివ్యయశ్చ న భక్షయతి ఇత్యాచార్యాః
02.9.12అపసర్పేణ ఏవ ఉపలభ్యేత ఇతి కౌటిల్యః
02.9.13యః సముదయం పరిహాపయతి స రాజార్థం  భక్షయతి
02.9.14 స చేద్ అజ్ఞానాదిభిః  పరిహాపయతి తద్ ఏనం యథాగుణం దాపయేత్
02.9.15యః సముదయం ద్విగుణం ఉద్భావయతి స జనపదం భక్షయతి
02.9.16 స చేద్ రాజార్థం  ఉపనయత్యల్పాపరాధే వారయితవ్యః,మహతియథాఽపరాధం
దణ్డయితవ్యః
02.9.17యః సముదయం వ్యయం ఉపనయతి స పురుషకర్మాణి భక్షయతి
02.9.18 స కర్మదివసద్రవ్యమూల్యపురుషవేతనాపహారేషు  యథాఽపరాధం దణ్డయితవ్యః

02.9.19 తస్మాద్ అస్య యో యస్మిన్న్ అధికరణే శాసనస్థః  స తస్య కర్మణో
యాథాతథ్యం ఆయవ్యయౌ చ వ్యాససమాసాభ్యాం ఆచక్షీత
02.9.20మూలహరతాదాత్వికకదర్యాంశ్చ ప్రతిషేధయేత్
02.9.21యః పితృపైతామహం  అర్థం  అన్యాయేన భక్షయతి సమూలహరః
02.9.22యోయద్యద్ ఉత్పద్యతే తత్ తద్ భక్షయతి స తాదాత్వికః
02.9.23యోభృత్యాత్మపీడాభ్యాం ఉపచినోత్యర్థం  స కదర్యః
02.9.24 స పక్షవాంశ్చేద్ అనాదేయః, విపర్యయే పర్యాదాతవ్యః
02.9.25యో మహత్యర్థసముదయే  స్థితః  కదర్యః సమ్నిధత్తేఽవనిధత్తేఽవస్రావయతి  వా
- సమ్నిధత్తే స్వవేశ్మని, అవనిధత్తే పౌరజానపదేషు, అవస్రావయతి  పరవిషయే - తస్య సత్త్రీ
మన్త్రిమిత్రభృత్యబన్ధుపక్షం    ఆగతిం గతిం చ ద్రవ్యాణాం  ఉపలభేత
02.9.26యశ్చాస్య పరవిషయే సఞ్చారం కుర్యాత్ తం అనుప్రవిశ్య  మన్త్రం  విద్యాత్
02.9.27సువిదితే శత్రుశాసనాపదేశేన  ఏనం ఘాతయేత్
02.9.28 తస్మాద్ అస్యాధ్యక్షాః సఙ్ఖ్యాయకలేఖకరూపదర్శకనీవీగ్రాహక   ఉత్తరాధ్యక్షసఖాః
కర్మణి కుర్యుః
02.9.29 ఉత్తరాధ్యక్షా హస్తిఽశ్వరథారోహాః
02.9.30 తేషాం అన్తేవాసినః శిల్పశౌచయుక్తాః సఙ్ఖ్యాయకాదీనాం  అపసర్పాః
02.9.31 బహుముఖ్యం అనిత్యం చాధికరణం స్థాపయేత్
02.9.32abయథా హ్యనాస్వాదయితుం న శక్యం జిహ్వాతలస్థం  మధు౭ వా విషం వా ।
02.9.32chdఅర్థః  తథా హ్యర్థచరేణ  రాజ్ఞః  స్వల్పోఽప్యనాస్వాదయితుం న శక్యః
02.9.33abమత్స్యా యథాఽన్తః సలిలే చరన్తో జ్ఞాతుం  న శక్యాః సలిలం పిబన్తః ।
02.9.33chdయుక్తాః తథా కార్యవిధౌ నియుక్తా జ్ఞాతుం  న శక్యా ధనం ఆదదానాః
02.9.34abఅపి శక్యా గతిర్జ్ఞాతుం  పతతాం ఖే పతత్రిణామ్  ।
02.9.34chd న తు ప్రచ్ఛన్నభావానాం  యుక్తానాం చరతాం గతిః
02.9.35abఆస్రావయేచ్చ  ఉపచితాన్ విపర్యస్యేచ్చ కర్మసు ।
02.9.35chdయథా న భక్షయన్త్యర్థం  భక్షితం నిర్వమన్తి వా
02.9.36ab న భక్షయన్తి యే త్వర్థాన్న్యాయతో  వర్ధయన్తి  చ ।
02.9.36chd నిత్యాధికారాః కార్యాః తే రాజ్ఞః  ప్రియహితే  రతాః (ఇతి)
Chapt . On edicts

02.10.01శాసనే శాసనం ఇత్యాచక్షతే
02.10.02శాసనప్రధానా  హి రాజానః, తన్మూలత్వాత్ సన్ధివిగ్రహయోః 

02.10.03 తస్మాద్ అమాత్యసమ్పదా ఉపేతః సర్వసమయవిద్ ఆశుగ్రన్థశ్చారుఽక్షరో 
లేఖనవాచనసమర్థో లేఖకః స్యాత్
02.10.04 సోఽవ్యగ్రమనా  రాజ్ఞః  సన్దేశం  శ్రుత్వా  నిశ్చితార్థం  లేఖం విదధ్యాత్
దేశాఇశ్వర్యవంశనామధేయ ఉపచారం ఈశ్వరస్య,దేశనామధేయ ఉపచారం అనీశ్వరస్య
02.10.05abజాతిం కులం స్థానవయఃశ్రుతాని   కర్మ।ఋద్ధిశీలాన్యథ  దేశకాలౌ ।
02.10.05chdయౌనానుబన్ధం  చ సమీక్ష్య కార్యే లేఖం విదధ్యాత్ పురుషానురూపమ్
02.10.06 అర్థక్రమః   సమ్బన్ధః  పరిపూర్ణతా  మాధుర్యం ఔదార్యం స్పష్టత్వం  ఇతి
లేఖసమ్పత్
02.10.07 తత్ర యథావద్ అనుపూర్వక్రియా  ప్రధానస్యార్థస్య   పూర్వం అభినివేశ
ఇత్యర్థక్రమః 
02.10.08 ప్రస్తుతస్యార్థస్యానుపరోధాద్   ఉత్తరస్య విధానం ఆసమాప్తేరితి సమ్బన్ధః
02.10.09 అర్థపదాక్షరాణాం  అన్యూనాతిరిక్తతా హేతు।ఉదాహరణదృష్టాన్తైరర్థ 
ఉపవర్ణనాఽశ్రాన్తపదతా    ఇతి పరిపూర్ణతా
02.10.10సుఖ ఉపనీతచారుఽర్థశబ్దాభిధానం   మాధుర్యమ్
02.10.11అగ్రామ్యశబ్దాభిధానం   ఔదార్యమ్
02.10.12 ప్రతీతశబ్దప్రయోగః    స్పష్టత్వం  ఇతి
02.10.13అకారాదయో వర్ణాః  త్రిషష్టిః 
02.10.14 వర్ణసఙ్ఘాతః   పదమ్
02.10.15 తచ్చతుర్విధం నామాఖ్యాత ఉపసర్గనిపాతాశ్చ  ఇతి
02.10.16 తత్ర నామ సత్త్వాభిధాయి
02.10.17అవిశిష్టలిఙ్గం   ఆఖ్యాతం క్రియావాచి
02.10.18 క్రియావిశేషకాః  ప్రాదయ  ఉపసర్గాః
02.10.19అవ్యయాశ్చాదయో నిపాతాః
02.10.20 పదసమూహో వాక్యం అర్థపరిసమాప్తౌ
02.10.21 ఏకపదావరః త్రిపదపరః  పరపదార్థానుపరోధేన  వర్గః  కార్యః
02.10.22 లేఖపరిసంహరణార్థ ఇతిశబ్దో వాచికం అస్య ఇతి చ
02.10.23ab నిన్దా ప్రశంసా  పృచ్ఛా చ తథాఽఽఖ్యానం అథార్థనా  ।
02.10.23chd ప్రత్యాఖ్యానం  ఉపాలమ్భః ప్రతిషేధోఽథ  చోదనా
02.10.24abసాన్త్వం అభ్యుపపత్తిశ్చ భర్త్సనానునయౌ తథా ।
02.10.24chd ఏతేష్వర్థాః  ప్రవర్తన్తే    త్రయోదశసు  లేఖజాః
02.10.25 తత్రాభిజనశరీరకర్మణాం  దోషవచనం నిన్దా

02.10.26గుణవచనం ఏతేషాం ఏవ ప్రశంసా
02.10.27 కథం ఏతద్ ఇతి పృచ్ఛా
02.10.28 ఏవమ్ ఇత్యాఖ్యానమ్
02.10.29 దేహి ఇత్యర్థనా
02.10.30 న ప్రయచ్ఛామి  ఇతి ప్రత్యాఖ్యానమ్
02.10.31అననురూపం భవతః ఇత్యుపాలమ్భః
02.10.32మా కార్షీః  ఇతి ప్రతిషేధః
02.10.33 ఇదం క్రియతామ్  ఇతి చోదనా
02.10.34యోఽహం స భవాన్,యన్ మమ ద్రవ్యం  తద్ భవతః ఇత్యుపగ్రహః  సాన్త్వమ్
02.10.35 వ్యసనసాహాయ్యం అభ్యుపపత్తిః
02.10.36 సదోషం ఆయతిప్రదర్శనం  అభిభర్త్సనమ్
02.10.37అనునయః త్రివిధోఽర్థకృతావతిక్రమే    పురుషాదివ్యసనే చ ఇతి
02.10.38ab ప్రజ్ఞాపనాజ్ఞాపరిదానలేఖాః    తథా పరీహారనిసృష్టిలేఖౌ  ।
02.10.38chdప్రావృత్తికశ్చ  ప్రతిలేఖ  ఏవ సర్వత్రగశ్చ  ఇతి హి శాసనాని
02.10.39abఅనేన విజ్ఞాపితం  ఏవం ఆహ తద్ దీయతాం చేద్ యది తత్త్వం అస్తి ।
02.10.39chdరాజ్ఞః  సమీపే వరకారం ఆహ ప్రజ్ఞాపనా   ఏషా వివిధా ఉపదిష్టా
02.10.40ab భర్తురాజ్ఞా భవేద్ యత్ర నిగ్రహానుగ్రహౌ   ప్రతి  ।
02.10.40chd విశేషేణ తు భృత్యేషు తద్।ఆజ్ఞాలేఖలక్షణమ్
02.10.41abయథాఽర్హగుణసమ్యుక్తా  పూజా యత్ర ఉపలక్ష్యతే ।
02.10.41chdఅప్యాధౌ పరిదానే వా భవతః తావుపగ్రహౌ
02.10.42abజాతేర్విశేషేషు పరేషు చైవ  గ్రామేషు  దేశేషు చ తేషు తేషు ।
02.10.42chdఅనుగ్రహో యో నృప్తేర్నిదేశాత్ తజ్జ్ఞః  పరీహార ఇతి వ్యవస్యేత్
02.10.43ab నిసృష్టిస్థాఽఽపనా   కార్యకరణే వచనే తథా ।
02.10.43chd ఏష వాచికలేఖః స్యాద్ భవేన్నైసృష్టికోఽపి   వా
02.10.44ab వివిధాం దైవసమ్యుక్తాం  తత్త్వజాం చైవ  మానుషీమ్ ।
02.10.44chd ద్వివిధాం తాం వ్యవస్యన్తి  ప్రవృత్తిం   శాసనం ప్రతి
02.10.45ab దృష్ట్వా  లేఖం యథాతత్త్వం తతః ప్రత్యనుభాష్య  చ ।
02.10.45chd ప్రతిలేఖో  భవేత్ కార్యో యథా రాజవచః తథా
02.10.46abయత్ర ఈశ్వరాంశ్చాధికృతాంశ్చ రాజా రక్షా ఉపకారౌ పథికార్థం  ఆహ ।
02.10.46chd సర్వత్రగో  నామ భవేత్ స మార్గే దేశే చ సర్వత్ర చ వేదితవ్యః
02.10.47 ఉపాయాః సామ ఉపప్రదానభేదదణ్డాః 

02.10.48 తత్ర సామ పఞ్చవిధం - గుణసఙ్కీర్తనం, సమ్బన్ధ ఉపాఖ్యానం, పరస్పర
ఉపకారసన్దర్శనం ,ఆయతిప్రదర్శనం ,ఆత్మ ఉపనిధానం ఇతి
02.10.49 తత్రాభిజనశరీరకర్మప్రకృతిశ్రుతద్రవ్యాదీనాం     గుణగ్రహణం  ప్రశంసా
స్తుతిర్గుణసఙ్కీర్తనమ్
02.10.50జ్ఞాతియౌనమౌఖస్రౌవకులహృదయమిత్రసఙ్కీర్తనం    సమ్బన్ధ ఉపాఖ్యానమ్
02.10.51 స్వపక్షపరపక్షయోరన్యోన్య ఉపకారసఙ్కీర్తనం పరస్పర ఉపకారసన్దర్శనమ్
02.10.52అస్మిన్న్ ఏవం కృత ఇదం ఆవయోర్భవతి ఇత్యాశాజననం ఆయతిప్రదర్శనమ్
02.10.53 యోఽహం స భవాన్, యన్ మమ ద్రవ్యం  తద్ భవతా స్వకృత్యేషు
ప్రయోజ్యతామ్  ఇత్యాత్మ ఉపనిధానమ్ । ఇతి
02.10.54 ఉపప్రదానం  అర్థ ఉపకారః
02.10.55 శఙ్కాజననం నిర్భర్త్సనం చ భేదః
02.10.56 వధః పరిక్లేశోఽర్థహరణం   దణ్డః  । ఇతి
02.10.57అకాన్తిర్వ్యాఘాతః పునర్।ఉక్తం అపశబ్దః  సమ్ప్లవ  ఇతి లేఖదోషః
02.10.58 తత్ర కాలపత్త్రకం  అచారువిషం అవిరాగాక్షరత్వం అకాన్తిః
02.10.59పూర్వేణ పశ్చిమస్యానుపపత్తిర్వ్యాఘాతః
02.10.60 ఉక్తస్యావిశేషేణ ద్వితీయం ఉచ్చారణం పునర్।ఉక్తమ్
02.10.61 లిఙ్గవచనకాలకారకాణాం  అన్యథాప్రయోగోఽపశబ్దః 
02.10.62అవర్గే వర్గకరణం  చావర్గక్రియా   గుణవిపర్యాసః సమ్ప్లవః  । ఇతి
02.10.63ab సర్వశాస్త్రాణ్యనుక్రమ్య   ప్రయోగం  ఉపలభ్య చ ।
02.10.63chdకౌటిల్యేన నర ఇన్ద్రార్థే  శాసనస్య విధిః కృతః (ఇతి)
Chapt . Examination of the precious articles to be received into the treasury

02.11.01కోశాధ్యక్షః కోశప్రవేశ్యం  రత్నం సారం ఫల్గుం  కుప్యం వా తజ్జాతకరణాధిష్ఠితః 
ప్రతిగృహ్ణీయాత్ 
02.11.02 తామ్రపర్ణికం   పాణ్డ్యకవాటకం  పాశిక్యం కౌలేయం చౌర్ణేయం  మాహేన్ద్రం
కార్దమికం  స్రౌతసీయం  హ్రాదీయం  హైమవతం  చ మౌక్తికమ్
02.11.03శుక్తిః శఙ్ఖః  ప్రకీర్ణకం   చ యోనయః
02.11.04 మసూరకం త్రిపుటకం  కూర్మకం అర్ధచన్ద్రకం   కఞ్చుకితం యమకం కర్తకం
ఖరకం సిక్తకం  కామణ్డలుకం  శ్యావం నీలం దుర్విద్ధం  చాప్రశస్తమ్ 
02.11.05స్థూలం  వృత్తం నిస్తలం  భ్రాజిష్ణు  శ్వేతం గురు స్నిగ్ధం  దేశవిద్ధం  చ ప్రశస్తమ్ 
02.11.06 శీర్షకం  ఉపశీర్షకం  ప్రకాణ్డకం   అవఘాటకం తరలప్రతిబద్ధం   చ ఇతి యష్టిప్రభేదాః 
02.11.07యష్టీనాం  అష్టసహస్రం   ఇన్ద్రచ్ఛన్దః 

02.11.08 తతోఽర్ధం  విజయచ్ఛన్దః
02.11.09 చతుష్షష్టిరర్ధహారః  
02.11.10 చతుష్పఞ్చాశద్ రశ్మికలాపః
02.11.11ద్వాత్రింశద్  గుచ్ఛః
02.11.12 సప్తవింశతిర్నక్షత్రమాలా
02.11.13 చతుర్వింశతిరర్ధగుచ్ఛః
02.11.14 వింశతిర్మాణవకః
02.11.15 తతోఽర్ధం  అర్ధమాణవకః
02.11.16 ఏత ఏవ మణిమధ్యాః తన్మాణవకా భవన్తి
02.11.17 ఏకశీర్షకః  శుద్ధో హారః
02.11.18 తద్వత్శేషాః
02.11.19మణిమధ్యోఽర్ధమాణవకః
02.11.20 త్రిఫలకః  ఫలకహారః, పఞ్చఫలకో వా
02.11.21సూత్రం  ఏకావలీ శుద్ధా
02.11.22సా ఏవ మణిమధ్యా యష్టిః
02.11.23హేమమణిచిత్రా రత్నావలీ
02.11.24హేమమణిముక్తాఽన్తరోఽపవర్తకః
02.11.25సువర్ణసూత్రాన్తరం    సోపానకమ్
02.11.26మణిమధ్యం వా మణిసోపానకమ్
02.11.27 తేన శిరోహస్తపాదకటీకలాపజాలకవికల్పా వ్యాఖ్యాతాః
02.11.28మణిః కౌటోమాలేయకః పారసముద్రకశ్చ
02.11.29సౌగన్ధికః  పద్మరాగోఽనవద్యరాగః పారిజాతపుష్పకో బాలసూర్యకః
02.11.30 వైడూర్యం  ఉత్పలవర్ణః  శిరీషపుష్పక ఉదకవర్ణో వంశరాగః శుకపత్త్రవర్ణః 
పుష్యరాగో గోమూత్రకో  గోమేదకః
02.11.31 ఇన్ద్రనీలో  నీలావలీయః కలాయపుష్పకో మహానీలో జమ్బ్వ్।ఆభో జీమూతప్రభో
నన్దకః  స్రవన్మధ్యః
02.11.32శుద్ధస్ఫటికో మూలాటవర్ణః  శీతవృష్టిః  సూర్యకాన్తశ్చ । ఇతి మణయః
02.11.33 షడ్ఽశ్రశ్చతుర్ఽశ్రో  వృత్తో వా తీవ్రరాగః  సంస్థానవాన్  అఛః స్నిగ్ధో
గురురర్చిష్మాన్ అన్తర్గతప్రభః   ప్రభాఽనులేపీ  చ ఇతి మణిగుణాః
02.11.34మన్దరాగప్రభః   స-శర్కరః పుష్పచ్ఛిద్రః  ఖణ్డో దుర్విద్ధో లేఖాకీర్ణ ఇతి దోషాః

02.11.35 విమలకః సస్యకోఽఞ్జనమూలకః  పిత్తకః సులభకో లోహితాక్షో మృగాశ్మకో
జ్యోతీరసకో మాలేయకోఽహిచ్ఛత్రకః  కూర్పః ప్రతికూర్పః  సుగన్ధికూర్పః  క్షీరవకః
శ్శుక్తిచూర్ణకః   శిలాప్రవాలకః  పులకః శుక్లపులక  ఇత్యన్తరజాతయః
02.11.36 శేషాః కాచమణయః
02.11.37 సభారాష్ట్రకం  తజ్జమారాష్ట్రకం   కాస్తీరరాష్ట్రకం  శ్రీకటనకం  మణిమన్తకం
ఇన్ద్రవానకం  చ వజ్రమ్
02.11.38 ఖనిః స్రోతః  ప్రకీర్ణకం   చ యోనయః
02.11.39 మార్జారాక్షకం  శిరీషపుష్పకం గోమూత్రకం  గోమేదకం శుద్ధస్ఫటికం
మూలాటీవర్ణం  మణివర్ణానాం  అన్యతమవర్ణం  ఇతి వజ్రవర్ణాః 
02.11.40 స్థూలం  గురు ప్రహారసహం  సమకోటికం భాజనలేఖి తర్కుభ్రామి  భ్రాజిష్ణు  చ
ప్రశస్తమ్ 
02.11.41 నష్టకోణం  నిరాశ్రి పార్శ్వాపవృత్తం చాప్రశస్తమ్ 
02.11.42 ప్రవాలకం  ఆలకన్దకం  వైవర్ణికం   చ, రక్తం పద్మరాగం చ కరటగర్భిణికావర్జం  ఇతి
02.11.43 చన్దనం  సాతనం రక్తం భూమిగన్ధి
02.11.44గోశీర్షకం  కాలతామ్రం  మత్స్యగన్ధి
02.11.45హరిచన్దనం  శుకపత్త్రవర్ణం   ఆమ్రగన్ధి  ,తార్ణసం  చ
02.11.46గ్రామేరుకం  రక్తం రక్తకాలం  వా బస్తమూత్రగన్ధి
02.11.47 దైవసభేయం  రక్తం పద్మగన్ధి ,జాపకం చ
02.11.48జోఙ్గకం  రక్తం  రక్తకాలం  వా స్నిగ్ధం ,తౌరూపం చ
02.11.49మాలేయకం పాణ్డురక్తమ్ 
02.11.50కుచన్దనం  రూక్షం అగురుకాలం రక్తం రక్తకాలం  వా
02.11.51కాలపర్వతకం రక్తకాలం అనవద్యవర్ణం  వా
02.11.52కోశాగారపర్వతకం కాలం కాలచిత్రం  వా
02.11.53 శీత ఉదకీయం పద్మాభం కాలస్నిగ్ధం  వా
02.11.54నాగపర్వతకం రూక్షం శైవలవర్ణం   వా
02.11.55శాకలం కపిలమ్ । ఇతి
02.11.56 లఘు స్నిగ్ధం  అశ్యానం సర్పిఃస్నేహలేపి గన్ధసుఖం  త్వగ్ఽనుసార్యనుల్బణం
అవిరాగ్యుష్ణసహం  దాహగ్రాహి  సుఖస్పర్శనం ఇతి చన్దనగుణాః
02.11.57అగురు జోఙ్గకం  కాలం కాలచిత్రం  మణ్డలచిత్రం   వా
02.11.58శ్యామం దోఙ్గకమ్
02.11.59పారసముద్రకం  చిత్రరూపం  ఉశీరగన్ధి నవమాలికాగన్ధి వా । ఇతి

02.11.60 గురు స్నిగ్ధం  పేశలగన్ధి నిర్హార్యగ్నిసహం  అసమ్ప్లుతధూమం  విమర్దసహం
ఇత్యగురుగుణాః
02.11.61 తైలపర్ణికం   అశోకగ్రామికం  మాంసవర్ణం  పద్మగన్ధి
02.11.62జోఙ్గకం  రక్తపీతకం  ఉత్పలగన్ధి గోమూత్రగన్ధి  వా
02.11.63గ్రామేరుకం  స్నిగ్ధం  గోమూత్రగన్ధి
02.11.64సౌవర్ణకుడ్యకం  రక్తపీతం మాతులుఙ్గగన్ధి
02.11.65పూర్ణకద్వీపకం  పద్మగన్ధి నవనీతగన్ధి వా
02.11.66 భద్రశ్రియం   పారలౌహిత్యకం జాతీవర్ణమ్
02.11.67ఆన్తరవత్యం ఉశీరవర్ణమ్
02.11.68 ఉభయం కుష్ఠగన్ధి  చ । ఇతి
02.11.69కాలేయకః స్వర్ణభూమిజః  స్నిగ్ధపీతకః
02.11.70ఔత్తరపర్వతకో రక్తపీతకః ఇతి సారాః ।
02.11.71 పిణ్డక్వాథధూమసహం  అవిరాగియోగానువిధాయి చ
02.11.72 చన్దనాగురువచ్చ  తేషాం గుణాః
02.11.73కాన్తనావకం ప్రైయకం  చ ఉత్తరపర్వతకం చర్మ
02.11.74కాన్తనావకం మయూరగ్రీవాభమ్
02.11.75 ప్రైయకం  నీలపీతశ్వేతలేఖాబిన్దుచిత్రమ్ 
02.11.76 తద్।ఉభయం అష్టాఙ్గులాయామమ్ 
02.11.77 బిసీ మహాబిసీ చ ద్వాదశగ్రామీయే
02.11.78అవ్యక్తరూపా  దుహిలితికా చిత్రా వా బిసీ
02.11.79 పరుషా శ్వేతప్రాయా  మహాబిసీ
02.11.80ద్వాదశాఙ్గులాయామం  ఉభయమ్
02.11.81శ్యామికా కాలికా కదలీ చన్ద్ర  ఉత్తరా శాకులా చారోహజాః
02.11.82 కపిలా బిన్దుచిత్రా  వా శ్యామికా
02.11.83కాలికా కపిలా కపోతవర్ణా వా
02.11.84 తద్ ఉభయం అష్టాఙ్గులాయామమ్ 
02.11.85 పరుషా కదలీ హస్తాయతా
02.11.86సా ఏవ చన్ద్రచిత్రా  చన్ద్ర  ఉత్తరా
02.11.87 కదలీత్రిభాగా  శాకులా కోఠమణ్డలచిత్రా  కృతకర్ణికాఽజినచిత్రా  వా । ఇతి
02.11.88సామూరం చీనసీ సామూలీ చ బాహ్లవేయాః
02.11.89 షట్త్రింశద్ఽఙ్గులం   అఞ్జనవర్ణం   సామూరమ్

02.11.90 చీనసీ రక్తకాలీ పాణ్డుకాలీ  వా
02.11.91సామూలీ గోధూమవర్ణా । ఇతి
02.11.92సాన్తినా నలతూలా వృత్తపృచ్ఛా చౌద్రాః
02.11.93సాతినా కృష్ణా
02.11.94 నలతూలా నలతూలవర్ణా
02.11.95 కపిలా వృత్తపుచ్ఛా చ ఇతి చర్మజాతయః ।
02.11.96 చర్మణాం మృదు స్నిగ్ధం  బహులరోమ చ శ్రేష్ఠమ్ 
02.11.97 శుద్ధం  శుద్ధరక్తం   పక్షరక్తం చావికం, ఖచితం వానచిత్రం  ఖణ్డసఙ్ఘాత్యం 
తన్తువిచ్ఛిన్నం చ
02.11.98 కమ్బలః కౌచపకః కులమితికా సౌమితికా తురగాస్తరణం వర్ణకం  తలిచ్ఛకం
వారవాణః పరిస్తోమః సమన్తభద్రకం  చావికమ్
02.11.99 పిచ్ఛిలం ఆర్ద్రం  ఇవ చ సూక్ష్మం మృదు చ శ్రేష్ఠమ్ 
02.11.100అష్టప్రోతిసఙ్ఘాత్యా    కృష్ణా భిఙ్గిసీ  వర్షవారణం  అపసారక ఇతి నైపాలకమ్
02.11.101 సమ్పుటికా చతుర్ఽశ్రికా  లమ్బరా కటవానకం ప్రావరకః  సత్తలికా ఇతి
మృగరోమ
02.11.102వాఙ్గకం  శ్వేతం స్నిగ్ధం  దుకూలమ్
02.11.103పౌణ్డ్రకం  శ్యామం మణిస్నిగ్ధమ్
02.11.104 సౌవర్ణకుడ్యకం  సూర్యవర్ణం  మణిస్నిగ్ధ ఉదకవానం చతుర్ఽశ్రవానం
వ్యామిశ్రవానం  చ
02.11.105 ఏతేషాం ఏకాంశుకం అధ్యర్ధద్విత్రిచతుర్ఽంశుకం   ఇతి
02.11.106 తేన కాశికం పౌణ్డ్రకం  చ క్షౌమం వ్యాఖ్యాతమ్
02.11.107మాగధికా పౌణ్డ్రికా  సౌవర్ణకుడ్యకా  చ పత్త్ర ఊర్ణా
02.11.108నాగవృక్షో లికుచో బకులో వటశ్చయోనయః
02.11.109 పీతికా నాగవృక్షికా
02.11.110గోధూమవర్ణా లైకుచీ
02.11.111 శ్వేతా బాకులీ
02.11.112 శేషా నవనీతవర్ణా
02.11.113తాసాం సౌవర్ణకుడ్యకా  శ్రేష్ఠా
02.11.114 తయా కౌశేయం చీనపట్టాశ్చ  చీనభూమిజా వ్యాఖ్యాతాః
02.11.115 మాధురం ఆపరాన్తకం కాలిఙ్గం  కాశికం వాఙ్గకం  వాత్సకం మాహిషకం చ
కార్పాసికం శ్రేష్ఠమ్   । ఇతి
02.11.116అతః పరేషాం రత్నానాం ప్రమాణం  మూల్యలక్షణమ్ ।

02.11.117జాతిం రూపం చ జానీయాన్నిధానం నవకర్మ చ
02.11.118పురాణప్రతిసంస్కారం  కర్మ గుహ్యం ఉపస్కరాన్ ।
02.11.119 దేశకాలపరీభోగం హింస్రాణాం  చ ప్రతిక్రియామ్   (ఇతి)
Chapt . Starting ore mines and factories

02.12.01 ఆకరాధ్యక్షః శుల్బధాతుశాస్త్రరసపాకమణిరాగజ్ఞః   తజ్జ్ఞసఖో  వా తజ్జాతకర్మకర
ఉపకరణసమ్పన్నః కిట్టమూషాఙ్గారభస్మలిఙ్గం    వాఽఽకరం భూతపూర్వం
అభుతపూర్వం వా భూమిప్రస్తరరసధాతుం   అత్యర్థవర్ణగౌరవం   ఉగ్రగన్ధరసం   పరీక్షేత
02.12.02 పర్వతానాం అభిజ్ఞాత  ఉద్దేశానాం  బిలగుహ ఉపత్యకాలయనగూఢఖాతేష్వన్తః
ప్రస్యన్దినో   జమ్బూచూతతాలఫలపక్వహరిద్రాభేదగుడ (గూడ?)హరితాలమనఃశిలాక్షౌద్రహిఙ్గులుకపుణ్డరీకశుకమయూరపత్త్రవర్ణాః    
సవర్ణ ఉదకోషధిపర్యన్తాశ్చిక్కణా విశదా భారికాశ్చ రసాః కాఞ్చనికాః
02.12.03 అప్సు నిష్ఠ్యూతాః  తైలవద్విసర్పిణః  షఙ్కమలగ్రాహిణశ్చ  తామ్రరూప్యయోః
శతాద్ ఉపరి వేద్ధారః
02.12.04 తత్ప్రతిరూపకం ఉగ్రగన్ధరసం   శిలాజతు విద్యాత్
02.12.05 పీతకాస్తామ్రకాః  తామ్రపీతకా  వా భూమిప్రస్తరధాతవో   భిన్నా నీలరాజీవన్తో
ముద్గమాషకృసరవర్ణా  వా దధిబిన్దుపిణ్డచిత్రా   హరిద్రాహరీతకీపద్మపత్త్రశైవలయకృత్ప్లీహానవద్యవర్ణా   
భిన్నాశ్చుఞ్చువాలుకాలేఖాబిన్దుస్వస్తికవన్తః    సుగులికా అర్చిష్మన్తః తాప్యమానా న
భిద్యన్తే బహుఫేనధూమాశ్చ సువర్ణధాతవః  ప్రతీవాపార్థాః   తామ్రరూప్యవేధనాః
02.12.06 శఙ్ఖకర్పూరస్ఫటికనవనీతకపోతపారావతవిమలకమయూరగ్రీవావర్ణాః  
సస్యకగోమేదకగుడమత్స్యణ్డికావర్ణాః   కోవిదారపద్మపాటలీకలాయక్షౌమాతసీపుష్పవర్ణాః
స-సీసాః సాఞ్జనా  విస్రా భిన్నాః శ్వేతాభాః కృష్ణాః  కృష్ణాభాః  శ్వేతాః సర్వే వా
లేఖాబిన్దుచిత్రా  మృదవో ధ్మాయమానా న స్ఫుటన్తి బహుఫేనధూమాశ్చ రూప్యధాతవః
02.12.07 సర్వధాతూనాం గౌరవవృద్ధౌ సత్త్వవృద్ధిః 
02.12.08తేషాం అశుద్ధా మూఢగర్భావా తీక్ష్ణమూత్రక్షరభావితా  రాజవృక్షవటపీలుగోపిత్తరోచనామహిషఖరకరభమూత్రలేణ్డపిణ్డబద్ధాః   
తత్ప్రతీవాపాః తద్ఽవలేపా వా విశుద్ధాః  స్రవన్తి 
02.12.09 యవమాషతిలపలాశపీలుక్షారైర్గోక్షీరాజక్షీరైర్వా    కదలీవజ్రకన్దప్రతీవపో  
మార్దవకరః
02.12.10abమధుమధుకం అజాపయః స-తైలం  ఘృతగుడకిణ్వయుతం స-కన్దలీకమ్  ।
02.12.10chdయద్ అపి శతసహస్రధా  విభిన్నం భవతి మృదు త్రిభిరేవ  తన్నిషేకైః
02.12.11గోదన్తశ‍ృఙ్గప్రతీవాపో   మృదుస్తమ్భనః
02.12.12భారికః స్నిగ్ధో మృదుశ్చ ప్రస్తరధాతుర్భూమిభాగో   వా పిఙ్గలో  హరితః పాటలో
లోహితో వా తామ్రధాతుః

02.12.13కాకమోచకః కపోతరోచనావర్ణః  శ్వేతరాజినద్ధో వా విస్రః  సీసధాతుః
02.12.14ఊషరకర్బురః పక్వలోష్ఠవర్ణో  వా త్రపుధాతుః
02.12.15 ఖరుమ్బః పాణ్డురోహితః  సిన్దువారపుష్పవర్ణో  వా తీక్ష్ణధాతుః
02.12.16కాకాణ్డభుజపత్త్రవర్ణో   వా వైకృన్తకధాతుః 
02.12.17అచ్ఛః స్నిగ్ధః  స-ప్రభో  ఘోషవాన్ శీతః తీవ్రః  తనురాగశ్చ మణిధాతుః
02.12.18ధాతుసముత్థం  తజ్జాతకర్మాన్తేషు  ప్రయోజయేత్
02.12.19 కృతభాణ్డవ్యవహారం  ఏకముఖం, అత్యయం చాన్యత్ర కర్తృక్రేతృవిక్రేతౄణాం  
స్థాపయేత్
02.12.20ఆకరికం అపహరన్తం అష్టగుణం  దాపయేద్ అన్యత్ర రత్నేభ్యః
02.12.21 స్తేనం అనిసృష్ట ఉపజీవినం చ బద్ధం  కర్మ కారయేత్, దణ్డ ఉపకారిణం చ
02.12.22 వ్యయక్రియాభారికం  ఆకరం భాగేన ప్రక్రయేణ   వా దద్యాత్,లాఘవికం ఆత్మనా
కారయేత్
02.12.23 లోహాధ్యక్షః తామ్రసీసత్రపువైకృన్తకారకూటవృత్తకంసతాలలోహకర్మాన్తాన్   
కారయేత్,లోహభాణ్డవ్యవహారం  చ
02.12.24 లక్షణాధ్యక్షశ్చతుర్భాగతామ్రం  రూప్యరూపం తీక్ష్ణత్రపుసీసాఞ్జనానాం  
అన్యతమమాషబీజయుక్తం కారయేత్ -పణం అర్ధపణం  పాదం,అష్టభాగం  ఇతి,పాదాజీవం
తామ్రరూపం  -మాషకం అర్ధమాషకం  కాకణీం అర్ధకాకణీం  ఇతి
02.12.25రూపదర్శకః పణయాత్రాం  వ్యావహారికీం కోశప్రవేశ్యాం  చ స్థాపయేత్
02.12.26రూపికం అష్టకం  శతం, పఞ్చకం శతం వ్యాజీం,పారీక్షికం అష్టభాగికం , శతం,
పఞ్చవింశతిపణం అత్యయం చ అన్యత్రకర్తృక్రేతృవిక్రేతృపరీక్షితృభ్యః   
02.12.27ఖన్య్ఽధ్యక్షః శఙ్ఖవజ్రమణిముక్తాప్రవాలక్షారకర్మాన్తాన్    కారయేత్,పణనవ్యవహారం
చ
02.12.28 లవణాధ్యక్షః పాకముక్తం లవణభాగం ప్రక్రయం   చ యథాకాలం సఙ్గృహ్ణీయాద్  ,
విక్రయాచ్చ మూల్యం రూపం వ్యాజీం చ
02.12.29ఆగన్తులవణం షడ్భాగం దద్యాత్
02.12.30 దత్తభాగవిభాగస్య విక్రయః , పఞ్చకం శతం వ్యాజీం రూపం రూపికం చ
02.12.31 క్రేతా  శుల్కం రాజపణ్యచ్ఛేదానురూపం చ వైధరణం  దద్యాత్, అన్యత్ర క్రేతా
షట్ఛతం అత్యయం చ
02.12.32 విలవణం ఉత్తమం దణ్డం  దద్యాద్,అనిషృష్ట ఉపజీవీ చాన్యత్ర వానప్రస్థేభ్యః 
02.12.33శ్రోత్రియాః   తపస్వినో విష్టయశ్చ  భక్తలవణం హరేయుః
02.12.34అతోఽన్యో లవణక్షారవర్గః  శుల్కం దద్యాత్

02.12.35ab ఏవం మూల్యం చ భాగం చ వ్యాజీం పరిఘం అత్యయమ్ ।
02.12.35chdశుల్కం వైధరణం  దణ్డం  రూపం రూపికం ఏవ చ
02.12.36ab ఖనిభ్యో ద్వాదశవిధం ధాతుం పణ్యం చ సంహరేత్ ।
02.12.36chd ఏవం సర్వేషు పణ్యేషు స్థాపయేన్  ముఖసఙ్గ్రహమ్
02.12.37abఆకరప్రభః  కోశః కోశాద్ దణ్డః  ప్రజాయతే  ।
02.12.37chd పృథివీ కోశదణ్డాభ్యాం  ప్రాప్యతే  కోశభూషణా (ఇతి)
Chapt . Superintendent of gold in the RorkShop

02.13.01సువర్ణాధ్యక్షః  సువర్ణరజతకర్మాన్తానాం  అసమ్బన్ధావేశనచతుఃశాలాం  ఏకద్వారాం
అక్షశాలాం కారయేత్
02.13.02 విశిఖామధ్యే సౌవర్ణికం  శిల్పవన్తం అభిజాతం ప్రాత్యయికం  చ స్థాపయేత్
02.13.03 జామ్బూనదం శాతకుమ్భం హాటకం వైణవం  శ‍ృఙ్గశుక్తిజం   జాతరూపం
రసవిద్ధం  ఆకర ఉద్గతం  చ సువర్ణమ్
02.13.04 కిఞ్జల్కవర్ణం   మృదు స్నిగ్ధం  అనాది భ్రాజిష్ణు  చ శ్రేష్ఠం  ,రక్తపీతకం మధ్యమం,రక్తం
అవరమ్
02.13.05 శ్రేష్ఠానాం   పాణ్డు శ్వేతం చాప్రాప్తకమ్ 
02.13.06 తద్ యేనాప్రాప్తకం  తచ్చతుర్గుణేన  సీసేన శోధయేత్
02.13.07 సీసాన్వయేన భిద్యమానం శుష్కపటలైర్ధ్మాపయేత్ 
02.13.08రూక్షత్వాద్ భిద్యమానం తైలగోమయే  నిషేచయేత్
02.13.09 ఆకర ఉద్గతం  సీసాన్వయేన భిద్యమానం పాకపత్త్రాణి  కృత్వా గణ్డికాసు
కుట్టయేత్ , కదలీవజ్రకన్దకల్కే   వా నిషేచయేత్
02.13.10తుత్థ ఉద్గతం  గౌడికం కామ్బుకం చాక్రవాలికం  చ రూప్యమ్
02.13.11 శ్వేతం స్నిగ్ధం  మృదు చ శ్రేష్ఠమ్ 
02.13.12 విపర్యయే స్ఫోటనం చ దుష్టమ్
02.13.13 తత్సీసచతుర్భాగేన శోధయేత్
02.13.14 ఉద్గతచూలికం  అచ్ఛం భ్రాజిష్ణు  దధివర్ణం  చ శుద్ధమ్
02.13.15శుద్ధస్య  ఏకో హారిద్రస్య  సువర్ణో వర్ణకః
02.13.16 తతః శుల్బకాకణ్య్।ఉత్తరాపసారితా ఆచతుఃసీమాన్తాద్ ఇతి షోడశ వర్ణకాః
02.13.17సువర్ణం  పూర్వం నికష్య పశ్చాద్ వర్ణికాం  నికషయేత్
02.13.18సమరాగలేఖం అనిమ్న ఉన్నతే దేశే నికషితం,పరిమృదితం పరిలీఢం నఖాన్తరాద్
వా గైరికేణావచూర్ణితం   ఉపధిం విద్యాత్

02.13.19జాతిహిఙ్గులుకేన  పుష్పకాసీసేన వా గోమూత్రభావితేన  దిగ్ధేనాగ్రహస్తేన   సంస్పృష్టం
సువర్ణం  శ్వేతీభవతి
02.13.20 స-కేసరః స్నిగ్ధో మృదుర్భాజిష్ణుశ్చ  నికషరాగః శ్రేష్ఠః 
02.13.21కాలిఙ్గకః  తాపీపాషాణో వా ముద్గవర్ణో  నికషః శ్రేష్ఠః 
02.13.22 సమరాగీ విక్రయక్రయహితః 
02.13.23హస్తిచ్ఛవికః సహరితః ప్రతిరాగీ  విక్రయహితః
02.13.24 స్థిరః  పరుషో విషమవర్ణశ్చాప్రతిరాగీ   క్రయహితః
02.13.25 ఛేదశ్చిక్కణః సమవర్ణః  శ్లక్ష్ణో  మృదుర్భాజిష్ణుశ్చ  శ్రేష్ఠః 
02.13.26తాపో బహిర్ఽన్తశ్చ సమః కిఞ్జల్కవర్ణః   కురణ్డకపుష్పవర్ణో  వా శ్రేష్ఠః 
02.13.27శ్యావో నీలశ్చాప్రాప్తకః 
02.13.28తులాప్రతిమానం  పౌతవాధ్యక్షే వక్ష్యామః
02.13.29 తేన ఉపదేశేన రూప్యసువర్ణం  దద్యాద్ ఆదదీత చ
02.13.30అక్షశాలాం అనాయుక్తో న ఉపగచ్ఛేత్
02.13.31అభిగచ్ఛన్న్ ఉచ్ఛేద్యః
02.13.32ఆయుక్తో వా సరూప్యసువర్ణః  తేన ఏవ జీయేత
02.13.33విచితవస్త్రహస్తగుహ్యాః  కాఞ్చనపృషతత్వష్టృతపనీయకారవో ధ్మాయకచరకపాంసుధావకాః
ప్రవిశేయుర్నిష్కసేయుశ్చ
02.13.34 సర్వం చ ఏషాం ఉపకరణం అనిష్ఠితాశ్చ  ప్రయోగాః  తత్ర ఏవావతిష్ఠేరన్
02.13.35 గృహీతం సువర్ణం  ధృతం చ ప్రయోగం  కరణమధ్యే దద్యాత్
02.13.36సాయం ప్రాతశ్చ  లక్షితం కర్తృకారయితృముద్రాభ్యాం  నిదధ్యాత్
02.13.37 క్షేపణో గుణః క్షుద్రకం  ఇతి కర్మాణి
02.13.38 క్షేపణః కాచార్పణాదీని
02.13.39గుణః సూత్రవానాదీని
02.13.40ఘనం సుషిరం పృషతాదియుక్తం క్షుద్రకం  ఇతి
02.13.41అర్పయేత్ కాచకర్మణః పఞ్చభాగం కాఞ్చనం దశభాగం కటుమానమ్
02.13.42 తామ్రపాదయుక్తం  రూప్యం రూప్యపాదయుక్తం వా సువర్ణం  సంస్కృతకం,
తస్మాద్ రక్షేత్
02.13.43 పృషతకాచకర్మణః త్రయో  హి భాగాః పరిభాణ్డం  ద్వౌ వాస్తుకం, చత్వారో వా
వాస్తుకం త్రయః  పరిభాణ్డమ్
02.13.44 త్వష్టృకర్మణః  శుల్బభాణ్డం  సమసువర్ణేన  సమ్యూహయేత్
02.13.45రూప్యభాణ్డం  ఘనం సుషిరం వా సువర్ణార్ధేనావలేపయేత్ 

02.13.46 చతుర్భాగసువర్ణం  వా వాలుకాహిఙ్గులుకస్య  రసేన చూర్ణేన  వా వాసయేత్ ।
02.13.47 తపనీయం జ్యేష్ఠం  సువర్ణం  సురాగం సమసీసాతిక్రాన్తం   పాకపత్త్రపక్వం
సైన్ధవికయా   ఉజ్జ్వాలితం  నీలపీతశ్వేతహరితశుకపత్త్రవర్ణానాం   ప్రకృతిర్భవతి
02.13.48 తీక్ష్ణం  చాస్య మయూరగ్రీవాభం  శ్వేతభఙ్గం  చిమిచిమాయితం పీతచూర్ణితం
కాకణికః సువర్ణరాగః
02.13.49తారం ఉపశుద్ధం  వా - అస్థితుత్థే  చతుః సమసీసే చతుః శుష్కతుత్థే చతుః కపాలే
త్రిర్గోమయే   ద్విరేవం సప్తదశతుత్థాతిక్రాన్తం    సైన్ధవికయా   ఉజ్జ్వాలితమ్
02.13.50 ఏతస్మాత్ కాకణ్య్।ఉత్తరమాద్ విమాషాద్ ఇతి సువర్ణే దేయం, పశ్చాద్
రాగయోగః, శ్వేతతారం భవతి ।
02.13.51 త్రయోఽంశాః  తపనీయస్య ద్వాత్రింశద్భాగశ్వేతతారం  ఊర్చ్ఛితాః తత్
శ్వేతలోహితకం భవతి
02.13.52తామ్రం  పీతకం కరోతి
02.13.53 తపనీయం ఉజ్జ్వాల్య  రాగత్రిభాగం  దద్యాత్, పీతరాగం భవతి
02.13.54 శ్వేతతారభాగౌ ద్వావేకః తపనీయస్య ముద్గవర్ణం   కరోతి
02.13.55కాలాయసస్యార్ధభాగాభ్యక్తం  కృష్ణం  భవతి
02.13.56 ప్రతిలేపినా  రసేన ద్విగుణాభ్యక్తం తపనీయం శుకపత్త్రవర్ణం   భవతి
02.13.57 తస్యారమ్భే రాగవిశేషేషు ప్రతివర్ణికాం   గృహ్ణీయాత్
02.13.58 తీక్ష్ణతామ్రసంస్కారం   చ బుధ్యేత
02.13.59తస్మాద్ వజ్రమణిముక్తాప్రవాలరూపాణాం   అపనేయిమానం చరూప్యసువర్ణభాణ్డబన్ధప్రమాణాని   
చ
02.13.60ab సమరాగం సమద్వన్ద్వం  అసక్తపృషతం స్థిరమ్  ।
02.13.60chdసుప్రమృష్టం   అసమ్పీతం విభక్తం ధారణే సుఖమ్
02.13.61abఅభినీతం ప్రభాయుక్తం  సంస్థానం  అధురం సమమ్ ।
02.13.61chdమనోనేత్రాభిరామం  చ తపనీయగుణాః స్మృతాః (ఇతి)
Chapt . Activity of the goldsmitH in the market-highRay

02.14.01సౌవర్ణికః  పౌరజానపదానాం రూప్యసువర్ణం  ఆవేశనిభిః కారయేత్
02.14.02 నిర్దిష్టకాలకార్యం   చ కర్మ కుర్యుః,అనిర్దిష్టకాలం   కార్యాపదేశమ్
02.14.03కార్యస్యాన్యథాకరణే వేతననాశః, తద్ద్విగుణశ్చ  దణ్డః
02.14.04కాలాతిపాతనే పాదహీనం వేతనం తద్ద్విగుణశ్చ  దణ్డః
02.14.05యథావర్ణప్రమాణం   నిక్షేపం గృహ్ణీయుః  తథావిధం ఏవార్పయేయుః
02.14.06కాలాన్తరాద్ అపి చ తథావిధం ఏవ ప్రతిగృహ్ణీయుః  ,అన్యత్ర క్షీణపరిశీర్ణాభ్యామ్

02.14.07ఆవేశనిభిః సువర్ణపుద్గలలక్షణప్రయోగేషు    తత్తజ్ జానీయాత్
02.14.08 తప్తకలధౌతకయోః కాకణికః సువర్ణే క్షయో దేయః
02.14.09 తీక్ష్ణకాకణీ  -రూప్యద్విగుణః -రాగప్రక్షేపః , తస్య షడ్భాగః క్షయః
02.14.10 వర్ణహీనే  మాషావరే పూర్వః సాహసదణ్డః , ప్రమాణహీనే  మధ్యమః,
తులాప్రతిమాన  ఉపధావుత్తమః, కృతభాణ్డ ఉపధౌ చ
02.14.11సౌవర్ణికేనాదృష్టం   అన్యత్ర వా ప్రయోగం  కారయతో ద్వాదశపణో దణ్డః
02.14.12 కర్తుర్ద్విగుణః  స-అపసారశ్చేత్
02.14.13అనపసారః కణ్టకశోధనాయ  నీయేత
02.14.14 కర్తుశ్చ ద్విశతో దణ్డః  పణచ్ఛేదనం వా
02.14.15తులాప్రతిమానభాణ్డం   పౌతవహస్తాత్ క్రీణీయుః
02.14.16అన్యథా ద్వాదశపణో దణ్డః
02.14.17ఘనం సుషిరం సమ్యూహ్యం అవలేప్యం సఙ్ఘాత్యం  వాసితకం చ కారుకర్మ
02.14.18తులావిషమం అపసారణం విస్రావణం  పేటకః పిఙ్కశ్చ ఇతి హరణ ఉపాయాః
02.14.19 సమ్నామిన్యుత్కీర్ణికా  భిన్నమస్తక ఉపకణ్ఠీ కుశిక్యా సకటుకక్ష్యా
పరివేల్యాఽయస్కాన్తా చ దుష్టతులాః
02.14.20రూప్యస్య ద్వౌ భాగావేకః శుల్బస్య త్రిపుటకమ్
02.14.21 తేనాకరోద్ గతం అపసార్యతే తత్త్రిపుటకాపసారితమ్
02.14.22 శుల్బేన శుల్బాపసారితం, వేల్లకేన  వేల్లకాపసారితం , శుల్బార్ధసారేణ  హేమ్నా
హేమాపసారితమ్
02.14.23మూకమూషాపూతికిట్టః  కరటుకముఖం నాలీ సన్దంశో  జోఙ్గనీ  సువర్చికాలవణం
తద్ ఏవ సువర్ణం  ఇత్యపసారణమార్గాః
02.14.24పూర్వప్రణిహితా  వా పిణ్డవాలుకా మూషాభేదాద్ అగ్నిష్ఠాద్  ఉద్ధ్రియన్తే
02.14.25పశ్చాద్ బన్ధనే  ఆచితకపత్త్రపరీక్షాయాం వారూప్యరూపేణ పరివర్తనం విస్రావణం ,
పిణ్డవాలుకానాం  లోహపిణ్డవాలుకాభిర్వా
02.14.26గాఢశ్చాభ్యుద్ధార్యశ్చ  పేటకః సమ్యూహ్యావలేప్యసఙ్ఘాత్యేషు  క్రియతే
02.14.27 సీసరూపం సువర్ణపత్త్రేణావలిప్తం   అభ్యన్తరం అష్టకేన  బద్ధం  గాఢపేటకః
02.14.28 స ఏవ పటలసమ్పుటేష్వభ్యుద్ధార్యః
02.14.29 పత్త్రం  ఆశ్లిష్టం   యమకపత్త్రం  వాఽవలేప్యేషు క్రియతే
02.14.30శుల్బం తారం వా గర్భః పత్త్రాణాం  సఙ్ఘాత్యేషు  క్రియతే
02.14.31 శుల్బరూపం సువర్ణపత్త్రసంహతం   ప్రమృష్టం   సుపార్శ్వం, తద్ ఏవ
యమకపత్త్రసంహతం  ప్రమృష్టం   తామ్రతారరుపం  చ ఉత్తరవర్ణకః

02.14.32 తద్ ఉభయం తాపనికషాభ్యాం నిహ్శబ్ద ఉల్లేఖనాభ్యాం  వా విద్యాత్
02.14.33అభ్యుద్ధార్యం  బదరామ్లే లవణ ఉదకే వా సాదయన్తి ఇతి పేటకః
02.14.34ఘనే సుషిరే వా రూపే సువర్ణమృన్మాలుకాహిఙ్గులుకకల్పో   వా తప్తోఽవతిష్ఠతే
02.14.35 దృఢవాస్తుకే వా రూపే వాలుకామిశ్రం  జతు గాన్ధారపఙ్కో  వా తప్తోఽవతిష్ఠతే
02.14.36 తయోః తాపనం అవధ్వంసనం వా శుద్ధిః
02.14.37 స-పరిభాణ్డే వా రూపే లవణం ఉల్కయా కటుశర్కరయా తప్తం అవతిష్ఠతే
02.14.38 తస్య క్వాథనం శుద్ధిః
02.14.39అభ్రపటలం  అష్టకేన  ద్విగుణవాస్తుకే వా రూపే బధ్యతే
02.14.40 తస్యాపిహితకాచకస్య ఉదకే నిమజ్జత  ఏకదేశః సీదతి, పటలాన్తరేషు వా సూచ్యా
భిద్యతే
02.14.41మణయోరూప్యం సువర్ణం  వా ఘనసుషిరాణాం పిఙ్కః
02.14.42 తస్య తాపనం అవధ్వంసనం వా శుద్ధిః  । ఇతి పిఙ్కః
02.14.43తస్మాద్ వజ్రమణిముక్తాప్రవాలరూపాణాం  జాతిరూపవర్ణప్రమాణపుద్గలలక్షణాన్యుపలభేత  
02.14.44 కృతభాణ్డపరీక్షాయాం  పురాణభాణ్డప్రతిసంస్కారే   వా చత్వారో హరణ
ఉపాయాః - పరికుట్టనం  అవచ్ఛేదనం ఉల్లేఖనం  పరిమర్దనం  వా
02.14.45పేటకాపదేశేన పృషతం గుణం పిటకాం వా యత్ పరిశాతయన్తి తత్పరికుట్టనమ్
02.14.46యద్ద్విగుణవాస్తుకానాం  వా రూపే సీసరూపం ప్రక్షిప్యాభ్యన్తరం  అవచ్ఛిన్దన్తి   తద్
అవచ్ఛేదనమ్
02.14.47యద్ ఘనానాం తీక్ష్ణేన  ఉల్లిఖన్తి   తద్ ఉల్లేఖనమ్
02.14.48హరితాలమనఃశిలాహిఙ్గులుకచూర్ణానాం   అన్యతమేన కురువిన్దచూర్ణేన   వా వస్త్రం
సమ్యూహ్య యత్ పరిమృద్నన్తి తత్ పరిమర్దనమ్
02.14.49 తేన సౌవర్ణరాజతాని  భాణ్డాని  క్షీయన్తే, న చ ఏషాం కిఞ్చిద్ అవరుగ్ణం  భవతి
02.14.50 భగ్నఖణ్డఘృష్టానాం   సమ్యూహ్యానాం సదృశేనానుమానం కుర్యాత్
02.14.51అవలేప్యానాంయావద్ ఉత్పాటితం తావద్ ఉత్పాట్యానుమానం కుర్యాత్
02.14.52 విరూపాణాం వా తాపనం ఉదకపేషణం చ బహుశః కుర్యాత్
02.14.53 అవక్షేపః ప్రతిమానం  అగ్నిర్గణ్డికా   భణ్డికాధికరణీ  పిఞ్ఛః సూత్రం  చేల్లం  బోల్లనం
శిర ఉత్సఙ్గో మక్షికా స్వకాయ ఈక్షా దృతిరుదకశరావం అగ్నిష్ఠం  ఇతి కాచం విద్యాత్
02.14.54రాజతానాం విస్రం  మలగ్రాహి  పరుషం ప్రస్తీనం   వివర్ణం  వా దుష్టం  ఇతి విద్యాత్
02.14.55ab ఏవం నవం చ జీర్ణం  చ విరూపం చాపి భాణ్డకమ్  ।
02.14.55chd పరీక్షేతాత్యయం చ ఏషాం యథా ఉద్దిష్టం   ప్రకల్పయేత్  (ఇతి)
Chapt . Superintendent of the magashin

02.15.01కోష్ఠాగారాధ్యక్షః  సీతారాష్ట్రక్రయిమపరివర్తకప్రామిత్యకాపమిత్యకసంహనికాన్యజాతవ్యయప్రత్యాయ   
ఉపస్థానాన్యుపలభేత్
02.15.02 సీతాఽధ్యక్ష ఉపనీతః సస్యవర్ణకః  సీతా
02.15.03 పిణ్డకరః  షడ్భాగః సేనాభక్తం బలిః కర ఉత్సఙ్గః  పార్శ్వం పారిహీణికం
ఔపాయనికం కౌష్ఠేయకం  చ రాష్ట్రమ్
02.15.04ధాన్యమూల్యం కోశనిర్హారః  ప్రయోగప్రత్యాదానం   చ క్రయిమమ్
02.15.05 సస్యవర్ణానాం  అర్ఘాన్తరేణ   వినిమయః పరివర్తకః
02.15.06 సస్యయాచనం అన్యతః ప్రామిత్యకమ్
02.15.07 తద్ ఏవ ప్రతిదానార్థం   ఆపమిత్యకమ్
02.15.08 కుట్టకరోచకసక్తుశుక్తపిష్టకర్మ   తజ్జీవనేషు  తైలపీడనమౌద్రచాక్రికేష్విక్షూణాం    చ
క్షారకర్మ సంహనికా
02.15.09 నష్టప్రస్మృతాదిరన్యజాతః 
02.15.10 విక్షేపవ్యాధితాన్తరారమ్భశేషం చ వ్యయప్రత్యాయః
02.15.11 తులామానాన్తరం హస్తపూరణం ఉత్కరో వ్యాజీ పర్యుషితం ప్రార్జితం   చ
ఉపస్థానమ్  । ఇతి
02.15.12ధాన్యస్నేహక్షారలవణానాం ధాన్యకల్పం సీతాఽధ్యక్షే వక్ష్యామః
02.15.13 సర్పిస్తైలవసామజ్జానః   స్నేహాః
02.15.14ఫాణితగుడమత్స్యణ్డికాఖణ్డశర్కరాః   క్షారవర్గః
02.15.15 సైన్ధవసాముద్రబిడయవక్షారసౌవర్చల    ఉద్భేదజా లవణవర్గః
02.15.16క్షౌద్రం  మార్ద్వీకం  చ మధు
02.15.17ఇక్షురసగుడమధుఫాణితజామ్బవపనసానాం అన్యతమోమేషశ‍ృఙ్గీపిప్పలీక్వాథాభిషుతో
మాసికః షాణ్మాసికః సాంవత్సరికో వా చిద్భిటోర్వారుక ఇక్షుకాణ్డామ్రఫలామలకావసుతః 
శుద్ధో వా శుక్తవర్గః
02.15.18 వృక్షామ్లకరమర్దామ్రవిదలామలకమాతులుఙ్గకోలబదరసౌవీరకపరూషకాదిః   
ఫలామ్లవర్గః 
02.15.19 దధిధాన్యామ్లాదిర్ద్రవామ్లవర్గః   
02.15.20పిప్పలీమరిచశ‍ృఙ్గిబేరాఽజాజీకిరాతతిక్తగౌరసర్షపకుస్తుమ్బురుచోరకదమనకమరువకశిగ్రుకాణ్డాదిః   
కటుకవర్గః
02.15.21శుష్కమత్స్యమాంసకన్దమూలఫలశాకాది  చ శాకవర్గః
02.15.22 తతోఽర్ధం  ఆపద్ఽర్థం  జానపదానాం స్థాపయేద్ ,అర్ధం  ఉపయుఞ్జీత
02.15.23 నవేన చానవం శోధయేత్

02.15.24క్షుణ్ణఘృష్టపిష్టభృష్టానాం     ఆర్ద్రశుష్కసిద్ధానాం   చధాన్యానాం వృద్ధిక్షయప్రమాణాని 
ప్రత్యక్షీకుర్వీత
02.15.25కోద్రవవ్రీహీణాం   అర్ధం  సారః,శాలీనాం అర్ధభాగ  ఊనః,త్రిభాగ  ఊనో వరకాణామ్
02.15.26 ప్రియఙ్గూణాం   అర్ధం  సారో నవభాగవృద్ధిశ్చ
02.15.27 ఉదారకః తుల్యః, యవా గోధూమాశ్చ క్షుణ్ణాః , తిలా యవా ముద్గమాషాశ్చ
ఘృష్టాః
02.15.28 పఞ్చభాగవృద్ధిర్గోధూమః  , సక్తవశ్చ
02.15.29పాద ఊనా కలాయచమసీ
02.15.30ముద్గమాషాణాం  అర్ధపాద  ఊనా
02.15.31శౌమ్బ్యానాం అర్ధం  సారః, త్రిభాగ  ఊనో మసూరాణామ్
02.15.32 పిష్టం  ఆమం కుల్మాషాశ్చాధ్యర్ధగుణాః
02.15.33 ద్విగుణోయావకః,పులాకః, పిష్టం  చ సిద్ధమ్
02.15.34 కోద్రవవరక  ఉదారకప్రియఙ్గూణాం   త్రిగుణం  అన్నం, చతుర్గుణం  వ్రీహీణాం ,
పఞ్చగుణం శాలీనామ్
02.15.35 తిమితం అపరాన్నం ద్విగుణం,అర్ధాధికం  విరూఢానామ్
02.15.36 పఞ్చభాగవృద్ధిర్భృష్టానామ్ 
02.15.37 కలాయో ద్విగుణః,లాజా భరుజాశ్చ
02.15.38 షట్కం తైలం  అతసీనామ్
02.15.39 నిమ్బకుశామ్రకపిత్థాదీనాం   పఞ్చభాగః
02.15.40 చతుర్భాగికాః తిలకుసుమ్భమధూక ఇఙ్గుదీస్నేహాః
02.15.41కార్పాసక్షౌమాణాం పఞ్చపలే పలం సూత్రమ్
02.15.42 పఞ్చద్రోణే  శాలీనాం ద్వాదశాఢకం తణ్డులానాం  కలభభోజనం, ఏకాదశకం
వ్యాలానాం, దశకం ఔపవాహ్యానాం నవకం సామ్నాహ్యానాం, అష్టకం  పత్తీనాం, సప్తకం
ముఖ్యానాం, షట్కం దేవీకుమారాణాం, పఞ్చకం రాజ్ఞాం , అఖణ్డపరిశుద్ధానాం   వా
తుఅణ్డులానాం  ప్రస్థః 
02.15.43 తణ్డులానాం  ప్రస్థః   చతుర్భాగః సూపః సూపషోడశో లవణస్యాంశః చతుర్భాగః
సర్పిషః తైలస్య  వా ఏకం ఆర్యభక్తం పుంసః
02.15.44 షడ్భాగః సూపః అర్ధస్నేహం  అవరాణామ్
02.15.45పాద ఊనం స్త్రీణామ్
02.15.46అర్ధం  బాలానామ్

02.15.47 మాంసపలవింశత్యా స్నేహార్ధకుడుబః  పలికో లవణస్యాంశః క్షారపలయోగో
ద్విధరణికః కటుకయోగో దధ్నుశ్చార్ధప్రస్థః  
02.15.48 తేన ఉత్తరం వ్యాఖ్యాతమ్
02.15.49శాకానాం అధ్యర్ధగుణః ,శుష్కాణాం ద్విగుణః, స చైవ  యోగః
02.15.50హస్త్య్ఽశ్వయోః తద్ఽధ్యక్షే విధాప్రమాణం  వక్ష్యామః
02.15.51 బలీవర్దానాం  మాషద్రోణం  యవానాం వా పులాకః, శేషం అశ్వవిధానమ్
02.15.52 విశేషో ఘాణపిణ్యాకతులా, కణకుణ్డకం  దశాఢకం వా
02.15.53 ద్విగుణం మహిష ఉష్ట్రాణామ్
02.15.54అర్ధద్రోణం   ఖరపృషతరోహితానామ్
02.15.55ఆఢకం ఏణకురఙ్గాణామ్
02.15.56అర్ధాఢకం  అజ ఏడకవరాహాణాం, ద్విగుణం వా కణకుణ్డకమ్
02.15.57 ప్రస్థోదనః   శునామ్
02.15.58హంసక్రౌఞ్చమయూరాణాం  అర్ధప్రస్థః  
02.15.59 శేషాణాం అతో మృగపశుపక్షివ్యాలానాం ఏకభక్తాద్ అనుమానం గ్రాహయేత్
02.15.60అఙ్గారాంః  తుషాన్ లోహకర్మాన్తభిత్తిలేప్యానాం  హారయేత్
02.15.61 కణికా దాసకర్మకరసూపకారాణాం, అతోఽన్యద్ ఔదనికాపూపికేభ్యః
ప్రయచ్ఛేత్
02.15.62తులామానభాణ్డం  రోచనీదృషన్ముసల ఉలూఖలకుట్టకరోచకయన్త్రపత్త్రకశూర్పచాలనికాకణ్డోలీపిటకసమ్మార్జన్యశ్చ    
ఉపకరణాని
02.15.63మార్జకరక్షకధరకమాయకమాపకదాయకదాపకశలాకాప్రతిగ్రాహకదాసకర్మకరవర్గశ్చ   
విష్టిః
02.15.64ab ఉచ్చైర్ధాన్యస్య   నిక్షేపోమూతాః క్షారస్య సంహతాః ।
02.15.64chdమృత్కాష్ఠకోష్ఠాః   స్నేహస్య పృథివీ లవణస్య చ (ఇతి)
Chapt . Director of trade

02.16.01 పణ్యాధ్యక్షః స్థలజలజానాం  నానావిధానాం పణ్యానాం స్థలపథవారిపథ
ఉపయాతానాంసారఫల్గ్వ్ఽర్ఘాన్తరం    ప్రియాప్రియతాం   చ విద్యాత్,తథా విక్షేపసఙ్క్షేపక్రయవిక్రయప్రయోగకాలాన్   
02.16.02యచ్చ పణ్యం ప్రచురం  స్యాత్ తద్ ఏకీకృత్యార్ఘం  ఆరోపయేత్
02.16.03ప్రాప్తేఽర్ఘే  వాఽర్ఘాన్తరం   కారయేత్
02.16.04 స్వభూమిజానాం రాజపణ్యానాం ఏకముఖం వ్యవహారం స్థాపయేత్ ,
పరభూమిజానాం అనేకముఖమ్
02.16.05 ఉభయం చ ప్రజానాం  అనుగ్రహేణ  విక్రాపయేత్

02.16.06స్థూలం  అపి చ లాభం ప్రజానాం  ఔపఘాతికం వారయేత్
02.16.07అజస్రపణ్యానాం  కాల ఉపరోధం సఙ్కులదోషం వా న ఉత్పాదయేత్
02.16.08 బహుముఖం వా రాజపణ్యం వైదేహకాః  కృతార్ఘం  విక్రీణీరన్
02.16.09 ఛేదానురూపం చ వైధరణం  దద్యుః
02.16.10 షోడశభాగో మానవ్యాజీ, వింశతిభాగః తులామానం, గణ్యపణ్యానాం
ఏకాదశభాగః
02.16.11 పరభూమిజం పణ్యం అనుగ్రహేణావాహయేత్
02.16.12నావికసార్థవాహేభ్యశ్చ  పరిహారం ఆయతిక్షమం దద్యాత్
02.16.13అనభియోగశ్చార్థేష్వాగన్తూనాం  ,అన్యత్ర సభ్యా ఉపకారిభ్యః
02.16.14పణ్యాధిష్ఠాతారః  పణ్యమూల్యం ఏకముఖం కాష్ఠద్రోణ్యాం   ఏకచ్ఛిద్రాపిధానాయాం
నిదధ్యుః
02.16.15 అహ్నశ్చాష్టమే  భాగే పణ్యాధ్యక్షస్యార్పయేయుః - ఇదం విక్రీతం , ఇదం శేషమ్
ఇతి
02.16.16తులామానభాణ్డం  చార్పయేయుః
02.16.17 ఇతి స్వవిషయే వ్యాఖ్యాతమ్
02.16.18 పరవిషయే తు - పణ్యప్రతిపణ్యయోరర్ఘం   మూల్యం చాగమయ్య
శుల్కవర్తన్యాఽఽతివాహికగుల్మతరదేయభక్తభాగవ్యయశుద్ధం  ఉదయం పశ్యేత్
02.16.19అసత్యుదయే భాణ్డనిర్వహణేన  పణ్యప్రతిపణ్యానయనేన  వా లాభం పశ్యేత్
02.16.20 తతః సారపాదేన స్థలవ్యవహారం  అధ్వనా క్షేమేణ ప్రయోజయేత్
02.16.21అటవ్య్ఽన్తపాలపురరాష్ట్రముఖ్యైశ్చ   ప్రతిసంసర్గం   గచ్ఛేద్ అనుగ్రహార్థమ్ 
02.16.22ఆపది సారం ఆత్మానం వా మోక్షయేత్
02.16.23ఆత్మనో వా భూమిం ప్రాప్తః   సర్వదేయవిశుద్ధం  వ్యవహరేత
02.16.24వారిపథేవాయానభాగకపథ్య్ఽదనపణ్యప్రతిపణ్యార్ఘప్రమాణయాత్రాకాలభయప్రతీకారపణ్యపత్తనచారిత్రాణ్యుపలభేత     
02.16.25ab నదీపథే చ విజ్ఞాయ  వ్యవహారం చరిత్రతః  ।
02.16.25chdయతో లాభః తతో గచ్ఛేద్ అలాభం పరివర్జయేత్  (ఇతి)
Chapt . Director of forest produce

02.17.01కుప్యాధ్యక్షో ద్రవ్యవనపాలైః   కుప్యం ఆనాయయేత్
02.17.02 ద్రవ్యవనకర్మాన్తాంశ్చ  ప్రయోజయేత్
02.17.03 ద్రవ్యవనచ్ఛిద్రాం   చ దేయం అత్యయం చ స్థాపయేద్  అన్యత్రాపద్భ్యః
02.17.04కుప్యవర్గః  -శాకతినిశధన్వనార్జునమధూకతిలకసాలశింశపాఽరిమేదరాజాదనశిరీషఖదిరసరలతాలసర్జాశ్వకర్ణసోమవల్కకుశామ్రప్రియకధవాదిః    
సారదారువర్గః

02.17.05 ఉటజచిమియచాపవేణువంశసాతినకణ్టకభాల్లూకాదిర్వేణువర్గః  
02.17.06 వేత్రశీకవల్లీవాశీశ్యామలతానాగలతాఽఽదిర్వల్లీవర్గః   
02.17.07మాలతీమూర్వాఽర్కశణగవేధుకాఽతస్య్।ఆదిర్వల్కవర్గః
02.17.08ముఞ్జబల్బజాది  రజ్జుభాణ్డమ్ 
02.17.09తాలీతాలభూర్జానాం  పత్త్రమ్
02.17.10 కింశుకకుసుమ్భకుఙ్కుమానాం పుష్పమ్
02.17.11 కన్దమూలఫలాదిరౌషధవర్గః 
02.17.12కాలకూటవత్సనాభహాలాహలమేషశ‍ృఙ్గముస్తాకుష్ఠమహావిషవేల్లితకగౌరార్ద్రబాలకమార్కటహైమవతకాలిఙ్గకదారదకాఙ్కోలసారక     
ఉష్ట్రకాదీని  విషాణి, సర్పాః కీటాశ్చ త ఏవ కుమ్భగతాః విషవర్గః
02.17.13గోధాసేరకద్వీప్య్।ఋక్షశింశుమారసింహవ్యాఘ్రహస్తిమహిషచమరసృమరఖడ్గగోమృగగవయానాం 
చర్మాస్థిపిత్తస్నాయ్వ్ఽక్షిదన్తశ ‍ృఙ్గఖురపుచ్ఛాని ,అన్యేషాంవాఽపిమృగపశుపక్షివ్యాలానామ్
02.17.14కాలాయసతామ్రవృత్తకంససీసత్రపువైకృన్తకారకూటాని     లోహాని
02.17.15 విదలమృత్తికామయం భాణ్డమ్
02.17.16అఙ్గారతుషభస్మాని ,మృగపశుపక్షివ్యాలవాటాః కాష్ఠతృణవాటాశ్చ  । ఇతి
02.17.17ab బహిరన్తశ్చ కర్మాన్తా విభక్తాః సార్వభాణ్డికాః  ।
02.17.17chdఆజీవపురరక్షాఽర్థాః  కార్యాః కుప్య ఉపజీవినా (ఇతి)
Chapt . Superintendent of the armoury

02.18.01 ఆయుధాగారాధ్యక్షః సాఙ్గ్రామికం  దౌర్గకర్మికం  పరపురాభిఘాతికం చ యన్త్రం
ఆయుధం ఆవరణం ఉపకరణం చ తజ్జాతకారుశిల్పిభిః  కృతకర్మప్రమాణకాలవేతనఫలనిష్పత్తిభిః
కారయేత్, స్వభూమిషు చ స్థాపయేత్
02.18.02స్థానపరివర్తనం  ఆతపప్రవాతప్రదానం   చ బహుశః కుర్యాత్
02.18.03ఊష్మ ఉపస్నేహక్రిమిభిరుపహన్యమానం  అన్యథా స్థాపయేత్
02.18.04జాతిరూపలక్షణప్రమాణాగమమూల్యనిక్షేపైశ్చ   ఉపలభేత
02.18.05సర్వతోభద్రజామదగ్న్యబహుముఖవిశ్వాసఘాతిసఙ్ఘాటీయానకపర్జన్యకబాహు   ।ఊర్ధ్వబాహ్వ్ఽర్ధబాహూని 
స్థితయన్త్రాణి 
02.18.06పాఞ్చాలికదేవదణ్డసూకరికాముసలయష్టిహస్తివారకతాలవృన్తముద్గరగదాస్పృక్తలాకుద్దాలాస్ఫాటిమ    
ఉత్పాటిమ ఉద్ఘాటిమశతఘ్నిత్రిశూలచక్రాణి    చలయన్త్రాణి
02.18.07 శక్తిప్రాసకున్తహాటకభిణ్డిపాలశూలతోమరవరాహకర్ణకణయకర్పణత్రాసికాదీని      చ
హులముఖాని
02.18.08తాలచాపదారవశార్ఙ్గాణి  కార్ముకకోదణ్డద్రూణా   ధనూంషి
02.18.09మూర్వాఽర్కశనగవేధువేణుస్నాయూని జ్యాః

02.18.10 వేణుశరశలాకాదణ్డాసననారాచాశ్చ  ఇషవః
02.18.11 తేషాం ముఖాని ఛేదనభేదనతాడనాన్యాయసాస్థిదారవాణి
02.18.12 నిస్త్రింశమణ్డలాగ్రాసియష్టయః     ఖడ్గాః
02.18.13 ఖడ్గమహిషవారణవిషాణదారువేణుమూలాని  త్సరవః
02.18.14 పరశుకుఠారపట్టసఖనిత్రకుద్దాలక్రకచకాణ్డచ్ఛేదనాః      క్షురకల్పాః
02.18.15యన్త్రగోష్పణముష్టిపాషాణరోచనీదృషదశ్చాశ్మాయుధాని 
02.18.16లోహజాలికాపట్టకవచసూత్రకఙ్కటశింశుమారకఖడ్గిధేనుకహస్తిగోచర్మఖురశ   ‍ృఙ్గసఙ్ఘాతం 
వర్మాణి
02.18.17శిరస్త్రాణకణ్ఠత్రాణకూర్పాసకఞ్చుకవారవాణపట్టనాగ     ఉదరికాః పేటీచర్మహస్తికర్ణతాలమూలధమనికాకపాటకిటికాఽప్రతిహతబలాహకాన్తాశ్చావరణాణి 
02.18.18 హస్తిరథవాజినాం యోగ్యాభాణ్డం  ఆలఙ్కారికం సమ్నాహకల్పనాశ్చ
ఉపకరణాని
02.18.19 ఐన్ద్రజాలికం  ఔపనిషదికం చ కర్మ
02.18.20ab కర్మాన్తానాం చ - ఇచ్ఛాం ఆరమ్భనిష్పత్తిం ప్రయోగం  వ్యాజం ఉద్దయమ్  ।
02.18.20chd క్షయవ్యయౌ చ జానీయాత్ కుప్యానాం ఆయుధ ఈశ్వరః (ఇతి)
Chapt . Standardization of Rights and measures

02.19.01పౌతవాధ్యక్షః పౌతవకర్మాన్తాన్ కారయేత్
02.19.02ధాన్యమాషా దశ సువర్ణమాషకః , పఞ్చ వా గుఞ్జాః
02.19.03 తే షోడశ సువర్ణః  కర్షో వా
02.19.04 చతుష్కర్షం  పలమ్
02.19.05అష్టాశీతిర్గౌరసర్షపా    రూప్యమాషకః
02.19.06 తే షోడశ ధరణం,శౌమ్బ్యాని వా వింశతిః
02.19.07 వింశతితణ్డులం  వజ్రధరణమ్
02.19.08అర్ధమాషకః మాషకః ద్వౌ చత్వారః అష్టౌ మాషకాః సువర్ణో ద్వౌ చత్వారః,అష్టౌ
సువర్ణాః  దశ వింశతిః త్రింశత్  చత్వారింశత్ శతం ఇతి
02.19.09 తేన ధరణాని వ్యాఖ్యాతాని
02.19.10 ప్రతిమానాన్యయోమయాని  మాగధమేకలశైలమయాని  యాని వా న
ఉదకప్రదేహాభ్యాం  వృద్ధిం  గచ్ఛేయురుష్ణేన  వా హ్రాసమ్
02.19.11 షడఙ్గులాద్  ఊర్ధ్వం  అష్టాఙ్గుల   ఉత్తరా దశ తులాః కారయేత్ లోహపలాద్
ఊర్ధ్వం  ఏకపల ఉత్తరాః,యన్త్రం  ఉభయతఃశిక్యం వా
02.19.12 పఞ్చత్రింశత్పలలోహాం  ద్విసప్తత్య్ఽఙ్గులాయామాం  సమవృత్తాం కారయేత్
02.19.13 తస్యాః పఞ్చపలికం మణ్డలం  బద్ధ్వా  సమకరణం కారయేత్

02.19.14 తతః కర్ష ఉత్తరం  పలం పల ఉత్తరం దశపలం ద్వాదశ పఞ్చదశ వింశతిరితి
పదాని కారయేత్
02.19.15 తత ఆశతాద్ దశ ఉత్తరం కారయేత్
02.19.16అక్షేషు నాన్దీపినద్ధం   కారయేత్
02.19.17 ద్విగుణలోహాం తులాం అతః షణ్ణవత్య్ఽఙ్గులాయామాం   పరిమాణీం కారయేత్
02.19.18 తస్యాః శతపదాద్ ఊర్ధ్వం  వింశతిః పఞ్చాశత్ శతం ఇతి పదాని కారయేత్
02.19.19 వింశతితౌలికో భారః
02.19.20 దశధారణికం పలమ్
02.19.21 తత్పలశతం ఆయమానీ
02.19.22 పఞ్చపలావరా వ్యావహారికీ భాజన్యన్తఃపురభాజనీ చ
02.19.23తాసాం అర్ధధరణావరం  పలం,ద్విపలావరం ఉత్తరలోహం,షడ్ఽఙ్గులావరాశ్చాయామాః
02.19.24పూర్వయోః పఞ్చపలికః ప్రయామో మాంసలోహలవణమణివర్జమ్
02.19.25కాష్ఠతులా  అష్టహస్తా  పదవతీ ప్రతిమానవతీ  మయూరపదాధిష్ఠితా
02.19.26కాష్ఠపఞ్చవింశతిపలం  తణ్డులప్రస్థసాధనమ్  
02.19.27 ఏష ప్రదేశో  బహ్వ్ఽల్పయోః
02.19.28 ఇతి తులాప్రతిమానం  వ్యాఖ్యాతమ్
02.19.29 అథ ధాన్యమాషద్విపలశతం ద్రోణం  ఆయమానం, సప్తాశీతిపలశతం అర్ధపలం
చ వ్యావహారికం, పఞ్చసప్తతిపలశతం భాజనీయం, ద్విషష్టిపలశతం  అర్ధపలం
చాన్తఃపురభాజనీయమ్
02.19.30 తేషాం ఆఢకప్రస్థకుడుబాశ్చతుర్భాగావరాః 
02.19.31షోడశద్రోణా  ఖారీ
02.19.32 వింశతిద్రోణికః  కుమ్భః
02.19.33కుమ్భైర్దశభిర్వహః 
02.19.34శుష్కసారదారుమయం సమం చతుర్భాగశిఖంమానం కారయేత్,అన్తఃశిఖం వా
02.19.35 రసస్య తు సురాయాః పుష్పఫలయోః తుషాఙ్గారాణాం  సుధాయాశ్చ
శిఖామానం ద్విగుణ ఉత్తరా వృద్ధిః
02.19.36స-పాదపణో ద్రోణమూల్యం  ఆఢకస్య పాద ఊనః,షణ్మాషకాః ప్రస్థస్య  ,మాషకః
కుడుబస్య
02.19.37 ద్విగుణం రసాదీనాం మానమూల్యమ్
02.19.38 వింశతిపణాః ప్రతిమానస్య
02.19.39తులామూల్యం త్రిభాగః

02.19.40 చతుర్మాసికం ప్రాతివేధనికం  కారయేత్
02.19.41అప్రతివిద్ధస్యాత్యయః   స-పాదః సప్తవింశతిపణః
02.19.42ప్రాతివేధనికం  కాకణీకం అహరహః పౌతవాధ్యక్షాయ దద్యుః
02.19.43ద్వాత్రింశద్భాగః  తప్తవ్యాజీ సర్పిషః, చతుఃషష్టిభాగః  తైలస్య
02.19.44 పఞ్చాశద్ భాగో మానస్రావో  ద్రవాణామ్
02.19.45కుడుబార్ధచతుర్ఽష్టభాగాని   మానాని కారయేత్
02.19.46కుడుబాశ్చతుర్ఽశీతిర్వారకః సర్పిషో మతః
02.19.47 చతుఃషష్టిః  తు తైలస్య  పాదశ్చ ఘటికాఽనయోః

Chapt . Measures of space and time

02.20.01మానాధ్యక్ష్యో దేశకాలమానం విద్యాత్
02.20.02అష్టౌ పరమాణవో రథచక్రవిప్రుట్ 
02.20.03తా అష్టౌ లిక్షా
02.20.04తా అష్తౌ యూకా
02.20.05తా అష్టౌ యవమధ్యః
02.20.06అష్టౌ యవమధ్యా అఙ్గులమ్
02.20.07మధ్యమస్య పురుషస్య మధ్యమాయా అనుగుల్యా మధ్యప్రకర్షో  వాఽఙ్గులమ్
02.20.08 చతుర్ఽఙ్గులో  ధనుర్గ్రహః
02.20.09అష్టాఙ్గులా   ధనుర్ముష్టిః
02.20.10ద్వాదశాఙ్గులా  వితస్తిః,ఛాయాపౌరుషం చ
02.20.11 చతుర్దశాఙ్గులం   శమః శలః పరీరయః పదం చ
02.20.12 ద్వివితస్తిరరత్నిః ప్రాజాపత్యో  హస్తః
02.20.13 స-ధనుర్గ్రహః  పౌతవవివీతమానమ్
02.20.14 స-ధనుర్ముష్టిః  కుష్కుః కంసో వా
02.20.15ద్విచత్వారింశద్ఽఙ్గులః  తక్ష్ణః  క్రాకచనికకిష్కుః  స్కన్ధావారదుర్గరాజపరిగ్రహమానమ్  
02.20.16 చతుష్పఞ్చాశద్ఽఙ్గులః  కూప్యవనహస్తః
02.20.17 చతుర్ఽశీత్య్ఽఙ్గులో  వ్యామో రజ్జుమానం  ఖాతపౌరుషం చ
02.20.18 చతుర్ఽరత్నిర్దణ్డో  ధనుర్నాలికా పౌరుషం చ గార్హపత్యమ్
02.20.19అష్టశతాఙ్గులం   ధనుః పథిప్రాకారమానం  పౌరుషం చాగ్నిచిత్యానామ్
02.20.20 షట్కంసో దణ్డో బ్రహ్మదేయాతిథ్యమానమ్
02.20.21 దశదణ్డో రజ్జుః
02.20.22 ద్విరజ్జుకః  పరిదేశః
02.20.23 త్రిరజ్జుకం   నివర్తనం ఏకతః

02.20.24 ద్విదణ్డాధికో  బాహుః
02.20.25 ద్విధనుఃసహస్రం  గోరుతమ్
02.20.26 చతుర్గోరుతం  యోజనమ్
02.20.27 ఇతి దేశమానమ్
02.20.28కాలమానం అత ఊర్ధ్వమ్
02.20.29 తుటో లవో నిమేషః కాష్ఠా కల్లా నాలికా ముహూర్తః పూర్వాపరభాగౌ దివసో
రాత్రిః  పక్షో మాస ఋతురయనం సంవత్సరో యుగం ఇతి కాలాః
02.20.30ద్వౌ తుటౌ లవః
02.20.31ద్వౌ లవౌ నిమేషః
02.20.32 పఞ్చనిమేషాః కాష్ఠాః
02.20.33 త్రింశత్కాష్ఠాః   కలాః
02.20.34 చత్వారింశత్కలాః నాలికా
02.20.35 సువర్ణమాషకాశ్చత్వారశ్చతుర్ఽఙ్గులాయామాః   కుమ్భచ్ఛిద్రం  ఆఢకం
అమ్భసో వా నాలికా
02.20.36 ద్వినాలికో ముహూర్తః
02.20.37 పఞ్చదశముహూర్తో దివసో రాత్రిశ్చ  చైత్రే  చాశ్వయుజే చ మాసి భవతః
02.20.38 తతః పరం త్రిభిర్ముహూర్తైరన్యతరః   షణ్మాసం వర్ధతే  హ్రసతే  చ ఇతి
02.20.39 ఛాయాయాం అష్టపౌరుష్యాం  అష్టాదశభాగశ్ఛేదః , షట్పౌరుష్యాం
చతుర్దశభాగః ,త్రిపౌరుష్యాం  అష్టభాగః ,ద్విపౌరుష్యాం షడ్భాగః,పౌరుష్యాం చతుర్భాగః,
అష్టాఙ్గులాయాం   త్రయో  దశభాగాః, చతుర్ఽఙ్గులాయాం  త్రయోఽష్టభాగాః  , అచ్ఛాయో
మధ్యాహ్న ఇతి
02.20.40 పరావృత్తే దివసే శేషం ఏవం విద్యాత్
02.20.41ఆషాఢే మాసి నష్టచ్ఛాయో  మధ్యాహ్నో భవతి
02.20.42 అతః పరం శ్రావణాదీనాం  షణ్మాసానాం ద్వ్య్ఽఙ్గుల  ఉత్తరా మాఘాదీనాం
ద్వ్య్ఽఙ్గులావరా  ఛాయా ఇతి
02.20.43 పఞ్చదశాహోరాత్రాః  పక్షః
02.20.44సోమాప్యాయనః శుక్లః
02.20.45సోమావచ్ఛేదనో బహులః
02.20.46 ద్విపక్షో మాసః
02.20.47 త్రింశద్ఽహోరాత్రః   కర్మమాసః
02.20.48 స-అర్ధః  సౌరః
02.20.49అర్ధన్యూనశ్చాన్ద్రమాసః 

02.20.50 సప్తవింశతిర్నాక్షత్రమాసః
02.20.51ద్వాత్రింశద్  బలమాసః
02.20.52 పఞ్చత్రింశద్  అశ్వవాహాయాః
02.20.53 చత్వారింశద్ధస్తివాహాయాః 
02.20.54ద్వౌ మాసావృతుః
02.20.55శ్రావణః  ప్రౌష్ఠపదశ్చ   వర్షాః
02.20.56ఆశ్వయుజః కార్త్తికశ్చ శరత్
02.20.57మార్గశీర్షః   పౌషశ్చ హేమన్తః
02.20.58మాఘః ఫాల్గునశ్చ  శిశిరః
02.20.59 చైత్రో  వైశాఖశ్చ  వసన్తః
02.20.60 జ్యేష్ఠామూలీయ  ఆషాఢశ్చ గ్రీష్మః
02.20.61 శిశిరాద్యుత్తరాయణమ్
02.20.62 వర్షాది  దక్షిణాయనమ్
02.20.63 ద్వ్య్ఽయనః సంవత్సరః
02.20.64 పఞ్చసంవత్సరో యుగమ్ । ఇతి
02.20.65ab దివసస్య హరత్యర్కః షష్టిభాగం  ఋతౌ తతః ।
02.20.65chd కరోత్యేకం అహశ్ఛేదం తథా ఏవ ఏకం చ చన్ద్రమాః
02.20.66ab ఏవం అర్ధతృతీయానాం  అబ్దానాం  అధిమాసకమ్ ।
02.20.66chd గ్రీష్మే  జనయతః పూర్వం పఞ్చాబ్దాన్తే   చ పశ్చిమమ్ (ఇతి)
Chapt . Collector of chostums and tolls

02.21.01 శుల్కాధ్యక్షః శుల్కశాలాం ధ్వజం చ ప్రాన్ముఖం  ఉదన్ముఖం వా
మహాద్వారాభ్యాశే నివేశయేత్
02.21.02శుల్కాదాయినశ్చత్వారః పఞ్చ వా సార్థ ఉపయాతాన్ వణిజో లిఖేయుః - కే
కుతస్త్యాః కియత్పణ్యాః క్వ చాభిజ్ఞానం  ముద్రా వా కృతా ఇతి
02.21.03అముద్రాణాం  అత్యయో దేయద్విగుణః
02.21.04కూటముద్రాణాం  శుల్కాష్టగుణో  దణ్డః
02.21.05 భిన్నముద్రాణాం  అత్యయో ఘటికాస్థానే  స్థానమ్
02.21.06రాజముద్రాపరివర్తనే  నామకృతే వా స-పాదపణికం వహనం దాపయేత్
02.21.07 ధ్వజమూల ఉపస్థితస్య  ప్రమాణం  అర్ఘం  చ వైదేహికాః  పణ్యస్య బ్రూయుః
ఏతత్ప్రమాణేనార్ఘేణ  పణ్యం ఇదం కః క్రేతా  ఇతి
02.21.08 త్రిరుద్ధ  ఉషితం అర్థిభ్యో  దద్యాత్

02.21.09 క్రేతృసఙ్ఘర్షే   మూల్యవృద్ధిః  స-శుల్కా కోశం గచ్ఛేత్
02.21.10శుల్కభయాత్ పణ్యప్రమాణ మూల్యం వా హీనం బ్రువతః  తద్ అతిరిక్తం రాజా
హరేత్
02.21.11శుల్కం అష్టగుణం  వా దద్యాత్
02.21.12 తద్ ఏవ నివిష్టపణ్యస్య  భాణ్డస్య  హీనప్రతివర్ణకేనార్ఘాపకర్షణే     సారభాణ్డస్య
ఫల్గుభాణ్డేన   ప్రతిచ్ఛాదనే  చ కుర్యాత్
02.21.13ప్రతిక్రేతృభయాద్  వా పణ్యమూల్యాద్ ఉపరిమూల్యం వర్ధయతో మూల్యవృద్ధిం
రాజా హరేత్, ద్విగుణం వా శుల్కం కుర్యాత్
02.21.14 తద్ ఏవాష్టగుణం  అధ్యక్షస్యచ్ ।ఛాదయతః
02.21.15 తస్మాద్ విక్రయః  పణ్యానాం ధృతో మితో గణితో వా కార్యః, తర్కః
ఫల్గుభాణ్డానాం   ఆనుగ్రాహికాణాం  చ
02.21.16 ధ్వజమూలం అతిక్రాన్తానాం  చాకృతశుల్కానాం శుల్కాద్ అష్టగుణో  దణ్డః
02.21.17 పథిక ఉత్పథికాః తద్ విద్యుః
02.21.18వైవాహికం  అన్వాయనంఔపాయికంయజ్ఞకృత్యప్రసవనైమిత్తికం    దేవ ఇజ్యాచౌల
ఉపనయనగోదానవ్రతదీక్షాఽఽదిషు  క్రియావిశేషేషు  భాణ్డం  ఉచ్ఛుల్కం గచ్ఛేత్
02.21.19అన్యథావాదినః స్తేయదణ్డః 
02.21.20 కృతశుల్కేనాకృతశుల్కం నిర్వాహయతో ద్వితీయం ఏకముద్రయా  భిత్త్వా
పణ్యపుటం అపహరతో వైదేహకస్య  తచ్చ తావచ్చ దణ్డః
02.21.21 శుల్కస్థానాద్  గోమయపలాలం ప్రమాణం  కృత్వాఽపహరత ఉత్తమః
సాహసదణ్డః
02.21.22 శస్త్రవర్మకవచలోహరథరత్నధాన్యపశూనాం  అన్యతమం అనిర్వాహ్యం
నిర్వాహయతో యథాఽవఘుషితో దణ్డః  పణ్యనాశశ్చ
02.21.23 తేషాం అన్యతమస్యానయనే బహిరేవ ఉచ్ఛుల్కో విక్రయః
02.21.24 అన్తపాలః స-పాదపణికాం వర్తనీం గృహ్ణీయాత్  పణ్యవహనస్య, పణికాం
ఏకఖురస్య, పశూనాం అర్ధపణికాం  క్షుద్రపశూనాం  పాదికాం,అంసభారస్య మాషికామ్
02.21.25 నష్టాపహృతం  చ ప్రతివిదధ్యాత్
02.21.26 వైదేశ్యం  సార్థం  కృతసారఫల్గుభాణ్డవిచయనం   అభిజ్ఞానం  ముద్రాం  చ దత్త్వా
ప్రేషయేద్  అధ్యక్షస్య
02.21.27 వైదేహకవ్యఞ్జనో   వా సార్థప్రమాణం   రాజ్ఞః  ప్రేషయేత్
02.21.28తేన ప్రదేశేన  రాజా శుల్కాధ్యక్షస్య సార్థప్రమాణం   ఉపదిశేత్ సర్వజ్ఞఖ్యాపనార్థమ్ 

02.21.29తతః సార్థం  అధ్యక్షోఽభిగమ్యబ్రూయాత్  ఇదం అముష్యాం ఉష్య చ సారభాణ్డం
ఫల్గుభాణ్డం   చ, న నిహూహితవ్యం, ఏష రాజ్ఞః  ప్రభావః  ఇతి
02.21.30 నిహూహతః ఫల్గుభాణ్డం   శుల్కాష్టగుణో  దణ్డః ,సారభాణ్డం  సర్వాపహారః
02.21.31abరాష్ట్రపీడాకరం  భాణ్డం  ఉచ్ఛిన్ద్యాద్  అఫలం చ యత్ ।
02.21.31chdమహా ఉపకారం ఉచ్ఛుల్కం కుర్యాద్ బీజం చ దుర్లభమ్  (ఇతి)
Chapt . Tariff of duties and tolls

02.22.01బాహ్యం ఆభ్యన్తరం చాతిథ్యమ్
02.22.02 నిష్క్రామ్యం ప్రవేశ్యం  చ శుల్కమ్
02.22.03 ప్రవేశ్యానాం  మూల్యపఞ్చభాగః
02.22.04 పుష్పఫలశాకమూలకన్దవాల్లిక్యబీజశుష్కమత్స్యమాంసానాం   షడ్భాగం
గృహ్ణీయాత్
02.22.05శఙ్ఖవజ్రమణిముక్తాప్రవాలహారాణాం    తజ్జాతపురుషైః   కారయేత్ కృతకర్మప్రమాణకాలవేతనఫలనిష్పత్తిభిః
02.22.06క్షౌమదుకూలక్రిమితానకఙ్కటహరితాలమనఃశిలాఽఞ్జనహిఙ్గులుకలోహవర్ణధాతూనాం   
చన్దనాగురుకటుకకిణ్వావరాణాం  చర్మదన్తాస్తరణప్రావరణక్రిమిజాతానాం    ఆజ ఏడకస్య
చ దశభాగః పఞ్చదశభాగో వా
02.22.07వస్త్రచతుష్పదద్విపదసూత్రకార్పాసగన్ధభైషజ్యకాష్ఠవేణువల్కలచర్మమృద్భాణ్డానాం     
ధాన్యస్నేహక్షారలవణమద్యపక్వాన్నాదీనాం చ వింశతిభాగః పఞ్చవింశతిభాగో వా
02.22.08 ద్వారాదేయం శుల్కం పఞ్చభాగః ఆనుగ్రాహికం  వా యథాదేశ ఉపకారం
స్థాపయ్తేత్
02.22.09జాతిభూమిషు చ పణ్యానాం విక్రయః
02.22.10 ఖనిభ్యో ధాతుపణ్యాదానే షట్ఛతం అత్యయః
02.22.11పుష్పఫలవాటేభ్యః పుష్పఫలాదానే చతుష్పఞ్చాశత్పణో దణ్డః
02.22.12 షణ్డేభ్యః  శాకమూలకన్దాదానే  పాద ఊనం ద్విపఞ్చాశత్పణో దణ్డః
02.22.13 క్షేత్రేభ్యః  సర్వసస్యాదానే త్రిపఞ్చాశత్పణః
02.22.14 పణోఽధ్యర్ధపణశ్చ  సీతాఽత్యయః
02.22.15abఅతో నవపురాణాం దేశజాతిచరిత్రతః  ।
02.22.15chd పణ్యానాం స్థాపయేచ్శుక్లం   అత్యయం చాపకారతః (ఇతి)
Chapt . Superintendent of yarns (and textiles)

02.23.01సూత్రాధ్యక్షః  సూత్రవర్మవస్త్రరజ్జువ్యవహారం    తజ్జాతపురుషైః   కారయేత్
02.23.02ఊర్ణావల్కకార్పాసతూలశణక్షౌమాణి చ విధవాన్యఙ్గాకన్యాప్రవ్రజితాదణ్డప్రతికారిణీభీ    
రూపాజీవామాతృకాభిర్వృద్ధరాజదాసీభిర్వ్యుపరత  ఉపస్థానదేవదాసీభిశ్చ  కర్తయేత్

02.23.03 శ్లక్ష్ణస్థూలమధ్యతాం    చ సూత్రస్య  విదిత్వా వేతనం కల్పయేత్, బహ్వ్ఽల్పతాం
చ
02.23.04సూత్రప్రమాణ   జ్ఞాత్వా  తైలామలక  ఉద్వర్తనైరేతా  అనుగృహ్ణీయాత్
02.23.05 తిథిషు ప్రతిమానదానైశ్చ   కర్మ కారయితవ్యాః
02.23.06సూత్రహ్రాసే   వేతనహ్రాసో  ద్రవ్యసారాత్
02.23.07 కృతకర్మప్రమాణకాలవేతనఫలనిష్పత్తిభిః  కారుభిశ్చ కర్మ కారయేత్,
ప్రతిసంసర్గం   చ గచ్ఛేత్
02.23.08 క్షౌమదుకూలక్రిమితానరాఙ్కవకార్పాససూత్రవానకర్మాన్తాంశ్చ   ప్రయుఞ్జానో 
గన్ధమాల్యదానైరన్యైశ్చాఉపగ్రాహికైరారాధయేత్    
02.23.09 వస్త్రాస్తరణప్రావరణవికల్పాన్    ఉత్థాపయేత్
02.23.10 కఙ్కటకర్మాన్తాంశ్చ తజ్జాతకారుశిల్పిభిః  కారయేత్
02.23.11యాశ్చానిష్కాసిన్యః ప్రోషితా  విధవా న్యఙ్గాః  కన్యకా వాఽఽత్మానం బిభృయుః
తాః స్వదాసీభిరనుసార్య స-ఉపగ్రహం  కర్మ కారయితవ్యాః
02.23.12 స్వయం ఆగచ్ఛన్తీనాం వా సూత్రశాలాం  ప్రత్యుషసి  భాణ్డవేతనవినిమయం
కారయేత్
02.23.13సూత్రపరీక్షాఽర్థమాత్రః    ప్రదీపః
02.23.14 స్త్రియా  ముఖసన్దర్శనేఽన్యకార్యసమ్భాషాయాం  వా పూర్వః సాహసదణ్డః ,
వేతనకాలాతిపాతనే మధ్యమః,అకృతకర్మవేతనప్రదానే  చ
02.23.15గృహీత్వా వేతనం కర్మాకుర్వత్యా అఙ్గుష్ఠసన్దంశం    దాపయేత్,భక్షితాపహృతావస్కన్దితానాం
చ
02.23.16 వేతనేషు చ కర్మకరాణాం అపరాధతో దణ్డః
02.23.17 రజ్జువర్తకైర్వర్మకారైశ్చ     స్వయం సంసృజ్యేత
02.23.18భాణ్డాని  చ వరత్రాదీని  వర్తయేత్
02.23.19abసూత్రవల్కమయీ  రజ్జుర్వరత్రా  వైత్రవైణవీః    ।
02.23.19chdసామ్నాహ్యా బన్ధనీయాశ్చ యానయుగ్యస్య కరయేత్ (ఇతి)
Chapt . Director of agriculture

02.24.01సీతాఽధ్యక్షః కృషితన్త్రశుల్బవృక్షాయుర్వేదజ్ఞః   తజ్జ్ఞసఖో వా సర్వధాన్యపుష్పఫలశాకకన్దమూలవాల్లిక్యక్షౌమకార్పాసబీజాని 
యథాకాలం గృహ్ణీయాత్
02.24.02 బహుహలపరికృష్టాయాం  స్వభూమౌ దాసకర్మకరదణ్డప్రతికర్తృభిర్వాపయేత్  
02.24.03 కర్షణయన్త్ర  ఉపకరణబలీవర్దైశ్చ  ఏషాం అసఙ్గం  కారయేత్, కారుభిశ్చ
కర్మారకుట్టాకమేదకరజ్జువర్తకసర్పగ్రాహాదిభిశ్చ   

02.24.04 తేషాం కర్మఫలవినిపాతే తత్ఫలహానం దణ్డః
02.24.05 షోడశద్రోణం  జాఙ్గలానాం  వర్షప్రమాణం  , అధ్యర్ధం  ఆనూపానాం దేశవాపానాం,
అర్ధత్రయోదశాశ్మకానాం  , త్రయోవింశతిరవన్తీనాం , అమితం అపరాన్తానాం హైమన్యానాం
చ,కుల్యాఽఽవాపానాం చ కాలతః
02.24.06 వర్షత్రిభాగః   పూర్వపశ్చిమమాసయోః, ద్వౌ త్రిభాగౌ  మధ్యమయోః -

సుషమారూపమ్
02.24.07తస్య ఉపలధిర్బృహస్పతేః స్థానగమనగర్భాధానేభ్యః  శుక్ర ఉదయాస్తమయచారేభ్యః
సూర్యస్య ప్రకృతివైకృతాచ్చ 
02.24.08సూర్యాద్ బీజసిద్ధిః , బృహస్పతేః సస్యానాం స్తమ్బకారితా,శుక్రాద్  వృష్టిః  । ఇతి
02.24.09ab త్రయః  సప్తాహికా మేఘా అశీతిః కణశీకరాః ।
02.24.09chd షష్టిరాతపమేఘానాం  ఏషా వృష్టిః  సమా హితా
02.24.10abవాతం ఆతపయోగం చ విభజన్ యత్ర వర్షతి  ।
02.24.10chd త్రీన్  కరీషాంశ్చ జనయంః తత్ర సస్యాగమో ధ్రువః
02.24.11 తతః ప్రభూత  ఉదకం అల్ప ఉదకం వా సస్యం వాపయేత్
02.24.12శాలివ్రీహికోద్రవతిలప్రియఙ్గు    ।ఉదారకవరకాః పూర్వవాపాః
02.24.13ముద్గమాషశైమ్బ్యా   మధ్యవాపాః
02.24.14కుసుమ్భమసూరకులత్థయవగోధూమకలాయాతసీసర్షపాః   పశ్చాద్వాపాః
02.24.15యథా।ఋతువశేన వా బీజవాపాః
02.24.16వాపాతిరిక్తం అర్ధసీతికాః  కుర్యుః, స్వవీర్య ఉపజీవినో వా చతుర్థపఞ్చభాగికాః
U2.24.17యథా ఇష్టం  అనవసితభాగం దద్యుః,అన్యత్ర కృచ్ఛ్రేభ్యః
U2.24.18 స్వసేతుభ్యో హస్తప్రావర్తిమం   ఉదకభాగం పఞ్చమం దద్యుః, స్కన్ధప్రావర్తిమం  
చతుర్థం ,స్రోతోయన్త్రప్రావర్తిమం     చ తృతీయం, చతుర్థం  నదీసరస్తటాకకూప ఉద్ధాటమ్
U2.24.19 కర్మ ఉదకప్రమాణేన  కైదారం  హైమనం  గ్రైష్మికం  వా సస్యం స్థాపయేత్
U2.24.20శాల్య్।ఆది జ్యేష్ఠం , షణ్డో మధ్యమః, ఇక్షుః ప్రత్యవరః
02.24.21 ఇక్షవో హి బహ్వ్।ఆబాధా వ్యయగ్రాహిణశ్చ
02.24.22 ఫేనాఘాతో వల్లీఫలానాం , పరీవాహాన్తాః పిప్పలీమృద్వీక ఇక్షూణాం,
కూపపర్యన్తాః శాకమూలానాం,హరణీపర్యన్తా హరితకానాం,పాల్యో లవానాం గన్ధభైషజ్య 
ఉశీరహ్రీబేరపిణ్డాలుకాదీనామ్ 
02.24.23యథాస్వం భూమిషు చ స్థాల్యాశ్చానూప్యాశ్చోషధీః  స్థాపయేత్
02.24.24 తుషారపాయనముష్ణశోషణం  చాసప్తరాత్రాద్  ఇతి ధాన్యబీజానాం, త్రిరాత్రం   వా
పఞ్చరాత్రం  వా కోశీధాన్యానాం,మధుఘృతసూకరవసాభిః శకృద్యుక్తాభిః కాణ్డబీజానాం

ఛేదలేపో, మధుఘృతేన కన్దానాం , అస్థిబీజానాం  శకృద్।ఆలేపః, శాఖినాం గర్తదాహో
గోఽస్థిశకృద్భిః  కాలే దౌహ్ర్దం  చ
02.24.25 ప్రరూఢాంశ్చాశుష్కకటుమత్స్యాంశ్చ  స్నుహిక్షీరేణ పాయయేత్
02.24.26abకార్పాససారం నిర్మోకం సర్పస్య చ సమాహరేత్ ।
02.24.26chd న సర్పాః తత్ర తిష్ఠన్తి   ధూమోయత్ర ఏష తిష్ఠతి
02.24.27సర్వజీజానాం తు ప్రథమవాపే  సువర్ణ ఉదకసమ్ప్లుతాం  పూర్వముష్టిం  వాపయేద్,
అముం చ మన్త్రం  బ్రూయాత్  - ప్రజాపతయే  కాశ్యపాయ దేవాయ చ నమః సదా । సీతా
మే ఋధ్యతాం దేవీ బీజేషు చ ధనేషు చ
02.24.28 షణ్డవాటగోపాలకదాసకర్మకరేభ్యో  యథాపురుషపరివాపం భక్తం కుర్యాత్, స-
పాదపణికం చ మాసం దద్యాత్
02.24.29 కర్మానురూపం కారుభ్యో భక్తవేతనమ్
02.24.30 ప్రశీర్ణం   చ పుష్పఫలం దేవకార్యార్థం  వ్రీహియవం  ఆగ్రయణార్థం   శ్రోత్రియాః 
తపస్వినశ్చాహరేయుః,రాశిమూలం ఉఞ్ఛవృత్తయః
02.24.31abయథాకాలం చ సస్యాది జాతం జాతం ప్రవేశయేత్  ।
02.24.31chd న క్షేత్రే స్థాపయేత్  కిఞ్చిత్ పలాలం అపి పణ్డితః
02.24.32abప్రాకారాణాం  సముచ్ఛ్రయాన్ వలభీర్వా తథావిధాః ।
02.24.32chd న సంహతాని కుర్వీత న తుచ్ఛాని శిరాంసి చ
02.24.33ab ఖలస్య ప్రకరాన్  కుర్యాన్ మణ్డలాన్తే  సమాశ్రితాన్  ।
02.24.33chdఅనగ్నికాః స-ఉదకాశ్చ ఖలే స్యుః పరికర్మిణః (ఇతి)
Chapt . Controller of spiritual liquors

02.25.01 సురాఽధ్యక్షః సురాకిణ్వవ్యవహారాన్ దుర్గే జనపదే స్కన్ధావారే  వా
తజ్జాతసురాకిణ్వవ్యవహారిభిః  కారయేద్, ఏకముఖం అనేకముఖం వా విక్రయక్రయవశేన 
వా
02.25.02 షట్శతం అత్యయం అన్యత్ర కర్తృక్రేతృవిక్రేతౄణాం    స్థాపయేత్
02.25.03 గ్రామాద్  అనిర్ణయణం  అసమ్పాతం చ సురాయాః, ప్రమాదభయాత్  కర్మసు
ఞ్జిర్దిష్టానాం   ,మర్యాదాతిక్రమభయాద్  ఆర్యాణాం, ఉత్సాహభయాచ్చ తీష్క్ణానామ్
02.25.04 లక్షితం అల్పం వా చతుర్భాగం అర్ధకుడుబం  కుడుబం అర్ధప్రస్థం    ప్రస్థం   వా ఇతి
జ్ఞాతశౌచా  నిర్హరేయుః
02.25.05పానాగారేషు వా పిబేయురసఞ్చారిణః
02.25.06నిక్షేప ఉపనిధిప్రయోగాపహృతానాం  అనిష్ట ఉపగతానాం చ ద్రవ్యాణాం  జ్ఞానార్థం 
అస్వామికం కుప్యం హిరణ్యం చ ఉపలభ్య నిష్కేప్తారం అన్యత్ర వ్యపదేశేన గ్రాహయేద్ ,

అతివ్యయకర్తారం అనాయతివ్యయం చ
02.25.07 న చానర్ఘేణ  కాలికాం వా సురాం దద్యాద్,అన్యత్ర దుష్టసురాయాః
02.25.08తాం అన్యత్ర విక్రాపయేత్
02.25.09దాసకర్మకరేభ్యో వా వేతనం దద్యాత్
02.25.10వాహనప్రతిపానం  సూకరపోషణం వా దద్యాత్
02.25.11 పానాగారాణ్య్ఽనేకకక్ష్యాణి విభక్తశయనాసనవన్తి పాన ఉద్దేశాని  గన్ధమాల్య
ఉదకవన్తి ఋతుసుఖాని కారయేత్
02.25.12 తత్రస్థాః   ప్రకృత్య్ఽఉత్పత్తికౌ  వ్యయౌగూఢా విద్యుః,ఆగన్తూంశ్చ
02.25.13 క్రేతౄణాం  మత్తసుప్తానాం అలఙ్కారాత్ఛాదనహిరణ్యాని చ విద్యుః
02.25.14 తన్నాశే వణిజః తచ్చ తావచ్చ దణ్డం  దద్యుః
02.25.15 వణిజశ్ః తు సంవృతేషు కక్ష్యావిభాగేషు స్వదాసీభిః పేశలరూపాభిరాగన్తూనాం
వాస్తవ్యానాం చార్యరూపాణాం మత్తసుప్తానాం భావం విద్యుః
02.25.16మేదకప్రసన్నాసవారిష్టమైరేయమధూనామ్  
02.25.17 ఉదకద్రోణం  తణ్డులానాం  అర్ధాఢకం  త్రయః  ప్రస్థాః   కిణ్వస్య ఇతి మేదకయోగః
02.25.18 ద్వాదశాఢకం పిష్టస్య  పఞ్చ ప్రస్థాః   కిణ్వస్య క్రముకత్వక్ఫలయుక్తో  వా
జాతిసమ్భారః ప్రసన్నాయోగః
02.25.19 కపిత్థతులా  ఫాణితం పఞ్చతౌలికం ప్రస్థో  మధున ఇత్యాసవయోగః
U2.25.20పాద్ఽధికో జ్యేష్ఠః  పాదహీనః కనిష్ఠః
U2.25.21 చికిత్సకప్రమాణాః  ప్రత్యేకశో  వికారాణాం అరిష్టాః
U2.25.22 మేషశ‍ృఙ్గీత్వక్క్వాథాభిషుతో  గుడప్రతీవాపః  పిప్పలీమరిచసమ్భారః
త్రిఫలాయుక్తో  వా మైరేయః
U2.25.23గుడయుక్తానాం వా సర్వేషాం త్రిఫలాసమ్భారః
U2.25.24మృద్వీకారసో మధు
u2.25.25 తస్య స్వదేశో వ్యాఖ్యానం కాపిశాయనం హారహూరకం ఇతి
U2.25.26 మాషకలనీద్రోణమామం  సిద్ధం  వా త్రిభాగాధికతణ్డులం   మోరటాదీనాం
కార్షికభాగయుక్తం  కిణ్వబన్ధః
02.25.27పాఠాలోఘ్రతేజోవత్య్ ।ఏలావాలుకమధుకమధురసాప్రియఙ్గుదారుహరిద్రామరిచపిప్పలీనాం  
చ పఞ్చకార్షికః  సమ్భారయోగో మేదకస్య ప్రసన్నాయాశ్చ
02.25.28మధుకనిర్యూహయుక్తా కటశర్కరా వర్ణప్రసాదనీ   చ
02.25.29 చోచచిత్రకవిలఙ్గగజపిప్పలీనాం   చ కార్షికః  క్రముకమధుకముస్తాలోధ్రాణాం 
ద్వికార్షికశ్చాసవసమ్భారః

02.25.30 దశభాగశ్చ ఏషాం బీజబన్ధః
02.25.31 ప్రసన్నాయోగః  శ్వేతసురాయాః
02.25.32 సహకారసురా రస ఉత్తరా బీజ ఉత్తరా వా మహాసురా సమ్భారికీ వా
02.25.33 తాసాం మోరటాపలాశపత్తూరమేషశ ‍ృఙ్గీకరఞ్జక్షీరవృక్షకషాయభావితం 
దగ్ధకటశర్కరాచూర్ణం   లోఘ్రచిత్రకవిలఙ్గపాఠాముస్తాకలిఙ్గయవదారుహరిద్ర     ఇన్దీవరశతపుష్పాపామార్గసప్తపర్ణనిమ్బాస్ఫోతకల్కార్ధయుక్తం   
అన్తర్నఖో ముష్టిః  కుమ్భీం రాజపేయాం ప్రసాదయతి
02.25.34ఫాణితః పఞ్చపలికశ్చాత్ర రసవృద్ధిర్దేయః 
02.25.35 కుటుమ్బినః కృత్యేషు శ్వేతసురాం, ఔషధార్థం  వారిష్టం , అన్యద్ వా కర్తుం
లభేరన్
02.25.36 ఉత్సవసమాజయాత్రాసు  చతుర్ఽహః సౌరికో దేయః
02.25.37 తేష్వననుజ్ఞాతానాం  ప్రహవనాన్తం  దైవసికం  అత్యయం గృహ్ణీయాత్
02.25.38సురాకిణ్వవిచయం స్త్రియో  బాలాశ్చ కుర్యుః
02.25.39అరాజపణ్యాః పఞ్చకం శతం శుల్కం దద్యుః,సురకామేదకారిష్టమధుఫలామ్లామ్లశీధూనాం  
చ
02.25.40abఅహ్నశ్చ విక్రయం  జ్ఞాత్వా  వ్యాజీం మానహిరణ్యయోః ।
02.25.40chd తథా వైధరణం  కుర్యాద్ ఉచితం చానువర్తయేత్ (ఇతి)
Chapt . Supervisor of (animal-)slaughter

02.26.01సూనాఽధ్యక్షః ప్రదిష్టాభయానాం   అభయవనవాసినాం చమృగపశుపక్షిమత్స్యానాం
బన్ధవధహింసాయాం  ఉత్తమం దణ్డం  కారయేత్, కుటుమ్బినాం అభయవనపరిగ్రహేషు
మధ్యమమ్
02.26.02అప్రవృత్తవధానాం  మత్స్యపక్షిణాం బన్ధవధహింసాయాం పాదఊనసప్తవింశతిపణం
అత్యయం కుర్యాత్,మృగపశూనాం ద్విగుణమ్
02.26.03ప్రవృత్తహింసానాం   అపరిగృహీతానాం షడ్భాగం గృహ్ణీయాత్ ,మత్స్యపక్షిణాం
దశభాగం వాఽధికం,మృగపశూనాం శుల్కం వాఽధికమ్
02.26.04 పక్షిమృగాణాం జీవత్ షడ్భాగం అభయవనేషు ప్రముఞ్చేత్
02.26.05 సాముద్రహస్త్య్ఽశ్వపురుషవృషగర్దభాకృతయో   మత్స్యాః సారసా నాదేయాః
తటాకకుల్యా ఉద్భవావాక్రౌఞ్చ  ఉత్క్రోశకదాత్యూహహంసచక్రవాకజీవఞ్జీవకభృఙ్గరాజచకోరమత్తకోకిలమయూరశుకమదనశారికా  
విహారపక్షిణో మఙ్గల్యాశ్చాన్యేఽపి  ప్రాణినః  పక్షిమృగా హింసాబాధేభ్యో రక్ష్యాః
02.26.06 రక్షాఽతిక్రమే  పూర్వః సాహసదణ్డః
02.26.07మృగపశూనాం అనస్థిమాంసం  సద్యోహతం విక్రీణీరన్
02.26.08అస్థిమతః  ప్రతిపాతం  దద్యుః

02.26.09తులాహీనే హీనాష్టగుణమ్
02.26.10 వత్సో వృషో ధేనుశ్చ ఏషాం అవధ్యాః
02.26.11ఘ్నతః పఞ్చాశత్కో దణ్డః , క్లిష్టఘాతం   ఘాతయతశ్చ
02.26.12 పరిశూనం అశిరఃపాదాస్థి విగన్ధం  స్వయంమృతం చ న విక్రీణీరన్
02.26.13అన్యథా ద్వాదశపణో దణ్డః
02.26.14abదుష్టాః  పశుమృగవ్యాలా మత్స్యశ్చాభయచారిణః ।
02.26.14chdఅన్యత్ర గుప్తిస్థానేభ్యో  వధబన్ధం  అవాప్నుయుః (ఇతి)
Chapt . Superintendent of courtesans

02.27.01గణికాఽధ్యక్షో గణికాఽన్వయాంఅగణికాఽన్వయాంవారూపయౌవనశిల్పసమ్పన్నాం
సహస్రేణ  గణికాం కారయేత్,కుటుమ్బార్ధేన  ప్రతిగణికామ్
02.27.02 నిష్పతితాప్రేతయోర్దుహితా   భగినీ వా కుటుమ్బం భరేత,మాతా వా ప్రతిగణికాం
స్థాపయేత్
02.27.03తాసాం అభావే రాజా హరేత్
02.27.04 సౌభాగ్యాలఙ్కారవృద్ధ్యా  సహస్రేణ  వారం కనిష్ఠం  మధ్యమం ఉత్తమం
వాఽఽరోపయేత్ ఛత్రభృఙ్గారవ్యజనశిబికాపీఠికారథేషు   చ విశేషార్థమ్
02.27.05సౌభాగ్యభఙ్గే మాతృకాం కుర్యాత్
02.27.06 నిష్క్రయశ్చతుర్వింశతిసాహస్రో గణికాయాః,ద్వాదశసాహస్రో గణికాపుత్రస్య
02.27.07అష్టవర్షాత్   ప్రభృతి  రాజ్ఞః  కుశీలవకర్మ కుర్యాత్
02.27.08 గణికాదాసీ భగ్నభోగా కోష్ఠాగారే  మహానసే వా కర్మ కుర్యాత్
02.27.09అవిశన్తీ సపాదపణం అవరుద్ధా మాసవేతనం దద్యాత్
02.27.10 భోగం దాయమాయం వ్యయం ఆయతిం చ గణికాయా నిబన్ధయేత్ ,
అతివ్యయకర్మ చ వారయేత్
02.27.11మాతృహస్తాద్ అన్యత్ర అభరణన్యాసే సపాదచతుష్పణో దణ్డః
02.27.12 స్వాపతేయం విక్రయం  ఆధానం వా నయన్త్యాః సపాదపఞ్చాశత్పణః
పణోఽర్ధపణచ్ఛేదనే
02.27.13 అకామాయాః కుమార్యా వా సాహసే ఉత్తమో దణ్డః , సకామాయాః పూర్వః
సాహసదణ్డః
02.27.14 గణికాం అకామాం రున్ధతో  నిష్పాతయతో వా వ్రణవిదారణేన  వా
రూపం।ఉపఘ్నతః సహస్రం  దణ్డః
02.27.15స్థాన్విశేషేణ  వా దణ్డవృద్ధిః   ఆనిష్క్రయద్విగుణాత్
02.27.16ప్రాప్తాధికారం  గణికాం ఘతయతో నిష్క్రయత్రిగుణో  దణ్డః

02.27.17మాతృకాదుహితృకారూపదాసీనాం ఘాతే ఉత్తమః సాహసదణ్డః
02.27.18 సర్వత్ర ప్రథమేఽపరాధే  ప్రథమః , ద్వితీయే ద్విగుణః, తృతీయే త్రిగుణః , చతుర్థే
యథాకామీ స్యాత్
02.27.19రాజాజ్ఞయా  పురుషం అనభిగచ్ఛన్తీ గణికా శిఫాసహస్రం  లభీత, పఞ్చసహస్రం
వా దణ్డః
02.27.20భోగం గృహీత్వా ద్విషత్యా భోగద్విగుణో దణ్డః
02.27.21 వసతిభోగాపహారే భోగం అష్టగుణం  దద్యాద్ అన్యత్ర వ్యాధిపురుషదోషేభ్యః
02.27.22పురుషం ఘ్నత్యాశ్చితాప్రతాపేఽప్సు  ప్రవేశనం  వా
02.27.23 గణికాభరణం అర్థం  భోగం వాఽపహరతోఽష్టగుణో  దణ్డః
02.27.24 గణికా భోగం ఆయతిం పురుషం చ నివేదయేత్
02.27.25 ఏతేన నటనర్తకగాయనవాదకవాగ్జీవనకుశీలవప్లవకసౌభికచారణానాం 
స్త్రీవ్యవహారిణాం  స్త్రియో గూఢాజీవాశ్చ వ్యాఖ్యాతాః
02.27.26 తేషాం తూర్యం ఆగన్తుకం పఞ్చపణం ప్రేక్షావేతనం  దద్యాత్
02.27.27రూపాజీవా భోగద్వయగుణం మాసం దద్యుః
02.27.28గీతవాద్యపాఠ్యనృత్యనాట్యాక్షరచిత్రవీణావేణుమృదఙ్గపరచిత్తజ్ఞానగన్ధమాల్యసమ్యూహనసంవాదనసంవాహనవైశికకలాజ్ఞానాని     
గణికా దాసీ రఙ్గ ఉపజీవినీశ్చ గ్రాహయతో  రాజమణ్డలాద్  ఆజీవం కుర్యాత్
02.27.29గణికాపుత్రాన్  రఙ్గ ఉపజీవినాం చముఖ్యాన్నిష్పాదయేయుః,సర్వతాలావచరాణాం
చ
02.27.30ab సంజ్ఞాభాషాఽన్తరజ్ఞాశ్చ   స్త్రియః  తేషాం అనాత్మసు ।
02.27.30chdచారఘాతప్రమాదార్థం   ప్రయోజ్యా  బన్ధువాహనాః  (ఇతి)
Chapt . Controller of shipping

02.28.01నావ్ఽధ్యక్షః సముద్రసమ్యాననదీముఖతరప్రచారాన్   దేవసరోవిసరోనదీతరాంశ్చ
స్థానీయాదిష్వవేక్షేత
02.28.02 తద్వేలాకూలగ్రామాః  క్లృప్తం   దద్యుః
02.28.03మత్స్యబన్ధకా  నౌకాభాటకం షడ్భాగం దద్యుః
02.28.04 పత్తనానువృత్తం శుల్కభాగం వణిజో దద్యుః, యాత్రావేతనం  రాజనౌభిః
సమ్పతన్తః
02.28.05 శఙ్ఖముక్తాగ్రాహిణో   నౌభాటకం దద్యుః, స్వనౌభిర్వా తరేయుః
02.28.06అధ్యక్షశ్చ ఏషాం ఖన్య్ఽధ్యక్షేణ వ్యాఖ్యాతః
02.28.07 పత్తనాధ్యక్షనిబద్ధం  పణ్యపత్తనచారిత్రం  నావ్ఽధ్యక్షః పాలయేత్
02.28.08మూఢవాతాహతా నావః పితా ఇవానుగృహ్ణీయాత్

02.28.09 ఉదకప్రాప్తం   పణ్యం అశుల్కం అర్ధశుల్కం  వా కుర్యాత్
02.28.10యథానిర్దిష్టాశ్చ   ఏతాః పణ్యపత్తనయాత్రాకాలేషు  ప్రేషయేత్
02.28.11 సమ్యాతీర్నావః క్షేత్రానుగతాః  శుల్కం యాచేత్
02.28.12హింస్రికా  నిర్ఘాతయేత్ ,అమిత్రవిషయాతిగాః  పణ్యపత్తనచారిత్ర ఉపఘాతికాశ్చ
02.28.13శాసకనిర్యామకదార్త్రాశ్మిగ్రాహక   ఉత్సేచకాధిష్ఠితాశ్చ  మహానావోహేమన్తగ్రీష్మతార్యాసు
మహానదీషు ప్రయోజయేత్ ,క్షుద్రికాః  క్షుద్రికాసు  వర్షాస్రావిణీషు 
02.28.14బాధతీర్థాశ్చ  ఏతాః కార్యా రాజద్విష్టకారిణాం  తరణభయాత్
02.28.15అకాలేఽతీర్థే చ తరతః పూర్వః సాహసదణ్డః
02.28.16కాలే తీర్థే చానిషృష్టతారిణః  పాద ఊనసప్తవింశతిపణః తరాత్యయః
02.28.17కైవర్తకాష్టతృణభారపుష్పఫలవాటషణ్డగోపాలకానాం     అనత్యయః,సమ్భావ్యదూతానుపాతినాం
చ సేనాభాణ్డప్రయోగాణాం   చ స్వతరణైః  తరతాం,బీజభక్తద్రవ్య  ఉపస్కరాంశ్చానూపగ్రామాణాం
తారయతామ్
02.28.18 బ్రాహ్మణప్రవ్రజితబాలవృద్ధవ్యాధితశాసనహరగర్భిణ్యో     నావ్ఽధ్యక్షముద్రాభిః
తరేయుః
02.28.19 కృతప్రవేశాః  పారవిషయికాః సార్థప్రమాణా   వా ప్రవిశేయుః
02.28.20 పరస్య భార్యాం కన్యాం విత్తం వాఽపహరన్తం శవిత్తం వాఽపహరన్తం
శఙ్కితం ఆవిగ్నం ఉద్భాణ్డీకృతం  మహాభాణ్డేన  మూర్ధ్ని  భారేణావచ్ఛాదయన్తం
సద్యోగృహీతలిఙ్గినం  అలిఙ్గినం  వా ప్రవ్రజితం   అలక్ష్యవ్యాధితం భయవికారిణం
గూఢసారభాణ్డశాసనశస్త్రాగ్నియోగం   విషహస్తం దీర్ఘపథికం  అముద్రం  చ ఉపగ్రాహయేత్
02.28.21క్షుద్రపశుర్మనుష్యశ్చ  సభారోమాషకం దద్యాత్,శిరోభారః కాయభారో గవాశ్వం
చ ద్వౌ,ఉష్ట్రమహిషం  చతురః,పఞ్చ లభుయానం,షడ్ గోలిఙ్గం , సప్త శకటం,పన్యభారః
పాదమ్
02.28.22 తేన భాణ్డభారో  వ్యాఖ్యాతః
02.28.23 ద్విగుణో మహానదీషు తరః
02.28.24 క్లృప్తం   ఆనూపగ్రామా  భక్తవేతనం దద్యుః
02.28.25 ప్రత్యన్తేషు   తరాః శుల్కం ఆతివాహికం వర్తనీం చ గృహ్ణీయుః ,
నిర్గచ్ఛతశ్చాముద్రద్రవ్యస్య    భాణ్డం  హరేయుః,అతిభారేణావేలాయాం అతిర్థే తరతశ్చ
02.28.26 పురుష ఉపకరణహీనాయాం అసంస్కృతాయాం వా నావి విపన్నాయాం
నావ్ఽధ్హ్యక్షో  నష్టం  వినష్టం  వాఽభ్యావహేత్
02.28.27ab సప్తాహవృత్తాం ఆషాఢీం కార్త్తికీం చాన్తరా తరః ।
02.28.27chdకార్మికః ప్రత్యయం  దద్యాన్నిత్యం చాహ్నికం ఆవహేత్ (ఇతి)

Chapt . Superintendent of cattle

02.29.01గోఽధ్యక్షో వేతన ఉపగ్రాహికం  కరప్రతికరం  భగ్న ఉత్సృష్టకం  భాగానుప్రవిష్టకం 
వ్రజపర్యగ్రం   నష్టం  వినష్టం  క్షీరఘృతసఞ్జాతం  చ ఉపలభేత
02.29.02 గోపాలకపిణ్డారకదోహకమన్థకలుబ్ధకాః    శతం శతం ధేనూనాం హిరణ్యభృతాః
పాలయేయుః
02.29.03 క్షీరఘృతభృతా హి వత్సాన్ ఉపహన్యుః । ఇతి వేతన ఉపగ్రాహికమ్
02.29.04జరద్గుధేనుగర్భిణీపష్ఠౌహీవత్సతరీణాం   సమవిభాగం రూపశతం ఏకః పాలయేత్
02.29.05ఘృతస్యాష్టౌ వారకాన్ పణికం పుచ్ఛం అఙ్కచర్మ చ వార్షికం  దద్యాత్ । ఇతి
కరప్రతికరః
02.29.06 వ్యాధితాన్యఙ్గాఽనన్యదోహీదుర్దోహాపుత్రఘ్నీనాం    చ సమవిభాగం రూపశతం
పాలయన్తః తజ్జాతికం  భాగం దద్యుః । ఇతి భగ్న ఉత్షృష్టకమ్ 
02.29.07పరచక్రాటవీభయాద్  అనుప్రవిష్టానాం   పశూనాం పాలనధర్మేణ దశభగం దద్యుః
। ఇతి భాగానుప్రవిష్టకమ్ 
02.29.08వత్సా వత్సతరా దమ్యా వహినో వృషా ఉక్షాణశ్చ పుఙ్గవాః ,యుగవాహనశకటవహా
వృషభాః సూనామహిషాః పృష్టస్కన్ధవాహినశ్చ   మహిషాః, వత్సికా వత్సతరీ పష్టహుహీ
గర్భిణీ ధేనుశ్చాప్రజాతా  వన్ధ్యాశ్చ  గావో మహిష్యశ్చ, మాసద్విమాసజాతాః తాసాం
ఉపజా వత్సా వత్సికాశ్చ
02.29.09మాసద్విమాసజాతాన్ అఙ్కయేత్
02.29.10మాసద్విమాసపర్యుషితం అఙ్కయేత్
02.29.11 అఙ్కం చిహ్నం వర్ణం  శ‍ృఙ్గాన్తరం   చ లక్షణం ఏవం ఉపజా నిబన్ధయేత్  । ఇతి
వ్రజపర్యగ్రమ్ 
02.29.12చోరహృతం అన్యయూథప్రవిష్టం   అవలీనం వా నష్టమ్
02.29.13 పఙ్కవిషమవ్యాధిజరాతోయాహారావసన్నం వృక్షతటకాష్ఠశిలాఽభిహతం
ఈశానవ్యాలసర్పగ్రాహదావాగ్నివిపన్నం  వినష్టమ్
02.29.14 ప్రమాదాద్  అభ్యావహేయుః
02.29.15 ఏవం రూపాగ్రం  విద్యాత్
02.29.16 స్వయం హన్తా ఘాతయితా హర్తా హారయితా చ వధ్యః
02.29.17 పరపశూనాం రాజాఙ్కేన పరివర్తయితా రూపస్య పూర్వం సాహసదణ్డం
దద్యాత్
02.29.18 స్వదేశీయానాం చోరహృతం ప్రత్యానీయ  పణితం రూపం హరేత్
02.29.19 పరదేశీయానాం మోక్షయితాఽర్ధం  హరేత్

02.29.20బాలవృద్ధవ్యాధితానాం  గోపాలకాః ప్రతికుర్యుః
02.29.21 లుబ్ధకశ్వగణిభిరపాస్తః  తేనావ్యాలపరాబాధభయం ఋతువిభక్తం అరణ్యం
చారయేయుః
02.29.22 సర్పవ్యాలత్రాసనార్థం   గోచరానుపాతజ్ఞానార్థం   చ త్రస్నూనాం  ఘణ్టాతూర్యం  చ
బధ్నీయుః
02.29.23 సమవ్యూఢతీర్థం  అకర్దమగ్రాహం   ఉదకం అవతారయేయుః పాలయేయుశ్చ
02.29.24 స్తేనవ్యాలసర్పగ్రాహగృహీతం  వ్యాధిజరాఽవసన్నం చావేదయేయుః, అన్యథా
రూపమూల్యం భజేరన్
02.29.25 కారణమృతస్యాఙ్కచర్మ గోమహిషస్య, కర్ణలక్షణం  అజావికానాం, పుచ్ఛం
అఙ్కచర్మ చాశ్వఖర ఉష్ట్రాణాం , బాలచర్మబస్తిపిత్తస్నాయుదన్తఖురశ ‍ృఙ్గాస్థీని 
చాహరేయుః
02.29.26మాంసం ఆర్ద్రం  శుష్కం వా విక్రీణీయుః
02.29.27 ఉదశ్విత్శ్వవరాహేభ్యో దద్యుః
02.29.28కూర్చికాం సేనాభక్తార్థం  ఆహరేయుః
02.29.29 కిలాటో ఘాణపిణ్యాకక్లేదార్థః 
02.29.30 పశువిక్రేతా  పాదికం రూపం దద్యాత్
02.29.31 వర్షాశరద్ధేమన్తాన్   ఉభయతఃకాలం దుహ్యుః, శిశిరవసన్తగ్రీష్మాన్  ఏకకాలమ్
02.29.32 ద్వితీయకాలదోగ్ధురఙ్గుష్ఠచ్ఛేదో    దణ్డః
02.29.33దోహనకాలం అతిక్రామతః  తత్ఫలహానం దణ్డః
02.29.34 ఏతేన నస్యదమ్యయుగపిఙ్గనవర్తనకాలా  వ్యాఖ్యాతాః
02.29.35క్షీరద్రోణే  గవాంఘృతప్రస్థః  ,పఞ్చభాగాధికోమహిషీణాం,ద్విభాగాధికోఽజావీనామ్
02.29.36మన్థో వా సర్వేషాం ప్రమాణమ్
02.29.37భూమితృణ ఉదకవిశేషాద్ద్ హి క్షీరఘృతవృద్ధిర్భవతి
02.29.38యూథవృషం వృషేణావపాతయతః పూర్వః సాహసదణ్డః ,ఘాతయత ఉత్తమః
02.29.39 వర్ణావరోధేన  దశతీ రక్షా
02.29.40 ఉపనివేశదిగ్విభాగో గోప్రచారాద్  బలాన్వయతో వా గవాం రక్షాసామర్థ్యాచ్చ
02.29.41అజావీనాం షణ్మాసికీమూర్ణాం  గ్రాహయేత్
02.29.42 తేనాశ్వఖర ఉష్ట్రవరాహవ్రజా   వ్యాఖ్యాతాః
02.29.43 బలీవర్దానాం  నస్యాశ్వభద్రగతివాహినాం  యవసస్యార్ధభారః  తృణస్య ద్విగుణం,
తులాఘాణపిణ్యాకస్య,దశాఢకం కణకుణ్డకస్య ,పఞ్చపలికం ముఖలవనాం,తైలకుడుబో
నస్యం ప్రస్థః   పానం,మాంసతులా, దధ్నశ్చాఢకం,యవద్రోణం  మాషాణాం వా పులాకః,

క్షీరద్రోణం  అర్ధాఢకం  వా సురాయాః స్నేహప్రస్థః   క్షారదశపలం శ‍ృఙ్గిబేరపలం  చ
ప్రతిపానమ్
02.29.44పాద ఊనం అశ్వతరగోఖరాణాం, ద్విగుణం మహిష ఉష్ట్రాణామ్
02.29.45 కర్మకరబలీవర్దానాం  పాయనార్థానాం  చ ధేనూనాం కర్మకాలతః ఫలతశ్చ
విధాదానమ్
02.29.46 సర్వేషాం తృణ ఉదకప్రాకామ్యమ్
02.29.47 ఇతి గోమణ్డలం  వ్యాఖ్యాతమ్
02.29.48ab పఞ్చ।ఋషభం ఖరాశ్వానాం అజావీనాం దశ।ఋషభమ్ ।
02.29.48chd శత్యం గోమహిష ఉష్ట్రాణాం యూథం కుర్యాచ్చతుర్వృషమ్ (ఇతి)
Chapt . Superintendent of horses

02.30.01 అశ్వాధ్యక్షః పణ్యాగారికం క్రయ  ఉపాగతం ఆహవలబ్ధం  ఆజాతం
సాహాయ్యాగతకం పణస్థితం యావత్కాలికం వాఽశ్వపర్యగ్రం  కులవయోవర్ణచిహ్నవర్గాగమైర్లేఖయేత్   
02.30.02అప్రశస్తన్యఙ్గవ్యాధితాంశ్చావేదయేత్  
02.30.03కోశకోష్ఠాగారాభ్యాం  చ గృహీత్వా మాసలాభం అశ్వవాహశ్చిన్తయేత్
02.30.04 అశ్వవిభవేనాయతాం అశ్వాయాం అద్విగుణవిస్తారాం చతుర్ద్వార
ఉపావర్తనమధ్యాం స-ప్రగ్రీవాం   ప్రద్వారాసనఫలకయుక్తానాం వానరమయూరపృషతనకులచకోరశుకసారికాకీర్ణాం
శాలాం నివేశయేత్
02.30.05 అశ్వాయాం అచతుర్ఽశ్రశ్లక్ష్ణఫలకాస్తారం    స-ఖాదనకోష్ఠకం  స-మూత్రపురీష
ఉత్సర్గం  ఏక ఏకశః ప్రాన్ముఖం  ఉదన్ముఖం వా స్థానం  నివేశయేత్
02.30.06శాలావశేన వా దిగ్విభాగం కల్పయేత్
02.30.07 వడవావృషకిశోరాణాం ఏకాన్తేషు
02.30.08 వడవాయాః ప్రజతాయాః  త్రిరాత్రం   ఘృతప్రస్థః   పానమ్
02.30.09అత ఊర్ధ్వం  సక్తుప్రస్థః   స్నేహభైషజ్యప్రతిపానం   దశరాత్రమ్
02.30.10 తతః పులాకో యవసం ఆర్తవశ్చాహారః
02.30.11 దశరాత్రాద్  ఊర్ధ్వం  కిశోరస్య ఘృతచతుర్భాగః సక్తుకుడుబః క్షీరప్రస్థశ్చాహార 
ఆషణ్మాసాత్
02.30.12 తతః పరం మాస ఉత్తరం అర్ధవృద్ధిర్యవప్రస్థ    ఆత్రివర్షాత్  ,ద్రోణ  ఆచతుర్వర్షాత్
02.30.13అత ఊర్ధ్వం  చతుర్వర్షః  పఞ్చవర్షో వా కర్మణ్యః పూర్ణప్రమాణః 
02.30.14 ద్వాత్రింశద్ఽఙ్గులం   ముఖం ఉత్తమాశ్వస్య, పఞ్చముఖాన్యాయామో,

వింశత్య్ఽఙ్గులా  జఙ్ఘా , చతుర్జఙ్ఘ  ఉత్సేధః
02.30.15 త్ర్య్ఽఙ్గులావరం   మధ్యమావరయోః

02.30.16 శతాఙ్గులః  పరిణాహః
02.30.17 పఞ్చభాగావరో మధ్యమావరయోః
02.30.18 ఉత్తమాశ్వస్య ద్విద్రోణం  శాలివ్రీహియవప్రియఙ్గూణాం    అర్ధశుష్కం  అర్ధసిద్ధం 
వా ముద్గమాషాణాం  వా పులాకః స్నేహప్రస్థశ్చ  , పఞ్చపలం లవణస్య, మాంసం
పఞ్చాశత్పలికం రసస్యాఢకం ద్విగుణం వా దధ్నః పిణ్డక్లేదనార్థం   , క్షారపఞ్చపలికః
సురాయాః ప్రస్థః   పయసో వా ద్విగుణః ప్రతిపానమ్
02.30.19 దీర్ఘపథభారక్లాన్తానాం   చ ఖాదనార్థం  స్నేహప్రస్థోఽనువాసనం   కుడుబో
నస్యకర్మణః,యవసస్యార్ధభారః  తృణస్య ద్విగుణః షడ్ఽరత్నిపరిక్షేపః పుఞ్జీలగ్రహో 
వా
02.30.20పాదావరం ఏతన్ మధ్యమావరయోః
02.30.21 ఉత్తమసమో రథ్యో వృషశ్చ మధ్యమః
02.30.22మధ్యమసమశ్చావరః
02.30.23పాదహీనం వడవానాం పారశమానాం చ
02.30.24అతోఽర్ధం  కిశోరాణాం చ
02.30.25 ఇతి విధాయోగః
02.30.26 విధాపాచకసూత్రగ్రాహకచికిత్సకాః   ప్రతిస్వాదభాజః
02.30.27యుద్ధవ్యాధిజరాకర్మక్షీణాః  పిణ్డగోచరికాః  స్యుః
02.30.28అసమరప్రయోగ్యాః  పౌరజానపదానాం అర్థేన  వృషా వడవాస్వాయోజ్యాః
02.30.29 ప్రయోగ్యానాం  ఉత్తమాః కామ్బోజసైన్ధవారట్టవనాయుజాః   , మధ్యమా
బాహ్లీకపాపేయకసౌవీరకతైతలాః  , శేషాః ప్రత్యవరాః
02.30.30తేషాం తీష్క్ణభద్రమన్దవశేన    సామ్నాహ్యం ఔపవాహ్యకం వా కర్మ ప్రయోజయేత్
02.30.31 చతుర్ఽశ్రం  కర్మాశ్వస్య సామ్నాహ్యమ్
02.30.32 వల్గనో  నీచైర్గతో   లఙ్ఘనో  ఘోరణో నారోష్ట్రశ్చాఉపవాహ్యాః
02.30.33 తత్రాఉపవేణుకో  వర్ధమానకో  యమక ఆలీఢప్లుతః  పృథుగ్ఽస్త్రికచాలీ  చ వల్గనః
02.30.34 స ఏవ శిరఃకర్ణవిశుద్ధో  నీచైర్గతః  ,షోడశమార్గో వా
02.30.35 ప్రకీర్ణకః   ప్రకీర్ణ  ఉత్తరో  నిషణ్ణః  పార్శ్వానువృత్త ఊర్మిమార్గః  శరభక్రీడితః
శరభప్లుతః  త్రితాలో  బాహ్యానువృత్తః పఞ్చపాణిః సింహాయతః స్వాధూతః క్లిష్టః   శ్లిఙ్గితో 
బృంహితః పుష్పాభికీర్ణశ్చ  ఇతి నీచైర్గతమార్గః  
02.30.36 కపిప్లుతో  భేకప్లుతేణప్లుత   ఏకపాదప్లుతః  కోకిలసఞ్చార్య్।ఉరస్యో బకచారీ చ
లఙ్ఘనః

02.30.37 కాఙ్కో వారికాఙ్కో మాయూరోఽర్ధమాయూరో  నాకులోర్ధనాకులో
వారాహోఽర్ధవారాహశ్చ  ఇతి ధోరణః
02.30.38 సంజ్ఞాప్రతికారో   నార ఉష్ట్ర  ఇతి
02.30.39 షణ్ణవ  ద్వాదశ ఇతి యోజనాన్య్ధ్వా  రథ్యానాం, పఞ్చ యోజనాన్యర్ధాష్టమాని 
దశ ఇతి పృష్ఠవాహినాం  అశ్వానాం అధ్వా
02.30.40 విక్రమో  భద్రాశ్వాసో  భారవాహ్య ఇతి మార్గాః
02.30.41 విక్రమో  వల్గితం  ఉపకణ్ఠం  ఉపజవో జవశ్చ ధారాః
02.30.42 తేషాం బన్ధన  ఉపకరణం యోగ్యాచార్యాః ప్రతిదిశేయుః , సాఙ్గ్రామికం
రథాశ్వాలఙ్కారం చ సూతాః
02.30.43అశ్వానాం చికిత్సకాః శరీరహ్రాసవృద్ధిప్రతీకారం    ఋతువిభక్తం చాహారమ్
02.30.44 సూత్రగ్రాహకాశ్వబన్ధకయావసికవిధాపాచకస్థానపాలకేశకారజాఙ్గులీవిదశ్చ    
స్వకర్మభిరశ్వాన్ ఆరాధయేయుః
02.30.45 కర్మాతిక్రమే  చ ఏషాం దివసవేతనచ్ఛేదనం కుర్యాత్
02.30.46 నీరాజన ఉపరుద్ధం  వాహయతశ్చికిత్సక ఉపరుద్ధం  వా ద్వాదశపణో దణ్డః
02.30.47 క్రియాభైషజ్యసఙ్గేన    వ్యాధివృద్ధౌ ప్రతీకారద్విగుణో  దణ్డః
02.30.48 తద్ఽపరాధేన వైలోమ్యే  పత్త్రమూల్యం  దణ్డః
02.30.49 తేన గోమణ్డలం  ఖర ఉష్ట్రమహిషం  అజావికం చ వ్యాఖ్యాతమ్
02.30.50ab ద్విరహ్నః స్నానం అశ్వానాం గన్ధమాల్యం  చ దాపయేత్ ।
02.30.50chd కృష్ణసన్ధిషు   భూత ఇజ్యాః శుక్లేషు  స్వస్తివాచనమ్
02.30.51ab నీరాజనాం ఆశ్వయుజే కారయేన్నవమేఽహని ।
02.30.51chdయాత్రాఽఽదావవసానే  వా వ్యాధౌ వా శాన్తికే రతః (ఇతి)
Chapt . Superintendent of elephants

02.31.01 హస్త్య్ఽధ్యక్షో హస్తివనరక్షాం దమ్యకర్మక్షాన్తానాం హస్తిహస్తినీకలభానాం
శాలాస్థానశయ్యాకర్మవిధాయవసప్రమాణం   కర్మస్వాయోగం బన్ధన  ఉపకరణం
సాఙ్గ్రామికం  అలఙ్కారం చికిత్సకానీకస్థాఉపస్థాయికవర్గం    చానుతిష్ఠేత్
02.31.02 హస్త్య్।ఆయామద్విగుణ ఉత్సేధవిష్కమ్భాయామాం హస్తినీస్థానాధికాం
సప్రగ్రీవాం   కుమారీసఙ్గ్రహాం  ప్రాన్ముఖీం  ఉదన్ముఖీం వా శాలాం నివేశయేత్
02.31.03 హస్త్య్।ఆయామచతుర్ఽశ్రశ్లక్ష్ణాలానస్తమ్భఫలకాస్తరకం    స-మూత్రపురీష
ఉత్సర్గం  స్థానం  నివేశయేత్
02.31.04 స్థానసమాం  శయ్యాం అర్ధాపాశ్రయాం   దుర్గే సామ్నాహ్యాఉపవాహ్యానాం
బహిర్దమ్యవ్యాలానామ్

02.31.05 ప్రథమసప్తమ  అష్టమభాగావహ్నః  స్నానకాలౌ, తద్ఽనన్తరం విధాయాః
02.31.06పూర్వాహ్నే వ్యాయామకాలః, పశ్చాహ్నః ప్రతిపానకాలః
02.31.07రాత్రిభాగౌ  ద్వౌ స్వప్నకాలా, త్రిభాగః  సంవేశన ఉత్థానికః
02.31.08 గ్రీష్మే  గ్రహణకాలః
02.31.09 వింశతివర్షో గ్రాహ్యః
02.31.10 విక్కో మోఢో మక్కణో వ్యాథితో గర్భిణీ ధేనుకా హస్తినీ చాగ్రాహ్యాః
02.31.11 సప్తారత్ని ఉత్సేధో నవాయామో దశ పరిణాహః ప్రమాణతశ్చత్వారింశద్వర్షో
భవత్యుత్తమః, త్రింశద్వర్షో  మధ్యమః, పఞ్చవింశతివర్షోఽవరః
02.31.12 తయోః పాదావరో విధావిధిః
02.31.13 అరత్నౌ తణులద్రోణః , అర్ధాఢకం  తైలస్య , సర్పిషః త్రయః  ప్రస్థాః  , దశపలం
లవణస్య,మాంసం పఞ్చాశత్పలికం, రసస్యాఢకం ద్విగుణం వా దధ్నః పిణ్డక్లేదనార్థం   ,
క్షారదశపలికం మద్యస్యాఢకం ద్విగుణం వా పయసః ప్రతిపానం , గాత్రావసేకః
తైలప్రస్థః   , శిరసోఽష్టభాగః  ప్రాదీపికశ్చ , యవసస్య ద్వౌ భారౌ స-పాదౌ, శష్పస్య
శుష్కస్యార్ధతృతీయో  భారః, కడఙ్కరస్యానియమః
02.31.14 సప్తారత్నినా తుల్యభోజనోఽష్టారత్నిరత్యరాలః
02.31.15యథాహస్తం అవశేషః షడ్ఽరత్నిః పఞ్చారత్నిశ్చ
02.31.16 క్షీరయావసికో విక్కః క్రీడాఽర్థం   గ్రాహ్యః
02.31.17 సఞ్జాతలోహితా  ప్రతిచ్ఛన్నా  సమ్లిప్తపక్షా   సమకక్ష్యా వ్యతికీర్ణమాంసా
సమతల్పతలా జాతద్రోణికా  ఇతి శోభాః
02.31.18abశోభావశేన వ్యాయామం భద్ర్మ  మన్దం  చ కారయేత్ ।
02.31.18chdమృగం సఙ్కీర్ణలిఙ్గం   చ కర్మస్వృతువశేన వా

Chapt . Activity of elephants

02.32.01 కర్మస్కన్ధాశ్చత్వారో  దమ్యః సామ్నాహ్య ఔపవాహ్యో వ్యాలశ్చ
02.32.02 తత్ర దమ్యః పఞ్చవిధః స్కన్ధగతః  స్తమ్భగతో  వారిగతోఽవపాతగతో
యూథగతశ్చ ఇతి
02.32.03 తస్య ఉపవిచారో విక్కకర్మ
02.32.04 సామ్నాహ్యః సప్తక్రియాపథ  ఉపస్థానం  సంవర్తనం సమ్యానం వధావధో
హస్తియుద్ధం  నాగరాయణం సాఙ్గ్రామికం  చ
02.32.05 తస్య ఉపవిచారః కక్ష్యాకర్మ గ్రైవేయకర్మ యూథకర్మ చ
02.32.06 ఔపవాహ్యోఽష్టవిధ  ఆచరణః కుఞ్జరాఉపవాహ్యో  ధోరణ ఆధానగతికో
యష్ట్య్ ।ఉపవాహ్యః తోత్ర ఉపవాహ్యః శుద్ధ ఉపవాహ్యో మార్గయుకశ్చ  ఇతి

02.32.07 తస్య ఉపవిచారః శారదకర్మ హీనకర్మ నార ఉష్ట్రకర్మ  చ
02.32.08 వ్యాల ఏకక్రియాపథః  శఙ్కితోఽవరుద్ధో విషమః ప్రభిన్నః  ప్రభిన్నవినిశ్చయో
మదహేతువినిశ్చయశ్చ
02.32.09 తస్య-ఉపవిచార ఆయమ్య ఏకరక్షాకర్మ
02.32.10 క్రియావిపన్నో  వ్యాలః శుద్ధః  సువ్రతో  విషమః సర్వదోషప్రదుష్టశ్చ 
02.32.11 తేషాం బన్ధన  ఉపకరణం అనీకస్థప్రమాణమ్ 
02.32.12ఆలానగ్రైవేయకక్ష్యాపారాయణపరిక్షేప  ఉత్తరాదికం బన్ధనమ్
02.32.13అఙ్కుశవేణుయన్త్రాదికం  ఉపకరణమ్
02.32.14 వైజయన్తీక్షురప్రమాలాస్తరణకుథాఽఽదికం   భూషణమ్
02.32.15 వర్మతోమరశరావాపయన్త్రాదికః  సాఙ్గ్రామికాలఙ్కారః
02.32.16చికిత్సకానీకస్థారోహకాధోరణహస్తిపకౌపచారికవిధాపాచకయావసికపాదపాశికకుటీర్రక్షకాఉపశయైకాదిరౌపస్థాయికవర్గః    
02.32.17 చికిత్సకకుటీరక్షవిధాపాచకాః ప్రస్థోదనం   స్నేహప్రసృతిం  క్షారలవణయోశ్చ
ద్విపలికం హరేయుః, దశపలం మాంసస్య,అన్యత్ర చికిత్సకేభ్యః
02.32.18 పథివ్యాధికర్మమదజరాఽభితప్తానాం చికిత్సకాః ప్రతికుర్యుః
02.32.19 స్థానస్యాశుద్ధిర్యవసస్యాగ్రహణం    స్థలే  శాయనం అభాగే ఘాతః పరారోహణం
అకాలేయానం అభూమావతీర్థేఽవతారణం  తరుషణ్డ ఇత్యత్యయస్థానాని
02.32.20 తం ఏషాం భక్తవేతనాద్ ఆదదీత
02.32.21ab తిస్రో నీరాజనాః కార్యాశ్చాతుర్మాస్య।ఋతుసన్ధిషు  ।
02.32.21chdభూతానాం కృష్ణసన్ధీ  ఇజ్యాః సేనాన్యః శుక్లసన్ధుషు 
02.32.22ab దన్తమూలపరీణాహద్విగుణం ప్రోజ్ఝ్య   కల్పయేత్ ।
02.32.22chdఅబ్దే ద్వ్య్ఽర్ధే నదీజానాం పఞ్చాబ్దే పర్వతోకసామ్ (ఇతి)
Chapt . Superintendent of chariots

Superintendent of foot-soldiers

Activity of the commandant of the army

02.33.01అశ్వాధ్యక్షేణ రథాధ్యక్షో వ్యాఖ్యాతః
02.33.02 స రథకర్మాన్తాన్ కారయేత్
02.33.03 దశపురుషో ద్వాదశాన్తరో రథః
02.33.04 తస్మాద్ ఏకాన్తరావరా ఆషడ్ఽన్తరాద్ ఇతి సప్త రథాః
02.33.05 దేవరథపుష్యరథసాఙ్గ్రామికపారియాణికపరపురాభియానికవైనయికాంశ్చ 
రథాన్ కారయేత్

02.33.06 ఇష్వ్ఽస్త్రప్రహరణావరణ   ఉపకరణకల్పనాః సారథిరథికరథ్యానాం చ
కర్మస్వాయోగం విద్యాత్, ఆకర్మభ్యశ్చ భక్తవేతనం భృతానాం అభృతానాం చ
యోగ్యారక్షాఽనుష్ఠానం  అర్థమానకర్మ  చ
02.33.07 ఏతేన పత్త్య్ఽధ్యక్షో వ్యాఖ్యాతః
02.33.08 స మౌలభృతశ్రేణిమిత్రామిత్రాటవీబలానాం    సారఫల్గుతాం  విద్యాత్,
నిమ్నస్థలప్రకాశకూటఖనకాకాశదివారాత్రియుద్ధవ్యాయామం     చ, ఆయోగం అయోగం
చ కర్మసు
02.33.09తేద్ ఏవ సేనాపతిః సర్వయుద్ధప్రహరణవిద్యావినీతో  హస్త్య్ఽశ్వరథచర్యాసఙ్ఘుష్టశ్చతుర్ఽఙ్గస్య  
బలస్యానుష్ఠానాధిష్ఠానం   విద్యాత్
02.33.10స్వభూమింయుద్ధకాలం  ప్రత్యనీకం  అభిన్నభేదనం భిన్నసన్ధానం  సంహతభేదనం
భిన్నవధం దుర్గవధం  యాత్రాకాలం  చ పశ్యేత్
02.33.11abతూర్యధ్వజపతాకాభిర్వ్యూహసంజ్ఞాః  ప్రకల్పయేత్  ।
02.33.11chdస్థానే  యానే ప్రహరణే  సైన్యానాం  వినయే రతః (ఇతి)
Chapt . Superintendent of passports

Superintendent of pasture lands

02.34.01ముద్రాఽధ్యక్షో  ముద్రాం  మాషకేణ దద్యాత్
02.34.02 స-ముద్రో జనపదం ప్రవేష్టుం   నిష్క్రమితుం వా లభేత
02.34.03ద్వాదశపణం అముద్రో జానపదో దద్యాత్
02.34.04కూటముద్రాయాం  పూర్వః సాహసదణ్డః  తిరోజనపదస్య ఉత్తమః
02.34.05 వివీతాధ్యక్షో ముద్రాం  పశ్యేత్
02.34.06గ్రామాన్తరేషు  చ వివీతం స్థాపయేత్
02.34.07చోరవ్యాలభయాన్నిమ్నారణ్యాని శోధయేత్
02.34.08అనుదకే కూపసేతుబన్ధ ఉత్సాన్ స్థాపయేత్ ,పుష్పఫలవాటాంశ్చ
02.34.09లుబ్ధకశ్వగణినః  పరివ్రజేయురరణ్యాని
02.34.10తస్కరామిత్రాభ్యాగమే  శఙ్ఖదున్దుభిశబ్దం    అగ్రాహ్యాః  కుర్యుః శైలవృక్షాధిరూఢా  వా
శీఘ్రవాహనా  వా
02.34.11 అమిత్రాటవీసఞ్చారం  చ రాజ్ఞో గృహకపోతైర్ముద్రాయుక్తైర్హారయేత్    ,
ధూమాగ్నిపరమ్పరయా వా
02.34.12ab ద్రవ్యహస్తివనాజీవం  వర్తనీం చోరరక్షణమ్ ।
02.34.12chdసార్థాతివాహ్యం  గోరక్ష్యం వ్యవహారం చ కారయేత్ (ఇతి)
Chapt . Activity of the administrator

Secret agents in the disguise of householders, traders, and ascetics

02.35.01 సమాహర్తా చతుర్ధా జనాప్దం  విభజ్య జ్యేష్ఠమధ్యమకనిష్ఠవిభాగేన   గ్రామాగ్రం 
పరిహారకం ఆయుధీయం ధాన్యపశుహిరణ్యకుప్యవిష్టిప్రతికరం   ఇదం ఏతావద్ ఇతి
నిబన్ధయేత్
02.35.02 తత్ప్రదిష్టః  పఞ్చగ్రామీం  దశగ్రామీం  వా గోపశ్చిన్తయేత్
02.35.03సీమావరోధేనగ్రామాగ్రం  ,కృష్టాకృష్టస్థలకేదారారామషణ్డవాటవనవాస్తుచైత్యదేవగృహసేతుబన్ధశ్మశానసత్త్రప్రపాపుణ్యస్థానవివీతపథిసఙ్ఖ్యానేన         
క్షేత్రాగ్రం  , తేన సీమ్నాం క్షేత్రాణాం  చ కరదాకరదసఙ్ఖ్యానేన
02.35.04తేషు చ ఏతావచ్చాతుర్వార్ణ్యం ,ఏతావన్తః కర్షకగోరక్షకవైదేహకకారుకర్మకరదాసాశ్చ  ,
ఏతావచ్చ ద్విపదచతుష్పదం, ఇదం చ ఏషు హిరణ్యల్విష్టిశుల్కదణ్డం   సముత్తిష్ఠతి  ఇతి
02.35.05కులానాం చ స్త్రీపురుషాణాం  బాలవృద్ధకర్మచరిత్రాజీవవ్యయపరిమాణం   విద్యాత్
02.35.06 ఏవం చ జనపదచతుర్భాగం స్థానికశ్చిన్తయేత్
02.35.07గోపస్థానికస్థానేషు   ప్రదేష్టారః   కార్యకరణం బలిప్రగ్రహం   చ కుర్యుః
02.35.08 సమాహర్తృప్రదిష్టాశ్చ   గృహపతికవ్యఞ్జనా  యేషు గ్రామేషు  ప్రణిహితాః  తేషాం
గ్రామాణాం  క్షేత్రగృహకులాగ్రం   విద్యుః, మానసఞ్జాతాభ్యాం  క్షేత్రాణి  భోగపరిహారాభ్యాం
గృహాణి వర్ణకర్మభ్యాం  కులాని చ
02.35.09 తేషాం జఙ్ఘాగ్రం   ఆయవ్యయౌ చ విద్యుః
02.35.10 ప్రస్థితాగతానాం   చ ప్రవాసావాసకారణం , అనర్థ్యానాం  చ స్త్రీపురుషాణాం
చారప్రచారం  చ విద్యుః
02.35.11ఏవం వైదేహకవ్యఞ్జనాః   స్వభూమిజానాంరాజపణ్యానాం ఖనిసేతువనకర్మాన్తక్షేత్రజానాం
ప్రమాణం  అర్ఘం  చ విద్యుః
02.35.12 పరభూమిజాతానాం వారిస్థలపథ  ఉపయాతానాం సారఫల్గుపుణ్యానాం  కర్మసు
చ శుల్కవర్తన్య్।ఆతివాహికగుల్మతరదేయభాగభక్తపణ్యాగారప్రమాణం  విద్యుః
02.35.13 ఏవం సమాహర్తృప్రదిష్టాః   తాపసవ్యఞ్జనాః  కర్షకగోరక్షకవైదేహకానాం 
అధ్యక్షాణాం చ శౌచాశౌచం విద్యుః
02.35.14పురాణచోరవ్యఞ్జనాశ్చాన్తేవాసినశ్చైత్యచతుష్పథశూన్యపద   ఉదపాననదీనిపానతీర్థాయతనాశ్రమారణ్యశైలవనగహనేషు  
స్తేనామిత్రప్రవీరపురుషాణాం   చ ప్రవేశనస్థానగమనప్రయోజనాన్యుపలభేరన్  
02.35.15ab సమాహర్తా జనపదం చిన్తయేద్ ఏవం ఉత్థితః  ।
02.35.15chd చిన్తయేయుశ్చ సంస్థాః  తాః సంస్థాశ్చాన్యాః  స్వయోనయః (ఇతి)
Chapt . Rules for the city-superintendent

02.36.01 సమాహర్తృవన్నాగరికో నగరం చిన్తయేత్
02.36.02 దశకులీం గోపో వింశతికులీం చత్వారింశత్కులీం వా

02.36.03 స తస్యాం స్త్రీపురుషాణాం  జాతిగోత్రనామకర్మభిః  జఙ్ఘాగ్రం   ఆయవ్యయౌ చ
విద్యాత్
02.36.04 ఏవం దుర్గచతుర్భాగం  స్థానికశ్చిన్తయేత్
02.36.05ధర్మావసథినః పాషణ్డిపథికాన్  ఆవేద్య వాసయేయుః,స్వప్రత్యయాశ్చ  తపస్వినః
శ్రోత్రియాంశ్చ 
02.36.06 కారుశిల్పినః స్వకర్మస్థానేషు  స్వజనం వాసయేయుః, వైదేహకాశ్చాన్యోన్యం
స్వకర్మస్థానేషు
02.36.07 పణ్యానాం అదేశకాలవిక్రేతారం  అస్వకరణం చ నివేదయేయుః
02.36.08శౌణ్డికపాక్వమాంసికాఉదనికరూపాజీవాః  పరిజ్ఞాతం  ఆవాసయేయుః
02.36.09అతివ్యయకర్తారం అత్యాహితకర్మాణం చ నివేదయేయుః
02.36.10 చికిత్సకః ప్రచ్ఛన్నవ్రణప్రతీకారకారయితారం    అపథ్యకారిణం చ గృహస్వామీ
చ నివేద్య గోపస్థానికయోర్ముచ్యేత ,అన్యథా తుల్యదోషః స్యాత్
02.36.11 ప్రస్థితాగతౌ   చ నివేదయేత్,అన్యథా రాత్రిదోషం  భజేత
02.36.12 క్షేమరాత్రిషు  త్రిపణం  దద్యాత్
02.36.13 పథిక ఉత్పథికాశ్చ బహిర్ఽన్తశ్చ నగరస్య దేవగృహపుణ్యస్థానవనశ్మశానేషు
స-వ్రణం  అనిష్ట ఉపకరణం ఉద్భాణ్డీకృతం  ఆవిగ్నం అతిస్వప్నం అధ్వక్లాన్తం   అపూర్వం
వా గృహ్ణీయుః
02.36.14ఏవం అభ్యన్తరేశూన్యనివేశావేశనశౌణ్డికాఉదనికపాక్వమాంసికద్యూతపాషణ్డావాసేషు 
విచయం కుర్యుః
02.36.15అగ్నిప్రతీకారం  చ గ్రీష్మే
02.36.16మధ్యమయోరహ్నశ్చతుర్భాగయోరష్టభాగోఽగ్నిదణ్డః 
02.36.17 బహిర్ఽధిశ్రయణం  వా కుర్యుః
02.36.18పాదః పఞ్చఘటీనాంకుమ్భద్రోణినిహ్శ్రేణీపరశుశూర్పాఙ్కుశకచగ్రహణీదృతీనాం 
చాకరణే
02.36.19 తృణకటచ్ఛన్నాన్యపనయేత్
02.36.20అగ్నిజీవిన ఏకస్థాన్  వాసయేత్
02.36.21 స్వగృహప్రద్వారేషు  గృహస్వామినో వసేయుః అసమ్పాతినో రాత్రౌ
02.36.22 రథ్యాసు కుటవ్రజాః  సహస్రం  తిష్ఠేయుః , చతుష్పథద్వారరాజపరిగ్రహేషు  చ
02.36.23ప్రదీప్తం  అనభిధావతో గృహస్వామినో ద్వాదశపణో దణ్డః ,షట్పణోఽవక్రయిణః
02.36.24 ప్రమాదాద్  దీప్తేషు చతుష్పఞ్చాశత్పణో దణ్డః
02.36.25 ప్రదీపికోఽగ్నినా  వధ్యః

02.36.26పాంసున్యాసే రథ్యాయాం అష్టభాగో  దణ్డః , పఙ్క ఉదకసమ్నిరోధే పాదః
02.36.27రాజమార్గే ద్విగుణః
02.36.28 పణ్యస్థాన  ఉదకస్థానదేవగృహరాజపరిగ్రహేషు   పణ ఉత్తరా విష్టాదణ్డాః  ,
మూత్రేష్వర్ధదణ్డాః  
02.36.29 భైషజ్యవ్యాధిభయనిమిత్తం  అదణ్డ్యాః
02.36.30 మార్జారశ్వనకులసర్పప్రేతానాం   నగరస్యాన్తర్।ఉత్సర్గే త్రిపణో  దణ్డః , ఖర
ఉష్ట్రాశ్వతరాశ్వప్రేతానాం   షట్పణః,మనుష్యప్రేతానాం  పఞ్చాశత్పణః
02.36.31మార్గవిపర్యాసే  శవద్వారాద్ అన్యతశ్చ శవనిర్ణయనే  పూర్వః సాహసదణ్డః
02.36.32ద్వాఃస్థానాం  ద్విశతమ్
02.36.33 శ్మశానాద్ అన్యత్ర న్యాసే దహనే చ ద్వాదశపణో దణ్డః
02.36.34 విషణ్ణాలికం  ఉభయతోరాత్రం  యామతూర్యమ్
02.36.35తూర్యశబ్దే రాజ్ఞో గృహాభ్యాశే సపాదపణంఽక్షణతాడనం ప్రథమపశ్చిమయామికం ,
మధ్యమయామికం ద్విగుణం,అన్తశ్చతుర్గుణమ్
02.36.36 శఙ్కనీయే దేశే లిఙ్గే పూర్వాపదానే చ గృహీతం అనుయుఞ్జీత
02.36.37రాజపరిగ్రహ  ఉపగమనే నగరరక్షాఽఽరోహణే చ మధ్యమః సాహసదణ్డః
02.36.38సూతికాచికిత్సకప్రేతప్రదీపయాననాగరికతూర్యప్రేక్షాఽగ్నినిమిత్తం   ముద్రాభిశ్చాగ్రాహ్యాః 
02.36.39చారరాత్రిషు  ప్రచ్ఛన్నవిపరీతవేషాః  ప్రవ్రజితా   దణ్డశస్త్రహస్తాశ్చ   మనుష్యా దోషతో
దణ్డ్యాః
02.36.40 రక్షిణాం అవార్యం వారయతాం వార్యం చావారయతాం క్షణద్విగుణో దణ్డః
02.36.41 స్త్రియం  దాసీం అధిమేహయతాం పూర్వః సాహసదణ్డః , అదాసీం మధ్యమః,
కృతావరోధాం ఉత్తమః,కులస్త్రియం  వధః
02.36.42 చేతనాచేతనికం రాత్రిదోషం  అశంసతో నాగరికస్య దోషానురూపో దణ్డః ,
ప్రమాదస్థానే   చ
02.36.43నిత్యం ఉదకస్థానమార్గభ్రమచ్ఛన్నపథవప్రప్రాకారరక్షాఽవేక్షణం      నష్టప్రస్మృతాపసృతానాం 
చ రక్షణమ్
02.36.44 బన్ధనాగారే  చ బాలవృద్ధవ్యాధితానాథానాం  జాతనక్షత్రపౌర్ణమాసీషు   విసర్గః
02.36.45 పణ్యశీలాః సమయానుబద్ధా వా దోషనిష్క్రయం దద్యుః
02.36.46ab దివసే పఞ్చరాత్రే వా బన్ధనస్థాన్   విశోధయేత్ ।
02.36.46chd కర్మణా కాయదణ్డేన  హిరణ్యానుగ్రహేణ  వా
02.36.47abఅపూర్వదేశాధిగమేయువరాజాభిషేచనే ।
02.36.47chdపుత్రజన్మని  వా మోక్షో బన్ధనస్య  విధీయతే (ఇతి)

Book . Determination of (valid and invalid) transactions

Chapt . Filing of law-suits

03.1.01 ధర్మస్థాః  త్రయః  త్రయోఽమాత్యా  జనపదసన్ధిసఙ్గ్రహణద్రోణముఖస్థానీయేషు   
వ్యావహారికాన్ అర్థాన్  కుర్యుః
03.1.02 తిరోహితాన్తర్ఽగారనక్తారణ్య ఉపధ్య్।ఉపహ్వరకృతాంశ్చ వ్యవహారాన్
ప్రతిషేధయేయుః
03.1.03 కర్తుః కారయితుః పూర్వః సాహసదణ్డః
03.1.04శ్రోతౄణాం  ఏక ఏకం ప్రత్యర్ధదణ్డాః  
03.1.05 శ్రద్ధేయానాం   తు ద్రవ్యవ్యపనయః
03.1.06 పరోక్షేణాధిక।ఋణగ్రహణం  అవక్తవ్యకరా వా తిరోహితాః సిధ్యేయుః
03.1.07 దాయనిక్షేప ఉపనిధివివాహయుక్తాః స్త్రీణాం  అనిష్కాసినీనాం వ్యాధితానాం
చామూఢసంజ్ఞానాం  అన్తర్ఽగారకృతాః సిధ్యేయుః
03.1.08సాహసానుప్రవేశకలహవివాహరాజనియోగయుక్తాః  పూర్వరాత్రవ్యవహారిణాం  చ
రాత్రికృతాః  సిధ్యేయుః
03.1.09సార్థవ్రజాశ్రమవ్యాధచారణమధ్యేష్వరణ్యచరాణాం    అరణ్యకృతాః సిధ్యేయుః
03.1.10గూఢాజీవిషు చ ఉపధికృతాః సిధ్యేయుః
03.1.11మిథఃసమవాయే చ ఉపహ్వరకృతాః సిధ్యేయుః
03.1.12 అతోఽన్యథా న సిధ్యేయుః, అపాశ్రయవద్భిశ్చ  కృతాః, పితృమతా పుత్రేణ ,
పిత్రా పుత్రవతా , నిష్కులేన భ్రాత్రా  , కనిష్ఠేనావిభక్తాంశేన , పతిమత్యా పుత్రవత్యా  చ స్త్రియా ,

దాసాహితకాభ్యాం, అప్రాప్తాతీతవ్యవహారాభ్యాం , అభిశస్తప్రవ్రజితన్యఙ్గవ్యసనిభిశ్చ   , అన్యత్ర
నిషృష్టవ్యవహారేభ్యః
03.1.13తత్రాపి  క్రుద్ధేనార్తేన   మత్తేన ఉన్మత్తేనావగృహీతేనవా కృతా వ్యవహారా న సిధ్యేయుః
03.1.14 కర్తృకారయితృశ్రోతౄణాం  పృథగ్ యథా ఉక్తా దణ్డాః
03.1.15 స్వే స్వే తు వర్గే దేశే కాలే చ స్వకరణకృతాః సమ్పూర్ణాచారాః  శుద్ధదేశా
దృష్టరూపలక్షణప్రమాణగుణాః   సర్వవ్యవహారాః సిధ్యేయుః
03.1.16 పశ్చిమం చ ఏషాం కరణం ఆదేశాధివర్జం  శ్రద్ధేయమ్   ఇతి వ్యవహారస్థాపనా  ।
03.1.17 సంవత్సరం ఋతుం మాసం పక్షం దివసం కరణం అధికరణం ఋణం
వేదకావేదకయోః కృతసమర్థావస్థయోర్దేశగ్రామజాతిగోత్రనామకర్మాణి      చాభిలిఖ్య
వాదిప్రతివాదిప్రశ్నాన్   అర్థానుపూర్వ్యా  నివేశయేత్
03.1.18 నివిష్టాంశ్చావేక్షేత

03.1.19 నిబద్ధం  వాదం ఉత్సృజ్యాన్యం వాదం సఙ్క్రామతి,పూర్వ ఉక్తం పశ్చిమేనార్థేన
నాభిసన్ధత్తే  , పరవాక్యం అనభిగ్రాహ్యం  అభిగ్రాహ్యావతిష్ఠతే  , ప్రతిజ్ఞాయ   దేశం నిర్దిశ  ఇత్యుక్తే
న నిర్దిశతి ,హీనదేశం అదేశం వా నిర్దిశతి , నిర్దిష్టాద్   దేశాద్ అన్యం దేశం ఉపస్థాపయతి ,
ఉపస్థితే  దేశేఽర్థవచనం  న ఏవం ఇత్యపవ్యయతే,సాక్షిభిరవధృతం న ఇచ్ఛతి,అసమ్భాష్యే
దేశే సాక్షిభిర్మిథః సమ్భాషతే, ఇతి పరా ఉక్తహేతవః
03.1.20 పరా ఉక్తదణ్డః  పఞ్చబన్ధః
03.1.21 స్వయంవాదిదణ్డో దశబన్ధః
03.1.22పురుషభృతిరష్టాంశః
03.1.23 పథిభక్తం అర్ఘవిశేషతః
03.1.24 తద్ ఉభయం నియమ్యో దద్యాత్
03.1.25అభియుక్తో న ప్రత్యభియుఞ్జీత  ,అన్యత్ర కలహసాహససార్థసమవాయేభ్యః
03.1.26 న చాభియుక్తేఽభియోగేఽస్తి
03.1.27అభియోక్తా చేత్ ప్రత్యుక్తః   తద్ఽహరేవ న ప్రతిబ్రూయాత్   పరా ఉక్తః స్యాత్
03.1.28 కృతకార్యవినిశ్చయో హ్యభియోక్తా నాభియుక్తః
03.1.29 తస్యాప్రతిబ్రువతః   త్రిరాత్రం   సప్తరాత్రం  ఇతి
03.1.30అత ఊర్ధ్వం  త్రిపణావరార్ధ్యం   ద్వాదశపణపరం దణ్డం  కుర్యాత్
03.1.31 త్రిపక్షాద్  ఊర్ధ్వం  అప్రతిబ్రువతః   పరా ఉక్తదణ్డం  కృత్వాయాన్యస్య ద్రవ్యాణి  స్యుః
తతోఽభియోక్తారం ప్రతిపాదయేద్ ,అన్యత్ర వృత్త్య్।ఉపకరణేభ్యః
03.1.32 తద్ ఏవ నిష్పతతోఽభియుక్తస్య కుర్యాత్
03.1.33అభియోక్తుర్నిష్పాతసమకాలః పరా ఉక్తభావః
03.1.34 ప్రేతస్య  వ్యసనినో వా సాక్షివచనం అసారమ్
03.1.35అభియోక్తా దణ్డం  దత్త్వా కర్మ కారయేత్
03.1.36ఆధిం వా స కామం ప్రవేశయేత్
03.1.37 రక్షోఘ్నరక్షితం వా కర్మణా ప్రతిపాదయేద్ ,అన్యత్ర బ్రాహ్మణాత్
03.1.38ab చతుర్వర్ణాశ్రమస్యాయం   లోకస్యాచారరక్షణాత్ ।
03.1.38chd నశ్యతాం సర్వధర్మాణాం రాజా ధర్మప్రవర్తకః 
03.1.39ab ధర్మశ్చ వ్యవహారశ్చ చరిత్రం  రాజశాసనమ్ ।
03.1.39chd వివాదార్థశ్చతుష్పాదః  పశ్చిమః పూర్వబాధకః
03.1.40ab తత్ర సత్యే స్థితో  ధర్మో వ్యవహారః తు సాక్షిషు ।
03.1.40chd చరిత్రం  సఙ్గ్రహే  పుంసాం రాజ్ఞాం  ఆజ్ఞా తు శాసనమ్
03.1.41abరాజ్ఞః  స్వధర్మః స్వర్గాయ  ప్రజా  ధర్మేణ రక్షితుః ।

03.1.41chdఅరక్షితుర్వా క్షేప్తుర్వా మిథ్యాదణ్డం  అతోఽన్యథా
03.1.42ab దణ్డో హి కేవలో లోకం పరం చ ఇమం చ రక్షతి ।
03.1.42chdరాజ్ఞా పుత్రే చ శత్రౌ చ యథాదోషం సమం ధృతః
03.1.43abఅనుశాసద్ద్ హి ధర్మేణ వ్యవహారేణ సంస్థయా  ।
03.1.43chdన్యాయేన చ చతుర్థేన  చతుర్ఽన్తాం వా మహీం జయేత్
03.1.44ab సంస్థా యా ధర్మశాస్త్రేణ  శాస్త్రం  వా వ్యావహారికమ్ ।
03.1.44chdయస్మిన్న్ అర్థే విరుధ్యేత ధర్మేణార్థం  వినిర్ణయేత్
03.1.45abశాస్త్రం  విప్రతిపద్యేత  ధర్మే న్యాయేన కేనచిత్ ।
03.1.45chdన్యాయః తత్ర ప్రమాణం  స్యాత్ తత్ర పాఠో హి నశ్యతి
03.1.46ab దృష్టదోషః  స్వయంవాదః స్వపక్షపరపక్షయోః ।
03.1.46chdఅనుయోగార్జవం  హేతుః శపథశ్చార్థసాధకః
03.1.47abపూర్వ ఉత్తరార్థవ్యాఘాతే  సాక్షివక్తవ్యకారణే ।
03.1.47chdచారహస్తాచ్చ నిష్పాతే ప్రదేష్టవ్యః   పరాజయః (ఇతి)
Chapt . Concerning marriage

(i) Law of marriage (I) Rules concerning women property(Ii) Concerning supersession

(of a wife) by a second marriage

03.2.01 వివాహపూర్వో వ్యవహారః
03.2.02 కన్యాదానం కన్యాం అలఙ్కృత్య బ్రాహ్మో  వివాహః
03.2.03 సహధర్మచర్యా ప్రాజాపత్యః
03.2.04గోమిథునాదానాద్ ఆర్షః
03.2.05అన్తర్వేద్యాం ఋత్విజే దానాద్ దైవః
03.2.06మిథఃసమవాయాద్ గాన్ధర్వః
03.2.07శుల్కాదానాద్ ఆసురః
03.2.08 ప్రసహ్యాదానాద్  రాక్షసః
03.2.09సుప్తమత్తాదానాత్ పైశాచః
03.2.10 పితృప్రమాణాశ్చత్వారః  పూర్వే ధర్మ్యాః,మాతాపితృప్రమాణాః  శేషాః
03.2.11తౌ హి శుల్కహరౌ దుహితుః,అన్యతరాభావేఽన్యతరో వా
03.2.12 ద్వితీయం శుల్కం స్త్రీ హరేత
03.2.13 సర్వేషాం ప్రీత్య్ ।ఆరోపణం అప్రతిషిద్ధమ్   ఇతి వివాహధర్మః ।
03.2.14 వృత్తిరాబన్ధ్యం  వా స్త్రీధనమ్
03.2.15 పరద్విసాహస్రా స్థాప్యా  వృత్తిః,ఆబన్ధ్యానియమః

03.2.16 తద్ ఆత్మపుత్రస్నుషాభర్మణి  ప్రవాసాప్రతివిధానే   చ భార్యాయా భోక్తుం
అదోషః, ప్రతిరోధకవ్యాధిదుర్భిక్షభయప్రతీకారే   ధర్మకార్యే చ పత్యుః, సమ్భూయ వా
దమ్పత్యోర్మిథునం ప్రజాతయోః
03.2.17 త్రివర్ష  ఉపభుక్తం చ ధర్మిష్ఠేషు  వివాహేషు నానుయుఞ్జీత
03.2.18 గాన్ధర్వాసుర  ఉపభుక్తం స-వృద్ధికం  ఉభయం దాప్యేత, రాక్షసపైశాచ  ఉపభుక్తం
స్తేయం  దద్యాత్
03.2.19మృతే భర్తరి ధర్మకామా తదానీం ఏవ స్థాప్యాభరణం  శుల్కశేషం చ లభేత
03.2.20 లబ్ధ్వా  వా విన్దమానా  స-వృద్ధికం  ఉభయం దాప్యేత
03.2.21కుటుమ్బకామా తు శ్వశురపతిదత్తం నివేశకాలే లభేత
03.2.22 నివేశకాలం హి దీర్ఘప్రవాసే   వ్యాఖ్యాస్యామః
03.2.23 శ్వశురప్రాతిలోమ్యేన  వా నివిష్టా శ్వశురపతిదత్తం జీయేత
03.2.24జ్ఞాతిహస్తాద్ఽభిమృష్టాయా   జ్ఞాతయో యథాగృహీతం దద్యుః
03.2.25న్యాయ ఉపగతాయాః ప్రతిపత్తా  స్త్రీధనం  గోపయేత్
03.2.26 పతిదాయం విన్దమానా  జీయేత
03.2.27 ధర్మకామా భుఞ్జీత
03.2.28పుత్రవతీ  విన్దమానా  స్త్రీధనం  జీయేత
03.2.29 తత్ తు స్త్రీధనం  పుత్రా హరేయుః
03.2.30పుత్రభరణార్థం   వా విన్దమానా  పుత్రార్థం   స్ఫాతీకుర్యాత్
03.2.31 బహుపురుషప్రజానాం  పుత్రాణాం  యథాపితృదత్తం స్త్రీధనం  అవస్థాపయేత్
03.2.32కామకరణీయం అపి స్త్రీధనం  విన్దమానా  పుత్రసంస్థం   కుర్యాత్
03.2.33అపుత్రా పతిశయనం పాలయన్తీ గురుసమీపే స్త్రీధనం  ఆయుఃక్షయాద్ భుఞ్జీత
03.2.34ఆపద్ఽర్థం  హి స్త్రీధనమ్
03.2.35ఊర్ధ్వం  దాయాదం గచ్ఛేత్
03.2.36 జీవతి భర్తరి మృతాయాః పుత్రా దుహితరశ్చ స్త్రీధనం  విభజేరన్, అపుత్రాయా
దుహితరః, తద్ఽభావే భర్తా
03.2.37శుల్కం అన్వాధేయం అన్యద్ వా బన్ధుభిర్దత్తం    బాన్ధవా  హరేయుః ఇతి స్త్రీధనకల్పః
।
03.2.38 వర్షాణ్యష్టావప్రజాయమానాం    అపుత్రాం  వన్ధ్యాం  చాకాఙ్క్షేత , దశ నిన్దుం , ద్వాదశ
కన్యాప్రసవినీమ్
03.2.39 తతః పుత్రార్థీ  ద్వితీయాం విన్దేత

03.2.40 తస్యాతిక్రమే  శుల్కం స్త్రీధనం  అర్ధం  చాధివేదనికం దద్యాత్, చతుర్వింశతిపణపరం
చ దణ్డమ్
03.2.41శుల్కం స్త్రీధనం  అశుల్కస్త్రీధనాయాః  తత్ప్రమాణం ఆధివేదనికం అనురూపాం చ
వృత్తిం దత్త్వా బహ్వీరపి విన్దేత
03.2.42పుత్రార్థా  హి స్త్రియః
03.2.43 తీర్థసమవాయే  చాసాం యథావివాహం పూర్వ ఊఢాం జీవత్పుత్రాం  వా పూర్వం
గచ్ఛేత్
03.2.44 తీర్థగూహనాగమనే  షణ్ఁఅవతిర్దణ్డః 
03.2.45పుత్రవతీం  ధర్మకామాం వన్ధ్యాం  నిన్దుం  నీరజస్కాం వా నాకామాం ఉపేయాత్
03.2.46 న చాకామః పురుషః కుష్ఠినీం  ఉన్మత్తాం వా గచ్ఛేత్
03.2.47 స్త్రీ తు పుత్రార్థం   ఏవమ్భూతం వా ఉపగచ్ఛేత్
03.2.48ab నీచత్వం పరదేశం వా ప్రస్థితో   రాజకిల్బిషీ ।
03.2.48chdప్రాణాభిహన్తా  పతితః త్యాజ్యః క్లీబోఽపి  వా పతిః (ఇతి)

Chapt . iv) Marital duty, (v) Maintenance, (vi) Cruelty, (vI) Disaffection, (vIi)

Misconduct, (ix) Prohibition of favours and dealings

03.3.01ద్వాదశవర్షా స్త్రీ ప్రాప్తవ్యవహారా   భవతి,షోడశవర్షః  పుమాన్
03.3.02 అత ఊర్ధ్వం  అశుశ్రూషాయాం  ద్వాదశపణః స్త్రియా  దణ్డః ,పుంసో ద్విగుణః ఇతి
శుశ్రూషా  ।
03.3.03భర్మణ్యాయాంఅనిర్దిష్టకాలాయాం  గ్రాసాచ్ఛాదనం  వాఽధికంయథాపురుషపరివాపం
సవిశేషం దద్యాత్
03.3.04 నిర్దిష్టకాలాయాం   తద్ ఏవ సఙ్ఖ్యాయ  బన్ధం  చ దద్యాత్
03.3.05శుల్కస్త్రీధనాధివేదనికానాం  అనాదానే చ
03.3.06 శ్వశురకులప్రవిష్టాయాం   విభక్తాయాం వా నాభియోజ్యః పతిః ఇతి భర్మ ।
03.3.07 నష్టే వినష్టే న్యఙ్గే అపితృకే అమాతృకే ఇత్యనిర్దేశేన  వినయగ్రాహణమ్
03.3.08 వేణుదలరజ్జుహస్తానాం  అన్యతమేన వా పృష్ఠే త్రిరాఘాతః
03.3.09 తస్యాతిక్రమే  వాగ్దణ్డపారుష్యదణ్డాభ్యాం    అర్ధదణ్డాః 
03.3.10 తద్ ఏవ స్త్రియా  భర్తరి ప్రసిద్ధదోషాయాః 
03.3.11ఈర్ష్యయా  బాహ్యవిహారేషు ద్వారేష్వత్యయోయథానిర్దిష్టః   ఇతి పారుష్యమ్ ।
03.3.12 భర్తారం ద్విషతీ స్త్రీ సప్తార్తవాన్యమణ్డయమానా   తదానీం ఏవ స్థాప్యాభరణం
నిధాయ భర్తారం అన్యయా సహ శయానం అనుశయీత

90 sanskritdocuments.org



కౌటిలీయ అర్థశాస్త్రమ్ 

03.3.13 భిక్షుక్య్ఽన్వాధిజ్ఞాతికులానాం  అన్యతమే వా భర్తా ద్విషన్ స్త్రియం  ఏకాం
అనుశయీత
03.3.14 దృష్టలిఙ్గే  మైథునాపహారే  సవర్ణాపసర్ప  ఉపగమే వా మిథ్యావాదీ ద్వాదశపణం
దద్యాత్
03.3.15అమోక్ష్యా భర్తురకామస్య ద్విషతీ భార్యా,భార్యాయాశ్చ భర్తా
03.3.16 పరస్పరన్ద్వేషాన్  మోక్షః
03.3.17 స్త్రీవిప్రకారాద్   వా పురుషశ్చేన్ మోక్షం ఇచ్ఛేద్ యథాగృహీతం అస్యై  దద్యాత్
03.3.18పురుషవిప్రకారాద్  వా స్త్రీ చేన్ మోక్షం ఇచ్ఛేన్నాస్యై  యథాగృహీతం దద్యాత్
03.3.19అమోక్షో ధర్మవివాహానామ్ ఇతి ద్వేషః ।
03.3.20 ప్రతిషిద్ధా  స్త్రీ దర్పమద్యక్రీడాయాం  త్రిపణం  దణ్డం  దద్యాత్
03.3.21 దివా స్త్రీప్రేక్షావిహారగమనే   షట్పణో దణ్డః ,పురుషప్రేక్షావిహారగమనే  ద్వాదశపణః
03.3.22రాత్రౌ ద్విగుణః
03.3.23సుప్తమత్తప్రవ్రజనే   భర్తురదానే చ ద్వారస్య ద్వాదశపణః
03.3.24రాత్రౌ నిష్కసనే ద్విగుణః
03.3.25 స్త్రీపుంసయోర్మైథునార్థేనాఙ్గవిచేష్టాయాం      రహోఽశ్లీలసమ్భాషాయాం  వా
చతుర్వింశతిపణః స్త్రియా  దణ్డః ,పుంసో ద్విగుణః
03.3.26 కేశనీవిదన్తనఖాలమ్బనేషు పూర్వః సాహసదణ్డః ,పుంసో ద్విగుణః
03.3.27 శఙ్కితస్థానే  సమ్భాషాయాం చ పణస్థానే  శిఫాదణ్డః
03.3.28 స్త్రీణాం  గ్రామమధ్యే  చణ్డాలః  పక్షాన్తరే పఞ్చశిఫా దద్యాత్
03.3.29 పణికం వా ప్రహారం  మోక్షయేత్ ఇత్యతీచారః ।
03.3.30 ప్రతిషిద్ధయోః   స్త్రీపుంసయోరన్యోన్య  ఉపకారే క్షుద్రకద్రవ్యాణాం   ద్వాదశపణో
దణ్డః , స్థూలకద్రవ్యాణాం   చతుర్వింశతిపణః, హిరణ్యసువర్ణయోశ్చతుష్పఞ్చాశత్పణః
స్త్రియా  దణ్డః ,పుంసోర్ద్విగుణః
03.3.31 త ఏవాగమ్యయోరర్ధదణ్డాః  , తథా ప్రతిషిద్ధపురుషవ్యవహారేషు   చ ఇతి ప్రతిషేధః  ।
03.3.32abరాజద్విష్టాతిచారాభ్యాం  ఆత్మాపక్రమణేన  చ ।
03.3.32chd స్త్రీధనానీతశుల్కానాం  అస్వామ్యం జాయతే స్త్రియాః  (ఇతి)
Chapt . Leaving home, goi.g away(with a man), Short absence from home, Long absence

from home

03.4.01 పతికులాన్నిష్పతితాయాః స్త్రియాః  షట్పణో దణ్డః ,అన్యత్ర విప్రకారాత్
03.4.02 ప్రతిషిద్ధాయాం   ద్వాదశపణః
03.4.03 ప్రతివేశగృహాతిగతాయాః  షట్పణః

03.4.04ప్రాతివేశికభిక్షుకవైదేహకానాం   అవకాశభిక్షాపణ్యదానే ద్వాదశపణో దణ్డః
03.4.05 ప్రతిషిద్ధానాం   పూర్వః సాహసదణ్డః
03.4.06 పరగృహాతిగతాయాశ్చతుర్వింశతిపణః
03.4.07 పరభార్యాఽవకాశదానే శత్యో దణ్డః ,అన్యత్రాపద్భ్యః
03.4.08వారణాజ్ఞానయోర్నిర్దోషః 
03.4.09 పతివిప్రకారాత్  పతిజ్ఞాతిసుఖావస్థగ్రామికాన్వాధిభిక్షుకీజ్ఞాతికులానాం     అన్యతమం
అపురుషం గన్తుం అదోషః ఇతి ఆచార్యాః
03.4.10 స-పురుషం వా జ్ఞాతికులమ్
03.4.11కుతో హి సాధ్వీజనస్యచ్ఛలమ్
03.4.12సుఖం ఏతద్ అవబోద్ధుం , ఇతి కౌటిల్యః
03.4.13 ప్రేతవ్యాధివ్యసనగర్భనిమిత్తం  అప్రతిషిద్ధం   ఏవ జ్ఞాతికులగమనమ్
03.4.14 తన్నిమిత్తం వారయతో ద్వాదశపణో దణ్డః
03.4.15 తత్రాపి  గూహమానా స్త్రీధనం  జీయేత,జ్ఞాతయో  వా ఛాదయన్తః శుల్కశేషమ్ ఇతి
నిష్పతనమ్ ।
03.4.16పతికులాన్నిష్పత్య గ్రామాన్తరగమనే ద్వాదశపణోదణ్డః  స్థాప్యాఽఽభరణలోపశ్చ
03.4.17 గమ్యేన వా పుంసా సహ ప్రస్థానే   చతుర్వింశతిపణః సర్వధర్మలోపశ్చ, అన్యత్ర
భర్మదానతీర్థగమనాభ్యామ్
03.4.18పుంసః పూర్వః సాహసదణ్డః  తుల్యశ్రేయసోః ,పాపీయసో మధ్యమః
03.4.19 బన్ధుర్ఽదణ్డ్యః 
03.4.20 ప్రతిషేధేఽర్ధదణ్డాః  
03.4.21 పథి వ్యన్తరే గూఢదేశాభిగమనే మైథునార్థేన   శఙ్కితప్రతిషిద్ధాయాం   వా
పథ్య్ఽనుసరణే సఙ్గ్రహణం  విద్యాత్
03.4.22 తాలావచరచారణమత్స్యబన్ధకలుబ్ధకగోపాలకశౌణ్డికానాం    అన్యేషాం చ
ప్రసృష్టస్త్రీకాణాం    పథ్య్ఽనుసరణం అదోషః
03.4.23 ప్రతిషిద్ధే  వా నయతః పుంసః స్త్రియో  వా గచ్ఛన్త్యాః త ఏవార్ధదణ్డాః   ఇతి
పథ్య్ఽనుసరణమ్ ।
03.4.24 హ్రస్వప్రవాసినాం   శూద్రవైశ్యక్షత్రియబ్రాహ్మణానాం     భార్యాః సంవత్సర ఉత్తరం
కాలం ఆకాఙ్క్షేరన్  అప్రజాతాః , సంవత్సరాధికం ప్రజాతాః
03.4.25 ప్రతివిహితా  ద్విగుణం కాలమ్
03.4.26అప్రతివిహితాః  సుఖావస్థా బిభృయుః, పరం చత్వారి వర్షాణ్యష్టౌ  వా జ్ఞాతయః
03.4.27 తతో యథాదత్తం ఆదాయ ప్రముఞ్చేయుః

03.4.28 బ్రాహ్మణం  అధీయానం దశవర్షాణ్యప్రజాతా  , ద్వాదశ ప్రజాతా , రాజపురుషం
ఆయుఃక్షయాద్ ఆకాఙ్క్షేత
03.4.29 సవర్ణతశ్చ  ప్రజాతా  నాపవాదం లభేత
03.4.30 కుటుమ్బ।ఋద్ధిలోపే  వా సుఖావస్థైర్విముక్తా  యథా ఇష్టం  విన్దేత , జీవితార్థం
ఆపద్గతా  వా
03.4.31 ధర్మవివాహాత్ కుమారీ పరిగ్రహీతారం  అనాఖ్యాయ ప్రోషితం  అశ్రూయమాణం
సప్త తీర్థాన్యాకాఙ్క్షేత  , సంవత్సరం శ్రూయమాణమ్
03.4.32ఆఖ్యాయ ప్రోషితం  అశ్రూయమాణం  పఞ్చ తీర్థాన్యాకాఙ్క్షేత  , దశ శ్రూయమాణమ్
03.4.33ఏకదేశదత్తశుల్కం త్రీణి  తీర్థాన్యశ్రూయమాణం  ,శ్రూయమాణం  సప్త తీర్థాన్యాకాఙ్క్షేత 
03.4.34 దత్తశుల్కం పఞ్చ తీర్థాన్యశ్రూయమాణం  , దశ శ్రూయమాణమ్
03.4.35 తతః పరం ధర్మస్థైర్విసృష్టా  యథా ఇష్టం  విన్దేత
03.4.36 తీర్థ ఉపరోధో హి ధర్మవధ ఇతి కౌటిల్యః ఇతి హ్రస్వప్రవాసః   ॥
03.4.37 దీర్ఘప్రవాసినః   ప్రవ్రజితస్య   ప్రేతస్య  వా భార్యా సప్త తీర్థాన్యాకాఙ్క్షేత  , సంవత్సరం
ప్రజాతా
03.4.38 తతః పతిసోదర్యం గచ్ఛేత్
03.4.39 బహుషు ప్రత్యాసన్నం  ధార్మికం భర్మసమర్థం  కనిష్ఠం  అభార్యం వా
03.4.40 తద్ఽభావేఽప్యసోదర్యం సపిణ్డం  కుల్యం వాఽఽసన్నమ్
03.4.41 ఏతేషాం ఏష ఏవ క్రమః
03.4.42ab ఏతాన్ ఉత్క్రమ్య దాయాదాన్ వేదనే జారకర్మణి ।
03.4.42chdజారస్త్రీదాతృవేత్తారః  సమ్ప్రాప్తాః సఙ్గ్రహాత్యయమ్  (ఇతి)
Chapt . Partition of inheritance

Orderof inheritance

03.5.01అనీశ్వరాః పితృమన్తః స్థితపితృమాతృకాః  పుత్రాః
03.5.02 తేషాం ఊర్ధ్వం  పితృతో దాయవిభాగః పితృద్రవ్యాణామ్
03.5.03 స్వయం।ఆర్జితం  అవిభాజ్యం,అన్యత్ర పితృద్రవ్యాద్  ఉత్థితేభ్యః
03.5.04 పితృద్రవ్యాద్  అవిభక్త ఉపగతానాం పుత్రాః  పౌత్రా వా ఆచతుర్థాద్  ఇత్యంశభాజః
03.5.05తావద్ అవిచ్ఛిన్నః పిణ్డో భవతి
03.5.06 విచ్ఛిన్నపిణ్డాః  సర్వే సమం విభజేరన్
03.5.07అపితృద్రవ్యా  విభక్తపితృద్రవ్యా  వా సహ జీవన్తః పునర్విభజేరన్
03.5.08యతశ్చ ఉత్తిష్ఠేత  స ద్వ్య్ఽంశం లభేత
03.5.09 ద్రవ్యం  అపుత్రస్య  సోదర్యా భ్రాతరః  సహజీవినో వా హరేయుః కన్యాశ్చ

03.5.10 రిక్థం  పుత్రవతః  పుత్రా దుహితరో వా ధర్మిష్ఠేషు  వివాహేషు జాతాః
03.5.11 తద్ఽభావే పితా ధరమాణః
03.5.12 పిత్ర్ఽభావే  భ్రాతరో  భ్రాతృపుత్రాశ్చ 
03.5.13అపితృకా బహవోఽపి చ భ్రాతరో  భ్రాతృపుత్రాశ్చ   పితురేకం అంశం హరేయుః
03.5.14సోదర్యాణాం అనేకపితృకాణాం పితృతో దాయవిభాగః
03.5.15 పితృభ్రాతృపుత్రాణాం   పూర్వే విద్యమానే నాపరం అవలమ్బన్తే, జ్యేష్ఠే చ కనిష్ఠం
అర్థగ్రాహిణమ్ 
03.5.16 జీవద్విభాగే పితా న ఏకం విశేషయేత్
03.5.17 న చ ఏకం అకారణాన్నిర్విభజేత
03.5.18 పితురసత్యర్థే జ్యేష్ఠాః  కనిష్ఠాన్  అనుగృహ్ణీయుః ,అన్యత్ర మిథ్యావృత్తేభ్యః
03.5.19ప్రాప్తవ్యవహారాణాం  విభాగః
03.5.20 అప్రాప్తవ్యవహారాణాం   దేయవిశుద్ధం  మాతృబన్ధుషు  గ్రామవృద్ధేషు   వా
స్థాపయేయుః  ఆవ్యవహారప్రాపణాత్ ,ప్రోషితస్య  వా
03.5.21 సమ్నివిష్టసమం  అసమ్నివిష్టేభ్యో  నైవేశనికం  దద్యుః, కన్యాభ్యశ్చ ప్రాదానికమ్
03.5.22ఋణరిక్థయోః  సమో విభాగః
03.5.23 ఉదపాత్రాణ్యపి  నిష్కిఞ్చనా విభజేరన్ ఇత్యాచార్యాః
03.5.24 ఛలం ఏతద్ ఇతి కౌటిల్యః
03.5.25 సతోఽర్థస్య  విభాగో నాసతః
03.5.26 ఏతావాన్ అర్థః  సామాన్యః తస్య ఏతావాన్ ప్రత్య్ఽంశ  ఇత్యనుభాష్య బ్రువన్
సాక్షిషు విభాగం కారయేత్
03.5.27దుర్విభక్తం అన్యోన్యాపహృతం అన్తర్హితం  అవిజ్ఞాత  ఉత్పన్నం వా పునర్విభజేరన్
03.5.28అదాయాదకం రాజా హరేత్ స్త్రీవృత్తిప్రేతకార్యవర్జం    ,అన్యత్ర శ్రోత్రియద్రవ్యాత్  
03.5.29 తత్ త్రైవేద్యేభ్యః  ప్రయచ్ఛేత్
03.5.30 పతితః పతితాజ్ జాతః క్లీబశ్చానంశాః , జడ ఉన్మత్తాన్ధకుష్ఠినశ్చ 
03.5.31 సతి భార్యార్థే తేషాం అపత్యం అతద్విధం భాగం హరేత్
03.5.32గ్రాసాచ్ఛాదనం  ఇతరే పతితవర్జాః
03.5.33ab తేషాం చ కృతదారాణాం లుప్తే ప్రజననే  సతి ।
03.5.33chd సృజేయుర్బాన్ధవాః  పుత్రాంః  తేషాం అంశాన్ ప్రకల్పయేత్  (ఇతి)
Chapt . Division into shares

03.6.01 ఏకస్త్రీపుత్రాణాం   జ్యేష్ఠాంశః  - బ్రాహ్మణానాం  అజాః, క్షత్రియాణాం  అశ్వాః,
వైశ్యానాం  గావః,శూద్రాణాం  అవయః

03.6.02కాణలఙ్గాః  తేషాం మధ్యమాంశః, భిన్నవర్ణాః  కనిష్ఠాంశః
03.6.03 చతుష్పదాభావే రత్నవర్జానాం  దశానాం భాగం ద్రవ్యాణాం  ఏకం జ్యేష్ఠో హరేత్
03.6.04 ప్రతిముక్తస్వధాపాశో  హి భవతి
03.6.05 ఇత్యౌశనసో విభాగః
03.6.06 పితుః పరివాపాద్ యానం ఆభరణం చ జ్యేష్ఠాంశః , శయనాసనం భుక్తకాంస్యం
చ మధ్యమాంశః, కృష్ణం  ధాన్యాయసం గృహపరివాపో గోశకటం చ కనిష్ఠాంశః
03.6.07 శేషద్రవ్యాణాం  ఏకద్రవ్యస్య  వా సమో విభాగః
03.6.08అదాయాదా భగిన్యః,మాతుః పరివాపాద్ భుక్తకాంస్యాభరణభాగిన్యః
03.6.09మానుషహీనోజ్యేష్ఠః  తృతీయం అంశం జ్యేష్ఠాంశాల్లభేత  ,చతుర్థం  అన్యాయవృత్తిః,
నివృత్తధర్మకార్యో వా
03.6.10కామాచారః సర్వం జీయేత
03.6.11 తేన మధ్యమకనిష్ఠౌ వ్యాఖ్యాతౌ
03.6.12 తయోర్మానుష ఉపేతో జ్యేష్ఠాంశాద్  అర్ధం  లభేత
03.6.13 నానాస్త్రీపుత్రాణాం   తు సంస్కృతాసంస్కృతయోః కన్యాకృతక్షతయోరభావే చ
ఏకస్యాః పుత్రయోర్యమయోర్వా  పూర్వజన్మనా జ్యేష్ఠభావః
03.6.14సూతమాగధవ్రాత్యరథకారాణాం  ఐశ్వర్యతో విభాగః
03.6.15 శేషాః తం ఉపజీవేయుః
03.6.16అనీశ్వరాః సమవిభాగాః
03.6.17 చాతుర్వర్ణ్యపుత్రాణాం   బ్రాహ్మణీపుత్రశ్చతురోఽంశాన్   హరేత్, క్షత్రియాపుత్రస్త్రీన్  
అంశాన్, వైశ్యాపుత్రో  ద్వావంశౌ, ఏకం శూద్రాపుత్రః 
03.6.18 తేన త్రివర్ణద్వివర్ణపుత్రవిభాగః     క్షత్రియవైశ్యయోర్వ్యాఖ్యాతః 
03.6.19బ్రాహ్మణస్యానన్తరాపుత్రః   తుల్యాంశః
03.6.20 క్షత్రియవైశ్యయోరర్ధాంశః    తుల్యాంశో వా మానుష ఉపేతః
03.6.21తుల్యాతుల్యయోరేకపుత్రః  సర్వం హరేత్, బన్ధూంశ్చ  బిభృయాత్
03.6.22బ్రాహ్మణానాం  తు పారశవః తృతీయం అంశం లభేత,ద్వావంశౌ సపిణ్డః  కుల్యో
వాఽఽసన్నః, స్వధాదానహేతోః
03.6.23 తద్ఽభావే పితురాచార్యోఽన్తేవాసీ వా
03.6.24ab క్షేత్రే వా జనయేద్ అస్య నియుక్తః క్షేత్రజం  సుతమ్ ।
03.6.24chdమాతృబన్ధుః  సగోత్రో వా తస్మై  తత్ ప్రదిశేద్  ధనమ్ (ఇతి)
Chapt . Classification of sons

03.7.01 పరపరిగ్రహే  బీజం ఉత్సృష్టం  క్షేత్రిణః  ఇత్యాచార్యాః

03.7.02మాతా భస్త్రా ,యస్య రేతః తస్యాపత్యమ్ ఇత్యపరే
03.7.03 విద్యమానం ఉభయం ఇతి కౌటిల్యః
03.7.04 స్వయఞ్జాతః  కృతక్రియాయాం  ఔరసః
03.7.05 తేన తుల్యః పుత్రికాపుత్రః 
03.7.06 సగోత్రేణాన్యగోత్రేణ   వా నియుక్తేన క్షేత్రజాతః  క్షేత్రజః  పుత్రః
03.7.07 జనయితురసత్యన్యస్మిన్ పుత్రే స ఏవ ద్విపితృకో ద్విగోత్రో వా ద్వయోరపి
స్వధారిక్థభాగ్  భవతి
03.7.08 తత్సధర్మా బన్ధూనాం  గృహే గూఢజాతః తు గూఢజః
03.7.09 బన్ధునా  ఉత్సృష్టోఽపవిద్ధః   సంస్కర్తుః పుత్రః
03.7.10 కన్యాగర్భః కానీనః
03.7.11 సగర్భ ఊఢాయాః సహ ఊఢః
03.7.12పునర్భూతాయాః పౌనర్భవః
03.7.13 స్వయఞ్జాతః  పితుర్బన్ధూనాం  చ దాయాదః
03.7.14 పరజాతః సంస్కర్తురేవ న బన్ధూనామ్
03.7.15 తత్సధర్మా మాతాపితృభ్యాం అద్భిర్ముక్తో దత్తః
03.7.16 స్వయం బన్ధుభిర్వా  పుత్రభావ  ఉపగత ఉపగతః
03.7.17పుత్రత్వేఽధికృతః  కృతకః
03.7.18 పరిక్రీతః  క్రీతః  ఇతి ।
03.7.19ఔరసే తు ఉత్పన్నే సవర్ణాః  తృతీయాంశహరాః,అసవర్ణా గ్రాసాచ్ఛాదనభాగినః
03.7.20బ్రాహ్మణక్షత్రియయోరనన్తరాపుత్రాః    సవర్ణాః , ఏకాన్తరా అసవర్ణాః
03.7.21బ్రాహ్మణస్య  వైశ్యాయాం  అమ్బష్ఠః ,శూద్రాయాం  నిషాదః పారశవో వా
03.7.22 క్షత్రియస్య  శూద్రాయాం  ఉగ్రః
03.7.23శూద్ర ఏవ వైశ్యస్య
03.7.24 సవర్ణాసు  చ ఏషాం అచరితవ్రతేభ్యో  జాతా వ్రాత్యాః
03.7.25 ఇత్యనులోమాః
03.7.26శూద్రాద్  ఆయోగవక్షత్తచణ్డాలాః
03.7.27 వైశ్యాన్  మాగధవైదేహకౌ
03.7.28 క్షత్రియాత్  సూతః
03.7.29పౌరాణికః త్వన్యః సూతో మాగధశ్చ, బ్రహ్మక్షత్రాద్   విశేషః
03.7.30 త ఏతే ప్రతిలోమాః  స్వధర్మాతిక్రమాద్  రాజ్ఞః  సమ్భవన్తి
03.7.31 ఉగ్రాన్నైషాద్యాం   కుక్కుటః, విపర్యయే పుల్కసః

03.7.32 వైదేహికాయాం  అమ్బష్ఠాద్  వైణః , విపర్యయే కుశీలవః
03.7.33 క్షత్తాయాం ఉగ్రాత్శ్వపాకః
03.7.34 ఇత్యేతేఽన్యే చాన్తరాలాః
03.7.35 కర్మణా వైశ్యో  రథకారః
03.7.36 తేషాం స్వయోనౌ వివాహః,పూర్వాపరగామిత్వం వృత్తానువృత్తం చ
03.7.37శూద్రసధర్మాణో  వా,అన్యత్ర చణ్డాలేభ్యః
03.7.38 కేవలం ఏవం వర్తమానః స్వర్గం  ఆప్నోతి రాజా, నరకం అన్యథా
03.7.39 సర్వేషాం అన్తరాలానాం సమో విభాగః
03.7.40ab దేశస్య జాత్యాః సఙ్ఘస్య  ధర్మో గ్రామస్య  వాఽపి యః ।
03.7.40chd ఉచితః తస్య తేన ఏవ దాయధర్మం ప్రకల్పయేత్  (ఇతి)
Chapt . Immovable property

Dwelling-places

03.8.01సామన్తప్రత్యయా  వాస్తువివాదాః
03.8.02 గృహం క్షేత్రం  ఆరామః సేతుబన్ధః  తటాకం ఆధారో వా వాస్తుః
03.8.03 కర్ణకీలాయససమ్బన్ధోఽనుగృహం   సేతుః
03.8.04యథాసేతుభోగం వేశ్మ కారయేత్
03.8.05అభూతం వా పరకుడ్యాద్ అపక్రమ్య  ద్వావరత్నీ త్రిపదీం  వా దేశబన్ధం  కారయేత్
03.8.06 అవస్కరం భ్రమం  ఉదపానం వా న గృహ ఉచితాద్ అన్యత్ర , అన్యత్ర
సూతికాకూపాద్ ఆనిర్దశాహాద్  ఇతి
03.8.07 తస్యాతిక్రమే  పూర్వః సాహసదణ్డః
03.8.08 తేన ఇన్ధనావఘాతనకృతం  కల్యాణకృత్యేష్వాచామ ఉదకమార్గాశ్చ  వ్యాఖ్యాతాః
03.8.09త్రిపదీప్రతిక్రాన్తం     అధ్యర్ధం  అరత్నిం వా గాఢప్రసృతం  ఉదకమార్గం  ప్రస్రవణప్రపాతం  
వా కారయేత్
03.8.10 తస్యాతిక్రమే  చతుష్పఞ్చాశత్పణో దణ్డః
03.8.11 ఏకపదీప్రతిక్రాన్తం    అరత్నిం వా చక్రిచతుష్పదస్థానం   అగ్నిష్ఠం  ఉదఞ్జరస్థానం 
రోచనీం కుట్టనీం  వా కారయేత్
03.8.12 తస్యాతిక్రమే  చతుర్వింశతిపణో దణ్డః
03.8.13 సర్వవాస్తుకయోః ప్రాక్షిప్తకయోర్వా  శాలయోః కిష్కురన్తరికా త్రిపదీ  వా
03.8.14 తయోశ్చతుర్ఽఙ్గులం  నీప్రాన్తరమ్   నీవ్రాన్తరమ్  ? సమారూఢకం వా
03.8.15 కిష్కుమాత్రం  ఆణిద్వారం అన్తరికాయాం ఖణ్డఫుల్లార్థం    అసమ్పాతం కారయేత్
03.8.16 ప్రకాశార్థం   అల్పం ఊర్ధ్వం  వాతాయనం కారయేత్

03.8.17 తద్ఽవసితే వేశ్మనిచ్ఛాదయేత్
03.8.18సమ్భూయవా గృహస్వామినోయథా ఇష్టం  కారయేయుః,అనిష్టం  వారయేయుః
03.8.19వానలట్యాశ్చ ఊర్ధ్వం  ఆవార్యభాగం కటప్రచ్ఛన్నం  అవమర్శభిత్తిం వా కారయేద్
వర్షాబాధభయాత్
03.8.20 తస్యాతిక్రమే  పూర్వః సాహసదణ్డః , ప్రతిలోమద్వారవాతాయనబాధాయాం  చ,
అన్యత్ర రాజమార్గరథ్యాభ్యః
03.8.21ఖాతసోపానప్రణాలీనిశ్రేణ్య్ఽవస్కరభాగైర్బహిర్బాధాయాం    భోగనిగ్రహే  చ
03.8.22 పరకుడ్యం ఉదకేన ఉపఘ్నతో ద్వాదశపణో దణ్డః , మూత్రపురీష  ఉపఘాతే
ద్విగుణః
03.8.23 ప్రణాలీమోక్షో  వర్షతి ,అన్యథా ద్వాదశపణో దణ్డః
03.8.24ప్రతిషిద్ధస్య   చ వసతః,నిరస్యతశ్చావక్రయిణం  అన్యత్ర పారుష్యస్తేయసాహససఙ్గ్రహణమిథ్యాభోగేభ్యః
03.8.25 స్వయంఽభిప్రస్థితో   వర్షావక్రయశేషం   దద్యాత్
03.8.26సామాన్యే వేశ్మని సాహాయ్యం అప్రయచ్ఛతః ,సామాన్యం ఉపరున్ధతో  భోగం చ
గృహే ద్వాదశపణో దణ్డః
03.8.27 వినాశయతః తద్ద్విగుణః
03.8.28abకోష్ఠకాఙ్గణవర్చానాం   అగ్నికుట్టనశాలయోః  ।
03.8.28chd వివృతానాం చ సర్వేషాం సామాన్యో భోగ ఇష్యతే (ఇతి)
Chapt . sale of immovable property Fixing of boundaries Enchroachment and Damage

03.9.01జ్ఞాతిసామన్తధనికాః  క్రమేణ  భూమిపరిగ్రహాన్  క్రేతుం  అభ్యాభవేయుః
03.9.02 తతోఽన్యే బాహ్యాః
03.9.03సామన్తచత్వారింశత్కుల్యేషు గృహప్రతిముఖే  వేశ్మ శ్రావయేయుః ,సామన్తగ్రామవృద్ధేషు 
క్షేత్రం  ఆరామం సేతుబన్ధం  తటాకం ఆధారం వా మర్యాదాసు యథాసేతుభోగం అనేనార్ఘేణ
కః క్రేతా  ఇతి
03.9.04 త్రిరాఘుషితం  అవ్యాహతం క్రేతా  క్రేతుం  లభేత
03.9.05 స్పర్ధయా  వామూల్యవర్ధనే  మూల్యవృద్ధిః  స-శుల్కా కోశం గచ్ఛేత్
03.9.06 విక్రయప్రతిక్రోష్టా    శుల్కం దద్యాత్
03.9.07అస్వామిప్రతిక్రోశే   చతుర్వింశతిపణో దణ్డః
03.9.08 సప్తరాత్రాద్  ఊర్ధ్వం  అనభిసరతః ప్రతిక్రుష్టో   విక్రీణీత
03.9.09 ప్రతిక్రుష్టాతిక్రమే     వాస్తుని ద్విశతో దణ్డః , అన్యత్ర చతుర్వింశతిపణో దణ్డః  ఇతి
వాస్తువిక్రయః  ।

03.9.10 సీమవివాదం గ్రామయోరుభయోః  సామన్తా పఞ్చగ్రామీ  దశగ్రామీ  వా సేతుభిః
స్థావరైః   కృత్రిమైర్వా   కుర్యాత్
03.9.11 కర్షకగోపాలకవృద్ధాః   పూర్వభుక్తికా వా బాహ్యాః సేతూనాం అభిజ్ఞా బహవ ఏకో
వా నిర్దిశ్య  సీమసేతూన్ విపరీతవేషాః సీమానం నయేయుః
03.9.12 ఉద్దిష్టానాం   సేతూనాం అదర్శనే సహస్రం  దణ్డః  ।
03.9.13 తద్ ఏవ నీతే సీమాపహారిణాం సేతుచ్ఛిదాం చ కుర్యాత్
03.9.14ప్రనష్టసేతుభోగం   వా సీమానం రాజాయథా ఉపకారం విభజేత్ ఇతి సీమవివాదః ।
03.9.15 క్షేత్రవివాదం  సామన్తగ్రామవృద్ధాః   కుర్యుః
03.9.16 తేషాం ద్వైధీభావే  యతో బహవః శుచయోఽనుమతా వా తతో నియచ్ఛేయుః
మధ్యం వా గృహ్ణీయుః
03.9.17 తద్।ఉభయపరా ఉక్తం వాస్తు రాజా హరేత్, ప్రనష్టస్వామికం   చ
03.9.18యథా ఉపకారం వా విభజేత్
03.9.19 ప్రసహ్యాదానే  వాస్తుని స్తేయదణ్డః 
03.9.20కారణాదానే ప్రయాసం  ఆజీవం చ పరిసఙ్ఖ్యాయ  బన్ధం  దద్యాత్ ఇతి క్షేత్రవివాదః  ।
03.9.21మర్యాదాఽపహరణే పూర్వః సాహసదణ్డః
03.9.22మర్యాదాభేదే చతుర్వింశతిపణః
03.9.23 తేన తపోవనవివీతమహాపథశ్మశానదేవకులయజనపుణ్యస్థానవివాదా  వ్యాఖ్యాతాః
ఇతి మర్యాదాస్థాపనమ్  ।
03.9.24 సర్వ ఏవ వివాదాః సామన్తప్రత్యయాః
03.9.25 వివీతస్థలకేదారషణ్డఖలవేశ్మవాహనకోష్ఠానాం    పూర్వమ్పూర్వం ఆబాధం సహేత
03.9.26 బ్రహ్మసోమారణ్యదేవయజనపుణ్యస్థానవర్జాః    స్థలప్రదేశాః 
03.9.27 ఆధారపరివాహకేదార ఉపభోగైః  పరక్షేత్రకృష్టబీజహింసాయాం   యథా
ఉపఘాతంమూల్యం దద్యుః
03.9.28 కేదారారామసేతుబన్ధానాం  పరస్పరహింసాయాం హింసాద్విగుణో దణ్డః
03.9.29 పశ్చాన్నివిష్టం  అధరతటాకం న ఉపరితటాకస్య కేదారం ఉదకేనాప్లావయేత్
03.9.30 ఉపరినివిష్టం  నాధరతటాకస్య పూరాస్రావం  వారయేద్, అన్యత్ర త్రివర్ష
ఉపరతకర్మణః
03.9.31 తస్యాతిక్రమే  పూర్వః సాహసదణ్డః , తటాకవామనం చ
03.9.32 పఞ్చవర్ష ఉపరతకర్మణః సేతుబన్ధస్య  స్వామ్యం లుప్యేత,అన్యత్రాపద్భ్యః
03.9.33 తటాకసేతుబన్ధానాం  నవప్రవర్తనే   పాఞ్చవర్షికః  పరిహారః, భగ్న ఉత్సృష్టానాం
చాతుర్వర్షికః , సముపారూఢానాం త్రైవర్షికః  , స్థలస్య  ద్వైవర్షికః 

03.9.34స్వాత్మాధానే విక్రయే  చ
03.9.35ఖాతప్రావృత్తిం  అనదీనిబన్ధాయతనతటాకకేదారారామషణ్డవాపానాం   సస్యవర్ణభాగ
ఉత్తరికం అన్యేభ్యో వా యథా ఉపకారం దద్యుః
03.9.36 ప్రక్రయావక్రయాధిభాగభోగనిషృష్ట    ఉపభోక్తారశ్చ ఏషాం ప్రతికుర్యుః
03.9.37అర్పతీకారే హీనద్విగుణో దణ్డః
03.9.38ab సేతుభ్యో ముఞ్చతః తోయం అవారే షట్పణో దమః ।
03.9.38chdవారే వా తోయం అన్యేషాం ప్రమాదేన  ఉపరున్ధతః  (ఇతి)
Chapt . Damage to pastures, fields and roads

03.10.01 కర్మ ఉదకమార్గం  ఉచితం రున్ధతః  కుర్వతోఽనుచితం వాపూర్వః సాహసదణ్డః ,
సేతుకూపపుణ్యస్థానచైత్యదేవాయతనాని   చ పరభూమౌ నివేశయతః
03.10.02పూర్వానువృత్తం ధర్మసేతుం ఆధానం విక్రయం  వా నయతో నాయయతో వా
మధ్యమః సాహసదణ్డః ,శ్రోతౄణాం  ఉత్తమః,అన్యత్ర భగ్న ఉత్సృష్టాత్
03.10.03స్వామ్యభావే గ్రామాః  పుణ్యశీలా వా ప్రతికుర్యుః
03.10.04 పథిప్రమాణం  దుర్గనివేశే  వ్యాఖ్యాతమ్
03.10.05 క్షుద్రపశుమనుష్యపథం  రున్ధతో  ద్వాదశపణో దణ్డః , మహాపశుపథం
చతుర్వింశతిపణః, హస్తిక్షేత్రపథం  చతుష్పఞ్చాశత్పణః, సేతువనపథం షట్శతః,
శ్మశానగ్రామపథం  ద్విశతః,ద్రోణముఖపథం  పఞ్చశతః,స్థానీయరాష్ట్రవివీతపథం   సాహస్రః
03.10.06అతికర్షణే  చ ఏషాం దణ్డచతుర్థా  దణ్డాః
03.10.07 కర్షణే  పూర్వ ఉక్తాః
03.10.08 క్షేత్రికస్యాక్షిపతః  క్షేత్రం  ఉపవాసస్య వా త్యజతో బీజకాలే ద్వాదశపణో దణ్డః ,
అన్యత్ర దోష ఉపనిపాతావిషహ్యేభ్యః
03.10.09 కరదాః కరదేష్వాధానం విక్రయం  వా కుర్యుః, బ్రహ్మదేయికా  బ్రహ్మదేయికేషు
03.10.10అన్యథా పూర్వః సాహసదణ్డః
03.10.11 కరదస్య వాఽకరదగ్రామం  ప్రవిశతః
03.10.12 కరదం తు ప్రవిశతః  సర్వద్రవ్యేషు  ప్రాకామ్యం  స్యాత్,అన్యత్రాగారాత్
03.10.13 తద్ అప్యస్మై  దద్యాత్
03.10.14 అనాదేయం అకృషతోఽన్యః పఞ్చవర్షాణ్యుపభుజ్య  ప్రయాసనిష్క్రయేణ
దద్యాత్
03.10.15అకరదాః పరత్ర వసన్తో భోగం ఉపజీవేయుః
03.10.16గ్రామార్థేన   గ్రామికం  వ్రజన్తం   ఉపవాసాః పర్యాయేణానుగచ్ఛేయుః
03.10.17అననుగచ్ఛన్తః పణార్ధపణికం  యోజనం దద్యుః

03.10.18 గ్రామికస్య  గ్రామాద్  అస్తేనపారదారికం నిరస్యతశ్చతుర్వింశతిపణో దణ్డః ,
గ్రామస్య  ఉత్తమః
03.10.19 నిరస్తస్య ప్రవేశో  హ్యభిగమేన వ్యాఖ్యాతః
03.10.20 స్తమ్భైః  సమన్తతో గ్రామాద్  ధనుఃశతాపకృష్టం  ఉపసాలం కారయేత్
03.10.21 పశుప్రచారార్థం   వివీతం ఆలవనేన ఉపజీవేయుః
03.10.22 వివీతం భక్షయిత్వాఽపసృతానాం ఉష్ట్రమహిషాణాం  పాదికం రూపం
గృహ్ణీయుః , గవాశ్వఖరాణాం చార్ధపాదికం ,క్షుద్రపశూనాం  షోడశభాగికమ్
03.10.23 భక్షయిత్వా నిషణ్ణానాం  ఏత ఏవ ద్విగుణా దణ్డాః , పరివసతాం చతుర్గుణాః
03.10.24గ్రామదేవవృషా  వాఽనిర్దశాహా  వా ధేనురుక్షాణో గోవృషాశ్చాదణ్డ్యాః
03.10.25 సస్యభక్షణే సస్య ఉపఘాతం నిష్పత్తితః పరిసఙ్ఖ్యాయ  ద్విగుణం దాపయేత్
03.10.26స్వామినశ్చానివేద్యచారయతోద్వాదశపణోదణ్డః ,ప్రముఞ్చతశ్చతుర్వింశతిపణః
03.10.27పాలినాం అర్ధదణ్డాః 
03.10.28 తద్ ఏవ షణ్డభక్షణే  కుర్యాత్
03.10.29వాటభేదే ద్విగుణః వేశ్మఖలవలయగతానాం చ ధాన్యానాం భక్షణే
03.10.30హింసాప్రతీకారం  కుర్యాత్
03.10.31 అభయవనమృగాః పరిగృహీతా వా భక్షయన్తః స్వామినో నివేద్య
యథాఽవధ్యాః తథా ప్రతిషేద్ధవ్యాః 
03.10.32 పశవో రశ్మిప్రతోదాభ్యాం  వారయితవ్యాః
03.10.33 తేషాం అన్యథా హింసాయాం దణ్డపారుష్యదణ్డాః 
03.10.34 ప్రార్థయమానా   దృష్టాపరాధా  వా సర్వ ఉపాయైర్నియన్తవ్యాః  ఇతి
క్షేత్రపథహింసా  ।
03.10.35 కర్షకస్య  గ్రామం  అభ్యుపేత్యాకుర్వతో గ్రామ  ఏవాత్యయం హరేత్
03.10.36 కర్మాకరణే కర్మవేతనద్విగుణం, హిరణ్యాదానే ప్రత్యంశద్విగుణం ,
భక్ష్యపేయాదానే చ ప్రహవణేషు  ద్విగుణం అంశం దద్యాత్
03.10.37 ప్రేక్షాయాం  అనంశదః, స-స్వజనో న ప్రేక్షేత
03.10.38 ప్రచ్ఛన్నశ్రవణ   ఈక్షణే చ సర్వహితే చ కర్మణి నిగ్రహేణ  ద్విగుణం అంశం
దద్యాత్
03.10.39 సర్వహితం ఏకస్య బ్రువతః  కుర్యురాజ్ఞామ్
03.10.40అకరణే ద్వాదశపణో దణ్డః
03.10.41 తం చేత్ సమ్భూయ వా హన్యుః పృథగ్ ఏషాం అపరాధద్విగుణో దణ్డః
03.10.42 ఉపహన్తృషు విశిష్టః

artha.pdf 101



కౌటిలీయ అర్థశాస్త్రమ్ 

03.10.43బ్రాహ్మణశ్చ  ఏషాం జ్యైష్ఠ్యం   నియమ్యేత
03.10.44 ప్రహవణేషు  చ ఏషాం బ్రాహ్మణా  నాకామాః కుర్యుః,అంశం చ లభేరన్
03.10.45 తేన దేశజాతికులసఙ్ఘానాం  సమయస్యానపాకర్మ వ్యాఖ్యాతమ్
03.10.46abరాజా దేశహితాన్ సేతూన్ కుర్వతాం పథి సఙ్క్రమాన్ ।
03.10.46chdగ్రామశోభాశ్చ  రక్షాశ్చ తేషాం ప్రియహితం  చరేత్ (ఇతి)
Chapt . Non-payment of debts

03.11.01 సపాదపణా ధర్మ్యా మాసవృద్ధిః  పణశతస్య, పఞ్చపణా వ్యావహారికీ, దశపణా
కాన్తారగాణాం, వింశతిపణా సాముద్రాణామ్
03.11.02 తతః పరం కర్తుః కారయితుశ్చ పూర్వః సాహసదణ్డః , శ్రోతౄణాం  ఏక ఏకం
ప్రత్యర్ధదణ్డః  
03.11.03రాజన్యయోగక్షేమావహే తు ధనికధారణికయోశ్చరిత్రం  అవేక్షేత
03.11.04ధాన్యవృద్ధిః  సస్యనిష్పత్తావుపార్ధా , పరం మూల్యకృతా వర్ధేత
03.11.05 ప్రక్షేపవృద్ధిరుదయాద్   అర్ధం  సమ్నిధానసన్నా వార్షికీ  దేయా
03.11.06 చిరప్రవాసః  స్తమ్భప్రవిష్టో   వా మూల్యద్విగుణం దద్యాత్
03.11.07 అకృత్వా వృద్ధిం  సాధయతో వర్ధయతో  వా, మూల్యం వా వృద్ధిం  ఆరోప్య
శ్రావయతో  బన్ధచతుర్గుణో   దణ్డః
03.11.08తుచ్ఛశ్రావణాయాం  అభూతచతుర్గుణః
03.11.09 తస్య త్రిభాగం  ఆదాతా దద్యాత్, శేషం ప్రదాతా
03.11.10 దీర్ఘసత్త్రవ్యాధిగురుకుల   ఉపరుద్ధం  బాలం అసారం వా నఋణం అనువర్ధేత
03.11.11ముచ్యమానం ఋణం అప్రతిగృహ్ణతో   ద్వాదశపణో దణ్డః
03.11.12కారణాపదేశేన నివృత్తవృద్ధికం  అన్యత్ర తిష్ఠేత్
03.11.13దశవర్ష ఉపేక్షితంఋణం అప్రతిగ్రాహ్యం  ,అన్యత్ర బాలవృద్ధవ్యాధితవ్యసనిప్రోషితదేశత్యాగరాజ్యవిభ్రమేభ్యః  
03.11.14ప్రేతస్య  పుత్రాః  కుసీదం దద్యుః,దాయాదావారిక్థహరాః ,సహగ్రాహిణః ,ప్రతిభువో
వా
03.11.15 న ప్రాతిభావ్యం  అన్యత్
03.11.16అసారం బాలప్రాతిభావ్యమ్
03.11.17అసఙ్ఖ్యాతదేశకాలం  తు పుత్రాః  పౌత్రా దాయాదా వా రిక్థం  హరమాణా దద్యుః
03.11.18 జీవితవివాహభూమిప్రాతిభావ్యం  అసఙ్ఖ్యాతదేశకాలం  తు పుత్రాః  పౌత్రా వా
వహేయుః
03.11.19 నానాఋణసమవాయే తు న ఏకం ద్వౌ యుగపద్ అభివదేయాతాం, అన్యత్ర
ప్రతిష్ఠమానాత్ 

03.11.20 తత్రాపి  గృహీతానుపూర్వ్యా రాజశ్రోత్రియద్రవ్యం    వా పూర్వం ప్రతిపాదయేత్
03.11.21 దమ్పత్యోః పితాపుత్రయోః  భ్రాతౄణాం  చావిభక్తానాం పరస్పర।కృతం ఋణం
అసాధ్యమ్
03.11.22అగ్రాహ్యాః  కర్మకాలేషు కర్షకా  రాజపురుషాశ్చ
03.11.23 స్త్రీ చాప్రతిశ్రావిణీ   పతికృతం ఋణం,అన్యత్ర గోపాలకార్ధసీతికేభ్యః
03.11.24 పతిః తు గ్రాహ్యః  స్త్రీకృతం  ఋణం,అప్రతివిధాయ  ప్రోషిత  ఇతి
03.11.25 సమ్ప్రతిపత్తావుత్తమః
03.11.26 అస్మప్రతిపత్తౌ  తు సాక్షిణః ప్రమాణం  ప్రాత్యయికాః  శుచయోఽనుమతా వా
త్రయోఽవరార్ధ్యాః 
03.11.27 పక్షానుమతౌ వా ద్వౌ,ఋణం ప్రతి  న త్వేవ ఏకః
03.11.28 ప్రతిషిద్ధాః   స్యాలసహాయాన్వర్థిధనికధారణికవైరిన్యఙ్గధృతదణ్డాః    , పూర్వే
చావ్యవహార్యాః
03.11.29రాజశ్రోత్రియగ్రామభృతకకుష్ఠివ్రణినః      పతితచణ్డాలకుత్సితకర్మాణోఽన్ధబధిరమూకాహంవాదినః 
స్త్రీరాజపురుషాశ్చ ,అన్యత్ర స్వవర్గేభ్యః
03.11.30పారుష్యస్తేయసఙ్గ్రహణేషు  తు వైరిస్యాలసహాయవర్జాః 
03.11.31 రహస్యవ్యవహారేష్వేకా స్త్రీ పురుష ఉపశ్రోతా  ఉపద్రష్టా  వా సాక్షీ స్యాద్
రాజతాపసవర్జమ్
03.11.32స్వామినో భృత్యానాం ఋత్విగ్।ఆచార్యాః శిష్యాణాం మాతాపితరౌ పుత్రాణాం
చానిగ్రహేణ  సాక్ష్యం కుర్యుః, తేసాం ఇతరే వా
03.11.33 పరస్పరాభియోగే చ ఏషాం ఉత్తమాః పరా ఉక్తా దశబన్ధం  దద్యుః, అవరాః
పఞ్చబన్ధమ్  ఇతి సాక్ష్య్ఽధికారః  ॥
03.11.34బ్రాహ్మణ  ఉదకుమ్భాగ్నిసకాశే సాక్షిణః పరిగృహ్ణీయాత్
03.11.35 తత్ర బ్రాహ్మణం  బ్రూయాత్  సత్యం బ్రూహి  ఇతి
03.11.36రాజన్యం వైశ్యం  వా మా తవ ఇష్టాపూర్తఫలం , కపాలహస్తః శత్రుకులం  భిక్షాఽర్థీ
గచ్ఛేః ఇతి
03.11.37 శూద్రం  జన్మమరణాన్తరే యద్ వః పుణ్యఫలం తద్ రాజానం గచ్ఛేద్,
రాజ్ఞశ్చ  కిల్బిషం యుష్మాన్ అన్యథావాదే, దణ్డశ్చానుబద్ధః  , పశ్చాద్ అపి జ్ఞాయేత
యథాదృష్టశ్రుతం  , ఏకమన్త్రాః  సత్యం ఉపహరత ఇతి
03.11.38 అనుపహరతాం సప్తరాత్రాద్  ఊర్ధ్వం  ద్వాదశపణో దణ్డః , త్రిపక్షాద్  ఊర్ధ్వం
అభియోగం దద్యుః

artha.pdf 103



కౌటిలీయ అర్థశాస్త్రమ్ 

03.11.39సాక్షిభేదే యతో బహవః శుచయోఽనుమతా వా తతో నియచ్ఛేయుః,మధ్యం
వా గృహ్ణీయుః
03.11.40 తద్ వా ద్రవ్యం  రాజా హరేత్
03.11.41సాక్షిణశ్చేద్ అభియోగాద్ ఊనం బ్రూయురతిరిక్తస్యాభియోక్తా  బన్ధం  దద్యాత్
03.11.42అతిరిక్తం వా బ్రూయుః  తద్ఽతిరిక్తం రాజా హరేత్
03.11.43 బాలిశ్యాద్ అభియోక్తుర్వా దుహ్శ్రుతం దుర్లిఖితం  ప్రేతాభినివేశం  వా సమీక్ష్య
సాక్షిప్రత్యయం  ఏవ స్యాత్
03.11.44 సాక్షిబాలిష్యేష్వేవ పృథగ్ఽనుయోగే దేశకాలకార్యాణాం పూర్వమధ్యమ
ఉత్తమా దణ్డాః  ఇత్యౌశనసాః
03.11.45 కూటసాక్షిణో యం అర్థం  అభూతం కుర్యుర్భూతం వా నాశయేయుః తద్
దశగుణం దణ్డం  దద్యుః ఇతి మానవాః
03.11.46బాలిశ్యాద్ వా విసంవాదయతాం చిత్రో ఘాతః ఇతి బార్హస్పత్యాః
03.11.47 న ఇతి కౌటిల్యః
03.11.48ధ్రువం  హి సాక్షిభిః శ్రోతవ్యమ్
03.11.49అశ‍ృణ్వతాం చతుర్వింశతిపణో దణ్డః , తతోఽర్ధం  అబ్రువాణానామ్
03.11.50ab దేశకాలావిదూరస్థాన్  సాక్షిణః ప్రతిపాదయేత్  ।
03.11.50chdదూరస్థాన్  అప్రసారాన్  వా స్వామివాక్యేన సాధయేత్ (ఇతి)
Chapt . Deposits

03.12.01 ఉపనిధిరృణేన వ్యాఖ్యాతః
03.12.02 పరచక్రాటవికాభ్యాం  దుర్గరాష్ట్రవిలోపే   వా, ప్రతిరోధకైర్వా   గ్రామసార్థవ్రజవిలోపే   ,
చక్రయుక్తనాశే  వా, గ్రామమధ్యాగ్న్య్ ।ఉదకాబాధే జ్వాలావేగ ఉపరుద్ధే వా, నావి
నిమగ్నాయాం ముషితాయాం వా స్వయం ఉపరూఢో న ఉపనిధిం అభ్యావహేత్
03.12.03 ఉపనిధిభోక్తా దేశకాలానురూపం భోగవేతనం దద్యాత్,ద్వాదశపణం చ దణ్డమ్
03.12.04 ఉపభోగనిమిత్తం నష్టం  వినష్టం  వాఽభ్యావహేత్, చతుర్వింశతిపణశ్చ దణ్డః ,
అన్యథా వా నిష్పతనే
03.12.05 ప్రేతం  వ్యసనగతం వా న ఉపనిధిం అభ్యావహేత్
03.12.06ఆధానవిక్రయాపవ్యయనేషు  చాస్య చతుర్గుణపఞ్చబన్ధో  దణ్డః
03.12.07 పరివర్తనే నిష్పాతనే వామూల్యసమః
03.12.08 తేనాధిప్రణాశ  ఉపభోగవిక్రయాధానాపహారా  వ్యాఖ్యాతాః
03.12.09నాధిః స-ఉపకారః సీదేత్, న చాస్య మూల్యం వర్ధేత ,అన్యత్ర నిసర్గాత్
03.12.10 నిరుపకారః సీదేత్,మూల్యం చాస్య వర్ధేత

03.12.11 ఉపస్థితస్యాధిం  అప్రయచ్ఛతో  ద్వాదశణ్పణో దణ్డః
03.12.12 ప్రయోజకాసమ్నిధానే  వా గ్రామవృద్ధేషు   స్థాపయిత్వా  నిష్క్రయం ఆధిం
ప్రతిపద్యేత
03.12.13 నివృత్తవృద్ధికో  వాఽఽధిః తత్కాలకృతమూల్యః తత్ర ఏవావతిష్ఠేత ,
అనాశవినాశకరణాధిష్ఠితో  వా
03.12.14 ధారణికాసమ్నిధానే వా వినాశభయాద్ ఉద్గతార్ఘం   ధర్మస్థానుజ్ఞాతో   విక్రీణీత ,
ఆధిపాలప్రత్యయో  వా
03.12.15 స్థావరః  తు ప్రయాసభోగ్యః  ఫలభోగ్యో వా ప్రక్షేపవృద్ధిమూల్యశుద్ధం    ఆజీవం
అమూల్యక్షయేణ ఉపనయేత్
03.12.16అనిసృష్ట ఉపభోక్తా మూల్యశుద్ధం  ఆజీవం బన్ధం  చ దద్యాత్
03.12.17 శేషం ఉపనిధినా వ్యాఖ్యాతమ్
03.12.18 ఏతేనాదేశోఽన్వాధిశ్చ వ్యాఖ్యాతౌ
03.12.19 సార్థేనాన్వాధిహస్తో  వా ప్రదిష్టాం   భూమిం అప్రాప్తశ్చోరైర్భగ్న    ఉత్సృష్టో వా
నాన్వాధిం అభ్యావహేత్
03.12.20అన్తరే వా మృతస్య దాయాదోఽపి నాభ్యావహేత్
03.12.21 శేషం ఉపనిధినా వ్యకహ్యాతమ్
03.12.22యాచితకం అవక్రీతకం  వా యథావిధం గృహ్ణీయుః  తథావిధం ఏవార్పయేయుః
03.12.23భ్రేష  ఉపనిపాతాభ్యాం దేశకాల ఉపరోధి దత్తం నష్టం  వినష్టం  వా నాభ్యావహేయుః
03.12.24 శేషం ఉపనిధినా వ్యాఖ్యాతమ్
03.12.25 వైయావృత్యవిక్రయః   తు - వైయావృత్యకరా  యథాదేశకాలం విక్రీణానాః  పణ్యం
యథాజాతం మూల్యం ఉదయం చ దద్యుః
03.12.26 దేశకాలాతిపాతనే వా పరిహీణం సమ్ప్రదానకాలికేనార్ఘేణ మూల్యం ఉదయం చ
దద్యుః
03.12.27 యథాసమ్భాషితం వా విక్రీణానా  న ఉదయం అధిగచ్ఛేయుః, మూల్యం ఏవ
దద్యుః
03.12.28అర్ఘపతనే  వా పరిహీణం యథాపరిహీణం మూల్యం ఊనం దద్యుః
03.12.29సాంవ్యవహారికేషు వా ప్రాత్యయికేష్వరాజవాచ్యేషు  భ్రేష  ఉపనిపాతాభ్యాం నష్టం
వినష్టం  వా మూల్యం అపి న దద్యుః
03.12.30 దేశకాలాన్తరితానాం తు పణ్యానాం క్షయవ్యయవిశుద్ధం  మూల్యం ఉదయం చ
దద్యుః, పణ్యసమవాయానాం చ ప్రత్యంశమ్
03.12.31 శేషం ఉపనిధినా వ్యాఖ్యాతమ్

03.12.32 ఏతేన వైయావృత్యవిక్రయో   వ్యాఖ్యాతః
03.12.33 నిక్షేపశ్చ ఉపనిధినా
03.12.34 తం అన్యేన నిక్ష్పితం అన్యస్యార్పయతో హీయేత
03.12.35 నిక్షేపాపహారే పూర్వాపదానం నిక్షేప్తారశ్చ ప్రమాణమ్
03.12.36అశుచయో హి కారవః
03.12.37 న ఏషాం కరణపూర్వో నిక్షేపధర్మః
03.12.38 కరణహీనం నిక్షేపం అపవ్యయమానంగూఢభిత్తిన్యస్తాన్ సాక్షిణో నిక్షేప్తా రహసి
ప్రణిపాతేన  ప్రజ్ఞాపయేత్  , వనాన్తే వా మద్యప్రహవణవిశ్వాసేన
03.12.39 రహసి వృద్ధో వ్యాధితో వా వైదేహకః  కశ్చిత్ కృతలక్షణం ద్రవ్యం  అస్య హస్తే
నిక్షిప్యాపగచ్ఛేత్
03.12.40 తస్య ప్రతిదేశేన  పుత్రో భ్రాతా  వాఽభిగమ్య నిక్షేపం యాచేత
03.12.41దానే శుచిః,అన్యథా నిక్షేపం స్తేయదణ్డం  చ దద్యాత్
03.12.42 ప్రవ్రజ్యాఽభిముఖో   వా శ్రద్ధేయః   కశ్చిత్ కృతలక్షణం ద్రవ్యం  అస్య హస్తే నిక్షిప్య
ప్రతిష్ఠేత 
03.12.43 తతః కాలాన్తరాగతోయాచేత
03.12.44దానే శుచిః,అన్యథా నిక్షేపం స్తేయదణ్డం  చ దద్యాత్
03.12.45 కృతలక్షణేన వా ద్రవ్యేణ  ప్రత్యానయేద్  ఏనమ్
03.12.46 బాలిశజాతీయో వా రాత్రౌ రాజదాయికాక్షణభీతః సారం అస్య హస్తే
నిక్షిప్యాపగచ్ఛేత్
03.12.47 స ఏనం బన్ధనాగారగతో యాచేత
03.12.48దానే శుచిః,అన్యథా నిక్షేపం స్తేయదణ్డం  చ దద్యాత్
03.12.49అభిజ్ఞానేన  చాస్య గృహే జనం ఉభయంయాచేత
03.12.50అన్యతర్తాదానే యథా ఉక్తం పురస్తాత్
03.12.51ద్రవ్యభోగానాం  ఆగమం చాస్యానుయుఞ్జీత ,తస్య చార్థస్య  వ్యవహార ఉపలిఙ్గనం ,
అభియోక్తుశ్చార్థసామర్థ్యమ్ 
03.12.52 ఏతేన మిథఃసమవాయో వ్యాఖ్యాతః
03.12.53ab తస్మాత్ సాక్షిమద్ అచ్ఛన్నం కుర్యాత్ సమ్యగ్విభాషితమ్ ।
03.12.53chd స్వే పరే వా జనే కార్యం దేశకాలాగ్రవర్ణతః   (ఇతి)
Chapt . Law concerning slaves and labourers

03.13.01 ఉదరదాసవర్జం  ఆర్యప్రాణం  అప్రాప్తవ్యవహారం   శూద్రం  విక్రయాధానం  నయతః
స్వజనస్య ద్వాదశపణో దణ్డః , వైశ్యం  ద్విగుణః, క్షత్రియం  త్రిగుణః ,బ్రాహ్మణం  చతుర్గుణః

03.13.02 పరజనస్య పూర్వమధ్యమ ఉత్తమవధా దణ్డాః , క్రేతృశ్రోతౄణాం   చ
03.13.03మ్లేచ్ఛానాం  అదోషః ప్రజాం  విక్రేతుం  ఆధాతుం వా
03.13.04 న త్వేవార్యస్య దాసభావః
03.13.05 అథవాఽఽర్యం ఆధాయ కులబన్ధన  ఆర్యాణాం ఆపది, నిష్క్రయం చాధిగమ్య
బాలం సాహాయ్యదాతారం వా పూర్వం నిష్క్రీణీరన్
03.13.06 సకృద్।ఆత్మాధాతా నిష్పతితః సీదేత్, ద్విరన్యేనాహితకః, సకృద్ ఉభౌ
పరవిషయాభిముఖౌ
03.13.07 విత్తాపహారిణో వా దాసస్యార్యభావం అపహరతోఽర్ధదణ్డః 
03.13.08 నిష్పతితప్రేతవ్యసనినాం  ఆధాతామూల్యం భజేత
03.13.09 ప్రేతవిణ్మూత్ర  ఉచ్ఛిష్టగ్రాహణం   ఆహితస్య నగ్నస్నాపనం దణ్డప్రేషణం 
అతిక్రమణం  చ స్త్రీణాం  మూల్యనాశకరం, ధాత్రీపరిచారికార్ధసీతిక   ఉపచారికాణాం చ
మోక్షకరమ్
03.13.10 సిద్ధం  ఉపచారకస్యాభిప్రజాతస్యాపక్రమణమ్ 
03.13.11 ధాత్రీం  ఆహితికాం వాఽకామాం స్వవశాం గచ్ఛతః పూర్వః సాహసదణ్డః ,
పరవశాం మధ్యమః
03.13.12 కన్యాం ఆహితికాం వా స్వయం అన్యేన వా దుషయతో మూల్యనాశః శుల్కం
తద్ద్వుగుణశ్చ  దణ్డః
03.13.13ఆత్మవిక్రయిణః  ప్రజాం  ఆర్యాం విద్యాత్
03.13.14ఆత్మాధిగతం స్వామికర్మావిరుద్ధం  లభేత, పిత్ర్యం  చ దాయమ్
03.13.15మూల్యేన చార్యత్వం గచ్ఛేత్
03.13.16 తేన ఉదరదాసాహితకౌ వ్యాఖ్యాతౌ
03.13.17 ప్రక్షేపానురూపశ్చాస్య  నిష్క్రయః
03.13.18 దణ్డప్రణీతః   కర్మణా దణ్డం  ఉపనయేత్
03.13.19ఆర్యప్రాణో  ధ్వజాహృతః కర్మకాలానురూపేణమూల్యార్ధేన  వా విముచ్యేత
03.13.20 గృహేజాతదాయాగతలబ్ధక్రీతానాం   అన్యతమం దాసం ఊనాష్టవర్షం   విబన్ధుం
అకామం నీచే కర్మణి విదేశే దాసీం వా సగర్భాం అప్రతివిహితగర్భభర్మణ్యాం
విక్రయాధానం  నయతః పూర్వః సాహసదణ్డః , క్రేతృశ్రోతౄణాం   చ
03.13.21 దాసం అనురూపేణ నిష్క్రయేణార్యం అకుర్వతో ద్వాదశపణో దణ్డః ,
సంరోధశ్చాకరణాత్
03.13.22దాసద్రవ్యస్య  జ్ఞాతయో  దాయాదాః, తేషాం అభావే స్వామీ
03.13.23స్వామినః స్వస్యాం దాస్యాం జాతం సమాతృకం అదాసం విద్యాత్

03.13.24 గృహ్యా చేత్ కుటుమ్బార్థచిన్తనీ   మాతా భ్రాతా  భగినీ చాస్యా అదాసాః స్యుః
03.13.25దాసం దాసీం వా నిష్క్రీయ పునర్విక్రయాధానం  నయతో ద్వాదశపణో దణ్డః ,
అన్యత్ర స్వయంవాదిభ్యః ఇతి దాసకల్పః ।
03.13.26 కర్మకరస్య కర్మసమ్బన్ధం  ఆసన్నా విద్యుః
03.13.27యథాసమ్భాషితం వేతనం లభేత, కర్మకాలానురూపం అసమ్భాషితవేతనః
03.13.28 కర్షకః  సస్యానాం గోపాలకః సర్పిషాం వైదేహకః  పణ్యానాం ఆత్మనా
వ్యవహృతానాం దశభాగం అసమ్భాషితవేతనో లభేత
03.13.29 సమ్భాషితవేతనః తు యథాసమ్భాషితమ్
03.13.30కారుశిల్పికుశీలవచికిత్సకవాగ్జీవనపరిచారకాదిరాశాకారికవర్గః   తు యథాఽన్యః
తద్విధః కుర్యాద్ యథా వా కుశలాః కల్పయేయుః తథా వేతనం లభేత
03.13.31సాక్షిప్రత్యయం  ఏవ స్యాత్
03.13.32సాక్షిణాం అభావే యతః కర్మ తతోఽనుయుఞ్జీత
03.13.33 వేతనాదానే దశబన్ధో దణ్డః , షట్పణో వా
03.13.34అపవ్యయమానే ద్వాదశపణో దణ్డః , పఞ్చబన్ధో వా
03.13.35 నదీవేగజ్వాలాస్తేనవ్యాల ఉపరుద్ధః  సర్వస్వపుత్రదారాత్మదానేనార్తః  త్రాతారం
ఆహూయ నిష్తీర్ణః  కుశలప్రదిష్టం   వేతనం దద్యాత్
03.13.36 తేన సర్వత్రార్తదానానుశయా   వ్యాఖ్యాతాః
03.13.37ab లభేత పుంశ్చలీ భోగం సఙ్గమస్య  ఉపలిఙ్గనాత్  ।
03.13.37chdఅతియాచ్నా తు జీయేత దౌర్మత్యావినయేన వా (ఇతి)
Chapt . Duties of servants

Undertaking in partnership

03.14.01 గృహీత్వా వేతనం కర్మాకుర్వతో భృతకస్య ద్వాదశపణో దణ్డః ,
సంరోధశ్చాకరణాత్
03.14.02 అశక్తః కుత్సితే కర్మణి వ్యాధౌ వ్యసనే వాఽనుశయం లభేత, పరేణ వా
కారయితుమ్
03.14.03 తస్యవ్యయకర్మణా లభేత భర్తా వా కారయితుమ్
03.14.04 నాన్యః త్వయా కారయితవ్యో, మయా వా నాన్యస్య కర్తవ్యమ్ ఇత్యవరోధే
భర్తురకారయతో భృతకస్యాకుర్వతో వా ద్వాదశపణో దణ్డః
03.14.05 కర్మనిష్ఠాపనే  భర్తురన్యత్ర గృహీతవేతనో నాసకామః కుర్యాత్
03.14.06 ఉపస్థితం  అకారయతః కృతం ఏవ విద్యాద్ ఇత్యాచార్యాః
03.14.07 న ఇతి కౌటిల్యః

03.14.08 కృతస్య వేతనం నాకృతస్యాస్తి
03.14.09 స చేద్ అల్పం అపి కారయిత్వా న కారయేత్ కృతం ఏవాస్య విద్యాత్
03.14.10 దేశకాలాతిపాతనేన కర్మణాం అన్యథాకరణే వా నాసకామః కృతం అనుమన్యేత
03.14.11 సమ్భాషితాద్ అధికక్రియాయాం  ప్రయాసం  న మోఘం కుర్యాత్
03.14.12 తేన సఙ్ఘభృతా  వ్యాఖ్యాతాః
03.14.13 తేషాం ఆధిః సప్తరాత్రం  ఆసీత
03.14.14 తతోఽన్యం ఉపస్థాపయేత్ , కర్మనిష్పాకం చ
03.14.15 న చానివేద్య భర్తుః సఙ్ఘః  కఞ్చిత్ పరిహరేద్ ఉపనయేద్ వా
03.14.16 తస్యాతిక్రమే  చతుర్వింశతిపణో దణ్డః
03.14.17 సఙ్ఘేన  పరిహృతస్యార్ధదణ్డః   ఇతి భృతకాధికారః ॥
03.14.18 సఙ్ఘభృతాః  సమ్భూయసముత్థాతారో  వా యథాసమ్భాషితం వేతనం సమం వా
విభజేరన్
03.14.19 కర్షణవైదేహకా   వా సస్యపణ్యారమ్భపర్యవసానాన్తరే సన్నస్య యథాకృతస్య
కర్మణః ప్రత్యంశం  దద్యుః
03.14.20పురుష ఉపస్థానే  సమగ్రం  అంశం దద్యుః
03.14.21 సంసిద్ధే తు ఉద్ధృతపణ్యే  సన్నస్య తదానీం ఏవ ప్రత్యంశం  దద్యుః
03.14.22సామాన్యా హి పథిసిద్ధిశ్చాసిద్ధిశ్చ 
03.14.23 ప్రక్రాన్తే    తు కర్మణి స్వస్థస్యాపక్రామతో   ద్వాదశపణో దణ్డః
03.14.24 న చ ప్రాకామ్యం  అపక్రమణే
03.14.25 చోరం త్వభయపూర్వం కర్మణః ప్రత్యంశేన  గ్రాహయేద్ , దద్యాత్ ప్రత్యంశం
అభయం చ
03.14.26పునఃస్తేయే  ప్రవాసనం ,అన్యత్రగమనే  చ
03.14.27మహాఽపరాధే తు దూష్యవద్ ఆచరేత్
03.14.28యాజకాః స్వాప్రచారద్రవ్యవర్జం    యథాసమ్భాషితం వేతనం సమం వా విభజేరన్
03.14.29 అగ్నిష్టోమాదిషు  చ క్రతుషు  దీక్షణాద్ ఊర్ధ్వం  తృతీయం అంశం, మధ్యమ
ఉపసద ఊర్ధ్వం  అర్ధం  అంశం,సుత్యే ప్రాతఃసవనాద్  ఊర్ధ్వం  పాద ఊనం అంశమ్
03.14.30మాధ్యన్దినాత్  సవనాద్ ఊర్ధ్వం  సమగ్రం  అంశం లభేత
03.14.31 నీతా హి దక్షిణా భవన్తి
03.14.32 బృహస్పతిసవవర్జం  ప్రతిసవనం  హి దక్షిణా దీయన్తే
03.14.33 తేనాహర్గణదక్షిణా  వ్యాఖ్యాతాః
03.14.34 సనానాం ఆదశాహోరాత్రాత్శేషభృతాః  కర్మ కుర్యుః,అన్యే వా స్వప్రత్యయాః

03.14.35 కర్మణ్యసమాప్తే తు యజమానః సీదేద్,ఋత్విజః కర్మ సమాపయ్య దక్షిణాం
హరేయుః
03.14.36అసమాప్తే తు కర్మణియాజ్యంయాజకం వా త్యజతః పూర్వః సాహసదణ్డః
03.14.37abఅనాహితాగ్నిః శతగురుయజ్వా చ సహస్రగుః  ।
03.14.37chdసురాపో వృషలీభర్తా బ్రహ్మహా  గురుతల్పగః
03.14.38abఅసత్ప్రతిగ్రహే  యుక్తః స్తేనః  కుత్సితయాజకః ।
03.14.38chdఅదోషః త్యక్తుం అన్యోన్యం కర్మసఙ్కరనిశ్చయాత్ (ఇతి)
Chapt . Rescission of sale and purchase

03.15.01 విక్రీయ  పణ్యం అప్రయచ్ఛతో  ద్వాదశపణో దణ్డః , అన్యత్ర దోష
ఉపనిపాతావిషహ్యేభ్యః
03.15.02 పణ్యదోషో దోషః
03.15.03రాజచోరాగ్న్య్।ఉదకబాధ ఉపనిపాతః
03.15.04 బహుగుణహీనం ఆర్తకృతం వాఽవిషహ్యమ్
03.15.05 వైదేహకానాం  ఏకరాత్రం  అనుశయః, కర్షకాణాం  త్రిరాత్రం  , గోరక్షకాణాం
పఞ్చరాత్రమ్
03.15.06వ్యామిశ్రాణాం  ఉత్తమానాం చ వర్ణానాం  వృత్తివిక్రయే  సప్తరాత్రమ్
03.15.07ఆతిపాతికానాం పణ్యానాం అన్యత్రావిక్రేయమ్   ఇత్యవరోధేనానుశయో దేయః
03.15.08 తస్యాతిక్రమే  చతుర్వింశతిపణో దణ్డః , పణ్యదశభాగో వా
03.15.09 క్రీత్వా  పణ్యం అప్రతిగృహ్ణతో   ద్వాదశపణో దణ్డః , అన్యత్ర దోష
ఉపనిపాతావిషహ్యేభ్యః
03.15.10 సమానశ్చానుశయో విక్రేతురనుశయేన
03.15.11 వివాహానాం తు త్రయాణాం  పూర్వేషాం వర్ణానాం  పాణిగ్రహణాత్  సిద్ధం
ఉపావర్తనం,శూద్రాణాం  చ ప్రకర్మణః
03.15.12 వృత్తపాణిగ్రహణయోరపి  దోషం ఔపశాయికం దృష్ట్వా  సిద్ధం  ఉపావర్తనమ్
03.15.13 న త్వేవాభిప్రజాతయోః
03.15.14 కన్యాదోషం ఔపశాయికం అనాఖ్యాయ ప్రయచ్ఛతః  కన్యాం షణ్ఁఅవతిర్దణ్డః  ,
శుల్కస్త్రీధనప్రతిదానం   చ
03.15.15 వరయితుర్వా వరదోషం అనాఖ్యాయ విన్దతో  ద్విగుణః,శుల్కస్త్రీధననాశశ్చ
03.15.16 ద్విపదచతుష్పదానాం తు కుణ్ఠవ్యాధితాశుచీనాం  ఉత్సాహస్వాస్థ్యశుచీనాం
ఆఖ్యానే ద్వాదశపణో దణ్డః
03.15.17ఆత్రిపక్షాద్  ఇతి చతుష్పదానాం ఉపావర్తనం,ఆసంవత్సరాద్ ఇతి మనుష్యాణామ్
03.15.18తావతా హి కాలేన శక్యం శౌచాశౌచే జ్ఞాతుమ్

03.15.19abదాతా ప్రతిగ్రహీతా   చ స్యాతాం న ఉపహతౌ యథా ।
03.15.19chdదానే క్రయే  వాఽనుశయం తథా కుర్యుః సభాసదః (ఇతి)
Chapt . Non-conveyance of gifts

sale without ownership

Relation of ownership

03.16.01 దత్తస్యాప్రదానం  ఋణాదానేన వ్యాఖ్యాతమ్
03.16.02 దత్తం అవ్యవహార్యం ఏకత్రానుశయే  వర్తేత
03.16.03 సర్వస్వం పుత్రదారం  ఆత్మానం వా ప్రదాయానుశయినః  ప్రయచ్ఛేత్
03.16.04 ధర్మదానం అసాధుషు కర్మసు చాఉపఘాతికేషు వా, అర్థదానం
అనుపకారిష్వపకారిషు వా,కామదానం అనర్హేషు  చ
03.16.05యథా చ దాతా ప్రతిగ్రహీతా   చ న ఉపహతౌ స్యాతాం తథాఽనుశయం కుశలాః
కల్పయేయుః
03.16.06 దణ్డభయాద్  ఆక్రోశభయాద్  అనర్థభయాద్  వా భయదానం ప్రతిగృహ్ణతః 
స్తేయదణ్డః  , ప్రయచ్ఛతశ్చ
03.16.07రోషదానం పరహింసాయాం,రాజ్ఞాం  ఉపరి దర్పదానం చ
03.16.08 తత్ర ఉత్తమో దణ్డః
03.16.09ప్రాతిభావ్యం  దణ్డశుల్కశేషం  ఆక్షికం సౌరికం చ నాకామః పుత్రో దాయాదో వా
రిక్థహరో  దద్యాత్ ఇతి దత్తస్యానపాకర్మ ।
03.16.10అస్వామివిక్రయః  తు - నష్టాపహృతం  ఆసాద్య స్వామీ ధర్మస్థేన  గ్రాహయేత్
03.16.11 దేశకాలాతిపత్తౌ వా స్వయం గృహీత్వా ఉపహరేత్
03.16.12 ధర్మస్థశ్చ  స్వామినం అనుయుఞ్జీత  కుతః తే లబ్ధమ్  ఇతి
03.16.13 స చేద్ ఆచారక్రమం  దర్శయేత, న విక్రేతారం , తస్య ద్రవ్యస్యాతిసర్గేణ   ముచ్యేత
03.16.14 విక్రేతా  చేద్ దృశ్యేత,మూల్యం స్తేయదణ్డం  చ దద్యాత్
03.16.15 స చేద్ అపసారం అధిగచ్ఛేద్ అపసరేద్ ఆఽపసారక్షయాత్
03.16.16 క్షయేమూల్యం స్తేయదణ్డం  చ దద్యాత్
03.16.17నాష్టికశ్చ  స్వకరణం కృత్వా నష్టప్రత్యాహృతం   లభేత
03.16.18 స్వకరణాభావే పఞ్చబన్ధో దణ్డః
03.16.19 తచ్చ ద్రవ్యం  రాజధర్మ్యం స్యాత్
03.16.20 నష్టాపహృతం  అనివేద్య ఉత్కర్షతః  స్వామినః పూర్వః సాహసదణ్డః
03.16.21శుల్కస్థానే  నష్టాపహృత  ఉత్పన్నం తిష్ఠేత్
03.16.22 త్రిపక్షాద్  ఊర్ధ్వం  అనభిసారం రాజా హరేత్,స్వామీ వా స్వకరణేన

03.16.23 పఞ్చపణికం ద్విపదరూపస్య నిష్క్రయం దద్యాత్, చతుష్పణికం ఏకఖురస్య,
ద్విపణికం గోమహిషస్య,పాదికం క్షుద్రపశూనామ్
03.16.24 రత్నసారఫల్గుకుప్యానాం  పఞ్చకం శతం దద్యాత్
03.16.25 పరచక్రాటవీహృతం  తు ప్రత్యానీయ  రాజా యథాస్వం ప్రయచ్ఛేత్
03.16.26చోరహృతం అవిద్యమానం స్వద్రవ్యేభ్యః  ప్రయచ్ఛేత్ , ప్రత్యానేతుం  అశక్తో వా
03.16.27 స్వయఙ్గ్రాహేణాహృతం  ప్రత్యానీయ  తన్నిష్క్రయం వా ప్రయచ్ఛేత్
03.16.28 పరవిషయాద్ వా విక్రమేణానీతం  యథాప్రదిష్టం   రాజ్ఞా భుఞ్జీత ,
అన్యత్రార్యప్రాణేభ్యో   దేవబ్రాహ్మణతపస్విద్రవ్యేభ్యశ్చ   ఇత్యస్వామివిక్రయః  ।
03.16.29స్వస్వామిసమ్బన్ధః  తు -భోగానువృత్తిరుచ్ఛిన్నదేశానాంయథాస్వం ద్రవ్యాణామ్
03.16.30యత్ స్వం ద్రవ్యం  అన్యైర్భుజ్యమానం  దశ వర్షాణ్యుపేక్షేత ,హీయేతాస్య,అన్యత్ర
బాలవృద్ధవ్యాధితవ్యసనిప్రోషితదేశత్యాగరాజ్యవిభ్రమేభ్యః  
03.16.31 వింశతివర్ష ఉపేక్షితం అనవసితం వాస్తు నానుయుఞ్జీత
03.16.32 జ్ఞాతయః  శ్రోత్రియాః   పాషణ్డా వా రాజ్ఞాం  అసంనిధౌ పరవాస్తుషు వివసన్తో న
భోగేన హరేయుః,ఉపనిధిం ఆధిం నిధిం నిక్షేపం స్త్రియం  సీమానం రాజశ్రోత్రియద్రవ్యాణి    చ
03.16.33ఆశ్రమిణః  పాషణ్డా వా మహత్యవకాశే పరస్పరం అబాధమానా వసేయుః
03.16.34అల్పాం బాధాం సహేరన్
03.16.35పూర్వాగతో వా వాసపర్యాయం దద్యాత్
03.16.36అప్రదాతా  నిరస్యేత
03.16.37 వానప్రస్థయతిబ్రహ్మచారిణాం    ఆచార్యశిష్యధర్మభ్రాతృసమానతీర్థ్యా   రిక్థభాజః
క్రమేణ
03.16.38వివాదపదేషు చ ఏషాంయావన్తః పణా దణ్డాః  తావతీరాత్రీః  క్షపణాభిషేకాగ్నికార్యమహాకచ్ఛవర్ధనాని
రాజ్ఞశ్చరేయుః
03.16.39అహిరణ్యసువర్ణాః  పాషఢాః సాధవః
03.16.40తేయథాస్వం ఉపవాసవ్రతైరారాధయేయుః  ,అన్యత్ర పారుష్యస్తేయసాహససఙ్గ్రహణేభ్యః
03.16.41 తేషు యథా ఉక్తా దణ్డాః  కార్యాః
03.16.42ab ప్రవ్రజ్యాసు   వృథాఽఽచారాన్ రాజా దణ్డేన  వారయేత్ ।
03.16.42chd ధర్మో హ్యధర్మ ఉపహతః శాస్తారం హన్త్యుపేక్షితః (ఇతి)
Chapt . Forcible seizure

03.17.01సాహసం అన్వయవత్ ప్రసభకర్మ
03.17.02 నిరన్వయే స్తేయం,అపవ్యయనే చ
03.17.03 రత్నసారఫల్గుకుప్యానాం  సాహసేమూల్యసమో దణ్డః  ఇతి మానవాః

03.17.04మూల్యద్విగుణః ఇత్యౌశనసాః
03.17.05యథాఽపరాధ ఇతి కౌటిల్యః
03.17.06 పుష్పఫలశాకమూలకన్దపక్వాన్నచర్మవేణుమృద్భాణ్డాదీనాం   క్షుద్రకద్రవ్యాణాం 
ద్వాద్శపణావరశ్చతుర్వింశతిపణపరో దణ్డః
03.17.07కాలాయసకాష్ఠరజ్జుద్రవ్యక్షుద్రపశుపటాదీనాం    స్థూలకద్రవ్యాణాం   చతుర్వింశతిపణావరోఽష్టచత్వారింశత్పణపరో
దణ్డః
03.17.08తామ్రవృత్తకంసకాచదన్తభాణ్డాదీనాం  స్థూలకద్రవ్యాణాం   అష్టచత్వారింశత్పణావరః
షణ్ఁఅవతిపరః పూర్వః సాహసదణ్డః
03.17.09మహాపశుమనుష్యక్షేత్రగృహహిరణ్యసువర్ణసూక్ష్మవస్త్రాదీనాం    స్థూలకద్రవ్యాణాం 
ద్విశతావరః పఞ్చశతపరో మధ్యమః సాహసదణ్డః
03.17.10 స్త్రియం  పురుషం వాఽభిషహ్య బధ్నతో బన్ధయతో  బన్ధం  వా మోక్షయతః
పఞ్చశతావరః సహస్రపర  ఉత్తమః సాహసదణ్డః  ఇత్యాచార్యాః ॥
03.17.11యః సాహసం ప్రతిపత్తా  ఇతి కారయతి స ద్విగుణం దద్యాత్
03.17.12యావద్ద్ హిరణ్యం ఉపయోక్ష్యతే తావద్ దాస్యామి ఇతి స చతుర్గుణం  దణ్డం
దద్యాత్
03.17.13యః ఏతావద్ద్ హిరణ్యం దాస్యామి ఇతి ప్రమాణం  ఉద్దిశ్య  కారయతి స యథా
ఉక్తం హిరణ్యం దణ్డం  చ దద్యాత్ ఇతి బార్హస్పత్యాః
03.17.14 స చేత్ కోపం మదం మోహం వాఽపదిశేద్ యథా ఉక్తవద్ దణ్డం  ఏనం కుర్యాద్
ఇతి కౌటిల్యః
03.17.15ab దణ్డకర్మసు  సర్వేషు రూపం అష్టపణం  శతమ్ ।
03.17.15chd శతాత్ పరేషు వ్యాజీం చ విద్యాత్ పఞ్చపణం శతమ్
03.17.16ab ప్రజానాం  దోషబాహుల్యాద్ రాజ్ఞాం  వా భావదోషతః ।
03.17.16chdరూపవ్యాజ్యావధర్మిష్ఠే ధర్మ్యా తు ప్రకృతిః  స్మృతా (ఇతి)
Chapt . Verbal i njury

03.18.01వాక్పారుష్యం ఉపవాదః కుత్సనం అభిభర్త్సనం ఇతి
03.18.02 శరీరప్రకృతిశ్రుతవృత్తిజనపదానాం   శరీర ఉపవాదే కాణఖఞ్జాదిభిః  సత్యే త్రిపణో
దణ్డః ,మిథ్యా ఉపవాదే షట్పణో దణ్డః
03.18.03శోభనాక్షిమన్తః ఇతి కాణఖఞ్జాదీనాం  స్తుతినిన్దాయాం  ద్వాదశపణో దణ్డః
03.18.04 కుష్ఠ ఉన్మాదక్లైబ్యాదిభిః  కుత్సాయాం చ సత్యమిథ్యాస్తుతినిన్దాసు  ద్వాదశపణ
ఉత్తరా దణ్డాః  తుల్యేషు
03.18.05విశిష్టేషు  ద్విగుణాః,హీనేష్వర్ధదణ్డాః  ,పరస్త్రీషు  ద్విగుణాః,ప్రమాదమదమోహాదిభిరర్ధదణ్డాః  

03.18.06 కుష్ఠ ఉన్మాదయోశ్చికిత్సకాః సంనికృష్టా పుమాంసశ్చ ప్రమాణం , క్లీబభావే
స్త్రియో మూత్రఫేనోఽప్సు  విష్ఠానిమజ్జనం   చ
03.18.07 ప్రకృత్య్ ।ఉపవాదే బ్రాహ్మణక్షత్రియవైశ్యశూద్రాన్తావసాయినాం     అపరేణ
పూర్వస్య త్రిపణ  ఉత్తరా దణ్డాః , పూర్వేణాపరస్య ద్విపణాధరాః, కుబ్రాహ్మణాదిభిశ్చ
కుత్సాయామ్
03.18.08 తేన శ్రుత  ఉపవాదో వాగ్జీవనానాం , కారుకుశీలవానాం వృత్త్య్।ఉపవాదః,
ప్రాజ్జూణకగాన్ధారాదీనాం    చ జనపద ఉపవాదా వ్యాఖ్యాతాః
03.18.09యః పరం ఏవం త్వాం కరిష్యామి ఇతి కరణేనాభిభర్త్సయేద్,అకరణేయః తస్య
కరణే దణ్డః  తతోఽర్ధదణ్డం   దద్యాత్
03.18.10అశక్తః కోపం మదం మోహం వాఽపదిశేద్ ద్వాదశపణం దణ్డం  దద్యాత్
03.18.11జాతవైరాశయః  శక్తశ్చాపకర్తుం యావజ్జీవికావస్థం   దద్యాత్
03.18.12ab స్వదేశగ్రామయోః  పూర్వం మధ్యమం జాతిసఙ్ఘయోః  ।
03.18.12chdఆక్రోశాద్  దేవచైత్యానాం  ఉత్తమం దణ్డం  అర్హతి  (ఇతి)
Chapt . Physical i njury

03.19.01 దణ్డపారుష్యం  స్పర్శనం అవగూర్ణం  ప్రహతం  ఇతి
03.19.02 నాభేరధఃకాయం హస్తపఙ్కభస్మపాంసుభిరితి స్పృశతః త్రిపణో  దణ్డః ,
తైరేవామేధ్యైః   పాదష్ఠీవికాభ్యాం  చ షట్పణః, ఛర్దిమూత్రపురీషాదిభిర్ద్వాదశపణః  
03.19.03నాభేరుపరి ద్విగుణాః, శిరసి చతుర్గుణాః  సమేషు
03.19.04విశిష్టేషు  ద్విగుణాః,హీనేష్వర్ధదణ్డాః  ,పరస్త్రీషు  ద్విగుణాః,ప్రమాదమదమోహాదిభిరర్ధదణ్డాః  
03.19.05పాదవస్త్రహస్తకేశావలమ్బనేషు  షట్పణ ఉత్తరా దణ్డాః
03.19.06 పీడనావేష్టనాఞ్చనప్రకర్షణాధ్యాసనేషు    పూర్వః సాహసదణ్డః
03.19.07పాతయిత్వాఽపక్రామతోఽర్ధదణ్డః  
03.19.08శూద్రో యేనాఙ్గేన  బ్రాహ్మణం  అభిహన్యాత్ తద్ అస్యచ్ఛేదయేత్
03.19.09అవగూర్ణే నిష్క్రయః, స్పర్శేఽర్ధదణ్డః 
03.19.10 తేన చణ్డాలాశుచయో  వ్యాఖ్యాతః
03.19.11 హస్తేనావగూర్ణే త్రిపణావరో  ద్వాదశపణపరో దణ్డః , పాదేన ద్విగుణః, దుఃఖ
ఉత్పాదనేన ద్రవ్యేణ  పూర్వః సాహసదణ్డః ,ప్రాణాబాధికేన  మధ్యమః
03.19.12 కాష్ఠలోష్టపాషాణలోహదణ్డరజ్జుద్రవ్యాణాం      అన్యతమేన దుఃఖం అశోణితం
ఉత్పాదయతశ్చతుర్వింశతిపణో దణ్డః , శోణిత ఉత్పాదనే ద్విగుణః, అన్యత్ర
దుష్టశోణితాత్

03.19.13 మృతకల్పం అశోణితం ఘ్నతో హస్తపాదపారఞ్చికం వా కుర్వతః పూర్వః
సాహసదణ్డః ,పాణిపాదదన్తభఙ్గే కర్ణనాసాచ్ఛేదనే  వ్రణవిదారణే  చ్చ,అన్యత్ర దుష్టవ్రణేభ్యః 
03.19.14 సక్థిగ్రీవాభఞ్జనే    నేత్రభేదనే  వా వాక్యచేష్టాభోజన  ఉపరోధేషు చ మధ్యమః
సాహసదణ్డః  సముత్థానవ్యయశ్చ
03.19.15 విపత్తౌ కణ్టకశోధనాయ  నీయేత
03.19.16మహాజనస్య ఏకం ఘ్నతః ప్రత్యేకం  ద్విగుణో దణ్డః
03.19.17 పర్యుషితః కలహోఽనుప్రవేశో  వా నాభియోజ్యః ఇత్యాచార్యాః
03.19.18నాస్త్యపకారిణో మోక్ష ఇతి కౌటిల్యః
03.19.19 కలహే పూర్వాగతో జయతి,అక్షమమాణో హి ప్రధావతి  ఇత్యాచార్యాః
03.19.20 న ఇతి కౌటిల్యః
03.19.21 పూర్వం పశ్చాద్ వాఽభిగతస్య సాక్షిణః ప్రమాణం , అసాక్షికే ఘాతః కలహ
ఉపలిఙ్గనం  వా
03.19.22ఘాతాభియోగం అప్రతిబ్రువతః   తద్ అహరేవ పశ్చాత్కారః
03.19.23 కలహే ద్రవ్యం  అపహరతో దశపణో దణ్డః , క్షుద్రకద్రవ్యహింసాయాం 
తచ్చ తావచ్చ దణ్డః , స్థూలకద్రవ్యహింసాయాం   తచ్చ ద్విగుణశ్చ దణ్డః ,
వస్త్రాభరణహిరణ్యసువర్ణభాణ్డహింసాయాం    తచ్చ పూర్వశ్చ సాహసదణ్డః
03.19.24 పరకుడ్యం అభిఘాతేన క్షోభయతః త్రిపణో  దణ్డః , ఛేదనభేదనే షట్పణః,
ప్రతీకారశ్చ
03.19.25 దుఃఖ ఉత్పాదనం ద్రవ్యం  అన్యవేశ్మని ప్రక్షిపతో  ద్వాదశపణో దణ్డః ,
ప్రాణాబాధికం  పూర్వః సాహసదణ్డః
03.19.26 క్షుద్రపశూనాం  కాష్ఠాదిభిర్దుఃఖ   ఉత్పాదనే పణో ద్విగుణో వా దణ్డః , శోణిత
ఉత్పాదనే ద్విగుణః
03.19.27మహాపశూనాం ఏతేష్వేవ స్థానేష్వ్ద్విగుణో   దణ్డః  సముత్థానవ్యయశ్చ
03.19.28 పుర ఉపవనవనస్పతీనాం పుష్పఫలచ్ఛాయావతాం ప్రరోహచ్ఛేదనే  షట్పణః,
క్షుద్రశాఖాచ్ఛేదనే  ద్వాదశపణః, పీనశాఖాచ్చ్ఛేదనే చతుర్వింశతిపణః, స్కన్ధవధే  పూర్వః
సాహసదణ్డః , సముచ్ఛిత్తౌ మధ్యమః
03.19.29 పుష్పఫలచ్ఛాయావద్గుల్మలతాస్వర్ధదణ్డాః   , పుణ్యస్థానతపోవనశ్మశానద్రుమేషు 
చ
03.19.30ab సీమవృక్షేషు చైత్యేషు  ద్రుమేష్వాలక్షితేషు  చ ।
03.19.30chd త ఏవ ద్విగుణా దణ్డాః  కార్యా రాజవనేషు చ (ఇతి)
Chapt . Gambling and betting

03.20.01ద్యూతాధ్యక్షో ద్యూతం ఏకముఖం కారయేత్
03.20.02అన్యత్ర దీవ్యతో ద్వాదశపణో దణ్డో గూఢాజీవిజ్ఞాపనార్థమ్ 
03.20.03ద్యూతాభియోగే జేతుః పూర్వః సాహసదణ్డః , పరాజితస్య మధ్యమః
03.20.04బాలిశజాతీయో హ్యేష జేతుకామః పరాజయం న క్షమతే ఇత్యాచార్యాః
03.20.05 న ఇత్య్కౌటిల్యః
03.20.06 పరాజితశ్చేద్ ద్విగుణదణ్డః  క్రియేత  న కశ్చన రాజానం అభిసరిష్యతి
03.20.07ప్రాయశో  హి కితవాః కూటదేవినః
03.20.08 తేషాం అధ్యక్షాః శుద్ధాః  కాకణీరక్షాంశ్చ స్థాపయేయుః
03.20.09 కాకణ్య్ఽక్షాణాం అన్య ఉపధానే ద్వాదశపణో దణ్డః , కూటకర్మణి పూర్వః
సాహసదణ్డో జితప్రత్యాదానం , ఉపధౌ స్తేయదణ్డశ్చ
03.20.10జితద్రవ్యాద్  అధ్యక్షః పఞ్చకం శతం ఆదదీత,కాకణ్య్ఽక్షారాలాశలాకాఽవక్రయం
ఉదకభూమికర్మక్రయం  చ
03.20.11 ద్రవ్యాణాం  ఆధానం విక్రయం  చ కుర్యాత్
03.20.12అక్షభూమిహస్తదోషాణాం చాప్రతిషేధనే  ద్విగుణో దణ్డః
03.20.13 తేన సమాహ్వయో వ్యాఖ్యాతః,అన్యత్ర విద్యాశిల్పసమాహ్వయాత్ । ఇతి
03.20.14 ప్రకీర్ణకం   తు - యాచితకావక్రీతకాహితకనిక్షేపకాణాం  యథాదేశకాలం అదానే,
యామచ్ఛాయాసముపవేశసంస్థితీనాం  వా దేశకాలాతిపాతనే,గుల్మతరదేయం బ్రాహ్మణం
సాధయతః, ప్రతివేశానువేశయోరుపరి  నిమన్త్రణే  చ ద్వాదశపణో దణ్డః
03.20.15 సన్దిష్టం   అర్థం  అప్రయచ్ఛతో , భ్రాతృభార్యాం  హస్తేన లఙ్ఘయతో , రూపాజీవాం
అన్య ఉపరుద్ధాం  గచ్ఛతః, పరవక్తవ్యం పణ్యం క్రీణానస్య , సముద్రం  గృహం ఉద్భిన్దతః ,
సామన్తచత్వారింశత్కుల్యాబాధాం ఆచరతశ్చాష్టచత్వారింశత్పణో  దణ్డః
03.20.16 కులనీవీగ్రాహకస్యాపవ్యయనే , విధవాం ఛన్దవాసినీం  ప్రసహ్యాధిచరతః ,
చణ్డాలస్యార్యాం  స్పృశతః, ప్రత్యాసన్నం  ఆపద్యనభిధావతో, నిష్కారణం అభిధావనం
కుర్వతః,శాక్యాజీవకాదీన్ వృషలప్రవ్రజితాన్   దేవపితృకార్యేషు భోజయతః శత్యో దణ్డః
03.20.17 శపథవాక్యానుయోగం అనిషృష్టం  కుర్వతః, యుక్తకర్మ చాయుక్తస్య,
క్షుద్రపశువృషాణాం  పుంస్త్వ ఉపఘాతినః,దాస్యా గర్భం ఔషధేన పాతయతశ్చ పూర్వః
సాహసదణ్డః
03.20.18పితాపుత్రయోర్దమ్పత్యోర్భ్రాతృభగిన్యోర్మాతులభగినేయయోః   శిష్యాచార్యయోర్వా
పరస్పరం అపతితం త్యజతః, సార్థాభిప్రయాతం   గ్రామమధ్యే  వా త్యజతః పూర్వః
సాహసదణ్డః ,కాన్తారే మధ్యమః,తన్నిమిత్తం భ్రేషయత  ఉత్తమః,సహప్రస్థాయిష్వన్యేష్వర్ధదణ్డాః   

03.20.19 పురుషం అబన్ధనీయం  బధ్నతో బన్ధయతో  బన్ధం  వా మోక్షయతో, బాలం
అప్రాప్తవ్యవహారం   బధ్నతో బన్ధయతో  వా సహస్రం  దణ్డః
03.20.20పురుషాపరాధవిశేషేణ దణ్డవిశేషః  కార్యః
03.20.21 తీర్థకరః  తపస్వీ వ్యాధితః క్షుత్పిపాసాఽధ్వక్లాన్తః   తిరోజనపదో దణ్డఖేదీ
నిష్కిఞ్చనశ్చానుగ్రాహ్యాః
03.20.22 దేవబ్రాహ్మణతపస్విస్త్రీబాలవృద్ధవ్యాధితానాం    అనాథానాం అనభిసరతాం
ధర్మస్థాః  కార్యాణి కుర్యుః, న చ దేశకాలభోగచ్ఛలేనాతిహరేయుః
03.20.23పూజ్యా విద్యాబుద్ధిపౌరుషాభిజనకర్మాతిశయతశ్చ  పురుషాః
03.20.24ab ఏవం కార్యాణి ధర్మస్థాః  కుర్యురచ్ఛలదర్శినః ।
03.20.24chd సమాః సర్వేషు భావేషు విశ్వాస్యా లోకసమ్ప్రియాః (ఇతి)
Book . suppression of criminals

Chapt . keeping a watch over artisans

04.1.01 ప్రదేష్టారః   త్రయః  త్రయోఽమాత్యాః  కణ్టకశోధనం  కుర్యుః
04.1.02 అర్థ్యప్రతీకారాః   కారుశాసితారః సంనిక్షేప్తారః స్వవిత్తకారవః శ్రేణీప్రమాణా   నిక్షేపం
గృహ్ణీయుః
04.1.03 విపత్తౌ శ్రేణీ  నిక్షేపం భజేత
04.1.04 నిర్దిష్టదేశకాలకార్యం   చ కర్మ కుర్యుః,అనిర్దిష్టదేశకాలం   కార్యాపదేశమ్
04.1.05కాలాతిపాతనే పాదహీనం వేతనం తద్ద్విగుణశ్చ  దణ్డః
04.1.06అన్యత్ర భ్రేష  ఉపనిపాతాభ్యాం నష్టం  వినష్టం  వాఽభ్యావహేయుః
04.1.07కార్యస్యాన్యథాకరణే వేతననాశః తద్ద్విగుణశ్చ  దణ్డః
04.1.08 తన్తువాయా దశ ఏకాదశికం సూత్రం  వర్ధయేయుః
04.1.09 వృద్ధిచ్ఛేదే  ఛేదద్విగుణో దణ్డః
04.1.10 సూత్రమూల్యం  వానవేతనం, క్షౌమకౌశేయానాం అధ్యర్ధగుణం , పత్త్ర
ఊర్ణాకమ్బలదుకూలానాం  ద్విగుణమ్
04.1.11మానహీనే హీనావహీనం వేతనం తద్ద్విగుణశ్చ  దణ్డః ,తులాహీనే హీనచతుర్గుణో
దణ్డః ,సూత్రపరివర్తనే  మూల్యద్విగుణః
04.1.12 తేన ద్విపటవానం వ్యాఖ్యాతమ్
04.1.13ఊర్ణాతులాయాః  పఞ్చపలికో విహననచ్ఛేదో రోమచ్ఛేదశ్చ
04.1.14 రజకాః కాష్ఠఫలకశ్లక్ష్ణశిలాసు    వస్త్రాణి  నేనిజ్యుః
04.1.15అన్యత్ర నేనిజతో వస్త్ర ఉపఘాతం షట్పణం చ దణ్డం  దద్యుః
04.1.16ముద్గరాఙ్కాద్  అన్యద్ వాసః పరిదధానాః త్రిపణం  దణ్డం  దద్యుః

04.1.17పరవస్త్రవిక్రయావక్రయాధానేషు    చ ద్వాదశపణో దణ్డః ,పరివర్తనేమూల్యద్విగుణో
వస్త్రదానం  చ
04.1.18ముకులావదాతం శిలాపట్టశుద్ధం   ధౌతసూత్రవర్ణం   ప్రమృష్టశ్వేతం   చ ఏకరాత్ర ఉత్తరం
దద్యుః
04.1.19 పఞ్చరాత్రికం  తనురాగం, షడ్రాత్రికం   నీలం, పుష్పలాక్షామఞ్జిష్ఠారక్తం  
గురుపరికర్మ యత్న ఉపచార్యం జాత్యం వాసః సప్తరాత్రికమ్
04.1.20 తతః పరం వేతనహానిం ప్రాప్నుయుః
04.1.21 శ్రద్ధేయా   రాగవివాదేషు వేతనం కుశలాః కల్పయేయుః
04.1.22 పరార్ధ్యానాం  పణో వేతనం, మధ్యమానాం అర్ధపణః , ప్రత్యవరాణాం  పాదః,
స్థూలకానాం  మాషకద్విమాషకం, ద్విగుణం రక్తకానామ్
04.1.23 ప్రథమనేజనే  చతుర్భాగః క్షయః, ద్వితీయే పఞ్చభాగః
04.1.24 తేన ఉత్తరం వ్యాఖ్యాతమ్
04.1.25 రజకైః  తున్నవాయా వ్యాఖ్యాతాః
04.1.26సువర్ణకారాణాం  అశుచిహస్తాద్ రూప్యం సువర్ణం  అనాఖ్యాయ సరూపం క్రీణతాం
ద్వాదశపణో దణ్డః , విరూపం చతుర్వింశతిపణః,చోరహస్తాద్ అష్టచత్వారింశత్పణః
04.1.27 ప్రచ్ఛన్నవిరూపమూల్యహీనక్రయేషు   స్తేయదణ్డః , కృతభాణ్డ ఉపధౌ చ
04.1.28 సువర్ణాన్  మాషకం అపహరతో ద్విశతో దణ్డః , రూప్యధరణాన్ మాషకం
అపహరతో ద్వాదశపణః
04.1.29 తేన ఉత్తరం వ్యాఖ్యాతమ్
04.1.30 వర్ణ ఉత్కర్షం  అపసారణంయోగం వా సాధయతః పఞ్చశతో దణ్డః
04.1.31 తయోరపచరణే రాగస్యాపహారం విద్యాత్
04.1.32మాషకో వేతనం రూప్యధరణస్య,సువర్ణస్యాష్టభాగః 
04.1.33 శిక్షావిశేషేణ ద్విగుణో వేతనవృద్ధిః
04.1.34 తేన ఉత్తరం వ్యాఖ్యాతమ్
04.1.35తామ్రవృత్తకంసవైకృన్తకారకూటకానాం    పఞ్చకం శతం వేతనమ్
04.1.36తామ్రపిణ్డో  దశభాగక్షయః
04.1.37 పలహీనే హీనద్విగుణో దణ్డః
04.1.38 తేన ఉత్తరం వ్యాఖ్యాతమ్
04.1.39 సీసత్రపుపిణ్డో  వింశతిభాగక్షయః
04.1.40కాకణీ చాస్య పలవేతనమ్
04.1.41కాలాయసపిణ్డః  పఞ్చభాగక్షయః
04.1.42కాకణీద్వయం చాస్య పలవేతనమ్

04.1.43 తేన ఉత్తరం వ్యాఖ్యాతమ్
04.1.44రూపదర్శకస్య స్థితాం  పణయాత్రాం  అకోప్యాం కోపయతః కోప్యాం అకోపయతో
ద్వాదశపణో దణ్డః
04.1.45వ్యాజీపరిశుద్ధౌ పణయాత్రా
04.1.46 పణాన్ మాషకం ఉపజీవతో ద్వాదశపణో దణ్డః
04.1.47 తేన ఉత్తరం వ్యాఖ్యాతమ్
04.1.48 కూటరూపం కారయతః ప్రతిగృహ్ణతో   నిర్యాపయతో వా సహస్రం  దణ్డః , కోశే
ప్రక్షిపతో  వధః
04.1.49 చరకపాంసుధావకాః సారత్రిభాగం ,ద్వౌ రాజా రత్నం చ
04.1.50 రత్నాపహార ఉత్తమో దణ్డః
04.1.51 ఖనిరత్ననిధినివేదనేషు షష్ఠం  అంశం నివేత్తా లభేత,ద్వాదశం అంశం భృతకః
04.1.52 శతసహస్రాద్  ఊర్ధ్వం  రాజగామీ నిధిః
04.1.53ఊనే షష్ఠం  అంశం దద్యాత్
04.1.54పౌర్వపౌరుషికం నిధిం జానపదః శుచిః స్వకరణేన సమగ్రం  లభేత
04.1.55 స్వకరణాభావే పఞ్చశతో దణ్డః , ప్రచ్ఛన్నాదానే  సహస్రమ్
04.1.56 భిషజః ప్రాణాబాధికం  అనాఖ్యాయ ఉపక్రమమాణస్య  విపత్తౌ పూర్వః
సాహసదణ్డః , కర్మాపరాధేన విపత్తౌ మధ్యమః
04.1.57మర్మవధవైగుణ్యకరణే  దణ్డపారుష్యం  విద్యాత్
04.1.58కుశీలవా వర్షారాత్రం   ఏకస్థా వసేయుః
04.1.59కామదానం అతిమాత్రం  ఏకస్యాతివాదం చ వర్జయేయుః
04.1.60 తస్యాతిక్రమే  ద్వాదశపణో దణ్డః
04.1.61కామం దేశజాతిగోత్రచరణమైథునావహాసేన   నర్మయేయుః
04.1.62కుశీలవైశ్చారణా  భిక్షుకాశ్చ వ్యాఖ్యాతాః
04.1.63 తేషాం అయఃశూలేనయావతః పణాన్ అభివదేయుః తావన్తః శిఫాప్రహారా  దణ్డాః
04.1.64 శేషాణాం కర్మణాం నిష్పత్తివేతనం శిల్పినాం కల్పయేత్
04.1.65ab ఏవం చోరాన్ అచోరాఖ్యాన్ వణిక్కారుకుశీలవాన్ ।
04.1.66chd భిక్షుకాన్ కుహకాంశ్చాన్యాన్ వారయేద్ దేశపీడనాత్ (ఇతి)
Chapt . keeping a watch overtraders

04.2.01 సంస్థాఽధ్యక్షః  పణ్యసంస్థాయాం  పురాణభాణ్డానాం  స్వకరణవిశుద్ధానాం  ఆధానం
విక్రయం  వా స్థాపయేత్
04.2.02తులామానభాణ్డాని  చావేక్షేత పౌతవాపచారాత్

04.2.03 పరిమాణీద్రోణయోరర్ధపలహీనాతిరిక్తం   అదోషః
04.2.04 పలహీనాతిరిక్తే ద్వాదశపణో దణ్డః
04.2.05 తేన పల ఉత్తరా దణ్డవృద్ధిర్వ్యాఖ్యాతా 
04.2.06తులాయాః కర్షహీనాతిరిక్తం  అదోషః
04.2.07 ద్వికర్షహీనాతిరిక్తే  షట్పణో దణ్డః
04.2.08 తేన కర్ష ఉత్తరా  దణ్డవృద్ధిర్వ్యాఖ్యాతా 
04.2.09ఆఢకస్యార్ధకర్షహీనాతిరిక్తం   అదోషః
04.2.10 కర్షహీనాతిరిక్తే  త్రిపణో  దణ్డః
04.2.11 తేన కర్ష ఉత్తరా  దణ్డవృద్ధిర్వ్యాఖ్యాతా 
04.2.12తులామానవిశేషాణాం అతోఽన్యేషాం అనుమానం కుర్యాత్
04.2.13తులామానాభ్యాం అతిరిక్తాభ్యాం క్రీత్వా  హీనాభ్యాం విక్రీణానస్య  త ఏవ ద్విగుణా
దణ్డాః
04.2.14 గణ్యపణ్యేష్వష్టభాగం  పణ్యమూల్యేష్వపహరతః షణ్ఁఅవతిర్దణ్డః 
04.2.15కాష్ఠలోహమణిమయం  రజ్జుచర్మమృణ్మయం సూత్రవల్కరోమమయం  వా జాత్యం
ఇత్యజాత్యం విక్రయాధానం  నయతోమూల్యాష్టగుణో  దణ్డః
04.2.16సారభాణ్డం  ఇత్యసారభాణ్డం  తజ్జాతం  ఇత్యతజ్జాతం  రాధాయుక్తం ఇత్యుపధియుక్తం
సముద్గపరివర్తిమం  వా విక్రయాధానం  నయతోహీనమూల్యం చతుష్పఞ్చాశత్పణో దణ్డః ,
పణమూల్యం ద్విగుణో, ద్విపణమూల్యం ద్విశతః
04.2.17 తేనార్ఘవృద్ధౌ  దణ్డవృద్ధిర్వ్యాఖ్యాతా 
04.2.18కారుశిల్పినాం కర్మగుణాపకర్షం  ఆజీవం విక్రయక్రయ   ఉపఘాతం వా సమ్భూయ
సముత్థాపయతాం  సహస్రం  దణ్డః
04.2.19వైదేహకానాం  వా సమ్భూయ పణ్యం అవరున్ధతాం  అనర్ఘేణ  విక్రీణతాం  వా సహస్రం
దణ్డః
04.2.20 తులామానాన్తరం అర్ఘవర్ణాన్తరం    వా - ధరకస్య మాయకస్య వా పణమూల్యాద్
అష్టభాగం  హస్తదోషేణాచరతో ద్విశతో దణ్డః
04.2.21 తేన ద్విశత ఉత్తరా దణ్డవృద్ధిర్వ్యాఖ్యాతా 
04.2.22ధాన్యస్నేహక్షారలవణగన్ధభైషజ్యద్రవ్యాణాం    సమవర్ణ ఉపధానే ద్వాదశపణో దణ్డః
04.2.23యన్నిషృష్టం  ఉపజీవేయుః తద్ ఏషాం దివససఞ్జాతం  సఙ్ఖ్యాయ  వణిక్ స్థాపయేత్
04.2.24 క్రేతృవిక్రేత్రోరన్తరపతితం     ఆదాయాద్ అన్యద్ భవతి
04.2.25 తేన ధాన్యపణ్యనిచయాంశ్చానుజ్ఞాతాః  కుర్యుః
04.2.26అన్యథానిచితం ఏషాం పణ్యాధ్యక్షో గృహ్ణీయాత్

04.2.27 తేన ధాన్యపణ్యవిక్రయే  వ్యవహరేతానుగ్రహేణ  ప్రజానామ్
04.2.28 అనుజ్ఞాతక్రయాద్   ఉపరి చ ఏషాం స్వదేశీయానాం పణ్యానాం పఞ్చకం శతం
ఆజీవం స్థాపయేత్ , పరదేశీయానాం దశకమ్
04.2.29తతః పరం అర్ఘం  వర్ధయతాం  క్రయే  విక్రయే  వాభావయతాం పణశతే పఞ్చపణాద్
ద్విశతో దణ్డః
04.2.30 తేనార్ఘవృద్ధౌ  దణ్డవృద్ధిర్వ్యాఖ్యాతా 
04.2.31 సమ్భూయక్రయే  చ ఏషాం అవిక్రీతే  నాన్యం సమ్భూయక్రయం  దద్యాత్
04.2.32 పణ్య ఉపఘాతే చ ఏషాం అనుగ్రహం  కుర్యాత్
04.2.33 పణ్యబాహుల్యాత్ పణ్యాధ్యక్షః సర్వపణ్యాన్యేకముఖాని విక్రీణీత
04.2.34 తేష్వవిక్రీతేషు  నాన్యే విక్రీణీరన్
04.2.35తాని దివసవేతనేన విక్రీణీరన్న్  అనుగ్రహేణ  ప్రజానామ్
04.2.36ab దేశకాలాన్తరితానాం తు పణ్యానాం - ప్రక్షేపం  పణ్యనిష్పత్తిం శుల్కం వృద్ధిం
అవక్రయమ్  ।
04.2.36chd వ్యయాన్ అన్యాంశ్చ సఙ్ఖ్యాయ  స్థాపయేద్  అర్ఘం  అర్ఘవిత్  (ఇతి)
Chapt . Remedial measures during calamities

04.3.01 దైవాన్యష్టౌ  మహాభయాని - అగ్నిరుదకం వ్యాధిర్దుర్భిక్షం  మూషికా వ్యాలాః
సర్పా రక్షాంసి ఇతి
04.3.02 తేభ్యో జనపదం రక్షేత్
04.3.03 గ్రీష్మే  బహిర్ఽధిశ్రయణం  గ్రామాః  కుర్యుః, దశమూలీసఙ్గ్రహేణాధిష్ఠితా   వా
04.3.04నాగరికప్రణిధావగ్నిప్రతిషేధో   వ్యాఖ్యాతః, నిశాన్తప్రణిధౌ  రాజపరిగ్రహే  చ
04.3.05 బలిహోమస్వస్తివాచనైః  పర్వసు చాగ్నిపూజాః కారయేత్
04.3.06 వర్షారాత్రం   ఆనూపగ్రామాః  పూరవేలాం ఉత్సృజ్య వసేయుః
04.3.07కాష్ఠవేణునావశ్చ  ఉపగృహ్ణీయుః
04.3.08 ఉహ్యమానం అలాబుదృతిప్లవగణ్డికావేణికాభిః   తారయేయుః
04.3.09అనభిసరతాం ద్వాదశపణో దణ్డః ,అన్యత్ర ప్లవహీనేభ్యః
04.3.10 పర్వసు చ నదీపూజాః కారయేత్
04.3.11మాయాయోగవిదో వేదవిదో వా వర్షం  అభిచరేయుః
04.3.12 వర్షావగ్రహే   శచీనాథగఙ్గాపర్వతమహాకచ్ఛపూజాః  కారయేత్
04.3.13 వ్యాధిభయం ఔపనిషదికైః  ప్రతీకారైః   ప్రతికుర్యుః , ఔషధైశ్చికిత్సకాః
శాన్తిప్రాయశ్చిత్తైర్వా   సిద్ధతాపసాః
04.3.14 తేన మరకో వ్యాఖ్యాతః

04.3.15 తీర్థాభిషేచనం  మహాకచ్ఛవర్ధనం  గవాం శ్మశానావదోహనం కబన్ధదహనం
దేవరాత్రిం  చ కారయేత్
04.3.16 పశువ్యాధిమరకే స్థానార్థనీరాజనం   స్వదైవతపూజనం  చ కారయేత్
04.3.17దుర్భిక్షే రాజా బీజభక్త ఉపగ్రహం  కృత్వాఽనుగ్రహం  కుర్యాత్,దుర్గసేతుకర్మ  వా
భక్తానుగ్రహేణ , భక్తసంవిభాగం వా, దేశనిక్షేపం వా
04.3.18మిత్రాణి  వా వ్యపాశ్రయేత , కర్శనం వమనం వా కుర్యాత్
04.3.19నిష్పన్నసస్యం అన్యవిషయం వా సజనపదోయాయాత్,సముద్రసరస్తటాకాని  వా
సంశ్రయేత
04.3.20ధాన్యశాకమూలఫలావాపాన్వా సేతుషుకుర్వీత,మృగపశుపక్షివ్యాలమత్స్యారమ్భాన్
వా
04.3.21మూషికభయేమార్జారనకుల  ఉత్సర్గః
04.3.22 తేషాం గ్రహణహింసాయాం  ద్వాదశపణో దణ్డః , శునాం అనిగ్రహే
చాన్యత్రారణ్యచరేభ్యః
04.3.23స్నుహిక్షీరలిప్తాని ధాన్యాని విసృజేద్, ఉపనిషద్యోగయుక్తాని వా
04.3.24మూషికకరం వా ప్రయుఞ్జీత 
04.3.25శాన్తిం వా సిద్ధతాపసాః  కుర్యుః
04.3.26 పర్వసు చమూషికపూజాః కారయేత్
04.3.27 తేన శలభపక్షిక్రిమిభయప్రతీకారా   వ్యాఖ్యాతాః
04.3.28వ్యాలభయేమదనరసయుక్తాని పశుశవాని ప్రసృజేత్ ,మదనకోద్రవపూర్ణాన్యౌదర్యాణి 
వా
04.3.29లుబ్ధకాః  శ్వగణినో వా కూటపఞ్జరావపాతైశ్చరేయుః 
04.3.30ఆవరణినః శస్త్రపాణయో  వ్యాలాన్ అభిహన్యుః
04.3.31అనభిసర్తుర్ద్వాదశపణో  దణ్డః
04.3.32 స ఏవ లాభో వ్యాలఘాతినః
04.3.33 పర్వసు చ పర్వతపూజాః కారయేత్
04.3.34 తేన మృగపశుపక్షిసఙ్ఘగ్రాహప్రతీకారా    వ్యాఖ్యాతాః
04.3.35 సర్పభయే మన్త్రైరోషధిభిశ్చ  జాఙ్గులీవిదశ్చరేయుః
04.3.36 సమ్భూయ వాఽపి సర్పాన్ హన్యుః
04.3.37అథర్వవేదవిదో వాఽభిచరేయుః
04.3.38 పర్వసు చ నాగపూజాః కారయేత్
04.3.39 తేన ఉదకప్రాణిభయప్రతీకారా   వ్యాఖ్యాతాః

04.3.40 రక్షోభయే రక్షోఘ్నాన్యథర్వవేదవిదో మాయాయోగవిదో వా కర్మాణి కుర్యుః
04.3.41 పర్వసు చ వితర్దిచ్ఛత్ర  ఉల్లోపికాహస్తపతాకాచ్ఛాగ  ఉపహారైశ్చైత్యపూజాః 
కారయేత్
04.3.42 చరుం వశ్చరామః ఇత్యేవం సర్వభయేష్వహోరాత్రం  చరేయుః
04.3.43 సర్వత్ర చ ఉపహతాన్ పితా ఇవానుగృహ్ణీయాత్
04.3.44abమాయాయోగవిదః తస్మాద్ విషయే సిద్ధతాపసాః  ।
04.3.44chd వసేయుః పూజితా రాజ్ఞా దైవాపత్ప్రతికారిణః  (ఇతి)
Chapt . Guarding against persons with secret means of income

04.4.01 సమాహర్తృప్రణిధౌ  జనపదరక్షణం ఉక్తమ్
04.4.02 తస్య కణ్టకశోధనం  వక్ష్యామః
04.4.03సమాహర్తా జనపదే సిద్ధతాపసప్రవ్రజితచక్రచరచారణకుహకప్రచ్ఛన్దకకార్తాన్తికనైమిత్తికమౌహూర్తికచికిత్సక       
ఉన్మత్తమూకబధిరజడాన్ధవైదేహకకారుశిల్పికుశీలవవేశశౌణ్డికాపూపికపాక్వమాంసికాఉదనికవ్యఞ్జనాన్   
ప్రణిదధ్యాత్
04.4.04 తే గ్రామాణాం  అధ్యక్షాణాం చ శౌచాశౌచం విద్యుః
04.4.05యం చాత్ర గూఢాజీవినం శఙ్కేత తం సత్త్రిణాఽపసర్పయేత్
04.4.06ధర్మస్థం  విశ్వాస ఉపగతం సత్త్రీ బ్రూయాత్  -అసౌ మే బన్ధురభియుక్తః ,తస్యాయం
అనర్థః  ప్రతిక్రియతాం  ,అయం చార్థః  ప్రతిగృహ్యతామ్  ఇతి
04.4.07 స చేత్ తథా కుర్యాద్ ఉపదాగ్రాహక  ఇతి ప్రవాస్యేత
04.4.08 తేన ప్రదేష్టారో   వ్యాఖ్యాతాః
04.4.09 గ్రామకూటం  అధ్యక్షం వా సత్త్రీ బ్రూయాత్  - అసౌ జాల్మః ప్రభూతద్రవ్యః  ,
తస్యాయం అనర్థః , తేన ఏనం ఆహారయస్వ ఇతి
04.4.10 స చేత్ తథా కుర్యాద్ ఉత్కోచక ఇతి ప్రవాస్యేత
04.4.11 కృతకాభియుక్తో వా కూటసాక్షిణోఽభిజ్ఞాతానర్థవైపుల్యేనారభేత  
04.4.12 తే చేత్ తథా కుర్యుః కూటసాక్షిణ ఇతి ప్రవాస్యేరన్
04.4.13 తేన కూటశ్రావణకారకా  వ్యాఖ్యాతాః
04.4.14యం వా మన్త్రయోగమూలకర్మభిః  శ్మాశానికైర్వా  సంవదనకరకం మన్యేత తం
సత్త్రీ బ్రూయాత్  - అముష్య భార్యాం స్నుషాం దుహితరం వా కామయే, సా మాం
ప్రతికామయతాం ,అయం చార్థః  ప్రతిగృహ్యతామ్  ఇతి
04.4.15 స చేత్ తథా కుర్యాత్ సంవదనకారక ఇతి ప్రవాస్యేత
04.4.16 తేన కృత్యాభిచారశీలౌ వ్యాఖ్యాతౌ

04.4.17యం వా రసస్య కర్తారం క్రేతారం  విక్రేతారం  భైషజ్యాహారవ్యవహారిణం  వా రసదం
మన్యేత తం సత్త్రీ బ్రూయాత్  - అసౌ మే శత్రుః , తస్య ఉపఘాతః క్రియతాం , అయం చార్థః
ప్రతిగృహ్యతామ్  ఇతి
04.4.18 స చేత్ తథా కుర్యాద్ రసద ఇతి ప్రవాస్యేత
04.4.19 తేన మదనయోగవ్యవహారీ వ్యాఖ్యాతః
04.4.20యంవానానాలోహక్షారాణాం అఙ్గారభస్మాసన్దంశముష్టికాధికరణీబిమ్బ   ।టఙ్కమూషాణాం
అభీక్ష్ణక్రేతారం   మషీభస్మధూమదిగ్ధహస్తవస్త్రలిఙ్గం    కర్మార ఉపకరణసంసర్గం
కూటరూపకారకం మన్యేత తం సత్త్రీ శిష్యత్వేన సంవ్యవహారేణ చానుప్రవిశ్య  ప్రజ్ఞాపయేత్ 
04.4.21 ప్రజ్ఞాతః   కూటరూపకారక ఇతి ప్రవాస్యేత
04.4.22 తేన రాగస్యాపహర్తా కూటసువర్ణవ్యవహారీ  చ వ్యాఖ్యాతః
04.4.23abఆరబ్ధారః  తు హింసాయాం గూఢాజీవాః త్రయోదశ  ।
04.4.23chd ప్రవాస్యా  నిష్క్రయార్థం  వా దద్యుర్దోషవిశేషతః  (ఇతి)
Chapt . Detection of criminals througH secret agents in the disguise of holymen

04.5.01సత్త్రిప్రయోగాద్  ఊర్ధ్వం  సిద్ధవ్యఞ్జనా  మాణవాన్మాణవవిద్యాభిః ప్రలోభయేయుః ,
ప్రస్వాపనాన్తర్ధానద్వారాపోహమన్త్రేణ    ప్రతిరోధకాన్ , సంవదనమన్త్రేణ  పారతల్పికాన్
04.5.02 తేషాం కృత ఉత్సాహానాం మహాన్తం సఙ్ఘం  ఆదాయ రాత్రావన్యం  గ్రామం
ఉద్దిశ్యాన్యం  గ్రామం  కృతకస్త్రీపురుషం  గత్వా బ్రూయుః  - ఇహ ఏవ విద్యాప్రభావో
దృశ్యతాం, కృచ్ఛ్రః పరగ్రామో  గన్తుమ్ ఇతి
04.5.03 తతో ద్వారాపోహమన్త్రేణ  ద్వారాణ్యపోహ్య ప్రవిశ్యతామ్  ఇతి బ్రూయుః
04.5.04అన్తర్ధానమన్త్రేణ   జాగ్రతాం  ఆరక్షిణాం మధ్యేన మాణవాన్ అతిక్రామయేయుః
04.5.05 ప్రస్వాపనమన్త్రేణ   ప్రస్వాపయిత్వా  రక్షిణః శయాభిర్మాణవైః  సఞ్చారయేయుః
04.5.06 సంవదనమన్త్రేణ  భార్యావ్యఞ్జనాః  పరేషాం మాణవైః  సమ్మోదయేయుః
04.5.07 ఉపలబ్ధవిద్యాప్రభావాణాం   పురశ్చరణాఽఽద్యాదిశేయురభిజ్ఞానార్థమ్ 
04.5.08 కృతలక్షణద్రవ్యేషు  వా వేశ్మసు కర్మ కారయేయుః
04.5.09అనుప్రవిష్టా  వా ఏకత్ర గ్రాహయేయుః
04.5.10 కృతలక్షణద్రవ్యక్రయవిక్రయాధానేషు   యోగసురామత్తాన్ వా గ్రాహయేయుః
04.5.11 గృహీతాన్ పూర్వాపదానసహాయాన్ అనుయుఞ్జీత
04.5.12పురాణచోరవ్యఞ్జనా వాచోరాన్ అనుప్రవిష్టాః   తథా ఏవ కర్మ కారయేయుర్గ్రాహయేయుశ్చ
04.5.13 గృహీతాన్ సమాహర్తా పౌరజానపదానాం దర్శయేత్ - చోరగ్రహణీం  విద్యాం
అధీతే రాజా, తస్య ఉపదేశాద్ ఇమే చోరా గృహీతాః, భూయశ్చ గ్రహీష్యామి ,

వారయితవ్యో వః స్వజనః పాపాచారహ్ ఇతి

04.5.14యం చాత్రాపసర్ప  ఉపదేశేన శమ్యాప్రతోదాదీనాం  అపహర్తారం జానీయాత్ తం
ఏషాం ప్రత్యాదిశేత్  ఏష రాజ్ఞః  ప్రభావః  ఇతి
04.5.15 పురాణచోరగోపాలకవ్యాధశ్వగణినశ్చ వనచోరాటవికాన్ అనుప్రవిష్టాః 
ప్రభూతకూటహిరణ్యకుప్యభాణ్డేషు   సార్థవ్రజగ్రామేష్వేనాన్    అభియోజయేయుః
04.5.16అభియోగే గూఢబలైర్ఘాతయేయుః  ,మదనరసయుక్తేన వా పథ్య్ఽదనేన
04.5.17 గృహీతలోప్త్రభారాన్  ఆయతగతపరిశ్రాన్తాన్  ప్రస్వపతః  ప్రహవణేషు
యోగసురామత్తాన్ వా గ్రాహయేయుః
04.5.18abపూర్వవచ్చ గృహీత్వా ఏనాన్ సమాహర్తా ప్రరూపయేత్  ।
04.5.18chd సర్వజ్ఞఖ్యాపనం  రాజ్ఞః  కారయన్ రాష్ట్రవాసిషు  (ఇతి)
Chapt . Arrest on suspicion, with the stolen article and by indication of the act

04.6.01 సిద్ధప్రయోగాద్   ఊర్ధ్వం  శఙ్కారూపకర్మాభిగ్రహః
04.6.02a క్షీణదాయకుటుమ్బం, అల్పనిర్వేశం, విపరీతదేశజాతిగోత్రనామకర్మాపదేశం ,
ప్రచ్ఛన్నవృత్తికర్మాణం ,
04.6.02b మాంససురాభక్ష్యభోజనగన్ధమాల్యవస్త్రవిభూషణేషు   ప్రసక్తం  , అతివ్యయకర్తారం,
పుంశ్చలీద్యూతశౌణ్డికేషు  ప్రసక్తం  ,
04.6.02ch అభీక్ష్ణప్రవాసినం  , అవిజ్ఞాతస్థానగమనం  , ఏకాన్తారణ్యనిష్కుటవికాలచారిణం,
ప్రచ్ఛన్నే  సామిషే వా దేశే బహుమన్త్రసంనిపాతం ,
04.6.02dసద్యఃక్షతవ్రణానాం గూఢప్రతీకారకారయితారం ,అన్తర్గృహనిత్యం ,అభ్యధిగన్తారం,
కాన్తాపరం,
04.6.02e పరపరిగ్రహాణాం  పరస్త్రీద్రవ్యవేశ్మనాం   అభీక్ష్ణప్రష్టారం   , కుత్సితకర్మశాస్త్ర
ఉపకరణసంసర్గం ,
04.6.02f విరాత్రే ఛన్నకుడ్యచ్ఛాయాసఞ్చారిణం, విరూపద్రవ్యాణాం  అదేశకాలవిక్రేతారం ,
జాతవైరశయం ,హీనకర్మజాతిం,
04.6.02gవిగూహమానరూపం,లిఙ్గేనాలిఙ్గినం  ,లిఙ్గినం  వా భిన్నాచారం,పూర్వకృతాపదానం,
స్వకర్మభిరపదిష్టం ,
04.6.02h నాగరికమహామాత్రదర్శనే  గుహమానం అపసరన్తం అనుచ్ఛ్వాస ఉపవేశినం
ఆవిగ్నం శుష్కభిన్నస్వరముఖవర్ణం ,
04.6.02iశస్త్రహస్తమనుష్యసమ్పాతత్రాసినం  ,హింస్రస్తేననిధినిక్షేపాపహారపరప్రయోగగూఢాజీవినాం  
అన్యతమం శఙ్కేత ఇతి శఙ్కాఽభిగ్రహః  ॥
04.6.03రూపాభిగ్రహః  తు - నష్టాపహృతం  అవిద్యమానం తజ్జాతవ్యవహారిషు  నివేదయేత్
04.6.04 తచ్చేన్నివేదితం ఆసాద్య ప్రచ్ఛాదయేయుః  సాచివ్యకరదోషం ఆప్నుయుః

04.6.05అజానన్తోఽస్య ద్రవ్యస్యాతిసర్గేణ   ముచ్యేరన్
04.6.06 న చానివేద్య సంస్థాఽధ్యక్షస్య  పురాణభాణ్డానాం  ఆధానం విక్రయం  వా కుర్యుః
04.6.07 తచ్చేన్నివేదితం ఆసాద్యేత,రూపాభిగృహీతం ఆగమం పృచ్ఛేత్ కుతః తే లబ్ధమ్
ఇతి
04.6.08 స చేత్ బ్రూయాత్  దాయాద్యాద్ అవాప్తం, అముష్మాల్లబ్ధం   క్రీతం  కారితం
ఆధిప్రచ్ఛన్నం , అయం అస్య దేశః కాలశ్చ ఉపసమ్ప్రాప్తేః, అయం అస్యార్ఘః  ప్రమాణం
లక్షణం మూల్యం చ ఇతి, తస్యాగమసమాధౌ ముచ్యేత
04.6.09నాష్టికశ్చేత్  తద్ ఏవ ప్రతిసన్దధ్యాత్  ,యస్యా పూర్వో దీర్ఘశ్చ  పరిభోగః శుచిర్వా
దేశః తస్య ద్రవ్యం  ఇతి విద్యాత్
04.6.10 చతుష్పదద్విపదానాం అపి హి రూపలిఙ్గసామాన్యం  భవతి, కిం అఙ్గ
పునరేకయోనిద్రవ్యకర్తృప్రసూతానాం   కుప్యాభరణభాణ్డానాం  ఇతి
04.6.11 స చేద్ బ్రూయాత్  యాచితకం అవక్రీతకం  ఆహితకం నిక్షేపం ఉపనిధిం
వైయావృత్యకర్మ  వాఽముష్య ఇతి, తస్యాపసారప్రతిసన్ధానేన   ముచ్యేత
04.6.12 న ఏవమ్ ఇత్యపసారో వా బ్రూయాత్ , రూపాభిగృహీతః పరస్య
దానకారణం ఆత్మనః ప్రతిగ్రహకారణం   ఉపలిఙ్గనం  వా దాయకదాపకనిబన్ధకప్రతిగ్రాహక  
ఉపద్రష్టృభిరుపశ్రోతృభిర్వా    ప్రతిసమానయేత్
04.6.13 ఉజ్ఝితప్రనష్టనిష్పతిత    ఉపలబ్ధస్య  దేశకాలలాభ ఉపలిఙ్గనేన  శుద్ధిః
04.6.14అశుద్ధః  తచ్చ తావచ్చ దణ్డం  దద్యాత్
04.6.15అన్యథా స్తేయదణ్డం  భజేత ఇతి రూపాభిగ్రహః  ।
04.6.16 కర్మాభిగ్రహః  తు - ముషితవేశ్మనః ప్రవేశనిష్కసనం  అద్వారేణ, ద్వారస్య
సన్ధినా  బీజేన వా వేధం, ఉత్తమాగారస్య జాలవాతాయననీప్రవేధం , ఆరోహణావతరణే చ
కుడ్యస్య వేధం, ఉపఖననం వా గూఢద్రవ్యనిక్షేపణగ్రహణ   ఉపాయం, ఉపదేశ ఉపలభ్యం
అభ్యన్తరచ్ఛేద ఉత్కరపరిమర్ద ఉపకరణం అభ్యన్తరకృతం విద్యాత్
04.6.17 విపర్యయే బాహ్యకృతం, ఉభయత ఉభయకృతమ్
04.6.18a అభ్యన్తరకృతే పురుషం ఆసన్నం వ్యసనినం క్రూరసహాయం  తస్కర
ఉపకరణసంసర్గం , స్త్రియం  వా దరిద్రకులాం  అన్యప్రసక్తాం  వా,

04.6.18b పరిచారకజనం వా తద్విధాచారం, అతిస్వప్నం, నిద్రాక్లాన్తం   , ఆవిగ్నమ్ ।
శుష్కభిన్నస్వరముఖవర్ణం ,అనవస్థితం ,
04.6.18chఅతిప్రలాపినం ,ఉచ్చారోహణసంరబ్ధగాత్రం  ,విలూననిఘృష్టభిన్నపాటితశరీరవస్త్రం  ,
జాతకిణసంరబ్ధహస్తపాదం ,

04.6.18d పాంసుపూర్ణకేశనఖం  విలూనభుగ్నకేశనఖం వా, సమ్యక్స్నాతానులిప్తం
తైలప్రమృష్టగాత్రం     సద్యోదౌతహస్తపాదం వా,

04.6.18eపాంసుపిచ్ఛిలేషుతుల్యపాదపదనిక్షేపం,ప్రవేశనిష్కసనయోర్వా తుల్యమాల్యమద్యగన్ధవస్త్రచ్ఛేదవిలేపనస్వేదం 
పరీక్షేత
04.6.19చోరం పారదారికం వా విద్యాత్
04.6.20ab సగోపస్థానికో  బాహ్యం ప్రదేష్టా  చోరమార్గణమ్  ।
04.6.20chdకుర్యాన్నాగరికశ్చాన్తర్దుర్గే  నిర్దిష్టహేతుభిః   (ఇతి)
Chapt . In quest of sudden deaths

04.7.01 తైలాభ్యక్తం   ఆశుమృతకం పరీక్షేత
04.7.02 నిష్కీర్ణమూత్రపురీషం   వాతపూర్ణకోష్ఠత్వక్కం   శూనపాదపాణిమాన్ మీలితాక్షం
సవ్యఞ్జనకణ్ఠం   పీటననిరుద్ధ ఉచ్ఛ్వాసహతం విద్యాత్
04.7.03 తం ఏవ సఙ్కుచితబాహుసక్థిం  ఉద్బన్ధహతం  విద్యాత్
04.7.04శూనపాణిపాద ఉదరం అపగతాక్షం ఉద్వృత్తనాభిం అవరోపితం విద్యాత్
04.7.05 నిస్తబ్ధగుదాక్షం  సన్దష్టజిహ్వం   ఆధ్మాత ఉదరం ఉదకహతం విద్యాత్
04.7.06శోణితానుసిక్తం భగ్నభిన్నగాత్రం  కాష్ఠైరశ్మభిర్వా  హతం విద్యాత్
04.7.07 సమ్భగ్నస్ఫుటితగాత్రం  అవక్షిప్తం విద్యాత్
04.7.08 శ్యావపాణిపాదదన్తనఖం శిథిలమాంసరోమచర్మాణం ఫేన ఉపదిగ్ధముఖం
విషహతం విద్యాత్
04.7.09 తం ఏవ స-శోణితదంశం సర్పకీటహతం విద్యాత్ ।
04.7.10 విక్షిప్తవస్త్రగాత్రం   అతివన్తవిరిక్తం  మదనయోగహతం విద్యాత్
04.7.11 అతోఽన్యతమేన కారణేన హతం హత్వా వా దణ్డభయాద్  ఉద్బద్ధనికృత్తకణ్ఠం  
విద్యాత్
04.7.12 విషహతస్య భోజనశేషం వయోభిః పరీక్షేత
04.7.13 హృదయాద్ ఉద్ధృత్యాగ్నౌ  ప్రక్షిప్తం  చిటిచిటాయద్।ఇన్ద్రధనుర్వర్ణం   వా
విషయుక్తం విద్యాత్, దగ్ధస్య  హృదయం అదగ్ధం  దృష్ట్వా  వా
04.7.14 తస్య పరిచారకజనం వాగ్దణ్డపారుష్యాతిలబ్ధం    మార్గేత , దుఃఖ ఉపహతం
అన్యప్రసక్తం   వా స్త్రీజనం ,దాయవృత్తిస్త్రీజనాభిమన్తారం  వా బన్ధుమ్
04.7.15 తద్ ఏవ హత ఉద్బద్ధస్య  పరీక్షేత
04.7.16 స్వయం ఉద్బద్ధస్య  వా విప్రకారం  అయుక్తం మార్గేత
04.7.17సర్వేషాంవా స్త్రీదాయాద్యదోషః  కర్మస్పర్ధా ప్రతిపక్షద్వేషః  పణ్యసంస్థాసమవాయో
వా వివాదపదానాం అన్యతమద్ వా రోషస్థానమ్

04.7.18రోషనిమిత్తో ఘాతః
04.7.19స్వయం।ఆదిష్టపురుషైర్వా  ,చోరైరర్థనిమిత్తం  ,సాదృశ్యాద్ అన్యవైరిభిర్వా  హతస్య
ఘాతం ఆసన్నేభ్యః పరీక్షేత
04.7.20యేనాహూతః సహ స్థితః  ప్రస్థితో   హతభూమిం ఆనీతో వా తం అనుయుఞ్జీత
04.7.21 యే చాస్య హతభూమావాసన్నచరాః తాన్ ఏక ఏకశః పృచ్ఛేత్ కేనాయం
ఇహానీతో హతో వా, కః సశస్త్రః  సఙ్గూహమాన  ఉద్విగ్నో వాయుష్మాభిర్దృష్టః   ఇతి
04.7.22 తే యథా బ్రూయుః  తథాఽనుయుఞ్జీత
04.7.23abఅనాథస్య శరీరస్థం  ఉపభోగం పరిచ్ఛదమ్ ।
04.7.23chd వస్త్రం  వేషం విభూషాం వా దృష్ట్వా  తద్వ్యవహారిణః
04.7.24abఅనుయుఞ్జీత  సంయోగం నివాసం వాసకారణమ్ ।
04.7.24chd కర్మ చ వ్యవహారం చ తతో మార్గణం  ఆచరేత్
04.7.25ab రజ్జుశస్త్రవిషైర్వాఽపి    కామక్రోధవశేన  యః ।
04.7.25chdఘాతయేత్ స్వయం ఆత్మానం స్త్రీ వా పాపేన మోహితా
04.7.26ab రజ్జునా  రాజమార్గే తాంశ్చణ్డాలేనాపకర్షయేత్   ।
04.7.26chd న శ్మశానవిధిః తేషాం న సమ్బన్ధిక్రియాః   తథా
04.7.27ab బన్ధుః  తేషాం తు యః కుర్యాత్ ప్రేతకార్యక్రియావిధిమ్   ।
04.7.27chd తద్గతిం  స చరేత్ పశ్చాత్ స్వజనాద్ వా ప్రముచ్యతే
04.7.28ab సంవత్సరేణ పతతి పతితేన సమాచరన్ ।
04.7.28chdయాజనాధ్యాపనాద్యౌనాత్ తైశ్చాన్యోఽపి  సమాచరన్ (ఇతి)
Chapt . Investigation througH interrogation and througH torture

04.8.01 ముషితసంనిధౌ బాహ్యానాం అభ్యన్తరాణాం చ సాక్షిణాం అభిశస్తస్య
దేశజాతిగోత్రనామకర్మసారసహాయనివాసాన్  అనుయుఞ్జీత
04.8.02తాంశ్చాపదేశైః  ప్రతిసమానయేత్
04.8.03 తతః పూర్వస్యాహ్నః ప్రచారం  రాత్రౌ నివాసం చ<chA> గ్రహణాద్
ఇత్యనుయుఞ్జీత
04.8.04 తస్యాపసారప్రతిసన్ధానే   శుద్ధః  స్యాత్,అన్యథా కర్మప్రాప్తః 
04.8.05 త్రిరాత్రాద్   ఊర్ధ్వం  అగ్రాహ్యః  శఙ్కితకః పృచ్ఛాఽభావాద్ అన్యత్ర
ఉపకరణదర్శనాత్
04.8.06అచోరం చోర ఇత్యభివ్యాహరతశ్చోరసమో దణ్డః ,చోరం ప్రచ్ఛాదయతశ్చ
04.8.07చోరేణాభిశస్తో వైరద్వేషాభ్యాం  అపదిష్టకః  శుద్ధః  స్యాత్
04.8.08శుద్ధం  పరివాసయతః పూర్వః సాహసదణ్డః

04.8.09 శఙ్కానిష్పన్నం ఉపకరణమన్త్రిసహాయరూపవైయావృత్యకరాన్నిష్పాదయేత్ 
04.8.10 కర్మణశ్చ ప్రదేశద్రవ్యాదానాంశవిభాగైః    ప్రతిసమానయేత్
04.8.11 ఏతేషాం కారణానాం అనభిసన్ధానే  విప్రలపన్తం  అచోరం విద్యాత్
04.8.12దృశ్యతేహ్యచోరోఽపిచోరమార్గే యదృచ్ఛయాసంనిపాతేచోరవేషశస్త్రభాణ్డసామాన్యేన 
గృహ్యమాణశ్చోరభాణ్డస్య  ఉపవాసేన వా,యథాఽణిమాణ్డవ్యః  కర్మక్లేశభయాద్ అచోరః
చోరోఽస్మి ఇతి బ్రువాణః
04.8.13 తస్మాత్ సమాప్తకరణం నియమయేత్
04.8.14 మన్దాపరాధం  బాలం వృద్ధం  వ్యాధితం మత్తం ఉన్మత్తం క్షుత్పిపాసాఽధ్వక్లాన్తం 
అత్యాశితం ఆమకాశితం దుర్బలం వా న కర్మ కారయేత్
04.8.15తుల్య శీలపుంశ్చలీప్రాపావికకథాఽవకాశభోజనదాతృభిరపసర్పయేత్
04.8.16 ఏవం అతిసన్దధ్యాత్ ,యథా వా నిక్షేపాపహారే వ్యాఖ్యాతమ్
04.8.17 ఆప్తదోషం కర్మ కారయేత్, న త్వేవ స్త్రియం  గర్భిణీం సూతికాం వా
మాసావరప్రజాతామ్
04.8.18 స్త్రియాః  త్వర్ధకర్మ ,వాక్యానుయోగో వా
04.8.19బ్రాహ్మణస్య  సత్త్రిపరిగ్రహః   శ్రుతవతః  తపస్వినశ్చ
04.8.20 తస్యాతిక్రమ  ఉత్తమో దణ్డః  కర్తుః కారయితుశ్చ, కర్మణా వ్యాపాదనేన చ
04.8.21 వ్యావహారికం కర్మచతుష్కం - షడ్ దణ్డాః , సప్త కశాః, ద్వావుపరినిబన్ధౌ ,

ఉదకనాలికా చ
04.8.22 పరం పాపకర్మణాం నవ వేత్రలతాః , ద్వాదశ కశాః, ద్వావూరువేష్టౌ ,

వింశతిర్నక్తమాలలతాః, ద్వాత్రింశత్తలాః , ద్వౌ వృశ్చికబన్ధౌ , ఉల్లమ్బనే  చ ద్వే, సూచీ
హస్తస్య, యవాగూపీతస్య ఏకపర్వదహనం అఙ్గుల్యాః , స్నేహపీతస్య ప్రతాపనం  ఏకం
అహః, శిశిరరాత్రౌ బల్బజాగ్రశయ్యా  చ
04.8.23 ఇత్యష్టాదశకం  కర్మ
04.8.24 తస్య ఉపకరణం ప్రమాణం  ప్రహరణం  ప్రధరణం  అవధారణం చ ఖరపట్టాద్
ఆగమయేత్
04.8.25 దివసాన్తరం ఏక ఏకం చ కర్మ కారయేత్
04.8.26పూర్వకృతాపదానం ప్రతిజ్ఞాయాపహరన్తం   ఏకదేశదృష్టద్రవ్యం   కర్మణా రూపేణ
వా గృహీతం రాజకోశం అవస్తృణన్తం కర్మవధ్యం వా రాజవచనాత్ సమస్తం వ్యస్తం
అభ్యస్తం వా కర్మ కారయేత్
04.8.27 సర్వాపరాధేష్వపీడనీయో బ్రాహ్మణః

04.8.28 తస్యాభిశస్తాఙ్కో లలాటే స్యాద్ వ్యవహారపతనాయ, స్తేయో శ్వా, మనుష్యవధే
కబన్ధః ,గురుతల్పే భగం,సురాపానే మద్యధ్వజః
04.8.29abబ్రాహ్మణం  పాపకర్మాణం ఉద్ఘుష్యాఙ్కకృతవ్రణమ్   ।
04.8.29chdకుర్యాన్నిర్విషయం రాజా వాసయేద్ ఆకరేషు వా (ఇతి)
Chapt . keeping a watch over officers of all departments

04.9.01 సమాహర్తృప్రదేష్టారః   పూర్వం అధ్యక్షాణాం అధ్యక్షపురుషాణాం చ నియమనం
కుర్యుః
04.9.02 ఖనిసారకర్మాన్తేభ్యః సారం రత్నం వాఽపహరతః శుద్ధవధః
04.9.03 ఫల్గుద్రవ్యకర్మాన్తేభ్యః   ఫల్గు ద్రవ్యం  ఉపస్కరం వా పూర్వః సాహసదణ్డః
04.9.04 పణ్యభూమిభ్యో వా రాజపణ్యం మాషమూల్యాద్ ఊర్ధ్వం  ఆపాదమూల్యాద్
ఇత్యపహరతో ద్వాదశపణో దణ్డః , ఆద్విపాదమూల్యాద్ ఇతి చతుర్వింశతిపణః,
ఆత్రిపాదమూల్యాద్  ఇతి షట్త్రింశత్పణః , ఆపణమూల్యాద్ ఇత్యష్టచత్వారింశత్పణః ,
ఆద్విపణమూల్యాద్ ఇతి పూర్వః సాహసదణ్డః , ఆచతుష్పణమూల్యాద్ ఇతి మధ్యమః,
ఆఽష్టపణమూల్యాద్  ఇత్యుత్తమః,ఆదశపణమూల్యాద్ ఇతి వధః
04.9.05కోష్ఠపణ్యకుప్యాయుధాగారేభ్యః  కుప్యభాణ్డ ఉపస్కరాపహారేష్వర్ధమూల్యేషు  ఏత
ఏవ దణ్డాః
04.9.06కోశభాణ్డాగారాక్షశాలాభ్యశ్చతుర్భాగమూల్యేషు  ఏత ఏవ ద్విగుణా దణ్డాః
04.9.07చోరాణాం అభిప్రధర్షణే   చిత్రో ఘాతః
04.9.08 ఇతి రాజపరిగ్రహేషు  వ్యాఖ్యాతమ్
04.9.09 బాహ్యేషు తు - ప్రచ్ఛన్నం  అహని క్షేత్రఖలవేశ్మాపణేభ్యః  కుప్యభాణ్డం
ఉపస్కరం వా మాషమూల్యాద్ ఊర్ధ్వం  ఆపాదమూల్యాద్ ఇత్యపహరతః త్రిపణో
దణ్డః , గోమయప్రదేహేన  వా ప్రలిప్యావఘోషణమ్  ఆద్విపాదమూల్యాద్ ఇతి షట్పణః,
గోమయభస్మనా వా ప్రలిప్యావఘోషణం , ఆత్రిపాదమూల్యాద్  ఇతి నవపణః,
గోమయభస్మనా వా ప్రలిప్యావఘోషణం , శరావమేఖలయా వా।ఆపణమూల్యాద్ ఇతి
ద్వాదశపణః, ముణ్డనం  ప్రవ్రాజనం   వా।ఆద్విపణమూల్యాద్ ఇతి చతుర్వింశతిపణః,
ముణ్డస్య  ఇష్టకాశకలేన  ప్రవ్రాజనం   వా।ఆచతుష్పణమూల్యాద్ ఇతి షట్త్రింశత్పణః
ఆపఞ్చపణమూల్యాద్ ఇత్యష్టచత్వారింశత్పణః , ఆదశపణమూల్యాద్ ఇతి పూర్వః
సాహసదణ్డః  ఆవింశతిపణమూల్యాద్ ఇత్ ద్విశతః ఆత్రింశత్పణమూల్యాద్  ఇతి
పఞ్చశతః ఆచత్వారింశత్పణమూల్యాద్ ఇతి సాహస్రః  ఆపఞ్చాశత్పణమూల్యాద్
ఇతి వధః
04.9.10ప్రసహ్య  దివారాత్రౌ వాఽఽన్తర్యామికం అపహరతోఽర్ధమూల్యేషు  ఏత ఏవ దణ్డాః

04.9.11 ప్రసహ్య  దివా రాత్రౌ వా స-శస్త్రస్యాపహరతశ్చతుర్భాగమూల్యేషు  ఏత ఏవ
ద్విగుణా దణ్డాః
04.9.12 కుటుమ్బికాధ్యక్షముఖ్యస్వామినాం కూటశాసనముద్రాకర్మసు  పూర్వమధ్య
ఉత్తమవధా దణ్డాః ,యథాఽపరాధం వా
04.9.13ధర్మస్థశ్చేద్  వివదమానం పురుషం తర్జయతి  భర్త్సయత్యపసారయత్యభిగ్రసతే  వా
పూర్వం అస్మై  సాహసదణ్డం  కుర్యాత్,వాక్పారుష్యే ద్విగుణమ్
04.9.14 పృచ్ఛ్యం న పృచ్ఛతి, అపృచ్ఛ్యం పృచ్ఛతి, పృష్ట్వా  వా విసృజతి, శిక్షయతి,
స్మారయతి,పూర్వం దదాతి వా, ఇతి మధ్యమం అస్మై  సాహసదణ్డం  కుర్యాత్
04.9.15 దేయం దేశం న పృచ్ఛతి,అదేయం దేశం పృచ్ఛతి,కార్యం అదేశేనాతివాహయతి,
ఛలేనాతిహరతి,కాలహరణేన శ్రాన్తం   అపవాహయతి,మార్గాపన్నం  వాక్యం ఉత్క్రమయతి,
మతిసాహాయ్యం సాక్షిభ్యో దదాతి, తారితానుశిష్టం  కార్యం పునరపి గృహ్ణాతి , ఉత్తమం
అస్మై  సాహసదణ్డం  కుర్యాత్
04.9.16పునర్ఽపరాధే ద్విగుణం స్థానాద్  వ్యవరోపణం చ
04.9.17లేఖకశ్చేద్ ఉక్తం న లిఖతి,అనుక్తం లిఖతి,దురుక్తం ఉపలిఖతి,సూక్తం ఉల్లిఖతి ,అర్థ
ఉత్పత్తిం వా వికల్పయతి, ఇతి పూర్వం అస్మై  సాహసదణ్డం  కుర్యాద్,యథాఽపరాధం
వా
04.9.18 ధర్మస్థః  ప్రదేష్టా  వా హైరణ్యదణ్డం   అదణ్డ్యే  క్షిపతి క్షేపద్విగుణం అస్మై  దణ్డం
కుర్యాత్,హీనాతిరిక్తాష్టగుణం  వా
04.9.19 శరీరదణ్డం  క్షిపతి శారీరం ఏవ దణ్డం  భజేత, నిష్క్రయద్విగుణం వా
04.9.20యం వా భూతం అర్థం  నాశయతి అభూతం అర్థం  కరోతి తద్ఽష్టగుణం  దణ్డం
దద్యాత్
04.9.21ధర్మస్థీయే చారకే బన్ధనాగారే వా శయ్యాఽఽసనభోజన ఉచ్చారసఞ్చారరోధబన్ధనేషు
త్రిపణ  ఉత్తరా దణ్డాః  కర్తుః కారయితుశ్చ
04.9.22 చారకాద్ అభియుక్తం ముఞ్చతో నిష్పాతయతో వా మధ్యమః సాహసదణ్డః ,
అభియోగదానం చ, బన్ధనాగారాత్  సర్వస్వం వధశ్చ
04.9.23 బన్ధనాగారాధ్యక్షస్య  సంరుద్ధకం  అనాఖ్యాయ చారయతశ్చతుర్వింశతిపణో
దణ్డః , కర్మ కారయతో ద్విగుణః, స్థానాన్యత్వం  గమయతోఽన్నపానం వా రున్ధతః
షణ్ఁఅవతిర్దణ్డః  , పరిక్లేశయత  ఉత్కోటయతో వా మధ్యమః సాహసదణ్డః , ఘ్నతః
సాహస్రః
04.9.24 పరిగృహీతాం దాసీం ఆహితికాం వా సంరుద్ధికాం  అధిచరతః పూర్వః
సాహసదణ్డః ,చోరడ़ామరికభార్యాం మధ్యమః, సంరుద్ధికాం  ఆర్యాం ఉత్తమః

04.9.25 సంరుద్ధస్య  వా తత్ర ఏవ ఘాతః
04.9.26 తద్ ఏవాక్షణగృహీతాయాం ఆర్యాయాం విద్యాత్, దాస్యాం పూర్వః
సాహసదణ్డః
04.9.27చారకం అభిత్త్వా నిష్పాతయతో మధ్యమః, భిత్త్వా వధః, బన్ధనాగారాత్  సర్వస్వం
వధశ్చ
04.9.28ab ఏవం అర్థచరాన్  పూర్వం రాజా దణ్డేన  శోధయేత్ ।
04.9.28chdశోధయేయుశ్చ శుద్ధాః  తే పౌరజానపదాన్ దమైః  (ఇతి)
Chapt . Redemption from the cutting of individual limbs

04.10.01తీర్థఘాతగ్రన్థిభేద   ఊర్ధ్వకరాణాం  ప్రథమేఽపరాధే  సన్దేశచ్ఛేదనం  చతుష్పఞ్చాశత్పణో
వా దణ్డః , ద్వితీయే ఛేదనం పణస్య శత్యో వా దణ్డః , తృతీయే దక్షిణహస్తవధశ్చతుఃశతో
వా దణ్డః , చతుర్థే యథాకామీ వధః
04.10.02పఞ్చవింశతిపణావరేషుకుక్కుటనకులమార్జారశ్వసూకరస్తేయేషు హింసాయాం
వా చతుష్పఞ్చాశత్పణో దణ్డః ,నాసాగ్రచ్ఛేదనం  వాచణ్డాలారణ్యచరాణాం  అర్ధదణ్డాః 
04.10.03 పాశజాలకూటావపాతేషు బద్ధానాం  మృగపశుపక్షివ్యాలమత్స్యానాం ఆదానే
తచ్చ తావచ్చ దణ్డః
04.10.04మృగద్రవ్యవనాన్  మృగద్రవ్యాపహారే  శాత్యో దణ్డః
04.10.05 బిమ్బవిహారమృగపక్షిస్తేయే హింసాయాం వా ద్విగుణో దణ్డః
04.10.06కారుశిల్పికుశీలవతపస్వినాంక్షుద్రకద్రవ్యాపహారే   శత్యో దణ్డః ,స్థూలకద్రవ్యాపహారే 
ద్విశతః, కృషిద్రవ్యాపహారే  చ
04.10.07దుర్గం  అకృతప్రవేశస్య  ప్రవిశతః  ప్రాకారచ్ఛిద్రాద్   వా నిక్షేపం గృహీత్వాఽపసరతః
కాణ్డరావధో , ద్విశాతో వా దణ్డః
04.10.08 చక్రయుక్తం  నావం క్షుద్రపశుం  వాఽపహరత ఏకపాదవధః, త్రిశతో  వా దణ్డః
04.10.09 కూటకాకణ్య్ఽక్షారాలాశలాకాహస్తవిషమకారిణ ఏకహస్తవధః, చతుఃశతో వా
దణ్డః
04.10.10స్తేనపారదారికయోఃసాచివ్యకర్మణి స్త్రియాః  సఙ్గృహీతాయాశ్చ  కర్ణనాసాచ్ఛేదనం ,
పఞ్చశతో వా దణ్డః ,పుంషో ద్విగుణః
04.10.11 మహాపశుం ఏకం దాసం దాసీం వాఽపహరతః ప్రేతభాణ్డం   వా విక్రీణానస్య
ద్విపాదవధః, షట్ఛతో వా దణ్డః
04.10.12వర్ణ ఉత్తమానాం గురూణాం చహస్తపాదలఙ్ఘనే  రాజయానవాహనాద్య్।ఆరోహణే
చ ఏకహస్తపాదవధః, సప్తశతో వా దణ్డః

04.10.13 శూద్రస్య  బ్రాహ్మణవాదినో  దేవద్రవ్యం  అవస్తృణతో రాజద్విష్టం  ఆదిశతో
ద్వినేత్రభేదినశ్చ  యోగాఞ్జనేనాన్ధత్వం  ,అష్టశతో  వా దణ్డః
04.10.14 చోరం పారదారికం వా మోక్షయతో రాజశాసనం ఊనం అతిరిక్తం వా లిఖతః
కన్యాం దాసీం వా స-హిరణ్యం అపరహతః కూటవ్యవహారిణో విమాంసవిక్రయిణశ్చ
వామహస్తద్విపాదవధో, నవశతో వా దణ్డః
04.10.15మానుషమాంసవిక్రయే  వధః
04.10.16 దేవపశుప్రతిమామనుష్యక్షేత్రగృహహిరణ్యసువర్ణరత్నసస్యాపహారిణ    ఉత్తమో
దణ్డః ,శుద్ధవధో  వా
04.10.17abపురుషం చాపరాధం చ కారణం గురులాఘవమ్ ।
04.10.17chdఅనుబన్ధం  తదాత్వం చ దేశకాలౌ సమీక్ష్య చ
04.10.18ab ఉత్తమావరమధ్యత్వం ప్రదేష్టా  దణ్డకర్మణి  ।
04.10.18chdరాజ్ఞశ్చ  ప్రకృతీనాం  చ కల్పయేద్ అన్తరా స్థితః  (ఇతి)
Chapt . Law of capital punishment, simple and with torture

04.11.01 కలహే ఘ్నతః పురుషం చిత్రో ఘాతః
04.11.02 సప్తరాత్రస్యాన్తర్మృతే  శుద్ధవధః , పక్షస్యాన్తరుత్తమః, మాసస్యాన్తః పఞ్చశతః
సముత్థానవ్యయశ్చ
04.11.03 శస్త్రేణ  ప్రహరత  ఉత్తమో దణ్డః
04.11.04మదేన హస్తవధః,మోహేన ద్విశతః
04.11.05 వధే వధః
04.11.06ప్రహారేణ  గర్భం పాతయత ఉత్తమో దణ్డః ,భైషజ్యేన  మధ్యమః,పరిక్లేశేన  పూర్వః
సాహసదణ్డః
04.11.07 ప్రసభస్త్రీపురుషఘాతకాభిసారకనిగ్రాహకావఘోషకావస్కన్దక     ఉపవేధకాన్
పథివేశ్మప్రతిరోధకాన్  రాజహస్త్య్ఽశ్వరథానాం హింసకాన్ స్తేనాన్ వా శూలాన్
ఆరోహయేయుః
04.11.08యశ్చ ఏనాన్ దహేద్ అపనయేద్ వా స తం ఏవ దణ్డం  లభేత,సాహసం ఉత్తమం
వా
04.11.09 హింస్రస్తేనానాం   భక్తవాస ఉపకరణాగ్నిమన్త్రదానవైయావృత్యకర్మసు   ఉత్తమో
దణ్డః , పరిభాషణం అవిజ్ఞాతే
04.11.10హింస్రస్తేనానాం   పుత్రదారం  అసమన్త్రం  విసృజేత్, సమన్త్రం  ఆదదీత
04.11.11రాజ్యకాముకం అన్తఃపురప్రధర్షకం   అటవ్య్ఽమిత్ర ఉత్సాహకందుర్గరాష్ట్రదణ్డకోపకం  
వా శిరోహస్తప్రదీపికం  ఘాతయేత్
04.11.12బ్రాహ్మణం  తమః ప్రవేశయేత్

04.11.13 మాతృపితృపుత్రభ్రాత్ర్   ।ఆచార్యతపస్విఘాతకం వాఽత్వక్షిరఃప్రాదీపికం
ఘాతయేత్
04.11.14 తేషాం ఆక్రోశే  జిహ్వాచ్ఛేదః,అఙ్గాభిరదనే  తద్ఽఙ్గాన్  మోచ్యః
04.11.15యదృచ్ఛాఘాతే పుంసః పశుయూథస్తేయే చ శుద్ధవధః
04.11.16 దశావరం చయూథం విద్యాత్
04.11.17 ఉదకధారణం సేతుం భిన్దతః  తత్ర ఏవాప్సు నిమజ్జనం , అనుదకం ఉత్తమః
సాహసదణ్డః , భగ్న ఉత్సృష్టకం  మధ్యమః
04.11.18 విషదాయకం పురుషం స్త్రియం  చ పురుషఘ్నీం అపః ప్రవేశయేద్  అగర్భిణీం,
గర్భిణీం మాసావరప్రజాతామ్
04.11.19 పతిగురుప్రజాఘాతికాం  అగ్నివిషదాం సన్ధిచ్ఛేదికాం  వా గోభిః పాటయేత్
04.11.20 వివీతక్షేత్రఖలవేశ్మద్రవ్యహస్తివనాదీపికం   అగ్నినా దాహయేత్
04.11.21 రాజాక్రోశకమన్త్రభేదకయోరనిష్టప్రవృత్తికస్య      బ్రాహ్మణమహానసావలేహినశ్చ
జిహ్వాం ఉత్పాటయేత్
04.11.22 ప్రహరణావరణస్తేనం  అనాయుధీయం ఇషుభిర్ఘాతయేత్
04.11.23ఆయుధీయస్య ఉత్తమః
04.11.24మేఢ్రఫల  ఉపఘాతినః తద్ ఏవచ్ఛేదయేత్
04.11.25 జిహ్వానాస ఉపఘాతే సన్దంశవధః
04.11.26ab ఏతే శాస్త్రేష్వనుగతాః  క్లేశదణ్డా  మహాత్మనామ్ ।
04.11.26chdఅక్లిష్టానాం   తు పాపానాం ధర్మ్యః శుద్ధవధః  స్మృతః (ఇతి)
Chapt . Violation of maidens

04.12.01 సవర్ణాం  అప్రాప్తఫలాం   ప్రకుర్వతో  హస్తవధః, చతుఃశతో వా దణ్డః
04.12.02మృతాయాం వధః
04.12.03ప్రాప్తఫలాం  ప్రకుర్వతో  మధ్యమాప్రదేశినీవధో , ద్విశతో వా దణ్డః
04.12.04 పితుశ్చావహీనం దద్యాత్
04.12.05 న చ ప్రాకామ్యం  అకామాయాం లబ్భేత
04.12.06 సకామాయాం చతుష్పఞ్చాశత్పణో దణ్డః , స్త్రియాః  త్వర్ధదణ్డః 
04.12.07 పరశుల్కావరుద్ధాయాం  హస్తవధః, చతుఃశతో వా దణ్డః ,శుల్కదానం చ
04.12.08 సప్తార్తవప్రజాతాం   వరణాద్ ఊర్ధ్వం  అలభమానః ప్రకృత్య  ప్రాకామీ  స్యాత్, న చ
పితురవహీనం దద్యాత్
04.12.09ఋతుప్రతిరోధిభిః  స్వామ్యాద్ అపక్రామతి
04.12.10త్రివర్షప్రజాతార్తవాయాః   తుల్యో గన్తుం అదోషః,తతః పరం అతుల్యోఽప్యనలఙ్కృతాయాః
04.12.11 పితృద్రవ్యాదానే  స్తేయం భజేత

134 sanskritdocuments.org



కౌటిలీయ అర్థశాస్త్రమ్ 

04.12.12 పరం ఉద్దిశ్యాన్యస్య  విన్దతో  ద్విశతో దణ్డః
04.12.13 న చ ప్రాకాంయం  అకామాయాం లభేత
04.12.14 కన్యాం అన్యాం దర్శయిత్వాఽన్యాం ప్రయచ్ఛతః  శత్యో దణ్డః  తుల్యాయాం,
హీనాయాం ద్విగుణః
04.12.15 ప్రకర్మణ్యకుమార్యాశ్చతుష్పఞ్చాశత్పణో  దణ్డః , శుల్కవ్యయకర్మణీ చ
ప్రతిదద్యాత్
04.12.16అవస్థాయ  తజ్జాతం  పశ్చాత్కృతా ద్విగుణం దద్యాత్
04.12.17అన్యశోణిత ఉపధానే ద్విశతో దణ్డః ,మిథ్యాఽభిశంసినశ్చ పుంసః
04.12.18శుల్కవ్యయకర్మణీ చ జీయేత
04.12.19 న చ ప్రాకాంయం  అకామాయాం లభేత
04.12.20 స్త్రీప్రకృతా   సకామా సమానా ద్వాదశపణం దణ్డం  దద్యాత్, ప్రకర్త్రీ  ద్విగుణమ్
04.12.21అకామాయాః శత్యో దణ్డ ఆత్మరాగార్థం ,శుల్కదానం చ
04.12.22 స్వయం ప్రకృతా  రాజదాస్యం గచ్ఛేత్
04.12.23 బహిర్గ్రామస్య  ప్రకృతాయాం  మిథ్యాఽభిశంసనే చ ద్విగుణో దణ్డః
04.12.24 ప్రసహ్య  కన్యాం అపహరతో ద్విశతః, స-సువర్ణాం  ఉత్తమః
04.12.25 బహూనాం కన్యాఽపహారిణాం పృథగ్ యథా ఉక్తా దణ్డాః
04.12.26 గణికాదుహితరం ప్రకుర్వతశ్చతుష్పఞ్చాశత్పణో  దణ్డః ,శుల్కం మాతుర్భోగః
షోడశగుణః
04.12.27 దాసస్య దాస్యా వా దుహితరం అదాసీం ప్రకుర్వతశ్చతుర్వింశతిపణో  దణ్డః
శుల్కాబన్ధ్యదానం  చ
04.12.28 నిష్క్రయానురూపాం దాసీం ప్రకుర్వతో  ద్వాదశపణో దణ్డో వస్త్రాబన్ధ్యదానం   చ
04.12.29సాచివ్యావకాశదానే కర్తృసమో దణ్డః
04.12.30ప్రోషితపతికాం  అపచరన్తీం పతిబన్ధుః  తత్పురుషో వా సఙ్గృహ్ణీయాత్ 
04.12.31 సఙ్గృహీతా  పతిం ఆకాఙ్క్షేత
04.12.32 పతిశ్చేత్ క్షమేత విసృజ్యేత ఉభయమ్
04.12.33అక్షమాయాం స్త్రియాః  కర్ణనాసాచ్ఛేదనం , వధం జారశ్చ ప్రాప్నుయాత్
04.12.34 జారం చోర ఇత్యభిహరతః పఞ్చశతో దణ్డః , హిరణ్యేన ముఞ్చతః
తద్ఽష్టగుణః
04.12.35కేశాకేశికం సఙ్గ్రహణం ,ఉపలిఙ్గనాద్ వా శరీర ఉపభోగానాం,తజ్జాతేభ్యః (తజ్జ్ఞాతేభ్యః ?
chf.N12.60), స్త్రీవచనాద్  వా

04.12.36 పరచక్రాటవీహృతాం  ఓఘప్రవ్యూఢాం  అరణ్యేషు దుర్భిక్షే వా త్యక్తాం ప్రేతభావ
ఉత్సృష్టాం  వా పరస్త్రియం  నిస్తారయిత్వా యథాసమ్భాషితం సముపభుఞ్జీత
04.12.37జాతివిశిష్టాం  అకామాం అపత్యవతీం నిష్క్రయేణ దద్యాత్
04.12.38abచోరహస్తాన్నదీవేగాద్ దుర్భిక్షాద్ దేశవిభ్రమాత్  ।
04.12.38chd నిస్తారయిత్వా కాన్తారాన్నష్టాం  త్యక్తాం మృతా ఇతి వా
04.12.39abభుఞ్జీత  స్త్రియం  అన్యేషాం యథాసమ్భాషితం నరః ।
04.12.39chd న తు రాజప్రతాపేన  ప్రముక్తాం  స్వజనేన వా
04.12.40ab న చ ఉత్తమాం న చాకామాం పూర్వాపత్యవతీం న చ ।
04.12.40chdఈదృశీం త్వనురూపేణ నిష్క్రయేణాపవాహయేత్ (ఇతి)
Chapt . Punishments for transgressions

04.13.01బ్రాహ్మణం  అపేయం అభక్ష్యం వా గ్రాసయత  ఉత్తమో దణ్డః ,క్షత్రియం  మధ్యమః,
వైశ్యం  పూర్వః సాహసదణ్డః ,శూద్రం  చతుష్పఞ్చాశత్పణో దణ్డః
04.13.02 స్వయం గ్రసితారో  నిర్విషయాః కార్యాః
04.13.03 పరగృహాభిగమనే దివా పూర్వః సాహసదణ్డః ,రాత్రౌ మధ్యమః
04.13.04 దివా రాత్రౌ వా సశస్త్రస్య  ప్రవిశత  ఉత్తమో దణ్డః
04.13.05భిక్షుకవైదేహకౌ మత్తఉన్మత్తౌ బలాద్ ఆపదిచాతిసంనికృష్టాః  ప్రవృత్తప్రవేశాశ్చాదణ్డ్యాః    ,
అన్యత్ర ప్రతిషేధాత్
04.13.06 స్వవేశ్మనో విరాత్రాద్  ఊర్ధ్వం  పరివారం ఆరోహతః పూర్వః సాహసదణ్డః ,
పరవేశ్మనో మధ్యమః,గ్రామారామవాటభేదినశ్చ
04.13.07గ్రామేష్వన్తః  సార్థికా  జ్ఞాతసారా  వసేయుః
04.13.08ముషితం ప్రవాసితం  చ ఏషాం అనిర్గతం  రాత్రౌ గ్రామస్వామీ  దద్యాత్
04.13.09గ్రామాన్తరేషు  వా ముషితం ప్రవాసితం  వివీతాధ్యక్షో దద్యాత్
04.13.10అవివీతానాం చోరరజ్జుకః
04.13.11 తథాఽప్యగుప్తానాం సీమావరోధేన విచయం దద్యుః
04.13.12అసీమావరోధే పఞ్చగ్రామీ  దశగ్రామీ  వా
04.13.13 దుర్బలం వేశ్మ శకటం అనుత్తబ్ధం  ఊర్ధస్తమ్భం   శస్త్రం  అనపాశ్రయం
అప్రతిచ్ఛన్నం  శ్వభ్రం  కూపం కూటావపాతం వా కృత్వా హింసాయాం దణ్డపారుష్యం
విద్యాత్
04.13.14 వృక్షచ్ఛేదనే దంయరశ్మిహరణే చతుష్పదానాం అదాన్తసేవనే వాహనే వా
కాష్ఠలోష్టపాషాణదణ్డబాణబాహువిక్షేపణేషు    యానే హస్తినా చ స్మఘట్టనే  అపేహి ఇతి
ప్రకోశన్న్  అదణ్డ్యః

04.13.15 హస్తినా రోషితేన హతో ద్రోణాన్నం  మద్యకుమ్భం మాల్యానులేపనం
దన్తప్రమార్జనం   చ పటం దద్యాత్
04.13.16అశ్వమేధావభృథస్నానేన తుల్యో హస్తినా వధ ఇతి పాదప్రక్షాలనమ్
04.13.17 ఉదాసీనవధేయాతురుత్తమో దణ్డః
04.13.18 శ‍ృఙ్గిణా  దంష్ట్రిణా  వా హింస్యమానం అమోక్షయతః స్వామినః పూర్వః
సాహసదణ్డః , ప్రతిక్రుష్టస్య    ద్విగుణః
04.13.19 శ‍ృఙ్గిదంష్ట్రిభ్యాం   అన్యోన్యం ఘాతయతః తచ్చ తావచ్చ దణ్డః
04.13.20 దేవపశుం ఋషభం ఉక్షాణం గోకుమారీం వా వాహయతః పఞ్చశతో దణ్డః ,
ప్రవాసయత  ఉత్తమః
04.13.21 లోమదోహవాహనప్రజనన  ఉపకారిణాం క్షుద్రపశూనాం  అదానే తచ్చ తావచ్చ
దణ్డః , ప్రవాసనే  చ,అన్యత్ర దేవపితృకార్యేభ్యః
04.13.22 ఛిన్ననస్యం భగ్నయుగం తిర్యక్ప్రతిముఖాగతం ప్రత్యాసరద్  వా చక్రయుక్తం
యాతా పశుమనుష్యసమ్బాధే వా హింసాయాం అదణ్డ్యః
04.13.23అన్యథా యథా ఉక్తం మానుషప్రాణిహింసాయాం  దణ్డం  అభ్యావహేత్
04.13.24అమానుషప్రాణివధే  ప్రాణిదానం  చ
04.13.25బాలే యాతరి యానస్థః  స్వామీ దణ్డ్యః , అస్వామిని యానస్థః ,ప్రాప్తవ్యవహారో
వాయాతా
04.13.26బాలాధిష్ఠితం  అపురుషం వాయానం రాజా హరేత్
04.13.27 కృత్యాభిచారాభ్యాం యత్పరం ఆపాదయేత్ తద్।ఆపాదయితవ్యః
04.13.28కామం భార్యాయాం అనిచ్ఛన్త్యాం కన్యాయాం వా దారార్థినో  భర్తరి భార్యాయా
వా సంవదనకరణమ్
04.13.29అన్యథాహింసాయాం మధ్యమః సాహసదణ్డః
04.13.30 మాతాపిత్రోర్భగినీం  మాతులానీం ఆచార్యాణీం స్నుషాం దుహితరం భగినీం
వాఽధిచరతః త్రిలిఙ్గచ్ఛేదనం   వధశ్చ
04.13.31 సకామా తద్ ఏవ లభేత,దాసపరిచారకాహితకభుక్తా చ
04.13.32 బ్రాహ్మణ్యాం  అగుప్తాయాం క్షత్రియస్య  ఉత్తమః, సర్వస్వం వైశ్యస్య , శూద్రః
కటాగ్నినా దహ్యేత
04.13.33 సర్వత్ర రాజభార్యాగమనే కుమ్భీపాకః
04.13.34 శ్వపాకీగమనే కృతకబన్ధాఙ్కః  పరవిషయం గచ్ఛేత్, శ్వపాకత్వం వా శూద్రః
04.13.35 శ్వపాకస్యార్యాగమనే వధః, స్త్రియాః  కర్ణనాసాచ్ఛేదనమ్
04.13.36 ప్రవ్రజితాగమనే   చతుర్వింశతిపణో దణ్డః
04.13.37 సకామా తద్ ఏవ లభేత

04.13.38రూపాజీవాయాః ప్రసహ్య  ఉపభోగే ద్వాదశపణో దణ్డః
04.13.39 బహూనాం ఏకాం అధిచరతాం పృథక్ చతుర్వింశతిపణో దణ్డః
04.13.40 స్త్రియం  అయోనౌ గచ్ఛతః పూర్వః సాహసదణ్డః ,పురుషం అధిమేహతశ్చ
04.13.41abమైథునే  ద్వాదశపణః తిర్యగ్యోనిష్వనాత్మనః ।
04.13.41chd దైవతప్రతిమానాం   చ గమనే ద్విగుణః స్మృతః
04.13.42abఅదణ్డ్యదణ్డనే   రాజ్ఞో దణ్డః  త్రింశద్గుణోఽమ్భసి   ।
04.13.42chd వరుణాయ ప్రదాతవ్యో  బ్రాహ్మణేభ్యః  తతః పరమ్
04.13.43ab తేన తత్ పూయతే పాపం రాజ్ఞో దణ్డాపచారజమ్  ।
04.13.43chdశాస్తా హి వరుణో రాజ్ఞాం  మిథ్యా వ్యాచరతాం నృషు (ఇతి)
Book .

Chapt . Infliction of secret punishment

05.1.01దుర్గరాష్ట్రయోః   కణ్టకశోధనం  ఉక్తమ్
05.1.02రాజరాజ్యయోర్వక్ష్యామః
05.1.03 రాజానం అవగృహ్య ఉపజీవినః శత్రుసాధారణా  వా యే ముఖ్యాః తేషు
గూఢపురుషప్రణిధిః  కృత్యపక్ష ఉపగ్రహో  వా సిద్ధిః  యథా ఉక్తం పురస్తాద్,
ఉపజాపోఽపసర్పో వా యథా పారగ్రామికే  వక్ష్యామః
05.1.04 రాజ్య ఉపఘాతినః తు వల్లభాః  సంహతా వా యే ముఖ్యాః ప్రకాశం  అశక్యాః
ప్రతిషేద్ధుం   దూష్యాః తేషు ధర్మరుచిరుపాంశుదణ్డం  ప్రయుఞ్జీత 
05.1.05దూష్యమహామాత్రభ్రాతరం   అసత్కృతం సత్త్రీ ప్రోత్సాహ్య  రాజానం దర్శయేత్
05.1.06 తం రాజా దూష్యద్రవ్య  ఉపభోగాతిసర్గేణ  దూష్యే విక్రమయేత్
05.1.07 శస్త్రేణ  రసేన వా విక్రాన్తం   తత్ర ఏవ ఘాతయేద్ భ్రాతృఘాతకోఽయమ్  ఇతి
05.1.08 తేన పారశవః పరిచారికాపుత్రశ్చ  వ్యాఖ్యాతౌ
05.1.09దూష్యంమహామాత్రం  వా సత్త్రిప్రోత్సాహితో   భ్రాతా  దాయంయాచేత
05.1.10 తం దూష్యగృహప్రతిద్వారి  రాత్రావుపశయానం  అన్యత్ర వా వసన్తం తీక్ష్ణో హన్తా
బ్రూయాద్  హతోఽయం దాయకాముకః ఇతి
05.1.11 తతో హతపక్షం ఉపగృహ్య ఇతరం నిగృహ్ణీయాత్
05.1.12 దూష్యసమీపస్థా వా సత్త్రిణో  భ్రాతరం  దాయం యాచమానం ఘాతేన
పరిభర్త్సయేయుః
05.1.13 తం రాత్రౌ ఇతి సమానమ్
05.1.14దూష్యమహామాత్రయోర్వా యః పుత్రః  పితుః పితా వా పుత్రస్య  దారాన్ అధిచరతి,
భ్రాతా  వా భ్రాతుః , తయోః కాపటికముఖః కలహః పూర్వేణ వ్యాఖ్యాతః

05.1.15దూష్యమహామాత్రపుత్రం   ఆత్మసమ్భావితం వా సత్త్రీ రాజపుత్రః  త్వం, శత్రుభయాద్
ఇహ న్యస్తోఽసి ఇత్యుపజపేత్
05.1.16 ప్రతిపన్నం  రాజా రహసి పూజయేత్ ప్రాప్తయౌవరాజ్యకాలం  త్వాం
మహామాత్రభయాన్నాభిషిఞ్చామి  ఇతి
05.1.17 తం సత్త్రీ మహామాత్రవధే  యోజయేత్
05.1.18 విక్రాన్తం   తత్ర ఏవ ఘాతయేత్ పితృఘాతకోఽయమ్ ఇతి
05.1.19 భిక్షుకీ వా దూష్యభార్యాం సాంవదనికీభిరౌషధీభిః సంవాస్య రసేనాతిసన్దధ్యాత్
05.1.20 ఇత్యాప్యప్రయోగః
05.1.21 దూష్యమహామాత్రం  అటవీం పరగ్రామం  వా హన్తుం కాన్తారవ్యవహితే వా దేశే
రాష్ట్రపాలం  అన్తపాలం వా స్థాపయితుం  నాగరస్థానం  వా కుపితం అవగ్రాహితుం
సార్థాతివాహ్యం  ప్రత్యన్తే   వా స-ప్రత్యాదేయం  ఆదాతుం ఫల్గుబలం  తీక్ష్ణయుక్తం  ప్రేషయేత్
05.1.22రాత్రౌ దివా వా యుద్ధే ప్రవృత్తే   తీక్ష్ణాః  ప్రతిరోధకవ్యఞ్జనా   వా హన్యుః అభియోగే
హతః ఇతి
05.1.23యాత్రావిహారగతో  వా దూష్యమహామాత్రాన్  దర్శనాయాహ్వయేత్
05.1.24 తే గూఢశస్త్రైః  తీక్ష్ణైః సహ ప్రవిష్టా  మధ్యమకక్ష్యాయాం ఆత్మవిచయం
అన్తఃప్రవేశనార్థం   దద్యుః
05.1.25 తతో దౌవారికాభిగృహీతాః తీక్ష్ణాః  దూష్యప్రయుక్తాః  స్మ ఇతి బ్రూయుః
05.1.26 తే తద్ఽభివిఖ్యాప్య దూష్యాన్ హన్యుః
05.1.27 తీక్ష్ణస్థానే   చాన్యే వధ్యాః
05.1.28 బహిర్విహారగతో వా దూష్యాన్ ఆసన్నావాసాన్ పూజయేత్
05.1.29 తేషాం దేవీవ్యఞ్జనా  వా దుఃస్త్రీ రాత్రావావాసేషు  గృహ్యేత ఇతి సమానం పూర్వేణ
05.1.30దూష్యమహామాత్రం  వా సూదో భక్షకారో వా తే శోభనః ఇతి స్తవేన భక్ష్యభోజ్యం
యాచేత, బహిర్వా క్వచిద్ అధ్వగతః పానీయమ్
05.1.31 తద్।ఉభయం రసేనయోజయిత్వా ప్రతిస్వాదనే  తావేవ ఉపయోజయేత్
05.1.32 తద్ఽభివిఖ్యాప్య రసదౌ ఇతి ఘాతయేత్
05.1.33 అభిచారశీలం వా సిద్ధవ్యఞ్జనో   గోధాకూర్మకర్కటకకూటానాం లక్షణ్యానాం
అన్యతమప్రాశనేన  మనోరథాన్ అవాప్స్యసి ఇతి గ్రాహయేత్
05.1.34 ప్రతిపన్నం  కర్మణి రసేన లోహముసలైర్వా  ఘాతయేత్ కర్మవ్యాపదా హతః ఇతి
05.1.35 చికిత్సకవ్యఞ్జనో  వా దౌరాత్మికం అసాధ్యం వా వ్యాధిం దూష్యస్య స్థాపయిత్వా
భైషజ్యాహారయోగేషు  రసేనాతిసన్దధ్యాత్
05.1.36సూదారాలికవ్యఞ్జనా  వా ప్రణిహితా  దూష్యం రసేనాతిసన్దధ్యుః

05.1.37 ఇత్యుపనిషత్ప్రతిషేధః
05.1.38 ఉభయదూష్యప్రతిషేధః  తు
05.1.39యత్ర దూష్యః ప్రతిషేద్ధవ్యః   తత్ర దూష్యం ఏవ ఫల్గుబలతీక్ష్ణయుక్తం   ప్రేషయేత్ ,
గచ్ఛ,అముష్మిన్ దుర్గే రాష్ట్రే  వా సైన్యం  ఉత్థాపయ  హిరణ్యం వా, వల్లభాద్  వా హిరణ్యం
ఆహారయ,వల్లభకన్యాం  వా ప్రసహ్యానయ ,దుర్గసేతువణిక్పథశూన్యనివేశఖనిద్రవ్యహస్తివనకర్మణాం 
అన్యతమద్ వా కారయ రాష్ట్రపాల్యం  అన్తపాల్యం వాయశ్చ త్వా ప్రతిషేధయేన్న  వా తే
సాహాయ్యం దద్యాత్ స బన్ధవ్యః  స్యాత్ ఇతి
05.1.40 తథైవ  ఇతరేషాం ప్రేషయేద్  అముష్యావినయః ప్రతిషేద్ధవ్యః   ఇతి
05.1.41 తం ఏతేషు కలహస్థానేషు  కర్మప్రతిఘాతేషు  వా వివదమానం తీక్ష్ణాః  శస్త్రం
పాతయిత్వా ప్రచ్ఛన్నం  హన్యుః
05.1.42 తేన దోషేణ ఇతరే నియన్తవ్యాః
05.1.43పురాణాం గ్రామాణాం  కులానాం వా దూష్యాణాం సీమాక్షేత్రఖలవేశ్మమర్యాదాసు
ద్రవ్య  ఉపకరణసస్యవాహనహింసాసు ప్రేక్షాకృత్య  ఉత్సవేషు వా సముత్పన్నే కలహే
తీక్ష్ణైరుత్పాదితే వా తీక్ష్ణాః  శస్త్రం  పాతయిత్వా బ్రూయుః  ఏవం క్రియన్తే  యేఽమునా
కలహాయన్తే: ఇతి
05.1.44 తేన దోషేణ ఇతరే నియన్తవ్యాః
05.1.45యేషాంవాదూష్యాణాంజాతమూలాః కలహాః తేషాం క్షేత్రఖలవేశ్మాన్యాదీపయిత్వా
బన్ధుసమ్బన్ధిషు   వాహనేషు వా తీక్ష్ణాః  శస్త్రం  పాతయిత్వా తథైవ  బ్రూయుః  అమునా
ప్రయుక్తాః  స్మః ఇతి
04.4.46 తేన దోషేణ ఇతరే నియన్తవ్యాః
05.1.47దుర్గరాష్ట్రదూష్యాన్   వా సత్త్రిణః  పరస్పరస్యావేశనికాన్ కారయేయుః
05.1.48 తత్ర రసదా రసం దద్యుః
05.1.49 తేన దోషేణ ఇతరే నియన్తవ్యాః
05.1.50 భిక్షుకీ వా దూష్యరాష్ట్రముఖ్యం  దూష్యరాష్ట్రముఖ్యస్య  భార్యా స్నుషా దుహితా
వా కామయతే ఇత్యుపజపేత్
05.1.51 ప్రతిపన్నస్యాభరణం  ఆదాయ స్వామినే దర్శయేత్ అసౌ తే ముఖ్యో యౌవన
ఉత్సిక్తో భార్యాం స్నుషాం దుహితరం వాఽభిమన్యతే ఇతి
05.1.52 తయోః కలహో రాత్రౌ ఇతి సమానమ్
05.1.53దూష్యదణ్డ ఉపనతేషు తు -యువరాజః సేనాపతిర్వా కిఞ్చిద్ అపకృత్యాపక్రాన్తో
విక్రమేత

05.1.54 తతో రాజా దూష్యదణ్డ ఉపనతాన్ ఏవ ప్రేషయేత్  ఫల్గుబలతీక్ష్ణయుక్తాన్   ఇతి
సమానాః సర్వ ఏవయోగాః
05.1.55 తేషాం చ పుత్రేష్వనుక్షియత్సు యో నిర్వికారః స పితృదాయం లభేత
05.1.56 ఏవం అస్య పుత్రపౌత్రాన్   అనువర్తతే రాజ్యం అపాస్తపురుషదోషమ్
05.1.57ab స్వపక్షే పరపక్షే వా తూష్ణీం  దణ్డం  ప్రయోజయేత్  ।
05.1.57chdఆయత్యాం చ తదాత్వే చ క్షమావాన్ అవిశఙ్కితః (ఇతి)
Chapt . Replenishment of the treasury

05.2.01కోశం అకోశః ప్రత్యుత్పన్నార్థకృచ్ఛ్రః   సఙ్గృహ్ణీయాత్ 
05.2.02 జనపదం మహాన్తం అల్పప్రమాణం  వాఽదేవమాతృకం ప్రభూతధాన్యం
ధాన్యస్యాంశం తృతీయం చతుర్థం  వాయాచేత,యథాసారం మధ్యం అవరం వా
05.2.03 దుర్గసేతుకర్మవణిక్పథశూన్యనివేశఖనిద్రవ్యహస్తివనకర్మ   ఉపకారిణం ప్రత్యన్తం 
అల్పప్రమాణం  వా నయాచేత
05.2.04ధాన్యపశుహిరణ్యాది నివిశమానాయ దద్యాత్
05.2.05 చతుర్థం  అంశం ధాన్యానాం బీజభక్తశుద్ధం  చ హిరణ్యేన క్రీణీయాత్
05.2.06అరణ్యజాతం శ్రోత్రియస్వం   చ పరిహరేత్
05.2.07 తద్ అప్యనుగ్రహేణ  క్రీణీయాత్
05.2.08 తస్యాకరణే వా సమాహర్తృపురుషా గ్రీష్మే  కర్షకాణాం  ఉద్వాపం కారయేయుః
05.2.09ప్రమాదావస్కన్నస్యాత్యయం  ద్విగుణం ఉదాహరన్తో బీజకాలే బీజలేఖ్యం కుర్యుః
05.2.10 నిష్పన్నే హరితపక్వాదానం వారయేయుః, అన్యత్ర శాకకటభఙ్గముష్టిభ్యాం 
దేవపితృపూజాదానార్థం  గవార్థం  వా
05.2.11 భిక్షుకగ్రామభృతకార్థం   చ రాశిమూలం పరిహరేయుః
05.2.12 స్వసస్యాపహారిణః ప్రతిపాతోఽష్టగుణః 
05.2.13పరసస్యాపహారిణః పఞ్చాశద్గుణః  సీతాఽత్యయః,స్వవర్గస్య ,బాహ్యస్య తు వధః
05.2.14చతుర్థం  అంశం ధాన్యానాం షష్ఠం  వన్యానాంతూలలాక్షాక్షౌమవల్కకార్పాసరౌమకౌశేయకౌషధగన్ధపుష్పఫలశాకపణ్యానాం
కాష్ఠవేణుమాంసవల్లూరాణాం   చ గృహ్ణీయుః , దన్తాజినస్యార్ధమ్
05.2.15 తద్ అనిసృష్టం  విక్రీణానస్య  పూర్వః సాహసదణ్డః
05.2.16 ఇతి కర్షకేషు  ప్రణయః
05.2.17సువర్ణరజతవజ్రమణిముక్తాప్రవాలాశ్వహస్తిపణ్యాః    పఞ్చాశత్కరాః
05.2.18సూత్రవస్త్రతామ్రవృత్తకంసగన్ధభైషజ్యశీధుపణ్యాశ్చత్వారింశత్కరాః     
05.2.19ధాన్యరసలోహపణ్యాః శకటవ్యవహారిణశ్చ త్రింశత్కరాః
05.2.20కాచవ్యవహారిణో మహాకారవశ్చ వింశతికరాః

05.2.21క్షుద్రకారవో  బన్ధకీపోషకాశ్చ  దశకరాః
05.2.22కాష్ఠవేణుపాషాణమృద్భాణ్డపక్వాన్నహరితపణ్యాః   పఞ్చకరాః
05.2.23కుశీలవా రూపాజీవాశ్చ వేతనార్ధం  దద్యుః
05.2.24 హిరణ్యకరం కర్మణ్యాన్ ఆహారయేయుః, న చ ఏషాం కఞ్చిద్ అపరాధం
పరిహరేయుః
05.2.25 తే హ్యపరిగృహీతం అభినీయ విక్రీణీరన్
05.2.26 ఇతి వ్యవహారిషు ప్రణయః
05.2.27 కుక్కుటసూకరం అర్ధం  దద్యాత్, క్షుద్రపశవః  షడ్భాగం, గోమహిషాశ్వతరఖర
ఉష్ట్రాశ్చ  దశభాగమ్
05.2.28 బన్ధకీపోషకా  రాజప్రేష్యాభిః  పరమరూపయౌవనాభిః కోశం సంహరేయుః
05.2.29 ఇతియోనిపోషకేషు ప్రణయః
05.2.30 సకృద్ ఏవ న ద్విః ప్రయోజ్యః
05.2.31 తస్యాకరణే వా సమాహర్తా కార్యం అపదిశ్య పౌరజానపదాన్ భిక్షేత
05.2.32యోగపురుషాశ్చాత్ర పూర్వం అతిమాత్రం  దద్యుః
05.2.33 ఏతేన ప్రదేశేన  రాజా పౌరజానపదాన్ భిక్షేత
05.2.34కాపటికాశ్చ ఏనాన్ అల్పం ప్రయచ్ఛతః  కుత్సయేయుః
05.2.35సారతో వా హిరణ్యం ఆఢ్యాన్యాచేత,యథా ఉపకారం వా, స్వవశా వా యద్
ఉపహరేయుః
05.2.36స్థానచ్ఛత్రవేష్టనవిభూషాశ్చ    ఏషాం హిరణ్యేన ప్రయచ్ఛేత్
05.2.37 పాషణ్డసఙ్ఘద్రవ్యం    అశ్రోత్రియ   ఉపభోగ్యం దేవద్రవ్యం  వా కృత్యకరాః ప్రేతస్య
దగ్ధగృహస్య  వా హస్తే న్యస్తం  ఇత్యుపహరేయుః
05.2.38 దేవతాఽధ్యక్షో దుర్గరాష్ట్రదేవతానాం   యథాస్వం ఏకస్థం  కోశం కుర్యాత్, తథైవ  చ
ఉపహరేత్
05.2.39దైవతచైత్యం   సిద్ధపుణ్యస్థానం   ఔపపాదికం వారాత్రావుత్థాప్య  యాత్రాసమాజాభ్యాం
ఆజీవేత్
05.2.40 చైత్య  ఉపవనవృక్షేణ వా దేవతాఽభిగమనం అనార్తవపుష్పఫలయుక్తేన
ఖ్యాపయేత్
05.2.41 మనుష్యకరం వా వృక్షే రక్షోభయం ప్రరూపయిత్వా  సిద్ధవ్యఞ్జనాః 
పౌరజానపదానాం హిరణ్యేన ప్రతికుర్యుః
05.2.42సురుఙ్గాయుక్తే వాకూపే నాగం అనియతశిరస్కం హిరణ్య ఉపహారేణ దర్శయేత్

05.2.43నాగప్రతిమాయాం  అన్తశ్ఛన్నాయాం చైత్యచ్ఛిద్రే  వల్మీకచ్ఛిద్రే వా సర్పదర్శనం
ఆహారేణ ప్రతిబద్ధసంజ్ఞం    కృత్వా శ్రద్దధానానాం   దర్శయేత్
05.2.44అశ్రద్దధానానాం   ఆచమనప్రోక్షణేషు  రసం ఉపచార్య దేవతాఽభిశాపం బ్రూయాత్ ,
అభిత్యక్తం  వా దంశయిత్వా
05.2.45యోగదర్శనప్రతీకారేణ  వా కోశాభిసంహరణం కుర్యాత్
05.2.46 వైదేహకవ్యఞ్జనో   వా ప్రభూతపణ్యాన్తేవాసీ  వ్యవహరేత
05.2.47 స యదా పణ్యమూల్యే నిక్షేపప్రయోగైరుపచితః   స్యాత్ తదా ఏనం రాత్రౌ
మోషయేత్
05.2.48 ఏతేన రూపదర్శకః సువర్ణకారశ్చ  వ్యాఖ్యాతౌ
05.2.49 వైదేహకవ్యఞ్జనో   వా ప్రఖ్యాతవ్యవహారః  ప్రహవణనిమిత్తం యాచితకం అవక్రీతకం
వా రూప్యసువర్ణభాణ్డం   అనేకం గృహ్ణీయాత్
05.2.50 సమాజే వా సర్వపణ్యసన్దోహేన  ప్రభూతం  హిరణ్యసువర్ణం  ఋణం గృహ్ణీయాత్ ,
ప్రతిభాణ్డమూల్యం   చ
05.2.51 తద్ ఉభయం రాత్రౌ మోషయేత్
05.2.52సాధ్వీవ్యఞ్జనాభిః  స్త్రీభిర్దూష్యాన్   ఉన్మాదయిత్వా తాసాం ఏవ వేశ్మస్వభిగృహ్య
సర్వస్వాన్యాహరేయుః
05.2.53దూష్యకుల్యానాం వా వివాదే ప్రత్యుత్పన్నే  రసదాః ప్రణిహితా  రసం దద్యుః
05.2.54 తేన దోషేణ ఇతరే పర్యాదాతవ్యాః
05.2.55దూష్యం అభిత్యక్తో వా శ్రద్ధేయాపదేశం   పణ్యం హిరణ్యనిక్షేపం ఋణప్రయోగం
దాయం వాయాచేత
05.2.56 దాసశబ్దేన  వా దూష్యం ఆలమ్బేత, భార్యాం అస్య స్నుషాం దుహితరం వా
దాసీశబ్దేన  భార్యాశబ్దేన  వా
05.2.57 తం దూష్యగృహప్రతిద్వారి  రాత్రావుపశయానం  అన్యత్ర వా వసన్తం తీక్ష్ణో హత్వా
బ్రూయాత్  హతోఽయం అర్థకాముకః  ఇతి
05.2.58 తేన దోషేణ ఇతరే పర్యాదాతవ్యాః
05.2.59 సిద్ధవ్యఞ్జనో   వా దూష్యం జమ్భకవిద్యాభిః ప్రలోభయిత్వా  బ్రూయాత్
అక్షయహిరణ్యం రాజద్వారికం స్త్రీహృదయం  అరివ్యాధికరం ఆయుష్యం పుత్రీయం
వా కర్మ జానామి ఇతి
05.2.60 ప్రతిపన్నం  చైత్యస్థానే   రాత్రౌ ప్రభూతసురామాంసగన్ధం   ఉపహారం కారయేత్
05.2.61 ఏకరూపం చాత్ర హిరణ్యం పూర్వనిఖాతం ప్రేతాఙ్గం   ప్రేతశిశుర్వా  యత్ర నిహితః
స్యాత్, తతో హిరణ్యం అస్య దర్శయేద్ అత్యల్పమ్ ఇతి చ బ్రూయాత్

05.2.62 ప్రభూతహిరణ్యహేతోః  పునరుపహారః కర్తవ్య ఇతి స్వయం ఏవ ఏతేన హిరణ్యేన
శ్వోభూతే ప్రభూతం  ఔపహారికం క్రీణీహి  ఇతి
05.2.63 స తేన హిరణ్యేనాఉపహారికక్రయే  గృహ్యేత
05.2.64మాతృవ్యఞ్జనయా  వా పుత్రో మే త్వయా హతః ఇత్యవకుపితా స్యాత్
05.2.65 సంసిద్ధం  ఏవాస్య రాత్రియాగే  వనయాగే వనక్రీడాయాం  వా ప్రవృత్తాయాం  తీక్ష్ణా
విశస్యాభిత్యక్తం  అతినయేయుః
05.2.66దూష్యస్య వా భృతకవ్యఞ్జనో  వేతనహిరణ్యే కూటరూపం ప్రక్షిప్య  ప్రరూపయేత్
05.2.67 కర్మకరవ్యఞ్జనో  వా గృహే కర్మ కుర్వాణః స్తేనకూటరూపకారక  ఉపకరణం
ఉపనిదధ్యాత్, చికిత్సకవ్యఞ్జనో  వా గరం అగదాపదేశేన
05.2.68 ప్రత్యాసన్నో  వా దూష్యస్య సత్త్రీ ప్రణిహితం  అభిషేకభాణ్డం  అమిత్రశాసనం  చ
కాపటికముఖేనాచక్షీత,కారణం చ బ్రూయాత్
05.2.69 ఏవం దూష్యేష్వధార్మికేషు చ వర్తేత, న ఇతరేషు
05.2.70ab పక్వం పక్వం ఇవారామాత్ ఫలం రాజ్యాద్ అవాప్నుయాత్ ।
05.2.70chdఆత్మచ్ఛేదభయాద్ ఆమం వర్జయేత్  కోపకారకమ్ (ఇతి)
Chapt . Salaries of state servants

05.3.01 దుర్గజనపదశక్త్యా  భృత్యకర్మ సముదయపాదేన స్థాపయేత్ , కార్యసాధనసహేన
వా భృత్యలాభేన
05.3.02 శరీరం అవేక్షేత, న ధర్మార్థౌ పీడయేత్
05.3.03ఋత్విగ్।ఆచార్యమన్త్రిపురోహితసేనాపతియువరాజరాజమాతృరాజమహిష్యోఽష్టచత్వారింశత్సాహస్రాః  
05.3.04 ఏతావతా భరణేనానాస్పద్యత్వం అకోపకం చ ఏషాం భవతి
05.3.05దౌవారికాన్తర్వంశికప్రశాస్తృసమాహర్తృసంనిధాతారశ్చతుర్వింశతిసాహస్రాః 
05.3.06 ఏతావతా కర్మణ్యా భవన్తి
05.3.07కుమారకుమారమాతృనాయకపౌరవ్యావహారికకార్మాన్తికమన్త్రిపరిషద్రాష్ట్రాన్తపాలాశ్చ   
ద్వాదశసాహస్రాః
05.3.08స్వామిపరిబన్ధబలసహాయా హ్యేతావతా భవన్తి
05.3.09 శ్రేణీముఖ్యా  హస్త్య్ఽశ్వరథముఖ్యాః ప్రదేష్టారశ్చాష్టసాహస్రాః   
05.3.10 స్వవర్గానుకర్షిణో   హ్యేతావతా భవన్తి
05.3.11 పత్త్య్ఽశ్వరథహస్త్య్ఽధ్యక్షా ద్రవ్యహస్తివనపాలాశ్చ  చతుఃసాహస్రాః
05.3.12 రథికానీకస్థచికిత్సకాశ్వదమకవర్ధకయో  యోనిపోషకాశ్చ ద్విసాహస్రాః
05.3.13 కార్తాన్తికనైమిత్తికమౌహూర్తికపౌరాణికసూతమాగధాః   పురోహితపురుషాః
సర్వాధ్యక్షాశ్చ సాహస్రాః

05.3.14 శిల్పవన్తః పాదాతాః సఙ్ఖ్యాయకలేఖకాదివర్గశ్చ   పఞ్చశతాః
05.3.15కుశీలవాః త్వర్ధతృతీయశతాః , ద్విగుణవేతనాశ్చ ఏషాం తూర్యకరాః
05.3.16కారుశిల్పినో వింశతిశతికాః
05.3.17చతుష్పదద్విపదపరిచారకపారికర్మికాఉపస్థాయికపాలకవిష్టిబన్ధకాః    షష్టివేతనాః ,
ఆర్యయుక్తారోహకమాణవకశైలఖనకాః  సర్వ ఉపస్థాయినశ్చ
05.3.18 ఆచార్యా విద్యావన్తశ్చ పూజావేతనాని యథాఽర్హం  లభేరన్ పఞ్చశతావరం
సహస్రపరమ్
05.3.19 దశపణికోయోజనే దూతో మధ్యమః, దశ ఉత్తరే ద్విగుణవేతన ఆయోజనశతాద్
ఇతి
05.3.20 సమానవిద్యేభ్యః త్రిగుణవేతనో  రాజా రాజసూయాదిషు క్రతుషు
05.3.21రాజ్ఞః  సారథిః సాహస్రః
05.3.22కాపటిక ఉదాస్థితగృహపతికవైదేహకతాపసవ్యఞ్జనాః    సాహస్రాః
05.3.23గ్రామభృతకసత్త్రితీక్ష్ణరసదభిక్షుక్యః    పఞ్చశతాః
05.3.24చారసఞ్చారిణోఽర్ధతృతీయశతాః , ప్రయాసవృద్ధవేతనా   వా
05.3.25 శతవర్గసహస్రవర్గాణాం    అధ్యక్షా భక్తవేతనలాభం ఆదేశం విక్షేపం చ కుర్యుః
05.3.26అవిక్షేపో రాజపరిగ్రహదుర్గరాష్ట్రరక్షావేక్షణేషు    చ
05.3.27 నిత్యముఖ్యాః స్యురనేకముఖ్యాశ్చ
05.3.28 కర్మసు మృతానాం పుత్రదారా  భక్తవేతనం లభేరన్
05.3.29బాలవృద్ధవ్యాధితాశ్చ  ఏషాం అనుగ్రాహ్యాః
05.3.30 ప్రేతవ్యాధితసూతికాకృత్యేషు  చ ఏషాం అర్థమానకర్మ  కుర్యాత్
05.3.31అల్పకోశః కుప్యపశుక్షేత్రాణి  దద్యాత్,అల్పం చ హిరణ్యమ్
05.3.32 శూన్యం వా నివేశయితుం అభ్యుత్థితో  హిరణ్యం ఏవ దద్యాత్, న గ్రామం
గ్రామసఞ్జాతవ్యవహారస్థాపనార్థమ్   
05.3.33 ఏతేన భృతానాం అభృతానాం చ విద్యాకర్మభ్యాం భక్తవేతనవిశేషం చ కుర్యాత్
05.3.34 షష్టివేతనస్యాఢకం  కృత్వా హిరణ్యానురూపం భక్తం కుర్యాత్
05.3.35 పత్త్య్ఽశ్వరథద్విపాః సూర్య ఉదయే బహిః సన్ధిదివసవర్జం   శిల్పయోగ్యాః
కుర్యుః
05.3.36 తేషు రాజా నిత్యయుక్తః స్యాత్,అభీక్ష్ణం  చ ఏషాం శిల్పదర్శనం కుర్యాత్
05.3.37 కృతనర ఇన్ద్రాఙ్కం  శస్త్రావరణం  ఆయుధాగారం ప్రవేశయేత్
05.3.38అశస్త్రాశ్చరేయుః ,అన్యత్ర ముద్రాఽనుజ్ఞాతాత్ 
05.3.39 నష్టంవినష్టం   వా ద్విగుణం దద్యాత్

05.3.40 విధ్వస్తగణనాం చ కుర్యాత్
05.3.41సార్థికానాం  శస్త్రావరణం  అన్తపాలా గృహ్ణీయుః , సముద్రం  అవచారయేయుర్వా
05.3.42యాత్రాం  అభ్యుత్థితో  వా సేనాం ఉద్యోజయేత్
05.3.43 తతో వైదేహకవ్యఞ్జనాః   సర్వపణ్యాన్యాయుధీయేభ్యో యాత్రాకాలే
ద్విగుణప్రత్యాదేయాని  దద్యుః
05.3.44 ఏవం రాజపణ్యయోగవిక్రయో  వేతనప్రత్యాదానం  చ భవతి
05.3.45 ఏవం అవేక్షితాయవ్యయః కోశదణ్డవ్యసనం  నావాప్నోతి
05.3.46 ఇతి భక్తవేతనవికల్పః
05.3.47ab సత్త్రిణశ్చాయుధీయానాం  వేశ్యాః కారుకుశీలవాః ।
05.3.47chd దణ్డవృద్ధాశ్చ   జానీయుః శౌచాశౌచం అతన్ద్రితాః  (ఇతి)
Chapt . Proper conduct fora dependant

05.4.01లోకయాత్రావిద్  రాజానం ఆత్మద్రవ్యప్రకృతిసమ్పన్నం   ప్రియహితద్వారేణాశ్రయేత 
05.4.02 యం వా మన్యేత యథాఽహం ఆశ్రయ  ఈప్సురేవం అసౌ వినయ
ఈప్సురాభిగామికగుణయుక్తః ఇతి, ద్రవ్యప్రకృతిహీనం   అప్యేనం ఆశ్రయేత , న
త్వేవానాత్మసమ్పన్నమ్
05.4.03 అనాత్మవా హి నీతిశాస్త్రద్వేషాద్  అనర్థ్యసంయోగాద్  వా ప్రాప్యాపి  మహద్
ఐశ్వర్యం న భవతి
05.4.04ఆత్మవతి లబ్ధావకాశః  శాస్త్రానుయోగం  దద్యాత్
05.4.05అవిసంవాదాద్ద్ హి స్థానస్థైర్యం   అవాప్నోతి
05.4.06మతికర్మసు పృష్ఠః  తదాత్వే చాయత్యాం చ ధర్మార్థసంయుక్తం  సమర్థం  ప్రవీణవద్
అపరిషద్భీరుః కథయేత్
05.4.07ఈప్సితః పణేత ధర్మార్థానుయోగం  అవిశిష్టేషు  బలవత్సంయుక్తేషు దణ్డధారణం
మత్సంయోగే తదాత్వే చ దణ్డధారణం  ఇతి న కుర్యాః, పక్షం వృత్తిం గుహ్యం చ మే న
ఉపహన్యాః, సంజ్ఞయా  చ త్వాం కామక్రోధదణ్డనేషు   వారయేయమ్ ఇతి
05.4.08 ఆదిష్టః  ప్రదిష్టాయాం   భూమావనుజ్ఞాతః  ప్రవిశేత్ , ఉపవిశేచ్చ పార్శ్వతః
సంనికృష్టవిప్రకృష్టః    పరాసనమ్
05.4.09 విగృహ్య కథనం అసభ్యం అప్రత్యక్షం  అశ్రద్ధేయం   అనృతం చ వాక్యం
ఉచ్చైరనర్మణి  హాసం వాతష్ఠీవనే  చ శబ్దవతీ  న కుర్యాత్
05.4.10మిథః కథనం అన్యేన, జనవాదే ద్వన్ద్వకథనం ,రాజ్ఞో వేషం ఉద్ధతకుహకానాం  చ,
రత్నాతిశయప్రకాశాభ్యర్థనం  , ఏకాక్ష్య్ ।ఓష్ఠనిర్భోగం  భ్రుకుటీకర్మ  వాక్యావక్షేపణం చ బ్రువతి ,

బలవత్ సంయుక్తవిరోధం, స్త్రీభిః  స్త్రీదర్శిభిః  సామన్తదూతైర్ద్వేష్యపక్షావక్షిప్తాన్   అర్థ్యైశ్చ
ప్రతిసంసర్గం   ఏకార్థచర్యాం  సఙ్ఘాతం  చ వర్జయేత్
05.4.11abఅహీనకాలం రాజార్థం  స్వార్థం  ప్రియహితైః   సహ ।
05.4.11chd పరార్థం  దేశకాలే చ బ్రూయాద్  ధర్మార్థసంహితమ్
05.4.12ab పృష్టః  ప్రియహితం  బ్రూయాన్న  బ్రూయాద్  అహితం ప్రియమ్  ।
05.4.12chdఅప్రియం  వా హితం బ్రూయాత్శ ‍ృణ్వతోఽనుమతో మిథః
05.4.13abతూష్ణీం  వా ప్రతివాక్యే  స్యాద్ వేష్యాదీంశ్చ న వర్ణయేత్  ।
05.4.13chdఅప్రియా  అపి దక్షాః స్యుః తద్భావాద్ యే బహిష్కృతాః
05.4.14abఅనర్థ్యాశ్చ  ప్రియా  దృష్టాశ్చిత్తజ్ఞానానువర్తినః   ।
05.4.14chdఅభిహాస్యేష్వభిహసేద్ ఘోరహాసాంశ్చ వర్జయేత్  (ఇతి)
05.4.15ab పరాత్ సఙ్క్రామయేద్ ఘోరం న చ ఘోరం పరే వదేత్ ।
05.4.15chd తితిక్షేతాత్మనశ్చైవ  క్షమావాన్ పృథివీసమః
05.4.16abఆత్మరక్షా హి సతతం పూర్వం కార్యా విజానతా ।
05.4.16chdఅగ్నావివ హి సమ్ప్రోక్తా వృత్తీ  రాజా ఉపజీవినామ్
05.4.17ab ఏకదేశం దహేద్ అగ్నిః శరీరం వా పరం గతః ।
05.4.17chd స-పుత్రదారం  రాజా తు ఘాతయేద్ అర్ధయేత  వా (ఇతి)
Chapt . Proper behaviour for a courtier

05.5.01 నియుక్తః కర్మసు వ్యయవిశుద్ధం  ఉదయం దర్శయేత్
05.5.02ఆభ్యన్తరం బాహ్యం గుహ్యం ప్రకాశ్యం  ఆత్యయికం ఉపేక్షితవ్యం వా కార్యం ఇదం
ఏవమ్ ఇతి విశేషయేచ్చ
05.5.03మృగయాద్యూతమద్యస్త్రీషు  ప్రసక్తం   న ఏనం అనువర్తేత ప్రశంసాభిః
05.5.04 ఆసన్నశ్చాస్య వ్యసన ఉపఘాతే ప్రయతేత , పర ఉపజాపాతిసన్ధాన  ఉపధిభ్యశ్చ
రక్షేత్
05.5.05 ఇఙ్గితాకారౌ  చాస్య లక్షయేత్
05.5.06 కామద్వేషహర్షదైన్యవ్యవసాయభయద్వన్ద్వవిపర్యాసం    ఇఙ్గితాకారాభ్యాం  హి
మన్త్రసంవరణార్థం   ఆచరతి ప్రాజ్ఞః 
05.5.07దర్శనే ప్రసీదతి ,వాక్యం ప్రతిగృహ్ణాతి  ,ఆసనం దదాతి,వివిక్తో దర్శయతే,శఙ్కాస్థానే
నాతిశఙ్కతే, కథాయాం రమతే, పరిజ్ఞాప్యేష్వవేక్షతే , పథ్యం ఉక్తం సహతే, స్మయమానో
నియుఙ్క్తే ,హస్తేన స్పృశతి,శ్లాఘ్యే  న ఉపహసతి, పరోక్షం గుణం బ్రవీతి , భక్ష్యేషు స్మరతి,
సహ విహారం యాతి, వ్యసనేఽభ్యుపపద్యతే, తద్భక్తీన్ పూజయతి, గుహ్యం ఆచష్టే ,
మానం వర్ధయతి ,అర్థం  కరోతి,అనర్థం  ప్రతిహన్తి  - ఇతి తుష్టజ్ఞానమ్ 

05.5.08 ఏతద్ ఏవ విపరీతం అతుష్టస్య ,భూయశ్చ వక్ష్యామః
05.5.09 సన్దర్శనే  కోపః, వాక్యస్యాశ్రవణప్రతిషేధౌ  , ఆసనచక్షుషోరదానం, వర్ణస్వరభేదః ,
ఏకాక్షిభ్రుకుట్య్ ।ఓష్ఠనిర్భోగః , స్వేదశ్వాసస్మితానాం అస్థాన  ఉత్పత్తిః, పరమన్త్రణం ,
అకస్మాద్వ్రజనం, వర్ధనం  అన్యస్య, భూమిగాత్రవిలేఖనం , అన్యస్య ఉపతోదనం,
విద్యావర్ణదేశకుత్సా , సమదోషనిన్దా , ప్రతిదోషనిన్దా  , ప్రతిలోమస్తవః , సుకృతానవేక్షణం,
దుష్కృతానుకీర్తనం, పృష్ఠావధానం , అతిత్యాగః, మిథ్యాఽభిభాషణం, రాజదర్శినాం చ
తద్వృత్తాన్యత్వమ్
05.5.10 వృత్తివికారం చావేక్షేతాప్యమానుషాణామ్
05.5.11 అయం ఉచ్చైః  సిఞ్చతి ఇతి కాత్యాయనః ప్రవవ్రాజ  , క్రౌఞ్చోఽపసవ్యమ్  ఇతి
కణిఙ్కో భారద్వాజః, తృణమ్ ఇతి దీర్ఘశ్చారాయణః , శీతా శాటీ ఇతి ఘోటముఖః,హస్తీ
ప్రత్యౌక్షీత్  ఇతి కిఞ్జల్కః , రథాశ్వం ప్రాశంసీత్  ఇతి పిశునః, ప్రతిరవణే  శునః పిశునపుత్రః
05.5.12అర్థమానావక్షేపే  చ పరిత్యాగః
05.5.13స్వామిశీలం ఆత్మనశ్చ కిల్బిషం ఉపలభ్య వా ప్రతికుర్వీత
05.5.14మిత్రం  ఉపకృష్టం  వాఽస్య గచ్ఛేత్
05.5.15ab తత్రస్థో  దోషనిర్ఘాతం  మిత్రైర్భర్తరి   చాచరేత్ ।
05.5.15chd తతో భర్తరి జీవే వా మృతే వా పునరావ్రజేత్  (ఇతి)
Chapt . Continuance of the kingdom

Continuous sovereignty

05.6.01రాజవ్యసనం ఏవం అమాత్యః ప్రతికుర్వీత
05.6.02ప్రాగ్  ఏవ మరణాబాధభయాద్రాజ్ఞః  ప్రియహిత  ఉపగ్రహేణ మాసద్విమాసాన్తరం
దర్శనం స్థాపయేద్  దేశపీడాఽపహం అమిత్రాపహం  ఆయుష్యం పుత్రీయం  వా కర్మ రాజా
సాధయతి ఇత్యపదేశేన
05.6.03రాజవ్యఞ్జనం  అరూపవేలాయాం ప్రకృతీనాం  దర్శయేత్,మిత్రామిత్రదూతానాం   చ
05.6.04 తైశ్చ  యథా ఉచితాం సమ్భాషాం అమాత్యముఖో గచ్ఛేత్
05.6.05దౌవారికాన్తర్వంశికముఖశ్చ యథా ఉక్తం రాజప్రణిధిం  అనువర్తయేత్
05.6.06 అపకారిషు చ హేడం ప్రసాదం  వా ప్రకృతికాన్తం  దర్శయేత్, ప్రసాదం  ఏవ
ఉపకారిషు
05.6.07 ఆప్తపురుషాధిష్ఠితౌ  దుర్గప్రత్యన్తస్థౌ    వా కోశదణ్డావేకస్థౌ  కారయేత్,
కుల్యకుమారముఖ్యాంశ్చాన్యాపదేశేన
05.6.08యశ్చ ముఖ్యః పక్షవాన్ దుర్గాటవీస్థో  వా వైగుణ్యం  భజేత తం ఉపగ్రాహయేత్
05.6.09 బహ్వ్।ఆబాధం వాయాత్రాం  ప్రేషయేత్ ,మిత్రకులం  వా

05.6.10యస్మాచ్చసామన్తాద్ ఆబాధం పశ్యేత్ తం ఉత్సవవివాహహస్తిబన్ధనాశ్వపణ్యభూమిప్రదానాపదేశేనావగ్రాహయేత్   ,
స్వమిత్రేణ  వా
05.6.11 తతః సన్ధిం  అదూష్యం కారయేత్
05.6.12ఆటవికామిత్రైర్వా  వైరం  గ్రాహయేత్
05.6.13 తత్కులీనం అపరుద్ధం  వా భూంయ్।ఏకదేశేన ఉపగ్రాహయేత్
05.6.14కుల్యకుమారముఖ్య ఉపగ్రహం  కృత్వా వా కుమారం అభిషిక్తం ఏవ దర్శయేత్
05.6.15దాణ్డకర్మికవద్  వా రాజ్యకణ్టకాన్  ఉద్ధృత్య  రాజ్యం కారయేత్
05.6.16యది వా కశ్చిన్ ముఖ్యః సామన్తాదీనాం అన్యతమః కోపం భజేత తం ఏహి,

రాజానం త్వా కరిష్యామి ఇత్యావాహయిత్వా ఘాతయేత్
05.6.17ఆపత్ప్రతీకారేణ వా సాధయేత్
05.6.18యువరాజే వా క్రమేణ  రాజ్యభారం ఆరోప్య రాజవ్యసనం ఖ్యాపయేత్
05.6.19 పరభూమౌ రాజవ్యసనే మిత్రేణామిత్రవ్యఞ్జనేన    శత్రోః  సన్ధిం  అవస్థాప్యాపగచ్ఛేత్
05.6.20సామన్తాదీనాం అన్యతమం వాఽస్య దుర్గే స్థాపయిత్వాఽపగచ్ఛేత్
05.6.21కుమారం అభిషిచ్య వా ప్రతివ్యూహేత
05.6.22 పరేణాభియుక్తో వా యథా ఉక్తం ఆపత్ప్రతీకారం కుర్యాత్
05.6.23 ఏవం ఏకాఇశ్వర్యం అమాత్యః కారయేద్ ఇతి కౌటిల్యః
05.6.24 న ఏవమ్ ఇతి భారద్వాజః
05.6.25 ప్రమ్రియమాణే   వా రాజన్యమాత్యః కుల్యకుమారముఖ్యాన్ పరస్పరం ముఖ్యేషు
వా విక్రమయేత్
05.6.26 విక్రాన్తం   ప్రకృతికోపేన  ఘాతయేత్
05.6.27 కుల్యకుమారముఖ్యాన్ ఉపాంశుదణ్డేన  వా సాధయిత్వా స్వయం రాజ్యం
గృహ్ణీయాత్
05.6.28 రాజ్యకారణాద్ద్ హి పితా పుత్రాన్  పుత్రాశ్చ  పితరం అభిద్రుహ్యన్తి , కిం అఙ్గ
పునరమాత్యప్రకృతిర్హ్యేకప్రగ్రహో     రాజ్యస్య
05.6.29 తత్ స్వయం ఉపస్థితం  నావమన్యేత
05.6.30 స్వయం ఆరూఢా హి స్త్రీ త్యజ్యమానాఽభిశపతి ఇతి లోకప్రవాదః
05.6.31abకాలశ్చ సకృద్ అభ్యేతి యం నరం కాలకాఙ్క్షిణమ్  ।
05.6.31chdదుర్లభః  స పునః తస్య కాలః కర్మ చికీర్షతః
05.6.32 ప్రకృతికోపకం  అధర్మిష్ఠం  అనైకాన్తికం  చ ఏతద్ ఇతి కౌటిల్యః
05.6.33రాజపుత్రం  ఆత్మసమ్పన్నం రాజ్యే స్థాపయేత్

05.6.34సమ్పన్నాభావేఽవ్యసనినం కుమారం రాజకన్యాం గర్భిణీం దేవీం వా పురస్కృత్య
మహామాత్రాన్  సంనిపాత్య బ్రూయాత్  అయం వో నిక్షేపః, పితరం అస్యావేక్షధ్వం
సత్త్వాభిజనం ఆత్మనశ్చ, ధ్వజమాత్రోఽయం  భవన్త ఏవ స్వామినః, కథం వా క్రియతామ్
ఇతి
05.6.35 తథా బ్రువాణం  యోగపురుషా బ్రూయుః  కోఽన్యో భవత్పురోగాద్ అస్మాద్
రాజ్ఞశ్చాతుర్వర్ణ్యం   అర్హతి  పాలయితుమ్ ఇతి
05.6.36 తథా ఇత్యమాత్యః కుమారం రాజకన్యాం గర్భిణీం దేవీం వాఽధికుర్వీత,
బన్ధుసమ్బన్ధినాం   మిత్రామిత్రదూతానాం   చ దర్శయేత్
05.6.37 భక్తవేతనవిశేషం అమాత్యానాం ఆయుధీయానాం చ కారయేత్,భూయశ్చాయం
వృద్ధః  కరిష్యతి ఇతి బ్రూయాత్
05.6.38 ఏవం దుర్గరాష్ట్రముఖ్యాన్   ఆభాషేత,యథాఽర్హం  చ మిత్రామిత్రపక్షమ్ 
05.6.39 వినయకర్మణి చ కుమారస్య ప్రయతేత
05.6.40 కన్యాయాం సమానజాతీయాద్ అపత్యం ఉత్పాద్య వాఽభిషిఞ్చేత్
05.6.41మాతుశ్చిత్తక్షోభభయాత్ కుల్యం అల్పసత్త్వం ఛాత్రం  చ లక్షణ్యం ఉపనిదధ్యాత్
05.6.42ఋతౌ చ ఏనాం రక్షేత్
05.6.43 న చాత్మార్థం  కఞ్చిద్ ఉత్కృష్టం  ఉపభోగం కారయేత్
05.6.44రాజార్థం  తుయానవాహనాభరణవస్త్రస్త్రీవేశ్మపరివాపాన్   కారయేత్
05.6.45abయౌవనస్థం  చ యాచేత విశ్రమం  చిత్తకారణాత్ ।
05.6.45chd పరిత్యజేద్ అతుష్యన్తం తుష్యన్తం చానుపాలయేత్
05.6.46ab నివేద్య పుత్రరక్షాఽర్థం   గూఢసారపరిగ్రహాన్  ।
05.6.46chdఅరణ్యం దీర్ఘసత్త్రం   వా సేవేతారుచ్యతాం గతః
05.6.47abముఖ్యైరవగృహీతం  వా రాజానం తత్ప్రియాశ్రితః  ।
05.6.47chd ఇతిహాసపురాణాభ్యాం బోధయేద్ అర్థశాస్త్రవిత్ 
05.6.48ab సిద్ధవ్యఞ్జనరూపో   వాయోగం ఆస్థాయ  పార్థివమ్  ।
05.6.48chd లభేత లబ్ధ్వా  దూష్యేషు దాణ్డకర్మికం  ఆచరేత్ (ఇతి)
Book . మణ్డలయోనిః  షష్ఠం  అధికరణమ్
Chapt . షణ్ఁఅవతితమం ప్రకరణం  - ప్రకృతిసమ్పదః

06.1.01స్వామ్య్ఽమాత్యజనపదదుర్గకోశదణ్డమిత్రాణి    ప్రకృతయః
06.1.02 తత్ర స్వామిసమ్పత్

06.1.03 మహాకులీనో దైవబుద్ధిసత్త్వసమ్పన్నో    వృద్ధదర్శీ  ధార్మికః సత్యవాగ్
అవిసంవాదకః కృతజ్ఞః  స్థూలలక్షో  మహా ఉత్సాహోఽదీర్ఘసూత్రః   శక్యసామన్తో
దృఢబుద్ధిరక్షుద్రపరిషత్కో   వినయకామ ఇత్యాభిగామికా గుణాః
06.1.04శుశ్రూషాశ్రవణగ్రహణధారణవిజ్ఞాన     ఊహాపోహతత్త్వాభినివేశాః ప్రజ్ఞాగుణాః 
06.1.05శౌర్యం అమర్షః  శీఘ్రతా  దాక్ష్యం చ ఉత్సాహగుణాః
06.1.06 వాగ్మీ ప్రగల్భః  స్మృతిమతిబలవాన్ ఉదగ్రః  స్వ్ఽవగ్రహః  కృతశిల్పోఽవ్యసనో
దణ్డనాయ్యుపకారాపకారయోర్దృష్టప్రతీకారీ     హ్రీమాన్  ఆపత్ప్రకృత్యోర్వినియోక్తా
దీర్ఘదూరదర్శీ  దేశకాలపురుషకారకార్యప్రధానః  సన్ధివిక్రమత్యాగసమ్యమపణపరచ్ఛిద్రవిభాగీ  
సంవృతోఽదీనాభిహాస్యజిహ్మభ్రుకుటీక్షణః  కామక్రోధలోభస్తమ్భచాపల  ఉపతాపపైశున్యహీనః
శక్లః  స్మిత ఉదగ్రాభిభాషీ  వృద్ధ ఉపదేశాచార ఇత్యాత్మసమ్పత్
06.1.07అమాత్యసమ్పద్ ఉక్తా పురస్తాత్
06.1.08 మధ్యే చాన్తే చ స్థానవాన్  ఆత్మధారణః పరధారణశ్చాపది స్వారక్షః స్వాజీవః
శత్రుద్వేషీ  శక్యసామన్తః పఙ్కపాషాణ ఉషరవిషమకణ్టకశ్రేణీవ్యాలమృగాటవీహీనః 
కాన్తః సీతాఖనిద్రవ్యహస్తివనవాన్  గవ్యః పౌరుషేయో గుప్తగోచరః పశుమాన్
అదేవమాతృకో వారిస్థలపథాభ్యాం  ఉపేతః సారచిత్రబహుపణ్యో  దణ్డకరసహః
కర్మశీలకర్షకోఽబాలిశస్వామ్య్ఽవరవర్ణప్రాయో    భక్తశుచిమనుష్య ఇతి జనపదసమ్పత్
06.1.09దుర్గసమ్పద్  ఉక్తా పురస్తాత్
06.1.10 ధర్మాధిగతః పూర్వైః  స్వయం వా హేమరూప్యప్రాయశ్చిత్రస్థూలరత్నహిరణ్యో  
దీర్ఘాం  అప్యాపదం అనాయతిం సహేత ఇతి కోశసమ్పత్
06.1.11 పితృపైతామహో  నిత్యో వశ్యః తుష్టభృతపుత్రదారః   ప్రవాసేష్వవిసంవాదితః
సర్వత్రాప్రతిహతో   దుఃఖసహో బహుయుద్ధః  సర్వయుద్ధప్రహరణవిద్యావిశారదః 
సహవృద్ధిక్షయికత్వాద్  అద్వైధ్యః  క్షత్రప్రాయ   ఇతి దణ్డసమ్పత్
06.1.12 పితృపైతామహం  నిత్యం వశ్యం అద్వైధ్యం  మహల్లఘుసముత్థం   ఇతి మిత్రసమ్పత్
06.1.13 అరాజబీజీ లుబ్ధః  క్షుద్రపరిషత్కో  విరక్తప్రకృతిరన్యాయవృత్తిరయుక్తో  వ్యసనీ
నిరుత్సాహో దైవప్రమాణో   యత్కిఞ్చనకార్యగతిరననుబన్ధః  క్లీబో  నిత్యాపకారీ చ
ఇత్యమిత్రసమ్పత్
06.1.14 ఏవమ్భూతో హి శత్రుః  సుఖః సముచ్ఛేత్తుం భవతి
06.1.15abఅరివర్జాః  ప్రకృతయః  సప్త ఏతాః స్వగుణ ఉదయాః ।
06.1.15chd ఉక్తాః ప్రత్యఙ్గభూతాః   తాః ప్రకృతా  రాజసమ్పదః
06.1.16ab సమ్పాదయత్యసమ్పన్నాః ప్రకృతీరాత్మవాన్నృపః  ।
06.1.16chd వివృద్ధాశ్చానురక్తాశ్చ  ప్రకృతీర్హన్త్యనాత్మవాన్  

06.1.17ab తతః స దుష్టప్రకృతిశ్చాతురన్తోఽప్యనాత్మవాన్   ।
06.1.17chdహన్యతే వా ప్రకృతిభిర్యాతి  వా ద్విషతాం వశమ్
06.1.18abఆత్మవాంః త్వల్పదేశోఽపి యుక్తః ప్రకృతిసమ్పదా  ।
06.1.18chd నయజ్ఞః  పృథివీం కృత్స్నాం జయత్యేవ న హీయతే (ఇతి)
Chapt . శమవ్యాయామికమ్

06.2.01 శమవ్యాయామౌయోగక్షేమయోర్యోనిః
06.2.02 కర్మారమ్భాణాంయోగారాధనో వ్యాయామః
06.2.03 కర్మఫల ఉపభోగానాం క్షేమారాధనః శమః
06.2.04 శమవ్యాయామయోర్యోనిః షాడ్గుణ్యమ్
06.2.05 క్షయః స్థానం  వృద్ధిరిత్యుదయాః  తస్య
06.2.06మానుషం నయాపనయౌ, దైవం  అయానయౌ
06.2.07 దైవమానుషం  హి కర్మ లోకం యాపయతి
06.2.08అదృష్టకారితం  దైవమ్
06.2.09 తస్మిన్న్ ఇష్టేన  ఫలేనయోగోఽయః,అనిష్టేనానయః
06.2.10 దృష్టకారితం  మానుషమ్
06.2.11 తస్మిన్యోగక్షేమనిష్పత్తిర్నయః, విపత్తిరపనయః
06.2.12 తచ్చిన్త్యం,అచిన్త్యం దైవమ్
06.2.13రాజా ఆత్మద్రవ్యప్రకృతిసమ్పన్నో   నయస్యాధిష్ఠానం  విజిగీషుః
06.2.14 తస్య సమన్తతో మణ్డలీభూతా భూమ్య్ఽనన్తరా అరిప్రకృతిః
06.2.15 తథా ఏవ భూమ్య్।ఏకాన్తరా మిత్రప్రకృతిః 
06.2.16అరిసమ్పద్యుక్తః సామన్తః శత్రుః ,వ్యసనీయాతవ్యః,అనపాశ్రయో దుర్బలాశ్రయో
వా ఉచ్ఛేదనీయః, విపర్యయే పీడనీయః కర్శనీయో వా
06.2.17 ఇత్యరివిశేషాః
06.2.18 తస్మాన్ మిత్రం  అరిమిత్రం  మిత్రమిత్రం   అరిమిత్రమిత్రం   చానన్తర్యేణ భూమీనాం
ప్రసజ్యన్తే   పురస్తాత్, పశ్చాత్ పార్ష్ణిగ్రాహ   ఆక్రన్దః   పార్ష్ణిగ్రాహాసార   ఆక్రన్దాసారః 
06.2.19భూమ్య్ఽనన్తరః ప్రకృతిమిత్రః  , తుల్యాభిజనః సహజః, విరుద్ధో విరోధయితా వా
కృత్రిమః
06.2.20భూమ్య్।ఏకాన్తరం ప్రకృతిమిత్రం  ,మాతాపితృసమ్బద్ధం  సహజం,ధనజీవితహేతోరాశ్రితం
కృత్రిమమ్
06.2.21 అరివిజిగీష్వోర్భూమ్య్ఽనన్తరః సంహతాసంహతయోరనుగ్రహసమర్థో  నిగ్రహే
చాసంహతయోర్మధ్యమః

06.2.22 అరివిజిగీషుమధ్యానాం బహిః ప్రకృతిభ్యో  బలవత్తరః సంహతాసంహతానాం
అరివిజిగీషుమధ్యమానాం అనుగ్రహసమర్థో  నిగ్రహే  చాసంహతానాం ఉదాసీనః
06.2.23 ఇతి ప్రకృతయః
06.2.24 విజిగీషుర్మిత్రం  మిత్రమిత్రం   వాఽస్య ప్రకృతయః  తిస్రః
06.2.25తాః పఞ్చభిరమాత్యజనపదదుర్గకోశదణ్డప్రకృతిభిరేక    ఏకశః సమ్యుక్తా మణ్డలం
అష్టాదశకం  భవతి
06.2.26అనేన మణ్డలపృథక్త్వం  వ్యాఖ్యాతం అరిమధ్యమ ఉదాసీనానామ్
06.2.27 ఏవం చతుర్మణ్డలసఙ్క్షేపః 
06.2.28ద్వాదశ రాజప్రకృతయః  షష్టిర్ద్రవ్యప్రకృతయః   , సఙ్క్షేపేణ  ద్విసప్తతిః
06.2.29తాసాం యథాస్వం సమ్పదః
06.2.30 శక్తిః  సిద్ధిశ్చ
06.2.31 బలం శక్తిః
06.2.32సుఖం సిద్ధిః
06.2.33 శక్తిః  త్రివిధా  - జ్ఞానబలం  మన్త్రశక్తిః  , కోశదణ్డబలం  ప్రభుశక్తిః  , విక్రమబలం
ఉత్సాహశక్తిః
06.2.34 ఏవం సిద్ధిః  త్రివిధా  ఏవ - మన్త్రశక్తిసాధ్యా   మన్త్రసిద్ధిః  , ప్రభుశక్తిసాధ్యా  ప్రభుసిద్ధిః  ,
ఉత్సాహశక్తిసాధ్యా ఉత్సాహసిద్ధిః
06.2.35తాభిరభ్యుచ్చితో జ్యాయాన్ భవతి,అపచితో హీనః,తుల్యశక్తిః  సమః
06.2.36తస్మాత్శక్తిం  సిద్ధిం  చ ఘటేతాత్మన్యావేశయితుం,సాధారణోవాద్రవ్యప్రకృతిష్వానన్తర్యేణ 
శౌచవశేన వా
06.2.37దూష్యామిత్రాభ్యాం  వాఽపక్రష్టుం   యతేత
06.2.38 యది వా పశ్యేత్ అమిత్రో మే శక్తియుక్తో వాగ్దణ్డపారుష్యార్థదూషణైః   
ప్రకృతీరుపహనిష్యతి , సిద్ధియుక్తో  వా మృగయాద్యూతమద్యస్త్రీభిః  ప్రమాదం  గమిష్యతి,
స విరక్తప్రకృతిరుపక్షీణః  ప్రమత్తో  వా సాధ్యో మే భవిష్యతి, విగ్రహాభియుక్తో  వా
సర్వసన్దోహేన  ఏకస్థోఽదుర్గస్థో   వా స్థాస్యతి , స సంహతసైన్యో  మిత్రదుర్గవియుక్తః   సాధ్యో
మే భవిష్యతి, బలవాన్ వా రాజా పరతః శత్రుం  ఉచ్ఛేత్తుకామః తం ఉచ్ఛిద్య మాం
ఉచ్ఛిన్ద్యాద్  ఇతి బలవతా ప్రార్థితస్య   మే విపన్నకర్మారమ్భస్య వా సాహాయ్యం దాస్యతి,
మధ్యమలిప్సాయాం చ, ఇత్యేవం।ఆదిషు కారణేష్వమిత్రస్యాపి  శక్తిం  సిద్ధిం  చ ఇచ్ఛేత్
06.2.39ab నేమిం ఏకాన్తరాన్ రాజ్ఞః  కృత్వా చానన్తరాన్ అరాన్ ।
06.2.39chdనాభిం ఆత్మానం ఆయచ్ఛేన్నేతా ప్రకృతిమణ్డలే 
06.2.40abమధ్యే హ్యుపహితః శత్రుర్నేతుర్మిత్రస్య   చ ఉభయోః ।

06.2.40chd ఉచ్ఛేద్యః పీడనీయో వా బలవాన్ అపి జాయతే (ఇతి)
Book .

Chapt . షాడ్గుణ్యసముద్దేశః   - క్షయస్థానవృద్ధినిశ్చయః 
07.1.01షాడ్గుణ్యస్య  ప్రకృతిమణ్డలం   యోనిః
07.1.02 సన్ధివిగ్రహాసనయానసంశ్రయద్వైధీభావాః     షాడ్గుణ్యమ్  ఇత్యాచార్యాః
07.1.03 ద్వైగుణ్యమ్  ఇతి వాతవ్యాధిః
07.1.04 సన్ధివిగ్రహాభ్యాం   హి షాడ్గుణ్యం  సమ్పద్యతే ఇతి
07.1.05షాడ్గుణ్యం  ఏవ ఏతద్ అవస్థాభేదాద్  ఇతి కౌటిల్యః
07.1.06 తత్ర పణబన్ధః  సన్ధిః
07.1.07అపకారో విగ్రహః
07.1.08 ఉపేక్షణం ఆసనమ్
07.1.09అభ్యుచ్చయోయానమ్
07.1.10 పరార్పణం సంశ్రయః
07.1.11 సన్ధివిగ్రహ   ఉపాదానం ద్వైధీభావః
07.1.12 ఇతి షడ్గుణాః
07.1.13 పరస్మాద్ద్ హీయమానః సన్దధీత
07.1.14అభ్యుచ్చీయమానో విగృహ్ణీయాత్
07.1.15 న మాం పరో నాహం పరం ఉపహన్తుం శక్తః  ఇత్యాసీత
07.1.16గుణాతిశయయుక్తో యాయాత్
07.1.17 శక్తిహీనః  సంశ్రయేత
07.1.18 సహాయసాధ్యే కార్యే ద్వైధీభావం  గచ్ఛేత్
07.1.19 ఇతి గుణావస్థాపనమ్
07.1.20తేషాంయస్మిన్వాగుణే స్థితః  పశ్యేత్ ఇహస్థః  శక్ష్యామిదుర్గసేతుకర్మవణిక్పథశూన్యనివేశఖనిద్రవ్యహస్తివనకర్మాణ్యాత్మనః 
ప్రవర్తయితుం  , పరస్య చ ఏతాని కర్మాణ్యుపహన్తుమ్ ఇతి తం ఆతిష్ఠేత్
07.1.21సా వృద్ధిః
07.1.22 ఆశుతరా మే వృద్ధిర్భూయస్తరా  వృద్ధ్య్ ।ఉదయతరా వా భవిష్యతి, విపరీతా
పరస్య ఇతి జ్ఞాత్వా  పరవృద్ధిం  ఉపేక్షేత
07.1.23తుల్యకాలఫల ఉదయాయాం వా వృద్ధౌ సన్ధిం  ఉపేయాత్
07.1.24యస్మిన్ వా గుణే స్థితః  స్వకర్మణాం ఉపఘాతం పశ్యేన్న ఇతరస్య తస్మిన్న
తిష్ఠేత్
07.1.25 ఏష క్షయః

07.1.26 చిరతరేణాల్పతరం వృద్ధ్య్ ।ఉదయతరం వా క్షేష్యే, విపరీతం పరః ఇతి జ్ఞాత్వా
క్షయం ఉపేక్షేత
07.1.27తుల్యకాలఫల ఉదయే వా క్షయే సన్ధిం  ఉపేయాత్
07.1.28యస్మిన్ వా గుణే స్థితః  స్వకర్మవృద్ధిం  క్షయం వా నాభిపశ్యేద్ ఏతత్స్థానమ్
07.1.29హ్రస్వతరం  వృద్ధ్య్ ।ఉదయతరం వా స్థాస్యామి ,విపరీతం పరః ఇతి జ్ఞాత్వా  స్థానం
ఉపేక్షేత
07.1.30తుల్యకాలఫల ఉదయే వా స్థానే  సన్ధిం  ఉపేయాద్ ఇత్యాచార్యాః
07.1.31 న ఏతద్ విభాషితం ఇతి కౌటిల్యః
07.1.32aయది వా పశ్యేత్ సన్ధౌ స్థితో  మహాఫలైః  స్వకర్మభిః పరకర్మాణ్యుపహనిష్యామి,

మహాఫలాని వా స్వకర్మాణ్యుపభోక్ష్యే, పరకర్మాణి వా, సన్ధివిశ్వాసేన  వా యోగ
ఉపనిషత్ప్రణిధిభిః పరకర్మాణ్యుపహనిష్యామి, సుఖం వా సానుగ్రహపరిహారసౌకర్యం
ఫలలాభభూయస్త్వేన స్వకర్మణాం పరకర్మయోగావహం జనం ఆస్రావయిష్యామి  -

07.1.32b బలినాఽతిమాత్రేణ  వా సంహితః పరః స్వకర్మ ఉపఘాతం ప్రాప్స్యతి , యేన
వా విగృహీతో మయాసన్ధత్తే   తేనాస్య విగ్రహం  దీర్ఘం  కరిష్యామి,మయా వా సంహితస్య
మద్ద్వేషిణో  జనపదం పీడయిష్యతి -

07.1.32ch పర ఉపహతో వాఽస్య జనపదో మాం ఆగమిష్యతి, తతః కర్మసు వృద్ధిం
ప్రాప్స్యామి , విపన్నకర్మారమ్భో వా విషమస్థః  పరః కర్మసు న మే విక్రమేత  -

07.1.32d పరతః ప్రవృత్తకర్మారమ్భో   వా తాభ్యాం సంహితః కర్మసు వృద్ధిం  ప్రాప్స్యామి ,

శత్రుప్రతిబద్ధం    వా శత్రుణా  సన్ధిం  కృత్వా మణ్డలం  భేత్స్యామి -

07.1.32e భిన్నం అవాప్స్యామి, దణ్డానుగ్రహేణ   వా శత్రుం  ఉపగృహ్య మణ్డలలిప్సాయాం
విద్వేషం గ్రాహయిష్యామి , విద్విష్టం  తేన ఏవ ఘాతయిష్యామి ఇతి సన్ధినా  వృద్ధిం  ఆతిష్ఠేత్
07.1.33a యది వా పశ్యేత్ ఆయుధీయప్రాయః  శ్రేణీప్రాయో   వా మే జనపదః
శైలవననదీదుర్గ  ఏకద్వారారక్షో వా శక్ష్యతి పరాభియోగం ప్రతిహన్తుం , విషయాన్తే దుర్గం
అవిషహ్యం అపాశ్రితో  వా శక్ష్యామి పరకర్మాణ్యుపహన్తుం -

07.1.33b వ్యసనపీడ ఉపహత ఉత్సాహో వా పరః సమ్ప్రాప్తకర్మ ఉపఘాతకాలః,
విగృహీతస్యాన్యతో వా శక్ష్యామి జనపదం అపవాహయితుమ్ ఇతి విగ్రహే  స్థితో  వృద్ధిం
ఆతిష్ఠేత్
07.1.34 యది వా మన్యేత న మే శక్తః పరః కర్మాణ్యుపహన్తుం నాహం తస్య కర్మ
ఉపఘాతీ వా, వ్యసనం అస్య, శ్వవరాహయోరివ కలహే వా, స్వకర్మానుష్ఠానపరో  వా
వర్ధిష్యే  ఇత్యాసనేన వృద్ధిం  ఆతిష్ఠేత్

07.1.35యదివామన్యేతయానసాధ్యః కర్మ ఉపఘాతః శత్రోః ,ప్రతివిహితస్వకర్మారక్షశ్చాస్మి
ఇతియానేన వృద్ధిం  ఆతిష్ఠేత్
07.1.36 యది వా మన్యేత నాస్మి శక్తః పరకర్మాణ్యుపహన్తుం, స్వకర్మ ఉపఘాతం
వా త్రాతుమ్  ఇతి, బలవన్తం ఆశ్రితః  స్వకర్మానుష్ఠానేన  క్షయాత్ స్థానం  స్థానాద్  వృద్ధిం
చాకాఙ్క్షేత
07.1.37యది వా మన్యేత సన్ధినా  ఏకతః స్వకర్మాణి ప్రవర్తయిష్యామి  , విగ్రహేణ  ఏకతః
పరకర్మాణ్యుపహనిష్యామి ఇతి ద్వైధీభావేన  వృద్ధిం  ఆతిష్ఠేత్
07.1.38ab ఏవం షడ్భిర్గుణైరేతైః    స్థితః  ప్రకృతిమణ్డలే   ।
07.1.38chd పర్యేషేత క్షయాత్ స్థానం  స్థానాద్  వృద్ధిం  చ కర్మసు (ఇతి)
Chapt . సంశ్రయవృత్తి

07.2.01 సన్ధివిగ్రహయోః   తుల్యాయాం వృద్ధౌ సన్ధిం  ఉపేయాత్
07.2.02 విగ్రహే  హి క్షయవ్యయప్రవాసప్రత్యవాయా   భవన్తి
07.2.03 తేనాసనయానయోరాసనం వ్యాఖ్యాతమ్
07.2.04 ద్వైధీభావసంశ్రయయోర్ద్వైధీభావం    గచ్ఛేత్
07.2.05 ద్వైధీభూతో  హి స్వకర్మప్రధాన  ఆత్మన ఏవ ఉపకరోతి, సంశ్రితః  తు పరస్య
ఉపకరోతి,నాత్మనః
07.2.06యద్బలః సామన్తః తద్విశిష్టబలం  ఆశ్రయేత్
07.2.07 తద్విశిష్టబలాభావే  తం ఏవాశ్రితః  కోశదణ్డభూమీనాం  అన్యతమేనాస్య ఉపకర్తుం
అదృష్టః  ప్రయతేత
07.2.08మహాదోషో హి విశిష్టబలసమాగమో  రాజ్ఞాం ,అన్యత్రారివిగృహీతాత్
07.2.09అశక్యే దణ్డ ఉపనతవద్ వర్తేత
07.2.10యదా చాస్య ప్రాణహరం  వ్యాధిం అన్తఃకోపం శత్రువృద్ధిం   మిత్రవ్యసనం  ఉపస్థితం
వా తన్నిమిత్తాం ఆత్మనశ్చ వృద్ధిం  పశ్యేత్ తదా సమ్భావ్యవ్యాధిధర్మకార్యాపదేశేనాపయాయాత్
07.2.11 స్వవిషయస్థో వా న ఉపగచ్ఛేత్
07.2.12ఆసన్నో వాఽస్య చ్ఛిద్రేషు  ప్రహరేత్
07.2.13 బలీయసోర్వా మధ్యగతః త్రాణసమర్థం   ఆశ్రయేత ,యస్య వాఽన్తర్ధిః  స్యాత్, ఉభౌ
వా
07.2.14 కపాలసంశ్రయః  తిష్ఠేత్ ,మూలహరం ఇతరస్య ఇతరం అపదిశన్
07.2.15 భేదం ఉభయోర్వా పరస్పరాపదేశం ప్రయుఞ్జీత  , భిన్నయోరుపాంశుదణ్డమ్
07.2.16పార్శ్వస్థో వా బలస్థయోరాసన్నభయాత్  ప్రతికుర్వీత
07.2.17దుర్గాపాశ్రయో   వా ద్వైధీభూతః  తిష్ఠేత్

07.2.18 సన్ధివిగ్రహక్రమహేతుభిర్వా    చేష్టేత
07.2.19దూష్యామిత్రాటవికాన్  ఉభయోరుపగృహ్ణీయాత్
07.2.20 ఏతయోరన్యతరం గచ్ఛంః తైరేవాన్యతరస్య  వ్యసనే ప్రహరేత్
07.2.21 ద్వాభ్యాం ఉపహతో వా మణ్డలాపాశ్రయః   తిష్ఠేత్ , మధ్యమం ఉదాసీనం వా
సంశ్రయేత
07.2.22 తేన సహ ఏకం ఉపగృహ్య ఇతరం ఉచ్ఛిన్ద్యాద్ , ఉభౌ వా
07.2.23 ద్వాభ్యాం ఉచ్ఛిన్నో వా మధ్యమ ఉదాసీనయోః తత్పక్షీయాణాం వా రాజ్ఞాం
న్యాయవృత్తిం ఆశ్రయేత
07.2.24 తుల్యానాం వా యస్య ప్రకృతయః  సుఖ్యేయురేనం,యత్రస్థో  వా శక్నుయాద్
ఆత్మానం ఉద్ధర్తుం ,యత్ర వా పూర్వపురుష ఉచితా గతిరాసన్నః సమ్బన్ధో వా,మిత్రాణి
భూయాంస్యతిశక్తిమన్తి  వా భవేయుః
07.2.25ab ప్రియో  యస్య భవేద్యో వా ప్రియోఽస్య  కతరః తయోః ।
07.2.25chd ప్రియో  యస్య స తం గచ్ఛేద్ ఇత్యాశ్రయగతిః  పరా (ఇతి)
Chapt . సమహీనజ్యాయసాం గుణాభినివేశః -హీనసన్ధయః

07.3.01 విజిగీషుః శక్త్య్ఽపేక్షః షాడ్గుణ్యం  ఉపయుఞ్జీత
07.3.02 సమజ్యాయోభ్యాం సన్ధీయేత ,హీనేన విగృహ్ణీయాత్
07.3.03 విగృహీతో హి జ్యాయసా హస్తినా పాదయుద్ధం  ఇవాభ్యుపైతి
07.3.04 సమేన చామం పాత్రం  ఆమేనాహతం ఇవ ఉభయతః క్షయం కరోతి
07.3.05కుమ్భేన ఇవాశ్మా హీనేన ఏకాన్తసిద్ధిం  అవాప్నోతి
07.3.06 జ్యాయాంశ్చేన్న సన్ధిం  ఇచ్ఛేద్ దణ్డ ఉపనతవృత్తం ఆబలీయసం వా యోగం
ఆతిష్ఠేత్
07.3.07 సమశ్చేన్న సన్ధిం  ఇచ్ఛేద్ యావన్మాత్రం  అపకుర్యాత్ తావన్మాత్రం  అస్య
ప్రత్యపకుర్యాత్
07.3.08 తేజో హి సన్ధానకారణమ్
07.3.09నాతప్తం లోహం లోహేన సన్ధత్త   ఇతి
07.3.10హీనశ్చేత్ సర్వత్రానుప్రణతః   తిష్ఠేత్  సన్ధిం  ఉపేయాత్
07.3.11ఆరణ్యోఽగ్నిరివ హి దుఃఖామర్షజం  తేజో విక్రమయతి
07.3.12మణ్డలస్య  చానుగ్రాహ్యో  భవతి
07.3.13 సంహితశ్చేత్ పరప్రకృతయో  లుబ్ధక్షీణాపచరితాః  ప్రత్యాదానభయాద్  వా న
ఉపగచ్ఛన్తి ఇతి పశ్యేద్ద్ హీనోఽపి విగృహ్ణీయాత్

07.3.14 విగృహీతశ్చేత్ పరప్రకృతయో  లుబ్ధక్షీణాపచరితా  విగ్రహ  ఉద్విగ్నా వా మాం న
ఉపగచ్ఛన్తి ఇతి పశ్యేజ్ జ్యాయాన్ అపి సన్ధీయేత , విగ్రహ  ఉద్వేగం వా శమయేత్
07.3.15 వ్యసనయౌగపద్యేఽపి గురువ్యసనోఽస్మి, లఘువ్యసనః పరః సుఖేన ప్రతికృత్య
వ్యసనం ఆత్మనోఽభియుఞ్జ్యాద్  ఇతి పశ్యేజ్ జ్యాయాన్ అపి సన్ధీయేత
07.3.16 సన్ధివిగ్రహయోశ్చేత్   పరకర్శనం ఆత్మ ఉపచయం వా నాభిపశ్యేజ్ జ్యాయాన్
అప్యాసీత
07.3.17 పరవ్యసనం అప్రతికార్యం  చేత్ పశ్యేద్ద్ హీనోఽప్యభియాయాత్
07.3.18అప్రతికార్యాసన్నవ్యసనో  వా జ్యాయాన్ అపి సంశ్రయేత
07.3.19 సన్ధినా  ఏకతో విగ్రహేణ  ఏకతశ్చేత్ కార్యసిద్ధిం  పశ్యేజ్ జ్యాయాన్ అపి
ద్వైధీభూతః  తిష్ఠేత్
07.3.20 ఏవం సమస్య షాడ్గుణ్య  ఉపయోగః
07.3.21 తత్ర తు ప్రతివిశేషః
07.3.22ab ప్రవృత్తచక్రేణాక్రాన్తో     రాజ్ఞా బలవతాఽబలః ।
07.3.22chd సన్ధినా  ఉపనమేత్ తూర్ణం  కోశదణ్డాత్మభూమిభిః
07.3.23ab స్వయం సఙ్ఖ్యాతదణ్డేన   దణ్డస్య  విభవేన వా ।
07.3.23chd ఉపస్థాతవ్యం  ఇత్యేష సన్ధిరాత్మామిషో  మతః
07.3.24ab సేనాపతికుమారాభ్యాం ఉపస్థాతవ్యం  ఇత్యయమ్ ।
07.3.24chdపురుషాన్తరసన్ధిః  స్యాన్నాత్మనా ఇత్యాత్మరక్షణః
07.3.25ab ఏకేనాన్యత్ర యాతవ్యం స్వయం దణ్డేన  వా ఇత్యయమ్ ।
07.3.25chdఅదృష్టపురుషః  సన్ధిర్దణ్డముఖ్యాత్మరక్షణః  
07.3.26abముఖ్యస్త్రీబన్ధనం   కుర్యాత్ పూర్వయోః పశ్చిమే త్వరిమ్ ।
07.3.26chdసాధయేద్ గూఢం ఇత్యేతే దణ్డ ఉపనతసన్ధయః
07.3.27abకోశదానేన శేషాణాం ప్రకృతీనాం  విమోక్షణమ్ ।
07.3.27chd పరిక్రయో  భవేత్ సన్ధిః  స ఏవ చ యథాసుఖమ్
07.3.28ab స్కన్ధ ఉపనేయో బహుధా జ్ఞేయః  సన్ధిరుపగ్రహః   ।
07.3.28chd నిరుద్ధో దేశకాలాభ్యాం అత్యయః స్యాద్ ఉపగ్రహః
07.3.29ab విషహ్యదానాద్ ఆయత్యాం క్షమః స్త్రీబన్ధనాద్   అపి ।
07.3.29chdసువర్ణసన్ధిర్విశ్వాసాద్   ఏకీభావగతో భవేత్
07.3.30ab విపరీతః కపాలః స్యాద్ అత్యాదానాభిభాషితః ।
07.3.30chdపూర్వయోః ప్రణయేత్  కుప్యం హస్త్య్ఽశ్వం వా గరాన్వితమ్

158 sanskritdocuments.org



కౌటిలీయ అర్థశాస్త్రమ్ 

07.3.31ab తృతీయే ప్రణయేద్  అర్థం  కథయన్ కర్మణాం క్షయమ్ ।
07.3.31chd తిష్ఠేచ్చతుర్థ  ఇత్యేతే కోశ ఉపనతసన్ధయః
07.3.32abభూమ్య్।ఏకదేశత్యాగేన శేషప్రకృతిరక్షణమ్  ।
07.3.32chdఆదిష్టసన్ధిః   తత్ర ఇష్టో గూఢస్తేన ఉపఘాతినః
07.3.33abభూమీనాం ఆత్తసారాణాంమూలవర్జం  ప్రణామనమ్  ।
07.3.33chd ఉచ్ఛిన్నసన్ధిః  తత్ర ఇష్టః  పరవ్యసనకాఙ్క్షిణః
07.3.34ab ఫలదానేన భూమీనాం మోక్షణం స్యాద్ అవక్రయః  ।
07.3.34chd ఫలాతిముక్తో భూమిభ్యః సన్ధిః  స పరిదూషణః
07.3.35abకుర్యాద్ అవేక్షణం పూర్వౌ పశ్చిమౌ త్వాబలీయసమ్ ।
07.3.35chdఆదాయ ఫలం ఇత్యేతే దేశ ఉపనతసన్ధయః
07.3.36ab స్వకార్యాణాం వశేన ఏతే దేశే కాలే చ భాషితాః ।
07.3.36chdఆబలీయసికాః కార్యాః త్రివిధా  హీనసన్ధయః  (ఇతి)

Chapt . విగృహ్యాసనం - సన్ధాయాసనం  - విగృహ్యయానం - సన్ధాయయానం  -

సమ్భూయప్రయాణమ్
07.4.01 సన్ధివిగ్రహయోరాసనం  యానం చ వ్యాఖ్యాతమ్
07.4.02స్థానం  ఆసనం ఉపేక్షణం చ ఇత్యాసనపర్యాయాః
07.4.03 విశేషః తు - గుణ ఏకదేశే స్థానం , స్వవృద్ధిప్రాప్త్య్ఽర్థం     ఆసనం, ఉపాయానాం
అప్రయోగ  ఉపేక్షణమ్
07.4.04అతిసన్ధానకామయోరరివిజిగీష్వోరుపహన్తుం  అశక్తయోర్విగృహ్యాసనం సన్ధాయ
వా
07.4.05యదావా పశ్యేత్ స్వదణ్డైర్మిత్రాటవీదణ్డైర్వా    సమం జ్యాయాంసం వా కర్శయితుం
ఉత్సహే ఇతి తదా కృతబాహ్యాభ్యన్తరకృత్యో విగృహ్యాసీత
07.4.06 యదా వా పశ్యేత్ ఉత్సాహయుక్తా మే ప్రకృతయః  సంహతా వివృద్ధాః
స్వకర్మాణ్యవ్యాహతాశ్చరిష్యన్తి పరస్య వా కర్మాణ్యుపహనిష్యన్తి ఇతి తదా విగృహ్యాసీత
07.4.07aయదా వా పశ్యేత్ పరస్యాపచరితాః క్షీణా లుబ్ధాః  స్వచక్రస్తేనాటవీవ్యథితా   వా
ప్రకృతయః  స్వయం ఉపజాపేన వా మాం ఏష్యన్తి, సమ్పన్నా మే వార్త్తా, విపన్నా పరస్య,
తస్య ప్రకృతయో దుర్భిక్ష ఉపహతామాం ఏష్యన్తి;విపన్నా మే వార్త్తా,సమ్పన్నా పరస్య,
-

07.4.07bతం మే ప్రకృతయో న గమిష్యన్తి,విగృహ్యచాస్య ధాన్యపశుహిరణ్యాన్యాహరిష్యామి,

స్వపణ్య ఉపఘాతీని వా పరపణ్యాని నివర్తయిష్యామి, -

07.4.07ch పరవణిక్పథాద్ వా సరవన్తి మాం ఏష్యన్తి విగృహీతే, న ఇతరం,
దూష్యామిత్రాటవీనిగ్రహం   వా విగృహీతో న కరిష్యతి, తైరేవ  వా విగ్రహం  ప్రాప్స్యతి ,
-

07.4.07d మిత్రం  మే మిత్రభావ్యభిప్రయాతో   బహ్వ్ఽల్పకాలం తనుక్షయవ్యయం అర్థం
ప్రాప్స్యతి ,గుణవతీం ఆదేయాం వా భూమిం, -
07.4.07e సర్వసన్దోహేన  వా మాం అనాదృత్య ప్రయాతుకామః  కథం న యాయాద్ ఇతి
పరవృద్ధిప్రతిఘాతార్థం    ప్రతాపార్థం   చ విగృహ్యాసీత
07.4.08 తం ఏవ హి ప్రత్యావృత్తో  గ్రసతే  ఇత్యాచార్యాః
07.4.09 న ఇతి కౌటిల్యః
07.4.10 కర్శనమాత్రం  అస్య కుర్యాద్ అవ్యసనినః, పరవృద్ధ్యా  తు వృద్ధః  సముచ్ఛేదనమ్
07.4.11 ఏవం పరస్య యాతవ్యోఽస్మై  సాహాయ్యం అవినష్టః  ప్రయచ్ఛేత్
07.4.12 తస్మాత్ సర్వసన్దోహప్రకృతం   విగృహ్యాసీత
07.4.13 విగృహ్యాసనహేతుప్రాతిలోమ్యే  సన్ధాయాసీత
07.4.14 విగృహ్యాసనహేతుభిరభ్యుచ్చితః సర్వసన్దోహవర్జం   విగృహ్యయాయాత్
07.4.15యదావా పశ్యేత్ వ్యసనీ పరః,ప్రకృతివ్యసనం  వాఽస్య శీషప్రకృతిభిరప్రతికార్యం  ,
స్వచక్రపీడితా  విరక్తా వాఽస్య ప్రకృతయః  కర్శితా నిరుత్సాహాః పరస్పరాద్ వా భిన్నాః
శక్యా లోభయితుం,అగ్న్య్।ఉదకవ్యాధిమరకదుర్భిక్షనిమిత్తం క్షీణయుగ్యపురుషనిచయరక్షావిధానః
పరః ఇతి తదా విగృహ్యయాయాత్
07.4.16యదా వా పశ్యేత్ మిత్రం  ఆక్రన్దశ్చ   మే శూరవృద్ధానురక్తప్రకృతిః  , విపరీతప్రకృతిః
పరః పార్ష్ణిగ్రాహశ్చాసారశ్చ  , శక్ష్యామి మిత్రేణాసారం  ఆక్రన్దేన   పార్ష్ణిగ్రాహం   వా విగృహ్య
యాతుమ్ ఇతి తదా విగృహ్యయాయాత్
07.4.17 యదా వా ఫలం ఏకహార్యం అల్పకాలం పశ్యేత్ తదా పార్ష్ణిగ్రాహాసారాభ్యాం 
విగృహ్యయాయాత్
07.4.18 విపర్యయే సన్ధాయ యాయాత్
07.4.19 యదా వా పశ్యేత్ న శక్యం ఏకేన యాతుం అవశ్యం చ యాతవ్యమ్ ఇతి
తదా సమహీనజ్యాయోభిః సామవాయికైః  సమ్భూయయాయాద్, ఏకత్ర నిర్దిష్టేనాంశేన  ,
అనేకత్రానిర్దిష్టేనాంశేన  
07.4.20 తేషాం అసమవాయే దణ్డం  అన్యతమస్మాన్నివిష్టాంశేన  యాచేత
07.4.21 సమ్భూయాభిగమనేన వా నిర్విశ్యేత,ధ్రువే  లాభే నిర్దిష్టేనాంశేన  ,అధ్రువే  లాభాంశేన
07.4.22abఅంశో దణ్డసమః  పూర్వః ప్రయాససమ  ఉత్తమః ।
07.4.22chd విలోపో వా యథాలాభం ప్రక్షేపసమ  ఏవ వా (ఇతి)

Chapt . యాతవ్యామిత్రయోరభిగ్రహచిన్తాః   - క్షయలోభవిరాగహేతవః ప్రకృతీనాం  -

సామవాయికవిపరిమర్శః
07.5.01తుల్యసామన్తవ్యసనేయాతవ్యం అమిత్రం  వా ఇత్యమిత్రం  అభియాయాత్,తత్సిద్ధౌ
యాతవ్యమ్
07.5.02అమిత్రసిద్ధౌ  హియాతవ్యః సాహాయ్యం దద్యాన్నామిత్రో యాతవ్యసిద్ధౌ
07.5.03గురువ్యసనంయాతవ్యం లఘువ్యసనం అమిత్రం  వా ఇతి గురువ్యసనం సౌకర్యతో
యాయాద్ ఇత్యాచార్యాః
07.5.04 న ఇతి కౌటిల్యః
07.5.05 లఘువ్యసనం అమిత్రం  యాయాత్
07.5.06 లఘ్వపి హి వ్యసనం అభియుక్తస్య కృచ్ఛ్రం భవతి
07.5.07 సత్యం గుర్వపి గురుతరం భవతి
07.5.08 అనభియుక్తః తు లఘువ్యసనః సుఖేన వ్యసనం ప్రతికృత్యామిత్రో  యాతవ్యం
అభిసరేత్,పార్ష్ణిం  వా గృహ్ణీయాత్
07.5.09యాతవ్యయౌగపద్యే గురువ్యసనం న్యాయవృత్తిం లఘువ్యసనం అన్యాయవృత్తిం
విరక్తప్రకృతిం   వా ఇతి విరక్తప్రకృతిం  యాయాత్
07.5.10గురువ్యసనం న్యాయవృత్తిం అభియుక్తం ప్రకృతయోఽనుగృహ్ణన్తి   ,లఘువ్యసనం
అన్యాయవృత్తిం ఉపేక్షన్తే, విరక్తా బలవన్తం అప్యుచ్ఛిన్దన్తి 
07.5.11 తస్మాద్ విరక్తప్రకృతిం  ఏవయాయాత్
07.5.12 క్షీణలుబ్ధప్రకృతిం   అపచరితప్రకృతిం  వా ఇతి క్షీణలుబ్ధప్రకృతిం   యాయాత్,
క్షీణలుబ్ధా హి ప్రకృతయః  సుఖేన ఉపజాపం పీడాం వా ఉపగచ్ఛన్తి, నాపచరితాః
ప్రధానావగ్రహసాధ్యాః   ఇత్యాచార్యాః
07.5.13 న ఇతి కౌటిల్యః
07.5.14 క్షీణలుబ్ధా హి ప్రకృతయో  భర్తరి స్నిగ్ధా భర్తృహితే తిష్ఠన్తి  , ఉపజాపం వా
విసంవాదయన్తి,అనురాగే సార్వగుణ్యం ఇతి
07.5.15 తస్మాద్ అపచరితప్రకృతిం  ఏవయాయాత్
07.5.16 బలవన్తం అన్యాయవృత్తిం దుర్బలం వా న్యాయవృత్తిం ఇతి బలవన్తం
అన్యాయవృత్తిం యాయాత్
07.5.17 బలవన్తం అన్యాయవృత్తిం అభియుక్తం ప్రకృతయో  నానుగృహ్ణన్తి  , నిష్పాతయన్తి,
అమిత్రం  వాఽస్య భజన్తే
07.5.18దుర్బలం తు న్యాయవృత్తిం అభియుక్తం ప్రకృతయః  పరిగృహ్ణన్తి  , అనునిష్పతన్తి
వా

07.5.19abఅవక్షేపేణ హి సతాం అసతాం ప్రగ్రహేణ   చ ।
07.5.19chdఅభూతానాం చ హింసానాం అధర్మ్యాణాం ప్రవర్తనైః  
07.5.20ab ఉచితానాం చరిత్రాణాం  ధర్మిష్ఠానాం  నివర్తనైః  ।
07.5.20chdఅధర్మస్య ప్రసఙ్గేన   ధర్మస్యావగ్రహేణ  చ
07.5.21abఅకార్యాణాం చ కరణైః  కార్యాణాం చ ప్రణాశనైః   ।
07.5.21chdఅప్రదానైశ్చ   దేయానాం అదేయానాం చ సాధనైః
07.5.22abఅదణ్డనైశ్చ   దణ్డ్యానాం  అదణ్డ్యానాం  చ దణ్డనైః   ।
07.5.22chdఅగ్రాహ్యాణాం  ఉపగ్రాహైర్గ్రాహ్యాణాం    చానభిగ్రహైః 
07.5.23abఅనర్థ్యానాం  చ కరణైరర్థ్యానాం   చ విఘాతనైః  ।
07.5.23chdఅరక్షణైశ్చ  చోరేభ్యః స్వయం చ పరిమోషణైః
07.5.24abపాతైః  పురుషకారాణాం కర్మణాం గుణదూషణైః  ।
07.5.24chd ఉపఘాతైః  ప్రధానానాం  మాన్యానాం చావమాననైః
07.5.25ab విరోధనైశ్చ  వృద్ధానాం  వైషమ్యేణానృతేన  చ ।
07.5.25chd కృతస్యాప్రతికారేణ  స్థితస్యాకరణేన  చ
07.5.26abరాజ్ఞః  ప్రమాదాలస్యాభ్యాం  యోగక్షేమవధేన వా ।
07.5.26chd ప్రకృతీనాం  క్షయో లోభో వైరాగ్యం  చ ఉపజాయతే
07.5.27ab క్షీణాః ప్రకృతయో  లోభం లుబ్ధా యాన్తి విరాగతామ్ ।
07.5.27chd విరక్తా యాన్త్యమిత్రం  వా భర్తారం ఘ్నన్తి వా స్వయమ్
07.5.28 తస్మాత్ ప్రకృతీనాం  క్షయలోభవిరాగకారణాని న ఉత్పాదయేత్, ఉత్పన్నాని వా
సద్యః ప్రతికుర్వీత
07.5.29 క్షీణా లుబ్ధా విరక్తా వా ప్రకృతయ  ఇతి
07.5.30 క్షీణాః పీడన ఉచ్ఛేదనభయాత్ సద్యః సన్ధిం  యుద్ధం  నిష్పతనం వా రోచయన్తే
07.5.31లుబ్ధా లోభేనాసన్తుష్టాః  పర ఉపజాపం లిప్సన్తే
07.5.32 విరక్తాః పరాభియోగం అభ్యుత్తిష్ఠన్తే 
07.5.33 తాసాం హిరణ్యధాన్యక్షయః సర్వ ఉపఘాతీ కృచ్ఛ్రప్రతీకారశ్చ ,
యుగ్యపురుషక్షయో హిరణ్యధాన్యసాధ్యః
07.5.34లోభ ఐకదేశికో ముఖ్యాయత్తః పరార్థేషు  శక్యః ప్రతిహన్తుం  ఆదాతుం వా
07.5.35 విరాగః ప్రధానావగ్రహసాధ్యః 
07.5.36నిష్ప్రధానాహి ప్రకృతయో భోగ్యా భవన్త్యనుపజాప్యాశ్చాన్యేషాం,అనాపత్సహాః
తు
07.5.37 ప్రకృతిముఖ్యప్రగ్రహైః     తు బహుధా భిన్నా గుప్తా భవన్త్యాపత్సహాశ్చ

07.5.38 సామవాయికానాం అపి సన్ధివిగ్రహకారణాన్యవేక్ష్య   శక్తిశౌచయుక్తైః   సమ్భూయ
యాయాత్
07.5.39 శక్తిమాన్  హి పార్ష్ణిగ్రహణే  యాత్రాసాహాయ్యదానే  వా శక్తః,శుచిః సిద్ధౌ చాసిద్ధౌ చ
యథాస్థితకారీ  ఇతి
07.5.40 తేషాం జ్యాయసా ఏకేన ద్వాభ్యాం సమాభ్యాం వా సమ్భూయ యాతవ్యం ఇతి
ద్వాభ్యాం సమాభ్యాం శ్రేయః
07.5.41జ్యాయసా హ్యవగృహీతశ్చరతి, సమాభ్యాం అతిసన్ధానాధిక్యే  వా
07.5.42తౌ హి సుఖౌ భేదయితుం,దుష్టశ్చ  ఏకో ద్వాభ్యాం నియన్తుం భేద ఉపగ్రహం  చ
ఉపగన్తుం ఇతి
07.5.43 సమేన ఏకేన ద్వాభ్యాం హీనాభ్యాం వా ఇతి ద్వాభ్యాం హీనాభ్యాం శ్రేయః
07.5.44తౌ హి ద్వికార్యసాధకౌ వశ్యౌ చ భవతః
07.5.45abకార్యసిద్ధౌ తు - కృతార్థాజ్  జ్యాయసో గూఢః సాపదేశం అపస్రవేత్  ।
07.5.45chdఅశుచేః శుచివృత్తాత్ తు ప్రతీక్షేతా  విసర్జనాత్
07.5.46ab సత్త్రాద్  అపసరేద్ యత్తః కలత్రం  అపనీయ వా ।
07.5.46chd సమాద్ అపి హి లబ్ధార్థాద్   విశ్వః తస్య భయం భవేత్
07.5.47abజ్యాయస్త్వే చాపి లబ్ధార్థః   సమోఽపి పరికల్పతే ।
07.5.47chdఅభ్యుచ్చితశ్చావిశ్వాస్యో వృద్ధిశ్చిత్తవికారిణీ 
07.5.48ab విశిష్టాద్  అల్పం అప్యంశం లబ్ధ్వా  తుష్టముఖో  వ్రజేత్  ।
07.5.48chdఅనంశో వా తతోఽస్యాఙ్కే ప్రహృత్య  ద్విగుణం హరేత్
07.5.49ab కృతార్థః  తు స్వయం నేతా విసృజేత్ సామవాయికాన్ ।
07.5.49chdఅపి జీయేత న జయేన్ మణ్డల  ఇష్టః  తథా భవేత్ (ఇతి)
Chapt . సంహితప్రయాణికం  - పరిపణితాపరిపణితాపసృతాః సన్ధయః

07.6.01 విజిగీషుర్ద్వితీయాం  ప్రకృతిం  ఏవం అతిసన్దధ్యాత్
07.6.02 సామన్తం సంహితప్రయాణే  యోజయేత్ త్వం ఇతో యాహి, అహం ఇతో
యాస్యామి, సమానో లాభః ఇతి
07.6.03లాభసామ్యే సన్ధిః , వైషమ్యే  విక్రమః
07.6.04 సన్ధిః  పరిపణితశ్చాపరిపణితశ్చ
07.6.05 త్వం ఏతం దేశం యాహి,అహం ఇమం దేశం యాస్యామి ఇతి పరిపణితదేశః
07.6.06త్వం ఏతావన్తం కాలం చేష్టస్వ ,అహం ఏతావన్తం కాలం చేష్టిష్యే  ఇతి పరిపణితకాలః
07.6.07 త్వం ఏతావత్కార్యం సాధయ, అహం ఇదం కార్యం సాధయిష్యామి ఇతి
పరిపణితార్థః

07.6.08యదివామన్యేత శైలవననదీదుర్గం   అటవీవ్యవహితం ఛిన్నధాన్యపురుషవీవధాసారం
అయవస ఇన్ధన  ఉదకం అవిజ్ఞాతం  ప్రకృష్టం   అన్యభావదేశీయం వా సైన్యవ్యాయామానాం
అలబ్ధభౌమం  వా దేశం పరోయాస్యతి,విపరీతం అహమ్ ఇత్యేతస్మిన్ విశేషే పరిపణితదేశం
సన్ధిం  ఉపేయాత్
07.6.09యది వా మన్యేత ప్రవర్ష  ఉష్ణశీతం  అతివ్యాధిప్రాయం  ఉపక్షీణాహార ఉపభోగం
సైన్యవ్యాయామానాం  చాఉపరోధికం కార్యసాధనానాం ఊనం అతిరిక్తం వా కాలం
పరశ్చేష్టిష్యతే , విపరీతం అహమ్ ఇత్యేతస్మిన్ విశేషే పరిపణితకాలం సన్ధిం  ఉపేయాత్
07.6.10 యది వా మన్యేత ప్రత్యాదేయం  ప్రకృతికోపకం  దీర్ఘకాలం  మహాక్షయవ్యయం
అల్పం అనర్థానుబన్ధం   అకల్యం అధర్మ్యం మధ్యమ ఉదాసీనవిరుద్ధం  మిత్ర ఉపఘాతకం
వా కార్యం పరః సాధయిష్యతి, విపరీతం అహమ్ ఇత్యేతస్మిన్ విశేషే పరిపణితార్థం  సన్ధిం
ఉపేయాత్
07.6.11 ఏవం దేశకాలయోః కాలకార్యయోర్దేశకార్యయోర్దేశకాలకార్యాణాం 
చావస్థాపనాత్  సప్తవిధః పరిపణితః
07.6.12 తస్మిన్ ప్రాగ్  ఏవారభ్య ప్రతిష్ఠాప్య   చ స్వకర్మాణి పరకర్మసు విక్రమేత
07.6.13 వ్యసనత్వరావమానాలస్యయుక్తం అజ్ఞం  వా శత్రుం  అతిసన్ధాతుకామో
దేశకాలకార్యాణాం అనవస్థాపనాత్  సంహితౌ స్వః ఇతి సన్ధివిశ్వాసేన  పరచ్ఛిద్రం  ఆసాద్య
ప్రహరేద్  ఇత్యపరిపణితః
07.6.14 తత్ర ఏతద్ భవతి
07.6.15abసామన్తేన ఏవ సామన్తం విద్వాన్ ఆయోజ్య విగ్రహే  ।
07.6.15chd తతోఽన్యస్య హరేద్ భూమిం ఛిత్త్వా పక్షం సమన్తతః
07.6.16 సన్ధేరకృతచికీర్షా  కృతశ్లేషణం  కృతవిదూషణం అవశీర్ణక్రియా   చ
07.6.17 విక్రమస్య  ప్రకాశయుద్ధం   కూటయుద్ధం  తూష్ణీంయుద్ధమ్ 
07.6.18 ఇతి సన్ధివిక్రమౌ 
07.6.19 అపూర్వస్య సన్ధేః  సానుబన్ధైః  సామాదిభిః పర్యేషణం సమహీనజ్యాయసాం చ
యథాబలం అవస్థాపనం  అకృతచికీర్షా
07.6.20 కృతస్య ప్రియహితాభ్యాం  ఉభయతః పరిపాలనం యథాసమ్భాషితస్య చ
నిబన్ధనస్యానువర్తనం  రక్షణం చ కథం పరస్మాన్న భిద్యేత ఇతి కృతశ్లేషణమ్
07.6.21పరస్యాపసన్ధేయతాం దూష్యాతిసన్ధానేన స్థాపయిత్వా  వ్యతిక్రమః  కృతవిదూషణమ్
07.6.22 భృత్యేన మిత్రేణ  వా దోషాపసృతేన ప్రతిసన్ధానం   అవశీర్ణక్రియా 
07.6.23 తస్యాం గతాగతశ్చతుర్విధః - కారణాద్ గతాగతో, విపరీతః, కారణాద్
గతోఽకారణాద్ ఆగతో, విపరీతశ్చ ఇతి

07.6.24 స్వామినో దోషేణ గతో గుణేనాగతః పరస్య గుణేన గతో దోషేణాగత ఇతి
కారణాద్ గతాగతః సన్ధేయః
07.6.25 స్వదోషేణ గతాగతో గుణం ఉభయోః పరిత్యజ్య అకారణాద్ గతాగతః
చలబుద్ధిరసన్ధేయః 
07.6.26స్వామినో దోషేణ గతః పరస్మాత్ స్వదోషేణాగత ఇతి కారణాద్ గతోఽకారణాద్
ఆగతః తర్కయితవ్యః పరప్రయుక్తః  స్వేన వా దోషేణాపకర్తుకామః, పరస్య ఉచ్ఛేత్తారం
అమిత్రం  మే జ్ఞాత్వా  ప్రతిఘాతభయాద్  ఆగతః, పరం వా మాం ఉచ్ఛేత్తుకామం
పరిత్యజ్యానృశంస్యాద్ ఆగతః ఇతి
07.6.27జ్ఞాత్వా  కల్యాణబుద్ధిం  పూజయేద్,అన్యథాబుద్ధిం  అపకృష్టం  వాసయేత్
07.6.28 స్వదోషేణ గతః పరదోషేణాగత ఇత్యకారణాద్ గతః కారణాద్ ఆగతః
తర్కయితవ్యః ఛిద్రం  మే పూరయిష్యతి, ఉచితోఽయం అస్య వాసః, పరత్రాస్య  జనో న
రమతే,మిత్రైర్మే  సంహితః, శత్రుభిర్విగృహీతః ,లుబ్ధక్రూరాద్   ఆవిగ్నః శత్రుసంహితాద్  వా
పరస్మాత్ ఇతి
07.6.29జ్ఞాత్వా  యథాబుద్ధ్యవస్థాపయితవ్యః 
07.6.30 కృతప్రణాశః  శక్తిహానిర్విద్యాపణ్యత్వం  ఆశానిర్వేదో దేశలౌల్యం అవిశ్వాసో
బలవద్విగ్రహో  వా పరిత్యాగస్థానమ్  ఇత్యాచార్యాః
07.6.31 భయం అవృత్తిరమర్ష ఇతి కౌటిల్యః
07.6.32 ఇహాపకారీ త్యాజ్యః, పరాపకారీ సన్ధేయః , ఉభయాపకారీ తర్కయితవ్య ఇతి
సమానమ్
07.6.33అసన్ధేయేన  త్వవశ్యం సన్ధాతవ్యే  యతః ప్రభావః  తతః ప్రతివిదధ్యాత్
07.6.34ab స ఉపకారం వ్యవహితం గుప్తం ఆయుఃక్షయాద్ ఇతి ।
07.6.34chdవాసయేద్ అరిపక్షీయం అవశీర్ణక్రియావిధౌ 
07.6.35ab విక్రమయేద్  భర్తరి వా సిద్ధం  వా దణ్డచారిణమ్
07.6.35chdకుర్యాద్ అమిత్రాటవీషు  ప్రత్యన్తే   వాఽన్యతః క్షిపేత్
07.6.36ab పణ్యం కుర్యాద్ అసిద్ధం  వా సిద్ధం  వా తేన సంవృతమ్
07.6.36chd తస్య ఏవ దోషేణాదూష్య పరసన్ధేయకారణాత్
07.6.37abఅథ వా శమయేద్ ఏనం ఆయత్య్ఽర్థం  ఉపాంశునా
07.6.37chdఆయత్యాం చ వధప్రేప్సుం  దృష్ట్వా  హన్యాద్ గతాగతమ్
07.6.38abఅరితోఽభ్యాగతో దోషః శత్రుసంవాసకారితః
07.6.38chd సర్పసంవాసధర్మిత్వాన్నిత్య ఉద్వేగేన దూషితః
07.6.39abజాయతే ప్లక్షబీజాశాత్  కపోతాద్ ఇవ శాల్మలేః

07.6.39chd ఉద్వేగజననో నిత్యం పశ్చాద్ అపి భయావహః
07.6.40ab ప్రకాశయుద్ధం   నిర్దిష్టే  దేశే కాలే చ విక్రమః
07.6.40chd విభీషణం అవస్కన్దః  ప్రమాదవ్యసనార్దనమ్ 
07.6.41ab ఏకత్ర త్యాగఘాతౌ చ కూటయుద్ధస్య  మాతృకా
07.6.41chdయోగగూఢ ఉపజాపార్థం  తూష్ణీంయుద్ధస్య   లక్షణమ్ (ఇతి)
Chapt . ద్వైధీభావికాః  సన్ధివిక్రమాః 

07.7.01 విజిగీషుర్ద్వితీయాం  ప్రకృతిం  ఏవం ఉపగృహ్ణీయాత్
07.7.02 సామన్తం సామన్తేన సమ్భూయ యాయాత్, యది వా మన్యేత పార్ష్ణిం  మే
న గ్రహీష్యతి , పార్ష్ణిగ్రాహం   వారయిష్యతి, యాతవ్యం నాభిసరిష్యతి, బలద్వైగుణ్యం  మే
భవిష్యతి, వీవధాసారౌ మే ప్రవర్తయిష్యతి  , పరస్య వారయిష్యతి, బహ్వ్।ఆబాధే మే పథి
కణ్టకాన్  మర్దయిష్యతి , దుర్గాటవ్య్ఽపసారేషు  దణ్డేన  చరిష్యతి, యాతవ్యం అవిషహ్యే
దోషే సన్ధౌ వా
స్థాపయిష్యతి , లబ్ధలాభాంశో  వా శత్రూన్  అన్యాన్ మే విశ్వాసయిష్యతి ఇతి
07.7.03 ద్వైధీభూతో  వా కోశేన దణ్డం  దణ్డేన  కోశం సామన్తానాం అన్యతమాల్లిప్సేత
07.7.04 తేషాం జ్యాయసోఽధికేనాంశేన సమాత్ సమేన హీనాద్ద్ హీనేన ఇతి సమసన్ధిః
07.7.05 విపర్యయే విషమసన్ధిః
07.7.06 తయోర్విశేషలాభాద్ అతిసన్ధిః
07.7.07వ్యసనినం అపాయస్థానే  సక్తం అనర్థినం  వా జ్యాయాంసం హీనో బలసమేన లాభేన
పణేత
07.7.08 పణితః తస్యాపకారసమర్థో విక్రమేత ,అన్యథా సన్దధ్యాత్
07.7.09ఏవమ్భూతోవాహీనశక్తిప్రతాపపూరణార్థం   సమ్భావ్యార్థాభిసారీ మూలపార్ష్ణిత్రాణార్థం  
వా జ్యాయాంసం హీనో బలసమాద్ విశిష్టేన  లాభేన పణేత
07.7.10 పణితః కల్యాణబుద్ధిం  అనుగృహ్ణీయాత్ ,అన్యథా విక్రమేత
07.7.11జాతవ్యసనప్రకృతిరన్ధ్రం   ఉపస్థితానర్థం   వా జ్యాయాంసం హీనో దుర్గమిత్రప్రతిష్టబ్ధో   
వాహ్రస్వం  అధ్వానంయాతుకామః శత్రుం  అయుద్ధం  ఏకాన్తసిద్ధిం  వాలాభం ఆదాతుకామో
బలసమాద్ద్ హీనేన లాభేన పణేత
07.7.12 పణితః తస్యాపకారసమర్థో విక్రమేత ,అన్యథా సన్దధ్యాత్
07.7.13అరన్ధ్రవ్యసనో  వా జ్యాయాన్ దుర్।ఆరబ్ధకర్మాణం  భూయః క్షయవ్యయాభ్యాం
యోక్తుకామో దూష్యదణ్డం  ప్రవాసయితుకామో  దూష్యదణ్డం  ఆవాహయితుకామో వా

పీడనీయం ఉచ్ఛేదనీయం వా హీనేన వ్యథయితుకామః సన్ధిప్రధానో   వా కల్యాణబుద్ధిర్హీనం 
లాభం ప్రతిగృహ్ణీయాత్ 
07.7.14 కల్యాణబుద్ధినా  సమ్భూయార్థం  లిప్సేత,అన్యథా విక్రమేత
07.7.15 ఏవం సమః సమం అతిసన్దధ్యాద్  అనుగృహ్ణీయాద్  వా
07.7.16 పరానీకస్య ప్రత్యనీకం  మిత్రాటవీనాం  వా, శత్రోర్విభూమీనాం  దేశికం
మూలపార్ష్ణిత్రాణార్థం    వా సమో బలసమేన లాభేన పణేత
07.7.17 పణితః కల్యాణబుద్ధిం  అనుగృహ్ణీయాత్ ,అన్యథా విక్రమేత
07.7.18జాతవ్యసనప్రకృతిరన్ధ్రం   అనేకవిరుద్ధం  అన్యతో లభమానో వా సమో బలసమాద్ద్
హీనేన లాభేన పణేత
07.7.19 పణితః తస్యాపకారసమర్థో విక్రమేత ,అన్యథా సన్దధ్యాత్
07.7.20 ఏవమ్భూతో వా సమః సామన్తాయత్తకార్యః కర్తవ్యబలో  వా బలసమాద్ విశిష్టేన
లాభేన పణేత
07.7.21 పణితః కల్యాణబుద్ధిం  అనుగృహ్ణీయాత్  అన్యథా విక్రమేత
07.7.22జాతవ్యసనప్రకృతిరన్ధ్రం   అభిహన్తుకామః స్వ్।ఆరబ్ధం  ఏకాన్తసిద్ధిం  వాఽస్య కర్మ
ఉపహన్తుకామోమూలేయాత్రాయాం  వా ప్రహర్తుకామో యాతవ్యాద్భూయో లభమానో
వా జ్యాయాంసం హీనం సమం వా భూయోయాచేత
07.7.23భూయో వా యాచితః స్వబలరక్షాఽర్థం  దుర్ధర్షం   అన్యదుర్గం  ఆసారం అటవీం
వా పరదణ్డేన  మర్దితుకామః  ప్రకృష్టేఽధ్వని   కాలే వా పరదణ్డం  క్షయవ్యయాభ్యాం
యోక్తుకామః పరదణ్డేన  వా వివృద్ధః  తం ఏవ ఉచ్ఛేత్తుకామః పరదణ్డం  ఆదాతుకామో
వాభూయో దద్యాత్
07.7.24జ్యాయాన్ వా హీనంయాతవ్యాపదేశేన హస్తే కర్తుకామః పరం ఉచ్ఛిద్య వా తం
ఏవ ఉచ్ఛేత్తుకామః, త్యాగం వా కృత్వా ప్రత్యాదాతుకామో  బలసమాద్ విశిష్టేన  లాభేన
పణేత
07.7.25 పణితః తస్యాపకారసమర్థో విక్రమేత ,అన్యథా సన్దధ్యాత్
07.7.26యాతవ్యసంహితో వా తిష్ఠేత్ ,దూష్యామిత్రాటవీదణ్డం   వాఽస్మై  దద్యాత్
07.7.27జాతవ్యసనప్రకృతిరన్ధ్రో   వా జ్యాయాన్ హీనం బలసమేన లాభేన పణేత
07.7.28 పణితః తస్యాపకారసమర్థో విక్రమేత ,అన్యథా సన్దధ్యాత్
07.7.29 ఏవమ్భూతం హీనం జ్యాయాన్ బలసమాద్ద్ హీనేన లాభేన పణేత
07.7.30 పణితః తస్యాపకారసమర్థో విక్రమేత ,అన్యథా సన్దధ్యాత్
07.7.31abఆదౌ బుధ్యేత పణితః పణమానశ్చ కారణమ్
07.7.31chd తతో వితర్క్య ఉభయతో యతః శ్రేయశ్తతో  వ్రజేత్  (ఇతి)

Chapt . యాతవ్యవృత్తిః -అనుగ్రాహ్యమిత్రవిశేషాః 
07.8.01 యాతవ్యోఽభియాస్యమానః సన్ధికారణం  ఆదాతుకామో విహన్తుకామో వా
సామవాయికానాం అన్యతమం లాభద్వైగుణ్యేన  పణేత
07.8.02 పణమానః క్షయవ్యయప్రవాసప్రత్యవాయపర   ఉపకారశరీరాబాధాంశ్చాస్య
వర్ణయేత్
07.8.03 ప్రతిపన్నం  అర్థేన  యోజయేత్
07.8.04 వైరం  వా పరైర్గ్రాహయిత్వా   విసంవాదయేత్
07.8.05 దురారబ్ధకర్మాణం  భూయః క్షయవ్యయాభ్యాం యోక్తుకామః స్వ్।ఆరబ్ధాం
వా యాత్రాసిద్ధిం   విఘాతయితుకామో మూలే యాత్రాయాం  వా ప్రహర్తుకామో
యాతవ్యసంహితః పునర్యాచితుకామః ప్రత్యుత్పన్నార్థకృచ్ఛ్రః   తస్మిన్న్ అవిశ్వస్తో
వా తదాత్వే లాభం అల్పం ఇచ్ఛేత్,ఆయత్యాం ప్రభూతమ్
07.8.06మిత్ర ఉపకారం అమిత్ర ఉపఘాతం అర్థానుబన్ధం   అవేక్షమాణః పూర్వ ఉపకారకం
కారయితుకామోభూయః తదాత్వే మహాన్తం లాభం ఉత్సృజ్యాయత్యాం అల్పం ఇచ్ఛేత్
07.8.07 దూష్యామిత్రాభ్యాం  మూలహరేణ వా జ్యాయసా విగృహీతం త్రాతుకామః
తథావిధం ఉపకారం కారయితుకామః సమ్బన్ధావేక్షీ  వా తదాత్వే చాయత్యాం చ లాభం న
ప్రతిగృహ్ణీయాత్ 
07.8.08 కృతసన్ధిరతిక్రమితుకామః   పరస్య ప్రకృతికర్శనం  మిత్రామిత్రసన్ధివిశ్లేషణం     వా
కర్తుకామః పరాభియోగాత్శఙ్కమానో లాభం అప్రాప్తం   అధికం వాయాచేత
07.8.09 తం ఇతరః తదాత్వే చాయత్యాం చ క్రమం  అవేక్షేత
07.8.10 తేన పూర్వే వ్యాఖ్యాతాః
07.8.11అరివిజిగీష్వోః తు స్వం స్వం మిత్రం  అనుగృహ్ణతోః  శక్యకల్యభవ్యారమ్భిస్థిరకర్మానురక్తప్రకృతిభ్యో 
విశేషః
07.8.12 శక్యారమ్భీ విషహ్యం కర్మారభతే, కల్యారమ్భీ నిర్దోషం , భవ్యారమ్భీ కల్యాణ
ఉదయమ్
07.8.13 స్థిరకర్మా  నాసమాప్య కర్మ ఉపరమతే
07.8.14అనురక్తప్రకృతిః  సుసహాయత్వాద్ అల్పేనాప్యనుగ్రహేణ  కార్యం సాధయతి
07.8.15 త ఏతే కృతార్థాః  సుఖేన ప్రభూతం  చ ఉపకుర్వన్తి
07.8.16అతః ప్రతిలోమా  నానుగ్రాహ్యాః
07.8.17 తయోరేకపురుషానుగ్రహే యో మిత్రం  మిత్రతరం  వాఽనుగృహ్ణాతి  సోఽతిసన్ధత్తే 
07.8.18మిత్రాద్  ఆత్మవృద్ధిం  హి ప్రాప్నోతి , క్షయవ్యయప్రవాసపర  ఉపకారాన్ ఇతరః
07.8.19 కృతార్థశ్చ  శత్రుర్వైగుణ్యం   ఏతి

07.8.20 మధ్యమం త్వనుగృహ్ణతోర్యో  మధ్యమం మిత్రం  మిత్రతరం  వాఽనుగృహ్ణాతి
సోఽతిసన్ధత్తే 
07.8.21మిత్రాద్  ఆత్మవృద్ధిం  హి ప్రాప్నోతి , క్షయవ్యయప్రవాసపర  ఉపకారాన్ ఇతరః
07.8.22మధ్యమశ్చేద్ అనుగృహీతో విగుణః స్యాద్ అమిత్రోఽతిసన్ధత్తే  
07.8.23 కృతప్రయాసం  హి మధ్యమామిత్రం  అపసృతం ఏకార్థ ఉపగతం ప్రాప్నోతి
07.8.24 తేన ఉదాసీనానుగ్రహో  వ్యాఖ్యాతః
07.8.25మధ్యమ ఉదాసీనయోర్బలాంశదానేయఃశూరం కృతాస్త్రం  దుఃఖసహం అనురక్తం
వా దణ్డం  దదాతి సోఽతిసన్ధీయతే
07.8.26 విపరీతోఽతిసన్ధత్తే 
07.8.27 యత్ర తు దణ్డః  ప్రహితః  తం వా చార్థం  అన్యాంశ్చ సాధయతి తత్ర
మౌలభృతశ్రేణీమిత్రాటవీబలానాం   అన్యతమం ఉపలబ్ధదేశకాలం  దణ్డం  దద్యాత్,
అమిత్రాటవీబలం  వా వ్యవహితదేశకాలమ్
07.8.28యంతుమన్యేత కృతార్థో మే దణ్డం  గృహ్ణీయాద్ ,అమిత్రాటవ్య్ఽభూమ్య్ఽనృతుషు
వా వాసయేద్,అఫలం వా కుర్యాద్ ఇతి, దణ్డవ్యాసఙ్గాపదేశేన   న ఏనం అనుగృహ్ణీయాత్
07.8.29 ఏవం అవశ్యం త్వనుగ్రహీతవ్యే  తత్కాలసహం అస్మై  దణ్డం  దద్యాత్
07.8.30ఆసమాప్తేశ్చ ఏనం వాసయేద్యోధయేచ్చ బలవ్యసనేభ్యశ్చ రక్షేత్
07.8.31 కృతార్థాచ్చ  సాపదేశం అపస్రావయేత్
07.8.32దూష్యామిత్రాటవీదణ్డం   వాఽస్మై  దద్యాత్
07.8.33యాతవ్యేన వా సన్ధాయ  ఏనం అతిసన్దధ్యాత్
07.8.34ab సమే హి లాభే సన్ధిః  స్యాద్ విషమే విక్రమో  మతః
07.8.34chd సమహీనవిశిష్టానాం  ఇత్యుక్తాః సన్ధివిక్రమాః   (ఇతి)
Chapt . మిత్రహిరణ్యభూమికర్మసన్ధయః  , తత్ర మిత్రసన్ధిః   హిరణ్యసన్ధిశ్చ

07.9.01 సంహితప్రయాణే  మిత్రహిరణ్యభూమిలాభానాం  ఉత్తర ఉత్తరో లాభః శ్రేయాన్
07.9.02మిత్రహిరణ్యే  హి భూమిలాభాద్ భవతః,మిత్రం  హిరణ్యలాభాత్
07.9.03యోవాలాభః సిద్ధః  శేషయోరన్యతరం సాధయతి
07.9.04 త్వం చాహం చ మిత్రం  లభావహే ఇత్యేవం।ఆదిద్ః సమసన్ధిః
07.9.05 త్వం మిత్రమ్  ఇత్యేవం।ఆదిర్విషమసన్ధిః
07.9.06 తయోర్విశేషలాభాద్ అతిసన్ధిః
07.9.07 సమసన్ధౌ తు యః సమ్పన్నం మిత్రం  మిత్రకృచ్ఛ్రే  వా మిత్రం  అవాప్నోతి
సోఽతిసన్ధత్తే 

07.9.08ఆపద్ద్ హి సౌహృదస్థైర్యం  ఉత్పాదయతి
07.9.09మిత్రకృచ్ఛ్రేఽపి  నిత్యం అవశ్యం అనిత్యం వశ్యం వా ఇతి నిత్యం అవశ్యం శ్రేయః ,
తద్ద్ హి అనుపకుర్వద్ అపి నాపకరోతి ఇత్యాచార్యాః
07.9.10 న ఇతి కౌటిల్యః
07.9.11 వశ్యం అనిత్యం శ్రేయః
07.9.12యావద్ ఉపకరోతి తావన్ మిత్రం  భవతి, ఉపకారలక్షణం మిత్రం  ఇతి
07.9.13 వశ్యయోరపి మహాభోగం అనిత్యం అల్పభోగం వా నిత్యం ఇతి మహాభోగం
అనిత్యం శ్రేయః , మహాభోగం అనిత్యం అల్పకాలేన మహద్।ఉపకుర్వన్ మహాన్తి
వ్యయస్థానాని  ప్రతికరోతి  ఇత్యాచార్యాః ॥
07.9.14 న ఇతి కౌటిల్యః
07.9.15 నిత్యం అల్పభోగం శ్రేయః
07.9.16మహాభోగం అనిత్యం ఉపకారభయాద్ అపక్రామతి , ఉపకృత్య వా ప్రత్యాదాతుం
ఈహతే
07.9.17 నిత్యం అల్పభోగం సాతత్యాద్ అల్పం ఉపకుర్వన్ మహతా కాలేన మహద్
ఉపకరోతి
07.9.18 గురుసముత్థం  మహన్ మిత్రం  లఘుసముత్థం  అల్పం వా ఇతి గురుసముత్థం
మహన్మిత్రం  ప్రతాపకరం  భవతి,యదాచ ఉత్తిష్ఠతే  తదాకార్యం సాధయతి ఇత్యాచార్యాః
07.9.19 న ఇతి కౌటిల్యః
07.9.20 లఘుసముత్థం  అల్పం శ్రేయః
07.9.21 లగుసముత్థం  అల్పం మిత్రం  కార్యకాలం నాతిపాతయతి దౌర్బల్యాచ్చ యథా
ఇష్టభోగ్యం  భవతి, న ఇతరత్ ప్రకృష్టభౌమమ్ 
07.9.22విక్షిప్తసైన్యం  అవశ్యసైన్యం  వా ఇతి విక్షిప్తం సైన్యం  శక్యం ప్రతిసంహర్తుం  వశ్యత్వాద్
ఇత్యాచార్యాః
07.9.23 న ఇతి కౌటిల్యః
07.9.24అవశ్యసైన్యం  శ్రేయః
07.9.25 అవశ్యం హి శక్యం సామాదిభిర్వశ్యం కర్తుం, న ఇతరత్ కార్యవ్యాసక్తం
ప్రతిసంహర్తుమ్
07.9.26పురుషభోగం హిరణ్యభోగం వామిత్రం  ఇతి పురుషభోగం మిత్రం  శ్రేయః ,ప్రుషభోగం
మిత్రం  ప్రతాపకరం  భవతి,యదా చ ఉత్తిష్ఠతే  తదా కార్యం సాధయతి ఇత్యాచార్యాః
07.9.27 న ఇతి కౌటిల్యః
07.9.28హిరణ్యభోగం మిత్రం  శ్రేయః

07.9.29 నిత్యో హి హిరణ్యేనయోగః కదాచిద్ దణ్డేన
07.9.30 దణ్డశ్చ  హిరణ్యేనాన్యే చ కామాః ప్రాప్యన్త   ఇతి
07.9.31 హిరణ్యభోగం భూమిభోగం వా మిత్రం  ఇతి హిరణ్యభోగం గతిమత్త్వాత్
సర్వవ్యయప్రతీకారకరమ్  ఇత్యాచార్యాః
07.9.32 న ఇతి కౌటిల్యః
07.9.33మిత్రహిరణ్యే  హి భూమిలాభాద్ భవత ఇత్యుక్తం పురస్తాద్
07.9.34 తస్మాద్ భూమిభోగం మిత్రం  శ్రేయ  ఇతి
07.9.35తుల్యే పురుషభోగే విక్రమః  క్లేశసహత్వం  అనురాగః సర్వబలలాభోవామిత్రకులాద్
విశేషః
07.9.36తుల్యే హిరణ్యభోగే ప్రార్థితార్థతా    ప్రాభూత్యం  అల్పప్రయసతా సాతత్యం చ విశేషః
07.9.37 తత్ర ఏతద్ భవతి
07.9.38ab నిత్యం వశ్యం లఘు।ఉత్థానం  పితృపైతామహం  మహత్ ।
07.9.38chdఅద్వైధ్యం  చ ఇతి సమ్పన్నం మిత్రం  షడ్గుణం  ఉచ్యతే
07.9.39abఋతే యద్ అర్థం  ప్రణయాద్  రక్ష్యతే యచ్చ రక్షతి ।
07.9.39chdపూర్వ ఉపచితసమ్బన్ధం  తన్ మిత్రం  నిత్యం ఉచ్యతే
07.9.40ab సర్వచిత్రమహాభోగం  త్రివిధం  వశ్యం ఉచ్యతే ।
07.9.40chd ఏకతోభోగ్యుభయతః సర్వతోభోగి చాపరమ్
07.9.41abఆదాతృ వా దాత్ర్ఽపి  వా జీవత్యరిషు హింసయా ।
07.9.41chdమిత్రం  నిత్యం అవశ్యం తద్దుర్గాటవ్య్ఽపసారి   చ
07.9.42abఅన్యతో విగృహీతం యల్లఘువ్యసనం  ఏవ వా ।
07.9.42chd సన్ధత్తే   చ ఉపకారాయ తన్ మిత్రం  వశ్యం అధ్రువమ్
07.9.43ab ఏకార్థేనాథ  సమ్బద్ధం  ఉపకార్యవికారి చ ।
07.9.43chdమిత్రభావి  భవత్యేతన్ మిత్రం  అద్వైధ్యం  ఆపది
07.9.44abమిత్రభావాద్  ధ్రువం  మిత్రం  శత్రుసాధారణాచ్చలమ్  ।
07.9.44chd న కస్యచిద్ ఉదాసీనం ద్వయోరుభయభావి తత్
07.9.45ab విజిగీషోరమిత్రం  యన్ మిత్రం  అన్తర్ధితాం  గతమ్ ।
07.9.45chd ఉపకారేఽనివిష్టం  వాఽశక్తం వాఽనుపకారి తత్
07.9.46ab ప్రియం  పరస్య వా రక్ష్యం పూజ్యం సమ్బద్ధం  ఏవ వా ।
07.9.46chdఅనుగృహ్ణాతి  యన్ మిత్రం  శత్రుసాధారణం  హి తత్
07.9.47ab ప్రకృష్టభౌమం   సన్తుష్టం  బలవచ్చాలసం చ యత్ ।
07.9.47chd ఉదాసీనం భవత్యేతద్ వ్యసనాద్ అవమానితమ్

07.9.48abఅరేర్నేతుశ్చ యద్ వృద్ధిం  దౌర్బల్యాద్ అనువర్తతే ।
07.9.48chd ఉభయస్యాప్యవిద్విష్టం  విద్యాద్ ఉభయభావి తత్
07.9.49abకారణాకారణధ్వస్తం కారణాకారణాగతమ్ ।
07.9.49chdయోమిత్రం  సముపేక్షేత స మృత్యుం ఉపగూహతి
07.9.50 క్షిప్రం  అల్పో లాభశ్చిరాన్ మహాన్ ఇతి వా క్షిప్రం  అల్పో లాభః
కార్యదేశకాలసంవాదకః శ్రేయాన్  ఇత్యాచార్యాః
07.9.51 న ఇతి కౌటిల్యః
07.9.52 చిరాద్ అవినిపాతీ బీజసధర్మా మహామ్ల్లాభః  శ్రేయాన్ , విపర్యయే పూర్వః
07.9.53ab ఏవం దృష్ట్వా  ధ్రువే  లాభే లాభాంశే చ గుణ ఉదయమ్ ।
07.9.53chdస్వార్థసిద్ధిపరో  యాయాత్ సంహితః సామవాయికైః  (ఇతి)
Chapt . మిత్రహిరణ్యభూమికర్మసన్ధయః  , తత్ర భూమిసన్ధిః

07.10.01 త్వం చాహం చ భూమిం లభావహే ఇతి భూమిసన్ధిః
07.10.02 తయోర్యః ప్రత్యుపస్థితార్థః    సమ్పన్నాం భూమిం అవాప్నోతి సోఽతిసన్ధత్తే 
07.10.03తుల్యే సమ్పన్నాలాభేయో బలవన్తం ఆక్రమ్య  భూమిం అవాప్నోతి సోఽతిసన్ధత్తే 
07.10.04భూమిలాభం శత్రుకర్శనం  ప్రతాపం  చ హి ప్రాప్నోతి
07.10.05దుర్బలాద్భూమిలాభే సత్యం సౌకర్యం భవతి
07.10.06దుర్బల ఏవ చ భూమిలాభః, తత్సామన్తశ్చ మిత్రం  అమిత్రభావం  గచ్ఛతి
07.10.07తుల్యే బలీయస్త్వే యః స్థితశత్రుం   ఉత్పాట్య భూమిం అవాప్నోతి సోఽతిసన్ధత్తే 
07.10.08దుర్గావాప్తిర్హి  స్వభూమిరక్షణం అమిత్రాటవీప్రతిషేధం   చ కరోతి
07.10.09 చలామిత్రాద్భూమిలాభే  శక్యసామన్తతో విశేషః
07.10.10దుర్బలసామన్తా హి క్షిప్రాప్యాయనయోగక్షేమా  భవతి
07.10.11 విపరీతా బలవత్ సామన్తా కోశదణ్డావచ్ఛేదనీ  చ భూమిర్భవతి
07.10.12 సమ్పన్నా నిత్యామిత్రా మన్దగుణా  వా భూమిరనిత్యామిత్రా ఇతి సమ్పన్నా
నిత్యామిత్రా శ్రేయసీ  భూమిః సమ్పన్నా హి కోశదణ్డౌ సమ్పాదయతి, తౌ
చామిత్రప్రతిఘాతకౌ   ఇత్యాచార్యాః
07.10.13 న ఇతి కౌటిల్యః
07.10.14 నిత్యామిత్రాలాభే  భూయాన్ శత్రులాభో  భవతి
07.10.15నిత్యశ్చ శత్రురుపకృతే  చాపకృతే చ శత్రురేవ  భవతి,అనిత్యః తు శత్రురుపకారాద్
అనపకారాద్ వా శామ్యతి
07.10.16 యస్యా హి భూమేర్బహుదుర్గాశ్చోరగణైర్మ్లేచ్ఛాటవీభిర్వా    నిత్యావిరహితాః
ప్రత్యన్తాః  సా నిత్యామిత్రా , విపర్యయే త్వనిత్యామిత్రా

07.10.17 అల్పా ప్రత్యాసన్నా  మహతీ వ్యవహితా వా భూమిరితి అల్పా ప్రత్యాసన్నా
శ్రేయసీ
07.10.18సుఖా హి ప్రాప్తుం  పాలయితుం అభిసారయితుం చ భవతి
07.10.19 విపరీతా వ్యవహితా
07.10.20 వ్యవహితయోరపి దణ్డధారణాఽఽత్మధారణా  వా భూమిరితి ఆత్మధారణా
శ్రేయసీ
07.10.21సా హి స్వసముత్థాభ్యాం  కోశదణ్డాభ్యాం  ధార్యతే
07.10.22 విపరీతా దణ్డధారణా  దణ్డస్థానమ్ 
07.10.23బాలిశాత్ ప్రాజ్ఞాద్   వా భూమిలాభ ఇతి బాలిశాద్భూమిలాభః శ్రేయాన్
07.10.24సుప్రాప్యాఽనుపాల్యా  హి భవతి,అప్రత్యాదేయా  చ
07.10.25 విపరీతా ప్రాజ్ఞాద్   అనురక్తా
07.10.26 పీడనీయ ఉచ్ఛేదనీయయోరుచ్ఛేదనీయాద్భూమిలాభః శ్రేయాన్
07.10.27 ఉచ్ఛేదనీయో హ్యనపాశ్రయో  దుర్బలాపాశ్రయో  వాఽభియుక్తః
కోశదణ్డావాదాయాపసర్తుకామః  ప్రకృతిభిః  త్యజ్యతే, న పీడనీయో దుర్గమిత్రప్రతిష్టబ్ధః    
07.10.28 దుర్గప్రతిష్టబ్ధయోరపి     స్థలనదీదుర్గీయాభ్యాం   స్థలదుర్గీయాద్   భూమిలాభః
శ్రేయాన్
07.10.29స్థాలేయం  హి సురోధావమర్దావస్కన్దం   అనిహ్శ్రావిశత్రు చ
07.10.30 నదీదుర్గం  తు ద్విగుణక్లేశకరం , ఉదకం చ పాతవ్యం వృత్తికరం చామిత్రస్య
07.10.31 నదీపర్వతదుర్గీయాభ్యాం  నదీదుర్గీయాద్  బ్భూమిలాభః శ్రేయాన్
07.10.32 నదీదుర్గం  హి హస్తిస్తమ్భసఙ్క్రమసేతుబన్ధనౌభిః   సాధ్యం అనిత్యగామ్భీర్యం
అవస్రావ్యుదకం  చ
07.10.33పార్వతం తు స్వ్।ఆరక్షం దురుపరోధి కృచ్ఛ్రారోహణం, భగ్నే చ ఏకస్మిన్న
సర్వవధః, శిలావృక్షప్రమోక్షశ్చ  మహాఽపకారిణామ్
07.10.34 నిమ్నస్థలయోధిభ్యో  నిమ్నయోధిభ్యో భూమిలాభః శ్రేయాన్
07.10.35 నిమ్నయోధినోహ్యుపరుద్ధదేశకాలాః , స్థలయోధినః  తు సర్వదేశకాలయోధినః
07.10.36 ఖనకాకాశయోధిభ్యః ఖనకేభ్యో భూమిలాభః శ్రేయాన్
07.10.37 ఖనకా హి ఖాతేన శస్త్రేణ  చ ఉభయథాయుధ్యన్తే, శస్త్రేణ  ఏవాకాశయోధినః
07.10.38ab ఏవంవిధ్యేభ్యః పృథివీం లభమానోఽర్థశాస్త్రవిత్   ।
07.10.38chd సంహితేభ్యః పరేభ్యశ్చ విశేషం అధిగచ్ఛతి (ఇతి)
Chapt . మిత్రహిరణ్యభూమికర్మసంధయః  - తత్ర అనవసితసంధిః

07.11.01 త్వం చాహం చ శూన్యం నివేశయావహే ఇత్యనవసితసన్ధిః

07.11.02 తయోర్యః ప్రత్యుపస్థితార్థో   యథా ఉక్తగుణాం భూమిం నివేశయతి సోఽతిసన్ధత్తే 
07.11.03తత్రాపి  స్థలం  ఔదకం వా ఇతి మహతః స్థలాద్  అల్పం ఔదకం శ్రేయః ,సాతత్యాద్
అవస్థితత్వాచ్చ  ఫలానామ్
07.11.04 స్థలయోరపి  ప్రభూతపూర్వాపరసస్యం  అల్పవర్షపాకం  అసక్తారమ్భం శ్రేయః
07.11.05ఔదకయోరపి ధాన్యవాపం అధాన్యవాపాత్శ్రేయః
07.11.06 తయోరల్పబహుత్వే ధాన్యకాన్తాద్ అల్పాన్ మహద్ అధాన్యకాన్తం శ్రేయః
07.11.07మహత్యవకాశే హి స్థాల్యాశ్చానూప్యాశ్చోషధయో  భవన్తి
07.11.08దుర్గాదీని  చ కర్మాణి ప్రభూత్యేన  క్రియన్తే
07.11.09 కృత్రిమా  హిభూమిగుణాః
07.11.10 ఖనిధాన్యభోగయోః ఖనిభోగః కోశకరః,ధాన్యభోగః కోశకోష్ఠాగారకరః
07.11.11ధాన్యమూలా హి దుర్గాదీనాం  కర్మణాం ఆరమ్భాః
07.11.12మహావిషయవిక్రయో  వా ఖనిభోగః శ్రేయాన్
07.11.13ద్రవ్యహస్తివనభోగయోర్ద్రవ్యవనభోగః   సర్వకర్మణాంయోనిః ప్రభూతనిధానక్షమశ్చ ,
విపరీతో హస్తివనభోగః ఇత్యాచార్యాః
07.11.14 న ఇతి కౌటిల్యః
07.11.15 శక్యం ద్రవ్యవనం  అనేకం అనేకస్యాం భూమౌ వాపయితుం, న హస్తివనమ్
07.11.16హస్తిప్రధానో  హి పరానీకవధ ఇతి
07.11.17వారిస్థలపథభోగయోరనిత్యో  వారిపథభోగః, నిత్యః స్థలపథభోగః
07.11.18 భిన్నమనుష్యా శ్రేణీమనుష్యా  వా భూమిరితి భిన్నమనుష్యా శ్రేయసీ
07.11.19 భిన్నమనుష్యా భోగ్యా భవతి,అనుపజాప్యా చాన్యేషాం,అనాపత్సహా తు
07.11.20 విపరీతా శ్రేణీమనుష్యా ,కోపే మహాదోషా
07.11.21 తస్యాం చాతుర్వర్ణ్యనివేశే  సర్వభోగసహత్వాద్ అవరవర్ణప్రాయా   శ్రేయసీ ,
బాహుల్యాద్ ధ్రువత్వాచ్చ  కృష్యాః కర్షకవతీ , కృష్యాశ్చాన్యేషాం చారమ్భాణాం
ప్రయోజకత్వాత్  గోరక్షకవతీ, పణ్యనిచయ।ఋణానుగ్రహాద్  ఆఢ్యవణిగ్వతీ
07.11.22భూమిగుణానాం అపాశ్రయః  శ్రేయాన్
07.11.23దుర్గాపాశ్రయా   పురుషాపాశ్రయా  వాభూమిరితి పురుషాపాశ్రయా  శ్రేయసీ
07.11.24పురుషవద్ ధి రాజ్యమ్
07.11.25అపురుషా గౌర్వన్ధ్యేవ  కిం దుహీత
07.11.26మహాక్షయవ్యయనివేశాం తుభూమిం అవాప్తుకామఃపూర్వం ఏవ క్రేతారం  పణేత
దుర్బలం అరాజబీజినం నిరుత్సాహం అపక్షం అన్యాయవృత్తిం వ్యసనినం దైవప్రమాణం 
యత్కిఞ్చనకారిణం వా

07.11.27మహాక్షయవ్యయనివేశాయాం హిభూమౌ దుర్బలో రాజబీజీ నివిష్టః  సగన్ధాభిః
ప్రకృతిభిః  సహ క్షయవ్యయేనావసీదతి
07.11.28 బలవాన్ అరాజబీజీ క్షయవ్యయభయాద్ అసగన్ధాభిః  ప్రకృతిభిః  త్యజ్యతే
07.11.29 నిరుత్సాహః తు దణ్డవాన్  అపి దణ్డస్యాప్రణేతా   సదణ్డః  క్షయవ్యయేనావభజ్యతే
07.11.30కోశవాన్ అప్యపక్షః క్షయవ్యయానుగ్రహహీనత్వాన్న  కుతశ్చిత్ ప్రాప్నోతి
07.11.31అన్యాయవృత్తిర్నివిష్టం  అప్యుత్థాపయేత్
07.11.32 స కథం అనివిష్టం  నివేశయేత్
07.11.33 తేన వ్యసనీ వ్యాఖ్యాతః
07.11.34 దైవప్రమాణో   మానుషహీనో నిరారమ్భో విపన్నకర్మారమ్భో వాఽవసీదతి
07.11.35యత్కిఞ్చనకారీ న కిఞ్చిద్ ఆసాదయతి
07.11.36 స చ ఏషాం పాపిష్ఠతమో  భవతి
07.11.37 యత్కిఞ్చిద్।ఆరభమాణో హి విజిగీషోః కదాచిచ్ఛిద్రం  ఆసాదయేద్
ఇత్యాచార్యాః
07.11.38యథా ఛిద్రం  తథా వినాశం అప్యాసాదయేద్ ఇతి కౌటిల్యః
07.11.39తేషాం అలాభేయథాపార్ష్ణిగ్రాహ   ఉపగ్రహే  వక్ష్యామః తథాభూమిం అవస్థాపయేత్
07.11.40 ఇత్యభిహితసన్ధిః
07.11.41గుణవతీం ఆదేయాం వా భూమిం బలవతా క్రయేణ యాచితః సన్ధిం  అవస్థాప్య
దద్యాత్
07.11.42 ఇత్యనిభృతసన్ధిః
07.11.43 సమేన వా యాచితః కారణం అవేక్ష్య దద్యాత్ ప్రత్యాదేయా  మే భూమిర్వశ్యా
వా, అనయా ప్రతిబద్ధః   పరో మే వశ్యో భవిష్యతి భూమివిక్రయాద్  వా మిత్రహిరణ్యలాభః
కార్యసామర్థ్యకరో  మే భవిష్యతి ఇతి
07.11.44 తేన హీనః క్రేతా  వ్యాఖ్యాతః
07.11.45ab ఏవం మిత్రం  హిరణ్యం చ సజనాం అజనాం చ గామ్ ।
07.11.45chd లభమానోఽతిసన్ధత్తే   శాస్త్రవిత్  సామవాయికాన్ (ఇతి)
Chapt . మిత్రహిరణ్యభూమికర్మసంధయః , తత్ర కర్మసంధిః

07.12.01 త్వం చాహం చ దుర్గం  కారయావహే ఇతి కర్మసన్ధిః
07.12.02 తయోర్యో దైవకృతం  అవిషహ్యం అల్పవ్యయారమ్భం దుర్గం  కారయతి
సోఽతిసన్ధత్తే 
07.12.03 తత్రాపి  స్థలనదీపర్వతదుర్గాణాం   ఉత్తర ఉత్తరం శ్రేయః
07.12.04 సేతుబన్ధయోరప్యాహార్య  ఉదకాత్ సహ ఉదకః శ్రేయాన్

07.12.05 సహ ఉదకయోరపి ప్రభూతవాపస్థానః   శ్రేయాన్
07.12.06 ద్రవ్యవనయోరపి  యో మహత్సారవద్ద్రవ్యాటవీకం  విషయాన్తే నదీమాతృకం
ద్రవ్యవనం  ఛేదయతి సోఽతిసన్ధత్తే 
07.12.07 నదీమాతృకం హి స్వ్।ఆజీవం అపాశ్రయశ్చాపది  భవతి
07.12.08 హస్తివనయోరపి యో బహుశూరమృగం దుర్బలప్రతివేశంఽనన్తావక్లేశి 
విషయాన్తే హస్తివనం బధ్నాతి సోఽతిసన్ధత్తే 
07.12.09 తత్రాపి  బహుకుణ్ఠాల్పశూరయోః  అల్పశూరం శ్రేయః , శూరేషు హి యుద్ధం ,
అల్పాః శూరా బహూన్ అశూరాన్ భఞ్జన్తి  , తే భగ్నాః స్వసైన్యావఘాతినో  భవన్తి
ఇత్యాచార్యాః
07.12.10 న ఇతి కౌటిల్యః
07.12.11కుణ్ఠా బహవః శ్రేయాంసః , స్కన్ధవినియోగాద్  అనేకం కర్మ కుర్వాణాః స్వేషాం
అపాశ్రయో యుద్ధే , పరేషాం దుర్ధర్షా  విభీషణాశ్చ
07.12.12 బహుషు హి కుణ్ఠేషు  వినయకర్మణా శక్యం శౌర్యం ఆధాతుం, న త్వేవాల్పేషు
శూరేషు బహుత్వం ఇతి
07.12.13 ఖన్యోరపి యః ప్రభూతసారాం  అదుర్గమార్గాం   అల్పవ్యయారమ్భాం ఖనిం
ఖానయతి,సోఽతిసన్ధత్తే 
07.12.14 తత్రాపి  మహాసారం అల్పం అల్పసారం వా ప్రభూతం  ఇతి మహాసారం అల్పం
శ్రేయః , వజ్రమణిముక్తాప్రవాలహేమరూప్యధాతుర్హి   ప్రభూతం  అల్పసారం అత్యర్ఘేణ  గ్రసతే
ఇత్యాచార్యాః
07.12.15 న ఇతి కౌటిల్యః
07.12.16 చిరాద్ అల్పో మహాసారస్య క్రేతా  విద్యతే, ప్రభూతః  సాతత్యాద్ అల్పసారస్య
07.12.17 ఏతేన వణిక్పథో వ్యాఖ్యాతః
07.12.18 తత్రాపి  వారిస్థలపథయోర్వారిపథః  శ్రేయాన్ , అల్పవ్యయవ్యాయామః
ప్రభూతపణ్య  ఉదయశ్చ ఇత్యాచార్యాః
07.12.19 న ఇతి కౌటిల్యః
07.12.20 సమ్రుద్ధగతిరసార్వకాలికః   ప్రకృష్టభయయోనిర్నిష్ప్రతీకారశ్చ   వారిపథః,
విపరీతః స్థలపథః
07.12.21వారిపథేతుకూలసమ్యానపథయోఃకూలపథః పణ్యపత్తనబాహుల్యాత్శ్రేయాన్,
నదీపథో వా,సాతత్యాద్ విషహ్యాబాధత్వాచ్చ
07.12.22స్థలపథేఽపి హైమవతో  దక్షిణాపథాత్శ్రేయాన్,హస్త్య్ఽశ్వగన్ధదన్తాజినరూప్యసువర్ణపణ్యాః 
సారవత్తరాః ఇత్యాచార్యాః

07.12.23 న ఇతి కౌటిల్యః
07.12.24 కమ్బలాజినాశ్వపణ్యవర్జాః  శఙ్ఖవజ్రమణిముక్తాసువర్ణపణ్యాశ్చ    ప్రభూతతరా
దక్షిణాపథే
07.12.25 దక్షిణాపథేఽపి బహుఖనిః సారపణ్యః ప్రసిద్ధగతిరల్పవ్యయవ్యాయామో   వా
వణిక్పథః శ్రేయాన్ , ప్రభూతవిషయో  వా ఫల్గుపుణ్యః
07.12.26 తేన పూర్వః పశ్చిమశ్చ వణిక్పథో వ్యాఖ్యాతః
07.12.27తత్రాపి  చక్రపాదపథయోశ్చక్రపథో   విపులారమ్భత్వాత్శ్రేయాన్,దేశకాలసమ్భావనో
వా ఖర ఉష్ట్రపథః
07.12.28ఆభ్యాం అంసపథో వ్యాఖ్యాతః
07.12.29 పరకర్మ ఉదయో నేతుః క్షయో వృద్ధిర్విపర్యయే
07.12.30తుల్యే కర్మపథే స్థానం  జ్ఞేయం  స్వం విజిగీషుణా
07.12.31అల్పాగమాతివ్యయతా క్షయో వృద్ధిర్విపర్యయే
07.12.32 సమాయవ్యయతా స్థానం  కర్మసు జ్ఞేయం  ఆత్మనః
07.12.33 తస్మాద్ అల్పవ్యయారమ్భం దుర్గాదిషు  మహా ఉదయమ్
07.12.34 కర్మ లబ్ధ్వా  విశిష్టః  స్యాద్ ఇత్యుక్తాః కర్మసన్ధయః  (ఇతి)
Chapt . పార్ష్ణిగ్రాహ్చిన్తా 

07.13.01 సంహత్యారివిజిగీష్వోరమిత్రయోః  పరాభియోగినోః పార్ష్ణిం  గృహ్ణతోర్యః
శక్తిసమ్పన్నస్య  పార్ష్ణిం  గృహ్ణాతి  సోఽతిసన్ధత్తే 
07.13.02 శక్తిసమ్పన్నో  హ్యమిత్రం  ఉచ్ఛిద్య పార్ష్ణిగ్రాహం   ఉచ్ఛిన్ద్యాత్ , న
హీనశక్తిరలబ్ధలాభః
07.13.03 శక్తిసామ్యే యో విపులారమ్భస్య పార్ష్ణిం  గృహ్ణాతి  సోఽతిసన్ధత్తే 
07.13.04 విపులారమ్భో హ్యమిత్రం  ఉచ్ఛిద్య పార్ష్ణిగ్రాహం   ఉచ్ఛిన్ద్యాత్ , నాల్పారమ్భః
సక్తచక్రః 
07.13.05ఆరమ్భసామ్యే యః సర్వసన్దోహేన  ప్రయాతస్య  పార్ష్ణిం  గృహ్ణాతి  సోఽతిసన్ధత్తే 
07.13.06శూన్యమూలో హ్యస్య సుకరో భవతి, నైకదేశబలప్రయాతః   కృతపార్ష్ణిప్రతివిధానః 
07.13.07 బల ఉపాదానసామ్యే యశ్చలామిత్రం  ప్రయాతస్య  పార్ష్ణిం  గృహ్ణాతి  సోఽతిసన్ధత్తే 
07.13.08 చలామిత్రం  ప్రయాతో  హి సుఖేనావాప్తసిద్ధిః  పార్ష్ణిగ్రాహం   ఉచ్ఛిన్ద్యాత్ , న
స్థితామిత్రం   ప్రయాతః
07.13.09అసౌ హి దుర్గప్రతిహతః   పార్ష్ణిగ్రాహే   చ ప్రతినివృత్తః  స్థితేనామిత్రేణావగృహ్యతే 
07.13.10 తేన పూర్వే వ్యాఖ్యాతాః

07.13.11 శత్రుసామ్యే యో ధార్మికాభియోగినః పార్ష్ణిం  గృహ్ణాతి  సోఽతిసన్ధత్తే 
07.13.12 ధార్మికాభియోగీ హి స్వేషాం పరేషాం చ ద్వేష్యో భవతి, అధార్మికాభియోగీ
సమ్ప్రియః
07.13.13 తేన మూలహరతాదాత్వికకదర్యాభియోగినాం పార్ష్ణిగ్రహణం   వ్యాఖ్యాతమ్
07.13.14మిత్రాభియోగినోః  పార్ష్ణిగ్రహణే   త ఏవ హేతవః
07.13.15 మిత్రం  అమిత్రం  చాభియుఞ్జానయోర్యో  మిత్రాభియోగినః  పార్ష్ణిం  గృహ్ణాతి
సోఽతిసన్ధత్తే 
07.13.16మిత్రాభియోగీ  హి సుఖేనావాప్తసిద్ధిః  పార్ష్ణిగ్రాహం   ఉచ్ఛిన్ద్యాత్
07.13.17సుకరో హి మిత్రేణ  సన్ధిర్నామిత్రేణ 
07.13.18మిత్రం  అమిత్రం  చ ఉద్ధరతోర్యోఽమిత్ర  ఉద్ధారిణః  పార్ష్ణిం  గృహ్ణాతి  సోఽతిసన్ధత్తే 
07.13.19వృద్ధమిత్రో  హ్యమిత్ర ఉద్ధారీ  పార్ష్ణిగ్రాహం   ఉచ్ఛిన్ద్యాత్ ,న ఇతరః స్వపక్ష ఉపఘాతీ
07.13.20 తయోరలబ్ధలాభాపగమనే  యస్యామిత్రో మహతో లాభాద్ వియుక్తః
క్షయవ్యయాధికో వా స పార్ష్ణిగ్రాహోఽతిసన్ధత్తే   
07.13.21 లబ్ధలాభాపగమనే  యస్యామిత్రో లాభేన శక్త్యా హీనః స పార్ష్ణిగ్రాహోఽతిసన్ధత్తే    ,
యస్య వాయాతవ్యః శత్రోర్విగ్రహాపకారసమర్థః    స్యాత్
07.13.22 పార్ష్ణిగ్రాహయోరపి   యః శక్యారమ్భబల ఉపాదానాధికః స్థితశత్రుః 
పార్శ్వస్థాయీ  వా సోఽతిసన్ధత్తే 
07.13.23పార్శ్వస్థాయీ  హి యాతవ్యాభిసారో మూలాబాధకశ్చ భవతి,మూలాబాధక
ఏవ పశ్చాత్స్థాయీ
07.13.24abపార్ష్ణిగ్రాహాః   త్రయో  జ్ఞేయాః  శత్రోశ్చేష్టానిరోధకాః   ।
07.13.24chdసామన్తః పృష్ఠతో  వర్గః  ప్రతివేశౌ  చ పార్శ్వయోః
07.13.25abఅరేర్నేతుశ్చ మధ్యస్థో దుర్బలోఽన్తర్ధిరుచ్యతే  ।
07.13.25chd ప్రతిఘాతో  బలవతో దుర్గాటవ్య్ఽపసారవాన్
07.13.26మధ్యమం త్వరివిజిగీష్వోర్లిప్సమానయోర్మధ్యమస్య పార్ష్ణిం  గృహ్ణతోర్లబ్ధలాభాపగమనే  
యో మధ్యమం మిత్రాద్  వియోజయత్యమిత్రం  చ మిత్రం  ఆప్నోతి సోఽతిసన్ధత్తే 
07.13.27 సన్ధేయశ్చ  శత్రురుపకుర్వాణో , న మిత్రం  మిత్రభావాద్  ఉత్క్రాన్తమ్
07.13.28 తేన ఉదాసీనలిప్సా వ్యాఖ్యాతా
07.13.29పార్ష్ణిగ్రహణాభియానయోః   తు మన్త్రయుద్ధాద్   అభ్యుచ్చయః
07.13.30వ్యాయామయుద్ధే హి క్షయవ్యయాభ్యాం ఉభయోరవృద్ధిః

07.13.31 జిత్వాఽపి హి క్షిణదణ్డకోశః  పరాజితో భవతి ఇత్యాచార్యాః
07.13.32 న ఇతి కౌటిల్యః
07.13.33సుమహతాఽపి క్షయవ్యయేన శత్రువినాశోఽభ్యుపగన్తవ్యః
07.13.34 తుల్యే క్షయవ్యయే యః పురస్తాద్ దూష్యబలం ఘాతయిత్వా నిహ్శల్యః
పశ్చాద్ వశ్యబలో యుధ్యేత సోఽతిసన్ధత్తే 
07.13.35 ద్వయోరపి పురస్తాద్ దూష్యబలఘాతినోర్యో బహులతరం శక్తిమత్తరం
అత్యన్తదూష్యం చ ఘాతయేత్ సోఽతిసన్ధత్తే 
07.13.36 తేనామిత్రాటవీబలఘాతో  వ్యాఖ్యాతః
07.13.37abపార్ష్ణిగ్రాహోఽభియోక్తా   వాయాతవ్యో వా యదా భవేత్ ।
07.13.37chd విజిగీషుః తదా తత్ర నేత్రం  ఏతత్ సమాచరేత్
07.13.38abపార్ష్ణిగ్రాహో   భవేన్నేతా శత్రోర్మిత్రాభియోగినః   ।
07.13.38chd విగ్రాహ్య  పూర్వం ఆక్రన్దం   పార్ష్ణిగ్రాహాభిసారిణా 
07.13.39abఆక్రన్దేనాభియుఞ్జానః    పార్ష్ణిగ్రాహం   నివారయేత్ ।
07.13.39chd తథాఽఽక్రన్దాభిసారేణ   పార్ష్ణిగ్రాహాభిసారిణమ్ 
07.13.40abఅరిమిత్రేణ  మిత్రం  చ పురస్తాద్ అవఘట్టయేత్  ।
07.13.40chdమిత్రమిత్రం   అరేశ్చాపి మిత్రమిత్రేణ   వారయేత్
07.13.41abమిత్రేణ  గ్రాహయేత్  పార్ష్ణిం  అభియుక్తోఽభియోగినః ।
07.13.41chdమిత్రమిత్రేణ   చాక్రన్దం   పార్ష్ణిగ్రాహాన్నివారయేత్ 
07.13.42ab ఏవం మణ్డలం  ఆత్మార్థం  విజిగీషుర్నివేశయేత్ ।
07.13.42chd పృష్ఠతశ్చ  పురస్తాచ్చ మిత్రప్రకృతిసమ్పదా 
07.13.43ab కృత్స్నే చ మణ్డలే  నిత్యం దూతాన్ గూఢాంశ్చ వాసయేత్ ।
07.13.43chdమిత్రభూతః  సపత్నానాం హత్వా హత్వా చ సంవృతః
07.13.44abఅసంవృతస్య కార్యాణి ప్రాప్తాన్యపి  విశేషతః ।
07.13.44chd నిహ్సంశయం విపద్యన్తే భిన్నప్లవ  ఇవ ఉదధౌ (ఇతి)
Chapt . హీనశక్తిపూరణమ్

07.14.01 సామవాయికైరేవం  అభియుక్తో విజిగీషుర్యః తేషాం ప్రధానః  తం బ్రూయాత్
త్వయా మే సన్ధిః , ఇదం హిరణ్యం, అహం చ మిత్రం , ద్విగుణా తే వృద్ధిః ,
నార్హస్యాత్మక్షయేణ  మిత్రముఖాన్  అమిత్రాన్  వర్ధయితుం , ఏతే హి వృద్ధాః  త్వాం ఏవ
పరిభవిష్యన్తి ఇతి

07.14.02 భేదం వాబ్రూయాత్  అనపకారోయథాఽహం ఏతైః  సమ్భూయాభియుక్తః తథా
త్వాం అప్యేతే సంహితబలాః స్వస్థా వ్యసనే వాఽభియోక్ష్యన్తే, బలం హి చిత్తం వికరోతి,
తద్ ఏషాం విఘాతయ ఇతి
07.14.03 భిన్నేషు ప్రధానం  ఉపగృహ్య హీనేషు విక్రమయేత్ , హీనాన్ అనుగ్రాహ్య  వా
ప్రధానే ,యథా వా శ్రేయోఽభిమన్యేత  తథా
07.14.04 వైరం  వా పరైర్గ్రాహయిత్వా   విసంవాదయేత్
07.14.05 ఫలభూయస్త్వేన వా ప్రధానం  ఉపజాప్య సన్ధిం  కారయేత్
07.14.06అథ ఉభయవేతనాః ఫలభూయస్త్వం దర్శయన్తః సామవాయికాన్ అతిసంహితాః
స్థ ఇత్యుద్ద్దూషయేయుః
07.14.07దుష్టేషు  సన్ధిం  దూషయేత్
07.14.08 అథ ఉభయవేతనా భూయో భేదం ఏషాం కుర్యుః ఏవం తద్ యద్
అస్మాభిర్దర్శితమ్  ఇతి
07.14.09 భిన్నేష్వన్యతమ ఉపగ్రహేణ  చేష్టేత
07.14.10 ప్రధానాభావే  సామవాయికానాం ఉత్సాహయితారం స్థిరకర్మాణం
అనురక్తప్రకృక్తిం   లోభాద్ భయాద్ వా సఙ్ఘాతం  ఉపాగతం విజిగీషోర్భీతం
రాజ్యప్రతిసమ్బద్ధం   మిత్రం  చలామిత్రం  వా పూర్వాన్ ఉత్తరాభావే సాధయేత్ -

ఉత్సాహయితారం ఆత్మనిసర్గేణ , స్థిరకర్మాణం  సాన్త్వప్రణిపాతేన , అనురక్తప్రకృతిం
కన్యాదానయాపనాభ్యాం, లుబ్ధం  అంశద్వైగుణ్యేన , భీతం ఏభ్యః కోశదణ్డానుగ్రహేణ  ,
స్వతో భీతం విశ్వాస్య ప్రతిభూప్రదానేన  ,రాజ్యప్రతిసమ్బద్ధం   ఏకీభావ ఉపగమనేన,మిత్రం
ఉభయతః ప్రియహితాభ్యాం , ఉపకారత్యాగేన వా, చలామిత్రం  అవధృతం అనపకార
ఉపకారాభ్యామ్
07.14.11యో వా యథాఽయోగం భజేత తం తథా సాధయేత్,సామదానభేదదణ్డైర్వా
యథాఽఽపత్సు వ్యాఖ్యాస్యామః
07.14.12 వ్యసన ఉపఘాతత్వరితో వా కోశదణ్డాభ్యాం  దేశే కాలే కార్యే వాఽవధృతం సన్ధిం
ఉపేయాత్
07.14.13 కృతసన్ధిర్హీనం   ఆత్మానం ప్రతికుర్వీత
07.14.14 పక్షే హీనో బన్ధుమిత్రపక్షం   కుర్వీత,దుర్గం  అవిషహ్యం వా
07.14.15దుర్గమిత్రప్రతిష్టబ్ధో     హి స్వేషాం పరేషాం చ పూజ్యో భవతి
07.14.16మన్త్రశక్తిహీనః   ప్రాజ్ఞపురుష   ఉపచయం విద్యావృద్ధసమ్యోగం  వా కుర్వీత
07.14.17 తథా హి సద్యః శ్రేయః  ప్రాప్నోతి

07.14.18 ప్రభావహీనః  ప్రకృతియోగక్షేమసిద్ధౌ  యతేత
07.14.19 జనపదః సర్వకర్మణాంయోనిః, తతః ప్రభావః
07.14.20 తస్య స్థానం  ఆత్మనశ్చాపది దుర్గమ్
07.14.21 సేతుబన్ధః  సస్యానాంయోనిః
07.14.22 నిత్యానుషక్తో హి వర్షగుణలాభః  సేతువాపేషు
07.14.23 వణిక్పథః పరాతిసన్ధానస్య  యోనిః
07.14.24 వణిక్పథేన హి దణ్డగూఢపురుషాతినయనం  శస్త్రావరణయానవాహనక్రయశ్చ 
క్రియతే , ప్రవేశో  నిర్ణయనం  చ
07.14.25 ఖనిః సఙ్గ్రామ  ఉపకరణానాం యోనిః, ద్రవ్యవనం  దుర్గకర్మణాం
యానరథయోశ్చ,హస్తివనం హస్తినాం, గవాశ్వఖర ఉష్ట్రాణాం  చ వ్రజః
07.14.26 తేషాం అలాభే బన్ధుమిత్రకులేభ్యః   సమార్జనమ్
07.14.27 ఉత్సాహహీనః శ్రేణీప్రవీరపురుషాణాం   చోరగణాటవికమ్లేచ్ఛజాతీనాం
పరాపకారిణాం గూఢపురుషాణాం చ యథాలాబ్భం ఉపచయం కుర్వీత
07.14.28 పరమిశ్రాప్రతీకారం   ఆబలీయసం వా పరేషు ప్రయుఞ్జీత 
07.14.29ab ఏవం పక్షేణ మన్త్రేణ  ద్రవ్యేణ  చ బలేన చ ।
07.14.29chd సమ్పన్నః ప్రతినిర్గచ్ఛేత్   పరావగ్రహం  ఆత్మనః (ఇతి)
Chapt . విగృహ్య ఉపరోధహేతవః - దణ్డ ఉపనతవృత్తమ్

07.15.01 దుర్బలో రాజా బలవతాఽభియుక్తః తద్విశిష్టబలం  ఆశ్రయేత  యం ఇతరో
మన్త్రశక్త్యా  నాతిసన్దధ్యాత్
07.15.02తుల్యమన్త్రశక్తీనాం   ఆయత్తసమ్పదో వృద్ధసమ్యోగాద్  వా విశేషః
07.15.03విశిష్టబలాభావే  సమబలైః  తుల్యబలసఙ్ఘైర్వా  బలవతః సమ్భూయ తిష్ఠేద్ యాన్న
మన్త్రప్రభావశక్తిభ్యాం    అతిసన్దధ్యాత్
07.15.04తుల్యమన్త్రప్రభావశక్తీనాం    విపులారమ్భతో విశేషః
07.15.05 సమబలాభావే హీనబలైః  శుచిభిరుత్సాహిభిః ప్రత్యనీకభూతైర్బలవతః 
సమ్భూయ తిష్ఠేద్  యాన్న మన్త్రప్రభావ   ఉత్సాహశక్తిభిరతిసన్దధ్యాత్
07.15.06తుల్య ఉత్సాహశక్తీనాం స్వయుద్ధభూమిలాభాద్  విశేషః
07.15.07తుల్యభూమీనాం స్వయుద్ధకాలలాభాద్  విశేషః
07.15.08తుల్యదేశకాలానాం యుగ్యశస్త్రావరణతో  విశేషః
07.15.09సహాయాభావేదుర్గం  ఆశ్రయేత యత్రామిత్రః   ప్రభూతసైన్యోఽపి   భక్తయవస ఇన్ధన
ఉదక ఉపరోధం న కుర్యాత్ స్వయం చ క్షయవ్యయాభ్యాం యుజ్యేత
07.15.10తుల్యదుర్గాణాం  నిచయాపసారతో విశేషః

07.15.11 నిచయాపసారసమ్పన్నం హి మనుష్యదుర్గం  ఇచ్ఛేద్ ఇతి కౌటిల్యః
07.15.12a తద్ ఏభిః కార్ణైరాశ్రయేత   - పార్ష్ణిగ్రాహం   ఆసారం మధ్యమం ఉదాసీనం
వా ప్రతిపాదయిష్యామి , సామన్తాటవికతత్కులీనాపరుద్ధానాం  అన్యతమేనాస్య రాజ్యం
హారయిష్యామి ఘాతయిష్యామి వా -

07.15.12b కృత్యపక్ష ఉపగ్రహేణ  వాఽస్య దుర్గే రాష్ట్రే  స్కన్ధావారే  వా కోపం
సముత్థాపయిష్యామి , శస్త్రాగ్నిరసప్రణిధానైరౌపనిషదికైర్వా     యథా ఇష్టం  ఆసన్నం
హనిష్యామి -

07.15.12ch స్వయంఽధిష్ఠితేన  వా యోగప్రణిధానేన  క్షయవ్యయం ఏనం ఉపనేష్యామి,

క్షయవ్యయప్రవాస  ఉపతప్తే వాఽస్య మిత్రవర్గే  సైన్యే  వా క్రమేణ  ఉపజాపం ప్రాప్స్యామి
-

07.15.12d వీవధాసారప్రసారవధేన  వాఽస్య స్కన్ధావారావగ్రహం   కరిష్యామి, దణ్డ
ఉపనయేన వాఽస్య రన్ధ్రం  ఉత్థాప్య  సర్వసన్దోహేన  ప్రహరిష్యామి , ప్రతిహత  ఉత్సాహేన
వా యథా ఇష్టం  సన్ధిం  అవాప్స్యామి,మయి ప్రతిబద్ధస్య   వా సర్వతః కోపాః సముత్థాస్యన్తి 
-

07.15.12e నిరాసారం వాఽస్య మూలం మిత్రాటవీదణ్డైరుద్ధాతయిష్యామి   , మహతో వా
దేశస్య యోగక్షేమం ఇహస్థః  పాలయిష్యామి, స్వవిక్షిప్తం మిత్రవిక్షిప్తం  వా మే సైన్యం
ఇహస్థస్య  ఏకస్థం  అవిషహ్యం భవిష్యతి, నిమ్నఖాతరాత్రియుద్ధవిశారదం   వా మే సైన్యం
పథ్యాబాధముక్తం ఆసన్నే కర్మ కరిష్యతి -

07.15.12f విరుద్ధదేశకాలం  ఇహాగతో వా స్వయం ఏవ క్షయవ్యయాభ్యాం న భవిష్యతి,
మహాక్షయవ్యయాభిగమ్యోఽయం దేశో దుర్గాటవ్య్ఽపసారబాహుల్యాత్  -

07.15.12g పరేషాం వ్యాధిప్రాయః  సైన్యవ్యాయామానాం  అలబ్ధభౌమశ్చ , తం ఆపద్గతః
ప్రవేక్ష్యతి , ప్రవిష్టో  వా న నిర్గమిష్యతి  ఇతి
07.15.13కారణాభావే బలసముచ్ఛ్రయే వా పరస్య దుర్గం  ఉన్ముచ్యాపగచ్ఛేత్
07.15.14అగ్నిపతఙ్గవద్  అమిత్రే వా ప్రవిశేత్
07.15.15అన్యతరసిద్ధిర్హి  త్యక్తాత్మనో భవతి ఇత్యాచార్యాః
07.15.16 న ఇతి కౌటిల్యః
07.15.17 సన్ధేయతాం  ఆత్మనః పరస్య చ ఉపలభ్య సన్దధీత
07.15.18 విపర్యయే విక్రమేణ  సన్ధిం  అపసారం వా లిప్సేత
07.15.19 సన్ధేయస్య  వా దూతం ప్రేషయేత్
07.15.20తేన వా ప్రేషితం  అర్థమానాభ్యాం  సత్కృత్యబ్రూయాత్  ఇదం రాజ్ఞః  పణ్యాగారం,
ఇదం దేవీకుమారాణాం, దేవీకుమారవచనాత్, ఇదం రాజ్యం అహం చ త్వద్ఽర్పణః ఇతి

07.15.21 లబ్ధసంశ్రయః   సమయాచారికవద్ భర్తరి వర్తేత
07.15.22దుర్గాదీని  చ కర్మాణి ఆవాహవివాహపుత్రాభిషేకాశ్వపణ్యహస్తిగ్రహణసత్త్రయాత్రావిహారగమనాని   
చానుజ్ఞాతః  కుర్వీత
07.15.23 స్వభూమ్య్ఽవస్థితప్రకృతిసన్ధిం    ఉపఘాతం అపసృతేషు వా సర్వం అనుజ్ఞాతః
కుర్వీత
07.15.24దుష్టపౌరజానపదో  వా న్యాయవృత్తిరన్యాం భూమింయాచేత
07.15.25దుష్యవద్ ఉపాంశుదణ్డేన  వా ప్రతికుర్వీత
07.15.26 ఉచితాం వా మిత్రాద్  భూమిం దీయమానాం న ప్రతిగృహ్ణీయాత్ 
07.15.27మన్త్రిపురోహితసేనాపతియువరాజానాం  అన్యతమం అదృశ్యమానే భర్తరి పశ్యేత్,
యథాశక్తి చ ఉపకుర్యాత్
07.15.28 దైవతస్వస్తివాచనేషు  తత్పరా ఆశిషో వాచయేత్
07.15.29 సర్వత్రాత్మనిసర్గం   గుణం బ్రూయాత్
07.15.30ab సమ్యుక్తబలవత్సేవీ విరుద్ధః  శఙ్కితాదిభిః ।
07.15.30chd వర్తేత దణ్డ ఉపనతో భర్తర్యేవం అవస్థితః  (ఇతి)
Chapt . దణ్డ ఉపనాయివృత్తమ్

07.16.01 అనుజ్ఞాతసన్ధిపణ   ఉద్వేగకరం బలవాన్ విజిగీషమాణో యతః స్వభూమిః
స్వ।ఋతువృత్తిశ్చ స్వసైన్యానాం , అదుర్గాపసారః  శత్రుర్ఽపార్ష్ణిరనాసారశ్చ  , తతో
యాయాత్
07.16.02 విపర్యయే కృతప్రతీకారో యాయాత్
07.16.03సామదానాభ్యాం దుర్బలాన్ ఉపనమయేత్, భేదదణ్డాభ్యాం  బలవతః
07.16.04 నియోగవికల్పసముచ్చయైశ్చ  ఉపాయానాం అనన్తర ఏకాన్తరాః ప్రకృతీః
సాధయేత్
07.16.05 గ్రామారణ్య  ఉపజీవివ్రజవణిక్పథానుపాలనం  ఉజ్ఝితాపసృతాపకారిణాం
చార్పణం ఇతి సాన్త్వం ఆచరేత్
07.16.06భూమిద్రవ్యకన్యాదానం  అభయస్య చ ఇతి దానం ఆచరేత్
07.16.07సామన్తాటవికతత్కులీనాపరుద్ధానాం  అన్యతమ ఉపగ్రహేణ కోశదణ్డభూమిదాయయాచనం
ఇతి భేదం ఆచరేత్
07.16.08 ప్రకాశకూటతూష్ణీంయుద్ధదుర్గలమ్భ     ఉపాయైరమిత్రప్రగ్రహణం     ఇతి దణ్డం
ఆచరేత్
07.16.09ఏవం ఉత్సాహవతో దణ్డ ఉపకారిణః స్థాపయేత్ ,స్వప్రభావవతః  కోశ ఉపకారిణః,
ప్రజ్ఞావతో   భూమ్య్।ఉపకారిణః

artha.pdf 183



కౌటిలీయ అర్థశాస్త్రమ్ 

07.16.10తేషాం పణ్యపత్తనగ్రామఖనిసఞ్జాతేన   రత్నసారఫల్గుకుప్యేన  ద్రవ్యహస్తివనవ్రజసముత్థేన  
యానవాహనేన వా యద్ బహుశ ఉపకరోతి తచ్చిత్రభోగమ్
07.16.11యద్ దణ్డేన  కోశేన వా మహద్ ఉపకరోతి తన్ మహాభోగమ్
07.16.12యద్ దణ్డకోశభూమీభిరుపకరోతి  తత్ సర్వభోగమ్
07.16.13యద్ అమిత్రం  ఏకతః ప్రతికరోతి  తద్ ఏకతోభోగి
07.16.14యద్ అమిత్రం  ఆసారం చ ఉభయతః ప్రతికరోతి  తద్ ఉభయతోభోగి
07.16.15యద్ అమిత్రాసారప్రతివేశాటవికాన్   సర్వతః ప్రతికరోతి  తత్ సర్వతోభోగి
07.16.16a పార్ష్ణిగ్రాహశ్చాటవికః   శత్రుముఖ్యః  శత్రుర్వా  భూమిదానసాధ్యః కశ్చిద్
ఆసాద్యేత, నిర్గుణయా  భూమ్యా ఏనం ఉపగ్రాహయేత్ , అప్రతిసమ్బద్ధయా   దుర్గస్థం  ,
నిరుపజీవ్యయాఽఽటవికం -

07.16.16b ప్రత్యాదేయయా  తత్కులీనం శత్రోః , అపచ్ఛిన్నయా శత్రోరపరుద్ధం 
నిత్యామిత్రయా  శ్రేణీబలం ,బలవత్సామన్తయా సంహతబలం,ఉభాభ్యాంయుద్ధే ప్రతిలోమం ,
-

07.16.16chఅలబ్ధవ్యాయామయా ఉత్సాహినం,శూయయాఽరిపక్షీయం,కర్శితయాఽపవాహితం,
మహాక్షయవ్యయనివేశయా గతప్రత్యాగతం , అనపాశ్రయయా  ప్రత్యపసృతం ,
పరేణానధివాస్యయా స్వయం ఏవ భర్తారం ఉపగ్రాహయేత్
07.16.17 తేషాం మహా ఉపకారం నిర్వికారం చానువర్తయేత్
07.16.18 ప్రతిలోమం  ఉపాంశునా సాధయేత్
07.16.19 ఉపకారిణం ఉపకారశక్త్యా తోషయేత్
07.16.20 ప్రయాసతశ్చార్థమానౌ   కుర్యాద్, వ్యసనేషు చానుగ్రహమ్
07.16.21 స్వయం।ఆగతానాం యథా ఇష్టదర్శనం  ప్రతివిధానం  చ కుర్యాత్
07.16.22 పరిభవ ఉపఘాతకుత్సాతివాదాంశ్చ ఏషు న ప్రయుఞ్జీత 
07.16.23 దత్త్వా చాభయం పితా ఇవానుగృహ్ణీయాత్
07.16.24యశ్చాస్యాపకుర్యాత్ తద్ దోషం అభివిఖ్యాప్య ప్రకాశం  ఏనం ఘాతయేత్
07.16.25 పర ఉద్వేగకారణాద్ వా దాణ్డకర్మికవచ్చేష్టేత 
07.16.26 న చ హతస్య భూమిద్రవ్యపుత్రదారాన్   అభిమన్యేత
07.16.27కుల్యాన్ అప్యస్య స్వేషు పాత్రేషు  స్థాపయేత్
07.16.28 కర్మణి మృతస్య పుత్రం  రాజ్యే స్థాపయేత్
07.16.29 ఏవం అస్య దణ్డ ఉపనతాః పుత్రపౌత్రాన్   అనువర్తన్తే
07.16.30యః తు ఉపనతాన్ హత్వా బద్ధ్వా  వాభూమిద్రవ్యపుత్రదారాన్   అభిమన్యేత తస్య
ఉద్విగ్నం మణ్డలం  అభావాయ ఉత్తిష్ఠతే

07.16.31 యే చాస్యామాత్యాః స్వభూమిష్వాయత్తాః తే చాస్య ఉద్విగ్నా మణ్డలం
ఆశ్రయన్తే
07.16.32 స్వయం వా రాజ్యం ప్రాణాన్  వాఽస్యాభిమన్యన్తే
07.16.33ab స్వభూమిషు చ రాజానః తస్మాత్ సామ్నాఽనుపాలితాః ।
07.16.33chd భవన్త్యనుగుణా రాజ్ఞః  పుత్రపౌత్రానువర్తినః   (ఇతి)
Chapt . సంధికర్మ -సమాధిమోక్షః

07.17.01 శమః సన్ధిః  సమాధిరిత్యేకోఽర్థః
07.17.02రాజ్ఞాం  విశ్వాస ఉపగమః శమః సన్ధిః  సమాధిరితి
07.17.03 సత్యం శపథో వా చలః సన్ధిః , ప్రతిభూః  ప్రతిగ్రహో   వా స్థావరః  ఇత్యాచార్యాః
07.17.04 న ఇతి కౌటిల్యః
07.17.05 సత్యం శపథో వా పరత్ర ఇహ చ స్థావరః  సన్ధిః , ఇహార్థ ఏవ ప్రతిభూః  ప్రతిగ్రహో 
వా బలాపేక్షః
07.17.06 సంహితాః స్మః ఇతి సత్యసన్ధాః  పూర్వే రాజానః సత్యేన సన్దధిరే
07.17.07 తస్యాతిక్రమే  శపథేన అగ్న్య్।ఉదకసీతాప్రాకారలోష్టహస్తిస్కన్ధాశ్వపృష్టరథ   
ఉపస్థశస్త్రరత్నబీజగన్ధరససువర్ణహిరణ్యాన్యాలేభిరే     హన్యురేతాని త్యజేయుశ్చ ఏనం యః
శపథం అతిక్రామేత్  ఇతి
07.17.08 శపథాతిక్రమే  మహతాం తపస్వినాం ముఖ్యానాం వా ప్రాతిభావ్యబన్ధః   ప్రతిభూః
07.17.09 తస్మిన్ యః పరావగ్రహసమర్థాన్   ప్రతిభువో  గృహ్ణాతి ,సోఽతిసన్ధత్తే 
07.17.10 విపరీతోఽతిసన్ధీయతే
07.17.11 బన్ధుముఖ్యప్రగ్రహః    ప్రతిగ్రహః 
07.17.12 తస్మిన్యోదూష్యామాత్యం దూష్యాపత్యం వా దదాతి,సోఽతిసన్ధత్తే 
07.17.13 విపరీతోఽతిసన్ధీయతే
07.17.14 ప్రతిగ్రహగ్రహణవిశ్వస్తస్య    హి పరశ్ఛిద్రేషు  నిరపేక్షః ప్రహరతి
07.17.15అపత్యసమాధౌ తు కన్యాపుత్రదానే  దదత్ తు కన్యాం అతిసన్ధత్తే 
07.17.16 కన్యా హ్యదాయాదా పరేషాం ఏవార్థాయాక్లేశ్యా  (?) చ
07.17.17 విపరీతః పుత్రః
07.17.18 పుత్రయోరపి  యో జాత్యం ప్రాజ్ఞం   శూరం కృతాస్త్రం  ఏకపుత్రం  వా దదాతి
సోఽతిసన్ధీయతే
07.17.19 విపరీతోఽతిసన్ధత్తే 

07.17.20జాత్యాద్ అజాత్యో హి లుప్తదాయాదసన్తానత్వాద్ ఆధాతుం శ్రేయాన్ ,ప్రాజ్ఞాద్ 
అప్రాజ్ఞో  మన్త్రశక్తిలోపాత్  ,శూరాద్ అశూర ఉత్సాహశక్తిలోపాత్, కృతాస్త్రాద్  అకృతాస్త్రః
ప్రహర్తవ్యసమ్పల్లోపాత్  , ఏకపుత్రాద్  అనేకపుత్రో నిరపేక్షత్వాత్
07.17.21 జాత్యప్రాజ్ఞయోర్జాత్యం    అప్రాజ్ఞం   ఐశ్వర్యప్రకృతిరనువర్తతే , ప్రాజ్ఞం   అజాత్యం
మన్త్రాధికారః
07.17.22మన్త్రాధికారేఽపి  వృద్ధసమ్యోగాజ్  జాత్యః ప్రాజ్ఞం   అతిసన్ధత్తే 
07.17.23 ప్రాజ్ఞశూరయోః   ప్రాజ్ఞం   అశూరం మతికర్మణాం యోగోఽనువర్తతే, శూరం
అప్రాజ్ఞం   విక్రమాధికారః
07.17.24 విక్రమాధికారేఽపి  హస్తినం ఇవ లుబ్ధకః  ప్రాజ్ఞః   శూరం అతిసన్ధత్తేశ్ 
07.17.25శూరకృతాస్త్రయోః  శూరం అకృతాస్త్రం  విక్రమవ్యవసాయోఽనువర్తతే , కృతాస్త్రం
అశూరం లక్ష్యలమ్భాధికారః
07.17.26 లక్ష్యలమ్భాధికారేఽపి స్థైర్యప్రతిపత్త్య్ఽసమ్మోషైః    శూరః కృతాస్త్రం  అతిసన్ధత్తే 
07.17.27 బహ్వ్।ఏకపుత్రయోర్బహుపుత్ర  ఏకం దత్త్వా శేషప్రతిష్టబ్ధః    సన్ధిం  అతిక్రామతి , న
ఇతరః
07.17.28పుత్రసర్వస్వదానే  సన్ధిశ్చేత్  పుత్రఫలతో  విశేషః
07.17.29 సమఫలయోః శక్తప్రజననతో  విశేషః
07.17.30 శక్తప్రజననయోరప్యుపస్థితప్రజననతో     విశేషః
07.17.31 శక్తిమత్యేకపుత్రే  తు లుప్తపుత్ర ఉత్పత్తిరాత్మానం ఆదధ్యాత్, న చ ఏకపుత్రం  ఇతి
07.17.32అభ్యుచ్చీయమానః సమాధిమోక్షం కారయేత్
07.17.33 కుమారాసన్నాః సత్త్రిణః  కారుశిల్పివ్యఞ్జనాః  కర్మాణి కుర్వాణాః సురుఙ్గయా
రాత్రావుపఖానయిత్వా  కుమారం అపహరేయుః
07.17.34 నటనర్తకగాయనవాదకవాగ్జీవనకుశీలవప్లవకసౌభికా   వా పూర్వప్రణిహితాః  పరం
ఉపతిష్ఠేరన్
07.17.35 తే కుమారం పరమ్పరయా ఉపతిష్ఠేరన్
07.17.36 తేషాం అనియతకాలప్రవేశస్థాననిర్గమనాని    స్థాపయేత్
07.17.37 తతః తద్వ్యఞ్జనో  వా రాత్రౌ ప్రతిష్ఠేత 
07.17.38 తేన రూపాజీవా భార్యావ్యఞ్జనాశ్చ  వ్యాఖ్యాతాః
07.17.39 తేషాం వా తూర్యభాణ్డఫేలాం  గృహీత్వా నిర్గచ్ఛేత్
07.17.40 సూదారాలికస్నాపకసంవాహకాస్తరకకల్పకప్రసాధక  ఉదకపరిచారకైర్వా
ద్రవ్యవస్త్రభాణ్డఫేలాశయనాసనసమ్భోగైర్నిర్హ్రియేత    

07.17.41 పరిచారకచ్ఛద్మనా వా కిఞ్చిద్ అరూపవేలాయాం ఆదాయ నిర్గచ్ఛేత్ ,
సురుఙ్గాముఖేన  వా నిశా ఉపహారేణ
07.17.42తోయాశయే వా వారుణంయోగం ఆతిష్ఠేత్
07.17.43 వైదేహకవ్యఞ్జనా   వా పక్వాన్నఫలవ్యవహారేణారక్షిషు రసం ఉపచారయేయుః
07.17.44 దైవత  ఉపహారశ్రాద్ధప్రహవణనిమిత్తం    ఆరక్షిషు మదనయోగయుక్తం అన్నపానం
రసం వా ప్రయుజ్యాపగచ్ఛేత్ ,ఆరక్షకప్రోత్సాహనేన  వా
07.17.45నాగరకకుశీలవచికిత్సకాపూపికవ్యఞ్జనా వారాత్రౌ సమృద్ధగృహాణ్యాదీపయేయుః
ఆరక్షిణాం వా
07.17.46 వైదేహకవ్యఞ్జనా   వా పణ్యసంస్థాం  ఆదీపయేయుః
07.17.47అన్యద్ వా శరీరం నిక్షిప్య స్వగృహం ఆదీపయేద్ అనుపాతభయాత్
07.17.48 తతః సన్ధిచ్ఛేదఖాతసురుఙ్గాభిరపగచ్ఛేత్ 
07.17.49కాచకుమ్భభాణ్డభారవ్యఞ్జనో   వా రాత్రౌ ప్రతిష్ఠేత 
07.17.50 ముణ్డజటిలానాం  ప్రవాసనాన్యనుప్రవిష్టో   వా రాత్రౌ తద్వ్యఞ్జనః  ప్రతిష్ఠేత  ,
విరూపవ్యాధికరణారణ్యచరచ్ఛద్మనాం అన్యతమేన వా
07.17.51 ప్రేతవ్యఞ్జనో   వా గూఢైర్నిర్హ్రియేత 
07.17.52 ప్రేతం  వా స్త్రీవేషేణానుగచ్ఛేత్
07.17.53 వనచరవ్యఞ్జనాశ్చ  ఏనం అన్యతోయాన్తం అన్యతోఽపదిశేయుః
07.17.54 తతోఽన్యతో గచ్ఛేత్
07.17.55 చక్రచరాణాం  వా శకటవాటైరపగచ్ఛేత్
07.17.56ఆసన్నే చానుపాతే సత్త్రం  వా గృహ్ణీయాత్
07.17.57 సత్త్రాభావే  హిరణ్యం రసవిద్ధం  వా భక్ష్యజాతం ఉభయతఃపన్థానం  ఉత్సృజేత్
07.17.58 తతోఽన్యతోఽపగచ్ఛేత్
07.17.59 గృహీతో వా సామాదిభిరనుపాతం అతిసన్దధ్యాత్ , రసవిద్ధేన  వా పథ్య్ఽదనేన
07.17.60 వారుణయోగాగ్నిదాహేషు వా శరీరం అన్యద్ ఆధాయ శత్రుం  అభియుఞ్జీత
పుత్రో మే త్వయా హతః ఇతి
07.17.61a ఉపాత్తచ్ఛన్నశస్త్రో వా రాత్రౌ విక్రమ్య  రక్షిషు
07.17.61b శీఘ్రపాతైరపసరేద్   గూఢప్రణిహితైః   సహ (ఇతి)
Chapt . మధ్యమచరితం - ఉదాసీనచరితం -మణ్డలచరితమ్

07.18.01మధ్యమస్యాత్మా తృతీయా పఞ్చమీ చ ప్రకృతీ  ప్రకృతయః
07.18.02 ద్వితీయా చతుర్థీ షష్ఠీ చ వికృతయః

07.18.03 తచ్చేద్ ఉభయం మధ్యమోఽనుగృహ్ణీయాత్ , విజిగీషుర్మధ్యమానులోమః
స్యాత్
07.18.04 న చేద్ అనుగృహ్ణీయాత్ , ప్రకృత్య్ఽనులోమః  స్యాత్
07.18.05 మద్యమశ్చేద్ విజిగీషోర్మిత్రం  మిత్రభావి  లిప్సేత, మిత్రస్యాత్మనశ్చ
మిత్రాణ్యుత్థాప్య   మధ్యమాచ్చ మిత్రాణి  భేదయిత్వా మిత్రం  త్రాయేత
07.18.06 మణ్డలం  వా ప్రోత్సాహయేత్  అతిప్రవృద్ధోఽయం   మధ్యమః సర్వేషాం నో
వినాశాయాభ్యుత్థితః , సమ్భూయాస్యయాత్రాం  విహనామ ఇతి
07.18.07తచ్చేన్మణ్డలం  అనుగృహ్ణీయాత్ ,మధ్యమావగ్రహేణాత్మానం  ఉపబృంహయేత్
07.18.08 న చేద్ అనుగృహ్ణీయాత్ , కోశదణ్డాభ్యాం  మిత్రం  అనుగృహ్య యే
మధ్యమద్వేషిణో రాజానః పరస్పరానుగృహీతా వా బహవః తిష్ఠేయుః , ఏకసిద్ధౌ వా
బహవః సిధ్యేయుః, పరస్పరాద్ వా శఙ్కితా న ఉత్తిష్ఠేరన్ , తేషాం ప్రధానం  ఏకం ఆసన్నం
వా సామదానాభ్యాం లభేత
07.18.09 ద్విగుణో ద్వితీయం త్రిగునః  తృతీయమ్
07.18.10 ఏవం అభ్యుచ్చితో మధ్యమం అవగృహ్ణీయాత్
07.18.11 దేశకాలాతిపత్తౌ వా సన్ధాయ  మధ్యమేన మిత్రస్య  సాచివ్యం కుర్యాత్,దూష్యేషు
వా కర్మసన్ధిమ్
07.18.12 కర్శనీయం వాఽస్య మిత్రం  మధ్యమో లిప్సేత,ప్రతిస్తమ్భయేద్   ఏనం అహం త్వా
త్రాయేయ  ఇతి ఆ కర్శనాత్
07.18.13 కర్శితం ఏనం త్రాయేత
07.18.14 ఉచ్ఛేదనీయం వాఽస్య మిత్రం  మధ్యమో లిప్సేత, కర్శితం ఏనం త్రాయేత
మధ్యమవృద్ధిభయాత్
07.18.15 ఉచ్ఛిన్నం వా భూమ్య్ఽనుగ్రహేణ  హస్తే కుర్యాద్ అన్యత్రాపసారభయాత్
07.18.16 కర్శనీయ ఉచ్ఛేదనీయయోశ్చేన్ మిత్రాణి  మధ్యమస్య సాచివ్యకరాణి స్యుః,
పురుషాన్తరేణ సన్ధీయేత
07.18.17 విజిగీషోర్వా తయోర్మిత్రాణ్యవగ్రహసమర్థాని    స్యుః, సన్ధిం  ఉపేయాత్
07.18.18అమిత్రం  వాఽస్య మధ్యమో లిప్సేత, సన్ధిం  ఉపేయాత్
07.18.19 ఏవం స్వార్థశ్చ  కృతో భవతి మధ్యమస్య ప్రియం  చ
07.18.20మధ్యమశ్చేత్ స్వమిత్రం  మిత్రభావి  లిప్సేత,పురుషాన్తరేణ సన్దధ్యాత్
07.18.21సాపేక్షం వా నార్హసి  మిత్రం  ఉచ్ఛేత్తుమ్ ఇతి వారయేత్
07.18.22 ఉపేక్షేత వా మణ్డలం  అస్య కుప్యతు స్వపక్షవధాత్ ఇతి
07.18.23అమిత్రం  ఆత్మనోవామధ్యమోలిప్సేత,కోశదణ్డాభ్యాం  ఏనం అదృశ్యమానోఽనుగృహ్ణీయాత్

07.18.24 ఉదాసీనం వా మధ్యమో లిప్సేత, అస్మై  సాహాయ్యం దద్యాద్ ఉదాసీనాద్
భిద్యతామ్ ఇతి
07.18.25మధ్యమ ఉదాసీనయోర్యో మణ్డలస్యాభిప్రేతః   తం ఆశ్రయేత
07.18.26మధ్యమచరితేన ఉదాసీనచరితం వ్యాఖ్యాతమ్
07.18.27 ఉదాసీనశ్చేన్ మధ్యమం లిప్సేత,యతః శత్రుం  అతిసన్దధ్యాన్  మిత్రస్య  ఉపకారం
కుర్యాద్ ఉదాసీనం వా దణ్డ ఉపకారిణం లభేత తతః పరిణమేత
07.18.28 ఏవం ఉపబృహ్యాత్మానం అరిప్రకృతిం  కర్శయేన్ మిత్రప్రకృతిం   చ
ఉపగృహ్ణీయాత్
07.18.29aసత్యప్యమిత్రభావే  తస్యానాత్మవాన్నిత్యాపకారీ శత్రుః  శత్రుసంహితః పార్ష్ణిగ్రాహో 
వా వ్యసనీ యాతవ్యో వ్యసనే వా నేతురభియోక్తా ఇత్యరిభావినః, ఏకార్థాభిప్రయాతః 
పృథగ్ఽర్థాభిప్రయాతః   సమ్భూయయాత్రికః  సంహితప్రయాణికః  స్వార్థాభిప్రయాతః 
సాముత్థాయికః  కోశదణ్డయోరన్యతరస్య  క్రేతా  విక్రేతా  వా ద్వైధీభావిక  ఇతి మిత్రభావినః , -
07.18.29b సామన్తో బలవతః ప్రతిఘాతోఽన్తర్ధిః   ప్రతివేశో  వా బలవతః పార్ష్ణిగ్రాహో   వా
స్వయం ఉపనతః ప్రతాప  ఉపనతో వా దణ్డ ఉపనత ఇతి భృత్యభావినః సామన్తాః
07.18.30 తైర్భూమ్య్ ।ఏకాన్తరా వ్యాఖ్యాతాః
07.18.31ab తేషాం శత్రువిరోధే  యన్ మిత్రం  ఏకార్థతాం  వ్రజేత్  ।
07.18.31chd శక్త్యా తద్ఽనుగృహ్ణీయాద్  విషహేత యయా పరమ్
07.18.32ab ప్రసాధ్య  శత్రుం  యన్ మిత్రం  వృద్ధం  గచ్ఛేద్ అవశ్యతామ్ ।
07.18.32chdసామన్త ఏకాన్తరాభ్యాం తత్ప్రకృతిభ్యాం విరోధయేత్
07.18.33ab తత్కులీనాపరుద్ధాభ్యాం  భూమిం వా తస్య హారయేత్ ।
07.18.33chdయథా వాఽనుగ్రహాపేక్షం  వశ్యం తిష్ఠేత్  తథా చరేత్
07.18.34ab న ఉపకుర్యాద్ అమిత్రం  వా గచ్ఛేద్ యద్ అతికర్శితమ్ ।
07.18.34chd తద్ అహీనం అవృద్ధం  చ స్థాపయేన్  మిత్రం  అర్థవిత్
07.18.35abఅర్థయుక్త్యా  చలం మిత్రం  సన్ధిం  యద్ ఉపగచ్ఛతి ।
07.18.35chd తస్యాపగమనే హేతుం విహన్యాన్న చలేద్ యథా
07.18.36abఅరిసాధారణం యద్ వా తిష్ఠేత్  తద్ అరితః శఠమ్ ।
07.18.36chd భేదయేద్ భిన్నం ఉచ్ఛిన్ద్యాత్  తతః శత్రుం  అనన్తరమ్
07.18.37ab ఉదాసీనం చ యత్ తిష్ఠేత్  సామన్తైః  తద్ విరోధయేత్ ।
07.18.37chd తతో విగ్రహసన్తప్తం   ఉపకారే నివేశయేత్
07.18.38abఅమిత్రం  విజిగీషుం చ యత్ సఞ్చరతి దుర్బలమ్ ।
07.18.38chd తద్ బలేనానుగృహ్ణీయాద్  యథా స్యాన్న పరాన్ముఖమ్

07.18.39abఅపనీయ తతోఽన్యస్యాం భూమౌ వా సమ్నివేశయేత్ ।
07.18.39chd నివేశ్య పూర్వం తత్రాన్యద్  దణ్డానుగ్రహహేతునా 
07.18.40abఅపకుర్యాత్ సమర్థం  వా న ఉపకుర్యాద్ యద్ ఆపది ।
07.18.40chd ఉచ్ఛిన్ద్యాద్  ఏవ తన్మిత్రం  విశ్వస్యాఙ్కం ఉపస్థితమ్
07.18.41abమిత్రవ్యసనతో  వాఽరిరుత్తిష్ఠేద్  యోఽనవగ్రహః  ।
07.18.41chdమిత్రేణ  ఏవ భవేత్ సాధ్యశ్ఛాదితవ్యసనేన సః
07.18.41abఅమిత్రవ్యసనాన్  మిత్రం  ఉత్థితం  యద్ విరజ్యతి ।
07.18.41chdఅరివ్యసనసిద్ధ్యా  తత్శత్రుణా  ఏవ ప్రసిధ్యతి
07.18.42ab వృద్ధిం  క్షయం చ స్థానం  చ కర్శన ఉచ్ఛేదనం తథా
07.18.42chd సర్వ ఉపాయాన్ సమాదధ్యాద్ ఏతాన్ యశ్చార్థశాస్త్రవిత్   ।
07.18.43ab ఏవం అన్యోన్యసఞ్చారం షాడ్గుణ్యం  యోఽనుపశ్యతి
07.18.43chd స బుద్ధినిగలైర్బద్ధైరిష్టం     క్రీడతి  పార్థివైః   (ఇతి)
Book .

Chapt . ప్రకృతివ్యసనవర్గః 
08.1.01 వ్యసనయౌగపద్యే సౌకర్యతోయాతవ్యం రక్షితవ్యం వా ఇతి వ్యసనచిన్తా
08.1.02 దైవం  మానుషం వా ప్రకృతివ్యసనం  అనయాపనయాభ్యాం సమ్భవతి
08.1.03గుణప్రాతిలోమ్యం  అభావః ప్రదోషః  ప్రసఙ్గః   పీడా వా వ్యసనమ్
08.1.04 వ్యస్యత్యేనం శ్రేయస  ఇతి వ్యసనమ్
08.1.05స్వామ్య్ఽమాత్యజనపదదుర్గకోశదణ్డమిత్రవ్యసనానాం   పూర్వంపూర్వం గరీయః
ఇత్యాచార్యాః
08.1.06 న ఇతి భరద్వాజః
08.1.07స్వామ్య్ఽమాత్యవ్యసనయోరమాత్యవ్యసనం గరీయః
08.1.08 మన్త్రో మన్త్రఫలావాప్తిః  కర్మానుష్ఠానం  ఆయవ్యయకర్మ దణ్డప్రణయనం 
అమిత్రాటవీప్రతిషేధో   రాజ్యరక్షణం వ్యసనప్రతీకారః  కుమారరక్షణం అభిషేకశ్చ
కుమారాణాం ఆయత్తం అమాత్యేషు
08.1.09 తేషాం అభావే తద్ఽభావః, ఛిన్నపక్షస్య ఇవ రాజ్ఞశ్చేష్టానాశశ్చ 
08.1.10 వ్యసనేషు చాసన్నః పర ఉపజాపః
08.1.11 వైగుణ్యే  చ ప్రాణాబాధః  ప్రాణాన్తికచరత్వాద్  రాజ్ఞః  ఇతి
08.1.12 న ఇతి కౌటిల్యః
08.1.13మన్త్రిపురోహితాదిభృత్యవర్గం   అధ్యక్షప్రచారం  పురుషద్రవ్యప్రకృతివ్యసనప్రతీకారం  
ఏధనం చ రాజా ఏవ కరోతి
08.1.14 వ్యసనిషు వాఽమాత్యేష్వన్యాన్ అవ్యసనినః కరోతి

08.1.15పూజ్యపూజనే దూష్యావగ్రహే  చ నిత్యయుక్తః తిష్ఠతి
08.1.16స్వామీ చ సమ్పన్నః స్వసమ్పద్భిః ప్రకృతీః  సమ్పాదయతి
08.1.17 స యత్శీలః తత్శీలాః ప్రకృతయో  భవన్తి, ఉత్థానే  ప్రమాదే  చ తద్।ఆయత్తత్వాత్
08.1.18 తత్కూటస్థానీయో  హి స్వామీ ఇతి
08.1.19అమాత్యజనపదవ్యసనయోర్జనపదవ్యసనం  గరీయః ఇతి విశాలాక్షః
08.1.20కోశో దణ్డః  కుప్యం విష్టిర్వాహనం  నిచయాశ్చ జనపదాద్ ఉత్తిష్ఠన్తే 
08.1.21 తేషాం అభావో జనపదాభావే,స్వామ్య్ఽమాత్యయోశ్చానన్తరః ఇతి
08.1.22 న ఇతి కౌటిల్యః
08.1.23 అమాత్యమూలాః సర్వారమ్భాః - జనపదస్య కర్మసిద్ధయః  స్వతః పరతశ్చ
యోగక్షేమసాధనం వ్యసనప్రతీకారః  శూన్యనివేశ ఉపచయౌ దణ్డకరానుగ్రహశ్చ   ఇతి
08.1.24 జనపదదుర్గవ్యసనయోర్దుర్గవ్యసనమ్    ఇతి పారాశరాః
08.1.25దుర్గే హి కోశదణ్డ ఉత్పత్తిరాపది స్థానం  చ జనపదస్య
08.1.26 శక్తిమత్తరాశ్చ  పౌరా జానపదేభ్యో నిత్యాశ్చాపది సహాయా రాజ్ఞః
08.1.27జానపదాః త్వమిత్రసాధారణాః  ఇతి
08.1.28 న ఇతి కౌటిల్యః
08.1.29 జనపదమూలా దుర్గకోశదణ్డసేతువార్త్తాఽఽరమ్భాః 
08.1.30శౌర్యం స్థైర్యం  దాక్ష్యం బాహుల్యం చ జానపదేషు
08.1.31 పర్వతాన్తర్ద్వీపాశ్చ  దుర్గా నాధ్యుష్యన్తే జనపదాభావాత్
08.1.32 కర్షకప్రాయే   తు దుర్గవ్యసనం ,ఆయుధీయప్రాయే  తు జనపదే జనపదవ్యసనం ఇతి
08.1.33దుర్గకోశవ్యసనయోః  కోశవ్యసనమ్ ఇతి పిశునః
08.1.34 కోశమూలో హి దుర్గసంస్కారో  దుర్గరక్షణం  జనపదమిత్రామిత్రనిగ్రహో  
దేశాన్తరితానాం ఉత్సాహనం దణ్డబలవ్యవహారశ్చ
08.1.35దుర్గః  కోశాద్ ఉపజాప్యః పరేషామ్
08.1.36కోశం ఆదాయ చ వ్యసనే శక్యం అపయాతుం, న దుర్గమ్  ఇతి
08.1.37 న ఇతి కౌటిల్యః
08.1.38 దుర్గార్పణః  కోశో దణ్డః  తూష్ణీంయుద్ధం   స్వపక్షనిగ్రహో  దణ్డబలవ్యవహార
ఆసారప్రతిగ్రహః   పరచక్రాటవీప్రతిషేధశ్చ 
08.1.39దుర్గాభావే  చ కోశః పరేషామ్
08.1.40 దృశ్యతే హి దుర్గవతాం  అనుచ్ఛిత్తిరితి
08.1.41కోశదణ్డవ్యసనయోర్దణ్డవ్యసనమ్    ఇతి కౌణపదన్తః
08.1.42 దణ్డమూలో  హి మిత్రామిత్రనిగ్రహః    పరదణ్డ ఉత్సాహనం స్వదణ్డప్రతిగ్రహశ్చ  

08.1.43 దణ్డాభావే  చ ధ్రువః  కోశవినాశః
08.1.44 కోశాభావే చ శక్యః కుప్యేన భూమ్యా పరభూమిస్వయఙ్గ్రాహేణ  వా దణ్డః
పిణ్డయితుం , దణ్డవతా  చ కోశః
08.1.45స్వామినశ్చాసన్నవృత్తిత్వాద్ అమాత్యసధర్మా దణ్డః  ఇతి
08.1.46 న ఇతి కౌటిల్యః
08.1.47కోశమూలో హి దణ్డః
08.1.48కోశాభావే దణ్డః  పరం గచ్ఛతి,స్వామినం వా హన్తి
08.1.49 సర్వాభియోగకరశ్చ కోశో ధర్మకామహేతుః
08.1.50 దేశకాలకార్యవశేన తు కోశదణ్డయోరన్యతరః  ప్రమాణీభవతి
08.1.51 లమ్భపాలనో హి దణ్డః  కోశస్య,కోశః కోశస్య దణ్డస్య  చ భవతి
08.1.52 సర్వద్రవ్యప్రయోజకత్వాత్   కోశవ్యసనం గరీయ ఇతి
08.1.53 దణ్డమిత్రవ్యసనయోర్మిత్రవ్యసనమ్    ఇతి వాతవ్యాధిః
08.1.54 మిత్రం  అభృతం వ్యవహితం చ కర్మ కరోతి, పార్ష్ణిగ్రాహం   ఆసారం అమిత్రం
ఆటవికం చ ప్రతికరోతి ,కోశదణ్డభూమిభిశ్చ  ఉపకరోతి వ్యసనావస్థాయోగమ్  ఇతి
08.1.55 న ఇతి కౌటిల్యః
08.1.56 దణ్డవతో  మిత్రం  మిత్రభావే  తిష్ఠతి ,అమిత్రో వా మిత్రభావే
08.1.57 దణ్డమిత్రయోః   తు సాధారణే కార్యే సారతః స్వయుద్ధదేశకాలలాభాద్  విశేషః
08.1.58 శీఘ్రాభియానే  త్వమిత్రాటవికానభ్యన్తరకోపే  చ న మిత్రం  విద్యతే
08.1.59 వ్యసనయౌగపద్యే పరవృద్ధౌ చ మిత్రం  అర్థయుక్తౌ  తిష్ఠతి
08.1.60 ఇతి ప్రకృతివ్యసనసమ్ప్రధారణం  ఉక్తమ్
08.1.61ab ప్రకృత్య్ఽవయవానాం  తు వ్యసనస్య విశేషతః ।
08.1.61chd బహుభావోఽనురాగో వా సారో వా కార్యసాధకః
08.1.62ab ద్వయోః తు వ్యసనే తుల్యే విశేషో గుణతః క్షయాత్ ।
08.1.62chd శేషప్రకృతిసాద్గుణ్యం   యది స్యాన్నావిధేయకమ్
08.1.63ab శేషప్రకృతినాశః  తు యత్ర ఏకవ్యసనాద్ భవేత్ ।
08.1.63chd వ్యసనం తద్ గరీయః స్యాత్ ప్రధానస్య  ఇతరస్య వా (ఇతి)
Chapt . రాజరాజ్యయోర్వ్యసనచిన్తా

08.2.01రాజా రాజ్యం ఇతి ప్రకృతిసఙ్క్షేపః 
08.2.02రాజ్ఞోఽభ్యన్తరో  బాహ్యో వా కోప ఇతి
08.2.03అహిభయాద్అభ్యన్తరః కోపోబాహ్యకోపాత్పాపీయాన్,అన్తర్ఽమాత్యకోపశ్చాన్తఃకోపాత్
08.2.04 తస్మాత్ కోశదణ్డశక్తిం   ఆత్మసంస్థాం  కుర్వీత

08.2.05ద్వైరాజ్యవైరాజ్యయోర్ద్వైరాజ్యం    అన్యోన్యపక్షద్వేషానురాగాభ్యాం పరస్పరసఙ్ఘర్షేణ 
వా వినశ్యతి, వైరాజ్యం  తు ప్రకృతిచిత్తగ్రహణాపేక్షి   యథాస్థితం  అన్యైర్భుజ్యతే
ఇత్యాచార్యాః
08.2.06 న ఇతి కౌటిల్యః
08.2.07 పితాపుత్రయోర్భ్రాత్రోర్వా   ద్వైరాజ్యం  తుల్యయోగక్షేమం అమాత్యావగ్రహం
వర్తయతి
08.2.08 వైరాజ్యం  తు జీవతః పరస్యాచ్ఛిద్య న ఏతన్ మమ ఇతి మన్యమానః కర్శయతి,
అపవాహయతి, పణ్యం వా కరోతి, విరక్తం వా పరిత్యజ్యాపగచ్ఛతి ఇతి
08.2.09 అన్ధశ్చలితశాస్త్రో  వా రాజా ఇతి అశాస్త్రచక్షురన్ధో  యత్కిఞ్చనకారీ
దృఢాభినివేశీ పరప్రణేయో  వా రాజ్యం అన్యాయేన ఉపహన్తి, చలితశాస్త్రః  తు యత్ర
శాస్త్రాచ్చలితమతిర్భవతి  శక్యానునయో భవతి ఇత్యాచార్యాః
08.2.10 న ఇతి కౌటిల్యః
08.2.11అన్ధో రాజా శక్యతే సహాయసమ్పదా యత్ర తత్ర వా పర్యవస్థాపయితుమ్
08.2.12 చలితశాస్త్రః  తు శాస్త్రాద్  అన్యథాఽభినివిష్టబుద్ధిరన్యాయేన   రాజ్యం ఆత్మానం చ
ఉపహన్తి ఇతి
08.2.13 వ్యాధితో నవో వా రాజా ఇతి వ్యాధితో రాజా రాజ్య ఉపఘాతం
అమాత్యమూలం ప్రాణాబాధం  వా రాజ్యమూలం అవాప్నోతి, నవః తు రాజా
స్వధర్మానుగ్రహపరిహారదానమానకర్మభిః  ప్రకృతిరఞ్జన   ఉపకారైశ్చరతి  ఇత్యాచార్యాః
08.2.14 న ఇతి కౌటిల్యః
08.2.15వ్యాధితో రాజా యథాప్రవృత్తం  రాజప్రణిధిం  అనువర్తయతి
08.2.16 నవః తు రాజా బలావర్జితం  మమ ఇదం రాజ్యమ్ ఇతి యథా ఇష్టం
అనవగ్రహశ్చరతి
08.2.17సాముత్థాయికైరవగృహీతో   వా రాజ్య ఉపఘాతం మర్షయతి
08.2.18 ప్రకృతిష్వరూఢః  సుఖం ఉచ్ఛేత్తుం భవతి ఇతి
08.2.19వ్యాధితే విశేషః పాపరోగ్యపాపరోగీ చ
08.2.20 నవేఽప్యభిజాతోఽనభిజాత ఇతి
08.2.21 దుర్బలోఽభిజాతో బలవాన్ అనభిజాతో రాజా ఇతి దుర్బలస్యాభిజాతస్య
ఉపజాపం దౌర్బల్యాపేక్షాః ప్రకృతయః  కృచ్ఛ్రేణ ఉపగచ్ఛన్తి, బలవతశ్చానభిజాతస్య
బలాపేక్షాః సుఖేన ఇత్యాచార్యాః
08.2.22 న ఇతి కౌటిల్యః

08.2.23దుర్బలం అభిజాతం ప్రకృతయః  స్వయం ఉపనమన్తి,జాత్యం ఐశ్వర్యప్రకృతిరనువర్తత
ఇతి
08.2.24 బలవతశ్చానభిజాతస్య ఉపజాపం విసంవాదయన్తి,అనురాగే సార్వగుణ్యం ఇతి
08.2.25 ప్రయాసవధాత్  సస్యవధో ముష్టివధాత్  పాపీయాన్, నిరాజీవత్వాద్
అవృష్టిరతివృష్టితః 
08.2.26ab ద్వయోర్ద్వయోర్వ్యసనయోః  ప్రకృతీనాం  బలాబలమ్ ।
08.2.26chdపారమ్పర్యక్రమేణ  ఉక్తం యానే స్థానే  చ కారణమ్ (ఇతి)
Chapt . పురుషవ్యసనవర్గః

08.3.01అవిద్యావినయః పురుషవ్యసనహేతుః
08.3.02అవినీతో హి వ్యసనదోషాన్న పశ్యతి
08.3.03తాన్ ఉపదేక్ష్యామః
08.3.04కోపజః త్రివర్గః  ,కామజశ్చతుర్వర్గః
08.3.05 తయోః కోపో గరీయాన్
08.3.06 సర్వత్ర హి కోపశ్చరతి
08.3.07 ప్రాయశశ్చ  కోపవశా రాజానః ప్రకృతికోపైర్హతాః    శ్రూయన్తే , కామవశాః
క్షయనిమిత్తం అరివ్యాధిభిరితి
08.3.08 న ఇతి భారద్వాజః
08.3.09 సత్పురుషాచారః కోపో వైరయాతనం  అవజ్ఞావధో  భీతమనుష్యతా చ
08.3.10 నిత్యశ్చ కోపేన సమ్బన్ధః  పాపప్రతిషేధార్థః 
08.3.11కామః సిద్ధిలాభః  సాన్త్వం త్యాగశీలతా సమ్ప్రియభావశ్చ
08.3.12 నిత్యశ్చ కామేన సమ్బన్ధః  కృతకర్మణః ఫల ఉపభోగార్థః  ఇతి
08.3.13 న ఇతి కౌటిల్యః
08.3.14 ద్వేష్యతా శత్రువేదనం  దుఃఖాసఙ్గశ్చ  కోపః
08.3.15 పరిభవో ద్రవ్యనాశః  పాటచ్చరద్యూతకారలుబ్ధకగాయనవాదకైశ్చానర్థ్యైః  
సమ్యోగః కామః
08.3.16 తయోః పరిభవాద్ ద్వేష్యతా గరీయసీ
08.3.17 పరిభూతః స్వైః  పరైశ్చావగృహ్యతే , ద్వేష్యః సముచ్ఛిద్యత ఇతి
08.3.18 ద్రవ్యనాశాత్శత్రువేదనం   గరీయః
08.3.19 ద్రవ్యనాశః  కోశాబాధకః, శత్రువేదనం  ప్రాణాబాధకం  ఇతి
08.3.20అనర్థ్యసమ్యోగాద్  దుఃఖసమ్యోగో గరీయాన్
08.3.21అనర్థ్యసమ్యోగో  ముహూర్తప్రతీకారో , దీర్ఘక్లేశకరో   దుఃఖానాం ఆసఙ్గ ఇతి

08.3.22 తస్మాత్ కోపో గరీయాన్
08.3.23వాక్పారుష్యం అర్థదూషణం  దణ్డపారుష్యం  ఇతి
08.3.24వాక్పారుష్యార్థదూషణయోర్వాక్పారుష్యం  గరీయః ఇతి విశాలాక్షః
08.3.25 పరుషముక్తో హి తేజస్వీ తేజసా ప్రత్యారోహతి
08.3.26దురుక్తశల్యం హృది నిఖాతం తేజఃసన్దీపనం  ఇన్ద్రియ  ఉపతాపి చ ఇతి
08.3.27 న ఇతి కౌటిల్యః
08.3.28అర్థపూజా  వాక్షల్యం అపహన్తి, వృత్తివిలోపః త్వర్థదూషణమ్
08.3.29అదానం ఆదానం వినాశః పరిత్యాగో వాఽర్థస్య  ఇత్యర్థదూషణమ్
08.3.30అర్థదూషణదణ్డపారుష్యయోరర్థదూషణం    గరీయః ఇతి పారాశరాః
08.3.31అర్థమూలౌ  ధర్మకామౌ
08.3.32అర్థప్రతిబద్ధశ్చ    లోకో వర్తతే
08.3.33 తస్య ఉపఘాతో గరీయాన్ ఇతి
08.3.34 న ఇతి కౌటిల్యః
08.3.35సుమహతాఽప్యర్థేన  న కశ్చన శరీరవినాశం ఇచ్ఛేత్
08.3.36 దణ్డపారుష్యాచ్చ  తం ఏవ దోషం అన్యేభ్యః ప్రాప్నోతి
08.3.37 ఇతి కోపజః త్రివర్గః 
08.3.38కామజః తు మృగయాద్యూతం స్త్రియః  పానం ఇతి చతుర్వర్గః
08.3.39 తస్య మృగయాద్యూతయోర్మృగయా గరీయసీ ఇతి పిశునః
08.3.40 స్తేనామిత్రవ్యాలదావప్రస్ఖలనభయదిన్మోహాః    క్షుత్పిపాసే చ ప్రాణాబాధః  తస్యామ్
08.3.41ద్యూతే తు జితం ఏవాక్షవిదుషా యథా జయత్సేనదుర్యోధనాభ్యామ్ ఇతి
08.3.42 న ఇత్య్కౌటిల్యః
08.3.43 తయోరప్యన్యతరపరాజయోఽస్తి ఇతి నలయుధిష్ఠిరాభ్యాం  వ్యాఖ్యాతమ్
08.3.44 తద్ ఏవ విజితద్రవ్యం  ఆమిషం వైరానుబన్ధశ్చ 
08.3.45సతోఽర్థస్య  విప్రతిపత్తిరసతశ్చార్జనం   అప్రతిభుక్తనాశో మూత్రపురీషధారణబుభుక్షాఽఽదిభిశ్చ
వ్యాధిలాభ ఇతి ద్యూతదోషాః
08.3.46 మృగయాయాం తు వ్యాయామః శ్లేష్మపిత్తమేదఃస్వేదనాశశ్చలే  స్థితే  చ కాయే
లక్షపరిచయః కోపభయస్థానేషు  చ మృగాణాం చిత్తజ్ఞానం  అనిత్యయానం చ ఇతి
08.3.47ద్యూతస్త్రీవ్యసనయోః  కైతవవ్యసనమ్  ఇతి కౌణపదన్తః
08.3.48సాతత్యేన హి నిశి ప్రదీపే  మాతరి చ మృతాయాం దీవ్యత్యేవ కితవః
08.3.49 కృచ్ఛ్రే చ ప్రతిపృష్టః   కుప్యతి
08.3.50 స్త్రీవ్యసనే  తు స్నానప్రతికర్మభోజనభూమిషు  భవత్యేవ ధర్మార్థపరిప్రశ్నః 

08.3.51 శక్యా చ స్త్రీ రాజహితేనియోక్తుం, ఉపాంశుదణ్డేన  వ్యాధినా వా వ్యావర్తయితుం
అవస్రావయితుం  వా ఇతి
08.3.52 న ఇతి కౌటిల్యః
08.3.53 సప్రత్యాదేయం  ద్యూతం నిష్ప్రత్యాదేయం స్త్రీవ్యసనమ్
08.3.54 అదర్శనం కార్యనిర్వేదః కాలాతిపాతనాద్ అనర్థో ధర్మలోపశ్చ తన్త్రదౌర్బల్యం
పానానుబన్ధశ్చ  ఇతి
08.3.55 స్త్రీపానవ్యసనయోః  స్త్రీవ్యసనమ్  ఇతి వాతవ్యాధిః
08.3.56 స్త్రీషు  హి బాలిశ్యం అనేకవిధం నిశాన్తప్రణిధౌ  వ్యాఖ్యాతమ్
08.3.57 పానే తు శబ్దాదీనాం  ఇన్ద్రియార్థానాం   ఉపభోగః ప్రీతిదానం  పరిజనపూజనం
కర్మశ్రమవధశ్చ  ఇతి
08.3.58 న ఇతి కౌటిల్యః
08.3.59 స్త్రీవ్యసనే  భవత్యపత్య ఉత్పత్తిరాత్మరక్షణం చాన్తర్దారేషు , విపర్యయో వా
బాహ్యేషు,అగమ్యేషు సర్వ ఉచ్ఛిత్తిః
08.3.60 తద్ ఉభయం పానవ్యసనే
08.3.61 పానసమ్పత్ - సంజ్ఞానాశోఽనున్మత్తస్య  ఉన్మత్తత్వం అప్రేతస్య  ప్రేతత్వం
కౌపీనదర్శనం శ్రుతప్రజ్ఞాప్రాణవిత్తమిత్రహానిః      సద్భిర్వియోగోఽనర్థ్యసమ్యోగః
తన్త్రీగీతనైపుణ్యేషు   చార్థఘ్నేషు  ప్రసఙ్గ  ఇతి
08.3.62ద్యూతమద్యయోర్ద్యూతమ్
08.3.63 ఏకేషాం పణనిమిత్తో జయః పరాజయో వా ప్రాణిషు  నిశ్చేతనేషు వా పక్షద్వైధేన
ప్రకృతికోపం  కరోతి
08.3.64 విశేషతశ్చ సఙ్ఘానాం  సఙ్ఘధర్మిణాం  చ రాజకులానాం ద్యూతనిమిత్తో భేదః
తన్నిమిత్తో వినాశ ఇత్యసత్ప్రగ్రహః  పాపిష్ఠతమో  వ్యసనానాం తన్త్రదౌర్బల్యాద్  ఇతి
08.3.65abఅసతాం ప్రగ్రహః   కామః కోపశ్చావగ్రహః  సతామ్ ।
08.3.65chd వ్యసనం దోషబాహుల్యాద్ అత్యన్తం ఉభయం మతమ్
08.3.66ab తస్మాత్ కోపం చ కామం చ వ్యసనారమ్భం ఆత్మవాన్ ।
08.3.66chd పరిత్యజేన్ మూలహరం వృద్ధసేవీ  జిత ఇన్ద్రియః  (ఇతి)
Chapt . పీడనవర్గః  - స్తమ్భవర్గః  -కోశసంగవర్గః

08.4.01 దైవపీడనం  -అగ్నిరుదకం వ్యాధిర్దుర్భిక్షం  మరక ఇతి
08.4.02 అగ్న్య్।ఉదకయోరగ్నిపీడనం అప్రతికార్యం  సర్వదాహి చ, శక్యాపగమనం
తార్యాబాధం ఉదకపీడనమ్ ఇత్యాచార్యాః
08.4.03 న ఇత్ కౌటిల్యః

08.4.04అగ్నిర్గ్రామం  అర్ధగ్రామం   వా దహతి, ఉదకవేగః తు గ్రామశతప్రవాహీ   ఇతి
08.4.05వ్యాధిదుర్భిక్షయోర్వ్యాధిః ప్రేతవ్యాధిత  ఉపసృష్టపరిచారకవ్యాయామ ఉపరోధేన
కర్మాణ్యుపహన్తి,దుర్భిక్షం పునరకర్మ ఉపఘాతిహిరణ్యపశుకరదాయిచ ఇత్యాచార్యాః
08.4.06 న ఇతి కౌటిల్యః
08.4.07 ఏకదేశపీడనో వ్యాధిః శక్యప్రతీకారశ్చ , సర్వదేశపీడనం దుర్భిక్షం ప్రాణినాం
అజీవనాయ ఇతి
08.4.08 తేన మరకో వ్యాఖ్యాతః
08.4.09 క్షుద్రకముఖ్యక్షయయోః  క్షుద్రకక్షయః  కర్మణాం అయోగక్షేమం కరోతి,
ముఖ్యక్షయః కర్మానుష్ఠాన  ఉపరోధధర్మా ఇత్యాచార్యాః
08.4.10 న ఇతి కౌటిల్యః
08.4.11 శక్యః క్షుద్రకక్షయః  ప్రతిసన్ధాతుం   బాహుల్యాత్ క్షుద్రకాణాం , న ముఖ్యక్షయః
08.4.12 సహస్రేషు  హి ముఖ్యో భవత్యేకో న వా సత్త్వప్రజ్ఞాఽఽధిక్యాత్   తద్।ఆశ్రయత్వాత్
క్షుద్రకాణాం  ఇతి
08.4.13 స్వచక్రపరచక్రయోః   స్వచక్రం  అతిమాత్రాభ్యాం  దణ్డకరాభ్యాం  పీడయత్యశక్యం
చ వారయితుం, పరచక్రం  తు శక్యం ప్రైయోద్ధుం   ఉపసారేణ సన్ధినా  వా మోక్షయితుమ్
ఇత్యాచార్యాః
08.4.14 న ఇతి కౌటిల్యః
08.4.15 స్వచక్రపీడనం  ప్రకృతిపురుషముఖ్య  ఉపగ్రహవిఘాతాభ్యాం  శక్యతే వారయితుం
ఏకదేశం వా పీడయతి,సర్వదేశపీడనం తు పరచక్రం  విలోపఘాతదాహవిధ్వంసనాపవాహనైః
పీడయతి ఇతి
08.4.16 ప్రకృతిరాజవివాదయోః  ప్రకౄతివివాదః  ప్రకృతీనాం  భేదకః పరాభియోగాన్
ఆవహతి,రాజవివాదః తు ప్రకృతీనాం  ద్విగుణభక్తవేతనపరిహారకరో భవతి ఇత్యాచార్యాః
08.4.17 న ఇతి కౌటిల్యః
08.4.18 శక్యః ప్రకృతివివాదః  ప్రకృతిముఖ్య  ఉపగ్రహేణ  కలహస్థానాపనయనేన  వా
వారయితుమ్
08.4.19 వివదమానాః తు ప్రకృతయః  పరస్పరసఙ్ఘర్షేణ   ఉపకుర్వన్తి
08.4.20రాజవివాదః తు పీడన ఉచ్ఛేదనాయ ప్రకృతీనాం  ద్విగుణవ్యాయామసాధ్య ఇతి
08.4.21 దేశరాజవిహారయోర్దేశవిహారః  త్రైకాల్యేన  కర్మఫల ఉపఘాతం కరోతి,
రాజవిహారః తు కారుశిల్పికుశీలవవాగ్జీవనరూపాజీవావైదేహక   ఉపకారం కరోతి
ఇత్యాచార్యాః
08.4.22 న ఇతి కౌటిల్యః

08.4.23 దేశవిహారః కర్మశ్రమం  అవధాఽర్థం  అల్పం భక్షయతి భక్షయిత్వా
చ భూయః కర్మసు యోగం గచ్ఛతి, రాజవిహారః తు స్వయం వల్లభైశ్చ 
స్వయఙ్గ్రాహప్రణయపణ్యాగారకార్య   ఉపగ్రహైః   పీడయతి ఇతి
08.4.24సుభగాకుమారయోఃకుమారః స్వయం వల్లభైశ్చ   స్వయఙ్గ్రాహప్రణయపణ్యాగారకార్య 
ఉపగ్రహైః   పీడయతి,సుభగా విలాస ఉపభోగేన ఇత్యాచార్యాః
08.4.25 న ఇతి కౌటిల్యః
08.4.26 శక్యః కుమారో మన్త్రిపురోహితాభ్యాం  వారయితుం, న సుభగా బాలిశ్యాద్
అనర్థ్యజనసమ్యోగాచ్చ  ఇతి
08.4.27 శ్రేణీముఖ్యయోః  శ్రేణీ  బాహుల్యాద్ అనవగ్రహా  స్తేయసాహసాభ్యాం పీడయతి,
ముఖ్యః కార్యానుగ్రహవిఘాతాభ్యామ్  ఇత్యాచార్యాః
08.4.28 న ఇతి కౌటిల్యః
08.4.29సువ్యావర్త్యా శ్రేణీ  సమానశీలవ్యసనత్వాత్, శ్రేణీముఖ్య  ఏకదేశ ఉపగ్రహేణ  వా
08.4.30 స్తమ్భయుక్తో ముఖ్యః పరప్రాణద్రవ్య   ఉపఘాతాభ్యాం పీడయతి ఇతి
08.4.31 సమ్నిధాతృసమాహర్త్రోః  సమ్నిధాతా కృతవిదూషణాత్యయాభ్యాం పీడయతి,
సమాహర్తా కరణాధిష్ఠితః  ప్రదిష్టఫల   ఉపభోగీ భవతి ఇత్యాచార్యాః
08.4.32 న ఇతి కౌటిల్యః
08.4.33సమ్నిధాతా కృతావస్థం  అన్యైః  కోశప్రవేశ్యం  ప్రతిగృహ్ణాతి  ,సమాహర్తా తుపూర్వం
అర్థం  ఆత్మనః కృత్వా పశ్చాద్ రాజార్థం  కరోతి ప్రణాశయతి  వా, పరస్వాదానే చ
స్వప్రత్యయశ్చరతి  ఇతి
08.4.34 అన్తపాలవైదేహకయోరన్తపాలశ్చోరప్రసర్గదేయాత్యాదానాభ్యాం    వణిక్పథం
పీడయతి, వైదేహకాః  తు పణ్య।ప్రతిపణ్యానుగ్రహైః    ప్రసాధయన్తి  ఇత్యాచార్యాః
08.4.35 న ఇతి కౌటిల్యః
08.4.36 అన్తపాలః పణ్యసమ్పాతానుగ్రహేణ  వర్తయతి, వైదేహకాః  తు సమ్భూయ
పణ్యానాం ఉత్కర్షాపకర్షం   కుర్వాణాః పణే పణశతం కుమ్భే కుమ్భశతం ఇత్యాజీవన్తి
08.4.37అభిజాత ఉపరుద్ధా భూమిః పశువ్రజ  ఉపరుద్ధా వా ఇతి అభిజాత ఉపరుద్ధా భూమిః
మహాఫలాఽప్యాయుధీయ ఉపకారిణీ న క్షమా మోక్షయితుం వ్యసనాబాధభయాత్,
పశువ్రజ  ఉపరుద్ధా తు కృషియోగ్యా క్షమామోక్షయితుమ్
08.4.38 వివీతం హి క్షేత్రేణ  బాధ్యతే ఇత్యాచార్యాః
08.4.39 న ఇతి కౌటిల్యః
08.4.40 అభిజాత ఉపరుద్ధా భూమిరత్యన్తమహా ఉపకారాఽపి క్షమా మోక్షయితుం
వ్యసనాబాధభయాత్, పశువ్రజ  ఉపరుద్ధా తు కోశవాహన ఉపకారిణీ న క్షమా

మోక్షయితుం,అన్యత్ర సస్యవాప ఉపరోధాద్ ఇతి
08.4.41 ప్రతిరోధకాటవికయోః  ప్రతిరోధకా  రాత్రిసత్త్రచరాః   శరీరాక్రమిణో  నిత్యాః
శతసహస్రాహపారిణః  ప్రధానకోపకాశ్చ  వ్యవహితాః ప్రత్యన్తరారణ్యచరాశ్చాటవికాః 
ప్రకాశా  దృస్యాశ్చరన్తి, ఏకదేశఘాతకాశ్చ ఇత్యాచార్యాః
08.4.42 న ఇతి కౌటిల్యః
08.4.43 ప్రతిరోధకాః  ప్రమత్తస్యాపరహన్తి , అల్పాః కుణ్ఠాః  సుఖా జ్ఞాతుం  గ్రహీతుం  చ,
స్వదేశస్థాః  ప్రభూతా  విక్రాన్తాశ్చాటవికాః  ప్రకాశయోదినోఽపహర్తారో  హన్తారశ్చ దేశానాం
రాజసధర్మాణ ఇతి
08.4.44 మృగహస్తివనయోః మృగాః ప్రభూతాః  ప్రభూతమాంసచర్మ  ఉపకారిణో
మన్దగ్రాసావక్లేశినః    సునియమ్యాశ్చ
08.4.45 విపరీతా హస్తినో గృహ్యమాణా దుష్టాశ్చ  దేశవినాశాయ ఇతి
08.4.46 స్వపరస్థానీయ  ఉపకారయోః స్వస్థానీయ  ఉపకారో ధాన్యపశుహిరణ్యకుప్య
ఉపకారో జానపదానాం ఆపద్యాత్మధారణః
08.4.47 విపరీతః పరస్థానీయ  ఉపకారః
08.4.48 ఇతి పీడనాని - ఆభ్యన్తరో ముఖ్యస్తమ్భో బాహ్యోఽమిత్రాటవీస్తమ్భః  ఇతి
స్తమ్భవర్గహ్
08.4.49తాభ్యాం పీడనైర్యథా  ఉక్తైశ్చ  పీడితః, సక్తో ముఖ్యేషు, పరిహార ఉపహతః, ప్రకీర్ణో  ,

మిథ్యాసంహృతః,సామన్తాటవీహృత ఇతి కోశసఙ్గవర్గః 
08.4.50ab పీడనానాం అనుత్పత్తావుత్పన్నానాం చ వారణే ।
08.4.50chdయతేత దేశవృద్ధ్య్ఽర్థం   నాశే చ స్తమ్భసఙ్గయోః  (ఇతి)
Chapt . బలవ్యసనవర్గః  -మిత్రవ్యసనవర్గః 

08.5.01 బలవ్యసనాని - అమానితం, విమానితం, అభృతం, వ్యాధితం, నవాగతం,
దూరాయాతం, పరిశ్రాన్తం  , పరిక్షీణం, ప్రతిహతం , హతాగ్రవేగం , అనృతుప్రాప్తం  ,
అభూమిప్రాప్తం , ఆశానిర్వేది, పరిసృప్తం, కలత్రగర్భి , అన్తఃశల్యం, కుపితమూలం,
భిన్నగర్భం, అపసృతం, అతిక్షిప్తం, ఉపనివిష్టం , సమాప్తం, ఉపరుద్ధం , పరిక్షిప్తం,
ఛిన్నధాన్యపురుషవీవధం, స్వవిక్షిప్తం, మిత్రవిక్షిప్తం , దూష్యయుక్తం, దుష్టపార్ష్ణిగ్రాహం   ,
శూన్యమూలం,అస్వామిసంహతం, భిన్నకూటం,అన్ధం  ఇతి
08.5.02 తేషాం అమానితవిమానితానియతయోరమానితం కృతార్థమానం  యుధ్యేత, న
విమానితం అన్తఃకోపమ్
08.5.03 అభృతవ్యాధితయోరభృతం తదాత్వకృతవేతనం యుధ్యేత, న వ్యాధితం
అకర్మణ్యమ్

08.5.04నవాగతదూరాయాతయోర్నవాగతం అన్యత ఉపలబ్ధదేశం  అనవమిశ్రం యుధ్యేత,
న దూరాయతం ఆయతగతపరిక్లేశమ్
08.5.05 పరిశ్రాన్తపరిక్షీణయోః   పరిశ్రాన్తం   స్నానభోజనస్వప్నలబ్ధవిశ్రామం   యుధ్యేత, న
పరిక్షీణం అన్యత్రాహవే  క్షీణయుగ్యపురుషమ్
08.5.06 ప్రతిహతహతాగ్రవేగయోః   ప్రతిహతం  అగ్రపాతభగ్నం  ప్రవీరపురుషసంహతం
యుధ్యేత, న హతాగ్రవేగం  అగ్రపాతహతవీరమ్
08.5.07 అనృత్వ్ఽభూమిప్రాప్తయోరనృతుప్రాప్తం    యథ।ఋతుయుగ్యశస్త్రావరణం
యుధ్యేత,నాభూమిప్రాప్తం  అవరుద్ధప్రసారవ్యాయామమ్ 
08.5.08 ఆశానిర్వేదిపరిసృప్తయోరాశానిర్వేది లబ్ధాభిప్రాయం   యుధ్యేత, న పరిసృప్తం
అపసృతముఖ్యమ్
08.5.09 కలత్రగర్భ్య్ఽన్తఃశల్యయోః  కలత్రగర్భి  ఉన్ముచ్య కలత్రం  యుధ్యేత,నాన్తఃశల్యం
అన్తరమిత్రమ్
08.5.10కుపితమూలభిన్నగర్భయోః కుపితమూలం ప్రశమితకోపం  సామాదిభిర్యుధ్యేత,
న భిన్నగర్భం అన్యోన్యస్మాద్ భిన్నమ్
08.5.11 అపసృతాతిక్షిప్తయోరపసృతం ఏకరాజ్యాతిక్రాన్తం   మన్త్రవ్యాయామాభ్యాం
సత్త్రమిత్రాపాశ్రయం    యుధ్యేత,నాతిక్షిప్తం అనేకరాజ్యాతిక్రాన్తం   బహ్వ్।ఆబాధత్వాత్
08.5.12 ఉపనివిష్టసమాప్తయోరుపనివిష్టం   పృథగ్యానస్థానం  అతిసన్ధాయారిం  యుధ్యేత,
న సమాప్తం అరిణా ఏకస్థానయానమ్
08.5.13 ఉపరుద్ధపరిక్షిప్తయోరుపరుద్ధం   అన్యతో నిష్క్రమ్య ఉపరోద్ధారం  ప్రతియుధ్యేత ,
న పరిక్షిప్తం సర్వతః ప్రతిరుద్ధమ్ 
08.5.14 ఛిన్నధాన్యపురుషవీవధయోః ఛిన్నధాన్యం అన్యతో ధాన్యం ఆనీయ
జఙ్గమస్థావరాహారం   వాయుధ్యేత, న ఛిన్నపురుషవీవధం అనభిసారమ్
08.5.15 స్వవిక్షిప్తమిత్రవిక్షిప్తయోః  స్వవిక్షిప్తం స్వభూమౌ విక్షిప్తం సైన్యం  ఆపది శక్యం
ఆవాహయితుం, న మిత్రవిక్షిప్తం  విప్రకృష్టదేశకాలత్వాత్ 
08.5.16దూష్యయుక్తదుష్టపార్ష్ణిగ్రాహయోర్దూష్యయుక్తం     ఆప్తపురుషాధిష్ఠితం  అసంహతం
యుధ్యేత, న దుష్టపార్ష్ణిగ్రాహం    పృష్ఠాభిఘాతత్రస్తమ్  
08.5.17 శూన్యమూలాస్వామిసంహతయోః శూన్యమూలం కృతపౌరజానపదారక్షం
సర్వసన్దోహేన  యుధ్యేత,నాస్వామిసంహతం రాజసేనాపతిహీనమ్
08.5.18 భిన్నకూటాన్ధయోర్భిన్నకూటం  అన్యాధిష్ఠితం  యుధ్యేత,నాన్ధం  అదేశికం - ఇతి
08.5.19abదోషశుద్ధిర్బలావాపః  సత్త్రస్థానాతిసంహితమ్   ।
08.5.19chd సన్ధిశ్చ  ఉత్తరపక్షస్య బలవ్యసనసాధనమ్

08.5.20ab రక్షేత్ స్వదణ్డం  వ్యసనే శత్రుభ్యో  నిత్యం ఉత్థితః  ।
08.5.20chd ప్రహరేద్  దణ్డరన్ధ్రేషు   శత్రూణాం  నిత్యం ఉత్థితః
08.5.21abయతో నిమిత్తం వ్యసనం ప్రకృతీనాం  అవాప్నుయాత్ ।
08.5.21chdప్రాగ్  ఏవ ప్రతికుర్వీత  తన్నిమిత్తం అతన్ద్రితః  ।
08.5.22abఅభియాతం స్వయం మిత్రం  సమ్భూయాన్యవశేన వా
08.5.22chd పరిత్యక్తం  అశక్త్యా వా లోభేన ప్రణయేన  వా ।
08.5.23ab విక్రీతం  అభియుఞ్జానే  సఙ్గ్రామే  వాఽపవర్తినా
08.5.23chd ద్వైధీభావేన  వాఽమిత్రం  యాస్యతా వాఽన్యం అన్యతః ।
08.5.24ab పృథగ్ వా సహయానే వా విశ్వాసేనాతిసంహితమ్
08.5.24chd భయావమానాలస్యైర్వా  వ్యసనాన్న ప్రమోక్షితమ్  ।
08.5.25abఅవరుద్ధం  స్వభూమిభ్యః సమీపాద్ వా భయాద్ గతమ్
08.5.25chdఆచ్ఛేదనాద్ అదానాద్ వా దత్త్వా వాఽప్యవమానితమ్ ।
08.5.26abఅత్యాహారితం అర్థం  వా స్వయం పరముఖేన వా
08.5.26chdఅతిభారే నియుక్తం వా భఙ్క్త్వా  పరం ఉపస్థితమ్  ।
08.5.27ab ఉపేక్షితం అశక్త్యా వా ప్రార్థయిత్వా   విరోధితమ్
08.5.27chd కృచ్ఛ్రేణ సాధ్యతే మిత్రం  సిద్ధం  చాశు విరజ్యతి ।
08.5.28ab కృతప్రయాసం  మాన్యం వా మోహాన్ మిత్రం  అమానితమ్ ।
08.5.28chdమానితం వా న సదృశం శక్తితో  వా నివారితమ్
08.5.29abమిత్ర ఉపఘాతత్రస్తం   వా శఙ్కితం వాఽరిసంహితాత్ ।
08.5.29chdదూష్యైర్వా  భేదితుం మిత్రం  సాధ్యం సిద్ధం  చ తిష్ఠతి
08.5.30ab తస్మాన్న ఉత్పాదయేద్ ఏనాన్ దోషాన్ మిత్ర ఉపఘాతకాన్ ।
08.5.30chd ఉత్పన్నాన్ వా ప్రశమయేద్  గుణైర్దోష   ఉపఘాతిభిః (ఇతి)
Book .

Chapt . శక్తిదేశకాలబలాబలజ్ఞానం   -యాత్రాకాలాః
09.1.01విజిగీషురాత్మనః పరస్య చ బలాబలం శక్తిదేశకాలయాత్రాకాలబలసముద్దానకాలపశ్చాత్కోపక్షయవ్యయలాభాపదాం  
జ్ఞాత్వా  విశిష్టబలో యాయాత్,అన్యథాఽఽసీత
09.1.02 ఉత్సాహప్రభావయోరుత్సాహః  శ్రేయాన్
09.1.03 స్వయం హి రాజా శూరో బలవాన్ అరోగః కృతాస్త్రో దణ్డద్వితీయోఽపి  శక్తః
ప్రభావవన్తం  రాజానం జేతుమ్
09.1.04అల్పోఽపి చాస్య దణ్డః  తేజసా కృత్యకరో భవతి
09.1.05 నిరుత్సాహః తు ప్రభావవాన్  రాజా విక్రమాభిపన్నో  నశ్యతి ఇత్యాచార్యాః

09.1.06 న ఇతి కౌటిల్యః
09.1.07 ప్రభావవాన్  ఉత్సాహవన్తం రాజానం ప్రభావేనాతిసన్ధత్తే    తద్విశిష్టం  అన్యం రాజానం
ఆవాహ్య భృత్వా క్రీత్వా  ప్రవీరపురుషాన్
09.1.08ప్రభూతప్రభావహయహస్తిరథ   ఉపకరణసమ్పన్నశ్చాస్య దణ్డః  సర్వత్రాప్రతిహతశ్చరతి 
09.1.09 ఉత్సాహవతశ్చ ప్రభావవన్తో  జిత్వా క్రీత్వా  చ స్త్రియో  బాలాః పఙ్గవోఽన్ధాశ్చ 
పృథివీం జిగ్యురితి
09.1.10 ప్రభావమన్త్రయోః   ప్రభావః  శ్రేయాన్
09.1.11మన్త్రశక్తిసమ్పన్నో   హి వన్ధ్యబుద్ధిరప్రభావో    భవతి
09.1.12 మన్త్రకర్మ  చాస్య నిశ్చితం అప్రభావో  గర్భధాన్యం అవృష్టిరివ  ఉపహన్తి
ఇత్యాచార్యాః
09.1.13 న ఇతి కౌటిల్యః
09.1.14మన్త్రశక్తిః   శ్రేయసీ
09.1.15 ప్రజ్ఞాశాస్త్రచక్షుర్హి    రాజాఽల్పేనాపి ప్రయత్నేన  మన్త్రం  ఆధాతుం శక్తః పరాన్
ఉత్సాహప్రభావవతశ్చ  సామాదిభిర్యోగ ఉపనిషద్భ్యాం చాతిసన్ధాతుమ్
09.1.16 ఏవం ఉత్సాహప్రభావమన్త్రశక్తీనాం    ఉత్తర ఉత్తరాధికోఽతిసన్ధత్తే 
09.1.17 దేశః పృథివీ
09.1.18 తస్యాం హిమవత్సముద్రాన్తరం   ఉదీచీనం యోజనసహస్రపరిమాణం  తిర్యక్
చక్రవర్తిక్షేత్రమ్  
09.1.19 తత్రారణ్యో  గ్రామ్యః  పర్వత ఔదకో భౌమః సమో విషమ ఇతి విశేషాః
09.1.20 తేషు యథాస్వబలవృద్ధికరం  కర్మ ప్రయుఞ్జీత 
09.1.21యత్రాత్మనః  సైన్యవ్యాయామానాం  భూమిః, అభూమిః పరస్య, స ఉత్తమో దేశః,
విపరీతోఽధమః,సాధారణో మధ్యమః
09.1.22కాలః శీత ఉష్ణవర్షాత్మా 
09.1.23 తస్య రాత్రిరహః  పక్షో మాస ఋతురయనం సంవత్సరో యుగం ఇతి విశేషాః
09.1.24 తేషు యథాస్వబలవృద్ధికరం  కర్మప్రయుఞ్జీత 
09.1.25యత్రాత్మనః  సైన్యవ్యాయామానాం  ఋతుః అనృతుః పరస్య, స ఉత్తమః కాలః,
విపరీతోఽధమః,సాధారణో మధ్యమః
09.1.26 శక్తిదేశకాలానాం  తు శక్తిః శ్రేయసీ  ఇత్యాచార్యాః
09.1.27 శక్తిమాన్  హి నిమ్నస్థలవతో  దేశస్య శీత ఉష్ణవర్షవతశ్చ   కాలస్య శక్తః  ప్రతీకారే
భవతి
09.1.28 దేశః శ్రేయాన్  ఇత్యేకే

09.1.29 స్థలగతో  హి శ్వా నక్రం  వికర్షతి , నిమ్నగతో నక్రః  శ్వానమ్ ఇతి
09.1.30కాలః శ్రేయాన్  ఇత్యేకే
09.1.31 దివా కాకః కౌశికం హన్తి,రాత్రౌ కౌశికః కాకమ్ ఇతి
09.1.32 న ఇతి కౌటిల్యః
09.1.33 పరస్పరసాధకా హి శక్తిదేశకాలాః
09.1.34 తైరభ్యుచ్చితః  తృతీయం చతుర్థం  వా దణ్డస్యాంశం  మూలే పార్ష్ణ్యాం
ప్రత్యన్తాటవీషు  చ రక్షా విధాయ కార్యసాధనసహం కోశదణ్డం  చాదాయ క్షీణపురాణభక్తం
అగృహీతనవభక్తం అసంస్కృతదుర్గమమిత్రం   వార్షికం  చాస్య సస్యం హైమనం  చ ముష్టిం
ఉపహన్తుం మార్గశీర్షీం   యాత్రాం  యాయాత్
09.1.35 హైమానం  చాస్య సస్యం వాసన్తికం చ ముష్టిం  ఉపహన్తుం చైత్రీం   యాత్రాం
యాయాత్
09.1.36 క్షీణకృణకాష్ఠ ఉదకం అసంస్కృతదుర్గమమిత్రం   వాసన్తికం చాస్య సస్యం వార్షికీం
చ ముష్టిం  ఉపహన్తుం జ్యేష్ఠామూలీయాం యాత్రాం  యాయాత్
09.1.37అత్యుష్ణం  అల్పయవస ఇన్ధన  ఉదకం వా దేశం హేమన్తేయాయాత్
09.1.38 తుషారదుర్దినం  అగాధనిమ్నప్రాయం  గహనతృణవృక్షం వా దేశం గ్రీష్మే
యాయాత్
09.1.39 స్వసైన్యవ్యాయామయోగ్యం  పరస్యాయోగ్యం వర్షతి  యాయాత్
09.1.40 మార్గశీర్షీం   తైషీం  చాన్తరేణ దీర్ఘకాలాం  యాత్రాం  యాయాత్, చైత్రీం   వైశాఖీం
చాన్తరేణ మధ్యమకాలాం, జ్యేష్ఠామూలీయాం  ఆషాఢీం చాన్తరేణ హ్రస్వకాలాం ,
ఉపోషిష్యన్ వ్యసనే చతుర్థీమ్
09.1.41 వ్యసనాభియానం విగృహ్యయానే వ్యాఖ్యాతమ్
09.1.42ప్రాయశశ్చాచార్యాః  పరవ్యసనేయాతవ్యమ్ ఇత్యుపదిశన్తి
09.1.43 శక్త్య్।ఉదయేయాతవ్యం అనైకాన్న్తికత్వాద్   వ్యసనానాం ఇతి కౌటిల్యః
09.1.44 యదా వా ప్రయాతః  కర్శయితుం ఉచ్ఛేతుం వా శక్నుయాద్ అమిత్రం  తదా
యాయాత్
09.1.45అత్యుష్ణ ఉపక్షీణే కాలే హస్తిబలప్రాయో యాయాత్
09.1.46హస్తినో హ్యన్తఃస్వేదాః కుష్ఠినో  భవన్తి
09.1.47అనవగాహమానాః తోయం అపిబన్తశ్చాన్తర్ఽవక్షారాచ్చాన్ధీభవన్తి
09.1.48 తస్మాత్ ప్రభూత  ఉదకే దేశే వర్షతి  చ హస్తిబలప్రాయో యాయాత్
09.1.49 విపర్యయే ఖర ఉష్ట్రాశ్వబలప్రాయో   దేశం అల్పవర్షపఙ్కమ్
09.1.50 వర్షతి  మరుప్రాయం  చతుర్ఽఙ్గబలో యాయాత్

09.1.51 సమవిషమనిమ్నస్థలహ్రస్వదీర్ఘవశేన    వాఽధ్వనోయాత్రాం  విభజేత్
09.1.52ab సర్వా వా హ్రస్వకాలాః  స్యుర్యాతవ్యాః కార్యలాఘవాత్ ।
09.1.52chd దీర్ఘాః  కార్యగురుత్వాద్ వా వర్షావాసః  పరత్ర చ (ఇతి)
Chapt . బల ఉపాదానకాలాః -సమ్నాహగుణాః -ప్రతిబలకర్మ

09.2.01మౌలభృతకశ్రేణీమిత్రామిత్రాటవీబలానాం    సముద్దానకాలాః
09.2.02 మూలరక్షణాద్ అతిరిక్తం మౌలబలం, అత్యావాపయుక్తా వా మౌలా మూలే
వికుర్వీరన్, బహులానురక్తమౌలబలః సారబలో వా ప్రతియోద్ధా  , వ్యాయామేన
యోద్ధవ్యం ,ప్రకృష్టేఽధ్వని   కాలేవా క్షయవ్యయసహత్వాన్మౌలానాం,బహులానురక్తసమ్పాతే
చ యాతవ్యస్య ఉపజాపభయాద్ అన్యసైన్యానాం  భృతాదీనాం అవిశ్వాసే, బలక్షయే వా
సర్వసైన్యానాం  - ఇతి మౌలబలకాలః
09.2.03 ప్రభూతం  మే భృతబలం అల్పం చ మౌలబలమ్ణ్ పరస్యాల్పం విరక్తం
వా మౌలబలం, ఫల్గుప్రాయం   అసారం వా భృతసైన్యమ్ణ్  మన్త్రేణ  యోద్ధవ్యం
అల్పవ్యాయామేనణ్ హ్రస్వో  దేశః కాలో వా తనుక్షయవ్యయహ్ణ్ అల్పావాపం శాన్త
ఉపజాపం విశ్వస్తం వా మే సైన్యమ్ణ్  పరస్యాల్పః ప్రసారో  హన్తవ్యహ్ణ్ - ఇతి భృతబలకాలః
09.2.04 ప్రభూతం  మే శ్రేణీబలం , శక్యంమూలేయాత్రాయాం  చాధాతుమ్ణ్ హ్రస్వః  ప్రవాసః ,
శ్రేణీబలప్రాయః   ప్రతియోద్ధా  మన్త్రవ్యాయామాభ్యాం  ప్రతియోద్ధుకామః  , దణ్డబలవ్యవహారః
- ఇతి శ్రేణీబలకాలః
09.2.05 ప్రభూతం  మే మిత్రబలం  శక్యం మూలేయాత్రాయాం  చాధాతుమ్ణ్ అల్పః ప్రవాసో
మన్త్రయుద్ధాచ్చ  భూయోవ్యాయామయుద్ధమ్ణ్  మిత్రబలేన  వాపూర్వం అటవీం నగరస్థానం
ఆసారం వా యోధయిత్వా పశ్చాత్ స్వబలేన యోద్ధయిష్యామిణ్  మిత్రసాధారణం  వా
మే కార్యమ్ణ్ మిత్రాయత్తా  వా మే కార్యసిద్ధిహ్ణ్  ఆసన్నం అనుగ్రాహ్యం  వా మే మిత్రమ్ణ్
అత్యావాపం వాఽస్య సాదయిష్యామి - ఇతి మిత్రబలకాలః
09.2.06 ప్రభూతం  మే శత్రుబలం , శత్రుబలేన  యోధయిష్యామి నగరస్థానం  అటవీం
వా, తత్ర మే శ్వవరాహయోః కలహే చణ్డాలస్య  ఇవాన్యతరసిద్ధిర్భవిష్యతిణ్
ఆసారాణాం అటవీనాం వా కణ్టకమర్దనం   ఏతత్ కరిష్యామిణ్ - అత్యుపచితం వా
కోపభయాన్నిత్యం ఆసన్నం అరిబలం వాసయేద్, అన్యత్రాభ్యన్తరకోపశఙ్కాయాః   -

శత్రుయుద్ధావరయుద్ధకాలశ్చ    - ఇత్యమిత్రబలకాలః
09.2.07 తేనాటవీబలకాలో వ్యాఖ్యాతః
09.2.08 మార్గాదేశికం , పరభూమియోగ్యం, అరియుద్ధప్రతిలోమం  , అటవీబలప్రాయః
శత్రుర్వా , బిల్వం బిల్వేన హన్యతామ్ణ్ అల్పః ప్రసారో  హన్తవ్యః - ఇత్యటవీబలకాలః
09.2.09 సైన్యం  అనేకం అనేకస్థం  ఉక్తం  అనుక్తం వా విలోపార్థం  యద్ ఉత్తిష్ఠతి

తద్ ఔత్సాహికం - అభక్తవేతనం విలోపవిష్టిప్రతాపకరం   భేద్యం పరేషాం, అభేద్యం
తుల్యదేశజాతిశిల్పప్రాయం  సంహతం మహత్ ఇతి బల ఉపాదానకాలాహ్
09.2.10 తేషాం కుప్యభృతం అమిత్రాటవీబలం  విలోపభృతం వా కుర్యాత్
09.2.11 అమిత్రస్య  వా బలకాలే ప్రత్యుత్పన్నే  శత్రుబలం  అవగృహ్ణీయాత్ , అన్యత్ర వా
ప్రేషయేత్ ,అఫలం వా కుర్యాత్, విక్షిప్తం వా వాసయేత్,కాలే వాఽతిక్రాన్తే   విసృజేత్
09.2.12 పరస్య చ ఏతద్ బలసముద్దానం  విఘాతయేత్,ఆత్మనః సమ్పాదయేత్
09.2.13పూర్వం పూర్వం చ ఏషాం శ్రేయః  సమ్నాహయితుమ్
09.2.14 తద్భావభావిత్వాన్నిత్యసత్కారానుగమాచ్చ మౌలబలం భృతబలాత్శ్రేయః
09.2.15 నిత్యానన్తరం క్షిప్ర ఉత్థాయి  వశ్యం వ భృతబలం శ్రేణీబలాత్శ్రేయః
09.2.16 జానపదం ఏకార్థ ఉపగతం తుల్యసఙ్ఘర్షామర్షసిద్ధిలాభం     చ శ్రేణీబలం
మిత్రబలాత్శ్రేయః
09.2.17అపరిమితదేశకాలం ఏకార్థ ఉపగమాచ్చ మిత్రబలం  అమిత్రబలాత్శ్రేయః
09.2.18ఆర్యాధిష్ఠితం  అమిత్రబలం  అటవీబలాత్శ్రేయః
09.2.19 తద్ ఉభయం విలోపార్థమ్
09.2.20అవిలోపే వ్యసనే చ తాభ్యాం అహిభయం స్యాత్
09.2.21బ్రాహ్మణక్షత్రియవైశ్యశూద్రసైన్యానాం      తేజఃప్రాధాన్యాత్  పూర్వం పూర్వం శ్రేయః
సమ్నాహయితుమ్ ఇత్యాచార్యాః
09.2.22 న ఇతి కౌటిల్యః
09.2.23 ప్రణిపాతేన  బ్రాహ్మణబలం  పరోఽభిహారయేత్
09.2.24 ప్రహరణవిద్యావినీతం  తు క్షత్రియబలం  శ్రేయః , బహులసారం వా వైశ్యశూద్రబలం 
ఇతి
09.2.25 తస్మాద్ ఏవమ్బలః పరః, తస్య ఏతత్ ప్రతిబలం  ఇతి బలసముద్దానం  కుర్యాత్
09.2.26హస్తియన్త్రశకటగర్భకున్తప్రాసహాటకవేణుశల్యవద్   హస్తిబలస్య ప్రతిబలమ్
09.2.27 తద్ ఏవ పాషాణలగుడావరణాఙ్కుశకచగ్రహణీప్రాయం   రథబలస్య ప్రతిబలమ్
09.2.28 తద్ ఏవాశ్వానాం ప్రతిబలం , వర్మిణో వా హస్తినోఽశ్వా వా వర్మిణః
09.2.29 కవచినో రథా ఆవరణినః పత్తయశ్చ చతుర్ఽఙ్గబలస్య  ప్రతిబలమ్
09.2.30ab ఏవం బలసముద్దానం  పరసైన్యనివారణమ్  ।
09.2.30chd విభవేన స్వసైన్యానాం  కుర్యాద్ అఙ్గవికల్పశః  (ఇతి)
Chapt . పశ్చాత్కోపచిన్తా -బాహ్యాభ్యన్తరప్రకృతికోపప్రతీకారః 

09.3.01అల్పః పశ్చాత్కోపో మహాన్ పురస్తాల్లాభ  ఇతి అల్పః పశ్చాత్కోపో గరీయాన్

09.3.02అల్పం పశ్చాత్కోపం ప్రయాతస్స్య దూష్యామిత్రాటవికా హి సర్వతః సమేధయన్తి,
ప్రకృతికోపో  వా
09.3.03లబ్ధం  అపి చ మహాన్తం పురస్తాల్లాహం  ఏవమ్భూతే భృత్యమిత్రక్షయవ్యయా గ్రసన్తే 
09.3.04 తస్మాత్ సహస్ర ఏకీయః పురస్తాల్లాభస్యాయోగః  శత ఏకీయో వా పశ్చాత్కోప
ఇతి నయాయాత్
09.3.05సూచీముఖా హ్యనర్థా ఇతి లోకప్రవాదః
09.3.06 పశ్చాత్కోపే సామదానభేదదణ్డాన్  ప్రయుఞ్జీత 
09.3.07పురస్తాల్లాభే  సేనాపతిం కుమారం వా దణ్డచారిణం  కుర్వీత
09.3.08 బలవాన్ వా రాజా పశ్చాత్కోపావగ్రహసమర్థః   పురస్తాల్లాభం  ఆదాతుం
యాయాత్
09.3.09అభ్యన్తరకోపశఙ్కాయాం శఙ్కితాన్ ఆదాయయాయాత్,బాహ్యకోపశఙ్కాయాం
వా పుత్రదారం  ఏషామ్
09.3.10 అభ్యన్తరావగ్రహం  కృత్వా శూన్యపాలం అనేకబలవర్గం  అనేకముఖ్యం చ
స్థాపయిత్వా యాయాత్, న వాయాయాత్
09.3.11అభ్యన్తరకోపో బాహ్యకోపాత్ పాపీయాన్ ఇత్యుక్తం పురస్తాత్
09.3.12మన్త్రపురోహితసేనాపతియువరాజానాం  అన్యతమకోపోఽభ్యన్తరకోపః
09.3.13 తం ఆత్మదోషత్యాగేన పరశక్త్య్ఽపరాధవశేన వా సాధయేత్
09.3.14 మహాఽపరాధేఽపి పురోహితే సమ్రోధనం  అవస్రావణం  వా సిద్ధిః , యువరాజే
సమ్రోధనం  నిగ్రహో  వా గుణవత్యన్యస్మిన్ సతి పుత్రే
09.3.15 పుత్రం  భ్రాతరం  అన్యం వా కుల్యం రాజగ్రాహిణం  ఉత్సాహేన సాధయేత్,
ఉత్సాహాబ్భావే గృహీతానువర్తనసన్ధికర్మభ్యాం  అరిసన్ధానభయాత్
09.3.16అన్యేభ్యః తద్విధేభ్యో వా భూమిదానైర్విశ్వాసయేద్  ఏనమ్
09.3.17 తద్విశిష్టం  స్వయఙ్గ్రాహం  దణ్డం  వా ప్రేషయేత్ , సామన్తాటవికాన్ వా,

తైర్విగృహీతం  అతిసన్దధ్యాత్
09.3.18అపరుద్ధాదానం  పారగ్రామికం  వాయోగం ఆతిష్ఠేత్
09.3.19 ఏతేన మన్త్రసేనాపతీ  వ్యాఖ్యాతౌ
09.3.20మన్త్ర్య్ ।ఆదివర్జానాం  అన్తర్ఽమాత్యానాం అన్యతమకోపోఽన్తర్ఽమాత్యకోపః
09.3.21 తత్రాపి  యథాఽర్హం  ఉపాయాన్ ప్రయుఞ్జీత 
09.3.22రాష్ట్రముఖ్యాన్తపాలాటవికదణ్డ  ఉపనతానాం అన్యతమకోపో బాహ్యకోపః
09.3.23 తం అన్యోన్యేనావగ్రాహయేత్
09.3.24అతిదుర్గప్రతిష్టబ్ధం     వాసామన్తాటవికతత్కులీనాపరుద్ధానాం  అన్యతమేనావగ్రాహయేత్

09.3.25మిత్రేణ  ఉపగ్రాహయేద్  వా యథా నామిత్రం  గచ్ఛేత్
09.3.26 అమిత్రాద్  వా సత్త్రీ భేదయేద్ ఏనం - అయం త్వా యోగపురుషం మన్యమానో
భర్తర్యేవ విక్రమయిష్యతి , అవాప్తార్థో దణ్డచారిణం  అమిత్రాటవికేషు  కృచ్ఛ్రే వా ప్రయాసే
యోక్ష్యతి, విపుత్రదారం  అన్తే వా వాసయిష్యతి
09.3.27ప్రతిహతవిక్రమం   త్వాం భర్తర్య్పణ్యం కరిష్యతి,త్వయావా సన్ధిం  కృత్వా భర్తారం
ఏవ ప్రసాదయిష్యతి
09.3.28మిత్రం  ఉపకృష్టం  వాఽస్య గచ్ఛ ఇతి
09.3.29 ప్రతిపన్నం  ఇష్టాభిప్రాయైః    పూజయేత్
09.3.30అప్రతిపన్నస్య  సంశ్రయం  భేదయేద్ అసౌ తేయోగపురుషః ప్రణిహితః  ఇతి
09.3.31 సత్త్రీ చ ఏనం అభిత్యక్తశాసనైర్ఘాతయేత్   ,గూఢపురుషైర్వా
09.3.32 సహప్రస్థాయినో   వాఽస్య ప్రవీరపురుషాన్  యథాఽభిప్రాయకరణేనావాహయేత్
09.3.33 తేన ప్రణిహితాన్  సత్త్రీ బ్రూయాత్
09.3.34 ఇతి సిద్ధిః
09.3.35 పరస్య చ ఏనాన్ కోపాన్ ఉత్థాపయేత్ ,ఆత్మనశ్చ శమయేత్
09.3.36యః కోపం కర్తుం శమయితుం వా శక్తః తత్ర ఉపజాపః కార్యః
09.3.37యః సత్యసన్ధః  శక్తః  కర్మణి ఫలావాప్తౌ చానుగ్రహీతుం  వినిపాతే చ త్రాతుం  తత్ర
ప్రతిజాపః  కార్యః, తర్కయితవ్యశ్చ కల్యాణబుద్ధిరుతాహో  శఠ ఇతి
09.3.38 శఠో హి బాహ్యోఽభ్యన్తరం ఏవం ఉపజపతి - భర్తారం చేద్ద్ హత్వా మాం
ప్రతిపాదయిష్యతి  శత్రువధో  భూమిలాభశ్చ మే ద్వివిధో లాభో భవిష్యతి, అథ వా
శత్రురేనం  ఆహనిష్యతి ఇతి హతబన్ధుపక్షః  తుల్యదోషదణ్డేన  ఉద్విగ్నశ్చ మే భూయాన్
అకృత్యపక్షో భవిష్యతి, తద్విధే వాఽన్యస్మిన్న్ అపి శఙ్కితో భవిష్యతి, అన్యం అన్యం
చాస్య ముఖ్యం అభిత్యక్తశాసనేన  ఘాతయిష్యామి ఇతి
09.3.39 అభ్యన్తరో వా శఠో బాహ్యం ఏవం ఉపజపతి - కోశం అస్య హరిష్యామి, దణ్డం
వాఽస్య హనిష్యామి, దుష్టం  వా భర్తారం అనేన ఘాతయిష్యామి, ప్రతిపన్నం  బాహ్యం
అమిత్రాటవికేషు  విక్రమయిష్యామి  చక్రం  అస్య సజ్యతాం, వైరం  అస్య ప్రసజ్యతాం , తతః
స్వాధీనో మే భవిష్యతి, తతో భర్తారం ఏవ ప్రసాదయిష్యామి , స్వయం వా రాజ్యం
గ్రహీష్యామిణ్  బద్ధ్వా  వాబాహ్యభూమిం భర్తృభూమిం చ ఉభయం అవాప్స్యామి,విరుద్ధం
వాఽఽవాహయిత్వా బాహ్యం విశ్వస్తం ఘాతయిష్యామి, శూన్యం వాఽస్య మూలం
హరిష్యామి ఇతి
09.3.40 కల్యాణబుద్ధిః  తు సహజీవ్యర్థం  ఉపజపతి
09.3.41 కల్యాణబుద్ధినా  సన్దధీత , శఠం తథా ఇతి ప్రతిగృహ్యాతిసన్దధ్యాత్   - ఇతి

09.3.42ab ఏవం ఉపలభ్య - పరే పరేభ్యః స్వే స్వేభ్యః స్వే పరేభ్యః స్వతః పరే ।
09.3.42chd రక్ష్యాః స్వేభ్యః పరేభ్యశ్చ నిత్యం ఆత్మా విపశ్చితా (ఇతి)
Chapt . క్షయవ్యయలాభవిపరిమర్శః

09.4.01యుగ్యపురుషాపచయః క్షయః
09.4.02హిరణ్యధాన్యాపచయో వ్యయః
09.4.03తాభ్యాం బహుగుణవిశిష్టే లాభేయాయాత్
09.4.04ఆదేయః ప్రత్యాదేయః  ప్రసాదకః  ప్రకోపకో  హ్రస్వకాలః  తనుక్షయోఽల్పవ్యయో
మహాన్ వృద్ధ్య్ ।ఉదయః కల్యో ధర్మ్యః పురోగశ్చ ఇతి లాభసమ్పత్
09.4.05సుప్రాప్యానుపాల్యః  పరేషాం అప్రత్యాదేయ  ఇత్యాదేయః
09.4.06 విపర్యయే ప్రత్యాదేయః
09.4.07 తం ఆదదానః తత్రస్థో  వా వినాశం ప్రాప్నోతి
09.4.08యదివాపశ్యేత్ ప్రత్యాదేయం  ఆదాయకోశదణ్డనిచయరక్షావిధానాన్యవస్రావయిష్యామి  ,

ఖనిద్రవ్యహస్తివనసేతుబన్ధవణిక్పథాన్   ఉద్ధృతసారాన్  కరిష్యామి, ప్రకృతీరస్య
కర్శయిష్యామి, అపవాహయిష్యామి, ఆయోగేనారాధయిష్యామి వా, తాః పరం
ప్రతియోగేన  కోపయిష్యతి, ప్రతిపక్షే  వాఽస్య పణ్యం ఏనం కరిష్యామి,మిత్రం  అపరుద్ధం
వాఽస్య ప్రతిపాదయిష్యామి , మిత్రస్య  స్వస్య వా దేశస్య పీడాం అత్రస్థః   తస్కరేభ్యః
పరేభ్యశ్చ ప్రతికరిష్యామి , మిత్రం  ఆశ్రయం  వాఽస్య వైగుణ్యం  గ్రాహయిష్యామి , తద్
అమిత్రవిరక్తం   తత్కులీనం ప్రతిపత్స్యతే , సత్కృత్య వాఽస్మై  భూమిం దాస్యామి ఇతి
సంహితసముత్థితం  మిత్రం  మే చిరాయ భవిష్యతి ఇతి ప్రత్యాదేయం  అపి లాభం ఆదదీత
09.4.09 ఇత్యాదేయప్రత్యాదేయౌ  వ్యాఖ్యాతౌ
09.4.10అధార్మికాద్ ధార్మికస్య లాభో లభ్యమానః స్వేషాం పరేషాం చ ప్రసాదకో  భవతి
09.4.11 విపరీతః ప్రకోపక  ఇతి
09.4.12 మన్త్రిణాం  ఉపదేశాల్లాభోఽలభ్యమానః  కోపకో భవతి అయం అస్మాభిః
క్షయవ్యయౌ గ్రాహితః  ఇతి
09.4.13 దూష్యమన్త్రిణాం  అనాదరాల్లాభో  లభ్యమానః కోపకో భవతి సిద్ధార్థోఽయం 
అస్మాన్ వినాశయిష్యతి ఇతి
09.4.14 విపరీతః ప్రసాదకః
09.4.15 ఇతి ప్రసాదకకోపకౌ  వ్యాఖ్యాతౌ
09.4.16 గమనమాత్రసాధ్యత్వాద్  హ్రస్వకాలః
09.4.17మన్త్రసాధ్యత్వాత్  తనుక్షయః
09.4.18 భక్తమాత్రవ్యయత్వాద్  అల్పవ్యయః

09.4.19 తదాత్వవైపుల్యాన్  మహాన్
09.4.20అర్థానుబన్ధకత్వాద్   వృద్ధ్య్ ।ఉదయః
09.4.21 నిరాబాధకత్వాత్ కల్యః
09.4.22 ప్రశస్త   ఉపాదానాద్ ధర్మ్యః
09.4.23సామవాయికానాం అనిర్బన్ధగామిత్వాత్  పురోగః - ఇతి
09.4.24తుల్యే లాభే దేశకాలౌ శక్త్య్।ఉపాయౌ ప్రియాప్రియౌ   జవాజవౌ సామీప్యవిప్రకర్షౌ
తదాత్వానుబన్ధౌ సారత్వసాతత్యే బాహుల్యబాహుగుణ్యే చ విమృశ్య బహుగుణయుక్తం
లాభం ఆదదీత
09.4.25 లాభవిఘ్నాః - కామః కోపః సాధ్వసం కారుణ్యం హ్రీరనార్యభావో
మానః సానుక్రోశతా  పరలోకాపేక్షా ధార్మికత్వం అత్యాగిత్వం దైన్యం  అసూయా
హస్తగతావమానో దౌరాత్మ్యం అవిశ్వాసో భయం అప్రతీకారః  శీత ఉష్ణవర్షాణాం   ఆక్షమ్యం
మఙ్గలతిథినక్షత్ర  ఇష్టిత్వం  ఇతి
09.4.26ab నక్షత్రం  అతి పృచ్ఛన్తం బాలం అర్థోఽతివర్తతే  ।
09.4.26chdఅర్థో హ్యర్థస్య  నక్షత్రం  కిం కరిష్యన్తి తారకాః
09.4.27abనాధనాః ప్రాప్నువన్త్యర్థాన్నరా   యత్నశతైరపి  ।
09.4.27chdఅర్థైరర్థా  ప్రబధ్యన్తే   గజాః ప్రజిగజైరివ   (ఇతి)
Chapt . బాహ్యాభ్యన్తరాశ్చాపదః

09.5.01 సన్ధ్య్ ।ఆదీనాం అయథా ఉద్దేశావస్థాపనం   అపనయః
09.5.02 తస్మాద్ ఆపదః సమ్భవన్తి
09.5.03 బాహ్య ఉత్పత్తిరభ్యన్తరప్రతిజాపా  , అభ్యన్తర ఉత్పత్తిర్బాహ్యప్రతిజాపా , బాహ్య
ఉత్పత్తిర్బాహ్యప్రతిజాపా ,అభ్యన్తర ఉత్పత్తిరభ్యన్తరప్రతిజాపా   - ఇత్యాపదః
09.5.04యత్ర బాహ్యా అభ్యన్తరానుపజపన్తి, అభ్యన్తరా వా బాహ్యాన్, తత్ర ఉభయయోగే
ప్రతిజపతః  సిద్ధిర్విశేషవతీ
09.5.05సువ్యాజా హి ప్రతిజపితారో  భవన్తి, న ఉపజపితారః
09.5.06 తేషు ప్రశాన్తేషు  నాన్యాన్శక్నుయురుపజపితుం ఉపజపితారః
09.5.07 కృచ్ఛ్ర ఉపజాపా హి బాహ్యానాం అభ్యన్తరాః తేషాం ఇతరే వా
09.5.08మహతశ్చ ప్రయత్నస్య  వధః పరేషాం,అర్థానుబన్ధశ్చాత్మన   ఇతి
09.5.09అభ్యన్తరేషు ప్రతిజపత్సు  సామదానే ప్రయుఞ్జీత 
09.5.10స్థానమానకర్మ  సాన్త్వమ్
09.5.11అనుగ్రహపరిహారౌ  కర్మస్వాయోగో వా దానమ్
09.5.12బాహ్యేషు ప్రతిజపత్సు  భేదదణ్డౌ ప్రయుఞ్జీత 

artha.pdf 209



కౌటిలీయ అర్థశాస్త్రమ్ 

09.5.13 సత్త్రిణో  మిత్రవ్యఞ్జనా   వా బాహ్యానాం చారం ఏషాం బ్రూయుః  అయం వో రాజా
దూష్యవ్యఞ్జనైరతిసన్ధాతుకామః   ,బుధ్యధ్వమ్ ఇతి
09.5.14 దూష్యేషు వా దూష్యవ్యఞ్జనాః  ప్రణిహితా  దూష్యాన్ బాహ్యైర్భేదయేయుః ,
బాహ్యాన్ వా దూష్యైః
09.5.15దూష్యాన్ అనుప్రవిష్టా  వా తీక్ష్ణాః  శస్త్రరసాభ్యాం  హన్యుః
09.5.16ఆహూయ వా బాహ్యాన్ ఘాతయేయుః
09.5.17యత్ర బాహ్యా బాహ్యాన్ ఉపజపన్తి, అభ్యన్తరాన్ అభ్యన్తరా వా, తత్ర ఏకాన్తయోగ
ఉపజపితుః సిద్ధిర్విశేషవతీ
09.5.18దోషశుద్ధౌ హి దూష్యా న విద్యన్తే
09.5.19దూష్యశుద్ధౌ హి దోషః పునరన్యాన్ దూషయతి
09.5.20 తస్మాద్ బాహ్యేషు ఉపజపత్సు భేదదణ్డౌ ప్రయుఞ్జీత 
09.5.21 సత్త్రిణో  మిత్రవ్యఞ్జనా   వా బ్రూయుః  అయం వో రాజా స్వయం ఆదాతుకామః,
విగృహీతాః స్థానేన  రాజ్ఞా ,బుధ్యధ్వమ్ ఇతి
09.5.22 ప్రతిజపితుర్వా  దూతదణ్డాన్  అనుప్రవిష్టాః   తీక్ష్ణాః  శస్త్రరసాదిభిరేషాం  ఛిద్రేషు
ప్రహరేయుః
09.5.23 తతః సత్త్రిణః  ప్రతిజపితారం  అభిశంసేయుః
09.5.24అభ్యన్తరాన్ అభ్యన్తరేషు ఉపజపత్సు యథాఽర్హం  ఉపాయం ప్రయుఞ్జీత 
09.5.25తుష్టలిఙ్గం   అతుష్టం  విపరీతం వా సామ ప్రయుఞ్జీత 
09.5.26శౌచసామర్థ్యాపదేశేన  వ్యసనాభ్యుదయావేక్షణేన వా ప్రతిపూజనం  ఇతి దానమ్
09.5.27 మిత్రవ్యఞ్జనో   వా బ్రూయాద్  ఏతాన్ చిత్తజ్ఞానార్థం   ఉపధాస్యతి వో రాజా, తద్
అస్యాఖ్యాతవ్యం ఇతి
09.5.28 పరస్పరాద్ వా భేదయేద్ ఏనాన్ అసౌ చాసౌ చ వో రాజన్యేవం ఉపజపతి - ఇతి
భేదః
09.5.29దాణ్డకర్మికవచ్చ  దణ్డః
09.5.30 ఏతాసాం చతసృణాం ఆపదాం అభ్యన్తరాం ఏవ పూర్వం సాధయేత్
09.5.31అహిభయాద్ అభ్యన్తరకోపో బాహ్యకోపాత్ పాపీయాన్ ఇత్యుక్తం పురస్తాద్
09.5.32abపూర్వాం పూర్వాం విజానీయాల్లఘ్వీం  ఆపదం ఆపదామ్ ।
09.5.32chd ఉత్థితాం  బలవద్భ్యో వా గుర్వీం లఘ్వీం విపర్యయే (ఇతి)
Chapt . దూష్యశత్రుసమ్యుక్తాః  <Apadah>

09.6.01దూష్యేభ్యః శత్రుభ్యశ్చ  ద్వివిధా శుద్ధా
09.6.02దూష్యశుద్ధాయాం  పౌరేషు జానపదేషు వా దణ్డవర్జాన్   ఉపాయాన్ ప్రయుఞ్జీత 

09.6.03 దణ్డో హి మహాజనే క్షేప్తుం అశక్యః
09.6.04 క్షిప్తో వా తం చార్థం  న కుర్యాత్,అన్యం చానర్థం  ఉత్పాదయేత్
09.6.05ముఖ్యేషు త్వేషాం దాణ్డకర్మికవచ్చేష్టేత 
09.6.06 శత్రుశుద్ధాయాం   యతః శత్రుః  ప్రధానః  కార్యో వా తతః సామాదిభిః సిద్ధిం  లిప్సేత
09.6.07 స్వామిన్యాయత్తా ప్రధానసిద్ధిః  , మన్త్రిష్వాయత్తాఽఽయత్తసిద్ధిః  , ఉభయాయత్తా
ప్రధానాయత్తసిద్ధిః 
09.6.08దూష్యాదూష్యాణాం ఆమిశ్రితత్వాద్  ఆమిశ్రా
09.6.09ఆమిశ్రాయాం  అదూష్యతః సిద్ధిః
09.6.10ఆలమ్బనాభావే హ్యాలమ్బితా న విద్యన్తే
09.6.11మిత్రామిత్రాణాం   ఏకీభావాత్ పరమిశ్రా
09.6.12 పరమిశ్రాయాం  మిత్రతః  సిద్ధిః
09.6.13సుకరో హి మిత్రేణ  సన్ధిః ,నామిత్రేణ  ఇతి
09.6.14మిత్రం  చేన్న సన్ధిం  ఇచ్ఛేద్ అభీక్ష్ణం  ఉపజపేత్
09.6.15 తతః సత్త్రిభిరమిత్రాద్   భేదయిత్వా మిత్రం  లభేత
09.6.16మిత్రసఙ్ఘస్య   వాయోఽన్తస్థాయీ  తం లభేత
09.6.17అన్తస్థాయిని  లబ్ధే మధ్యస్థాయినో  భిద్యన్తే
09.6.18మధ్యస్థాయినం  వా లభేత
09.6.19మధ్యస్థాయిని  లబ్ధే నాన్తస్థాయినః  సంహన్యన్తే
09.6.20యథా చ ఏషాం ఆశ్రయభేదః  తాన్ ఉపాయాన్ ప్రయుఞ్జీత 
09.6.21 ధార్మికం జాతికులశ్రుతవృత్తస్తవేన   సమ్బన్ధేన  పూర్వేషాం త్రైకాల్య  ఉపకారాన్
అపకారాభ్యాం వా సాన్త్వయేత్
09.6.22 నివృత్త ఉత్సాహం విగ్రహశ్రాన్తం    ప్రతిహత  ఉపాయం క్షయవ్యయాభ్యాం ప్రవాసేన
చ ఉపతప్తం శౌచేనాన్యం లిప్సమానం అన్యస్మాద్ వా శఙ్కమానం మైత్రీప్రధానం    వా
కల్యాణబుద్ధిం  సామ్నా సాధయేత్
09.6.23లుబ్ధం  క్షీణం వా తపస్విముఖ్యావస్థాపనాపూర్వం  దానేన సాధయేత్
09.6.24 తత్ పఞ్చవిధం - దేయవిసర్గో గృహీతానువర్తనం ఆత్తప్రతిదానం  స్వద్రవ్యదానం
అపూర్వం పరస్వేషు స్వయఙ్గ్రాహదానం  చ
09.6.25 ఇతి దానకర్మ
09.6.26 పరస్పరద్వేషవైరభూమిహరణశఙ్కితం  అతోఽన్యతమేన భేదయేత్
09.6.27 భీరుం వా ప్రతిఘాతేన  కృతసన్ధిరేష  త్వయి కర్మకరిష్యతి,మిత్రం  అస్య నిసృష్టం ,
సన్ధౌ వా నాభ్యన్తరః ఇతి

09.6.28యస్య వా స్వదేశాద్ అన్యదేశాద్ వా పణ్యాని పణ్యాగారతయాఽఽగచ్ఛేయుః
తాని అస్య యాతవ్యాల్లబ్ధాని   ఇతి సత్త్రిణశ్చారయేయుః
09.6.29 బహులీభూతే శాసనం అభిత్యక్తేన  ప్రేషయేత్  ఏతత్ తే పణ్యం పణ్యాగారం వా
మయా తే ప్రేషితం ,సామవాయికేషు విక్రమస్వ , అపగచ్ఛ వా, తతః పణశేషం అవాప్స్యసి
ఇతి
09.6.30 తతః సత్త్రిణః  పరేషు గ్రాహయేయుః  ఏతద్ అరిప్రదత్తమ్  ఇతి
09.6.31 శత్రుప్రఖ్యాతం   వా పణ్యం అవిజ్ఞాతం  విజిగీషుం గచ్ఛేత్
09.6.32 తద్ అస్య వైదేహకవ్యఞ్జనాః   శత్రుముఖ్యేషు  విక్రీణీరన్
09.6.33 తతః సత్త్రిణః  పరేషు గ్రాహయేయుః  ఏతత్ పణ్యం అరిప్రదత్తమ్  ఇతి
09.6.34 మహాఽపరాధాన్ అర్థమానాభ్యాం  ఉపగృహ్య వా శస్త్రరసాగ్నిభిరమిత్రే
ప్రణిదధ్యాత్
09.6.35అథ ఏకం అమాత్యం నిష్పాతయేత్
09.6.36 తస్య పుత్రదారం  ఉపగృహ్య రాత్రౌ హతం ఇతి ఖ్యాపయేత్
09.6.37అథామాత్యః శత్రోః  తాన్ ఏక ఏకశః ప్రరూపయేత్
09.6.38 తే చేద్ యథా ఉక్తం కుర్యుర్న చ ఏనాన్ గ్రాహయేత్
09.6.39అశక్తిమతో వా గ్రాహయేత్
09.6.40ఆప్తభావ ఉపగతో ముఖ్యాద్ అస్యాత్మానం రక్షణీయం కథయేత్
09.6.41అథామిత్రశాసనం  ముఖ్య ఉపఘాతాయ ప్రేషితం  ఉభయవేతనో గ్రాహయేత్
09.6.42ఉత్సాహశక్తిమతోవా ప్రేషయేత్  అముష్య రాజ్యం గృహాణ,యథాఽస్థితో  నః సన్ధిః
ఇతి
09.6.43 తతః సత్త్రిణః  పరేషు గ్రాహయేయుః
09.6.44 ఏకస్య స్కన్ధావారం  వీవధం ఆసారం వా ఘాతయేయుః
09.6.45 ఇతరేషు మైత్రీం   బ్రువాణాః  త్వం ఏతేషాం ఘాతయితవ్యః ఇత్యుపజపేయుః
09.6.46యస్య వా ప్రవీరపురుషో  హస్తీ హయోవా మ్రియేత  గూఢపురుషైర్హన్యేత   హ్రియేత
వా సత్త్రిణః  పరస్పర ఉపహతం బ్రూయుః
09.6.47 తతః శాసనం అభిశస్తస్య ప్రేషయేత్  భూయః కురు తతః పణశీషం అవాప్స్యసి
ఇతి
09.6.48 తద్ ఉభయవేతనా గ్రాహయేయుః
09.6.49 భిన్నేష్వన్యతమం లభేత
09.6.50 తేన సేనాపతికుమారదణ్డచారిణో  వ్యాఖ్యాతాః
09.6.51సాన్ధికం  చ భేదం ప్రయుఞ్జీత 
09.6.52 ఇతి భేదకర్మ

09.6.53 తీక్ష్ణం  ఉత్సాహినం వ్యసనినం స్థితశత్రుం   వా గూఢపురుషాః శస్త్రాగ్నిరసాదిభిః
సాధయేయుః,సౌకర్యతో వా తేషాం అన్యతమః
09.6.54 తీక్ష్ణో హ్యేకః శస్త్రరసాగ్నిభిః  సాధయేత్
09.6.55అయం సర్వసన్దోహకర్మ  విశిష్టం  వా కరోతి
09.6.56 ఇత్యుపాయచతుర్వర్గః
09.6.57పూర్వః పూర్వశ్చాస్య లఘిష్ఠః
09.6.58సాన్త్వం ఏకగుణమ్
09.6.59దానం ద్విగుణం సాన్త్వపూర్వమ్
09.6.60 భేదః త్రిగుణః  సాన్త్వదానపూర్వః
09.6.61 దణ్డశ్చతుర్గుణః   సాన్త్వదానభేదపూర్వః
09.6.62 ఇత్యభియుఞ్జానేషు  ఉక్తమ్
09.6.63 స్వభూమిష్ఠేషు  తు త ఏవ ఉపాయాః
09.6.64 విశేషః తు
09.6.65 స్వభూమిష్ఠానాం  అన్యతమస్య పణ్యాగారైరభిజ్ఞాతాన్   దూతముఖ్యాన్ అభీక్ష్ణం
ప్రేషయేత్
09.6.66 త ఏనం సన్ధౌ పరహింసాయాం వాయోజయేయుః
09.6.67అప్రతిపద్యమానం  కృతో నః సన్ధిః  ఇత్యావేదయేయుః
09.6.68 తం ఇతరేషాం ఉభయవేతనాః సఙ్క్రామయేయుః అయం వో రాజా దుష్టః  ఇతి
09.6.69యస్య వా యస్మాద్ భయం వైరం  ద్వేషో వా తం తస్మాద్ భేదయేయుః అయం
తే శత్రుణా  సన్ధత్తే  , పురా త్వాం అతిసన్ధత్తే  , క్షిప్రతరం  సన్ధీయస్వ , నిగ్రహే  చాస్య ప్రయతస్వ
ఇతి
09.6.70ఆవాహవివాహాభ్యాం వా కృత్వా సమ్యోగం అసమ్యుక్తాన్ భేదయేత్
09.6.71సామన్తాటవికతత్కులీనాపరుద్ధైశ్చ  ఏషాం రాజ్యానిఘాతయేత్,సార్థవ్రజాటవీర్వా  ,
దణ్డం  వాఽభిసృతమ్
09.6.72పరస్పరాపాశ్రయాశ్చ  ఏషాంజాతిసఙ్ఘాశ్ఛిద్రేషు   ప్రహరేయుః ,గూఢాశ్చాగ్నిరసశస్త్రేణ
09.6.73ab వీతంసగిలవచ్చారీన్యోగైరాచరితైః   శఠః ।
09.6.73chdఘాతయేత్ పరమిశ్రాయాం  విశ్వాసేనామిషేణ చ (ఇతి)
Chapt . అర్థానర్థసంశయయుక్తాః   <Apadah> -తాసాం ఉపాయవికల్పజాః సిద్ధయః

09.7.01కామాదిరుత్సేకః స్వాః ప్రకృతీః  కోపయతి,అపనయో బాహ్యాః
09.7.02 తద్ ఉభయం ఆసురీ వృత్తిః
09.7.03 స్వజనవికారః కోపః

09.7.04 పరవృద్ధిహేతుషు  ఆపద్ఽర్థోఽనర్థః   సంశయ ఇతి
09.7.05 యోఽర్థః  శత్రువృద్ధిం   అప్రాప్తః   కరోతి, ప్రాప్తః  ప్రత్యాదేయః  పరేషాం భవతి,
ప్రాప్యమాణో  వా క్షయవ్యయ ఉదయో భవతి, స భవత్యాపద్ఽర్థః
09.7.06 యథా సామన్తానాం ఆమిషభూతః సామన్తవ్యసనజో లాభః, శత్రుప్రార్థితో    వా
స్వభావాధిగమ్యో లాభః, పశ్చాత్ కోపేన పార్ష్ణిగ్రాహేణ   వా విగృహీతః పురస్తాల్లాభః ,మిత్ర
ఉచ్ఛేదేన సన్ధివ్యతిక్రమేణ   వా మణ్డలవిరుద్ధో  లాభః ఇత్యాపద్ఽర్థః
09.7.07 స్వతః పరతో వా భయ ఉత్పత్తిరిత్యనర్థః
09.7.08 తయోః అర్థో న వా ఇతి, అనర్థో న వా ఇతి, అర్థోఽనర్థ  ఇతి, అనర్థోఽర్థ  ఇతి
సంశయః
09.7.09 శత్రుమిత్రం   ఉత్సాహయితుం అర్థో న వా ఇతి సంశయః
09.7.10 శత్రుబలం  అర్థమానాభ్యాం  ఆవాహయితుం అనర్థో న వా ఇతి సంశయః
09.7.11 బలవత్సామన్తాం భూమిం ఆదాతుం అర్థోఽనర్థ  ఇతి సంశయః
09.7.12జాయసా సమ్భూయయానం అనర్థోఽర్థ  ఇతి సంశయః
09.7.13 తేషాం అర్థసంశయం  ఉపగచ్ఛేత్
09.7.14అర్థోఽర్థానుబన్ధః   ,అర్థో నిరనుబన్ధః ,అర్థోఽనర్థానుబన్ధః   ,అనర్థోఽర్థానుబన్ధః   ,అనర్థో
నిరనుబన్ధః ,అనర్థోఽనర్థానుబన్ధః    ఇత్యనుబన్ధషడ్వర్గః 
09.7.15 శత్రుం  ఉత్పాట్య పార్ష్ణిగ్రాహాదానం   అర్థోఽనర్థానుబన్ధః  
09.7.16 ఉదాసీనస్య దణ్డానుగ్రహః   ఫలేన అర్థో నిరనుబన్ధః
09.7.17 పరస్యాన్తర్।ఉచ్ఛేదనం అర్థోఽనర్థానుబన్ధః  
09.7.18 శత్రుప్రతివేశస్యానుగ్రహః    కోశదణ్డాభ్యాం  అనర్థోఽనర్థానుబన్ధః  
09.7.19హీనశక్తిం ఉత్సాహ్య నివృత్తిరనర్థో నిరనుబన్ధః
09.7.20జ్యాయాంసం ఉత్థాప్య  నివృత్తిరనర్థోఽనర్థానుబన్ధః  
09.7.21 తేషాం పూర్వః పూర్వః శ్రేయాన్  ఉపసమ్ప్రాప్తుమ్
09.7.22 ఇతి కార్యావస్థాపనమ్
09.7.23 సమన్తతో యుగపద్ఽర్థ ఉత్పత్తిః సమన్తతోఽర్థాపద్  భవతి
09.7.24సా ఏవ పార్ష్ణిగ్రాహవిగృహీతా   సమన్తతోఽర్థసంశయాపద్  భవతి
09.7.25 తయోర్మిత్రాక్రన్ద   ఉపగ్రహాత్  సిద్ధిః
09.7.26 సమన్తతః శత్రుభ్యో  భయ ఉత్పత్తిః సమన్త్తోఽనర్థాపద్  భవతి
09.7.27సా ఏవ మిత్రవిగృహీతా  సమన్తతోఽనర్థసంశయాపద్  భవతి
09.7.28 తయోశ్చలామిత్రాక్రన్ద   ఉపగ్రహాత్  సిద్ధిః , పరమిశ్రాప్రతీకారో   వా

09.7.29 ఇతో లాభ ఇతరతో లాభ ఇత్యుభయతోఽర్థాపద్  భవతి
09.7.30 తస్యాం సమన్తతోఽర్థాయాం  చ లాభగుణయుక్తం అర్థం  ఆదాతుంయాయాత్
09.7.31 తుల్యే లాభగుణే ప్రధానం  ఆసన్నం అనతిపాతినం ఊనో వా యేన భవేత్ తం
ఆదాతుంయాయాత్
09.7.32 ఇతోఽనర్థ ఇతరతోఽనర్థ ఇత్యుభయతోఽనర్థాపత్
09.7.33 తస్యాం సమన్తతోఽనర్థాయాం  చ మిత్రేభ్యః  సిద్ధిం  లిప్సేత
09.7.34మిత్రాభావే  ప్రకృతీనాం  లఘీయస్య ఏకతోఽనర్థాం  సాధయేత్, ఉభయతోఽనర్థాం
జ్యాయస్యా, సమన్తతోఽనర్థాం  మూలేన ప్రతికుర్యాత్
09.7.35అశక్యే సర్వం ఉత్సృజ్యాపగచ్ఛేత్
09.7.36 దృష్టా హి జీవతః పునర్।ఆవృత్తిర్యథా సుయాత్రా ఉదయనాభ్యామ్
09.7.37 ఇతో లాభ ఇతరతో రాజ్యాభిమర్శ ఇత్యుభయతోఽర్థానర్థాపద్   భవతి
09.7.38 తస్యాం అనర్థసాధకో యోఽర్థః  తం ఆదాతుంయాయాత్
09.7.39అన్యథా హి రాజ్యాభిమర్శం వారయేత్
09.7.40 ఏతయా సమన్తతోఽర్థానర్థాపద్   వ్యాఖ్యాతా
09.7.41 ఇతోఽనర్థ ఇతరతోఽర్థసంశయ  ఇత్యుభయతోఽనర్థార్థసంశయా 
09.7.42 తస్యాం పూర్వం అనర్థం  సాధయేత్, తత్సిద్ధావర్థసంశయమ్ 
09.7.43 ఏతయా సమన్తతోఽనర్థార్థసంశయా   వ్యాఖ్యాతా
09.7.44 ఇతోఽర్థ ఇతరతోఽనర్థసంశయ  ఇత్యుభయతోఽర్థానర్థసంశయాపద్ 
09.7.45 ఏతయా సమన్తతోఽర్థానర్థసంశయా   వ్యాఖ్యాతా
09.7.46 తస్యాం పూర్వాం పూర్వాం ప్రకృతీనాం  అనర్థసంశయాన్  మోక్షయితుం యతేత
09.7.47 శ్రేయో  హి మిత్రం  అనర్థసంశయే  తిష్ఠన్న  దణ్డః , దణ్డో వా న కోశ ఇతి
09.7.48 సమగ్రమోక్షణాభావే  ప్రకృతీనాం  అవయవాన్ మోక్షయితుం యతేత
09.7.49 తత్ర పురుషప్రకృతీనాం  బహులం అనురక్తం వా తీక్ష్ణలుబ్ధవర్జం   , ద్రవ్యప్రకృతీనాం 
సారం మహా ఉపకారం వా
09.7.50 సన్ధినాఽఽసనేన  ద్వైధీభావేన  వా లఘూని, విపర్యయైర్గురూణి 
09.7.51 క్షయస్థానవృద్ధీనాం   చ ఉత్తర ఉత్తరం లిప్సేత
09.7.52ప్రాతిలోమ్యేన  వా క్షయాదీనాం ఆయత్యాం విశేషం పశ్యేత్
09.7.53 ఇతి దేశావస్థాపనమ్
09.7.54 ఏతేనయాత్రాఽఽదిమధ్యాన్తేష్వర్థానర్థసంశయానాం    ఉపసమ్ప్రాప్తిర్వ్యాఖ్యాతా

09.7.55 నిరన్తరయోగిత్వాచ్చార్థానర్థసంశయానాం   యాత్రాఽఽదావర్థః   శ్రేయాన్
ఉపసమ్ప్రాప్తుం పార్ష్ణిగ్రాహాసారప్రతిఘాతే    క్షయవ్యయప్రవాసప్రత్యాదేయే   మూలరక్షణేషు
చ భవతి
09.7.56 తథాఽనర్థః  సంశయో వా స్వభూమిష్ఠస్య  విషహ్యో భవతి
09.7.57 ఏతేనయాత్రామధ్యేఽర్థానర్థసంశయానాం    ఉపసమ్ప్రాప్తిర్వ్యాఖ్యాతా
09.7.58యాత్రాఽన్తే  తు కర్శనీయం ఉచ్ఛేదనీయం వా కర్శయిత్వా ఉచ్ఛిద్య వాఽర్థః
శ్రేయాన్  ఉపసమ్ప్రాప్తుం నానర్థః  సంశయో వా పరాబాధభయాత్
09.7.59 సామవాయికానాం అపురోగస్య తు యాత్రామధ్యాన్తగోఽనర్థః   సంశయో వా
శ్రేయాన్  ఉపసమ్ప్రాప్తుం అనిర్బన్ధగామిత్వాత్
09.7.60అర్థో ధర్మః కామ ఇత్యర్థత్రివర్గః  
09.7.61 తస్య పూర్వః పూర్వః శ్రేయాన్  ఉపసమ్ప్రాప్తుమ్
09.7.62అనర్థోఽధర్మః  శోక ఇత్యనర్థత్రివర్గః  
09.7.63 తస్య పూర్వః పూర్వః శ్రేయాన్  ప్రతికర్తుమ్
09.7.64అర్థోఽనర్థ  ఇతి, ధర్మోఽధర్మ ఇతి,కామః శోక ఇతి సంశయత్రివర్గః 
09.7.65 తస్య ఉత్తరపక్షసిద్ధౌ పూర్వపక్షః శ్రేయాన్  ఉపసమ్ప్రాప్తుమ్
09.7.66 ఇతి కాలావస్థాపనమ్
09.7.67 ఇత్యాపదః -తాసాం సిద్ధిః
09.7.68 పుత్రభ్రాతృబన్ధుషు    సామదానాభ్యాం సిద్ధిరనురూపా , పౌరజానపదదణ్డముఖ్యేషు
దానభేదాభ్యాం,సామన్తాటవికేషు భేదదణ్డాభ్యామ్
09.7.69 ఏషాఽనులోమా, విపర్యయే ప్రతిలోమా
09.7.70మిత్రామిత్రేషు   వ్యామిశ్రా సిద్ధిః
09.7.71 పరస్పరసాధకా హ్యుపాయాః
09.7.72 శత్రోః  శఙ్కితామాత్యేషు సాన్త్వం ప్రయుక్తం  శేషప్రయోగం  నివర్తయతి,
దూష్యామాత్యేషు దానం, సఙ్ఘాతేషు  భేదః, శక్తిమత్సు  దణ్డ ఇతి
09.7.73గురులాఘవయోగాచ్చాపదాం నియోగవికల్పసముచ్చయా భవన్తి
09.7.74అనేన ఏవ ఉపాయేన నాన్యేన ఇతి నియోగః
09.7.75అనేన వాఽన్యేన వా ఇతి వికల్పః
09.7.76అనేనాన్యేన చ ఇతి సముచ్చయః
09.7.77 తేషాం ఏకయోగాశ్చత్వారః త్రియోగాశ్చ , ద్వియోగాః షట్, ఏకశ్చతుర్యోగః
09.7.78 ఇతి పఞ్చదశ ఉపాయాః
09.7.79తావన్తః ప్రతిలోమాః

09.7.80 తేషాం ఏకేన ఉపాయేన సిద్ధిరేకసిద్ధిః  , ద్వాభ్యాం ద్విసిద్ధిః , త్రిభిః  త్రిసిద్ధిః  ,
చతుర్భిశ్చతుఃసిద్ధిరితి
09.7.81 ధర్మమూలత్వాత్ కామఫలత్వాచ్చార్థస్య  ధర్మార్థకామానుబన్ధా  యాఽర్థస్య
సిద్ధిః  సా సర్వార్థసిద్ధిః   <iti siddhayah>
09.7.82 దైవాద్  అగ్నిరుదకం వ్యాధిః ప్రమారో  విద్రవో  దుర్భిక్షం ఆసురీ సృష్టిరిత్యాపదః
09.7.83తాసాం దైవతబ్రాహ్మణర్పణిపాతతః   సిద్ధిః
09.7.84abఅతివృష్టిరవృష్టిర్వా   సృష్టిర్వా  యాఽఽసురీ భవేత్ ।
09.7.84chd తస్యాం ఆథర్వణం కర్మ సిద్ధారమ్భాశ్చ  సిద్ధయః  (ఇతి)
Book .

Chapt . స్కన్ధావారనివేశః
10.1.01 వాస్తుకప్రశస్తే   వాస్తుని నాయకవర్ధకి  మౌహూర్తికాః స్కన్ధావారం , వృత్తం దీర్ఘం
చతుర్ఽశ్రం  వా భూమివశేన వా, చతుర్ద్వారం  షట్పథం నవసంస్థానం  మాపయేయుః
ఖాతవప్రసాలద్వారాట్టాలకసమ్పన్నం   భయే స్థానే  చ
10.1.02 మధ్యమస్య ఉత్తరే నవభాగే రాజవాస్తుకం ధనుఃశతాయామం అర్ధవిస్తారం ,
పశ్చిమార్ధే తస్యాన్తఃపురమ్
10.1.03అన్తర్వంశికసైన్యం  చాన్తే నివిశేత
10.1.04పురస్తాద్ ఉపస్థానం ,దక్షిణతః కోశశాసనకార్యకరణాని,వామతోరాజాఉపవాహ్యానాం
హస్త్య్ఽశ్వరథానాం స్థానమ్
10.1.05అతో ధనుఃశతాన్తరాశ్చత్వారః శకటమేథీప్రతతిస్తమ్భసాలపరిక్షేపాః
10.1.06 ప్రథమే  పురస్తాన్ మన్త్రిపురోహితౌ , దణ్షిణతః  కోష్ఠాగారం  మహానసం చ, వామతః
కుప్యాయుధాగారమ్
10.1.07 ద్వితీయే మౌలభృతానాం స్థానం  అశ్వరథానాం సేనాపతేశ్చ
10.1.08 తృతీయే హస్తినః శ్రేణ్యః  ప్రశాస్తా  చ
10.1.09 చతుర్థే విష్టిర్నాయకో  మిత్రామిత్రాటవీబలం   స్వపురుషాధిష్ఠితమ్
10.1.10 వణిజో రూపాజీవాశ్చానుమహాపథమ్
10.1.11బాహ్యతో లుబ్ధకశ్వగణినః  సతూర్యాగ్నయః,గూఢాశ్చారక్షాః
10.1.12 శత్రూణాం  ఆపాతే కూపకూటావపాతకణ్టకినీశ్చ  స్థాపయేత్
10.1.13అష్టాదశవర్గాణాం   ఆరక్షవిపర్యాసం కారయేత్
10.1.14 దివాయామం చ కారయేద్ అపసర్పజ్ఞానార్థమ్ 
10.1.15 వివాదసౌరికసమాజద్యూతవారణం చ కారయేత్,ముద్రారక్షణం  చ
10.1.16 సేనానివృత్తం ఆయుధీయం అశాసనం శూన్యపాలో బధ్నీయాత్

10.1.17abపురస్తాద్ అధ్వనః సమ్యక్ప్రశాస్తా రక్షణాని చ ।
10.1.17chdయాయాద్ వర్ధకివిష్టిభ్యాం   ఉదకాని చ కారయేత్ (ఇతి)
Chapt . స్కన్ధావారప్రయాణం   - బలవ్యసనావస్కన్దకాలరక్షణమ్

10.2.01 గ్రామారణ్యానాం  అధ్వని నివేశాన్ యవస ఇన్ధన  ఉదకవశేన పరిసఙ్ఖ్యాయ
స్థానాసనగమనకాలం  చయాత్రాం  యాయాత్
10.2.02 తత్ప్రతీకారద్విగుణం భక్త ఉపకరణం వాహయేత్
10.2.03అశక్తో వా సైన్యేష్వాయోజయేత్ ,అన్తరేషు వా నిచినుయాత్
10.2.04పురస్తాన్నాయకః,మధ్యే కలత్రం  స్వామీ చ,పార్శ్వయోరశ్వా బాహు।ఉత్సారః,
చక్రాన్తేషు   హస్తినః ప్రసారవృద్ధిర్వా  , పశ్చాత్ సేనాపతిర్యాయాత్ నివిశేత
10.2.05 సర్వతో వనాజీవః ప్రసారః
10.2.06 స్వదేశాద్ అన్వాయతిర్వీవధః
10.2.07మిత్రబలం  ఆసారః
10.2.08 కలత్రస్థానం   అపసారః
10.2.09పురస్తాద్ అధ్యాఘాతే మకరేణయాయాత్, పశ్చాత్శకటేన,పార్శ్వయోర్వజ్రేణ ,
సమన్తతః సర్వతోభద్రేణ , ఏకాయనే సూచ్యా
10.2.10 పథిద్వైధీభావే  స్వభూమితోయాయాత్
10.2.11అభూమిష్ఠానాం  హి స్వభూమిష్ఠా యుద్ధే ప్రతిలోమా  భవన్తి
10.2.12యోజనం అధమా, అధ్యర్ధం  మధ్యమా, ద్వియోజనం ఉత్తమా, సమ్భావ్యా వా
గతిః
10.2.13 ఆశ్రయకారీ  సమ్పన్నఘాతీ పార్ష్ణిరాసారో  మధ్యమ ఉదాసీనో వా ప్రతికర్తవ్యః ,
సఙ్కటో మార్గః  శోధయితవ్యః, కోశో దణ్డో మిత్రామిత్రాటవీబలం   విష్టి ।ఋతుర్వా
ప్రతీక్ష్యాః , కృతదుర్గకర్మనిచయరక్షాక్షయః  క్రీతబలనిర్వేదో  మిత్రబలనిర్వేదశ్చాగమిష్యతి ,
ఉపజపితారో వా నాతిత్వరయన్తి, శత్రురభిప్రాయం   వా పూరయిష్యతి, ఇతి శనైర్యాయాత్ ,
విపర్యయే శీఘ్రమ్
10.2.14హస్తిస్తమ్భసఙ్క్రమసేతుబన్ధనౌకాష్ఠవేణుసఙ్ఘాతైరలాబుచర్మకరణ్డదృతిప్లవగణ్డికావేణికాభిశ్చ       
ఉదకాని తారయేత్
10.2.15 తీర్థాభిగ్రహే   హస్త్య్ఽశ్వైరన్యతో  రాత్రావుత్తార్య  సత్త్రం  గృహ్ణీయాత్
10.2.16అనుదకే చక్రిచతుష్పదం  చాధ్వప్రమాణేన  శక్త్యా ఉదకం వాహయేత్
10.2.17 దీర్ఘకాన్తారం  అనుదకం యవస ఇన్ధన  ఉదకహీనం వా కృచ్ఛ్రాధ్వానం
అభియోగప్రస్కన్నం  క్షుత్పిపాసాఽధ్వక్లాన్తం   పఙ్కతోయగమ్భీరాణాం వా
నదీదరీశైలానాం  ఉద్యానాపయానే వ్యాసక్తం ఏకాయనమార్గే శైలవిషమే  సఙ్కటే వా

బహులీభూతం నివేశే ప్రస్థితే   విసమ్నాహం భోజనవ్యాసక్తం ఆయతగతపరిశ్రాన్తం   అవసుప్తం
వ్యాధిమరకదుర్భిక్షపీడితం వ్యాధితపత్త్య్ఽశ్వద్విపం అభూమిష్ఠం  వా బలవ్యసనేషు వా
స్వసైన్యం  రక్షేత్, పరసైన్యం  చాభిహన్యాత్
10.2.18ఏకాయనమార్గప్రయాతస్య   సేనానిశ్చారగ్రాసాహారశయ్యాప్రస్తారాగ్నినిధానధ్వజాయుధసఙ్ఖ్యానేన  
పరబలజ్ఞానమ్
10.2.19 తదాఽఽత్మానో గూహయేత్
10.2.20abపార్వతం వనదుర్గం  వా సాపసారప్రతిగ్రహమ్   ।
10.2.20chd స్వభుమౌ పృష్ఠతః  కృత్వా యుధ్యేత నివిశేత చ (ఇతి)
Chapt . కూటయుద్ధవికల్పాః  - స్వసైన్య  ఉత్సాహనం - స్వబలాన్యబలవ్యాయోగః

10.3.01 బలవిశిష్టః  కృత ఉపజాపః ప్రతివిహిత ।ఋతుః స్వభూమ్యాం ప్రకాశయుద్ధం 
ఉపేయాత్
10.3.02 విపర్యయే కూటయుద్ధమ్
10.3.03 బలవ్యసనావస్కన్దకాలేషు  పరం అభిహన్యాత్, అభూమిష్ఠం  వా స్వభూమిష్ఠః ,
ప్రకృతిప్రగ్రహో    వా స్వభూమిష్ఠమ్
10.3.04దూష్యామిత్రాటవీబలైర్వా   భఙ్గం  దత్త్వా విభూమిప్రాప్తం  హన్యాత్
10.3.05 సంహతానీకం హస్తిభిర్భేదయేత్
10.3.06పూర్వం భఙ్గప్రదానేనానుప్రలీనం    భిన్నం అభిన్నః ప్రతినివృత్య  హన్యాత్
10.3.07పురస్తాద్ అభిహత్య ప్రచలం  విముఖం వా పృష్ఠతో  హస్త్య్ఽశ్వేనాభిహన్యాత్
10.3.08 పృష్ఠతోఽభిహత్యా  ప్రచలం  విముఖం వా పురస్తాత్ సారబలేనాభిహన్యాత్
10.3.09తాభ్యాం పార్శ్వాభిగాతౌ వ్యాఖ్యాతౌ
10.3.10యతో వాదూష్యఫల్గుబలం  తతోఽభిహన్యాత్
10.3.11పురస్తాద్ విషమాయాం పృష్ఠతోఽభిహన్యాత్
10.3.12 పృష్ఠతో  విషమాయాం పురస్తాద్ అభిహన్యాత్
10.3.13పార్శ్వతో విషమాయాం ఇతరతోఽభిహన్యాత్
10.3.14 దూష్యామిత్రాటవీబలైర్వా   పూర్వం యోధయిత్వా శ్రాన్తం   అశ్రాన్తః   పరం
అభిహన్యాత్
10.3.15 దూష్యబలేన వా స్వయం భఙ్గం  దత్త్వా జితమ్ ఇతి విశ్వస్తం అవిశ్వస్తః
సత్త్రాపాశ్రయోఽభిహన్యాత్ 
10.3.16సార్థవ్రజస్కన్ధావారసంవాహవిలోపప్రమత్తం     అప్రమత్తోఽభిహన్యాత్
10.3.17 ఫల్గుబలావచ్ఛన్నసారబలో  వా పరవీరాన్ అనుప్రవిశ్య  హన్యాత్
10.3.18గోగ్రహణేన  శ్వాపదవధేన వా పరవీరాన్ ఆకృష్య సత్త్రచ్ఛన్నోఽభిహన్యాత్
10.3.19రాత్రావవస్కన్దేన   జాగరయిత్వా నిద్రాక్లాన్తాన్   అవసుప్తాన్ వా దివా హన్యాత్

10.3.20 సపాదచర్మకోశైర్వా  హస్తిభిః సౌప్తికం దద్యాత్
10.3.21అహఃసమ్నాహపరిశ్రాన్తాన్  అపరాహ్నేఽభిహన్యాత్
10.3.22శుష్కచర్మవృత్తశర్కరాకోశకైర్గోమహిష   ఉష్ట్రయూథైర్వా   త్రస్నుభిరకృతహస్త్య్ఽశ్వం
భిన్నం అభిన్నః ప్రతినివృత్తం  హన్యాత్
10.3.23 ప్రతిసూర్యవాతం  వా సర్వం అభిహన్యాత్
10.3.24 ధాన్వనవనసఙ్కటపఙ్కశైలనిమ్నవిషమనావో  గావః శకటవ్యూహో నీహారో
రాత్రిరితి  సత్త్రాణి
10.3.25పూర్వే చ ప్రహరణకాలాః  కూటయుద్ధహేతవః
10.3.26 సఙ్గ్రామః  తు నిర్దిష్టదేశకాలో   ధర్మిష్ఠః
10.3.27 సంహత్య దణ్డం  బ్రూయాత్  తుల్యవేతనోఽస్మి, భవద్భిః సహ భోగ్యం ఇదం
రాజ్యం,మయాఽభిహితైః  పరోఽభిహన్తవ్యః ఇతి
10.3.28 వేదేష్వప్యనుశ్రూయతే  సమాప్తదక్షిణానాం యజ్ఞానాం  అవభృథేషు సా తే గతిర్యా
శూరాణామ్ ఇతి
10.3.29అపి ఇహ శ్లోకౌ  భవతః
10.3.30abయాన్యజ్ఞసఙ్ఘైః   తపసా చ విప్రాః  స్వర్గ ఏషిణః పాత్రచయైశ్చ   యాన్తి ।
10.3.30chd క్షణేన తాన్ అప్యతియాన్తి శూరాః ప్రాణాన్  సుయుద్ధేషు  పరిత్యజన్తః
10.3.31ab నవం శరావం సలిలస్య పూర్ణం  సుసంస్కృతం దర్భకృత ఉత్తరీయమ్ ।
10.3.31chd తత్ తస్య మాభూన్నరకం చ గచ్ఛేద్యో భర్తృపిణ్డస్య  కృతే న యుధ్యేత్
- ఇతి
10.3.32మన్త్రిపురోహితాభ్యాం  ఉత్సాహయేద్యోధాన్ వ్యూహసమ్పదా
10.3.33 కార్తాన్తికాదిశ్చాస్య  వర్గః  సర్వజ్ఞదైవతసమ్యోగఖ్యాపనాభ్యాం   స్వపక్షం
ఉద్ధర్షయేత్  , పరపక్షం చ ఉద్వేజయేత్
10.3.34శ్వో యుద్ధమ్  ఇతి కృత ఉపవాసః శస్త్రవాహనం  చానుశయీత
10.3.35అథర్వభిశ్చ జుహుయాత్
10.3.36 విజయయుక్తాః స్వర్గీయాశ్చాశిషో  వాచయేత్
10.3.37బ్రాహ్మణేభ్యశ్చాత్మానం  అతిసృజేత్
10.3.38 శౌర్యశిల్పాభిజనానురాగయుక్తం అర్థమానాభ్యాం  అవిసంవాదితం అనీకగర్భం
కుర్వీత
10.3.39 పితృపుత్రభ్రాతృకాణాం   ఆయుధీయానాం అధ్వజం ముణ్డానీకం  రాజస్థానమ్
10.3.40హస్తీ రథో వా రాజవాహనం అశ్వానుబన్ధః
10.3.41యత్ ప్రాయసైన్యో   యత్ర వా వినీతః స్యాత్ త్(అద్)అధిరోహయేత్

10.3.42రాజవ్యఞ్జనో  వ్యూహాధిష్ఠానం  ఆయోజ్యః
10.3.43సూతమాగధాఃశూరాణాం స్వర్గం  అస్వర్గం  భీరూణాంజాతిసఙ్ఘకులకర్మవృత్తస్తవం 
చ యోధానాం వర్ణయేయుః
10.3.44 పురోహితపురుషాః కృత్యాభిచారం బ్రూయుః , యన్త్రికవర్ధకిమౌహూర్తికాః 
స్వకర్మసిద్ధిం  అసిద్ధిం  పరేషామ్
10.3.45 సేనాపతిరర్థమానాభ్యాం  అభిసంస్కృతం అనీకం ఆభాషేత - శతసాహస్రో
రాజవధః, పఞ్చాశత్సాహస్రః  సేనాపతికుమారవధః, దశసాహస్రః  ప్రవీరముఖ్యవధః ,
పఞ్చసాహస్రో హస్తిరథవధః,సాహస్రోఽశ్వవధః , శత్యః పత్తిముఖ్యవధః, శిరో వింశతికం
భోగద్వైగుణ్యం  స్వయఙ్గ్రాహశ్చ  ఇతి
10.3.46 తద్ ఏషాం దశవర్గాధిపతయో  విద్యుః
10.3.47చికిత్సకాః శస్త్రయన్త్రాగదస్నేహవస్త్రహస్తాః    స్త్రియశ్చాన్నపానరక్షిణ్యః  పురుషాణాం
ఉద్ధర్షణీయాః   పృష్ఠతః  తిష్ఠేయుః
10.3.48అదక్షిణాముఖం పృష్ఠతఃసూర్యం  అనులోమవాతం అనీకం స్వభూమౌవ్యూహేత
10.3.49 పరభూమివ్యూహే చాశ్వాంశ్చారయేయుః
10.3.50 యత్ర స్థానం  ప్రజవశ్చాభూమిర్వ్యూహస్య  తత్ర స్థితః  ప్రజవితశ్చ  ఉభయథా
జీయేత
విపర్యయే జయతి, ఉభయథా స్థానే  ప్రజవే  చ
10.3.52 సమా విషమా వ్యామిశ్రా వాభూమిరితి పురస్తాత్ పార్శ్వాభ్యాం పశ్చాచ్చ జ్ఞేయా
10.3.53 సమాయాం దణ్డమణ్డలవ్యూహాః  , విషమాయాం భోగాసంహతవ్యూహాః,
వ్యామిశ్రాయాం  విషమవ్యూహాః
10.3.54 విశిష్టబలం  భఙ్క్త్వా  సన్ధిం  యాచేత
10.3.55 సమబలేనయాచితః సన్దధీత
10.3.56హీనం అనుహన్యాత్, న త్వేవ స్వభూమిప్రాప్తం  త్యక్తాత్మానం వా
10.3.57abపునర్।ఆవర్తమానస్య నిరాశస్య చ జీవితే ।
10.3.57chdఅధార్యో జాయతే వేగః తస్మాద్ భగ్నం న పీడయేత్ (ఇతి)
Chapt . యుద్ధభూమయః  - పత్త్య్ఽశ్వరథహస్తికర్మాణి

10.4.01 స్వభూమిః పత్త్య్ఽశ్వరథద్విపానాం ఇష్టా యుద్ధే నివేశే చ
10.4.02 ధాన్వనవననిమ్నస్థలయోధినాం  ఖనకాకాశదివారాత్రియోధినాం  చ పురుషాణాం
నాదేయపార్వతానూపసారసానాం చ హస్తినాం అశ్వానాం చ యథాస్వం ఇష్టా
యుద్ధభూమయః  కాలాశ్చ

10.4.03సమాస్థిరాఽభికాశా  నిరుత్ఖాతిన్యచక్రఖురాఽనక్షగ్రాహిణ్యవృక్షగుల్మవ్రతతీస్తమ్భకేదారశ్వభ్రవల్మీకసికతాపఙ్కభఙ్గురా     
దరణహీనా చ రథభూమిః,హస్త్య్ఽశ్వయోర్మనుష్యాణాం చ సమే విషమే హితాయుద్ధే
నివేశే చ
10.4.04అణ్వ్ఽశ్మవృక్షా హ్రస్వలఙ్ఘనీయశ్వభ్రా   మన్దదరణదోషా  చాశ్వభూమిః
10.4.05స్థూలస్థాణ్వశ్మవృక్షవ్రతతీవల్మీకగుల్మా    పదాతిభూమిః
10.4.06 గమ్యశైలనిమ్నవిషమా  మర్దనీయవృక్షా  ఛేదనీయవ్రతతీ  పఙ్కభఙ్గురా  దరణహీనా
చ హస్తిభూమిః
10.4.07అకణ్టకిన్యబహువిషమా  ప్రత్యాసారవతీ  ఇతి పదాతీనాం అతిశయః
10.4.08 ద్విగుణప్రత్యాసారా  కర్దమ  ఉదకఖఞ్జనహీనా  నిహ్శర్కరా ఇతి వాజినాం
అతిశయః
10.4.09పాంసుకర్దమ  ఉదకనలశరాధానవతీ శ్వదణ్ష్ట్రహీనా మహావృక్షశాఖాఘాతవియుక్తా
ఇతి హస్తినాం అతిశయః
10.4.10తోయాశయాపాశ్రయవతీ  నిరుత్ఖాతినీ  కేదారహీనావ్యావర్తనసమర్థా ఇతి రథానాం
అతిశయః
10.4.11 ఉక్తా సర్వేషాం భూమిః
10.4.12 ఏతయా సర్వబలనివేశా యుద్ధాని  చ వ్యాఖ్యాతాని భవన్తి
10.4.13భూమివాసవనవిచయోఽవిషమతోయతీర్థవాతరశ్మిగ్రహణం   వీవధాసారయోర్ఘాతో
రక్షా వా విశుద్ధిః  స్థాపనా  చ బలస్య ప్రసారవృద్ధిర్బాహు  ।ఉత్సారః పూర్వప్రహారో
వ్యావేశనం వ్యావేధనం ఆశ్వాసో గ్రహణం  మోక్షణం మార్గానుసారవినిమయః
కోశకుమారాభిహరణం జఘనకోట్య్ఽభిఘాతో హీనానుసారణం అనుయానం
సమాజకర్మ ఇత్యశ్వకర్మాణి
10.4.14 పురోయానం అకృతమార్గవాసతీర్థకర్మ   బాహు।ఉత్సారః తోయతరణావతరణే
స్థానగమనావతరణం  విషమసమ్బాధప్రవేశోఽగ్నిదానశమనం  ఏకాఙ్గవిజయో
భిన్నసన్ధానం  అభిన్నభేదనం వ్యసనే త్రాణం  అభిఘాతో విభీషికా త్రాసనంఽఉదార్యం
గ్రహణం  మోక్షణం సాలద్వారాట్టాలకభఞ్జనం   కోశవాహనాపవాహనం ఇతి హస్తికర్మాణి
10.4.15 స్వబలరక్షా చతుర్ఽఙ్గబలప్రతిషేధః   సఙ్గ్రామే  గ్రహణం  మోక్షణం భిన్నసన్ధానం
అభిన్నభేదనం త్రాసనం  ఔదార్యం భీమఘోషశ్చ ఇతి రథకర్మాణి
10.4.16 సర్వదేశకాలశస్త్రవహనం  వ్యాయామశ్చ ఇతి పదాతికర్మాణి
10.4.17 శిబిరమార్గసేతుకూపతీర్థశోధనకర్మ   యన్త్రాయుధావరణ  ఉపకరణగ్రాసవహనం
ఆయోధనాచ్చ ప్రహరణావరణప్రతివిద్ధాపనయనం    ఇతి విష్టికర్మాణి
10.4.18abకుర్యాద్ గవాశ్వవ్యాయోగం రథేష్వల్పహయో నృపః ।

10.4.18chd ఖర ఉష్ట్రశకటానాం  వా గర్భం అల్పగజః తథా (ఇతి)
Chapt . పక్షకక్ష ఉరస్యానాం బలాగ్రతో  వ్యూహవిభాగః - సారఫల్గుబలవిభాగః  -

పత్త్య్ఽశ్వరథహస్తియుద్ధాని
10.5.01 పఞ్చధనుఃశతాపకృష్టం  దుర్గం  అవస్థాప్య  యుద్ధం  ఉపేయాత్,భూమివశేన వా
10.5.02 విభక్తముఖ్యాం అచక్షుర్విషయే మోక్షయిత్వా సేనాం సేనాపతినాయకౌ
వ్యూహేయాతామ్
10.5.03 శమాన్తరం పత్తిం స్థాపయేత్ , త్రిశమాన్తరం  అశ్వం,పఞ్చశమాన్తరం రథం హస్తినం
వా
10.5.04 ద్విగుణాన్తరం త్రిగుణాన్తరం  వా వ్యూహేత
10.5.05 ఏవం యథాసుఖం అసమ్బాధం యుధ్యేత
10.5.06 పఞ్చారత్ని ధనుః
10.5.07 తస్మిన్ ధన్వినం స్థాపయేత్ , త్రిధనుష్యశ్వం , పఞ్చధనుషి రథం హస్తినం వా
10.5.08 పఞ్చధనురనీకసన్ధిః  పక్షకక్ష ఉరస్యానామ్
10.5.09అశ్వస్య త్రయః  పురుషాః ప్రతియోద్ధారః 
10.5.10 పఞ్చదశ రథస్య హస్తినో వా, పఞ్చ చాశ్వాః
10.5.11తావన్తః పాదగోపా వాజిరథద్విపానాం విధేయాః
10.5.12 త్రీణి  త్రికాణ్యనీకం  రథానాం ఉరస్యం స్థాపయేత్ ,తావత్ కక్షం పక్షం చ ఉభయతః
10.5.13 పఞ్చచత్వారింశద్ ఏవం రథా రథవ్యూహే భవన్తి, ద్వే శతే పఞ్చవింశతిశ్చాశ్వాః,
షట్శతాని పఞ్చసప్తతిశ్చ పురుషాః ప్రతియోధారః ,తావన్తః పాదగోపాః
10.5.14 ఏష సమవ్యూహః
10.5.15 తస్య ద్విరథ ఉత్తరా వృద్ధిరా  ఏకవింశతిరథాద్ ఇతి
10.5.16 ఏవం ఓజా దశ సమవ్యూహప్రకృతయో  భవన్తి
10.5.17 పక్షకక్ష ఉరస్యానాం మిథో విషమసఙ్ఖ్యానే  విషమవ్యూహః
10.5.18 తస్యాపి ద్విరథ ఉత్తరా వృద్ధిరా  ఏకవింశతిరథాద్ ఇతి
10.5.19 ఏవం ఓజా దశ విషమవ్యూహప్రకృతయో  భవన్తి
10.5.20అతః సైన్యానాం  వ్యూహశేషం ఆవాపః కార్యః
10.5.21 రథానాం ద్వౌ త్రిభాగావఙ్గేష్వావాపయేత్  , శేషం ఉరస్యం స్థాపయేత్
10.5.22 ఏవం త్రిభాగ  ఊనో రథానాం ఆవాపః కార్యః
10.5.23 తేన హస్తినాం అశ్వానాం ఆవాపో వ్యాఖ్యాతః
10.5.24 యావద్ఽశ్వరథద్విపానాం యుద్ధసమ్బాధన్ం  న కుర్యాత్ తావద్ ఆవాపః
కార్యః

10.5.25 దణ్డబాహుల్యం  ఆవాపః
10.5.26 పత్తిబాహుల్యం ప్రత్యాపావః
10.5.27 ఏకాఙ్గబాహుల్యం  అన్వావాపః
10.5.28దూష్యబాహుల్యం అత్యావాపః
10.5.29 పరావాపాత్ ప్రత్యావాపాచ్చ  చతుర్గుణాద్  ఆఽష్టగుణాద్  ఇతి వా విభవతః
సైన్యానాం  ఆవాపః
10.5.30 రథవ్యూహేన హస్తివ్యూహో వ్యాఖ్యాతః
10.5.31వ్యామిశ్రో వాహస్తిరథాశ్వానాం -చక్రాన్తేషు   హస్తినః పార్శ్వయోరశ్వా రథా ఉరస్యే
10.5.32హస్తినాం ఉరస్యం రథానాం కక్షావశ్వానాం పక్షావితి మధ్యభేదీ
10.5.33 విపరీతోఽన్తభేదీ
10.5.34హస్తినాం ఏవ తు శుద్ధః  - సామ్నాహ్యానాం ఉరస్యం ఔపవాహ్యానాం జఘనం
వ్యాలానాం కోట్యావితి
10.5.35అశ్వవ్యూహో - వర్మిణాం ఉరస్యం శుద్ధానాం  కక్షపక్షావితి
10.5.36 పత్తివ్యూహః -పురస్తాద్ ఆవరణినః పృష్ఠతో  ధన్వినః
10.5.37 ఇతి శుద్ధాః
10.5.38 పత్తయః పక్షయోరశ్వాః పార్శ్వయోః హస్తినః పృష్ఠతో  రథాః పురస్తాత్,
పరవ్యూహవశేన వా విపర్యాసః
10.5.39 ఇతి ద్వ్య్ఽఙ్గబలవిభాగః
10.5.40 తేన త్ర్ఽఙ్గబలవిభాగో   వ్యాఖ్యాతః
10.5.41 దణ్డసమ్పత్  సారబలం పుంసాం
10.5.42హస్త్య్ఽశ్వయోర్విశేషః కులం జాతిః సత్త్వం వయఃస్థతా  ప్రాణో  వర్ష్మ  జవః తేజః
శిల్పం స్తైర్యం  ఉదగ్రతా  విధేయత్వం సువ్యఞ్జనాచారతా  ఇతి
10.5.43 పత్త్య్ఽశ్వరథద్విపానాం సారత్రిభాగం  ఉరస్యం స్థాపయేత్ , ద్వౌ త్రిభాగౌ  కక్షం
పక్షం చ ఉభయతః,అనులోమం అనుసారం,ప్రతిలోమం  తృతీయసారం,ఫల్గు ప్రతిలోమమ్
10.5.44 ఏవం సర్వం ఉపయోగం గమయేత్
10.5.45 ఫల్గుబలం  అన్తేష్వవధాయ వేగాభిహూలికో భవతి
10.5.46సారబలం అగ్రతః  కృత్వా కోటీష్వనుసారం కుర్యాత్, జఘనే తృతియియసారం,
మధ్యే ఫల్గుబలమ్
10.5.47 ఏవం ఏతత్ సహిష్ణు భవతి
10.5.48వ్యూహం తు స్థాపయిత్వా  పక్షకక్ష ఉరస్యానాం ఏకేన ద్వాభ్యాం వా ప్రహరేత్ ,
శేషైః  ప్రతిగృహ్ణీయాత్ 

10.5.49యత్ పరస్య దుర్బలం వీతహస్త్య్ఽశ్వం దూష్యామాత్యం కృత ఉపజాపం వా
తత్ప్రభూతసారేణాభిహన్యాత్
10.5.50యద్ వా పరస్య సారిష్ఠం  తద్ద్విగుణసారేణాభిహన్యాత్
10.5.51యద్ అఙ్గం  అల్పసారం ఆత్మనః తద్ బహునా ఉపచినుయాత్
10.5.52యతః పరస్యాపచయః తతోఽభ్యాశే వ్యూహేత,యతోత్ వా భయం స్యాత్
10.5.53 అభిసృతం పరిసృతం అతిసృతం అపసృతం ఉన్మథ్యావధానం వలయో
గోమూత్రికా  మణ్డలం  ప్రకీర్ణికా   వ్యావృత్తపృష్ఠం  అనువంశం అగ్రతః  పార్శ్వాభ్యాం పృష్ఠతో
భగ్నరక్షా భగ్నానుపాత ఇత్యశ్వయుద్ధాని
10.5.54 ప్రకీర్ణికావర్జాన్యేతాన్యేవ    చతుర్ణాం  అఙ్గానాం  వ్యస్తసమస్తానాం వా ఘాతః, పక్షకక్ష
ఉరస్యానాం చ ప్రభఞ్జనం   అవస్కన్దః  సౌప్తికం చ ఇతి హసిత్యుద్ధాని
10.5.55 ఉన్మథ్యావధానవర్జాన్యేతాన్యేవ  స్వభూమావభియానాపయానస్థితయుద్ధాని   ఇతి
రథయుద్ధాని
10.5.56 సర్వదేశకాలప్రహరణం  ఉపాంశుదణ్డశ్చ  ఇతి పత్తియుద్ధాని
10.5.57ab ఏతేన విధినా వ్యూహాన్ ఓజాన్యుగ్మాంశ్చ కారయేత్ ।
10.5.57chd విభవోయావద్ అఙ్గానాం  చతుర్ణాం  సదృశో భవేత్
10.5.58ab ద్వే శతే ధనుషాం గత్వా రాజా తిష్ఠేత్  ప్రతిగ్రహే   ।
10.5.58chd భిన్నసఙ్ఘాతనం  తస్మాన్న యుధ్యేతాప్రతిగ్రహః   (ఇతి)
Chapt . దణ్డభోగమణ్డలాసంహతవ్యూహవ్యూహనం   - తస్య ప్రతివ్యూహస్థానమ్ 

10.6.01 పక్షావురస్యం ప్రతిగ్రహ   ఇత్యౌశనసో వ్యూహవిభాగః
10.6.02 పక్షౌ కక్షావురస్య్ం ప్రతిగ్రహ   ఇతి బార్హస్ప్త్యః 
10.6.03 ప్రపక్షకక్ష  ఉరస్యా ఉభయోః దణ్డభోగమణ్డలాసంహతాః   ప్రకృతివ్యూహాః
10.6.04 తత్ర తిర్యగ్వృత్తిర్దణ్డః 
10.6.05 సమస్తానాం అన్వావృత్తిర్భోగః
10.6.06 సరతాం సర్వతోవృత్తిర్మణ్డలః
10.6.07 స్థితానాం  పృథగ్ఽనీకవృత్తిరసంహతః
10.6.08 పక్షకక్ష ఉరస్యైః  సమం వర్తమానో దణ్డః
10.6.09 స కక్షాతిక్రాన్తః   ప్రదరః
10.6.10 స ఏవ పక్షకక్షాభ్యాం ప్రతిక్రాన్తో   దృఢకః
10.6.11 స ఏవాతిక్రాన్తః   పక్షాభ్యాం అసహ్యః
10.6.12 పక్షావవస్థాప్య  ఉరస్యాతిక్రాన్తః   శ్యేనః
10.6.13 విపర్యయే చాపం చాపకుకుషిః ప్రతిష్ఠః   సుప్రతిష్ఠశ్చ 

10.6.14చాపపక్షః సఞ్జయః
10.6.15 స ఏవ ఉరస్యాతిక్రాన్తో  విజయః
10.6.16స్థూలకర్ణపక్షః   స్థూణాకర్ణః 
10.6.17 ద్విగుణపక్షస్థూణో  విశాలవిజయః
10.6.18 త్ర్య్ఽభిక్రాన్తపక్షశ్చమూముఖః  
10.6.19 విపర్యయే ఝషాస్యః
10.6.20ఊర్ధ్వరాజిర్దణ్డః    సూచీ
10.6.21ద్వౌ దణ్డౌ వలయః
10.6.22 చత్వారో దుర్జయః
10.6.23 ఇతి దణ్డవ్యూహాః
10.6.24 పక్షకక్ష ఉరస్యైర్విషమం  వర్తమానో భోగః
10.6.25 స సర్పసారీ గోమూత్రికా  వా
10.6.26 స యుగ్మ ఉరస్యో దణ్డపక్షః  శకటః
10.6.27 విపర్యయే మకరః
10.6.28హస్త్య్ఽశ్వరథైర్వ్యతికీర్ణః   శకటః పారిపతన్తకః
10.6.29 ఇతి భోగవ్యూహాః
10.6.30 పక్షకక్ష ఉరస్యానాం ఏకీభావే మణ్డలః
10.6.31 స సర్వతోముఖః సర్వతోభద్రః
10.6.32అష్టానీకో  దుర్జయః
10.6.33 ఇతి మణ్డలవ్యూహాః
10.6.34 పక్షకక్ష ఉరస్యానాం అసంహతాద్ అసంహతః
10.6.35 స పఞ్చానీకానాం ఆకృతిస్థాపనాద్  వజ్రో గోధా వా
10.6.36 చతుర్ణాం  ఉద్ధానకః  కాకపదీ వా
10.6.37 త్రయాణాం  అర్ధచన్ద్రకః   కర్కటకశ‍ృఙ్గీ వా
10.6.38 ఇత్యసంహతవ్యూహాః
10.6.39 రథ ఉరస్యో హస్తికక్షోఽశ్వపృష్ఠోఽరిష్టః 
10.6.40 పత్తయోఽశ్వా రథా హస్తినశ్చానుపృష్ఠం  అచలః
10.6.41హస్తినోఽశ్వా రథాః పత్తయశ్చానుపృష్ఠం  అప్రతిహతః
10.6.42 తేషాం ప్రదరం  దృఢకేన ఘాతయేత్, దృఢకం అసహ్యేన, శ్యేనం చాపేన, ప్రతిష్ఠం 
సుప్రతిష్ఠేన  , సఞ్జయం  విజయేన,స్థూణాకర్ణం   విశాలవిజయేన,పారిపతన్తకం సర్వతోభద్రేణ
10.6.43దుర్జయేన  సర్వాన్ ప్రతివ్యూహేత

10.6.44 పత్త్య్ఽశ్వరథద్విపానాం పూర్వం పూర్వం ఉత్తరేణ ఘాతయేత్, హీనాఙ్గం
అధికాఙ్గేన  చ ఇతి
10.6.45 అఙ్గదశకస్య  ఏకః పతిః పతికః, పతికదశకస్య ఏకః సేనాపతిః, తద్దశకస్య  ఏకో
నాయక ఇతి
10.6.46 స తూర్యఘోషధ్వజపతాకాభిర్వ్యూహాఙ్గానాం  సంజ్ఞాః  స్థాపయేద్  అఙ్గవిభాగే
సఙ్ఘాతే  స్థానే  గమనే వ్యావర్తనే ప్రహరణే  చ
10.6.47 సమే వ్యూహే దేశకాలసారయోగాత్ సిద్ధిః
10.6.48abయన్త్రైరుపనిషద్యోగైః   తీక్ష్ణైర్వ్యాసక్తఘాతిభిః ।
10.6.48chdమాయాభిర్దేవసమ్యోగైః   శకటైర్హస్తిభీషణైః   
10.6.49abదూష్యప్రకోపైర్గోయూథైః     స్కన్ధావారప్రదీపనైః    ।
10.6.49chdకోటీజఘనఘాతైర్వా  దూతవ్యఞ్జనభేదనైః 
10.6.50abదుర్గం  దగ్ధం  హృతం వా తే కోపః కుల్యః సముత్థితః  ।
10.6.50chd శత్రురాటవికో  వా ఇతి పరస్య ఉద్వేగం ఆచరేత్
10.6.51ab ఏకం హన్యాన్న వా హన్యాద్ ఇషుః క్షిప్తో ధనుష్మతా ।
10.6.51chd ప్రజ్ఞానేన   తు మతిః క్షిప్తా హన్యాద్ గర్భగతాన్ అపి (ఇతి)
Book .

Chapt . భేద ఉపాదానాని - ఉపాంశుదణ్డాః
11.1.01 సఙ్ఘలాభో  దణ్డమిత్రలాభానాం   ఉత్తమః
11.1.02 సఙ్ఘా హి సంహతత్వాద్ అధృష్యాః పరేషామ్
11.1.03తాన్ అనుగుణాన్ భుఞ్జీత  సామదానాభ్యాం, విగుణాన్ భేదదణ్డాభ్యామ్
11.1.04కామ్బోజసురాష్ట్రక్షత్రియశ్రేణ్య్   ।ఆదయో వార్త్తశస్త్ర ఉపజీవినః
11.1.05 లిచ్ఛివికవృజికమల్లకమద్రకకుకురకురుపాఞ్చాలాదయో   రాజశబ్ద ఉపజీవినః
11.1.06సర్వేషాం ఆసన్నాః సత్త్రిణః  సఙ్ఘానాం  పరస్పరన్యఙ్గద్వేషవైరకలహస్థానాన్యుపలభ్య  
క్రమాభినీతం  భేదం ఉపచారయేయుః అసౌ త్వా విజల్పతి ఇతి
11.1.07 ఏవం ఉభయతోబద్ధరోషాణాం  విద్యాశిల్పద్యూతవైహారికేష్వాచార్యవ్యఞ్జనా 
బాలకలహాన్ ఉత్పాదయేయుః
11.1.08 వేశశౌణ్డికేషు  వా ప్రతిలోమప్రశంసాభిః   సఙ్ఘముఖ్యమనుష్యాణాం  తీక్ష్ణాః  కలహాన్
ఉత్పాదయేయుః, కృత్యపక్ష ఉపగ్రహేణ  వా
11.1.09కుమారకాన్ విశిష్టచ్ఛిన్దికయా   హీనచ్ఛిన్దికాన్  ఉత్సాహయేయుః
11.1.10 విశిష్టానాం  చ ఏకపాత్రం  వివాహం వా హీనేభ్యో వారయేయుః
11.1.11హీనాన్ వా విశిష్టైరేకపాత్రే  వివాహే వాయోజయేయుః

11.1.12అవహీనాన్ వా తుల్యభావ ఉపగమనే కులతః పౌరుషతః స్థానవిపర్యాసతో  వా
11.1.13 వ్యవహారం అవస్థితం  వా ప్రతిలోమస్థాపనేన   నిశామయేయుః
11.1.14 వివాదపదేషు వా ద్రవ్యపశుమనుష్యాభిఘాతేన  రాత్రౌ తీక్ష్ణాః  కలహాన్
ఉత్పాదయేయుః
11.1.15సర్వేషు చ కలహస్థానేషు హీనపక్షం రాజాకోశదణ్డాభ్యాం  ఉపగృహ్య ప్రతిపక్షవధే
యోజయేత్
11.1.16 భిన్నాన్ అపవాహయేద్ వా
11.1.17భూమౌ చ ఏషాం పఞ్చకులీం దశకులీం వా కృష్యాయాం నివేశయేత్
11.1.18 ఏకస్థా హి శస్త్రగ్రహణసమర్థాః    స్యుః
11.1.19 సమవాయే చ ఏషాం అత్యయం స్థాపయేత్
11.1.20రాజశబ్దిభిరవరుద్ధం   అవక్షిప్తం వా కుల్యం అభిజాతం రాజపుత్రత్వే  స్థాపయేత్
11.1.21కార్తాన్తికాదిశ్చాస్య  వర్గో రాజలక్షణ్యతాం సఙ్ఘేషు  ప్రకాశయేత్
11.1.22 సఙ్ఘముఖ్యాంశ్చ  ధర్మిష్ఠాన్  ఉపజపేత్ స్వధర్మం అముష్య రాజ్ఞః  పుత్రే భ్రాతరి  వా
ప్రతిపద్యధ్వమ్  ఇతి
11.1.23 ప్రతిపన్నేషు  కృత్యపక్ష ఉపగ్రహార్థం   అర్థం  దణ్డం  చ ప్రేషయేత్
11.1.24 విక్రమకాలే  శౌణ్డికవ్యఞ్జనాః   పుత్రదారప్రేతాపదేశేన   నైషేచనికమ్  ఇతి
మదనరసయుక్తాన్ మద్యకుమ్భాన్శతశః ప్రయచ్ఛేయుః
11.1.25చైత్యదైవతద్వారరక్షాస్థానేషు    చ సత్త్రిణః  సమయకర్మనిక్షేపం సహిరణ్యాభిజ్ఞానముద్రాణి 
హిరణ్యభాజనాని చ ప్రరూపయేయుః
11.1.26 దృశ్యమానేషు చ సఙ్ఘేషు  రాజకీయాః ఇత్యావేదయేయుః
11.1.27అథావస్కన్దం  దద్యాత్
11.1.28 సఙ్ఘానాం  వా వాహనహిరణ్యే కాలికే గృహీత్వా సఙ్ఘముఖ్యాయ  ప్రఖ్యాతం  ద్రవ్యం
ప్రయచ్ఛేత్
11.1.29 తద్ ఏషాంయాచితే దత్తం అముష్మై  ముఖ్యాయ ఇతి బ్రూయాత్
11.1.30 ఏతేన స్కన్ధావారాటవీభేదో  వ్యాఖ్యాతః
11.1.31 సఙ్ఘముఖ్యపుత్రం   ఆత్మసమ్భావితం వా సత్త్రీ గ్రాహయేత్  అముష్య రాజ్ఞః  పుత్రః
త్వం, శత్రుభయాద్  ఇహ న్యస్తోఽసి ఇతి
11.1.32 ప్రతిపన్నం  రాజా కోశదణ్డాభ్యాం  ఉపగృహ్య సఙ్ఘేషు  విక్రమయేత్
11.1.33అవాప్తార్థః  తం అపి ప్రవాసయేత్
11.1.34బన్ధకీపోషకాః  ప్లవకనటనర్తకసౌభికా  వా ప్రణిహితాః  స్త్రీభిః  పరమరూపయౌవనాభిః
సఙ్ఘముఖ్యాన్  ఉన్మాదయేయుః

11.1.35జాతకామానాం అన్యతమస్య ప్రత్యయం  కృత్వాఽన్యత్ర గమనేన ప్రసభహరణేన
వా కలహాన్ ఉత్పాదయేయుః
11.1.36 కలహే తీక్ష్ణాః  కర్మ కుర్యుః హతోఽయం ఇత్థం  కాముకః ఇతి
11.1.37 విసంవాదితం వా మర్షయమాణం  అభిసృత్య స్త్రీ బ్రూయాత్  అసౌ మాం
ముఖ్యః త్వయి జాతకామాం బాధతే, తస్మిఞ్జీవతి  న ఇహ స్థాస్యామి  ఇతి ఘాతం
అస్య ప్రయోజయేత్
11.1.38ప్రసహ్యాపహృతా  వా వనాన్తే క్రిడాగృహే  వాఽపహర్తారం రాత్రౌ తీక్ష్ణేన  ఘాతయేత్,
స్వయం వా రసేన
11.1.39 తతః ప్రకాశయేత్  అమునా మే ప్రియో  హతః ఇతి
11.1.40జాతకామంవా సిద్ధవ్యఞ్జనః   సాంవదనికీభిరౌషధీభిః సంవాస్య రసేనాతిసన్ధాయాపగచ్ఛేత్
11.1.41 తస్మిన్న్ అపక్రాన్తే   సత్త్రిణః  పరప్రయోగం  అభిశంసేయుః
11.1.42 ఆఢ్యవిధవా గూఢాజీవా యోగస్త్రియో  వా దాయనిక్షేపార్థం  వివదమానాః
సఙ్ఘముఖ్యాన్  ఉన్మాదయేయుః,అదితికౌశికస్త్రియో  నర్తకీగాయనా వా
11.1.43 ప్రతిపన్నాన్  గూఢవేశ్మసు రాత్రిసమాగమప్రవిష్టాంః    తీక్ష్ణా హన్యుర్బద్ధ్వా
హరేయుర్వా
11.1.44 సత్త్రీ వా స్త్రీలోలుపం  సఙ్ఘముఖ్యం  ప్రరూపయేత్  అముష్మిన్ గ్రామే  దరిద్రకుల్లం 
అపసృతం, తస్య స్త్రీ రాజార్హా , గృహాణ ఏనామ్ ఇతి
11.1.45 గృహీతాయాం అర్ధమాసానన్తరం  సిద్ధవ్యఞ్జనో   దూష్యసఙ్ఘముఖ్యమధ్యే  ప్రక్రోశేత్ 
అసౌ మే ముఖ్యో భార్యాం స్నుషాం భగినీం దుహితరం వాఽధిచరతి ఇతి
11.1.46 తం చేత్ సఙ్ఘో నిగృహ్ణీయాత్ ,రాజా ఏనం ఉపగృహ్య విగుణేషు విక్రమయేత్
11.1.47అనిగృహీతే సిద్ధవ్యఞ్జనం   రాత్రౌ తీక్ష్ణాః  ప్రవాసయేయుః
11.1.48 తతః తద్వ్యఞ్జనాః  ప్రక్రోశేయుః   అసౌ బ్రహ్మహా  బ్రాహ్మణీజారశ్చ  ఇతి
11.1.49 కార్తాన్తికవ్యఞ్జనో   వా కన్యాం అన్యేన వృతాం అన్యస్య ప్రరూపయేత్  అముష్య
కన్యా రాజపత్నీ రాజప్రసవినీ  చ భవిష్యతి, సర్వస్వేన ప్రసహ్య  వా ఏనాం లభస్వ ఇతి
11.1.50అలభ్యమానాయాం పరపక్షం ఉద్ధర్షయేత్ 
11.1.51 లబ్ధాయాం  సిద్ధః  కలహః
11.1.52 భిక్షుకీ వా ప్రియభార్యం  ముఖ్యం బ్రూయాత్  అసౌ తే ముఖ్యో యౌవన
ఉత్సిక్తో భార్యాయాం మాం ప్రాహిణోత్ , తస్యాహం భయాల్లేఖ్యం  ఆభరణం
గృహీత్వాఽఽగతాఽస్మి, నిర్దోషా  తే భార్యా, గూఢం అస్మిన్ ప్రతికర్తవ్యం , అహం
అపి తావత్ ప్రతిపత్స్యామి  ఇతి

11.1.53 ఏవం।ఆదిషు కలహస్థానేషు  స్వయం ఉత్పన్నే వా కలహే తీక్ష్ణైరుత్పాదితే వా
హీనపక్షం రాజా కోశదణ్డాభ్యాం  ఉపగృహ్య విగుణేషు విక్రమయేద్  అపవాహయేద్ వా
11.1.54 సఙ్ఘేష్వేవం  ఏకరాజో వర్తేత
11.1.55 సఙ్ఘాశ్చాప్యేవం  ఏకరాజాద్ ఏతేభ్యోఽతిసఙ్ఘాన్  ఏభ్యో రక్షయేయుః
11.1.56ab సఙ్ఘముఖ్యశ్చ  సఙ్ఘేషు  న్యాయవృత్తిర్హితః  ప్రియః  ।
11.1.56chdదాన్తో యుక్తజనః తిష్ఠేత్  సర్వచిత్తానువర్తకః (ఇతి)
Book .

Chapt . దూతకర్మ
12.1.01 బలీయసాఽభియుక్తో దుర్బలః సర్వత్రానుప్రణతో   వేతసధర్మా తిష్ఠేత్
12.1.02 ఇన్ద్రస్య  హి స ప్రణమతి యో బలీయసో నమతి ఇతి భారద్వాజః
12.1.03 సర్వసన్దోహేన  బలానాం యుధ్యేత
12.1.04 పరాక్రమో  హి వ్యసనం అపహన్తి
12.1.05 స్వధర్మశ్చ ఏష క్షత్రియస్య ,యుద్ధే జయః పరాజయో వా ఇతి విశాలాక్షః
12.1.06 న ఇతి కౌటిల్యః
12.1.07 సర్వత్రానుప్రణతః   కులైడక  ఇవ నిరాశో జీవితే వసతి
12.1.08యుధ్యమానశ్చాల్పసైన్యః  సముద్రం  ఇవాప్లవోఽవగాహమానః  సీదతి
12.1.09 తద్విశిష్టం  తు రాజానం ఆశ్రితో  దుర్గం  అవిషహ్యం వా చేష్టేత
12.1.10 త్రయోఽభియోక్తారో  ధర్మలోభాసురవిజయిన ఇతి
12.1.11 తేషాం అభ్యవపత్త్యా ధర్మవిజయీ తుష్యతి
12.1.12 తం అభ్యవపద్యేత, పరేషాం అపి భయాత్
12.1.13భూమిద్రవ్యహరణేన  లోభవిజయీ తుష్యతి
12.1.14 తం అర్థేనాభ్యవపద్యేత
12.1.15భూమిద్రవ్యపుత్రదారప్రాణహరణేనాసురవిజయీ  
12.1.16 తం భూమిద్రవ్యాభ్యాం  ఉపగృహ్యాగ్రాహ్యః  ప్రతికుర్వీత
12.1.17 తేషాం అన్యతమం ఉత్తిష్ఠమానం  సన్ధినా  మన్త్రయుద్ధేన   కూటయుద్ధేన  వా
ప్రతివ్యూహేత
12.1.18 శత్రుపక్షం  అస్య సామదానాభ్యాం, స్వపక్షం భేదదణ్డాభ్యామ్
12.1.19దుర్గం  రాష్ట్రం  స్కన్ధావారం  వాఽస్య గూఢాః శస్త్రరసాగ్నిభిః  సాధయేయుః
12.1.20 సర్వతః పార్ష్ణిం  అస్య గ్రాహయేత్
12.1.21అటవీభిర్వా రాజ్యం ఘాతయేత్, తత్కులీనాపరుద్ధాభ్యాం  వా హారయేత్
12.1.22అపకారాన్తేషు చాస్య దూటం ప్రేషయేత్

12.1.23అనపకృత్య వా సన్ధానమ్
12.1.24 తథాఽప్యభిప్రయాన్తం  కోశదణ్డయోః  పాద ఉత్తరం అహోరాత్ర ఉత్తరం వా సన్ధిం
యాచేత
12.1.25 స చేద్ దణ్డసన్ధిం   యాచేత,కుణ్ఠం  అస్మై  హస్త్య్ఽశ్వం దద్యాద్, ఉత్సాహితం వా
గరయుక్తమ్
12.1.26పురుషసన్ధిం యాచేత,దూష్యామిత్రాటవీబలం  అస్మై  దద్యాద్యోగపురుషాధిష్ఠితమ్
12.1.27 తథా కుర్యాద్ యథా ఉభయవినాశః స్యాత్
12.1.28 తీక్ష్ణబలం  వాఽస్మై  దద్యాద్ యద్ అవమానితం వికుర్వీత,మౌలం అనురక్తం వా
యద్ అస్య వ్యసనేఽపకుర్యాత్
12.1.29 కోశసన్ధిం  యాచేత,సారం అస్మై  దద్యాద్ యస్య క్రేతారం  నాధిగచ్ఛేత్, కుప్యం
అయుద్ధయోగ్యం  వా
12.1.30 భూమిసన్ధిం  యాచేత, ప్రత్యాదేయాం  నిత్యామిత్రాం  అనపాశ్రయాం
మహాక్షయవ్యయనివేశాం వాఽస్మై  భూమిం దద్యాత్
12.1.31 సర్వస్వేన వా రాజధానీవర్జేన  సన్ధిం  యాచేత బలీయసః
12.1.32abయత్ ప్రసహ్య  హరేద్ అన్యః తత్ ప్రయచ్చేద్  ఉపాయతః ।
12.1.32chd రక్షేత్ స్వదేహం న ధనం కా హ్యనిత్యే ధనే దయా (ఇతి)
Chapt . మన్త్రయుద్ధ

12.2.01 స చేత్ సన్ధౌ నావతిష్ఠేత , బ్రూయాద్  ఏనం - ఇమే శత్రుషడ్వర్గవశగా   రాజానో
వినష్టాః , తేషాం అనాత్మవతాం నార్హసి  మార్గం  అనుగన్తుమ్
12.2.02 ధర్మం అర్థం  చావేక్షస్వ
12.2.03మిత్రముఖా హ్యమిత్రాః  తేయేత్వాసాహసం అధర్మం అర్థాతిక్రమం   చ గ్రాహయన్తి
12.2.04 శూరైః  త్యక్తాత్మభిః సహ యోద్ధుం  సాహసం, జనక్షయం ఉభయతః కర్తుం
అధర్మః, దృష్టం  అర్థం  మిత్రం  అదుష్టం  చ త్యక్తుం అర్థాతిక్రమః 
12.2.05మిత్రవాంశ్చ  స రాజా,భూయశ్చ ఏతేనార్థేన  మిత్రాణ్యుద్యోజయిష్యతి యానిత్వా
సర్వతోఽభియాస్యన్తి
12.2.06న చ మధ్యమ ఉదాసీనయోర్మణ్డలస్య  వా పరిత్యక్తః ,భవాంః తు పరిత్యక్తః  యత్త్వా
సముద్యుక్తం ఉపప్రేక్షన్తే   భూయః క్షయవ్యయాభ్యాం యుజ్యతాం, మిత్రాచ్చ  భిద్యతాం,
అథ ఏనం పరిత్యక్తమూలం  సుఖేన ఉచ్ఛేత్స్యామః ఇతి
12.2.07 స భవాన్నార్హతి  మిత్రముఖానాం  అమిత్రాణాం  శ్రోతుం , మిత్రాణ్యుద్వేజయితుం
అమిత్రాంశ్చ  శ్రేయసా యోక్తుం,ప్రాణసంశయం  అనర్థం  చ ఉపగన్తుమ్ ఇతి యచ్ఛేత్

12.2.08 తథాఽపి ప్రతిష్ఠమానస్య   ప్రకృతికోపం  అస్య కారయేద్ యథా సఙ్ఘవృత్తే 
వ్యాఖ్యాతం యోగవామనే చ
12.2.09 తీక్ష్ణరసదప్రయోగం   చ
12.2.10యద్ ఉక్తం ఆత్మరక్షితకే రక్ష్యం తత్ర తీక్ష్ణాన్  రసదాంశ్చ ప్రయుఞ్జీత 
12.2.11 బన్ధకీపోషకాః  పరమరూపయౌవనాభిః స్త్రీభిః  సేనాముఖ్యాన్ ఉన్మాదయేయుః
12.2.12 బహూనాం ఏకస్యాం ద్వయోర్వా ముఖ్యయోః కామే జాతే తీక్ష్ణాః  కలహాన్
ఉత్పాదయేయుః
12.2.13కలహే పరాజితపక్షం పరత్రాపగమనే యాత్రాసాహాయ్యదానే వా భర్తుర్యోజయేయుః
12.2.14కామవశాన్ వా సిద్ధవ్యఞ్జనాః   సాంవదనికీభిరోషధీభిరతిసన్ధానాయ ముఖ్యేషు రసం
దాపయేయుః
12.2.15 వైదేహకవ్యఞ్జనే   వా రాజమహిష్యాః సుభగాయాః ప్రేష్యాం  ఆసన్నాం
కామనిమిత్తం అర్థేనాభివృష్య  పరిత్యజేత్
12.2.16 తస్య ఏవ పరిచారకవ్యఞ్జన  ఉపదిష్టః  సిద్ధవ్యఞ్జనః   సాంవదనికీం ఓషధీం దద్యాత్
వైదేహకశరీరేఽవఘాతవ్యా  ఇతి
12.2.17 సిద్ధే సుభగాయా అప్యేనం యోగం ఉపదిశేత్ రాజశరీరేఽవధాతవ్యా ఇతి
12.2.18 తతో రసేనాతిసన్దధ్యాత్
12.2.19 కార్తాన్తికవ్యఞ్జనో   వా మహామాత్రం  రాజలక్షణసమ్పన్నమ్ క్రమాభినీతం
బ్రూయాత్
12.2.20భార్యాం అస్య భిక్షుకీ రాజపత్నీ రాజప్రసవినీ  వా భవిష్యసి ఇతి
12.2.21భార్యావ్యఞ్జనా  వా మహామాత్రం  బ్రూయాత్  రాజా కిల మాం అవరోధయిష్యతి,
తవాన్తికాయ పత్త్రలేఖ్యం  ఆభరణం చ ఇదం పరివ్రాజికయాఽఽహృతమ్  ఇతి
12.2.22సూదారాలికవ్యఞ్జనో  వా రసప్రయోగార్థం   రాజవచనం అర్థం  చాస్య లోభనీయం
అభినయేత్
12.2.23 తద్ అస్య వైదేహకవ్యఞ్జనః   ప్రతిసన్దధ్యాత్  ,కార్యసిద్ధిం  చ బ్రూయాత్
12.2.24 ఏవం ఏకేన ద్వాభ్యాం త్రిభిరిత్యుపాయైరేక   ఏకం అస్య మహామాత్రం
విక్రమాయాపగమనాయ  వాయోజయేత్ - ఇతి
12.2.25 దుర్గేషు  చాస్య శూన్యపాలాసన్నాః సత్త్రిణః  పౌరజానపదేషు మైత్రీనిమిత్తం 
ఆవేదయేయుః - శూన్యపాలేన ఉక్తా యోధాశ్చాధికరణస్థాశ్చ  కృచ్ఛ్రగతో రాజా
జీవన్న్ ఆగమిష్యతి, న వా, ప్రసహ్య  విత్తం ఆర్జయధ్వం ,అమిత్రాంశ్చ  హత ఇతి
12.2.26 బహులీభూతే తీక్ష్ణాః  పౌరాన్నిశాస్వాహారయేయుః,ముఖ్యాంశ్చాభిహన్యుః ఏవం
క్రియన్తే  యే శూన్యపాలస్య న శుశ్రూషన్తే  ఇతి

12.2.27శూన్యపాలస్థానేషు  చ సశోణితాని శస్త్రవిత్తబన్ధనాన్యుత్సృజేయుః  
12.2.28 తతః సత్త్రిణః  శూన్యపాలో ఘాతయతి విలోపయతి చ ఇత్యావేదయేయుః
12.2.29 ఏవం జానపదాన్ సమాహర్తుర్భేదయేయుః
12.2.30 సమాహర్తృపురుషాంః తు గ్రామమధ్యేషు  రాత్రౌ తీక్ష్ణా హత్వా బ్రూయుః  ఏవం
క్రియన్తే  యే జనపదం అధర్మేణ బాధన్తే ఇతి
12.2.31 సముత్పన్నే దోషే శూన్యపాలం సమాహర్తారం వా ప్రకృతికోపేన  ఘాతయేయుః
12.2.32 తత్కులీనం అపరుద్ధం  వా ప్రతిపాదయేయుః
12.2.33abఅన్తఃపురపురద్వారం ద్రవ్యధాన్యపరిగ్రహాన్   ।
12.2.33chd దహేయుః తాంశ్చ హన్యుర్వా బ్రూయురస్యార్తవాదినః  (ఇతి)
Chapt . సేనాముఖ్యవధహ్<dvitIyo bhAgah> -మణ్డలప్రోత్సాహనమ్ 

12.3.01రాజ్ఞో రాజవల్లభానాం  చాసన్నాః సత్త్రిణః  పత్త్య్ఽశ్వరథద్విపముఖ్యానాం రాజా
క్రుద్ధః   ఇతి సుహృద్విశ్వాసేన మిత్రస్థానీయేషు   కథయేయుః
12.3.02 బహులీభూతే తీక్ష్ణాః  కృతరాత్రిచారప్రతీకారా   గృహేషు స్వామివచనేనాగమ్యతామ్
ఇతి బ్రూయుః
12.3.03తాన్నిర్గచ్ఛత  ఏవాభిహన్యుః,స్వామిసన్దేశః  ఇతి చాసన్నాన్ బ్రూయుః
12.3.04యే చాప్రవాసితాః  తాన్ సత్త్రిణో  బ్రూయుః  ఏతత్ తద్ యద్ అస్మాభిః కథితం,
జీవితుకామేనాపక్రాన్తవ్యమ్   ఇతి
12.3.05యేభ్యశ్చ రాజాయాచితో న దదాతి తాన్ సత్త్రిణో  బ్రూయుః  - ఉక్తః శూన్యపాలో
రాజ్ఞా అయాచ్యం అర్థం  అసౌ చాసౌ చ మా యాచతే, మయా ప్రత్యాఖ్యాతాః
శత్రుసంహితాః , తేషాం ఉద్ధరణే  ప్రయతస్వ  ఇతి
12.3.06 తతః పూర్వవద్ ఆచరేత్
12.3.07యేభ్యశ్చ రాజా యాచితో దదాతి తాన్ సత్త్రిణో  బ్రూయుః  - ఉక్తః శూన్యపాలో
రాజ్ఞా అయాచ్యం అర్థం  అసౌ చాసౌ చమాయాచతే,తేభ్యో మయాసోఽర్థో విశ్వాసార్థం
దత్తః, శత్రుసంహితాః , తేషాం ఉద్ధరణే  ప్రయతస్వ  ఇతి
12.3.08 తతః పూర్వవద్ ఆచరేత్
12.3.09 యే చ ఏనం యాచ్యం అర్థం  న యాచన్తే తాన్ సత్త్రిణో  బ్రూయుః  - ఉక్తః
శూన్యపాలో రాజ్ఞా యాచ్యం అర్థం  అసౌ చాసౌ చ మా న యాచతే, కిం అన్యత్
స్వదోషశఙ్కితత్వాత్, తేషాం ఉద్ధరణే  ప్రయతస్వ  ఇతి
12.3.10 తతః పూర్వవద్ ఆచరేత్
12.3.11 ఏతేన సర్వః కృత్యపక్షో వ్యాఖ్యాతః

12.3.12 ప్రత్యాసన్నో  వా రాజానం సత్త్రీ గ్రాహయేత్  అసౌ చాసౌ చ తే మహామాత్రః
శత్రుపురుషైః   సమ్భాషతే ఇతి
12.3.13 ప్రతిపన్నే  దూష్యాన్ అస్య శాసనహరాన్ దర్శయేత్ ఏతత్ తత్ ఇతి
12.3.14 సేనాముఖ్యప్రకృతిపురుషాన్  వా భూమ్యా హిరణ్యేన వా లోభయిత్వా స్వేషు
విక్రమయేద్  అపవాహయేద్ వా
12.3.15 యోఽస్య పుత్రః  సమీపే దుర్గే వా ప్రతివసతి  తం సత్త్రిణా  ఉపజాపయేత్
ఆత్మసమ్పన్నతరః త్వం పుత్రః , తథాఽప్యన్తర్హితః , తత్కిం ఉపేక్షసే విక్రమ్య  గృహాణ,
పురా త్వా యువరాజో వినాశయతి ఇతి
12.3.16 తత్కులీనం అపరుద్ధం  వా హిరణ్యేన ప్రతిలోభ్య  బ్రూయాత్  అన్తర్బలం
ప్రత్యన్తస్కన్ధం    అన్తం వాఽస్య ప్రమృద్నీహి  ఇతి
12.3.17ఆటవికాన్ అర్థమానాభ్యాం  ఉపగృహ్య రాజ్యం అస్య ఘాతయేత్
12.3.18 పార్ష్ణిగ్రాహం   వాఽస్య బ్రూయాత్  ఏష ఖలు రాజా మాం ఉచ్ఛిద్య త్వాం
ఉచ్ఛేత్స్యతి,పార్ష్ణిం  అస్య గృహాణ, త్వయి నివృత్తస్యాహం పార్ష్ణిం  గ్రహీష్యామి  ఇతి
12.3.19మిత్రాణి  వాఽస్య బ్రూయాత్  అహం వః సేతుః,మయి విభిన్నే సర్వాన్ ఏష వో
రాజా ప్లావయిష్యతి , సమ్భూయ వాఽస్యయాత్రాం  విహనామ ఇతి
12.3.20 తత్సంహతానాం అసంహతానాం చ ప్రేషయేత్  ఏష ఖలు రాజా మాం ఉత్పాట్య
భవత్సు కర్మ కరిష్యతి,బుధ్యధ్వం,అహం వః శ్రేయాన్  అభ్యుపపత్తుమ్ ఇతి
12.3.21abమధ్యమస్య ప్రహిణుయాద్  ఉదాసీనస్య వా పునః ।
12.3.21chdయథాఽఽసన్నస్య మోక్షార్థం  సర్వస్వేన తద్ఽర్పణమ్ (ఇతి)
Chapt . శస్త్రాగ్నిరసప్రణిధయః   - వీవధాసారప్ర్రసారవధః

12.4.01 యే చాస్య దుర్గేషు  వైదేహకవ్యఞ్జనాః  , గ్రామేసు  గృహపతికవ్యఞ్జనాః ,
జనపదసన్ధిషు  గోరక్షకతాపసవ్యఞ్జనాః , తే సామన్తాటవికతత్కులీనాపరుద్ధానాం
పణ్యాగారపూర్వం ప్రేషయేయుః  అయం దేశో హార్యః ఇతి
12.4.02 ఆగతాంశ్చ ఏషాం దుర్గే గూఢపురుషాన్ అర్థమానాభ్యాం  అభిసత్కృత్య
ప్రకృతిచ్ఛిద్రాణి   ప్రదర్శయేయుః
12.4.03 తేషు తైః  సహ ప్రహరేయుః
12.4.04 స్కన్ధావారే  వాఽస్య శౌణ్డికవ్యఞ్జనః   పుత్రం  అభిత్యక్తం  స్థాపయిత్వాఽవస్కన్దకాలే 
రసేన ప్రవాసయిత్వా  నైషేచనికమ్  ఇతి మదనరసయుక్తాన్ మద్యకుమ్భాన్శతశః
ప్రయచ్ఛేత్
12.4.05 శుద్ధం  వా మద్యం పాద్యం వా మద్యం దద్యాద్ ఏకం అహః, ఉత్తరం రస్సిద్ధం
ప్రయచ్ఛేత్

12.4.06శుద్ధం  వా మద్యం దణ్డముఖ్యేభ్యః  ప్రదాయ  మదకాలే రససిద్ధం  ప్రయచ్ఛేత్
12.4.07 దణ్డముఖ్యవ్యఞ్జనో   వా పుత్రం  అభిత్యక్తం  ఇతి సమానమ్
12.4.08పాక్వమాంసికాఉదనికాఉణ్డికాపూపికవ్యఞ్జనా   వా పణ్యవిశేషం అవఘోషయిత్వా
పరస్పరసఙ్ఘర్షేణ   కాలికం సమర్ఘతరం  ఇతి వా పరాన్ ఆహూయ రసేన
స్వపణ్యాన్యపచారయేయుః
12.4.09 సురాక్షీరదధిసర్పిస్తైలాని  వా తద్వ్యవహర్తృహస్తేషు గృహీతా స్త్రియో  బాలాశ్చ
రసయుక్తేషు స్వభాజనేషు పరికిరేయుః
12.4.10అనేనార్ఘేణ , విశిష్టం  వా భూయో దీయతామ్ ఇతి తత్ర ఏవావాకిరేయుః
12.4.11 ఏతాన్యేవ వైదేహకవ్యఞ్జనాః  , పణ్యవిరేయేణాహర్తారో వా
12.4.12హస్త్య్ఽశ్వానాం విధాయవసేషు రసం ఆసన్నా దద్యుః
12.4.13 కర్మకరవ్యఞ్జనా  వా రసాక్తం యవసం ఉదకం వా విక్రీణీరన్
12.4.14 చిరసంసృష్టా వా గోవాణిజకా గవాం అజావీనాం వా యూథాన్యవస్కన్దకాలేషు
పరేషాం మోహస్థానేషు  ప్రముఞ్చేయుః ,అశ్వఖర ఉష్ట్రమహిషాదీనాం  దుష్టాంశ్చ
12.4.15 తద్వ్యఞ్జనా  వా చుచ్ఛున్దరీశోణితాక్తాక్షాన్
12.4.16 లుబ్ధకవ్యఞ్జనా   వా వ్యాలమృగాన్ పఞ్జరేభ్యః  ప్రముఞ్చేయుః , సర్పగ్రాహా  వా
సర్పాన్ ఉగ్రవిషాన్ ,హస్తిజీవినో వా హస్తినః
12.4.17అగ్నిజీవినో వాఽగ్నిం అవసృజేయుః
12.4.18 గూఢపురుషా వా విముఖాన్ పత్త్య్ఽశ్వరథద్విపముఖ్యాన్ అభిహన్యుః,
ఆదీపయేయుర్వా ముఖ్యావాసాన్
12.4.19దూష్యామిత్రాటవికవ్యఞ్జనాః   ప్రణిహితాః  పృష్ఠాభిఘాతం  అవస్కన్దప్రతిగ్రహం    వా
కుర్యుః
12.4.20వనగూఢావాప్రత్యన్తస్కన్ధం    ఉపనిష్కృష్యాభిహన్యుః,ఏకాయనే వీవధాసారప్రసారాన్
వా
12.4.21 ససఙ్కేతం వా రాత్రియుద్ధే  భూరితూర్యం ఆహత్య బ్రూయుః  అనుప్రవిష్టాః   స్మో,
లబ్ధం  రాజ్యమ్ ఇతి
12.4.22రాజావాసం అనుప్రవిష్టా  వా సఙ్కులేషు రాజానం హన్యుః
12.4.23 సర్వతో వా ప్రయాతం  ఏన(?ఏవ?) మ్లేచ్ఛాటవికదణ్టచారిణః   సత్త్రాపాశ్రయాః 
స్తమ్భవాటాపాశ్రయా  వా హన్యుః
12.4.24లుబ్ధకవ్యఞ్జనా   వాఽవస్కన్దసఙ్కులేషు  గూఢయుద్ధహేతుభిరభిహన్యుః
12.4.25 ఏకాయనే వా శైలస్తమ్భవాటఖఞ్జనాన్తర్   ।ఉదకే వా స్వభూమిబలేనాభిహన్యుః
12.4.26 నదీసరస్తటాకసేతుబన్ధభేదవేగేన  వా ప్లావయేయుః

12.4.27ధాన్వనవనదుర్గనిమ్నదుర్గస్థం    వాయోగాగ్నిధూమాభ్యాం నాశయేయుః
12.4.28 సఙ్కటగతం అగ్నినా,ధాన్వనగతం ధూమేన, నిధానగతం రసేన,తోయావగాఢం
దుష్టగ్రాహైరుదకచరణైర్వా     తీక్ష్ణాః  సాధయేయుః,ఆదీప్తావాసాన్నిష్పతన్తం వా
12.4.29abయోగవామనయోగాభ్యాంయోగేనాన్యతమేన వా ।
12.4.29chdఅమిత్రం  అతిసన్దధ్యాత్  సక్తం ఉక్తాసు భూమిషు (ఇతి)
Chapt . యోగాతిసంధానం - దణ్డాతిసంధానం  - ఏకవిజయః

12.5.01 దైవతేజ్యాయామ్ (దేవతా ఇజ్యాయామ్?) యాత్రాయాం  అమిత్రస్య  బహూని
పూజాఽఽగమస్థానాని  భక్తితః
12.5.02 తత్రాస్య  యోగం ఉబ్జయేత్
12.5.03 దేవతాగృహప్రవిష్టస్య   ఉపరి యన్త్రమోక్షణేన  గూఢభిత్తిం శిలాం వా పాతయేత్
12.5.04శిలాశస్త్రవర్షం   ఉత్తమాగారాత్,కపాటం అవపాతితం వా,భిత్తిప్రణిహితం  ఏకదేశబద్ధం
వా పరిఘం మోక్షయేత్
12.5.05 దేవతాదేహధ్వజప్రహరణాని  వాఽస్య ఉపరిష్టాత్  పాతయేత్
12.5.06స్థానాసనగమనభూమిషు  వాఽస్య గోమయప్రదేహేన  గన్ధ ఉదకప్రసేకేన  వా రసం
అతిచారయేత్,పుష్పచూర్ణ ఉపహారేణ వా
12.5.07 గన్ధప్రతిచ్ఛన్నం   వాఽస్య తీక్ష్ణం  ధూమం అతినయేత్
12.5.08 శూలకూపం అవపాతనం వా శయనాసనస్యాధస్తాద్ యన్త్రబద్ధతలం   ఏనం
కీలమోక్షణేన ప్రవేశయేత్
12.5.09 ప్రత్యాసన్నే  వాఽమిత్రే జనపదాజ్ జనం అవరోధక్షమం అతినయేత్
12.5.10దుర్గాచ్చానవరోధక్షమం  అపనయేత్, ప్రత్యాదేయం  అరివిషయం వా ప్రేషయేత్
12.5.11జనపదం చ ఏకస్థం  శైలవననదీదుర్గేష్వటవీవ్యవహితేషు  వాపుత్రభ్రాతృపరిగృహీతం 
స్థాపయేత్
12.5.12 ఉపరోధహేతవో దణ్డ ఉపనతవృత్తే వ్యాఖ్యాతాః
12.5.13 తృణకాష్ఠం  ఆయోజనాద్ దాహయేత్
12.5.14 ఉదకాని చ దూషయేత్,అవస్రావయేచ్చ
12.5.15కూపకూటావపాతకణ్టకినీశ్చ  బహిరుబ్జయేత్
12.5.16 సురుఙ్గాం  అమిత్రస్థానే   బహుముఖీం కృత్వా నిచయముఖ్యాన్ అభిహారయేత్,
అమిత్రం  వా
12.5.17 పరప్రయుక్తాయాం  వా సురుఙ్గాయాం  పరిఖాం ఉదకాన్తికీం ఖానయేత్,
కూపశాలాం అనుసాలం వా
12.5.18తోయకుమ్భాన్ కాంస్యభాణ్డాని  వా శఙ్కాస్థానేషు  స్థాపయేత్  ఖాతాభిజ్ఞానార్థమ్ 

12.5.19జ్ఞాతే  సురుఙ్గాపథే  ప్రతిసురుఙ్గాం   కారయేత్
12.5.20మధ్యే భిత్త్వా ధూమం ఉదకం వా ప్రయచ్ఛేత్
12.5.21 ప్రతివిహితదుర్గో  వా మూలే దాయాద్<am> కృత్వా ప్రతిలోమాం  అస్య దిశం
గచ్ఛేత్, యతో వా మిత్రైర్బన్ధుభిరాటవికైర్వా    సంసృజ్యేత పరస్యామిత్రైర్దూష్యైర్వా  
మహద్భిః, యతో వా గతోఽస్య మిత్రైర్వియోగం  కుర్యాత్ పార్ష్ణిం  వా గృహ్ణీయాత్
రాజ్యం వాఽస్య హారయేత్ వీవధాసారప్రసారాన్  వా వారయేత్,యతో వా శక్నుయాద్
ఆక్షికవద్ అపక్షేపేణాస్య ప్రహర్తుం ,యతోవాస్వం రాజ్యం త్రాయేత మూలస్య ఉపచయం
వా కుర్యాత్
12.5.22యతః సన్ధిం  అభిప్రేతం  లభేత తతో వా గచ్ఛేత్
12.5.23సహప్రస్థాయినో  వాఽస్య ప్రేషయేయుః  అయం తే శత్రురస్మాకం  హస్తగతః,పణ్యం
విప్రకారం  వాఽపదిశ్య హిరణ్యం అన్తఃసారబలం చ ప్రేషయ  యస్య ఏనం అర్పయేమ
బద్ధం  ప్రవాసితం  వా ఇతి
12.5.24 ప్రతిపన్నే  హిరణ్యం సారబలం చాదదీత
12.5.25అన్తపాలో వా దుర్గసమ్ప్రదానే  బల ఏకదేశం అతినీయ విశ్వస్తం ఘాతయేత్
12.5.26 జనపదం ఏకస్థం  వా ఘాతయితుం అమిత్రానీకం  ఆవాహయేత్
12.5.27 తద్ అవరుద్ధదేశం  అతినీయ విశ్వస్తం ఘాతయేత్
12.5.28మిత్రవ్యఞ్జనో   వా బాహ్యస్య ప్రేషయేత్  క్షీణం అస్మిన్ దుర్గే ధాన్యం స్నేహాః క్షారో
లవణం వా, తద్ అముష్మిన్ దేశే కాలే చ ప్రవేక్ష్యతి , తద్ ఉపగృహాణ ఇతి
12.5.29 తతో రసవిద్ధం  ధాన్యం స్నేహం క్షారం లవణం వా దూష్యామిత్రాటవికాః
ప్రవేశయేయుః ,అన్యే వాఽభిత్యక్తాః
12.5.30 తేన సర్వభాణ్డవీవధగ్రహణం   వ్యాఖ్యాతమ్
12.5.31 సన్ధిం  వా కృత్వా హిరణ్య ఏకదేశం అస్మై  దద్యాత్, విలమ్బమానః శేషమ్
12.5.32 తతో రక్షావిధానాన్యవస్రావయేత్
12.5.33అగ్నిరసశస్త్రైర్వా  ప్రహరేత్
12.5.34హిరణ్యప్రతిగ్రాహిణో   వాఽస్య వల్లభాన్  అనుగృహ్ణీయాత్
12.5.35 పరిక్షీణో వాఽస్మై  దుర్గం  దత్త్వా నిర్గచ్ఛేత్
12.5.36సురుఙ్గయా  కుక్షిప్రదరేణ  వా ప్రాకారభేదేన  నిర్గచ్ఛేత్
12.5.37రాత్రావవస్కన్దం   దత్త్వా సిద్ధః  తిష్ఠేత్ ,అసిద్ధః  పార్శ్వేనాపగచ్ఛేత్
12.5.38పాషణ్డచ్ఛద్మనా  మన్దపరివారో  నిర్గచ్ఛేత్
12.5.39 ప్రేతవ్యఞ్జనో   వా గూఢైర్నిహ్రియేత 
12.5.40 స్త్రీవేషధారీ  వా ప్రేతం  అనుగచ్ఛేత్

12.5.41 దైవత  ఉపహారశ్రాద్ధప్రహవణేషు    వా రసవిద్ధం  అన్నపానం అవసృజ్య
12.5.42 కృత ఉపజాపో దూష్యవ్యఞ్జనైర్నిష్పత్య   గూఢసైన్యోఽభిహన్యాత్
12.5.43 ఏవం గృహీతదుర్గో వా ప్రాశ్యప్రాశం   చైత్యం  ఉపస్థాప్య  దైవతప్రతిమాచ్ఛిద్రం  
ప్రవిశ్యాసీత ,గూఢభిత్తిం వా, దైవతప్రతిమాయుక్తం   వా భూమిగృహమ్
12.5.44 విస్మృతే సురుఙ్గయా  రాత్రౌ రాజావాసం అనుప్రవిశ్య  సుప్తం అమిత్రం  హన్యాత్
12.5.45యన్త్రవిశ్లేషణం   వా విశ్లేష్యాధస్తాద్  అవపాతయేత్
12.5.46 రసాగ్నియోగేనావలిప్తం గృహం జతుగృహం వాఽధిశయానం అమిత్రం
ఆదీపయేత్
12.5.47ప్రమదవనవిహారాణాం  అన్యతమేవా విహారస్థానే  ప్రమత్తం భూమిగృహసురుఙ్గాగూఢభిత్తిప్రవిష్టాః  
తీక్ష్ణా హన్యుః,గూఢప్రణిహితా  వా రసేన
12.5.48స్వపతోవా నిరుద్ధే దేశేగూఢాః స్త్రియః  సర్పరసాగ్నిధూమాన్ ఉపరిముఞ్చేయుః
12.5.49 ప్రత్యుత్పన్నే  వా కారణే యద్ యద్ ఉపపద్యేత తత్ తద్ అమిత్రేఽన్తఃపురగతే
గూఢసఞ్చారః ప్రయుఞ్జీత 
12.5.50 తతో గూఢం ఏవాపగచ్ఛేత్, స్వజనసంజ్ఞాం  చ ప్రరూపయేత్
12.5.51abద్వాహ్స్థాన్  వర్షధరాంశ్చాన్యాన్నిగూఢ  ఉపహితాన్ పరే ।
12.5.51chdతూర్యసంజ్ఞాభిరాహూయ  ద్విషత్శేషాణి ఘాతయేత్ (ఇతి)
Book .

Chapt . ఉపజాపః
13.1.01 విజిగీషుః పరగ్రామం  అవాప్తుకామః సర్వజ్ఞదైవతసమ్యోగఖ్యాపనాభ్యాం   స్వపక్షం
ఉద్ధర్షయేత్  , పరపక్షం చ ఉద్వేజయేత్
13.1.02 సర్వజ్ఞఖ్యాపనం  తు - గృహగుహ్యప్రవృత్తిజ్ఞానేన    ప్రత్యాదేశో  ముఖ్యానాం,
కణ్టకశోధనాపసర్పావగమేన  ప్రకాశనం  రాజద్విష్టకారిణాం , విజ్ఞాప్య  ఉపాయనఖ్యాపనం
అదృష్టసంసర్గవిద్యాసంజ్ఞాఽఽదిభిః   , విదేశప్రవృత్తిజ్ఞానం    తద్ అహరేవ గృహకపోతేన
ముద్రాసమ్యుక్తేన
13.1.03 దైవతసమ్యోగఖ్యాపనం  తు - సురుఙ్గాముఖేనాగ్నిచైత్యదైవతప్రతిమాచ్ఛిద్రాన్    
అనుప్రవిష్టైరగ్నిచైత్యదైవతవ్యఞ్జనైః       సమ్భాషణం పూజనం చ, ఉదకాద్ ఉత్థితైర్వా 
నాగవరుణవ్యఞ్జనైః   సమ్భాషణం పూజనం చ, రాత్రావన్తర్ ।ఉదకే సముద్రవాలుకాకోశం
ప్రణిధాయాగ్నిమాలాదర్శనం , శిలాశిక్యావగృహీతే ప్లవకే  స్థానం ,ఉదకబస్తినా జరాయుణా
వా శిరోఽవగూఢనాసః పృషతాన్త్రకులీరనక్రశింశుమార   ఉద్రవసాభిర్వా  శతపాక్యం తైలం
నస్తః ప్రయోగః
13.1.04 తేన రాత్రిగణశ్చరతి

13.1.05 ఇత్యుదకచరణాని
13.1.06 తైర్వరుణనాగకన్యావాక్యక్రియా   సమ్భాషణం చ, కోపస్థానేషు  ముఖాద్
అగ్నిధూమ ఉత్సర్గః
13.1.07తద్ అస్య స్వవిషయేకార్తాన్తికనైమిత్తికమౌహూర్తికపౌరాణిక   ఇక్షణికగూఢపురుషాః
సాచివ్యకరాః తద్దర్శినశ్చ  ప్రకాశయేయుః
13.1.08 పరస్య విషయే దైవతదర్శనం  దివ్యకోశదణ్డ ఉత్పత్తిం చాస్య బ్రూయుః
13.1.09 దైవతప్రశ్ననిమిత్తవాయసాఙ్గవిద్యాస్వప్నమృగపక్షివ్యాహారేషు    చాస్య విజయం
బ్రూయుః , విపరీతం అమిత్రస్య
13.1.10 సదున్దుభిం  ఉల్కాం చ పరస్య నక్షత్రే దర్శయేయుః
13.1.11 పరస్య ముఖ్యాన్ మిత్రత్వేన  ఉపదిశన్తో దూతవ్యఞ్జనాః  స్వామిసత్కారం
బ్రూయుః , స్వపక్షబలాధానం పరపక్షప్రతిఘాతం  చ
13.1.12తుల్యయోగక్షేమం అమాత్యానాం ఆయుధీయానాం చ కథయేయుః
13.1.13 తేషు వ్యసనాభ్యుదయావేక్షణం అపత్యపూజనం చ ప్రయుఞ్జీత 
13.1.14 తేన పరపక్షం ఉత్సాహయేద్ యథా ఉక్తం పురస్తాత్
13.1.15భూయశ్చ వక్ష్యామః
13.1.16సాధారణగర్దభేన  దక్షాన్, లకుటశాఖాహననాభ్యాం దణ్డచారిణః , కుల ఏడకేన చ
ఉద్విగ్నాన్, అశనివర్షేణ  విమానితాన్, విదులేనావకేశినా వాయసపిణ్డేన  కైతవజమేఘేన
ఇతి విహతాశాన్ దుర్భగాలఙ్కారేణ ద్వేషిణా ఇతి పూజాఫలాన్, వ్యాఘ్రచర్మణా
మృత్యుకూటేన చ ఉపహితాన్, పీలువిఖాదనేన కరకయోష్ట్రయా  గర్దభీక్షీరాఽభిమన్థనేన 
ఇతి ధ్రువ  ఉపకారిణ ఇతి
13.1.17 ప్రతిపన్నాన్  అర్థమానాభ్యాం యోజయేత్
13.1.18 ద్రవ్యభక్తచ్ఛిద్రేషు   చ ఏనాన్ ద్రవ్యభక్తదానైరనుగృహ్ణీయాత్  
13.1.19అప్రతిగృహ్ణతాం   స్త్రీకుమారాలఙ్కారాన్  అభిహరేయుః
13.1.20 దుర్భిక్షస్తేనాటవ్య్।ఉపఘాతేషు చ పౌరజానపదాన్ ఉత్సాహయన్తః సత్త్రిణో
బ్రూయుః  రాజానం అనుగ్రహం యాచామహే నిరనుగ్రహాః  పరత్ర గచ్ఛామః ఇతి
13.1.21ab తథా ఇతి ప్రతిపన్నేషు  ద్రవ్యధాన్యాన్యపరిగ్రహైః    ।
13.1.21chdసాచివ్యం కార్యం ఇత్యేతద్ ఉపజాపాద్ భూతం మహత్ (ఇతి)
Chapt . యోగవామనమ్

13.2.01 ముణ్డో జటిలో వా పర్వతగుహావాసీ చతుర్వర్షశతాయుర్బ్రువాణః
ప్రభూతజటిలాన్తేవాసీ  నగరాభ్యాశే తిష్ఠేత్
13.2.02 శిష్యాశ్చాస్య మూలఫల ఉపగమనైరమాత్యాన్  రాజానం చ భగవద్దర్శనాయ
యోజయేయుః

13.2.03 సమాగతాశ్చ రాజ్ఞా పూర్వరాజదేశాభిజ్ఞానాని  కథయేత్, శతే శతే చ వర్షాణాం
పూర్ణేఽహం  అగ్నిం ప్రవిశ్య  పునర్బాలో భవామి, తద్ ఇహ భవత్ సమీపే చతుర్థం  అగ్నిం
ప్రవేక్ష్యామి ,అవశ్యం మే భవాన్ మానయితవ్యః, త్రీన్  వరాన్ వృణీష్ణ (వృషీష్వ) ఇతి
13.2.04 ప్రతిపన్నం  బ్రూయాత్  సప్తరాత్రం  ఇహ సపుత్రదారేణ  ప్రేక్షాప్రహవణపూర్వం 
వస్తవ్యమ్ ఇతి
13.2.05 వసన్తం అవస్కన్దేత
13.2.06 ముణ్డో వా జటిలో వా స్థానికవ్యఞ్జనః   ప్రభూతజటిలాన్తేవాసీ  వస్తశోణితదిగ్ధాం
వేణుశలాకాం సువర్ణచూర్ణేనావలిప్య   వల్మీకే నిదధ్యాద్ ఉపజిహ్వికానుసరణార్థం ,
స్వర్ణనాలికాం  వా
13.2.07 తతః సత్త్రీ రాజ్ఞః  కథయేత్ అసౌ సిద్ధః  పుష్పితం నిధిం జానాతి ఇతి
13.2.08 స రాజ్ఞా పృష్ఠః  తథా ఇతి బ్రూయాత్ , తచ్చాభిజ్ఞానం  దర్శయేత్,భూయో వా
హిరణ్యం అన్తర్।ఆధాయ
13.2.09బ్రూయాచ్చ  ఏనం నాగరక్షితోఽయం నిధిః ప్రణిపాతసాధ్యః  ఇతి
13.2.10 ప్రతిపన్నం  బ్రూయాత్  సప్తరాత్రమ్  ఇతి సమానమ్
13.2.11స్థానికవ్యఞ్జనం   వా రాత్రౌ తేజనాగ్నియుక్తం ఏకాన్తే తిష్ఠన్తం   సత్త్రిణః  క్రమాభీనీతం
రాజ్ఞః  కథయేయుః అసౌ సిద్ధః  సామేధికః ఇతి
13.2.12తం రాజాయం అర్థం యాచేత తం అస్య కరిష్యమాణః సప్తరాత్రమ్  ఇతి సమానమ్
13.2.13 సిద్ధవ్యఞ్జనో   వా రాజానం జమ్భకవిద్యాభిః ప్రలోభయేత్
13.2.14 తం రాజా ఇతి సమానమ్
13.2.15సిద్ధవ్యఞ్జనో   వా దేశదేవతాం అభ్యర్హితాం  ఆశ్రిత్య  ప్రహవణైరభీక్ష్ణం    ప్రకృతిముఖ్యాన్
అభిసంవాస్య క్రమేణ  రాజానం అతిసన్దధ్యాత్
13.2.16జటిలవ్యఞ్జనం  అన్తర్।ఉదకవాసినం వా సర్వశ్వేతం తటసురుఙ్గాభూమిగృహాపసరణం
వరుణం నాగరాజం వా సత్త్రిణః  క్రమాభినీతం  రాజ్ఞః  కథయేయుః
13.2.17 తం రాజా ఇతి సమానమ్
13.2.18 జనపదాన్తేవాసీ సిద్ధవ్యఞ్జనో   వా రాజానం శత్రుదర్శనాయ యోజయేత్
13.2.19 ప్రతిపన్నం  బిమ్బం కృత్వా శత్రుం  ఆవాహయిత్వా నిరుద్ధే దేశే ఘాతయేత్
13.2.20 అశ్వపణ్య ఉపయాతా వైదేహకవ్యఞ్జనాః   పణ్య ఉపాయననిమిత్తం ఆహూయ
రాజానం పణ్యపరీక్షాయాం ఆసక్తం అశ్వవ్యతికీర్ణం  వా హన్యుః,అశ్వైశ్చ  ప్రహరేయుః
13.2.21 నగరాభ్యాశే వా చైత్యం  ఆరుహ్య రాత్రౌ తీక్ష్ణాః  కుమ్భేషు నాలీన్ వా విదులాని
ధమన్తః స్వామినో ముఖ్యానాం వా మాంసాని భక్షయిష్యామః, పూజా నో వర్తతామ్
ఇత్యవ్యక్తం  బ్రూయుః

13.2.22 తద్ ఏషాం నైమిత్తికమౌహూర్తికవ్యఞ్జనాః   ఖ్యాపయేయుః
13.2.23 మఙ్గల్యే  వా హ్రదే  తటాకమధ్యే వా రాత్రౌ తేజనతైలాభ్యక్తా  నాగరూపిణః
శక్తిముసలాన్యయోమయాని  నిష్పేషయన్తః తథైవ  బ్రూయుః
13.2.24 ఋక్షచర్మకఞ్చుకినో వాఽగ్నిధూమ ఉత్సర్గయుక్తా  రక్షోరూపం వహన్తః
త్రిరపసవ్యం  నగరం కుర్వాణాః శ్వసృగాలవాశితాన్తరేషు తథైవ  బ్రూయుః
13.2.25 చైత్యదైవతప్రతిమాం    వా తేజనతైలేనాభ్రపటలచ్ఛన్నేనాగ్నినా   వా రాత్రౌ ప్రజ్వాల్య
తథైవ  బ్రూయుః
13.2.26 తద్ అన్యే ఖ్యాపయేయుః
13.2.27 దైవతప్రతిమానాం   అభ్యర్హితానాం  వా శోణితేన ప్రస్రావం   అతిమాత్రం  కుర్యుః
13.2.28 తద్ అన్యే దేవరుధిరసంస్రావే  సఙ్గ్రామే  పరాజయం బ్రూయుః
13.2.29 సన్ధిరాత్రిషు   శ్మశానప్రముఖే  వా చైత్యం  ఊర్ధ్వభక్షితైర్మనుష్యైః    ప్రరూపయేయుః
13.2.30 తతో రక్షోరూపీ మనుష్యకం యాచేత
13.2.31 యశ్చాత్ర శూరవాదికోఽన్యతమో వా ద్రష్టుం   ఆగచ్ఛేత్ తం అన్యే
లోహముసలైర్హన్యుః  ,యథా రక్షోభిర్హత  ఇతి జ్ఞాయేత
13.2.32 తద్ అద్భుతం రాజ్ఞః  తద్దర్శినః  సత్త్రిణశ్చ  కథయేయుః
13.2.33 తతో నైమితిత్కమౌహూర్తికవ్యఞ్జనాః   శాన్తిం ప్రాయశ్చిత్తం  బ్రూయుః  అన్యథా
మహద్ అకుశలం రాజ్ఞో దేశస్య చ ఇతి
13.2.34 ప్రతిపన్నం  ఏతేషు సప్తరాత్రం  ఏక ఏకమన్త్రబలిహోమం  స్వయం రాజ్ఞా కర్తవ్యమ్
ఇతి బ్రూయుః
13.2.35 తతః సమానమ్
13.2.36 ఏతాన్ వాయోగాన్ ఆత్మని దర్శయిత్వా ప్రతికుర్వీత  పరేషాం ఉపదేశార్థమ్
13.2.37 తతః ప్రయోజయేద్ యోగాన్
13.2.38యోగదర్శనప్రతీకారేణ  వా కోశాభిసంహరణం కుర్యాత్
13.2.39హస్తికామం వా నాగవనపాలా హస్తినా లక్షణ్యేన ప్రలోభయేయుః
13.2.40 ప్రతిపన్నం  గహనం ఏకాయనం వాఽతినీయ ఘాతయేయుః, బద్ధ్వా
వాఽపహరేయుః
13.2.41 తేన మృగయాకామో వ్యాఖ్యాతః
13.2.42 ద్రవ్యస్త్రీలోలుపం   ఆఢ్యవిధవాభిర్వా పరమరూపయౌవనాభిః స్త్రీభిర్దాయనిక్షేపార్థం  
ఉపనీతాభిః సత్త్రిణః  ప్రలోభయేయుః
13.2.43 ప్రతిపన్నం  రాత్రౌ సత్త్రచ్ఛన్నాః  సమాగమే శస్త్రరసాభ్యాం  ఘాతయేయుః

13.2.44సిద్ధప్రవ్రజితచైత్యస్తూపదైవతప్రతిమానాం       అభీక్ష్ణాభిగమనేషు వాభూమిగృహసురుఙ్గారూఢభిత్తిప్రవిష్టాః  
తీక్ష్ణాః  పరం అభిహన్యుః
13.2.45abయేషు దేశేషుయాః ప్రేక్షాః  ప్రేక్షతే  పార్థివః  స్వయమ్ ।
13.2.45chdయాత్రావిహారే  రమతే యత్ర క్రీడతి  వాఽమ్భసి
13.2.46ab ధిగ్।ఉక్త్య్।ఆదిషు సర్వేషు యజ్ఞప్రహవణేషు   వా ।
13.2.46chdసూతికాప్రేతరోగేషు  ప్రీతిశోకభయేషు  వా ।
13.2.47ab ప్రమాదం యాతి యస్మిన్ వా విశ్వాసాత్ స్వజన ఉత్సవే
13.2.47chdయత్రాస్యారక్షిసఞ్చారో  దుర్దినే  సఙ్కులేషు వా ।
13.2.48ab విప్రస్థానే   ప్రదీప్తే   వా ప్రవిష్టే  నిర్జనేఽపి  వా ।
13.2.48chd వస్త్రాభరణమాల్యానాం  ఫేలాభిః శయనాసనైః
13.2.49abమద్యభోజనఫేలాభిః తూర్యైర్వాఽభిగతాః  సహ ।
13.2.49chd ప్రహరేయురరిం  తీక్ష్ణాః  పూర్వప్రణిహితైః   సహ (ఇతి)
13.2.50abయథైవ  ప్రవిశేయుశ్చ  ద్విషతః సత్త్రహేతుభిః  ।
13.2.50chd తథైవ  చాపగచ్ఛేయురిత్యుక్తం యోగవామనమ్

Chapt . అపసర్పప్రణిధిః
13.3.01 శ్రేణీముఖ్యం  ఆప్తం నిష్పాతయేత్
13.3.02స పరం ఆశ్ర్త్య  పక్షాపదేశేన స్వవిషయాత్సాచివ్యకరసహాయ ఉపాదానం కుర్వీత
13.3.03 కృతాపసర్ప ఉపచయో వా పరం అనుమాన్య స్వామినో దూష్యగ్రామం
వీతహస్త్య్ఽశ్వం దూష్యామాత్యం దణ్డం  ఆక్రన్దం   వా హత్వా పరస్య ప్రేషయేత్
13.3.04 జనపద ఏకదేశం శ్రేణీం  అటవీం వా సహాయ ఉపాదానార్థం  సంశ్రయేత
13.3.05 విశ్వాసం ఉపగతః స్వామినః ప్రేషయేత్
13.3.06 తతః స్వామీ హస్తిబన్ధనం  అటవీఘాతం వాఽపదిశ్య గూఢం ఏవ ప్రహరేత్
13.3.07 ఏతేనామాత్యాటవికా వ్యాఖ్యాతాః
13.3.08 శత్రుణా  మైత్రీం   కృత్వాఽమాత్యాన్ అవక్షిపేత్
13.3.09 తే తత్శత్రోః  ప్రేషయేయుః  భర్తారం నః ప్రసాదయ  ఇతి
13.3.10 స యం దూతం ప్రేషయేత్ , తం ఉపాలభేత భర్తా తే మాం అమాత్యైర్భేదయతి , న
చ పునరిహాగన్తవ్యమ్ ఇతి
13.3.11అథ ఏకం అమాత్యం నిష్పాతయేత్
13.3.12 స పరం ఆశ్రిత్య యోగాపసర్పాపరక్తదూష్యాన్ అశక్తిమతః స్తేనాటవికాన్  ఉభయ
ఉపఘాతకాన్ వా పరస్య ఉపహరేత్

13.3.13ఆప్తభావ ఉపగతః ప్రవీరపురుష  ఉపఘాతం అస్య ఉపహరేద్ అన్తపాలం ఆటవికం
దణ్డచారిణం  వా దృఢం అసౌ చాసౌ చ తే శత్రుణా  సన్ధత్తే   ఇతి
13.3.14అథ పశ్చాద్ అభిత్యక్తశాసనైరేనాన్   ఘాతయేత్
13.3.15 దణ్డబలవ్యవహారేణ  వా శత్రుం  ఉద్యోజ్య ఘాతయేత్
13.3.16కృత్యపక్ష ఉపగ్రహేణ వా పరస్యామిత్రం  రాజానం ఆత్మన్యపకారయిత్వాఽభియుఞ్జీత
13.3.17 తతః పరస్య ప్రేషయేత్  అసౌ తే వైరీ  మమాపకరోతి, తం ఏహి సమ్భూయ
హనిష్యావః,భూమౌహిరణ్యే వా తే పరిగ్రహః  ఇతి
13.3.18ప్రతిపన్నం  అభిసత్కృత్యాగతం అవస్కన్దేన  ప్రకాశయుద్ధేన   వా శత్రుణా ఘాతయేత్
13.3.19అభివిశ్వాసనార్థం  భూమిదానపుత్రాభిషేకరక్షాఽపదేశేన  వా గ్రాహయేత్
13.3.20అవిషహ్యం ఉపాంశుదణ్డేన  వా ఘాతయేత్
13.3.21 స చేద్ దణ్డం  దద్యాన్న స్వయం ఆగచ్ఛేత్ తం అస్య వైరిణా  ఘాతయేత్
13.3.22 దణ్డేన  వా ప్రయాతుం  ఇచ్ఛేన్న విజిగీషుణా తథాఽప్యేనం ఉభయతఃసమ్పీడనేన
ఘాతయేత్
13.3.23 అవిశ్వస్తో వా ప్రత్యేకశో  యాతుం ఇచ్ఛేద్ రాజ్య ఏకదేశం వా
యాతవ్యస్యాదాతుకామః, తథాఽప్యేనం వైరిణా  సర్వసన్దోహేన  వా ఘాతయేత్
13.3.24 వైరిణా  వా సక్తస్య దణ్డ ఉపనయేనమూలం అన్యతో హారయేత్
13.3.25 శత్రుభూమ్యా  వా మిత్రం  పణేత,మిత్రభూమ్యా  వా శత్రుమ్
13.3.26 తతః శత్రుభూమిలిప్సాయాం  మిత్రేణాత్మన్యపకారయిత్వాఽభియుఞ్జీత   - ఇతి
సమానాః పూర్వేణ సర్వ ఏవయోగాః
13.3.27 శత్రుం  వా మిత్రభూమిలిప్సాయాం  ప్రతిపన్నం  దణ్డేనానుగృహ్ణీయాత్ 
13.3.28 తతో మిత్రగతం  అతిసన్దధ్యాత్
13.3.29 కృతప్రతివిధానో  వా వ్యసనం ఆత్మనో దర్శయిత్వా మిత్రేణామిత్రం 
ఉత్సాహయిత్వాఽఽత్మానం అభియోజయేత్
13.3.30 తతః సమ్పీడనేన ఘాతయేత్, జీవగ్రాహేణ  వా రాజ్యవినిమయం కారయేత్
13.3.31 మిత్రేణాశ్రితశ్చేత్శత్రురగ్రాహ్యే     స్థాతుం  ఇచ్ఛేత్ సామన్తాదిభిర్మూలం అస్య
హారయేత్
13.3.32 దణ్డేన  వా త్రాతుం  ఇఛేత్ తం అస్య ఘాతయేత్
13.3.33తౌ చేన్న భిద్యేయాతాం ప్రకాశం  ఏవాన్యోన్యభూమ్యా పణేత
13.3.34తతః పరస్పరం మిత్రవ్యఞ్జనా  వా ఉభయవేతనావాదూతాన్ ప్రేషయేయుః  అయం
తే రాజా భూమిం లిప్సతే శత్రుసంహితః  ఇతి
13.3.35 తయోరన్యతరో జాతాశఙ్కారోషః,పూర్వవచ్చేష్తేత

13.3.36దుర్గరాష్ట్రదణ్డముఖ్యాన్    వా కృత్యపక్షహేతుభిరభివిఖ్యాప్య ప్రవ్రాజయేత్ 
13.3.37 తే యుద్ధావస్కన్దావరోధవ్యసనేషు   శత్రుం  అతిసన్దధ్యుః
13.3.38 భేదం వాఽస్య స్వవర్గేభ్యః  కుర్యుః
13.3.39అభిత్యక్తశాసనైః   ప్రతిసమానయేయుః
13.3.40లుబ్ధకవ్యఞ్జనా   వామాంసవిక్రయేణ  ద్వాహ్స్థా దౌవారికాపాశ్రయాశ్చోరాభ్యాగమం
పరస్య ద్విః త్రిరితి  నివేద్య లబ్ధప్రత్యయా   భర్తురనీకం ద్విధా నివేశ్య గ్రామవధేఽవస్కన్దే  చ
ద్విషతో బ్రూయుః  ఆసన్నశ్చోరగణః,మహాంశ్చాక్రన్దః  , ప్రభూతం  సైన్యం  ఆగచ్ఛతు ఇతి
13.3.41తద్ అర్పయిత్వాగ్రామఘాతదణ్డస్య   సైన్యం  ఇతరద్ ఆదాయరాత్రౌ దుర్గద్వారేషు
బ్రూయుః హతశ్చోరగణః,సిద్ధయాత్రం   ఇదం సైన్యం  ఆగతం,ద్వారం అపావ్రియతామ్  ఇతి
13.3.42పూర్వప్రణిహితా  వా ద్వారాణి దద్యుః
13.3.43 తైః  సహ ప్రహరేయుః
13.3.44 కారుశిల్పిపాషణ్డకుశీలవవైదేహకవ్యఞ్జనాన్    ఆయుధీయాన్ వ్వా పరదుర్గే
ప్రణిదధ్యాత్
13.3.45తేషాం గృహపతికవ్యఞ్జనాః  కాష్ఠతృణధాన్యపణ్యశకటైః   ప్రహరణావరణాన్యభిహరేయుః ,
దేవధ్వజప్రతిమాభిర్వా
13.3.46 తతః తద్వ్యఞ్జనాః  ప్రమత్తవధం  అవస్కన్దప్రతిగ్రహం    అభిప్రహరణం  పృష్ఠతః
శఙ్ఖదున్దుభిశబ్దేన    వా ప్రవిష్టమ్   ఇత్యావేదయేయుః
13.3.47ప్రాకారద్వారాట్టాలకదానం   అనీకభేదం ఘాతం వా కుర్యుః
13.3.48సార్థగణవాసిభిరాతివాహికైః   కన్యావాహికైరశ్వపణ్యవ్యవహారిభిరుపకరణహారకైర్ధాన్యక్రేతృవిక్రేతృభిర్వా    
ప్రవ్రజితలిఙ్గిభిర్దూతైశ్చ      దణడ్ఽతినయనం, సన్ధికర్మవిశ్వాసనార్థమ్ 
13.3.49 ఇతి రాజాపసర్పాః
13.3.50 ఏత ఏవాటవీనాం అపసర్పాః కణ్టకశోధన  ఉక్తాశ్చ
13.3.51 వ్రజం  అటవ్య్।ఆసన్నం అపసర్పాః సార్థం  వా చోరైర్ఘాతయేయుః 
13.3.52 కృతసఙ్కేతం అన్నపానం చాత్ర మదనరసవిద్ధం  వా కృత్వాఽపగచ్ఛేయుః
13.3.53గోపాలకవైదేహకాశ్చ  తతశ్చోరాన్ గృహీతలోప్త్రభారాన్ మదనరసవికారకాలేఽవస్కన్దయేయుః
13.3.54సఙ్కర్షణదైవతీయో  వాముణ్డజటిలవ్యఞ్జనః   ప్రహవణకర్మణా మదనరసయోగేనాతిసన్దధ్యాత్
13.3.55అథావస్కన్దం  దద్యాత్
13.3.56 శౌణ్డికవ్యఞ్జనో   వా దైవతప్రేతకార్య   ఉత్సవసమాజేష్వాటవికాన్ సురావిక్రయ
ఉపాయననిమిత్తం మదనరసయోగేనాతిసన్దధ్యాత్
13.3.57అథావస్కన్దం  దద్యాత్
13.3.58abగ్రామఘాతప్రవిష్టాం    వా విక్షిప్య బహుధాఽటవీమ్ ।

13.3.58chdఘాతయేద్ ఇతి చోరాణాం అపసర్పాః ప్రకీర్తితాః   (ఇతి)
Chapt . పర్యుపాసనకర్మ -అవమర్దః

13.4.01 కర్శనపూర్వం పర్యుపాసనకర్మ
13.4.02 జనపదం యథానివిష్టం  అభయే స్థాపయేత్
13.4.03 ఉత్థితం  అనుగ్రహపరిహారాభ్యాం  నివేషయేత్,అన్యత్రాపసరతః
13.4.04 సఙ్గ్రామాద్  అన్యస్యాం భూమౌ నివేశయేత్, ఏకస్యాం వా వాసయేత్
13.4.05 న హ్యజనో జనపదో రాజ్యం అజనపదం వా భవతి ఇతి కౌటిల్యః
13.4.06 విషమస్థస్య  ముష్టిం  సస్యం వా హన్యాద్, వీవధప్రసారౌ  చ
13.4.07ab ప్రసారవీవధచ్ఛేదాన్  ముష్టిసస్యవధాద్  అపి ।
13.4.07chd వమనాద్ గూఢఘాతాచ్చ జాయతే ప్రకృతిక్షయః
13.4.08 ప్రభూతగుణబద్ధ  (వద్ధ ) అన్యకుప్యయన్త్రశస్త్రావరణవిష్టిరశ్మిసమగ్రం     మే సైన్యం ,
ఋతుశ్చ పురస్తాత్, అపర్తుః పరస్య, వ్యాధిదుర్భిక్షనిచయరక్షాక్షయః క్రీతబలనిర్వేదో
మిత్రబలనిర్వేదశ్చ  ఇతి పర్యుపాసీత
13.4.09 కృత్వా స్కన్ధావారస్య  రక్షాం వీవధాసారయోః పథశ్చ, పరిక్షిప్య దుర్గం
ఖాతసాలాభ్యాం, దూషయిత్వా ఉదకం, అవస్రావ్య  పరిఖాః సమ్పూరయిత్వా వా,

సురుఙ్గాబలకుటికాభ్యాం  వప్రప్రాకారౌ   హారయేత్,దారం చ గుడేన
13.4.10 నిమ్నం వా పాంసుమాలయాఽఽచ్ఛాదయేత్
13.4.11 బహులారక్షం యన్త్రైర్ఘాతయేత్ 
13.4.12 నిష్కిరాద్ ఉపనిష్కృష్యాశ్వైశ్చ  ప్రహరేయుః
13.4.13 విక్రమాన్తరేషు  చ నియోగవికల్పసముచ్చయైశ్చ  ఉపాయానాం సిద్ధిం  లిప్సేత
13.4.14 దుర్గవాసినః  శ్యేనకాకనప్తృభాసశుకసారిక ఉలూకకపోతాన్ గ్రాహయిత్వా
పుచ్ఛేష్వగ్నియోగయుక్తాన్ పరదుర్గే విసృజేత్
13.4.15 అపకృష్టస్కన్ధావారాద్   ఉచ్ఛ్రితధ్వజధన్వారక్షో వా మానుషేణాగ్నినా పరదుర్గం
ఆదీపయేత్
13.4.16 గూఢపుర్షాశ్చాన్తర్దుర్గపాలకా    నకులవానరబిడాలశునాం పుచ్ఛేష్వగ్నియోగం
ఆధాయ కాణ్డనిచయరక్షావిధానవేశ్మసు  విసృజేయుః
13.4.17 శుష్కమత్స్యానాం ఉదరేష్వగ్నిం ఆధాయ వల్లూరే  వా వాయస ఉపహారేణ
వయోభిర్హారయేయుః
13.4.18 సరలదేవదారుపూతితృణగుగ్గులుశ్రీవేష్టకసర్జరసలాక్షాగులికాః     ఖర ఉష్ట్రాజావీనాం
లేణ్డం  చాగ్నిధారణమ్

13.4.19 ప్రియాలచూర్ణం   అవల్గుజమషీమధు ।ఉచ్ఛిష్టం  అశ్వఖర ఉష్ట్రగోలేణ్డం   ఇత్యేష
క్షేప్యోఽగ్నియోగః
13.4.20సర్వలోహచూర్ణం  అగ్నివర్ణం  వా కుమ్భీసీసత్రపుచూర్ణం   వాపారిభద్రకపలాశపుష్పకేశమషీతైలమధు  ।ఉచ్ఛిష్టకశ్రీవేష్టకయుక్తోఽగ్నియోగో  
విశ్వాసఘాతీ వా
13.4.21 తేనావలిప్తః శణత్రపుసవల్కవేష్టితో   బాణ ఇత్యగ్నియోగః
13.4.22 న త్వేవ విద్యమానే పరాక్రమేఽగ్నిం  అవసృజేత్
13.4.23అవిశ్వాస్యోహ్యగ్నిర్దైవపీడనం  చ,అప్రతిసఙ్ఖ్యాతప్రాణిధాన్యపశుహిరణ్యకుప్యద్రవ్యక్షయకరః   
13.4.24 క్షీణనిచయం చావాప్తం అపి రాజ్యం క్షయాయ ఏవ భవతి ఇతి పర్యుపాసనకర్మ
13.4.25సర్వారమ్భ ఉపకరణవిష్టిసమ్పన్నోఽస్మి ,వ్యాధితః పర ఉపధావిరుద్ధప్రకృతిరకృతదుర్గకర్మనిచయో  
వా, నిరాసారః సాసారో వా పురా మిత్రైః  సన్ధత్తే   ఇత్యవమర్దకాలః
13.4.26 స్వయం అగ్నౌజాతే సముత్థాపితే వా ప్రహవణే  ప్రేక్షాఽనీకదర్శనసఙ్గసౌరికకలహేషు 
నిత్యయుద్ధశ్రాన్తబలే    బహులయుద్ధప్రతివిద్ధప్రేతపురుషే     జాగరణక్లాన్తసుప్తజనే   దుర్దినే  నదీవేగే
వా నీహారసమ్ప్లవే  వాఽవమృద్నీయాత్
13.4.27 స్కన్ధావారం  ఉత్సృజ్య వా వనగూఢః శత్రుం  నిష్క్రాన్తం ఘాతయేత్
13.4.28 మిత్రాసారముఖ్యవ్యఞ్జనో   వా సమ్రుద్ధేన   మైత్రీం   కృత్వా దూతం అభిత్యక్తం
ప్రేషయేత్  - ఇదం తే ఛిద్రం , ఇమే దూష్యాః సమ్రోద్ధుర్వా   ఛిద్రం ,అయం తే కృత్యపక్షః ఇతి
13.4.29 తం ప్రతిదూతం  ఆదాయ నిర్గచ్ఛన్తం  విజిగీషుర్గృహీత్వా  దోషం అభివిఖ్యాప్య
ప్రవాస్య  అపగచ్ఛేత్
13.4.30 తతో మిత్రాసారవ్యఞ్జనో   వా సమ్రుద్ధం   బ్రూయాత్  మాం త్రాతుం  ఉపనిర్గచ్ఛ ,
మయా వా సహ సమ్రోద్ధారం   జహి ఇతి
13.4.31 ప్రతిపన్నం  ఉభయతఃసమ్పీడనేన ఘాతయేత్, జీవగ్రాహేణ  వా రాజ్యవినిమయం
కారయేత్
13.4.32 నగరం వాఽస్య ప్రమృద్నీయాత్
13.4.33సారబలం వాఽస్య వమయిత్వాఽభిహన్యాత్
13.4.34 తేన దణ్డ ఉపనతాటవికా వ్యాఖ్యాతాః
13.4.35 దణ్డ ఉపనతాటవికయోరన్యతరో వా సమ్రుద్ధస్య   ప్రేషయేత్  - అయం
సమ్రోద్ధా  వ్యాధితః, పార్ష్ణిగ్రాహేణాభియుక్తః  , ఛిద్రం  అన్యద్ ఉత్థితం , అన్యస్యాం
భూమావపయాతుకామః ఇతి
13.4.36 ప్రతిపన్నే  సమ్రోద్ధా  స్కన్ధావారం  ఆదీప్యాపయాయాత్
13.4.37 తతః పూర్వవద్ ఆచరేత్
13.4.38 పణ్యసమ్పాతం వా కృత్వా పణ్యేన ఏనం రసవిద్ధేనాతిసన్దధ్యాత్ 

13.4.39 ఆసారవ్యఞ్జనో  వా సమ్రుద్ధస్య   దూతం ప్రేషయేత్  -మయా బాహ్యం అభిహతం
ఉపనిర్గచ్ఛాభిహన్తుమ్  ఇతి
13.4.40 ప్రతిపన్నం  పూర్వవద్ ఆచరేత్
13.4.41 మిత్రం  బన్ధుం  వాఽపదిశ్య యోగపురుషాః శాసనముద్రాహస్తాః  ప్రవిశ్య  దుర్గం
గ్రాహయేయుః
13.4.42 ఆసారవ్యఞ్జ్ఞనో  వా సమ్రుద్ధస్య   ప్రేషయేత్  - అముష్మిన్ దేశే కాలే చ స్కన్ధావారం
అభిహనిష్యామి,యుష్మాభిరపియోద్ధవ్యమ్  ఇతి
13.4.43 ప్రతిపన్నం  యథా ఉక్తం అభ్యాఘాతసఙ్కులం దర్శయిత్వా రాత్రౌ
దుర్గాన్నిష్క్రాన్తం  ఘాతయేత్
13.4.44యద్వా మిత్రం  ఆవాహయేద్ ఆటవ్వికం వా,తం ఉత్సాహయేత్ విక్రమ్య  సమ్రుద్ధే
భూమిం అస్య ప్రతిపద్యస్వ  ఇతి
13.4.45 విక్రాన్తం   ప్రకృతిభిర్దూష్యముఖ్య   ఉపగ్రహేణ  వా ఘాతయేత్, స్వయం వా రసేన
మిత్రఘాతకోఽయమ్  ఇత్యవాప్తార్థః
13.4.46 విక్రమితుకామం  వా మిత్రవ్యఞ్జనః   పరస్యాభిశంసేత్
13.4.47ఆప్తభావ ఉపగతః ప్రవీరపురుషానస్య  ఉపఘాతయేత్
13.4.48 సన్ధిం  వా కృత్వా జనపదం ఏనం నివేశయేత్
13.4.49 నివిష్టం  అస్య జనపదం అవిజ్ఞాతో  హన్యాత్
13.4.50 అపకారయిత్వా దూష్యాటవికేషు వా బల ఏకదేశం అతినీయ దుర్గం  అవస్కన్దేన
హారయేత్
13.4.51దూష్యామిత్రాటవికద్వేష్యప్రత్యపసృతాశ్చ   కృతార్థమానసంజ్ఞాచిహ్నాః   పరదుర్గం
అవస్కన్దేయుః
13.4.52 పరదుర్గం  అవస్కన్ద్య  స్కన్ధావారం  వా పతితపరాన్ముఖాభిపన్నం
ఉక్తకేశశస్త్రభయవిరూపేభ్యశ్చాభయం  అయుధ్యమానేభ్యశ్చ దద్యుః
13.4.53 పరదుర్గం  అవాప్య విశుద్ధశత్రుపక్షం   కృత ఉపాంశుదణ్డప్రతీకారం   అన్తర్బహిశ్చ
ప్రవిశేత్
13.4.54 ఏవం విజిగీషురమిత్రభూమిం  లబ్ధ్వా  మధ్యమం లిప్సేత, తత్సిద్ధావుదాసీనమ్
13.4.55 ఏష ప్రథమో  మార్గః  పృథివీం జేతుమ్
13.4.56 మధ్యమ ఉదాసీనయోరభావే గుణాతిశయేనారిప్రకృతీః  సాధయేత్, తత ఉత్తరాః
ప్రకృతీః
13.4.57 ఏష ద్వితీయోమార్గః
13.4.58మణ్డలస్యాభావే  శత్రుణా మిత్రం  మిత్రేణ  వా శత్రుం  ఉభయతఃసమ్పీడనేనసాధయేత్

13.4.59 ఏషతృతీయోమార్గః
13.4.60శక్యం ఏకం వాసామన్తం సాధయేత్,తేన ద్విగుణోద్వితీయం,త్రిగుణః  తృతీయమ్
13.4.61 ఏష చతుర్థో మార్గః  పృథివీం జేతుమ్
13.4.62 జిత్వా చ పృథివీం విభక్తవర్ణాశ్రమాం   స్వధర్మేణ భుఞ్జీత
13.4.63ab ఉపజాపోఽపసర్పశ్చ వామనం పర్యుపాసనమ్ ।
13.4.63chdఅవమర్దశ్చ  పఞ్చ ఏతే దుర్గలమ్భస్య  హేతవః (ఇతి)
Chapt . లబ్ధప్రశమనమ్ 

13.5.01 ద్వివిధం విజిగీషోః సముత్థానం  -అటవ్య్।ఆదికం ఏకగ్రామాదికం  చ
13.5.02 త్రివిధశ్చాస్య  లమ్భః - నవో,భూతపూర్వః, పిత్ర్య  ఇతి
13.5.03 నవం అవాప్య లాభం పరదోషాన్ స్వగుణైశ్ఛాదయేత్ ,గుణాన్ గుణద్వైగుణ్యేన
13.5.04 స్వధర్మకర్మానుగ్రహపరిహారదానమానకర్మభిశ్చ  ప్రకృతిప్రియహితాన్యనువర్తేత 
13.5.05యథాసమ్భాషితం చ కృత్యపక్షం ఉపగ్రాహయేత్ ,భూయశ్చ కృతప్రయాసమ్
13.5.06అవిశ్వాసో హి విసంవాదకః స్వేషాం పరేషాం చ భవతి, ప్రకృతివిరుద్ధాచారశ్చ 
13.5.07 తస్మాత్ సమానశీలవేషభాషాఽఽచారతాం ఉపగఛేత్
13.5.08 దేశదైవతస్మాజ  ఉత్సవవిహారేషు చ భక్తిం అనువర్తేత
13.5.09 దేశగ్రామజాతిసఙ్ఘముఖ్యేషు   చాభీక్ష్ణం  సత్త్రిణః  పరస్యాపచారం దర్శయేయుః,
మాహాభాగ్యం భక్తిం చ తేషు స్వామినః,స్వామిసత్కారం చ విద్యమానమ్
13.5.10 ఉచితైశ్చ  ఏనాన్ భోగపరిహారరక్షాఽవేక్షణైర్భుఞ్జీత 
13.5.11 సర్వదేవతాఽఽశ్రమపూజనం  చ విద్యావాక్యధర్మశూరపురుషాణాం చ
భూమిద్రవ్యదానపరిహారాన్ కారయేత్,సర్వబన్ధనమోక్షణం  అనుగ్రహం  దీనానాథవ్యాధితానాం
చ
13.5.12 చాతుర్మాస్యేష్వర్ధమాసికం  అఘాతం, పౌర్ణమాసీషు  చ చాతూరాత్రికం
రాజదేశనక్షత్రేష్వైకరాత్రికమ్  
13.5.13యోనిబాలవధం పుంస్త్వ ఉపఘాతం చ ప్రతిషేధయేత్
13.5.14 యచ్చ కోశదణ్డ ఉపఘాతకం అధర్మిష్ఠం  వా చరిత్రం  మన్యేత తద్ అపనీయ
ధర్మ్యవ్యవహారం స్థాపయేత్
13.5.15 చోరప్రకృతీనాం  మ్లేచ్ఛజాతీనాం  చ స్థానవిపర్యాసం  అనేకస్థం  కారయేత్,
దుర్గరాష్ట్రదణ్డముఖ్యానాం    చ
13.5.16 పరా ఉపగృహీతానాం చ మన్త్రిపురోహితానాం  పరస్య ప్రత్యన్తేష్వనేకస్థం    వాసం
కారయేత్
13.5.17అపకారసమర్థాన్  అనుక్షియతో వా భర్తృవినాశం ఉపాంశుదణ్డేన  ప్రశమయేత్

13.5.18 స్వదేశీయాన్ వా పరేణ వాఽపరుద్ధాన్  అపవాహితస్థానేషు  స్థాపయేత్
13.5.19యశ్చ తత్కులీనః ప్రత్యాదేయం  ఆదాతుం శక్తః, ప్రత్యన్తాటవీస్థో  వా ప్రబాధితుం
అభిజాతః,తస్మై  విగుణాంభూమిం ప్రయచ్ఛేత్ ,గుణవత్యాశ్చతుర్భాగం వాకోశదణ్డదానం
అవస్థాప్య ,యద్ ఉపకుర్వాణః పౌరజానపదాన్ కోపయేత్
13.5.20కుపితైః  తైరేనం  ఘాతయేత్
13.5.21 ప్రకృతిభిరుపక్రుష్టం    అపనయేత్,ఔపఘాతికే వా దేశే నివేశయేత్ - ఇతి
13.5.22భూతపూర్వే యేన దోషేణాపవృత్తః తం ప్రకృతిదోషం  ఛాదయేత్,యేన చ గుణేన
ఉపావృత్తః తం తీవ్రీకుర్యాత్  - ఇతి
13.5.23 పిత్ర్యే  పితుర్దోషాంశ్ఛాదయేత్ ,గుణాంశ్చ ప్రకాశయేత్  - ఇతి
13.5.24ab చరిత్రం  అకృతం ధర్మ్యం కృతం చాన్యైః  ప్రవర్తయేత్   ।
13.5.24chd ప్రవర్తయేన్న   చాధర్మ్యం కృతం చాన్యైర్నివర్తయేత్  (ఇతి)
Book .

Chapt . పరబలఘాతప్రయోగః
14.1.01చాతుర్వర్ణ్యరక్షాఽర్థం   ఔపనిషదికం అధర్మిష్ఠేషు  ప్రయుఞ్జీత 
14.1.02కాలకూటాదిర్విషవర్గః  శ్రద్ధేయదేశవేషశిల్పభాషాఽభిజనాపదేశైః    కుబ్జవామనకిరాతమూకబధిరజడాన్ధచ్ఛద్మభిర్మ్లేచ్ఛజాతీయైరభిప్రేతైః     
స్త్రీభిః  పుమ్భిశ్చ పరశరీర ఉపభోగేష్వవధాతవ్యః
14.1.03రాజక్రీడాభాణ్డనిధానద్రవ్య    ఉపబ్భోగేషుగూఢాః శస్త్రనిధానం  కుర్యుః,సత్త్రాజీవినశ్చ
రాత్రిచారిణోఽగ్నిజీవినశ్చాగ్నినిధానమ్
14.1.04చిత్రభేకకౌణ్డిన్యకకృకణపఞ్చకుష్ఠశతపదీచూర్ణం     ఉచ్చిదిఙ్గకమ్బలీశతకన్ద  (కర్దమ ?)

ఇధ్మకృకలాసచూర్ణం  గృహగోలికాన్ధాహికక్రకణ్టకపూతికీటగోమారికాచూర్ణం     భల్లాతకావల్గుజరసమ్యుక్తం 
సద్యఃప్రాణహరం , ఏతేషాం వా ధూమః
14.1.05ab కీటో వాఽన్యతమః తప్తః కృష్ణసర్పప్రియఙ్గుభిః    ।
14.1.05chdశోషయేద్ ఏష సమ్యోగః సద్యఃప్రాణహరో  మతః
14.1.06ధామార్గవయాతుధానమూలం  భల్లాతకపుష్పచూర్ణయుక్తం   ఆర్ధమాసికః
14.1.07వ్యాఘాతకమూలం భల్లాతకపుష్పచూర్ణయుక్తం   కీటయోగోమాసికః
14.1.08 కలామాత్రం  పురుషాణాం,ద్విగుణం ఖరాశ్వానాం,చతుర్గుణం  హస్త్య్।ఉష్ట్రాణామ్
14.1.09 శతకర్దమ  ఉచ్చిదిఙ్గకరవీరకటుతుమ్బీమత్స్యధూమో  మదనకోద్రవపలాలేన
హస్తికర్ణపలాశపలాలేన  వా ప్రవాతానువాతే  ప్రణీతో యావచ్చరతి తావన్ మారయతి
14.1.10పూకికీటమస్త్యకటుతుమ్బీశతకర్దమ  ఇధ్మ ఇన్ద్రగోపచూర్ణం  పూతికీటక్షుద్రారాలాహేమవిదారీచూర్ణం 
వా బస్తశ‍ృఙ్గఖురచూర్ణయుక్తం   అన్ధీకరో  ధూమః

14.1.11పూతికరఞ్జపత్త్రహరితాలమనఃశిలాగుఞ్జారక్తకార్పాసపలాలాన్యాస్ఫోటకాచగోశకృద్రసపిష్టం     
అన్ధీకరో  ధూమః
14.1.12 సర్పనిర్మోకం గోఽశ్వపురీషం అన్ధాహికశిరశ్చాన్ధీకరో   ధూమః
14.1.13 పారావతప్లవకక్రవ్యాదానాం   హస్తినరవరాహాణాం చ మూత్రపురీషం
కాసీసహిఙ్గుయవతుషకణతణ్డులాః   కార్పాసకుటజకోశాతకీనాం చ బీజానిగోమూత్రికాభాణ్డీమూలం 
నిమ్బశిగ్రుఫణిర్జకాక్షీవపీలుకభఙ్గః    సర్పశఫరీచర్మ హస్తినఖశ‍ృఙ్గచూర్ణం   ఇత్యేషధూమో
మదనకోద్రవపలాలేన  హస్తికర్ణపలాశపలాలేన  వా ప్రణీతః  ప్రత్యేకశో  యావచ్చరతి తావన్
మారయతి
14.1.14 కాలీకుష్ఠనడశతావలీమూలం  సర్పప్రచలాకకృకణపఞ్చకుష్ఠచూర్ణం    వా ధూమః
పూర్వకల్పేనార్ద్రశుష్కపలాలేన  వా ప్రణీతః  సఙ్గ్రామావతరణావస్కన్దనసఙ్కులేషు 
కృతనేజన ఉదకాక్షిప్రతీకారైః   ప్రణీతః  సర్వప్రాణినాం  నేత్రఘ్నః
14.1.15 శారికాకపోతబకబలాకాలేణ్డం  అర్కాక్షిపీలుకస్నుహిక్షీరపిష్టం  అన్ధీకరణం
అఞ్జనం  ఉదకదూషణం చ
14.1.16 యవకశాలిమూలమదనఫలజాతీపత్త్రనరమూత్రయోగః   ప్లక్షవిదారీమూలయుక్తో
మూక ఉదుమ్బరమదనకోద్రవక్వాథయుక్తో  హస్తికర్ణపలాశక్వాథయుక్తో  వా మదనయోగః
14.1.17 శ‍ృఙ్గిగౌతమవృకకణ్టకారమయూరపదీయోగో   గుఞ్జాలాఙ్గలీవిషమూలిక 
ఇఙ్గుదీయోగః  కరవీరాక్షిపీలుకార్కమృగమారణీయోగో మద్నకోద్రవక్వాథయుక్తో
హస్తికర్ణపలాశక్వాథయుక్తో  వా మదనయోగః
14.1.18 సమస్తా వా యవస ఇన్ధన  ఉదకదూషణాః
14.1.19 కృతకణ్డలకృకలాసగృహగోలికాన్ధాహికధూమో   నేత్రవధం  ఉన్మాదం చ కరోతి
14.1.20 కృకలాసగృహగోలికాయోగః కుష్ఠకరః
14.1.21 స ఏవ చిత్రం  ఏకాన్త్రమధుయుక్తః  ప్రమేహం  ఆపాదయతి,మనుష్యలోహితయుక్తః
శోషమ్
14.1.22దూషీవిషం మదనకోద్రవచూర్ణం   అపజిహ్వికాయోగః
14.1.23మాతృవాహకాఞ్జలికారప్రచలాకభేకాక్షిపీలుకయోగో   విషూచికాకరః
14.1.24 పఞ్చకుష్ఠకకౌణ్డిన్యకరాజవృక్షపుష్పమధుయోగో   జ్వరకరః
14.1.25భాసనకులజిహ్వాగ్రన్థికాయోగః   ఖరీక్షీరపిష్టో మూకబధిర।కరో మాసార్ధమాసికః
14.1.26 కలామాత్రం  పురుషాణాం ఇత్ సమానం పూర్వేణ
14.1.27 భఙ్గక్వాథ  ఉపనయనం ఔషధానాం,చూర్ణం  ప్రాణభృతాం , సర్వేషాం వా క్వాథ
ఉపనయనం, ఏవం వీర్యవత్తరం భవ్తి
14.1.28 ఇతియోగసమ్పత్

14.1.29శాల్మలీ విదారీధాన్యసిద్ధో మూలవత్సనాభసమ్యుక్తశ్చుచ్ఛున్దరీశోణితప్రలేపేన   దిగ్ధో
బాణో యం విధ్యతి స విద్ధోఽన్యాన్  దశపురుషాన్ దశతి, తే దష్టా దశాన్యాన్ దశన్తి
పురుషాన్
14.1.30బల్లాతకయాతుధానావానుధామార్గవబాణానాం  పుష్పైరేలకాక్షిగుగ్గులుహాలాహలానాం 
చ కషాయం బస్తనరశోణితయుక్తం దంశయోగః
14.1.31 తతోఽర్ధధరణికో  యోగః సక్తుపిణ్యాకాభ్యాం ఉదకే ప్రణీతో  ధనుఃశతాయామం
ఉదకాశయం దూషయతి
14.1.32మత్స్యపరమ్పరా హ్యేతేన దష్టాఽభిమృష్టా  వా విషీభవతి,యశ్చ ఏతద్ ఉదకం
పిబతి స్పృశతి వా
14.1.33రక్తశ్వేతసర్షపైర్గోధా    త్రిపక్షం  ఉష్ట్రికాయాం భూమౌ నిఖాతాయాం నిహితా వధ్యేన
ఉద్ధృతా యావత్ పశ్యతి తావన్ మారయతి, కృష్ణసర్పో  వా
14.1.34 విద్యుత్ప్రదగ్ధోఽఙ్గారో   జ్వాలో వా విద్యుత్ప్రదగ్ధైః  కాష్ఠైర్గృహీతశ్చానువాసితః 
కృత్తికాసు  భరణీషు వా రౌద్రేణ  కర్మణాఽభిహుతోఽగ్నిః ప్రణీతశ్చ  నిస్ప్రతీకారో దహతి
14.1.35ab కర్మారాద్ అగ్నిం ఆహృత్య క్షౌద్రేణ  జుహుయాత్ పృథక్ ।
14.1.35chdసురయా శౌణ్డికాద్  అగ్నిం మార్గతోఽగ్నిం  ఘృతేన చ
14.1.36abమాల్యేన చ ఏకపత్న్య్ఽగ్నిం పుంశ్చల్య్ఽగ్నిం చ సర్షపైః   ।
14.1.36chd దధ్నా చ సూతికాస్వగ్నిం ఆహితాగ్నిం చ తణ్డులైః 
14.1.37ab చణ్డాలాగ్నిం  చ మాంసేన చితాగ్నిం మానుషేణ చ
14.1.37chd సమస్తాన్ బస్తవసయామానుషేణ ధ్రువేణ  చ
14.1.38ab జుహుయాద్ అగ్నిమన్త్రేణ  రాజవృక్షస్య దారుభిః ।
14.1.38chd ఏష నిష్ప్రతికారోఽగ్నిర్ద్విషతాం  నేత్రమోహనః
14.1.39అదితే నమస్తే,అనుమతే నమస్తే, సరస్వతి నమస్తే, దేవ సవితర్నమాస్తే
14.1.40అగ్నయే స్వాహా,సోమాయ స్వాహా,భూః స్వాహా భువః స్వాహా (ఇతి)
Chapt . ప్రలమ్భనం , తత్ర అద్భుత ఉత్పాదనమ్

14.2.01 శిరీష ఉదుమ్బరశమీచూర్ణం  సర్పిషా సంహృత్యార్ధమాసికః  క్షుద్యోగః
14.2.02 కశేరుక ఉత్పలకన్దేక్షుమూలబిసదూర్వాక్షీరఘృతమణ్డసిద్ధో   మాసికః
14.2.03 మాషయవకులత్థదర్భమూలచూర్ణం   వా క్షీరఘృతాభ్యాం, వల్లీక్షీరఘృతం
వా సమసిద్ధం , సాలపృశ్నిపర్ణీమూలకల్కం  పయసా పీత్వా, పయో వా తత్సిద్ధం
మధుఘృతాభ్యాం అశిత్వా మాసం ఉపవసతి
14.2.04 శ్వేతబస్తమూత్రే సప్తరాత్ర ఉషితైః  సిద్ధార్థకైః    సిద్ధం  తైలం  కటుకాలాబౌ
మాసార్ధమాసస్థితం   చతుష్పదద్విపదానాం విరూపకరణమ్

artha.pdf 251



కౌటిలీయ అర్థశాస్త్రమ్ 

14.2.05 తక్రయవభక్షస్య  సప్తరాత్రాద్  ఊర్ధ్వం  శ్వేతగర్దభస్య  లేణ్డయవైః   సిద్ధం
గౌరసర్షపతైలం   విరూపకరణమ్
14.2.06ఏతయోరన్యతరస్యమూత్రలేణ్డరససిద్ధం    సిద్ధార్థకతైలం    అర్కతూలపతఙ్గచూర్ణప్రతీవాపం  
శ్వేతీకరణమ్
14.2.07 శ్వేతకుక్కుటాజగరలేణ్డయోగః  శ్వేతీకరణమ్
14.2.08 శ్వేతబస్తమూత్రే శ్వేతసర్షపాః  సప్తరాత్ర ఉషితాస్తక్ర (?)మర్క।క్షీరలవణం ధాన్యం చ
పక్షస్థితో యోగః శ్వేతీకరణమ్
14.2.09 కటుకాలాబౌ వలీగతే గతంఽర్ధమాసస్థితం   గౌరసర్షపపిష్టం   రోమ్ణాం  శ్వేతీకరణమ్
14.2.10abఅలోజునేతి యః కీటః శ్వేతా చ గృహగోలికా ।
14.2.10chd ఏతేన పిష్తేనాభ్యక్తాః కేశాః స్యుః శఙ్ఖపాణ్డరాః 
14.2.11 గోమయేన తిన్దుకారిష్టకల్కేన   వా మర్దితాఙ్గస్య   భల్లాతకరసానులిప్తస్య  మాసికః
కుష్ఠయోగః
14.2.12 కృష్ణసర్పముఖే  గృహగోలికాముఖే వా సప్తరాత్ర ఉషితా గుజ్జాః  కుష్ఠయోగః
14.2.13శుకపిత్తాణ్డరసాభ్యఙ్గః   కుష్ఠయోగః
14.2.14కుష్ఠస్యప్రియాలకల్కకషాయః   ప్రతీకారః
14.2.15కుక్కుటకోశాతకీ(?)శతావరీమూలయుక్తం ఆహారయమాణోమాసేన గౌరో భవతి
14.2.16 వటకషాయస్నాతః సహచరకల్కదిగ్ధః  కృష్ణో భవతి
14.2.17 శకునకఙ్గుతైలయుక్తా   హరితాలమనఃశిలాః శ్యామీకరణమ్
14.2.18 ఖద్యోతచూర్ణం  సర్షపతైలయుక్తం   రాత్రౌ జ్వలతి
14.2.19 ఖద్యోతగణ్డూపదచూర్ణం   సముద్రజన్తూనాం   భృఙ్గకపాలానాం  ఖదిరకర్ణికారాణాం
పుష్పచూర్ణం  వా శకునకఙ్గుతైలయుక్తం   తేజనచూర్ణమ్
14.2.20పారిభద్రకత్వన్మషీ  మణ్డూకవసయా యుక్తా గాత్రప్రజ్వాలనం   అగ్నినా
14.2.21 పరిభద్రకత్వక్తిలకల్కప్రదిగ్ధం     శరీరం అగ్నినా జ్వలతి
14.2.22 పీలుత్వన్మషీమయః పిణ్డో హస్తే జ్వలతి
14.2.23మణ్డూకవసాదిగ్ధోఽగ్నినా   జ్వలతి
14.2.24 తేన ప్రదిగ్ధం   అఙ్గం  కుశామ్రఫలతైలసిక్తం    సముద్రమణ్డూకీఫేనకసర్జరసచూర్ణయుక్తం   
వా జ్వలతి
14.2.25 మణ్డూకకులీరాదీనాం  వసయా సమభాగం తైలం  సిద్ధం  అభ్యఙ్గం  గాత్రాణాం
అగ్నిప్రజ్వాలనమ్
14.2.26 వేణుమూలశైవలలిప్తం  అఙ్గం  మణ్డూకవసాదిగ్ధం   అగ్నినా జ్వలతి

14.2.27 పారిభద్రకప్పతిబలావఞ్జులవజ్రకదలీమూలకల్కేన    మణ్డూకవసాసిద్ధేన 
తైలేనాభ్యక్తపాదోఽఙ్గారేషు   గచ్ఛతి
14.2.28ab ఉప ఉదకా ప్రతిబలా  వఞ్జులః  పారిభద్రకః  ।
14.2.28chd ఏతేషాంమూలకల్కేన మణ్డూకవసయా  సహ
14.2.29abసాధయేత్ తైలం  ఏతేన పాదావభ్యజ్య నిర్మలౌ ।
14.2.29chdఅఙ్గారరాశౌ  విచరేద్ యథా కుసుమసఞ్చయే
14.2.30 హంసక్రౌఞ్చమయూరాణాం  అన్యేషాం వా మహాశకునీనాం ఉదకప్లవానాం
పుచ్ఛేషు బద్ధా నలదీపికా రాత్రావుల్కాదర్శనమ్
14.2.31 వైద్యుతం  భస్మాఙ్గిశమనమ్
14.2.32 స్త్రీపుష్పపాయితా  మాషా వ్రజకులీమూలం  మణ్డూకవసామిశ్రం   చుల్లుయాం
దీప్తాయాం అపాచనమ్
14.2.33చుల్లీశోధనం  ప్రతీకారః
14.2.34పీలుమయోమణిరగ్నిగర్భః సువర్చలామూలగ్రన్థిః   సూత్రగ్రన్థిర్వా    పిచుపరివేష్టితో
ముఖ్యాద్ అగ్నిధూమ ఉత్సర్గః
14.2.35కుశామ్రఫలతైలసిక్తోఽగ్నిర్వర్షప్రవాతేషు     జ్వలతి
14.2.36 సముద్రఫేనకః  తైలయుక్తోఽమ్భసి  ప్లవమానో  జ్వలతి
14.2.37 ప్లవమానానాం  అస్థిషు  కల్మాషవేణునా నిర్మథితోఽగ్నిర్న ఉదకేన శామ్యతి,
ఉదకేన జ్వలతి
14.2.38 శస్త్రహతస్య  శూలప్రోతస్య  వా పురుషస్య వామపార్శ్వపర్శుకాస్థిషు
కల్మాషవేణునా నిర్మథితోఽగ్నిః స్త్రియాః  పురుషస్య వాఽస్థిషు  మనుష్యపర్శుకయా
నిర్మథితోఽగ్నిర్యత్ర త్రిరపసవ్యం  గచ్ఛతి న చాత్రాన్యోఽగ్నిర్జ్వలతి 
14.2.39abచుచ్చున్దరీ  ఖఞ్జరీటః  ఖారకీటశ్చ పిష్యతే ।
14.2.39chdఅశ్వమూత్రేణ  సంసృష్టా నిగలానాం తు భఞ్జనమ్
14.2.40అయస్కాన్తో వా పాషాణః కులీరదర్దురఖారకీటవసాప్రదేహేన   ద్విగుణః
14.2.41 నారకగర్భః కఙ్కభాసపార్శ్వ ఉత్పల ఉదకపిష్టశ్చతుష్పదద్విపదానాం
పాదలేపః
14.2.42 ఉలూకగృధ్రవసాభ్యాం  ఉష్ట్రచర్మ  ఉపానహావభ్యజ్య వటపత్త్రైః  ప్రతిచ్ఛాద్య
పఞ్చాశద్యోజనాన్యశ్రాన్తో  గచ్ఛతి
14.2.43శ్యేనకఙ్కకాకగృధ్రహంసక్రౌఞ్చవీచీరల్లానాం    మజ్జానో  రేతాంసివాయోజనశతాయ,

సింహవ్యాఘ్రద్వీపకాక  ఉలూకానాం మజ్జానో  రేతాంసి వా

14.2.44 సార్వవర్ణికాని  గర్భపతనాన్యుష్ట్రికాయాం  అభిషూయ శ్మశానే ప్రేతశిశూన్  వా
తత్సముత్థితం  మేదోయోజనశతాయ
14.2.45aఅనిష్టైరద్భుత  ఉత్పాతైః  పరస్య ఉద్వేగం ఆచరేత్ ।
14.2.45bఆరాజ్యాయ ఇతి నిర్వాదః సమానః కోప ఉచ్యతే (ఇతి)
Chapt . ప్రలమ్భనం , తత్ర భైషజ్యమన్త్రయోగః 

14.3.01 మార్జార  ఉష్ట్రవృకవరాహశ్వావిద్వాగులీనప్తృకాక  ఉలూకానాం అన్యేషాం వా
నిశాచరాణాం సత్త్వానాం ఏకస్య ద్వయోర్బహూనాం వా దక్షిణాని వామాని చాక్షీణి
గృహీత్వా ద్విధా చూర్ణం  కారయేత్
14.3.02 తతో దక్షిణం వామేన వామం దక్షిణేన సమభ్యజ్య రాత్రౌ తమసి చ పశ్యతి
14.3.03ab ఏకామ్లకం  వరాహాక్షి ఖద్యోతః కాలశారివా ।
14.3.03chd ఏతేనాభ్యక్తనయనో రాత్రౌ రూపాణి పశ్యతి
14.3.04 త్రిరాత్ర  ఉపోషితః పుష్యేణ శస్త్రహతస్య  శూలప్రోతస్య  వా పుంసః శిరఃకపాలే
మృత్తికాయాం యవాన్ ఆవాస్యావిక్షీరేణ సేచయేత్
14.3.05 తతో యవవిరూఢమాలాం ఆబధ్య నష్టచ్ఛాయారూపశ్చరతి
14.3.06 త్రిరత్ర  ఉపోషితః పుష్యేణ శ్వమార్జార  ఉలూకవాగులీనాం దక్షిణాని వామాని
చాక్షీణి ద్విధా చూర్ణం  కారయేత్
14.3.07 తతో యథాస్వం అభ్యక్తాక్షో నష్టచ్ఛాయారూపశ్చరతి
14.3.08 త్రిరాత్ర  ఉపోషితః పుష్యేణ పురుషఘాతినః కాణ్డకస్య  శలాకాం అఞ్జనీం  చ
కారయేత్
14.3.09 తతో అన్యతమేనాక్షిచూర్ణేనాభ్యక్తాక్షో  నష్టచ్ఛాయారూపశ్చరతి
14.3.10 త్రిరాత్ర  ఉపోషితః పుష్యేణ కాలాయసీం అఞ్జనీం  శలాకాం చ కారయేత్
14.3.11 తతో నిశాచరాణాం సత్త్వానాం అన్యతమస్య శిరఃకపాలం అఞ్జనేన  పూరయిత్వా
మృతాయాః స్త్రియా యోనౌ ప్రవేశ్య  దాహయేత్
14.3.12 తద్ అఞ్జనం  పుష్యేణ ఉద్ధృత్య  తస్యాం అఞ్జన్యాం  నిదధ్యాత్
14.3.13 తేనాభ్యక్తాక్షో నష్టఛాయారూపశ్చరతి
14.3.14 యత్ర బ్రాహ్మణం  ఆహితాగ్నిం దగ్ధం  దహ్యమానం వా పశ్యేత్ తత్ర త్రిరాత్ర
ఉపోషితః పుష్యేణ స్వయంమృతస్య వాససా ప్రసేవం  కృత్వా చితాభస్మనా పూరయిత్వా
తం ఆబధ్య నష్టచ్ఛాయారూపశ్చరతి
14.3.15 బ్రాహ్మణస్య  ప్రేతకార్యే  యో గౌర్మార్యతే తస్యాస్థిమజ్జచూర్ణపూర్ణాఽహిభస్త్రా   
పశూనాం అన్తర్ధానమ్
14.3.16 సర్పదష్టస్య  భస్మనా పూర్ణా ప్రచలాకభస్త్రా  మృగాణాం అన్తర్ధానమ్

14.3.17 ఉలూకవాగులీపుచ్ఛపురీషజాన్వ్ఽస్థిచూర్ణపూర్ణాఽహిభస్త్రా    పక్షిణాం అన్తర్ధానమ్
14.3.18 ఇత్యష్టావన్తర్ధానయోగః  
14.3.19ab బలిం వైరోచనం  వన్దే శతమాయం చ శమ్బరమ్ ।
14.3.19chd భణ్డీరపాకం  నరకం నికుమ్భం కుమ్భం ఏవ చ
14.3.20ab దేవలం నారదం వన్దే వన్దే సావర్ణిగాలవమ్  ।
14.3.20chd ఏతేషాం అనుయోగేన కృతం తే స్వాపనం మహత్
14.3.21abయథా స్వపన్త్యజగరాః స్వపన్త్యపి చమూఖలాః ।
14.3.21chd తథా స్వపన్తు పురుషా యే చ గ్రామే  కుతూహలాః
14.3.22ab భణ్డకానాం  సహస్రేణ  రథనేమిశతేన చ ।
14.3.22chd ఇమం గృహం ప్రవేక్ష్యామి  తూష్ణీం  ఆసన్తు భాణ్డకాః
14.3.23ab నమస్కృత్వా చ మనవే బద్ధ్వా  శునకఫేలకాః ।
14.3.23chdయే దేవా దేవలోకేషు మానుషేషు చ బ్రాహ్మణాః
14.3.24abఅధ్యయనపారగాః సిద్ధా యే చ కౌలాస తాపసాః ।
14.3.24chd ఏతేభ్యః సర్వసిద్ధేభ్యః  కృతం తే స్వాపనం మహత్
14.3.25అతిగచ్ఛన్తి చ మయ్యపగచ్ఛన్తు సంహతాః
14.3.26అలితే, వలితే,మనవే స్వాహా
14.3.27 ఏతస్య ప్రయోగః
14.3.28 త్రిరాత్ర  ఉపోషితః కృష్ణచతుర్దశ్యాం   పుష్యయోగిన్యాం శ్వపాకీహస్తాద్
విలఖావలేఖనం క్రీణీయాత్
14.3.29 తన్మాషైః  సహ కణ్డోలికాయాం  కృత్వాఽసఙ్కీర్ణ ఆదహనే నిఖానయేత్
14.3.30 ద్వితీయస్యాం చతుర్దశ్యాం  ఉద్ధృత్య  కుమార్యా పేషయిత్వా గులికాః కారయేత్
14.3.31 తత ఏకాం గులికాం అభిమన్త్రయిత్వా  యత్ర ఏతన మన్త్రేణ  క్షిపతి తత్ సర్వం
ప్రస్వాపయతి
14.3.32 ఏతేన ఏవ కల్పేన శ్వావిధః శల్యకం త్రికాలం  త్రిశ్వేతం  అసఙ్కీర్ణ ఆదహనే
నిఖానయేత్
14.3.33 ద్వితీయస్యాం చతుర్దశ్యాం  ఉద్ధృత్యాదహనభస్మనా  సహ యత్ర ఏతేన మన్త్రేణ
క్షిపతి తత్ సర్వం ప్రస్వాపయతి
14.3.34abసువర్ణపుష్పీం  బ్రహ్మాణీం  బ్రహ్మాణం  చ కుశధ్వజమ్ ।
14.3.34chd సర్వాశ్చ దేవతా వన్దే వన్దే సర్వాంశ్చ తాపసాన్
14.3.35ab వశం మే బ్రాహ్మణా యాన్తు భూమిపాలాశ్చ క్షత్రియాః  ।
14.3.35chd వశం వైశ్యాశ్చ  శూద్రాశ్చ  వశతాంయాన్తు మే సదా

14.3.36స్వాహా - అమిలే కిమిలే వయుచారే ప్రయోగే  ఫక్కే వయుహ్వే విహాలే దన్తకటకే
స్వాహా
14.3.37abసుఖం స్వపన్తు శునకా యే చ గ్రామే  కుతూహలాః ।
14.3.37chdశ్వావిధః శల్యకం చ ఏతత్ త్రిశ్వేతం  బ్రహ్మనిర్మితమ్
14.3.38ab ప్రసుప్తాః  సర్వసిద్ధా హి ఏతత్ తే స్వాపనం కృతమ్ ।
14.3.38chdయావద్ గ్రామస్య  సీమాన్తః సూర్యస్య ఉద్గమనాద్  ఇతి
14.3.39స్వాహా
14.3.40 ఏతస్య ప్రయోగః
14.3.41 శ్వావిధః శల్యకాని త్రిశ్వేతాని , సప్తరాత్ర ఉపోషితః కృష్ణచతుర్దశ్యాం   ఖాదిరాభిః
సమిధామిర్(?) అగ్నిం ఏతేన మన్త్రేణాష్టశతసమ్పాతం   కృత్వా మధుఘృతాభ్యాం
అభిజుహుయాత్
14.3.42 తత ఏకం ఏతేన మన్త్రేణ  గ్రామద్వారి  గృహద్వారి వా యత్ర నిఖన్యతే తత్ సర్వం
ప్రస్వాపయతి
14.3.43ab బలిం వైరోచనం  వన్దే శతమాయం చ శమ్బరమ్ ।
14.3.43chd నికుమ్భం నరకం కుమ్భం తన్తుకచ్ఛం మహాఽసురమ్
14.3.44abఅర్మాలవం ప్రమీలం  చ మణ్డ ఉలూకం ఘట ఉబలమ్ ।
14.3.44chd కృష్ణకంస  ఉపచారం చ పౌలోమీం చ యశస్వినీమ్
14.3.45abఅభిమన్త్రయిత్వా  గృహ్ణామి  సిద్ధ్య్ఽర్థం   శవశారికామ్ ।
14.3.45chd జయతు జయతి చ నమః శలకభూతేభ్యః స్వాహా
14.3.46abసుఖం స్వపన్తు శునకా యే చ గ్రామే  కుతూహలాః ।
14.3.46chdసుఖం స్వపన్తు సిద్ధార్థా  యం అర్థం  మార్గయామహే  ।
14.3.46echయావద్ అస్తం అయాద్ ఉదయోయావద్ అర్థం  ఫలం మమ
14.3.47 ఇతి స్వాహా
14.3.48 ఏతస్య ప్రయోగః
14.3.49 చతుర్భక్త ఉపవాసీ కృష్ణచతుర్దశ్యాం   అసఙ్కీర్ణ ఆదహనే బలిం కృత్వా ఏతేన
మన్త్రేణ  శవశారికాం గృహీత్వా పౌత్రీపోట్టలికం   బధ్నీయాత్
14.3.50 తన్మధ్యే శ్వావిధః శల్యకేన విద్ధ్వా  యత్ర ఏతేన మన్త్రేణ  నిఖన్యతే తత్ సర్వం
ప్రస్వాపయతి
14.3.51ab ఉపైమి  శరణం చాగ్నిం దైవతాని  దిశో దశ ।
14.3.51chdఅపయాన్తు చ సర్వాణి వశతాంయాన్తు మే సదా
14.3.52స్వాహా
14.3.53 ఏతస్య ప్రయోగః

14.3.54త్రిరాత్ర  ఉపోస్షితః  పుష్యేణ శర్కరా ఏకవింశతిసమ్పాతం కృత్వా మధుఘృతాభ్యాం
అభిజుహుయాత్
14.3.55 తతో గన్ధమాల్యేన  పూజయిత్వా నిఖానయేత్
14.3.56 ద్వితీయేన పుష్యేణ ఉద్ధృత్య  ఏకాం శర్కరాం అభిమన్త్రయిత్వా  కపాటం
ఆహన్యాత్
14.3.57అభ్యన్తర్ం చతసృణాం శర్కరాణాం ద్వారం అపావ్రియతే
14.3.58 చతుర్భక్త ఉపవాసీ కృష్ణచతుర్దశ్యాం   భగ్నస్య పురుషస్యాస్థ్నా  ఋషభం
కారయేత్,అభిమన్త్రయేచ్చ  ఏతేన
14.3.59 ద్విగోయుక్తం గోయానం ఆహృతం భవతి
14.3.60 తతః పరమాకాశే విరామతి
14.3.61 రవిసగన్ధః  పరిఘమతి సర్వం పృణాతి
14.3.62 చణ్డాలీకుమ్భీతుమ్బకటుకసారోఘః  సనారీభగోఽసి -స్వాహా
14.3.63తాల ఉద్ఘాటనం  ప్రస్వాపనం  చ
14.3.64 త్రిరాత్ర  ఉపోషితః పుష్యేణ శస్త్రహతస్య  శూలప్రోతస్య  వా పుంసః శిరఃకపాలే
మృత్తికాయాం తువరీరావాస్య ఉదకేన సేచయేత్
14.3.65జాతానాం పుష్యేణ ఏవ గృహీత్వా రజ్జుకాం  వర్తయేత్
14.3.66 తతః సజ్యానాం ధనుషాం యన్త్రాణాం  చ పురస్తాచ్ఛేదనం జ్యాచ్ఛేదనం కరోతి
14.3.67 ఉదకాహిభస్త్రాం  ఉచ్ఛ్వాసమృత్తికయా స్త్రియాః  పురుషస్య వా పూరయేత్,
నాసికాబన్ధనం  ముఖగ్రహశ్చ
14.3.68వరాహభస్త్రాం  ఉచ్ఛ్వాసమృత్తికయాపూరయిత్వామర్కటస్నాయునాఽవబధ్నీయాత్,
ఆనాహకారణమ్
14.3.69 కృష్ణచతుర్దశ్యాం   శస్త్రహతాయా  గోః కపిలాయాః పిత్తేన రాజవృక్షమయీం
అమిత్రప్రతిమాం   అఞ్జ్యాత్ ,అన్ధీకరణమ్
14.3.70చతుర్భక్త ఉపవాసీ కృష్ణచతుర్దశ్యాం   బలిం కృత్వా శూలప్రోతస్య  పురుషస్యాస్థ్నా
కీలకాన్ కారయేత్
14.3.71ఏతేషాం ఏకః పురీషేమూత్రే వా నిఖాత ఆనాహం కరోతి,పదేఽస్యాసనే వా నిఖాతః
శోషేణ మారయతి,ఆపణే క్షేత్రే గృహే వా వృత్తిచ్ఛేదం కరోతి
14.3.72 ఏతేన ఏవ కల్పేన విద్యుద్దగ్ధస్య   వృక్షస్య కీలకా వ్యాఖ్యాతాః
14.3.73abపునర్నవం అవాచీనం నిమ్బః కామమధుశ్చ యః ।
14.3.73chd కపిరోమ మనుష్యాస్థి బద్ధ్వా  మృతకవాససా
14.3.74ab నిఖన్యతే గృహే యస్య దృష్ట్వా  వా యత్ పదం నయేత్ ।

14.3.74chd సపుత్రదారః  సధనస్త్రీన్  పక్షాన్నాతివర్తతే
14.3.75abపునర్నవం అవాచీనం నిమ్బః కామమధుశ్చ యః ।
14.3.75chd స్వయఙ్గుప్తా  మనుష్యాస్థి పదే యస్య నిఖన్యతే
14.3.76abద్వారే గృహస్య సేనాయా గ్రామస్య  నగరస్య వా ।
14.3.76chd సపుత్రదారః  సధనస్త్రీన్  పక్షాన్నాతివర్తతే
14.3.77abఅజమర్కటరోమాణి మార్జారనకులస్య  చ ।
14.3.77chdబ్రాహ్మణానాం  శ్వపాకానాం కాక ఉలూకస్య చాహరేత్ ।
14.3.77chd ఏతేన విష్ఠాఽవక్షుణ్ణా  సద్య ఉత్సాదకారికా
14.3.78ab ప్రేతనిర్మాలికా  కిణ్వం రోమాణి నకులస్య చ ।
14.3.78chd వృశ్చికాల్య్(?)అహికృత్తిశ్చ పదే యస్య నిఖన్యతే ।
14.3.78ef భవత్యపురుషః సద్యోయావత్ తన్నాపనీయతే
14.3.79 త్రిరాత్ర  ఉపోషితః పుష్యేణ శస్త్రహతస్య  శూలప్రోతస్య  వా పుంసః శిరఃకపాలే
మృత్తికాయాం గుఞ్జా ఆవాస్య ఉదకేన సేచయేత్
14.3.80 జాతానాం అమావాస్యాయాం పౌర్ణమాస్యాం  వా పుష్యయోగిన్యాం
గుఞ్జవల్లీర్గ్రాహయిత్వా    మణ్డలికాని  కారయేత్
14.3.81 తేష్వన్నపానభాజనాని న్యస్తాని న క్షీయన్తే
14.3.82 రాత్రిప్రేక్షాయాం   ప్రవృత్తాయాం  ప్రదీపాగ్నిషు  మృతధేనోః స్తనాన్ ఉత్కృత్య
దాహయేత్
14.3.83 దగ్ధాన్  వృషమూత్రేణ  పేషయిత్వా నవకుమ్భం అన్తర్లేపయేత్
14.3.84 తం గ్రామం  అపసవ్యం పరిణీయ యత్ తత్ర న్యస్తం  నవనీతం ఏషాం తత్ సర్వం
ఆగచ్ఛతి
14.3.85 కృష్ణచతుర్దశ్యాం   పుష్యయోగిన్యాం శునో లగ్నకస్య యోనౌ కాలాయసీం
ముద్రికాం  ప్రేషయేత్
14.3.85తాం స్వయం పతితాం గృహ్ణీయాత్
14.3.87 తయా వృక్షఫలాన్యాకారితాన్యాగచ్ఛన్తి
14.3.88abమన్త్రభైషజ్యసమ్యుక్తా   యోగా మాయాకృతాశ్చ యే ।
14.3.88chd ఉపహన్యాద్ అమిత్రాంః  తైః  స్వజనం చాభిపాలయేత్ (ఇతి)
Chapt . స్వబల ఉపఘాతప్రతీకారః

14.4.01 స్వపక్షే పరప్రయుక్తానాం  దూషీవిషగరాణాం ప్రతీకారః
14.4.02శ్లేష్మాతకకపిత్థదన్తిదన్తశఠగోజిశిరీషపాటలీబలాస్యోనాగపునర్నవాశ్వేతవారణక్వాథయుక్తమ్    (?)

చన్దనసాలావృకీలోహితయుక్తం  నేజన ఉదకం రాజ ఉపభోగ్యానాం గుహ్యప్రక్షాలనం

స్త్రీణాం , సేనాయాశ్చ విషప్రతీకారః
14.4.03పృషతనకులనీలకణ్ఠగోధాపిత్తయుక్తం  మహీరాజీచూర్ణం  సిన్దువారితవరణవారుణీతణ్డులీయకశతపర్వాగ్రపిణ్డీతకయోగో   
మదనదోషహరః
14.4.04 సృగాలవిన్నామదనసిన్దువారితవరణవారణవలీమూలకషాయాణాం  అన్యతమస్య
సమస్తానాం వా క్షీరయుక్తం పానం మదనదోషహరమ్
14.4.05 కైడర్యపూతితిలతైలం   ఉన్మాదహరం నస్తఃకర్మ
14.4.06 ప్రియఙ్గునక్తమాలయోగః    కుష్ఠహరః
14.4.07కుష్ఠలోధ్రయోగః   పాకశోషఘ్నః
14.4.08 కటఫలద్రవన్తీవిలఙ్గచూర్ణం     నస్తఃకర్మ  శిరోరోగహరమ్
14.4.09ప్రియఙ్గుమఞ్జిష్ఠాతగరలాక్షారసమధుకహరిద్రాక్షౌద్రయోగో      రజ్జు ।ఉదకవిషప్రహారపతననిహ్సంజ్ఞానాం 
పునఃప్రత్యానయనాయ
14.4.10మనుష్యాణాం అక్షమాత్రం ,గవాశ్వానాం ద్విగుణం,చతుర్గుణం హస్త్య్।ఉష్ట్రాణామ్
14.4.11రుక్మగర్భశ్చ ఏషాం మణిః సర్వవిషహరః
14.4.12 జీవన్తీశ్వేతాముష్కకపుష్పవన్దాకానాం  అక్షీవే జాతస్యాశ్వత్థస్య  మణిః
సర్వవిషహరః
14.4.13abతూర్యాణాం తైః  ప్రలిప్తానాం  శబ్దో విషవినాశనః ।
14.4.13chd లిప్తధ్వజం పతాకాం వా దృష్ట్వా  భవతి నిర్విషః
14.4.14ab ఏతైః  కృత్వా ప్రతీకారం  స్వసైన్యానాం  అథాత్మనః ।
14.4.14chdఅమిత్రేషు  ప్రయుఞ్జీత   విషధూమామ్బుదూషణాన్ (ఇతి)
Book .

Chapt . తన్త్రయుక్తయః
15.1.01మనుష్యాణాం వృత్తిరర్థః ,మనుష్యవతీ భూమిరిత్యర్థః
15.1.02 తస్యాః పృథివ్యా లాభపాలన ఉపాయః శాస్త్రం  అర్థశాస్త్రం   ఇతి
15.1.03 తద్ద్వాత్రింశద్   యుక్తియుక్తం - అధికరణం, విధానం,యోగః, పదార్థః ,హేత్వ్ఽర్థః ,
ఉద్దేశః , నిర్దేశః , ఉపదేశః, అపదేశః, అతిదేశః, ప్రదేశః , ఉపమానం, అర్థాపత్తిః , సంశయః,
ప్రసఙ్గః  , విపర్యయః, వాక్యశేషః, అనుమతం, వ్యాఖ్యానం, నిర్వచనం, నిదర్శనం, అపవర్గః ,
స్వసంజ్ఞా ,పూర్వపక్షః, ఉత్తరపక్షః, ఏకాన్తః,అనాగతావేక్షణం,అతిక్రాన్తావేక్షణం , నియోగః,
వికల్పః, సముచ్చయః ఊహ్యం ఇతి
15.1.04యం అర్థం  అధికృత్య ఉచ్యతే తద్ అధికరణమ్
15.1.05 పృథివ్యా లాభే పాలనే చ యావన్త్యర్థశాస్త్రాణి   పూర్వాచార్యైః  ప్రస్థాపితాని 
ప్రాయశః  తాని సంహృత్య ఏకం ఇదం అర్థశాస్త్రం   కృతమ్ ఇతి

15.1.06శాస్త్రస్య  ప్రకరణానుపూర్వీ  విధానమ్
15.1.07 విద్యాసముద్దేశః , వృద్ధసమ్యోగః , ఇన్ద్రియజయః , అమాత్య ఉత్పత్తిః
ఇత్యేవం।ఆదికం ఇతి
15.1.08వాక్యయోజనాయోగః
15.1.09 చతుర్వర్ణాశ్రమో   లోకః ఇతి
15.1.10 పదావధికః పదార్థః
15.1.11మూలహర ఇతి పదమ్
15.1.12యః పితృపైతామహం  అర్థం  అన్యాయేన భక్షయతి సమూలహరః ఇత్యర్థః
15.1.13హేతురర్థసాధకో  హేత్వ్ఽర్థః
15.1.14అర్థమూలౌ  హి ధర్మకామౌ ఇతి
15.1.15 సమాసవాక్యం ఉద్దేశః
15.1.16 విద్యావినయహేతురిన్ద్రియజయః  ఇతి
15.1.17వ్యాసవాక్యం నిర్దేశః
15.1.18కర్ణత్వగ్ఽక్షిజిహ్వాఘ్రాణ   ఇన్ద్రియాణాం  శబ్దస్పర్శరూపరసగన్ధేష్వవిప్రతిపత్తిరిన్ద్రియజయఃఇతి   
15.1.19 ఏవం వర్తితవ్యం ఇత్యుపదేశః
15.1.20 ధర్మార్థవిరోధేన  కామం సేవేత, న నిహ్సుఖః స్యాత్ ఇతి
15.1.21 ఏవం అసావాహ ఇత్యపదేశః
15.1.22మన్త్రిపరిషదం  ద్వాదశామాత్యాన్ కుర్వీత ఇతిమానవాః -షోడశ ఇతి బార్హస్పత్యాః
- వింశతిం ఇత్యౌశనసాః -యథాసామర్థ్యం  ఇతి కౌటిల్యః ఇతి
15.1.23 ఉక్తేన సాధనం అతిదేశః
15.1.24 దత్తస్యాప్రదానం  ఋణాదానేన వ్యాఖ్యాతమ్ ఇతి
15.1.25 వక్తవ్యేన సాధనం ప్రదేశః
15.1.26సామదానభేదదణ్డైర్వా ,యథాఽఽపత్సు వ్యాఖ్యాస్యామః ఇతి
15.1.27 దృష్టేనాదృష్టస్య   సాధనం ఉపమానమ్
15.1.28 నివృత్తపరిహారాన్ పితా ఇవానుగృహ్ణీయాత్  ఇతి
15.1.29యద్ అనుక్తం అర్థాద్  ఆపద్యతే సాఽర్థాపత్తిః
15.1.30లోకయాత్రావిద్  రాజానం ఆత్మద్రవ్యప్రకృతిసమ్పన్నం   ప్రియహితద్వారేణాశ్రయేత 
15.1.31నాప్రియహితద్వారేణాశ్రయేత   ఇత్యర్థాద్  ఆపన్నం భవతి ఇతి
15.1.32 ఉభయతోహేతుమాన్ అర్థః  సంశయః
15.1.33 క్షీణలుబ్ధప్రకృతిం   అపచరితప్రకృతిం  వా ఇతి
15.1.34 ప్రకరణాన్తరేణ  సమానోఽర్థః  ప్రసఙ్గః 

15.1.35 కృషికర్మప్రదిష్టాయాం   భూమౌ - ఇతి సమానం పూర్వేణ ఇతి
15.1.36 ప్రతిలోమేన  సాధనం విపర్యయః
15.1.37 విపరీతం అతుష్టస్య  ఇతి
15.1.38యేన వాక్యం సమాప్యతే స వాక్యశేషః
15.1.39 ఛిన్నపక్షస్య ఇవ రాజ్ఞశ్చేష్టానాశశ్చ   ఇతి
15.1.40 తత్ర శకునేః ఇతి వాక్యశేషః
15.1.41 పరవాక్యం అప్రతిషిద్ధం   అనుమతమ్
15.1.42 పక్షావురస్యం ప్రతిగ్రహ   ఇత్యౌశనసో వ్యూహవిభాగః ఇతి
15.1.43అతిశయవర్ణనా  వ్యాఖ్యానమ్
15.1.44 విశేషతశ్చ సఙ్ఘానాం  సఙ్ఘధర్మిణాం  చ రాజకులానాం ద్యూతనిమిత్తో భేదః
తన్నిమిత్తో వినాశ ఇత్యసత్ప్రగ్రహః  పాపిష్ఠతమో  వ్యసనానాం తన్త్రదౌర్బల్యాత్  ఇతి
15.1.45గుణతః శబ్దనిష్పత్తిర్నిర్వచనమ్
15.1.46 వ్యస్యత్యేనం శ్రేయస  ఇతి వ్యసనమ్ ఇతి
15.1.47 దృష్టాన్తో  దృష్టాన్తయుక్తో   నిదర్శనమ్
15.1.48 విగృహీతో హి జ్యాయసా హస్తినా పాదయుద్ధం  ఇవాభ్యుపైతి  ఇతి
15.1.49అభిప్లుతవ్యపకర్షణం   అపవర్గః
15.1.50 నిత్యం ఆసన్నం అరిబలం వాసయేద్ అన్యత్రాభ్యన్తరకోపశఙ్కాయాః   ఇతి
15.1.51 పరైరసమితః  శబ్దః  స్వసంజ్ఞా
15.1.52 ప్రథమా  ప్రకృతిః , తస్య భూమ్య్ఽనన్తరా ద్వితీయా,భూమ్య్।ఏకాన్తరా తృతీయా
ఇతి
15.1.53 ప్రతిషేద్ధవ్యం   వాక్యం పూర్వపక్షః
15.1.54స్వామ్య్ఽమాత్యవ్యసనయోరమాత్యవ్యసనం గరీయః ఇతి
15.1.55 తస్య నిర్ణయనవాక్యం  ఉత్తరపక్షః
15.1.56 తద్।ఆయత్తత్వాత్, తత్కూటస్థానీయో  హి స్వామీ ఇతి
15.1.57 సర్వత్రాయత్తం  ఏకాన్తః
15.1.58 తస్మాద్ ఉత్థానం  ఆత్మనః కుర్వీత ఇతి
15.1.59 పశ్చాద్ ఏవం విహితం ఇత్యనాగతావేక్షణమ్
15.1.60తులాప్రతిమానం  పౌతవాధ్యక్షే వక్ష్యామః ఇతి
15.1.61పురస్తాద్ ఏవం విహితం ఇత్యతిక్రాన్తావేష్కణమ్
15.1.62అమాత్యసమ్పద్ ఉక్తా పురస్తాత్ ఇతి
15.1.63 ఏవం నాన్యథా ఇతి నియోగః

15.1.64 తస్మాద్ ధర్మ్యం అర్థ్యం  చాస్య ఉపదిశేత్,నాధర్మ్యం అనర్థయ్ం  చ ఇతి
15.1.65అనేన వాఽనేన వా ఇతి వికల్పః
15.1.66దుహితరో వా ధర్మిష్ఠేషు  వివాహేషు జాతాః ఇతి
15.1.67అనేన చానేన చ ఇతి సముచ్చయః
15.1.68 స్వయఞ్జాతః  పితుర్బన్ధూనాం  చ దాయాదః ఇతి
15.1.69అనుక్తకరణం ఊహ్యమ్
15.1.70యథా చ దాతా ప్రతిగ్రహీతా   చ న ఉపహతౌ స్యాతాం తథాఽనుశయం కుశలాః
కల్పయేయుః ఇతి
15.1.71ab ఏవం శాస్త్రం  ఇదం యుక్తం ఏతాభిః తన్త్రయుక్తిభిః  ।
15.1.71chdఅవాప్తౌ పాలనే చ ఉక్తం లోకస్యాస్య పరస్య చ
15.1.72ab ధర్మం అర్థం  చ కామం చ ప్రవర్తయతి   పాతి చ ।
15.1.72chdఅధర్మానర్థవిద్వేషాన్  ఇదం శాస్త్రం  నిహన్తి చ
15.1.73abయేన శాస్త్రం  చ శస్త్రం  చ నన్దరాజగతా  చ భూః ।
15.1.73chdఅమర్షేణ  ఉద్ధృతాన్యాశు  తేన శాస్త్రం  ఇదం కృతమ్ (ఇతి)
End of the ArthashAstra

